
 پێشکەشە:
بەو کوردستانەی لە ئەندێشەی مندایە:

 سەربەخۆو دیموکرات و بەرەحم

سێ كتێب لەیەك دیواندا

)1(
دەبێ وابێ، رۆژنامەنووس شایەتی دەورانی خۆی بێت. ئەمە پێوەرە 
بازنەی  لە  ئەگەر  تەنانەت  بدات،  سەرەكییەكەیە كە شایەتییەكەی خۆی 
كە  بێت  بێلایەن  وا  باشترە  خۆ  بێت.  كراویشەوە  دیاری  ئینتمایەكی 
خۆیانی  دڵی  گوێ و  دوودڵی  بێ  شایەتییەكەی،  گوێگرانی  خوێنەران و 
كۆت و  لە  نەیتوانی  شایەت  و  نەبوو  واش  ئەگەر  بەڵام  بكەن.  تەسلیم 
تۆری  یاخود  ئایدیۆلۆژی،  یان  سیاسیی  لایەنداری،  ئینتمای  بەندی 
بەرژەوەندی وپەیوەندییەكانی دەربازی بێت، هێشتا شایەتییەكەی گرنگە. 
شایەتی  باسی  جێی  بابەتی  دوای  عەوداڵی  ژیر و  خوێنەری  سەرەنجام 
جیا  ڕاستی  نەرمانی  لە  بەزوچەوری  درۆ،  ئیسقانی  گۆشت و  دەتوانێ 

بكاتەوە.

)2(
هەڵبەت لێرە قسەم لەسەر لایەنداری نەتەوەیی، یان ئاینی و مەزهەبی، 
لەبەرئەوەی  دێنێت.  پێكی  ئاینی  نەتەوەیی و  فراوانی  ناسنامەی  كە  نییە 
كەسی  راستەوخۆی  بەرژەوەندی  لایەندارییە  جۆرە  ئەم  نییە  مەرج 
رۆژنامەنووسیی تێدابێ، بەڵكو لەوانەیە ئەمە داكۆكی بێت لە پرسێكی رەوا و 
كێشەیەكی دادپەروەرانە كە رۆژنامەنووس ناتوانێ خۆی لێ نەبان بكات، 
چونكە كوڕی نیشتەنی خۆیەتی و وەك هەر تاكێكی كۆمەڵگە بەرپرسیارێتی 

مۆراڵی، لە ئاست ئەو پرسەدا، دەكەوێتەئەستۆ. ئێمەی رۆژهەڵاتی و لەناو 
رۆژهەڵاتیشدا كوردی داماوی كوردستان، ناتوانین لایەندار نەبین.ئاخر 
ئەوبێ لایەنییە حەریفانە تەنها لەدەست رۆژنامەنووسی نەتەوە و میللەت و 
خۆی ونەتەوەكەی  بۆ  رێ  لەدایكبوونی  پێش  كە  دێت  خواپێداو  وڵاتی 
لەچارەنووسی  خاوەندارێتی  رەنگە  خۆیەتی و  خاوەنی  كراوە،  تەخت 
میللەتان و وڵاتانی تریش بكات جا بە واقیعی داگیركاری و ئیمپریالیزمی 
نێودەوڵەتی و  بەرپرسیارێتی  بەناونیشانی  یان  بێت،  خواپێداوەكە  وڵاتە 
بزانم  وا  بێت،یەك شتن.  هەركامیان  مێژوویی و شارستانییەوە،  سەنگی 
جوامێری و  هەندێك  دەیگوت  كە  رۆماننووسە  شتاینبكی  جۆن  گۆتەی 
بتوانیت  دەوڵەمەندی  زەنگینی و  بە  مەگەر  خاسیهەن  خانم  مێرخاسی و 
رایی بكەیت، بۆنموونە، یارمەتی هەژاران. نیعمەتی بێ لایەنی و بابەتیانە 
روانین لەئاست پرسی نەتەوە و وڵاتیشدا مەگەر هەر لە رۆژنامەنووس و 
جۆن  وەسفەكەی  بەپێی  بوەشێتەوەكە  خواپێداو  وڵاتی  نووسەری 
شایەتییەكی  من  شایەتی  هەندێ  بەر  ژ  خۆیەتی.  ماڵی  شتاینبكزەنگینی 
بریندارە، لایەندارە لە سێ لاوە.لەلایەنی شەخسی، حزبی و نەتەوەییشەوە. 
تا  بێت  پێ  زەردی  سوور و  كەسك و  قەڵەمی  سێ  خوێنەر  دەبێ  بۆیە 
خەت و بازنە بەژێر و بەدەوری دێرەكاندا بهێنێت. بە ئاگاهییەوە شایەتیم 
لەم  مەسەلانەشەوە  بەم  بخوێنیتەوە.هەڵبەت  مەسەلەیەك  هەر  لەسەر 
״دیوانی سێینە״ دا قسەم لەسەریان كردووە. ئەم دانپیانانە هەم داننانە بە 
كەم وكوڕی و هەم بانگەوازو تەشویقیشە بۆ خوێندنەوە و لەسەر وەستان. 
بەفێڵی تەوازوعەوە گەرەكمە بمخوێنییەوە و ئینجا بە بیانووی دیقەتتدانەوە 

دەخوازم رمێن بۆ بیرۆكەكانم پەیدا بكەم. 

)3(
نووسەرێكی،تا  رۆژنامەنووس و  لە  لایەندارییەی  هەموو  بەو  بەڵام 
ئێستا،حزبی چاوەڕوان دەكرێت وایدەبینم لەم بەرهەمەدا، زیاتر لەهەر 
لایەنداری  حزبی و  تەسكی  ئینتمای  لە  خۆمم ودوور  ترم،  بەرهەمێكی 

بە  تەرخانكردووە.  كوردستان  پرسەكانی  بۆ  خۆماڵیم  ئەندێشەی 
بەچی  داخۆ حەزتە  بكەن  لێ  داوام  بمرم  ئەوەی  پێش  ئەگەر  جۆرێ 
ناونیشانێكەوە لە زیهنی خوێنەری رۆژنامە و كتێبدا بچەسپێی دەڵێم بەم 
)دیوانی سێینە( دا بمناسێنن كە سێ بەرهەمن لە بنچینەدابۆ رۆژنامە 
چڕی  زمانی  ئەگەرچی  نین،  حزبی  رۆژانەی  قسەی  نەمنووسیون و 
نیشتمانیی  یەكێتی  حزبەكەشم،  زاڵە و  بەسەریاندا  رۆژنامەنووسیی 
لەگەڵ  دەنوێنێ و  خۆی  زەق  زەق  فەسڵەكانیدا  بەش و  لە  كوردستان، 
ئێرەدا  بوونی  حزبی  شاهیدەلە  خوا  دەكات.  ململانێ  تردا  حزبەكانی 
كە  دەكەم  یەكێتییە  ئەو  باسی  دەمەوێ و  كە خۆم  یەكێتییەم  ئەو  من 
خۆمە.  ئەندێشەی  یەكێتییەكەی  یانی  وانەكات.  وابكا و  بوو  باش  پێم 
كوردستانی  باشوور  و هی  تریشدا، هی  هەڵسەنگاندنی حزبەكانی  لە 
كردووە.  هەڵسەنگاندنم  خۆم  چاویلكەی  بە  هەر  دیسان،  سەرتاسەر، 
كورد چۆن دەبینم وام باسكردووە  و حەز دەكەم چۆن بێت وام ئاراستە 
بۆیە، چوون شیعر،  فەرمانڕەوایە،  لێرە هزر و هەستی خۆم  كردووە. 
ناوی دیوانم لێ ناوە كە دیوانی شیعر تەرخانی دونیابینی شاعیرە بۆ 
نیشتمان و ژیان وشتەكانی نێوانیان. دیوانی سێینە سێینەی ״زۆرانبازی 
چاوەرێی  ״كوردستان  2010و  كەساڵی  بیستویەك״  سەدەی  لەگەڵ 
 2016 ساڵی  كە  نەمان״  یان  كوردستان  ״یان  2012 و  ساڵی  كە  تینە״ 
نووسیومن و چاپم كردوون. هەرسێكیان ئەندێشەمن لەسەر نزیكەی سێ 
دەیە لە تەمەنی بزووتنەوەی سیاسیی كوردستان. هەرسێكیان شایەتی 
رۆژنامەنووسێكە كە چارەكە سەدەیەكە لە كۆڕی رۆژنامەنووسیدا كار 
دەكات  و هەر بەو ناونیشانەشەوە بیست و پێنج ساڵە پێشمەرگەیەكی 
بزووتنەوەی كوردایەتییە و بەڕاست و چەپدا هەڵە و پەڵە دەكا و هەندێك 
نەبادا  گوایە  دەدات،  سواق  پەلە  هەڵە و  خۆی،  خەیاڵی  بە  جاریش، 
نەیاری دیار و نادیار لێوەی دزە بكەنە ناوەوە و لەرێی دوورودرێژی 
سەدساڵەی ئەم بزووتنەوەیەدا بەرەو مەنزڵی سەربەخۆو سەربەخۆیی 

ببنە كەند و كەلێن.

)4(
كوردستانی  مرۆڤێكی  هەموو  جیهانی  رەنگە  دوانەییە  قەدەرە  ئەم 
تەنی بێت و نووسەری دیوان-یش لەم قەدەرە دەربازی نەبووە. لەئەسڵدا 
نووسین و  بۆ  پێوەرەكانم  كە  بام  رۆژنامەنووسێك  هەر  بوو  لێ  حەزم 
بۆ ژیان و دیاردەكانی پێوەری رۆژنامەنووسێكیپرۆفیشناڵ بێت و خۆشم 
رۆژنامەنووسێكی حەریف بم كە ئەگەر تەرجەمەی فارسی، یان توركی، 
یان ئیسپانی و ئینگلیزییش بكرێم هەریەك ئەدگارم هەبێ. حەزم لێ بوو 
هەر پێشمەرگە، یان خۆبەخشێكی كوردایەتی بام كە بە پێوەری خەبات، 
خەسارەت و جەسارەت هەق و حیسابم لەگەڵدا بكرێت. بەڵام وانیم،تێماوم و 
رۆژنامەنووسیی  نە  تێوەگڵاوم:  مودەعی و  لەهەردووكیاندا  داماوم، 
حەریفم راپۆرتی بابەتیی خۆم بە سەد عەنعەناتی نەتەوەیی نەگۆڕمەوە و 
نە سیاسیی پرۆفیشناڵم كە لەسەد ئاو بدەم و تەڕ نەبم، بەپێچەوانەوە تەڕ 
دەبم و پێمەوە دیارە كە لە ململانێ و ناكۆكییدا تێوەگلاوم و قسەم پێیە و 

قەسەمم هەیە بۆ سەلماندنی قسەكانم.

)5(
لەبەرئەمەیە ئەم دیوانە قەرەباڵەغە بە ئەندێشەی جۆراوجۆر، سیخناخە 
بە لێكدانەوە و ململانێكانی ئەم سێ دەیەی كوردستان: لەنێوان حزبەكان، 
كوردستانەكانی  باشوور  و  كوردستانی  بەغدا،  كوردستان و  لەنێوان 
هەروەها  واشنتۆن.  ئەنقەرە ودیمەشق و  تاران و  بەغدا و  كوردستان و  تر، 
جگە لەو هۆكارانەی باسمكردن، ئەم سێیەنەیە، لەروویەكی دیكەشەوە، 
پێویست بوون كەپێكەوە چاپیان بكەمەوە، لەرووی ناوەرۆك و لەرووی 

وێستگەی زەمەنی باسەكانییەوە:
-زۆرانبازی لەگەڵ سەدەی بیستویەكەمدا: ماوەی زەمەنی نێوان)2010-1991( 
ناكۆكی  حوكمڕانی و  ئەزموونی  راپەڕین،  لەوێستگەكانی:  دەگرێتەخۆ 
ناوخۆیی، پرۆسەی ئازادی عیراق، كورد لە بەغدا و دەركەوتنی ئۆپۆزسیۆن و 

گۆڕانی ریزبەندی سیاسیی لە هەرێمی كوردستان.كۆنگرەی سێی یەكێتی، 
ساڵدەكەوێتە  بیست  ئەم  ماوەی  بەوئیعتبارەی  ئەمانەشەوە  لەتەنیشت 
نێوان كۆتایی سەدەی بیست و دەیەی یەكەمی سەدەی بیست و یەك،بە 
ئاسۆیی و ستونیلەپێشینەی مەسەلەی كوردستان لە عیراق و دەوروپشتی، 
مەسەلەی باشوور لەگەڵ )كوردستان(ەكانی تر و پایتەختە داگیركەرەكانی 
كوردستان، دواوم. هێڵی گشتی ئەو گۆڕانكارییە ئیقلیمییانەی كاریگەریان 
چۆنیان  هەیە و  هەبووە و  سیاسییكوردستان  پرۆسەی  ئەدگاری  لەسەر 

ڕەنگرێژ كردوون و دوارۆژیان چۆن دەبێ؟ لێیان ورد بوومەتەوە.
-كوردستان چاوەرێی تینە: ماوەی دوو ساڵی هەستیاری بەهاری عەرەبی و 
لەمەدا  دەگێرێتەوە.  هەرێمایەتی  عیراق و  كوردستان  و  كاردانەوەكانی 
ململانێی  لە  بەهار  كرد  وای  كە  بكەوم  هۆكارانە  ئەو  شوێنپێی  هەوڵمدا 
دەسەڵات و جەماوەرەوە باز بدات بۆ ململانێی جەمسەرگیری مەزهەبی، پێ 
بەپێی بۆیاغكردنی بزاوتی بەهارەكە، بەو بۆنەیەشەوە لەسەر ئەوە قسەم 
توركیا  كرد  كارێكی  ئیسلامییەكەی،  بەشێوە  عەرەبی،  بەهاری  چۆن  كرد 
كوردستان  لە  سیاسیش  ئیسلامیی  بكاتەوە و  قیت  عوسمانییەكانی  خولیا 
ڤیاگرایەكی مەعنەوی پەیدا بكات كە لە قەبارەی كردەی خۆی زیاتر بێت و 
شەمزاوە  وا  عیراق  وابوو  ڕام  شێوا.  لێ  شێنەیشی  گەشەی  سەرەنجام 
كوردستانی لێ زیزە و سوننەشی پێ ئاشت ناكرێتەوە. سەرەنجام دەریچەی 
ڕاستبوونەوەی رێرەوی عیراق هەر بەوە دەبێ هەموو داخوازییەكانی كورد 
بە كەركوكیشەوە قبوڵ بكات، وە گەرنا كورد روو لە سەربەخۆیی بنێت 
شەرافەتمەندترە تەنانەت ئەگەر لە چوارچێوەی شارێكیشدا بێت. نووسیبووم 
تەنانەت ئەگەر لە چوارچێوەی شارەوانی رانیەش بێت.دۆستەكانی رانیەم 
توانجیان وابوو كە دیارە دەروازەی راپەرینم پێ كەمە بۆیە تەنانەتم خستۆتە 
سەربەخۆیی  دەروازەی  پێ  راپەرینم  دەروازەی  دەڵێم  لێرە  پاڵ؟!ئەوجا 
لە  كوردستان،  شارێكی  هەموو  دەكەم  حەز  شەرەفێكە  كوردستانیشەو 
خۆشتر و  پێ  بڵندم  باڵا و  پێشبڕكێیوا  سەرتاسەردا،هەیبێت.  كوردستانی 

چاكترە لە شارچێتی تافی پاشەكشێی هەرزانی كەمكردنەوە)موناقەسە(.

- یان كوردستان یان كوردستان: سەرخستنی پرۆژەی سەربەخۆیی بەرێی 
لەسەر  سێكۆچكەیەیە و  ئەم  سێیەمی  ستوونی  كە  سیاسییدا(  دژواری 
دامەزراوەكانی  بوژاندنەوەی  پێویستی  سەربەخۆیی و  گریمانەكانی 
ئەو  بخوازێت  ئەگەر  كوردستانە  رزگاریخوازیگەلی  بزووتنەوەی 
بۆ  بزووتنەوەیەكیمیللی  ببێتە  دەوڵەتانەوە  كەینوبەینی  لە  سەربەخۆییە 

سەربەخۆیی كوردستان.
خۆم  دیتنی  بە  یەكمخستوون  سێینەدا  لەم  بەرهەمەی  سێ  لەم 
كاتانەی  لەو  هەتا  بنچینە  بە  كردووە  كوردستانیانەم  بیركردنەوەی 
بیری  پێم وایە  ئەزموونیان كێشەی بەشێكی كوردستان دواوم.  لەسەر 
كوردستانێتی سەرتاسەر پێش ئەوەی لە بزووتنەوە و لە حزب و رەوتی 
ئەندێشە و  لە  گەرەكە  ببێت  بەرجەستە  چوارپارچەییدا  سەرتاسەری و 
بەرجەستە  كوردایەتی  سیاسیی  ئەدەبیاتی  ناو  خەیاڵدان ولێكدانەوەی 
ئەندێشمەندی  دێت  ئەوە  واتای  بە  من  لای  كوردستانیانە  بیری  ببێت. 
تاقیكردنەوە و  كوردایەتیدا  ئەدەبیانی  لەناو  بیر  پێشمەرگەی  كورد و 
كوردستانی  پارچەكانی  لەهەموو  كوردایەتی  بەسەرهاتەكانی  دیرۆك و 
لەبەرچاو بێت و ئەو عەمبارە دەوڵەمەندەی ئەزموونی سیاسیی نەتەوەی 
دیاری  وانە و  هەڵێنجانی  خزمەت شرۆڤكردن و  بخاتە  كورد  پەرتكراوی 
ئەوپچڕان و  ئەوەی  پێناوی  لە  خەباتەوە.  ئایندەی  ئاسۆی  كردنی 
دابڕان و كەرتبوونی ئەندێشەیەی بەهۆی دابەشی كوردستانەوەدروست 
واقیعەكەی  وەكو  ئەوەی  بۆ  بكرێت.  چارە  زیهن وئەندێشەدا  لە  بووە 
نەوەكانیداهاتووشمان  خۆمان و  ئایندەی  پەروەردەی  تاڵە  ئەمرۆمان 
پاك و بێگەرد وكوردستانی بێت. من هیواموایە نووسینی كورد، شرۆڤەی 
كورد و ئەندێشەی ئینسانی كوردیش فراوانتر ببێت لەوەیئێستا، تا وەكو 
واقیعی دژوار و بەسەرهاتە ناخۆشەكانی رابردوو  و ئێستای كوردستان و 
كوردەواری وەك نەخشەی بەرجەستە )ماپ( لەسەرمێزی بیركردنەوە، 
لەژووری ئۆپەراسیۆنی لێكدانەوەمان بێت و بە پرگال و ڕاستەوانە شاخ و 

گرد و تەپۆڵكەكانی لەسەر دیاری بكەین.

)6(
زەمەنی  بەگوێرەی  خۆمدا،  سێینەی  شایەتییە  لەم  هەڵبەتە 
تردا  لەهەندێكی  چووم و  سەرچیغ  لێكدانەوەدا  لەهەندێك  دەركەوتنیان، 
دەرچووم  راست  بەداخەوە  هەندێكیشیاندا  لە  خۆشباوەر و  گەشبێنێكی 
كە  وانەبوایە  بوایە،  سەلامەت  سەر  كوردستان  بڕیاراستنەبوایەم و  كە 
پێشبینیم كردبوو. لێرەدا نموونەی پێشبینیم بۆ دۆخی تەنگژەی دارایی و 
هەوكردنی دیاردەی مشەخۆری ودەوڵەمەندی درۆزنانە دەهێنمەوە كە لە 
یەكەم سێینەدا )زۆرانبازی لەگەڵ سەدەی بیستویەك(لە ساڵی 2010 واتا 
)بەڵام  بووم:  نەخوازراو  راستێكی  پێشترگوتوومە و حەیف  حەوت ساڵ 
سیاسەتی كوردستانی تەنها گرفتی تەداروكاتی بەرپەرچدانەوەی ئیسلامیی 
سیاسیی و ئایدیۆلۆژی نیمچە میللیگەرایی نییە. بەڵكو گرفتی ماندووبون و 
بێتاقەتی پتەوكردنی بنكەی  بێتاقەتی چینی فەرمانڕەواشی هەیە.هەڵبەت 
لەم  لێبێت  ماشەڵای  كە  ناڵیین،  خۆیان  ئابووریی  دەسەڵاتی  ئیمتیاز و 
بوارەدا بێ قسوورن، بەڵكو ماندووبوون و بێتاقەتی لەوەدا كە سیاسەتێكی 
زیندووی ئیلهامبەخشیان هەبێت كە هەم ببێتە مایەی گردبوونەوەی خۆیان 
لەدەوری ئامانجێكی شایانی ئەوتۆ هاوكێشەی )جیاوازی شێوەی كار و 
نوێ  چانسێكی  ببێتە  هەمیش  بكات و  دابین  نەتەوەیی(  ئامانجی  یەكێتی 
بۆ كۆمەڵی كوردەواری و دەریچەیەكی گونجاویش بۆ لابردنی چەوری و 
بەزی زیادی سەر ورگ و لاشانی ئەم چینە فەرمانڕەوایە كە كەلچەرێكی 
بێتامی مشەخۆری و زۆنێكی خۆجیاكەرەوەی شێوە ژیانێكی درۆزنانەی 
چاولێكەری پەرەپێداوە....ئەم كەلچەرە مشەخۆرییە نیشانەكانی داهێزرانی 
دونیا و  ئەزموونێكی  هەموو  لە  بوون  فەرمانڕەوا  چینێكی  هەموو 
بەتایبەتیش هی دونیای سێ كە دواجار سەری هەموو لایەك دەخوات و 
بۆ كوردەوارییەك، كە تازە ماڵباتی خۆی پێكەوە دەنێت، هەڕەشە لە كۆی 
ئەو چانسە دەكات كە بە كورد دراوە كەچی بەهۆی خۆمانەوە وا لەدەیەی 
یەكەمی سەدەی بیستویەكدا خەریكە تۆپتۆپێنی پێدەكرێت. مەترسی ئەم 

كەلچەرە لەوەدایە كە بیانووی داگیركەران و نەیارانی بژارەی كوردستانی 
پێ  خۆی  ئیدارەی  كورد  دەڵێن  كە  بكات  سوار  وان  قسەی  سەربخا و 
ناكرێت.دۆخی وا ئیمپراتۆریای گەورە گەورەی مێژوویی تێكدا و داروخان 
كە تەجرەبەی كوردستان لە چاویا رۆژێكە لە مێژووییەكی دوورودرێژی 
قودرەتمەندیمەزنە دەوڵەتەكان....كتێبی زۆرانبازی لەگەڵ سەدەی بیست و 

یەك(.
تەخوین و  توندرەوی  خیتابی  بە  ئاماژەم  ئەوەش  نموونەی  هەروەها 
تەهوین كردن داوە كە لە ململانێی گەندەڵیدا هێزەكان نەیارانی خۆیانیان 
كردە  یاساییەوە  پرسێكی  لە  گەندەڵییان  دۆسێی  دەكرد و  تۆمەتبار  پێ 
بەو  كە  خەڵكیش  تەخوینكردنی  نموونەی  سیاسیی و  دەسكەلایەكی 
تەخوینكردنی  دەسكەلای  دەبێتە  ریفراندۆم  دۆسێی  وادەبینین  هۆیەوە 
موخالیفە سیاسییەكانی یەكتری و زۆر نموونەی تریشلە بەشێكدا گووتم 
نە تەنها لەلایەن داگیركەرانەوە، بەڵكو لەلایەن  )كوردستان داگیركراوە، 
لەلایەن  تەنها  نەك  دابەشكراوە،  باشووریش  كوردستانی  خۆشمانەوە، 
شێخان و  خانەقین و  كەركوك و  داناوە و  شوێنێك  لە  هەرێمیان  ئەوانەی 
مەخمورەكەیان لە شوێنێكی تر گلداوەتەوە. بەڵكو لەلایەن خۆشمانەوە، 
دوو بەرەی توندڕەوی بەرامبەر بەیەككە سەركردەی جارانی بەلشەفیك 
خۆت  چەپ  ئەوپەڕی  بۆ  )بچۆ  وەسفكردوون  جوانی  لینین  هاورێ 
لەوپەڕی راست دەبینییەوە، بچۆ بۆ ئەوپەڕی راست خۆت لەوپەڕی چەپ 
دەبینییەوە(. ئەوانەی دوو بەرەیتوندڕەوی كوردستان پێكدێنن تەنها واقیعی 
دوای  زەوتكردووە و  ئایندەشمانیان  بەڵكو  نەكردووە،  تاڵ  ئەمڕۆمانیان 

ئایندەشمانیان خستۆتە سەر لەپی سیحربازێكەوە...كتێبی زۆرانبازی(.
ساڵێك زیاتر دوای ئەو سەرنجە، لە سەروبەندی بەهاری عەرەبی و 

دەرتكەوتەكانی هاوینی 2011دا وتم:
رەوتێكی  و  دەكات  )چاكسازی(  لەسەر  پێداگری  رەوتێك  )وەختێك 
ناگەن  پێك  نەتەوەیی و كەسیان  دەداتە دەستپێشخەری  ئەولەویەت  تر 
ئێ  سەرەنجام ئەم دوو دیدە لێك دەدەن و بەر یەككەوتن روو دەدات. 

لەدۆخی بەریەككەوتنیشدا هەر كەسەو سەنگەر بۆ ئەولویاتەكانی خۆی 
ئامانجەكانی  لە  تر  بەشێكی  نەیاری  دەبێتە  نەزانیوە  بەخۆی  و  دەگرێ  
میللەتەكەی كە ئەولەویاتی ئەوی بەرامبەرە، بەڵام لەڕیزبەندی ئەمدا رەنگە 
پلە دوو یان سێ  بێت. ئایا قەت بووە وزەو هێزی نەتەوەیەك ئاوا پەرت و 
سەرگەردان بێت كە خۆی دابەشی دوو بكات ..... ئایا هێزی نەتەوەیەك لە 
ساتەوەختێكی مێژووییدا سۆپەر پاوەرە تا بتوانێت شەڕ بۆ ئەولەویەتێك 
بكاو ئەوانی تر بخاتە دواوەو شەڕیان بكات چونكە هی هێزی نەیاری 
ئەولەویەتی خۆی جێبەجێكرد ئەوجا  خۆماڵییەتی؟ پاشان دوای ئەوەی 
بگەڕێتەوە سەر ئەولەویەتی دووەم و دوای ئەوەی كوشتویەتی، جارێكی 

دیكە، زیندووی بكاتەوە؟ ..كتێبی كوردستان چاوەرێی تینە(.
ئایا دوای زیاتر لە شەش ساڵ لەو دێرانە حەوجە بەوە دەكات دوو 

جەمسەرگیرییەكە بەناوی هێزەكانەوە پێناسە بكەم؟
بەناوی ریفۆرمەوە تەهوین بە زۆر نەیاری سیاسیی كرا و وا بەناوی 
نوێ  قۆناغی  سیاسیی  نەیارانی  بە  تەخوین  خەریكە  ریفراندۆمیشەوە 

دەكرێت.

)7(
لێرەدا ئەم شایەتییە بۆ خوێنەران خۆیان بەجێدەهێڵم، شەفاعەتم بۆ 
كەموكوڕی لێكدانەوە و چەوتی هەڵسەنگاندنم هەر ئەوەیە بڵێم هەمیشە ڕام 
وایە كوردایەتی و دیموكراتی، كوردایەتی و دادپەروەری)یان كوردایەتی بە 
پێكەوە  پرسی  خزمەتگوزاری،  كوردایەتی و  داوە(  شەرحم  وەكو  رەحم 
سەربەخۆیی  ریفراندۆم و  لەسەر  ئەمرۆ  مشتومڕەی  لەم  گرێدراون، 
نمایان دەكات.هەندێك بەلای  بە روونی  لە هەر كاتێكی تر خۆی  زیاتر 
بژاردەی سەربەخۆیی بێ بنمێچی دیموكراسیی و شەرعیەت و یاسامەندی 
دیموكراسی وخوشگوزەرانیدا  بەلای  تریش  هەندێكی  دایدەشكێنن. 
سەربەخۆیی و  بازنەی  نەتەوەیی و  بنمێچی  بێ  تەبعەن  دایدەشكێنن، 
مافی چارەنووس وەك بڵێی نیشتمانێك كە ئەو دیمكراسییەی تێدا پیادە 

بكرێت. لێرەدا بیروڕای خۆم دەڵێمەوە كە گەلی كورد شایانی هەموویەتی 
بژاردەكانی  دژوار  خەباتی  سەدساڵی  دوای  پێویستناكات  پێكەوە، 
بەشەوە  كەمترین  بە  دابكەین و  بەگژیەكی  دابنێین و  بەرامبەریەك  كورد 

نەتەوەكەمان داسەكنێنن.
كردنی  قیست  بە  بەڵام  بكرێت،  قۆناغبەند  وێستگەكان  با  قەینا 
داخوازییەكان جیاوازە لە رێبازی لە بری دانان، واتا: دیموكراسی نەبێ و 
سەربەخۆیی هەبێ، یان پێچەوانەوە. لەم سێینەشدا وەك نەتەوەییخوازێك 
ئەمەم گوتووە و وەكو مودەعییەكی دیموكراسیش پێداگری لێ دەكەم. بۆ 
ئەم پێداگرییە فیكرییەش پێویست ناكات داوای لێبوردن لە هیچ موخالیفێك 
لە بیرۆكەی موخالیفینم دەگرم بێ ئەوەی  بڵێم رێز  بكەم، لێ گەرەكمە 
سەلماندن  پێ  مەنتیقی  حوجە و  بە  مەگەر  خۆمبم،  دیدی  دەستبەرداری 

نەبێت.
لێهات  وای  كرد،  جیاجیامان  مەنتیقی  حوجە و  شەڕی  هەموومان 
لەسەر  پێداگری  ئەوەندە  كە  یەكتری  ئەولەویاتەكانی  دوژمنی  بوینەتە 
ئەولەویەتەكانی خۆمان دەكەین. هی بەرامبەرەكانمان دەكەینە پلە دوو  و 
سێ كەچی كە دەرفەتمان بۆ دەرەخسێ و دونیا وا دەبێت كە ئەولەویاتەكانی 
دەستی  قۆڵ و  تر و  ئەولەویاتەكانی  ناچینەسەر  بكەین،  جێبەجێ  خۆمان 
یەكتری دەبڕین. چەندجار دەرفەتی چاكسازی و دەستپێشخەری هات هەر 
بیكات  كردەوە  بە  پەیدادەبێ  تر  كەسی  كە  خست.  دوامان  خنەخن  بە 
چاكسازی و  وەختی  كەی  ئەی  نییە،  وەختی  گوایە  دەكەینەهەڵڵا  لێی 
دیموكراسیی، وەختی مافی چارەنووسی وسەربەخۆیی دێت؟ مەگەر ئەو 

حزبانە بۆ ئەوە دروست نەبوون؟

زۆرانبازی لەگەڵ سەدەی 21دا
وێنەی كوردستان لەئەندێشەی داگیركراوە سپۆرتەكە

״نامەوێ شەڕ بەكۆنە قین بكەم، یان لەو كاتەی دەشێ لەوانیتر 
نەوتن؟  پێم  پێشتر  ئەی  بڵێم  ئاسان  و  بووبم،  سووك  راستتر 
مەبەستیشم ئەوە نییە كە بێژم  وەختی ئەوە نییە حوكم بدەین 
خۆشم  من  چونكە  ناهەقە،  لەسەر  كێش  و  هەقە  لەسەر  كێ 

بەشی خۆم هەڵەوپەڵەم كرد و ئەو بەشەش كەم نەبوو״

ریچارد هاس
لە كتێبـی شەڕی پێویست و شەڕی ویست،

سەرگوزشتەی دوو شەڕ لەدژی عیراق



26



27

لە جێی پێشەكی، منداڵێك لەتاقی مێژوودا

بۆ  دەروازەیەك  دەخوازێ  نووسەر  كتێبێكدا  هەر  پێشەكی  لە  نەریت  وەك 
ناساندنی كتێبەكەو باسوخواسەكانی پێشكەش بكات تا خوێنەرەكانی هانبدات 
لەخوێندنەوەو گفتوگۆی باسەكاندا لەگەڵی بن، بەڵام من دەمەوێ لەم پێشەكییەدا 
لەوێنەی سەر بەرگی كتێبەكەوە دەستپێبكەم. كە لەدەمی هەڵبژاردنیدا هەستمكرد 

پڕ بە پێستی ناوەڕۆكەو دەڵێی بۆ )پێرست(ی ئەم كتێبە وێنە گیراوە.
بۆ سەده مین جار باوەڕم هێنایەوە كە وێنەیەك سەد شەرح و شرۆڤە دێنێ.

منداڵێكی دیاربەكر لە تاقێكی مێژووییدا:
دیوار بەندێكی شار كە دیرۆكی كۆنینەی پایتەختی رانەگەیەنراوی كوردستان 

دەگێڕێتەوە.
بەزۆر  پەستاندووەو  دیوارێك  لەتاقی  خۆی  دواڕۆژ،  بۆ  هێمایە  كە  منداڵێك 

دەیەوێت جێی خۆی بكاتەوە.
كە  دەكەین  تێبینی  بندەستی  و  بەلەنگازی  دیرۆكێكی  وێنەی  لەگرتەیەكدا 
لەوانەیە مەبەستی وێنەگر، یان تەنانەت منداڵی ناو تاقەكەش نەبێت، بەڵام بۆچی 
رەهەندێكی  لەماناو  پتر  هونەرمەندێك  داهێنراوی  تابلۆی  لە  شیعرو  چامەی  لە 

پەنهان دەدۆزرێتەوە، ئەدی شتی وا بۆچی بۆ گرتەیەكی زیندوو یاساغ بێت؟
بەشێك لەهونەر پەنهانییە، مانای نوێ و دیتنی جیاوازە كە ئەمڕۆ، لەکایه ی 
میدیادا، وێنە دەتوانێ كارەكتەرەكان، گەورە یان بچووك، نەتەوەكان، ئێسكگران، 
یان رووخۆش، دەربخات و رمێنیان بۆ پەیدا بكات، بەهۆی هەژموونی خۆیەوە 

بەشیان لەهەژموونی خۆی پێ بدات، یان لەبەشی خۆشیان بێ بەشیان بكات.
سەری  لەباریدایە  جیهانییش،  داگیركەرێكی  داگیركەرە،  هەژموونێك  هەموو 

بندەستانی بەرز بكاتەوە، یان سەریان بە فەتاره ت بدات.
میدیا، بەتایبەتی لە تۆڕی جاڵجاڵۆكەی جیهانی، ئینتەرنێت، ئەمڕۆ ئەو هێزە 
هەژموونگەرە جیهانییەیە كە دەتوانێ وێنەی هەڵەبجە بگرێت، یان وێنەی لەبابەتی 
ئەوی منداڵە دیاربەكرییەكە، بە دونیادا پەخش و بڵاوبكاتەوەو وێنەیەكی جیاواز 
وەك  كەمالیزم  پڕوپاگەندەی  شاخاوییانە(ی  )توركە  ئەو  لەسەر  بدات  نیشان 

دەستە خەڵكێكی بێ مێژوو و بێ ئایندە وێنای دەكردن.
میدیاو وێنەكانی میللەتان لەقەهری تەنهایی دەربازدەكات و بەدونیای دەرەوەی 
خۆیانەوە دەیانبەستێتەوە، ئێمە هیچ وێنەیەكمان لە سەر قەتڵوعامی موكریان 
چنگ ناكەوێت، چونكە نە میدیا و نە وێنەو نە تۆڕە جیهانییە داگیركەرەكەی، 
لە ئارادا نەبوون، بۆیە داگیركەرە ناوچەییەكە، سەفەوییەكان، ئەو تاوانەیان بۆ 

چووەسەر.
وێنەمان نییە كە راگوێزانی كوردانی باكوور بۆ نێو قووڵایی توركیای تەواو 
هەڵەبجە  لە  باكوور  كوردی  كامێرامانێكی  فۆتۆی  بەڵام  بگێڕێتەوە،  توركیایی 
مردنی عومەری خاوەر و جگەرگۆشەكەی بەناو ئاژانسەكانی دونیادا گێڕا تا هەر 
كاتێك ، هەر كەسێك، ویستی كوردو داگیركەرە كیمیایی وەشێنەكانی بناسێت، 

لەسێرچێكی گۆگڵدا جامانەكەی عومەری خاوەر شایەتی بدات.
و  بەسەرهاتەكان  وێنەكێشانی  لە  باسوخواسی  نووسینەوەی  وێنەو  میدیا، 
پێشبینیكردنی ئایندە، چوون زوومی كامێرایەك، كە دوورمان بۆ نزیك دەخاتەوە، 

چەكە بە دەست بندەستەكانەوە.
خەباتی  لەچەكی  كەمتر  ڕەنگە  بەڵام  هەیە،  كاریگەرتر  چەكە  لەو  هەڵبەت 
بخوازیت  وەختێك  بەتایبەتی  هەبێت،  مرۆیی  هاوبەشێتی  و  مۆڕاڵ  میدیایی 
سەر  درەنگ  درەنگ  سیوەیل،  ئەستێرەی  وەك  بكەیت،  قسە  دونیایەك  لەگەڵ 
لە كوردستانی گەمارۆدراوی، دەركراوی ناو مێژوو و جوگرافیای پایەداریی بدات.

هەر  لە  دونیا  بۆ ساتەوەختێك  بوو،   1999 كە خۆرگیرانی ساڵی  بیرمە  لە 
چەقی  لە  خۆرگیران  بینراوی  وێنەی  جوانترین  بوو،  تاریك  دونیا  شوێنێكی 
كوردستاندا دەركەوت كە ئەوە بەخشیشێكی یەزدانی بوو بۆ بەندە كوردەكانی 
ئاسمانییەی  جوانە  و  روون  دیمەنە  ئەو  جیهان  میدیاكانی  هەموو  بەڵام  خۆی، 
ئیمزای  بە  بەخشی،  كوردەكانی  بە  گەردوون  بەخشندەییدا  ساتەوەختێكی  لە 

خۆیەوە دەرنەخست. بەندە لاسارەكانی خودا لەسەرزەمین شێوانیان و لێنەگەڕان 
بەناوی كوردستانەوە، بۆ جیهان پەخش بكرێت. وەك كاتی خۆی، دروست یانزە 
كەناڵە  چاودێری  كەسێك  )هەموو  نوسیبووم  وتارێكدا،  لە  ئێستا،  پێش  ساڵ 
بەوە  هەست  خۆرتۆراندا  ماجەرای  لەگواستنەوەی  كردبێ  دونیای  فەزاییەكانی 
دەكات كە سیاسەت لەئاسمان، چوون زەوی، ئامادەو لە نێودابوو، ئەگەر وانییە 
بۆچی لە كۆی كەناڵە فەزائییە عەرەبی و بیانییەكانی رووداوەكەیان راستەوخۆ 
پەخشدەكرد كەناڵێك نەبوو خۆرگیرانی كوردستانی ئازاد نیشانبدات، هەموو زاناو 
ناوەندە زانستی و فەلەكییەكان لە ناوچەكەو لە دونیا پێشبینی ئەوەیان دەكرد 
پشكی هەرە زۆری خۆرگیرانی تەواو بەر كوردستان و ناوچە كوردنشینەكانی ئێران 
و سوریاو عیراق و توركیا بكەوێت، لەئێران خەڵكێكی زۆری بیانی هاتبوون تا 
چێژ لە ئەفراندنی سروشت و ئاماژەكانی خودا وەربگرن كە بەشێكی ئەو هاتووانە 
لەسنەو بانەو مەریوان و كرماشان هەواریان هەڵدابوو، لە توركیاش، كوردستانی 
بوو،  سەدە  زانستی  رووداوی  دوا  شوێنی  دیاربەكر،  شاری  بەتایبەتی  باكوورو 
لەوێش  رەنگە  دابێ،  دەرفەتی  راگەیەندراویش  هەمیشە  نائاسایی  باری  ئەگەر 
بۆ خۆرگیرانێكی  لەخۆرگیرانێكەوە  نوێ  لێبووبێ- كوردستانی  بیانی  گەشتیاری 
تر- ستران عەبدوڵڵا- ژمارە )1924( لە ڕۆژی پێنجشه ممه  1999/8/12(، بەڵام 
ساڵی  خۆرگیرانەكەی  بەرهەمی  لەتوپەتكردنیشی  و  كوردستان  وێنەی  شێوانی 
1999/8/11 نییە، پێش ئەوە بە چەند ساڵ و سەدەیەك هێزە هەژموونگەراكان 
نەخشەیان بۆ كێشابوو، نها میدیای جیهانیی تەنها وەك واقیعێك پەخشیدەكاتەوە.
هێزە هەژموونگەراكانی ئیمپراتۆریای عوسمانلی و ئیمپراتۆریای سەفەوی، یان 
1514و  لەساڵی  و عەجەم،  رۆم  دەڵێین  پێیان  كوردەواریدا  ئەدەبیاتی  لە  وەك 

لەشەڕی چاڵدێراندا وێنەكەیان كردە دووكەرتەوە.
یاوزی  سەلیم  سوڵتان  لەگەڵ  بەدلیسی  ئیدریس  ئەوەبوو  باسەكە  ئەسڵی 
یەكەم له سه ر ئه وه  رێككەوت كە ئەمارەتە كوردەكانی ئەمبەرو ئەوبەر لە دژی 
ئیمپراتۆریای سەفەوی بدەنە پاڵ دەوڵەتی عوسمانییە بە مەرجی پاراستنی ئەم 
قەوارە كوردییانە، بەڵام ئاكامی ئەم بەر یەككەوتنە لە دوای چاڵدێران وابوو كە 

دوو كەرتی كوردستان جێگیركرا.
-لەشەڕی جیهانی یەكەم ، دووەم بەر یەككەوتنی كوردستان لەگەڵ جیهان 

روویدا، لە سەرتاسەری كوردستاندا شێخ مەحمود لەشۆڕش و سمكۆ لەشۆڕش و 
شێخ سەعید لەشۆڕشدا بوون، بەڵام لەجێی ئەوەی رەنجی كورد وێنە دووكەرت 

كراوەكە پێكەوە بنووسێنێ، وێنەكە بۆ چوار كەرت و لەتۆڵەكەیەك پەرت كرا.
نەخۆشەكەش،  پیاوە  ئەوی  مایەوە،  ئەوان  ئێران هەر لای  وێنەی لای  لەتە 
لەتە  سوریاو  وەبەر  لەتێكی  و  عیراق  وەبەر  لەتێكی  عوسمانلی،  ئیمپراتۆریای 
گەورەكەش كەوتە چنگی خوێنینی ئەتاتوركەوەو لەتۆكەیەكیش لای هاوڕێ لینین، 

وەك میراتی دوا قەیسەری رووس، مایەوە.
-سێیەم بەر یەككەوتن لەدەمی شەڕی جیهانی دووەمدا بوو، روس و ئەمریكاو 
ناوچەكە بوون. قازی محەمەد كۆمارەكەی خۆی دامەزراندو ویستی  لە  ئینگلیز 
بەمێزەری پاك و فەقیانەی سپی سپییەوە كەمێك گەردی سەر وێنە تەڵخەكەی 
كورد پاك بكاتەوە، بەڵام لەگەڵ نەمانی كۆمارو كۆتایی بەر یەككەوتنەكە هەر 
بەشێكی  لەهەر  مانایەی  بەو  دەوڵەتێكەوە.  گیرفانی  كەوتە  وێنەكە  كەرتێكی 
كوردستان كوردایەتی ناچار بوو ببێتە مەسەلەیەكی ناوخۆیی وڵاتی پێوە لكێنراو.
-چوارەم بەر یەككەوتنی كوردستان لە ساڵی 1991دا بوو، راستە هی شەڕی 
جیهانی نەبوو، بەڵام دەركردنی عیراق لەكوێت و ئاماژەكانی سیستمێكی نوێی 
جیهانی لەگەرمەی راپەڕینی كوردستاندا، هاوكاتی نەمانی شەڕی سارد بوو كە 
وێنەی  كۆڕەو،  و  راپەڕین  كوردستانی  نەبوو.  كەمتر  جیهانی  لەشەڕێكی  هیچی 
میللەتێكی ئازادیخوازو لێقەوماوی دەستی جینۆسایدی نیشانی دونیا دا. زوومی 
بەڵام  كوردستان،  پاراستنی  پای  هێنایە  زلهێزەكانی  دونیای  لەكۆڕەودا  كامێرا 
كوردستانێكی بێ كەركوك و شەنگال و خانەقین كە نیوەی زیاتری كوردستانی 
جنوبی پێكدێنن. بەمجۆرە راپەڕینی كورد كە بۆ لابردنی تەڵخی و تاریكییە لەسەر 
بەشێكی كوردستان )هەرێم(، بەشێكی تری وێنەكەی هەر بە دڕاوی هێشتەوە. 
نەمانی شەڕی ساردیش كە یەكسان بوو بە هەڵوەشانەوەی ئیمپراتۆریای سۆڤیەت، 
كراو  هەلاهەلا  وێنەیەكی  دووچارەکی  كردە  سۆڤێتیشی  كوردستانی  لەتۆكەكەی 

بەدەست دوو كۆماری پێك ناكۆكی ئەرمینیاو ئازەربایجانەوە.
دوا بەر یەككەوتنیش لەگەڵ هاتنی ئەمریكاو رووخانی بەعسی داگیركەربوو 
كە نیوەی كوردستانی داگیركراوی خستۆتە بەردەم چارەنووسێكی تازەوە. یان 
دوو  بە  یەكسانە  ئەمە  كە  دووبەش  دەبێتە  جنوبی(یش  )كوردستانی  ئەوەیە 

كەرتكردنی كەرتێكی وێنە چوار كەرتكراوەكەی كوردستان. یاخود ئەوەیە نیوەی 
دابڕاوی كوردستان دێتەوە باوەشی كوردستانی رەسمی دانپییانراو، بۆ دوا جار 

تێكۆشانی كوردایەتی وێنەیەكی لەتكراوی كوردستان پێكەوە دەنووسێنێ.
ئەم نووسراوەی بەندەش كە لەم كتێبەدا دەیخوێننەوە بۆ ئەوە تەرخانە كە 
یارمەتی نەخشەڕێگەی پێكەوەنووسانی وێنەی كوردستانی جنوبی بێت لە ڕێی 
وێنە گەورەكەی که ئایندە دەنەخشێنێ بۆ ئەوەی منداڵەكانمان بە ئاسانی لە تاقی 

مێژوودا جێبگرن.
وێنە  وەك  باسمكردوون  بەشانەدا  لەم  بیرۆكانەی  ئەم  بوو  دەمێك 
رۆژانە  میدیایی  كاری  بەڵام  بوون،  لەزەینمدا  كوردستان  لەتوپەتكراوەكانی 
دەرفەتی پێ نەدەدام. گەلێك جار لەم وتار، یان ئەو وتارم لەتێكی بیرۆكەیەك 
خۆیان نمایان دەكرد. لەگەڵ زۆر هاوەڵدا قسەم لەسەر ئەم زۆرانبازییەی وا لەم 
خالید  نووسەرم،  هاوڕێی  دواجار  تا  دەكرد،  دەبێتەوە  رووبەڕوومان  سەدەیەدا 

سلێمان، وتی: جا بۆ كتێبێك نانووسی؟
سادەیی پرسیارەكەی كاك خالید هاندەرم بوو كە نەهێڵم چیتر وێنەكان پەرت 

و كەرت بن.
بۆیە سوپاسی ئەو و هەموو ئەو برایانە دەكەم كە هەریەك بە جۆرێك هاتنە 

كایەوە تا وێنەی نەتەوەیەكی نەوزاد لە تاقی مێژوودا بكێشین.

ستران عەبدوڵڵا
٢٠١٠/١٠/١٠

بەو داخەوە

نییە  كەسێك  كەچی  تەواوبوو،  بیستویەك  لەسەدەی  یەكەم  ساڵی  دە 
بەحیساباتی  كورد  هێشتا  كە  دەچێت  كوێ  بۆ  داخۆ  رابگرێ  گالیسكەكەی 
مێژوو یاخود بەبڕی پێشبینیكراو بۆ قودەرتمەندییەكی نەتەوەیی، شەرەفمەندانە، 
تا  تێدایە  ساڵی  دە  چەند  بەشی  خۆی  سەدەیەك  نەكردووە؟  بەهیچ  هیچی 
ئـــــەم دەیانە هـەروا لەغـــــەفــڵەتێكدا بڕۆن و لەپاش خۆیان ئەسەر جێنەهێڵن؟ 
تۆزی وان دە ساڵ هەروا لەبەر ماڵە، كەچی نەوەد ساڵی باقی مرخی لەوە 
خۆشكردووە ئەویش وەك گەلێك وێستگەی سەدەی بیست بەبـــاسی زوڵفی یارو 
داگیركاریی داگیركەران و رەنجی بێ حاسڵی نەتەوەی كورد رۆژو مانگ و 

ساڵان بەڕێبكات.
بێتاقەتمان  و  رامانچڵەكێنێ  نوێدا  سەدەی  بەسەر  ساڵ  دە  گوزەری  دەبێ 
بكات و بمانخاتە سەر كەڵكەڵەی پێداچوونەوە بە تۆماری قازانج و دەستمایەو 
یان ئەمەیش شەممەیەو دەچێتە سەر  لەخەرجی بێ حسابدا؟  دەست بڵاویمان 

یەكشەممەی ساڵ و سەدە بێهودەكانی مێژووی كورد؟
خه رجی به ربڵاوی کورد له خوێن و توانا و که ره سته ی به هه ده ردراو ئه گه ر 
پووچ  مایه   کۆتاییدا  له   هه ر  بیکات  ده ستڕۆیشتووش  پایه دارو  نه ته وه یه کی 

ده رده چێت.
مه به ستمه  بڵێم ئه و نه ته وه یه  له  وێنه ی کابانێکی پاڵدمشۆڕ که  له کاروباری 
به خه رجدانی  ده گه یه نێت، خه ریکی  زیانیش  ده کات  هێنده ی خزمه ت  کابانیدا 
و  ده سکه وته کان  قه باره ی  ڕاچاوکردنی  بێ  گه وره یه   گەورە  توانای  وزه و 

له   سه رمایەیه   په روای  بێ  به هه ده ردانێکی  زۆر  خه رجی  له وه ی  بیرکردنه وه  
پرۆژه ی کرچوکاڵ و ناکامڵدا.

لەكوێ  زیانمان  و  قازانج  بزانین  تا  بكەین  بەراورد  بەچی  ساڵە  دە  ئەو 
گیرساوەتەوە؟ بەراوردی بكەین بە دە ساڵی پێشتر، واتا دە ساڵی یەكەمی بیست 
ساڵی رزگاری كوردستان )1991-2000(؟ یاخود بە دە ساڵی یەكەمی سەدەی 
بیست )1900-1910( كە جیهان لە سوڕی متبوونی پێش جەنگی یەكەمدا 
بوو، كوردیش لەو دونیا جەنجاڵەدا بێخەبەر بوو لەوەی سەدەی بیست تەنووری 

راگوێزان، تەتریك و تەعریب و تەفریس، ئەنفال و كیمیابارانی بۆ ساز داوە.
بەراوردی بكەین بە دە ساڵی رابردووی كورد لەبەشەكانی دیكەی نیشتمانی 
داگیركراودا، )واتا بەشەکانی تری کوردستان( بۆ نموونە بڵێێن لێرە بەرەسمی 
فیدرالی هەیە و لەوێ هێشتا هیچ بەدەست نەهاتووە؟ یان بەراوردی بكەین بە 
بندەستەكانی  نەتەوە  تایبەتی  بە  نەتەوەكان،  دەیەیەدا،  لەو  دەوروبەرو دونیا كە 
وەكو كورد، چنگیان لەچی گیركردووە؟ هەر یەك لەم بەراوردانە سەرەتایەكی 

جیاوازن و سەرمان لە دەرەنجامێكی جیاوازترەوە دەردێنن.
دەورانانە  لەو  هەریەك  لە  ساڵە  دە  ئەم  لەباسوخواسدا  دەتوانین  ئێمە  خۆ 
بەسەربكەینەوەو بە دە ساڵی كورد لەم سەدەیەی خەریكە كۆن دەبێت، بەراوردی 
وانەمان  ئاماژەو  رەنگە  پێداچوونەوەیەكە  مەزەندەو  ئەوەشیان  نا؟  بۆ  بكەین. 
دە  خودی  هەڵسەنگاندنی  بەئەڵقەی  دەست  توند  لێرەدا  با  جارێ  لێ  بداتێ، 
ساڵەكە )2000-2010(ەوە بگرین كـە دەشێ بەشەرەكان، نەتەوەكان و دەوڵەتەكان 

لە دە ساڵی هاوشێوەدا چیان بكردبایەو كوردە داماوەكە نەیكرد؟
ئێمە دەبێ لەم بەستێنەدا دیدێكی تەواو رەخنەییانە رەچاو بكەین كە دیدی 
هەڵسەنگاندنی رۆژانە نەبێت، دیدی هەڵسەنگاندنێكی رۆژانەی ئەوتۆ كە نا 
چارت بكات بۆ هاندان و بوژاندنەوەو دڵدانەوە بە كەم رازی بیت و ئامرازی 
بەكار  زیاتر  كۆششی  ئەنگێزەی  بۆ  دەستخۆشی  و  هاندان  لەپێناو  ئافەرین 
كە  باشە  تێكۆشان  گۆڕەپانی  كادری  بۆ  ئافەرین  دیدی  ڕاستێکەی  بێنێت. 
هەر  شێنەیی  بە  رەخنەگرانەی  دیدێكی  بەڵام  خۆی،  بەڕێوشوێنی  ئەوەشیان 
دەبێ بۆ هەقپێدانێكی راستەقینەی كارەكتەرەكان و ئامڕازەكانی بەر دەستیان 

بێت كە وایكردووە لەوە زیاتر بەدەست نەیه ت كە بەدەستهاتووە؟ بەو فاكتەرانەی 
هێزی بەردەستی كوردو بەو لەمپەرانەی بەردەمی، بەو چانس و تەحەددایانەی 
دابێت،  لەكورتی  لەبەرامبەریدا  درێژبێت  چەند  كورد  كۆششی  و  هاتنەپێش 

پێویستە لەكوێی پلە بەندییەكانی سەركەوتن و نووشستدا بین؟
بەڵام پێش ئەوە با لەبەر سەرقاڵیمان بەهۆكارەكانی دۆڕان و بردنه وه  لەهەناوی 
دە ساڵەی فاكتەری كوردی و دیاریكردنی پشكی ویدا، بەرپرسیارێتی سەدەی 
بیستویه ک لەئاستی دۆسێی خودی کورددا فەرامۆش نەكەین. ئەم سەدەیەش 
وەك سەدەی بیست دەیەوێ دەستی دەستیمان پێبكات و ئیستیحقاقاتەكانی كورد 
حەواڵە بەگەواڵە بكات، دەیەوێت وەك سەدە دڵڕەقەكانی رابورد هیچ پابەندێتییەك 
لەخۆی نیشان نەداو بەهەمان رێبازی جاران، بەس لەو ژیرانەتر، دەورانی خۆی 
بەنابەدڵی تەواوبكات. رەنگە جیاوازیی ئەوەبێت سەدەی بیست لەشوێنی تاوانەكە 
چەند بەڵگەو هێمایەكی كوشتنەكەی جێهێشتبـێ و بەدرێژایی ساڵ و دەیەكانی 
خۆی لەدەوروبەری شانۆی تاوانەكە خولابێتەوە. هەرچی سەدەی بیستویه کەمە  
و  كەرەستەكان  و  تاوان  ئامڕازەكانی  بسڕێتەوە،  تاوانەكە  خوێنی  مەبەستیەتی 
لێنەقەوماوەو  هیچی  نیشانبدات  وایان  یان  پشارێتەوە،  قوربانییەكانیش  ئینجا 
كارەكتەرانە  و  پاڵەوان  بەو  خۆی  سەدەیە  ئەم  دەبینین  ئەوە  لەبەر  ببڕێتەوە. 
دەور داوە كە دەخوازن پاكانە بۆ نەخشە و كۆتاییە نا دادپەروەرەكانی رابردوو 
بكەن و بەبیانووی ژیریی و عەقلانییەتێكی رووكەشانەوە حەرامی بەدەستهاتوو، 

لەداگیركاری وماف زەوتكردن، قووت بدەن.
چارەكی  هێشتا  بەسەدەیەك  نییە  گێچەڵكردن  و  بوختان  ئیدانەكردنەم  ئەم 
تەمەنی خۆی بەسەر نەبردووە، ئەز رەشبین نیم، بەڵام كە سەیری ئەم مێژووە 
رەشەی سەدەكانی رابردوو، ئەو هەموو برینەی نەتەوە دەكەم هەقمە كە لەتەوقی 
تێڕوانینە  بم، لەم  سەرەوە تا بنی پێ لەسێبەری رۆژگارو سەدەكان بەگومان 
ساڵی  دە  لە  توندیش  رەخنەی  چاوی  دەمەوێ  وەختەی  لەو  بەدگومانەوە، 
فاكتەری كوردی بگرم، ئومێدمە هەمیشە ئەوەم لەیادبێت كەمتەرخەمی خۆیی 
لە دە ساڵدا، لە عاست بەرپرسیارێتیدا، قەت بە دڵڕەقی سەد ساڵی فاكتەری 

بێگانەیی بەراورد ناكرێت.

لەسەنگەرەكانی  خۆم  رەخنەی  سەنگەری  بەوە  دەمەوێ  نووسراوەدا  لەم 
ئەندازە  بێ  و  قورس  بەشی  هەمیشە  كە  بكەمەوە  جیا  رەخنەكاریی  دیكەی 
دزێوی نەیارەكانی كورد لەداگیركەران و لەتۆرێك بەرژەوەندی پارێزەری دۆخی 
هەرگیز  كورد  داهێزرانی  هۆكاری  لە  رەخنە  نەكەم،  فەرامۆش  داگیركاریی 
دەیچەپێنن  سەدەیەكە  دەیەو  چەند  كە  دوژمنەكانی  دەستی  بۆ  نییە  دیاری 
بەجۆرێكی وا ئەمڕۆ کورد كەمترین خۆپارێزی لەبچووكترین هەڵامەت نەبێت 

و كزەبایەكی كەمیش نەخۆشی بخات.
بیستویەكەم  سەدەی  خۆگێلكردنی  و  بیست  سەدەی  شەرمەزاری  لەباسی 
لە دە ساڵی یەكەمیدا، پێویستە باس لەكارەكتەرەكانیش بكەین، ئەوانە سەدەو 
ساڵانەكانیان پر كردووە لە رووداوی گەورە و ژاوەژاوی لابەلا، لە شەرمەزاری 

زوڵموزۆر و لەداستانی بەرەنگاریی بە دیوی سەركەوتن وشكستدا.
لەم چیرۆكە غەمگینەدا، پاڵەوانەكانی چیرۆكی كوردو بندەستی و داهێزرانی 
كورد خۆی و نەیارەكانی بەرپرسن، كورد خۆی بەرپرسە بەوەدا لاوازی ئەوتۆی 
خەڵكەكەی  و  لەخاك  تەماع  تێبكەن،  تەماعی  خەڵك  كە  نیشانداوە  لەخۆی 
کوردستان بكەن. لاوازی كورد سیمای سەرەكی مێژووییەكی پەرتوبڵاوە، تا ئەو 
ئەندازەیەی دەتوانین بێژین ئێمە پێویستمان بەوە نییە بەدوای زمانی ستاندارد، 
هاوبەشێتی لەئابووری، یان ئەدگارو خەسڵەتی دەموچاوی كوردەكاندا بگەڕێن 
تا بیسەلمێنین كورد نەتەوەیە، چ لەسەر بنچینەی پێنج خشتەكییەكەی هاورێ 
ئیفرەنجە  رێسایانەی  ئەو  بەپێی  چ  ئوممەو  لەسەر  عەزیمولشەئن  ستالینی 
لیبراڵەکان بۆ ناسینی نەتەوەیەك لەسەری گیرساونەتەوە. خەسڵەتی ״لاوازی״ 
خاڵی كۆكەرەوەی نەتەوەی پەرتبوو و پەرتكراوی كوردە كە ئەمارەتی دوورەدەست 

و مێژووی شپرزەی بە گوریسی توندی خەسڵەتی لاوازییەوە گرێدراوە.
شیاوی كورد بۆ بندەستی و نەهاتنە وەڵامی لەسەر فەوتان و لەناوچوونی، یان 
لاوازی سیستمی بەرخۆدان و بەرەنگاربوونەوەی خۆیی، دۆخێكی دروستكردووە 
״شیاوی  لێناوە  ناوی  نەبی،  بن  مالیك  ئیسلامی،  بیرمەندی چاوكراوەی  كە 
پێشوازی  تەداروكاتی  و  ئەسباب  یانی  للاستعمار(.  )القابلیە  داگیركردن״  بۆ 
لەداگیركەرو یاساو باوەڕەكانی لەخۆماندا بەرجەستەبووە، بۆیە دوای چەردەیەك 

بەرخودانی قارەمانانەی تۆماركراو لە نەقشی مێژوودا، پشوومان كورت دەبێ و 
كاتێكی زووتر لەوەی داگیركەرە سەرسەختەكەمان پێشبینی دەكات، وەك بەفری 
سەر لوتكەی شاخەكان غلۆر دەبینەوە. ئەم مێژووە دوور ودرێژە پێمان دەڵێت كەس 
بەقەدەر كورد گەرمە تەریقەت نەبووە لەبەرەنگاری غەزاو پەلاماری دوژمنداو 
كەسیش وەكو ئەو بەزوویی لەگەڵ دەستەو دایەرەی ئەو دوژمنەدا پەیوەندیی 

ئاسایی نەكردۆتەوە، لەگەڵ نەزم و سیستمیدا خۆشە نەبووەو رانەهاتووە.
ئەگەر داوای لێكدانەوە لە ئەقڵی بچووكی من بكەن لێكدانەوەیەكی سەیرم 
مەیلی  دەرئەنجامی  كە  داگیركردن  بۆ  شیاوی  دۆخی  هەیە:  دۆخە  ئەم  بۆ 
دامركانەوەی  زوو  داگیركەرو  لەبەرەنگاریی  هەڵچوون  زوو  بۆ  رادەبەدەرەوە  لە 
كەفوكوڵی )نا(كەی بەرابەر نەیاراندا، پێموایە ئارەزووی لە رادەبەدەری كورد بۆ 
ژیان دامەزراندنێكی ״هەرچۆنێك بێت״ باعیسی زوو دامركانەوەی بەرەنگاریی و 
چوونە دەورانی ئاساییكردنەوەی پەیوەندییەكانێتی لەگەڵ داگیرکەرو زاڵمەکەیدا. 
به پێچەوانەی زۆر لێكدانەوەی باوەوە، كە دەڵێ كورد هیچ پابەندێتییەكی لەگەڵ 
ژیاندا نییە، وادەزانم ژیان و زیندەگی خولیای گەورەی كوردە، ئەمما ژیانێكی 

هاكەزایی بۆ رۆژ گوزەراندن و پینەکردنی ژیان.
ژیان  قۆڵە  قەرزو  و  بەقیست  دەژی،  خۆی  رۆژی  بۆ  میللەتێكە  كورد 
بەڕێدەكات، فەرمانبەرێكی مەسلەكییە لەفەرمانگەی مێژوو و شارستانیەتدا. 
ژیانی تا سەری مانگ گەرەكەو پێداویستییەكانی ئەو ژیانی مەمره  ومەژییە 
فێری  خاوەنەكەی  وا  ژیانی  دەكات،  دابین  مانگانە  قیستی  قۆڵەو  بەقەرزو 
سازش و سەركزی بووه  و پەیڕەوی تیۆریی )دەست بەكڵاوی خۆتەوە بگرە، با 

نەیبا( هەڵیدەسوڕێنێ.
نەوەیەك  تەمەنی چەند  بە  لەو ژیانەی  دونیاخوازە، جگە  كائینێكی  كورد 
دیاریكراوە، كە تەمەنی گریمانەیی دەشێ شەست ساڵ بێت، باوەڕی بەهیچ 
ژیانێكی ترو تەمەنێكی تر نییە، ئەمە ناخی هەموو كوردێك چ ئەوانەی باوەڕیان 
بەماددیەی دیالێكتیكی فەیلەسوفی موژدەبەر، كارل ماركس، و چ ئەوانەی 
وایكردووە  بەقیستە  ژیانە  ئەم  و دۆناودۆن هەیە،  ئاخیرەت  بەدونیای  باوەڕیان 
هەر داگیركەرێك یان تەنێكی نامۆو بێگانە پەلاماری دونیا تایبەتەكەی كورد 

بدات ئه م )واتا کورد( زوو لێی رادەبێتەوەو هەر كە لەدەریچەیەكیشەوە گریمانی 
جۆرێك لەئاساییكردنەوە )تەتبیع(ی كرد كە سۆزی دڵنیایی و ئەمانی بداتێ 
بێ  بێت،  ئەو  رۆژانەییەكانی  بەرژەوەندییە  دابینكردنی  تۆڕی  زامنكاری  و 
سێ و دوو چەك دادەنێ و بەكەمترین نرخ و قەرەبوو ئاشتی دەكات، ئه م دیده  
کورتبینیه ، کوردییه،  پوشێكی چكۆڵە لەناو زەریای ململانێ و پێکداداندا وەك 

تەوقی نەجات دەناسێنێ. واتە:
1-زوو رادەبێتەوە، تەنانەت بێ دابینكردنی ئەسباب و تفاقی جەنگ.

2-زوو ئاشتی دەكات، تەنانەت بێ دانووستاندنی ئاشتییەكی بە روومەت كە 
ژیانی تاك و ژیانی گشتی كوردەواری تەئمین بكات.

3-زووش تێهەڵدەچێتەوە، وەختێك چەك دانان و دەستبەرداری لە موقاوەمەت، 
ئاشتی كۆمەڵایەتی بۆ ناهێنێت.

لەعیراق،  توركمان  ئاشتی  بۆنموونە،  پێچەوانەی،  كوردییە  ئاشتییە  ئەم 
یان تەتبیعی ئازەرییەكانە لەئێران، ئەوانە بەكەمترین نرخ تۆرێكی رمێنپێدانی 
بەرژەوەندییەكانیان دابیندەكەن كە هەم ئاشتی پێ بێت بۆ خۆیان و بەرامبەرەكەیان 
جولەیەكی  لەڕێی  دەسكەوت  بكاتەوە.  دەستكەوت  لەبەردەم  دەرگا  هەمیش  و 
لەسەرخۆی كەڵەكەكردن )تەراكوم( كە وردە وردە قەبارە دەكاتە قەوارە، گەشەی 

چەندایەتی دەكاتە گەشەی چۆنایەتی. 
كورد خەزینی كەڵەكەبووی نییە، بۆیە هیچ ئەزموونێكی لەویتری ناچێ و 
هیچ شكستێكی نابێتە وانە بۆ رابوونێكی نوێی دوای ئەو شكستە، لەبەر ئەم 
كۆچەرێتییە كورد وەك هەوارگەیەكی كاتیی لەژیان و ململانێكانی دەڕوانێ. 
یان مۆتێلێك كە هەرگیز  لەهۆتێل،  زیندەگی كورد میواندارییەكە  سەرئەنجام 
هەر  هاتنی  لەگەڵ  و  نانێ  بنیات  دراوسێكانی  و  بۆخۆی  جێگیر  ژیانێكی 
داگیركەرێكدا سێ كوچكەی )رابوون- ئاساییكردنەوە- رابۆرنێكی تر( شوێنی 
)بەرەنگاری- سوڵح و ئاشتی- پەیداكردنی قودەرتمەندییەكی ئەوتۆ كە لە هەر 

پاشگەزبوونەوەیەكدا بتوانێ بەرەنگاری پەلاماری نەیاران ببێتەوە( دەگرێتەوە.
بەڵام هەمیشە دەبێ لەبیرمان بێت کە شایانی بۆ داگیركردن هەرگیز پاساو نییە بۆ داگیركەران 

و نەیارەكانی كوردستان كە لاوازی كورد دەقۆزنەوە بۆ دەست بەسەراگرتن و بندەستكردن.

داگیركراوێكی سپۆرت

لەباسی داگیركەرانی كوردستان و رۆڵیان لە داوەشینی دۆخی كورددا نامەوێ 
بە مێژووی خوێن و غەدر و وێستگە شەرمهێنەرەكانی كورد كوشتندا بچمەوە، 
داگیركەرە  دەیزانن،  كوردستان  نابینایەكی  و  چاوساغ  هەموو  باسێكە  ئەمە 
لە  دەزانن،  خۆیان  ستەمی  جەورو  وردەكاریی  خۆشیان  وڵات  هەمەجۆرەكانی 
دەورانێكدا حاشای لێدەكەن و لەدەمێكی تردا دان بە هەندێكیدا دەنێن، بەڵام ئەم 
دانپیانانە بەسەد پێچە بە دەورەو پاساو هێنانەوە دەشارنەوە، بەشێوەیەكی گشتی 
وەرچەرخانی گۆڕینی رژێم و حكومەتەكاندا رژێم وحكومەتە  لە وێستگەی 
تازەكان كردەوە داگیركارییەكانی خۆیان دەدەنە پاڵ رژێمێك یان حكومەتێكی 
پێشووتر نەک خودی ناسنامەو فەلسەفەی دەوڵەتەکە كە ئەوان گوایە ئیتر 
هەڵناگرنەوە،  میراتەكەی  و  نین  بەرپرسیار  رژێمە  ئەو  تاوانەكانی  كردارو  لە 
رژێمی كۆماری عیراق خۆی بێبەری كرد لەتاوانی كورد كوشتن و بۆردومانی 
لەسێدارەدانی  بارزان،  پەرتەوازەكردنی خێڵ و عەشیرەتی  بارزان و  سلێمانی و 
بەبیانووی  ساڵی 1947.  حوزەیرانی  لە19ی  كورد  ئازادیخوازەكانی  ئەفسەرە 
ئەوەی ئەمە ئینگلیزو پادشای عەهدی بائید و حکومەتی عیراقی ئەوکاتە 
ئەوەی قاسم و عارف كردوویانە  كردوویەتی، رژێمی بەعسی سەدامی دەڵێ 
خەتای منی تێدا نییەو رەنگە زمانحاڵیشی ئەوەبێت كە تاوانی خۆم لەئەنفال 
و كیمیاباران و پاكتاوی نەژادی كەم نییە تا هی خەڵكی دیكەش لە ئەستۆ 
بائیدە  عەهدی  خەتای  ئێژێ:  که   سواره   قسه ی  فیدراڵیش  عیراقی  بگرم! 
)عەهدی مەلەکی(و عەهدی قائیدیش )قائیدی ئوممە سەدام( لەسەر خۆی 

ناكاتە ماڵ. بگرە پشت بەستوو بە زوڵمی گشتگیری رژێم بەعس لەسەر هەموو 
نەتەوەی سەردەست خۆی لە  عیراقییەكان، دەستەبژێری عیراقی فیدراڵی لە 
تراژیدیای كوردیش كردۆ تە خاوەن و لەئێمە گەرمتر ئیدانەی سەددام دەكات كە 
عیراقییە كوردەكانی، یان ئەو عیراقیانەی، كوشتووە كە رێكەوت وابوو كورد 

بوون، نەك عەرەبی رومادی!
بگرە حکومەتەکانی عیراقی فیدرالی زیاتر لە سەرکردایەتی کوردستانی 
وەبەرهێنان لە تراژیدیای ئەنفال و هەڵەبجە دەکات وەک بەڵگەی رژێمی پێشوو 

بۆ رەوایەتی حوکمی ئێستای خۆی بەکاری دێنێت.
بەكورد  رێ  ئیسلامیی(  کۆماری  )حوکمی  ئێستا  حكومەتی  ئێران  لە 
مەلای  محەمەدی  محەمەد)قازی  قازی  پێشەوا  لەسێدارەدانی  بۆ  دەدات 
دژی  كرد  موسڵمانەكانی  كوردە  خەباتی  رێبەرایەتی  كە  موسڵمان  كوردی 
شای كافر نەك پێشەوای كۆمارێك كە دژی فەرمانڕەوایی سەنترالیزمی ئێران 
هاته  مه یدانی سیاسه ته وه (، فرمێسك برێژێت وەك بڵێی خۆی کێشه ی له گه ڵ 

کورده کانی سایه ی خۆی نه بێت.
زوڵمە  ئەو  بۆ  دادو گەشەپێدان فرمێسك  ئەمرۆدا حكومەتی  توركیای  لە 
كورددا  بەسەر  عەلمانییەكان  عەسكەرە  و  كەمالیست  كە  ده ڕێژێ  دوورودرێژە 
هێناویانه ، لێ خۆی نەبان دەكات لەوەی لەسەردەمی زێڕینی ئەودا بەفڕۆكەو 
خومپاره و بگرە بە جۆرێك لەچەكی كیمیایی كورد قڕان هەدادانی بۆ نەبووە. 
لە هەفتەی هەڵمەت بۆ راپرسی دەستوور، لە ئەیلولی 2010دا، رەجەب تەیب 
ئەو  كرمانجی  بە  بەڵێنی  بەكر  دیار  لە  وڵات،  وەزیرانی  سەرۆك  ئۆردوگان 
دەڤەرە دا زیندانە بەد ناوەكەی دیار بەكر بروخێنێ كە رەمزی عەزابی كوردە 
لە دەورانی كودەتای جەنەراڵ كەنعان ئیفریندا، بەڵام بەڵێنی نەدا كە زیندانییە 
هەرزەكارەكانی بە تۆمەتی خۆپیشاندان و بەردە فركانێ لە لایەن ئەمنیەت و 
پۆلیسی حكومەتەكەیەوە دەستگیركراون، بەرهەڵدا بكات. ئەوانەی بۆ حكومەتی 
تۆمەتباركردنی  بۆ  كوردی״  ״كەرەستەی  ئەویش  تا  جێهێشتووە  خۆی  دوای 

حكومەتی داهاتووی توركیای لەبەردەستدا بێت.
بەم چەشنە داگیركەران  و دەوڵەتەکەیان بۆ بوغزی یەكتری حكومەتەكانیان 

ئەم  كورددا، گوایە  و فەوتانی  لە كوشتن  دەدەن  پاش خۆیان  و  لەپێش  توانج 
هاوارەیان سۆزە بۆ كورد لەكاتێكدا داگیركردن و زەوتكردنی مافی كورد بابەتێكی 
لەحكومەتەكاندا  حكومەتێك  لەكردەی  لەوەی  بونیادیترە  و  سیستماتیك  زۆر 
قەتیس بكرێت، لە كاتێكدا زەخمی قووڵی داگیركردن لە پشتی كورد زۆر لەوە 
كۆنتر و سوورهەڵگەڕاو ترە كە حكومەتێكی راگوزەری داگیركەرانێكی دێرین 

بتوانن لە ئەستۆی بگرن. 
بەڵێ وایە بەعس خراپتر بوو لەقاسم و قاسم خراپتر بوو لەنوری سەعیدو 
باشتر  سەعید  نوری  هەرگیز  بەس  ئیفرین،  كەنعان  لە  بوو  خراپتر  ئەتاتورك 
تا  نەبێ  نەبوو لەسەددام، ئۆردۆگانیش، هیچ  باشتر  لەقاسم و ئەمیش  نەبوو 
ئێستا، چاكتر نییە لەعیسمەت ئەنینۆ و سلێمان دێمیریل و ئیتر بەم شێوەیە. 
شای كوڕ قازی محەمەدی لە سێدارە داو شای باوك سمكۆی بەغەدرو فیتنە 
كوشت، شا عەباس قەتلوعامی موكری كردو شاکانی دوای ئه ویش قسووریان 
نه کردو ئەمی ئێستاش خوێنی دوو سەرکردەی کوردی لە ئەستۆیە: د.قاسملوو 

د.شەرەفکەندی.
ئەسڵ لەكۆماری بوون، یان پادشایی بوون، لەسەڵتەنە بوون، یان شاهنشاهی 
بوونی حكومەتەكان نییە، ئەسڵ داگیركردنی كوردستان و سڕینه وه ی ئاسه واری 
مانەوەو  كە  خاكەوە  ئەم  بەسەر  راستەقینە  موددەعی  وەك  كوردە  خەڵکی 
زیندووبوونی ئەم كوردە رێ لەوە دەگرێ داگیركەران بەكەماڵی ئیسراحەتەوە خێر 
لە زەوی داگیركراو ببینن و بۆ دواجار بیماشنەوە، واقیعی دزیۆی داگیركاری 
ئەو  كاتییەكانی  حكومەتە  بەچەواشەی  كوردستان  داگیركەرەكانی  دەوڵەتە 
دەوڵەتانە كاڵ نابێتەوە، قەفی زنجیر بەڕەنگكردنی، یان بە تازەكردنەوە، یاخود 
بەندی  ئەسارەتی  و  دیلێتی  تەمەنی  ئەمە  بگرە  ناكرێتەوە.  چەوركردنەوە،  بە 
بندەستەكان درێژ دەكاتەوە بەجۆرێك هیوا ببڕێت لەوەی، بەڵكو ژەنگی قفڵی 
قەفی زنجیر دایڕزێنێ و لەبەر یەكیان هەڵبوەشێنێتەوە. نوێكاریی لە شێوازەكانی 
داگیركاری دۆخێكی خەڵەتێنەرە كە نابێ بەسەر كوردی ژیر و زیرەكدا تێپەڕێ 

و وەك دەڵێن كڵاوی نوێ بچێتە سەرمان وەکو لەمەوپێش چۆتە سەرمان.
زوڵمی داگیركەران، كە دەنگی داوەتەوە، بۆ ئەوە باس ناكرێت تا لە تۆماری 

لەشرۆڤەی  تا  باسدەكەین  ئەوەیان  بۆ  بەڵكو  بكەینەوە،  دەمەزەردی  مێژوودا 
بیرۆكەی لە ئەستۆبوونی تاوانی داگیركەردا بیانخەینە كار.

كە  داگیركەرەكانە  دەوڵەتە  بەڵكو  نییە،  كاتییەكان  باسی حكومەتە  ئەسڵ 
گریان  و  هەنسك  هەناسەی  دەرفەتی  بەجار  جار  حكومەتەكانیانەوە  لەڕێی 
بەكورد دەدەن تا لەقەهرا دڵی نەپسێ و وای لێ نەكەن سیاسەتی بەسەر خۆم 

و دوژمنەكاندا بگرێتە بەر.
جا دەمانێك لەڕێی تاوانباركردنی ستوونییەوە ئەمە دەكەن، یانی وەك ئەوەی 
باسمكرد كە هەر حكومەتەو تاوانەكە دەخاتە سەر ئەوی پێش خۆی، دەمانێكی 
زوڵمی  باسی  ئێران  ئەوەی  وەك  واتە  ئاسۆییەوە،  تاوانباركردنی  لەڕێی  تریش 
عیراق لەسەر كوردەكانی عیراق و باسی عیراق لەسەر ستەمی كوردی توركیاو 
باسی هەردوو عیراق و ئێران لەسەر زوڵمی توركیا لە هەمبەر كوردەكانی خۆیدا. 
ئۆجەلان سەركردەی  دەستگیركردنی عەبدوڵڵا  دەمی  لە  لەیادمانە  هەموومان 
پارتی كرێكارانی كوردستان، لە ساڵی 1999دا، میدیا و دەستەبژێری عەرەبی 
ئۆجەلان.  دەستگیركردنی  پای  لە  كرد  توركیا  دەوڵەتی  بە  حەشرێكیان  چی 
تەنانەت هونەرمەندێكی وەكو لەیلا عەلویش هاتە سەر هێڵ و فرمێسكی بۆ 
عەلوی  لەیلا  وەكو  نەشمیلێكی  خۆشە  راستێكەی  ڕشت.  كورد  سەر  زوڵمی 
پشتیوانی مەسەلەی كورد بكات، بەڵام لەوە چاكتر ئەوەیە عەلوی و دەستەبژێری 
عەرەبی لە پێشدا رەخنە لەو دوو رژێمە عەرەبییەی عیراق وسوریا بگرن كە 
كوردی لای خۆیان دەچەوسێننەوە و ئەوی كوردی توركیا بۆ خاتوو سبیلجان و 

ئەوی كوردی ئێرانیش بۆ خانم گوگش جێبێڵن
خودا هەڵناگرێ دەوڵەتی توركیا لەچاو دەوڵەتەکانی عیراق و سوریا و ئێران 
لە هەمووان كوردستانی ترە بەوەی بە یەك چاو سەیری زوڵمی سەر كوردانی 
هەر چوار پارچەی كوردستان دەكات و دڵی بەهەموو چەوساندنەوەیەكی كورد 
خۆشە با تەنانەت كوردی ئەفریقاش بێت بەو ئیعتبارەی لەسەرەتای بیستەكاندا 
بەرپرسێكی حكومەتی توركیا گوتویەتی ئەگەر دەوڵەتی كوردی لە ئەفریقاش 

بێت، دژی دەوەستینەوە.
بەمجۆرە لەگێڕانەوەی ستوونیی و ئاسۆیی تاوانی داگیركەراندا تێدەگەین 

كە داگیركەران بەوە دڵیان ئاوی نەخواردۆتەوە كورد داڕزێنن، بەڵكو بۆ شەڕی 
نێوان حكومەتەكان و بۆ ململانێی نێوان خۆشیان قوربانیدان و ستەمی كوردیان 

كردۆتە مەقاش لەدژی یەكتری.
سەرنجم لەڕەفتاری داگیركەران داوە بە تایبەتی لەسەدەی بیست و ئەم دە 
ساڵەی سەدەی بیستویەكدا، دەبینم دۆخی داگیركردنی كوردستان تووشی چی 
فەلاكەت و بێمروەتییەكی كردوون، ئەو وتەزایەی ماركس كە ئێژێ )هیچ گەلێك 
بەسەر داگیركەرانی  تر دەچەوسێنێتەوە( رێك  نییە مادامەكی گەلێكی  ئازاد 
ئەم  ئیقلیمی  و  نێودەوڵەتی  كۆڵۆنی  كوردستانی  جێبەجێدەبێت،  كوردستاندا 
داگیركەریشی  گەلانی  بەندكردووەو  و  كۆت  كوردستانی  سیاسییە،  پێكهاتە 
كۆت و بەندكردووە. ئەم سێ نەتەوە مەزنەی رۆژهەڵاتی ناوەڕاست، عەرەب، 
فارس و تورك، كە رۆڵیان لەشارستنێتی رۆحی و مادیی رۆژهەڵاتدا گەورە و 
سەنگینە، بەم دۆخی داگیركردنەی كوردستان تووشی دووفاقییەكی مۆڕاڵی 
نوێنەرایەتی  و  میللی  ئاماژەی  لەرێی  سێكیان  هەر  لاوە  لەو  هاتوون.  سەیر 
فەلەستینییەكان  كە  دەكەن  ئیسرائیل  لە  داوەشێی  رەخنەی  خۆیانەوە  دەوڵەتی 
دەچەوسێنێتەوە. لە كاتێكدا ئیسرائیل وەكو زاڵمێك فەلەستینی دەردەكا و ئەم 
گەلە زوڵم لێكراوە بەدەركردن و موستەوتەنات لە كۆڵ خۆی دەكاتەوە، نەتەوە 
بەتوندی  كوردیان  چارەنووسی  و  ودەست  دەم  دەوڵەتەكانیان  و  سەردەستەكان 
قفڵداوە و هیچ ئاسۆیەكیان لەبەردەم ئەم گەلە بۆ هەڵاتن وسەر هەڵگرتنیش 
تۆری  و  لەئاسمان  تەنانەت  كەوتوون.  دوای  بە  ئەفریقاش  تا  و  نەهێشتۆتەوە 
جالجالۆكەی نێودەوڵەتیش لە تۆڕە کۆمەڵایەتییەکانی سۆشیال میدیا هاكی 

دەكەن و دەنگ و رەنگی كپ دەكەن.
لەڕابردووی پێكهاتنی دەوڵەتی نوێی نەتەوەییدا، لەدەوڵەتە داگیركەرەكانی 
ئیستیعماری  وابەستەی  خۆیان  سەردەستەكان  نەتەوە  دەوڵەتی  كوردستاندا، 
بوون و كوردیش وابەستەی وا بەستەبوو، بۆیە هەڵسانەوە لەدژی ئەو  بێگانە 
بەها  بایەخی  كە  داگیركەرانیشە  یارمەتیدەری  ماناكان  لە  مانایەك  بە  زوڵمە 
مرۆڤایەتییەكان بزانن و لەوە تێبگەن زوڵم لەكورد زوڵمە لە ئینسانێتی خۆشیان 
و دەربازبوونی كرمانج لەو زوڵمە دەربازبوونی ئەوانی ״خەواجە״شە لە ناسنامەی 

داگیركەر. بەو مانایەی خۆیان داد و بێدادیان بوو لەدەست داگیر كەر و دەزانن 
بندەستی و بەلەنگازی چەند ناخۆشە؟

باڵدار بۆ كێ دەكەم؟ بۆ  ئیبراهیم ئەمین  بە زمانی  باشە من ئەم قسانە 
ساتیحولحەسری و هاو رەفتارەكانی لەناسیۆنالیستە تورك و ئێرانییەكان )وەک 
زیا گوڵپ و رەشید یاسەمی( كە حەزیان نەكرد كوردی وتن و كوردی نووسین 
و كوردی هەبوون هەبێت، تا كەس بانگهێشتی گفتوگۆو چەلەحانێیان نەكات؟
دەمەوێ وەك كرمانجێكی بندەست كێ بخەڵەتێنم كە ئەم پاساوە مۆڕالییەی 
بۆیە  ئەوانە  ئەسڵەن  دەكەم؟  بەنج  سڕو  پێ  خۆمی  دەهێنمەوەو  بۆ  ماركسیان 
بوونە داگیركەرو ئەم زاڵی و هەژموونەیان بۆ خۆیان دابینكرد، چونكە بێ دڵی 
دڵنەوایی و بێ گوێی ژنەفتن و بێ چاوی دیتنی شەرحی حاڵی من بوون 
كە بەزار و دەست و تیلەی چاوم قسەیان بۆ دەكەم و دۆخی داگیركارییان لا 
تاڵ دەكەم؟ ئەوانە، كە چێژیان لەم داگیركارییە وەرگرتووە، بەشی نەوە لەدوای 
بێدەرەتانی  زمانی  لووسی  زمانی  بە  ئێستا  دابیندەكەن،  پێ  خۆیانی  نەوەی 

كرمانجی و زازاكی دەخەڵەتێن؟
نەوەكانیان، ئاهوداخ لە نەوەكانیان! 

رەنگە مەبەستم نەوەكانیان بێت كە لە تاوانی داگیركردنی كوردستاندا بەشدار 
نین و دەستیان لە تاوانەكانی زەعیم سدیق و ئەفسەرە داگیركەرەكانی پێش ئەو 
و بەتەنیشت ئەو و دوای ئەویشدا نییەو ناشێ ئێمە چوون تۆڵەی دەمارگیری 

عەشایەری تۆڵەی باوك و دایكی كوژراو لەنەوەی قاتیلەكانمان بكەینەوە.
راستییەكەی ئەمە هاوكێشەیەكی دژوارە. بەقەدەر دژواری دۆخی داگیركاری 
راگوێزان  و  تەعریب  سایەی  ژێر  كەركوكی  كوردی  منی  ئێستا  كوردستان، 
لەنەسل و نەوەی ئەو كوردە دەركراو و راگوێزراوەم كە دوای شێخ مەحمودی 
حەفید كەوت ئەو دەمەی هەر كە سلێمانی دابینكرد ملی پێوەناو بەرەو كەركوك 
چوو تا رزگاری بكات و بیخاتە ژێر قەڵەمڕەوی مەملەكەتەكەیەوە، لە نەسڵی 
ئەو كوردە راگوێزراوەم كە دوای مەلا مستەفای بارزانی و پاش ئەویش دوای 
مام جەلال كەوت لە بەرپەرچدانەوەی تەعریب و راگوێزاندا، دەمەوێ بپرسم ئەی 
ئەو عەرەبەی نەوەی تەعریبەو چەند نەوەیەكە لە كەركوك دەژی و لەوێ چاوی 

كردۆتەوەو لەوێ لەدایكبووەو پێگەیشتووە، ئەی ئەو نەوەی كێیە؟ نەوەی یاسین 
هاشمی و تەهای هاشمی و بەكر و سەدامە كە تەعریبیان هاندەدا؟

نەوکانیان لەروویان دێ خۆیان بە میراتگری سەددام بزانن؟
بۆ  نەك  دەگەڕێم،  سەددامدا  راستەقینەی  نەوەی  بەدوای  لەكەركوك  من 
ئەوەی تۆڵەی ئەسارەتی شێخ مەحمود لە دەربەندی بازیان یان سەر نانەوەی 
مەلا مستەفا لەغەریبـی، لەو بكەمەوە، بەڵكو دەمەوێ لەگەڵ ئەو نەوەیەی 
هەقی  و  خۆم  هەقی  زیانەوە  و  زەرەر  بەكەمترین  و  بكەم  تەفاهوم  تەعریبدا 
شتێكی  واقیع  زەمینی  لەسەر  بەڵام  پێكبێم،  لەگەڵی  ساغبكەمەوەو  ئەویش 
تر دەبینم؟ كەس خۆی لە سەددام ناكاتە خاوەن، كەچی نەوەی تەعریب لەو 
واقیعەی تەعریبـی سەددام خوڵقاندوویەتی بەهرەمەندەو وەك هەقی موكتەسب 
باوكە  لەو  خۆی  پێیەو  سەددام״ی  ״باوكە  میراتی  دەكات،  لەگەڵ  مامەڵەی 
ئەو  لێ  دەكەم  راگوێزراو  میللەتی  لەمیراتی  خاوەندارێتی  من  خاوەن،  ناكاتە 
لە  تر حاشا  لە لایەكی  دەكا كەچی  بەجێماو  لەمیراتی  خاوەندارێتی  لەلایەك 

باوكی میراتی دەكات.
بەو ئازارەوە سەدان ساڵی داگیركردن و دە ساڵی دوایی ماجەرای تەعریب و 
راگوێزان بەرێدەكەم و بە دوای نەخشە رێگەیەكی زێڕیندا دەگەڕێم، بێ ئاگا 
لەوەی مێژوو فەرشی سووری بۆ سوار چاكی هیچ زۆرانبازییەك ڕا نەخستووەو 
دۆزینەوەی  بۆ  بووە  رێ  رەوتە  ئاماژەی  خوێن  جارەكان  زۆربەی  بەداخەوە 

ئەشكەوتی پڕ لەزێڕ و زیو.
دەمەوێ وەك داگیركراوێكی سپۆرت چاوم كوێر نەبێ و رێشكەوپێشكە نەكات 
و تەڕو وشكی داگیركەرانم نەسووتێنم. لێ هەتا تەعریب و دیكتاتۆری هەیە، 
هاو نەتەوەی عەرەب بەشداری پێدەكرێ لەستراتیژیی )أحنا البدو وین العدو؟(
دا. وەختێكیش دیموكراسی دێت هاو نەتەوەی عەرەب بە دەنگدانی دیموكراسی 
ئارارات  لە  ئەتاتورك  تا  دەكات،  زەوتكراوم  مافی  گێڕانەوەی  لە  بەرەنگاریی 
لە کێشەی  ئاگای  تورك  دیاربەكر قەتڵوعامم دەكات گەلی  لە دەرسیم و  و 
دێت  دیموكراسی  و  پێدان  رۆشنایی  دەرفەتی  كە  )دۆغرو(نییە.  رۆژهەڵات 
تازە ئیتر تراژیدیای من بایی ئەوەندە كۆن بووە پێم بڵێن دە بەسە ئەی دڵرەش 

ئەوەندە كای كۆن بە با مەكە؟ وەك بڵێی كا و جۆی ئێستام نان و كونجی، یان 
كێكە راسپێردراوەكەی شاژن ماری ئەنتوانێت بێت كە گوایە دەگێڕنەوە لە بێ 
خەبەریدا داوای لە برسییە ڕاپەریووەكانی پاریس كرد كێك بخۆن مادام نانیان 

دەست ناكەوێت
دەمەوێ داگیركراوێكی سپۆرت بم لەمامەڵە لەگەڵ داگیركەرانمدا، لەگەڵ 
نەوەی سەردەمی فەیسبووك و ئینتەرنێتدا، لێ لەجێی گوێگرتن و پێ سەلماندن 
سایت و لاپەڕەم هاك دەكرێت وەك جەنگی سەردەمی داگیركاریی. بەو حاڵەوە 
دەخوازم داگیركەرانم بخەڵەتێنم و هانیان بدەم دەستبەرداری نانی حەرام و زەوی 
بدەم كە لە دژی یاسای  باپیرانیان بن، هانیان  باو و  حەرام و زوڵم و زۆری 
سروشت بن كە یەكسانە بە یاسای جەنگەڵ و لەوێشدا زاڵم مەگەر زەواڵی بۆ 
بێت، دەنا قەت دەستبەرداری تیفتفەی زوڵمداری و دەسکەوتەکانی خۆی لەو 

زوڵمدارییە، نابێت.
بە داگیركەرەكەم دەڵێم: وەرە منی قوربانیی رزگارت بكەم لەو دۆخی جەللادەی 
پێیدەڵێم چۆنە وا شەو خەو دەچێتە چاوت، ئەدەب دەنووسی  كە تێیكەوتووی، 
و دەخوێنییەوە)سەددام رۆمان نووس بوو، توركی نازانم لێ دەڵێن بڵند ئەجەڤید 
شاعیرێكی رۆمانسی بەتوانا بووە! خامەنەئیش حەزی بە چوارینەکانی خەیام 
بوو( چۆنە وا نوێژ و رۆژوو دەگری و وێڵی بە دوای ئاوەدانی و عەدالەت و 

خۆشگوزەرانی، كەچی لەنەسڵی نەتەوەی داگیركەری؟
دەمەوێ وەك رۆژنامەوانێكی بێ بەهرە، كە دەرەقەتی ئیدارەی دیمانەیەك 
داگیرکەر هەستت چۆنە كە  نەتەوەی  ئێستای  نەوەی  لە  بپرسم  لێی  نایەت، 
بۆ  و هەموو شتێكت  لەنەتەوەی سەردەستی  كە  داگیركەری؟ هەستت چۆنە 
دەلوێ؟ هەستت چۆنە كە لە لێقەومان و سەرگەردانیدا دەوڵەتێك هەیە داكۆكیت 

لێدەكا و لەسەرت دێتە جواب؟ 
چونكە دۆخی داگیركاریم بە خۆمەوە نەبینییووەو چاوم كردۆتەوە لەنەتەوەی 
داگیركراوی بندەستم، دەزانم چەند ناخۆشە لە ریزی نەتەوەكاندا سفری پاش 
بەشەكانی  لە  كام  هیچ  لە  وشەرمەزارییە  ناخۆش  چەند  نەبیت،  فاریزەش 
وڵاتەكەدا خاوەنی خۆت و خاك و خەڵكی خۆت نەبیت. ئەم ناخۆشییە دەزانم، 

بەڵام دەخوازم لە ئەندامێكی نەتەوەی داگیركەر بپرسم، هەر ئەندامێك و هی هەر 
نەتەوەیەكیان بێت، ئایا خۆشە داگیركەر بیت؟ غرورت جێبەجێدەبێت كە داگیركەر 
بیت و لەناختدا هەست بكەیت هەر وەختێك گەرەكت بێت دەتوانی من بە پشتێنی 

كەمەری خۆم بخنكێنی و فرێمبدەیتە گۆڕێكی بە كۆمەڵەوە؟
مادامەكی ئەز بە كوردی و بۆ كورد دەدوێم، دەمەوێ بڵێم: لە ناخی شپرزەمدا 
پێم وایە ئەوەندە، لەپلەی نزمی داماویدا نقوم بووم كە ئیرەیی بە دۆخی نەتەوە 
بندەستەكانی لێرە و لەوێی رۆژهەڵاتی ناوەڕاست دەبەم. بە هاورێ توركمانەكانم 
دەڵێم بۆ حەزینن كە بندەستی عەرەبن، لە توركیا تا توركمانستان خاك و خەڵكی 
لەوێ  نەبێ  هیچ  مانەوە.  داماوی  بە  وا  هەر  ئەگەر  ئێوە.  بۆ  ئەلتەرناتیفن 
ئێران  كوردێكی  دەمەوێ  دەبێت.  پارێزراو  تورك  دونیای  كەڵچەری  و  تۆرمە 
راسپێرم تا بەو ئازەرییەی لای تەورێز بێژێ هەقتە سەرەڕای ویستی نەتەوەییت 
بەو  تۆ،  كە  نەكەیت  مهاباد  كوردی  ئەوەی  هاوشێوەی  بندەستی  بە  هەست 
دۆخی لكێنراوییه ت بە فارسیشەوە، هێشتا مهابادت لەژێر دەستی ئازەربێجانی 
لەبەر چاوە  ئێران چاكەی میراتگری سەفەوی تۆی  دایە، هێشتا  رۆژئاوات 
كە عەرەب ئەوی سەلاحەددینی ئەیوبی قەت بۆ كورد لەبەرچاو نییە. هەقتە 
ئەی ئازەری تۆ بەو هەیبەتەی لە ئێراندا هەتە هێشتا وەك نەوەی جەعفەری 
پیشەوه ری دەتوانی شانازی بەو كۆمارەی نەوەكانی باقرۆفەوە بكەیت كە لە 
نەوەدەكاندا خۆیان لە چنگی پیرۆسترۆیكای گۆرباچۆف وئۆینبازی سۆڤێت 
قوتار كرد. ئەی كوردی سه ربه خۆخوازی ڕۆژهه ڵات مەگەر دڵی بە كۆماری 
خێوەتگەكانی رومادی یان مەملەكەتی چاوەڕوانیی كۆیە و زرگوێز خۆش بێت 
و وەك خاكی خەونەكان لێیان بروانێ. ئارەزوو دەكەم بە تاجیكییە بە ڕەچەڵەك 
فارسەكە بێژم ئاغا تۆ بۆ لە بندەستی سۆڤێتدا نیگەرانی سەروەرییەكانی ئەدەبی 
تاجیكی بووی كە ئێرانت هەبوو تا زمان و فەرهەنگی جوان و دەوڵەمەندی 
فارسیت بۆ بپارێزێ و لە فەوتان و شێواندن دووریان بخاتەوە؟ ئەی كوردی داماو 
قوڕی كوێی بەسەرخۆیدا بكردبا، كە دەمی سییەكان لە سۆڤێت، ئەو سۆڤێتەی 
ئێمە تەنها وەك لانكی پاراستنی مافی گەلان و رۆژنامەی ریا تازە و »ئێریڤان 
خەبه ر ده دا« تەماشامان دەكرد، خەریك بوو زمان و فەرهەنگی كوردی وێندەرێ 

لە هی كوردی بەشەكانی تر دابڕن گوایە ئەوی هی كوردی سۆڤێتە رووی 
لەوەیە ببێتە زمانی پرۆلیتاریای پێشكەوتووی كورد و خوا عەلیمە دەیانویست 
لەوی كوردی دەرەبەگی توركیا و ئێرانی دابڕن! ئەمە لە كاتێكدا لەو دەمەدا 
زمان و فەرهەنگی كورد لە عیراق و توركیا و ئێران و سوریا حاڵی بندەستی وا 
شەپڕێۆ بووە كە هی ئەوە نەبووە عەرەبی شەمۆ داوای پەناگیریان لێ بكات لە 
زوڵمی كەڵچەری خۆسەپێنی بەلشەفیزم. دەمەوێ بە عەرەبی هاووڵاتی خۆم لە 
عیراق خەبەر بۆ عەرەبی بندەستی فەلەستینی بنێرم، كە حاڵی بكا بە خوفییە، 
هێشتا دۆخی بندەستی ئەو لە هی كورد باشترە، ئەو بیست دەوڵەتی عەرەبی 
بەر دەستە كە سەری خۆی بۆ یەكێكیان هەڵبگرێ. ئەرمەنی جینوساید  لە 
كراوی بندەستی دەوڵەتی عوسمانیش هەر چۆنێك بێت خێری لە سۆڤێت بینی 
و »دەوڵەتێكی سۆڤێتییان« چنگكەوت كە دواتر لە نەوەدەكاندا جیایانكردەوە و 
ماشەڵڵایان لێ بێت ئێستا وا میراتگری ئەرمەنی قەڵاچۆكراوی سەرەتاكانی 
دەكەن.  مافەكانیان  بۆ  لۆبی  نێۆدەوڵەتی  وكۆمەڵی  لەكۆڕ  و  بیستن  سەدەی 
ئەی كێ داوای مافی زەوتكراوی كوردی موكریان و كوردی دەرسیم بكاتەوە 
تەواوەتی  بە  ئەنفالیان  كەیسی  عیراق  سەربەخۆی  نیمچە  كوردی  هێشتا  كە 
یەكلایینەكردۆتەوە؟ كوردی كوێ پەنا بۆ كوردی كوێ بەرێت كە لەبندەستییدا 
كوردی بەشەكان لە جێی ئەوەی ببنە قوڵایی ستراتیجی بۆ یەكتری، بوونەتە 
بەڵا بەسەر یەكترییەوە بە پێی ئەو پەندە فلكلۆرەی میسرییەكان)خیبتی علی 

خیبتك(. واتا نەگبەتی من لەسەر نەگبەتی تۆ!
دەگەڕێمەوە سەر داگیركەرەكەم و واز لە نەتەوە بندەست و دابەشكراوەكانی 
هاوشێوەی كورد دێنم. دەمەوێ نەك ئەو، خۆشم بخەڵەتێنم داخۆ ئەگەر من 
داگیركەربم چۆن رەفتار دەكەم، یان بكەم؟ دەڵێم ئای چۆن داگیركراوی بندەستی 
خۆمم بەرهەڵدا دەكردو دەمووت: بڕۆ ئەی داگیركراوی بەڕێزی بندەستی تا 
ئێستام، باوك و باپیرانم ئەمەیان لەگەڵ كردی، من نایكەم، بڕۆ ئازادبە، لەم 
ناوە نەوەستی! دەمەوێ بە ئازادكردنی تۆ خۆشم ئازاد بم؟ یان نەخێر! درۆدەكەم 
و دەخوازم لە ئازادكردنی تۆوە بوغرایی ئارەزووی لووتبەری خۆم تێر بكەم و 
وەك كەسێكی عەدالەتخواز دەربكەوم. كەسێك لەخەیاڵدا، ئەوەی لەدەست دێت كە 

داگیركەرەكانی لەواقیعدا شتێكی هاوشێوەی ئەوەیان لە دەستنایەت.
لەئەندێشەو خەونمدا دەڵێم فەرموو ئازادبەو بەئازادی تۆ ئارەزووی بەرزەفڕی 
كوردەی  ئەو  بنووسرێ:  مێژوودا  تۆماری  لە  دەمەوێ  و  دابیندەكەم  خۆم 
و  عەرەب  و  تورك  كە  لەدەستهات  شتەی  ئەو  ئازادكراو  خۆی  بندەستەكانی 
فارس  لەبەرامبەر کورد لەدەستیان نایەت، دەمەوێ بەخەیاڵیش بێت پێچەوانەی 
خۆزگە  وتبوو:  وای  شتێكی  كە  رەفتاربكەم.  محەمەد  مەسعود  ئاماژەكەی 
داگیردەكرد  وڵاتانی  پایتەختی  هەورامییەوە  بەكڵاشێكی  شارەزووی  كابرای 
سەربازیی  لەدەست  راكردو  فارسی  و  تورك  بەكچی  شەرەفپارێزی  هەلی  تا 
بێنامووسی كورد ببەخشم... دەمەوێ تیئورەكەی مەسعود محەمەد پێچەوانە 
بكەمەوە بەوەی لەخەیاڵدا هەلی دەربازبوون بۆ تورك و عەرەب و فارس بڕەخسێنم 

لەجێی ئەوەی ئەوان لەواقیعدا ئەو هەلە بۆ من بڕەخسێنن.
ئەی  نەكەی  دەڵێ:  پێم  توركییەكە،  دەستەواژە  دەردی  بە  )موخاتیبەكەم(، 
كوردی بندەست لە واقیع و سەردەست لەخەیاڵدا، نەكەی بەرهەڵدامان بكەیت و 
ئازادیمان پێ ببەخشی، لێگەڕێ با بندەست بین كە بندەست وەك منداڵی ناو 
فانییە  دونیای  ئەم  گوناهێكی  هیچ  لەسەر  ئاخیرەتەدا  دونیای  لەو  مەلۆتكە 

سینوجیمی لەگەڵدا ناكرێت.
دەداتێ  زوڵملێكراویمان  دۆخی  بندەستی  مادام  بین،  بندەست  با  لێگەڕێ 
و مرۆڤیش هەمیشە حەزدەكات خۆی لەشێوەی قوربانی نیشانبدات، تەنانەت 
رۆماننووسی  بەرەكاتی  سەلیم  دەردی  بە  بێت.  جەللادیش  لەواقیعدا  ئەگەر 
بندەستی كورد بە عەرەبی دەیگوت مرۆڤ تەمەنێك خەرجدەكات تا بیسەلمێنێ 

مرۆڤێكی چاكەخوازە.
لێگەڕێ كوردی ״سەردەست״، بەخەونێكی كورتی، گوایە سەردەستی خۆت، 
هاوكێشەی ئەزەلی داگیركەرو داگیركراو مەشێوێنە، لێگەڕێ كوردی ئاژاوەگێڕ 
هاوكێشەكان  قڵپكردنەوەی  و  ئاژاوەگێڕی  مەیلی  دەستبەرداری  لەخەونیشدا 
شەرەفپارێزیت  هەلی  و  نەبوویت  داگیركەر  مێژوودا  لە  وەكو  لێگەڕێ  نابیت، 
بەكچانمان نەدا، لەخەیاڵی ئەمڕۆتدا هەلی خۆنیشاندان وەك قوربانییەك لەدەست 
ئێمە مەدەو بەرهەڵدامان مەكە، وەك ئێمە بكە كە لەواقیعدا دەتچەوسێنینەوەو 

زوڵمت لێدەكەین و تا مردنت كەرەستەی نووسین و عەرزو حاڵی پاڕانەوەت بۆ 
دابین دەكەین.

لەخەیاڵەوە دێمەوە سەرزەمینی واقیع، واقیعی ئەوەی داگیركەرەكانم ئەسڵەن 
هەست بەوە ناكەن زوڵمیان كردووە، خاكیان لەمن زەوتكردووەو ئەنفالیان بەسەردا 
هێناوم. ئیتر ئەم گێچەڵە چییە بەرپام كردووە؟ رووی ستراتیژیی هەڵخەڵەتاندنم 
تر بچەوسێنێتەوە،  نابێت كە میللەتێكی  دەڵێم میللەتێك رزگاری  لەكوێیە كە 
لەكاتێكدا داگیركەر خاكی من بە باخچەی پشتەوەی ماڵەكەی خۆی دەزانێ و 
منیش بە بەشێك لەموڵك و ماڵی بەجێماوی باوو باپیرانی ناسدەكات؟ میللەتی 
داگیركەرو داگیركراوی چی كە ئەو تەنیا یەك خاك و یەك خەڵك دەناسێت و 
هیچی تر؟ كورد كوا هەیە تابیناسێت و كوردستان لە كوێیە تا ئەو دانپێدابنێت؟
بۆ داگیركەران پڕ  پاكانەكردن  لە  لەخەیاڵەوە دێمەوە كە دیتم چەند لاپەڕەم 
هاوكێشەیەكی  وەك  داگیركراوە  داگیركەرو  هاوكێشەی  ئەم  وەختێك  كردۆتەوە، 
دیتم چۆن  داگیركراوانە.  قەدەری  و  داگیركەران  قەدەری  كە  دەناسێنم  ئەزەلی 
تەنها لە 20%ی نووسراوم بۆ باسی دۆخی كوردی داگیركراوەو لە 80%ی بۆ 
گلەیی و رەخنەیە لە داگیركەر، ئەمە رێك سەر قەپاغی واقیعی ئەوەی بیست 
سەدەیە بندەستم، كەچی چاوم لە دوو سەدەی بیستو بیستویەكە لەسەرزەنشت و 
رەخنەكاریم. رێك سەر قەپاغی مەنجەڵێكی جوڵاوی سەدەی بیستە كە تەنیا بیست 
ساڵە كەمێك لێی حەساومەتەوەو خەریكە لە ناویا چێشتێكی بە تام قوڵپ بدات.

بدەمە  ئازایەتی  تینی  با  وایە،  یەك  وەك  نیوەشەڕ  و  لێگەڕێن مادام شەڕ 
بەرخۆم و لەحەشری داگیركەرانی كوردستاندا باسی خەسڵەتێكی تریشیان بكەم:
بەڕاشكاوی دەیڵێم ئەوانە ئەو چاودێرە دەربەستانە نەبوون كە منی كوردی 
هەرزەكاری باوك مردوو و دایك پەرێشانیان دابووە دەست. ئەوانە نەیانتوانیوە ئەو 
ئەمانەتەی لاشیانە بەباشی بپارێزن. )كوردستان( كەمترین غیرەت و جوامێری 
ئەوانی نەبزواندووە كە لەتەنگانەدا داكۆكی لێبكەن، مادام لە بردنی خێرو بێریدا 
دابەشكراو  خاكی  لەبەروبوومی  داماو،  كوردی  لەجێی  و،  پێشەوەن  لەڕیزی 

دەخۆن.
ئەم داگیركەرە بێ بەهرانە ناتوانن ئەمانەتەكەش بپارێزن.

كوردستانی داگیركراو لە شەڕی چاڵدێرانەوە، ساڵی 1514ی زایینی، كەوتە 
روسیای  لەچنگی  هەندێكی  نەیتوانی  عەجەم  عەجەمەوە،  و  رۆم  بندەستی 
قەیسەری بپارێزێ، تورك كە میراتی پیاوە نەخۆشەكە بەشكرا، ئەویش نەیتوانی 
كە  بپارێزێ  ئینگلیز  لەدەستی  جنوبی،  كوردستانی  یانی  موسڵ،  ویلایەتی 
لكاندیان بە عیراقەوە، نەیتوانی قامشلوو حەسەكە بپارێزێ تا نەكەوێتە چنگی 
فەرەنسییەكانەوە كە خستیانە سەر سوریای عەرەبی. یانی توركیا، كە لەهەموو 
مەجلیسێكدا خۆی وەك مەرجەعی كوردستان دەناسێنێ، بەشێكی هەرە گەورەی 
كوردستانی وەرگرت. كەچی وەختێك جەنگی یەكەم تەواوبوو بەشەكەی بندەستی 

ئەو كرایە سێ بەش.
روسیای قەیسەری كە لەتۆكەیەكی كوردستانی بەمیرات بۆ یەكێتی سۆڤیەت 
نەیتوانی  ئەویش  ناوەڕاستدا،  ئاسیای  لەچوارچێوەی كۆمارەكانی  بەجێهێشت، 
وقەرەباغا  ناگۆرنی  لەشەرەكانی  و  بپارێزێ  لەفەوتان  لەكوردستان  بەشە  ئەو 

كەوتە بندەست و پێی ئەرمەن و ئازەرەوە.
توخوا داگیركەرێك ئەوە حاڵی بێت نەتوانێ وەك مونتەدەبێك بەپێی یاساو 
رێسای نێودەوڵەتی، كە گەورەكان نووسیویانەو نەخشەیان بۆ كێشاوە، وەكالەتەكەی 
بپارێزێت، هەقی ئەوەی هەیە ئەهلیەتی یاسایی وای هەبێت كە چەند دەیەو 

سەدە كوردستانی لەبندەستدا بێت؟

لە تاو زوڵم

بیستویەك،  سەدەی  لەبەشی  ساڵە  دە  ئەم  دیارەكانی  لەخەسڵەتە  یەكێك 
پرسە  و  كوردستان  لە  نێودەوڵەتییە  ئامادەگی  زیاتری  چڕبوونەوەیەكی 
سیاسییەكەیدا، راستە دە ساڵی كۆتایی سەدەی بیست، كە دە ساڵی یەكەمی 
ئازادیی كوردستانیشە، فاكتەری نێودەوڵەتی هەر لێرە بوو، چونكە لەبنەڕەتدا 
كوردستان، بەم دۆخە گیرۆدەیەوە، بەرهەمی گەمەیەكی نێودەوڵەتییە كە دەوڵەتە 
رۆڵێكی  بەریتانیا،  بەتایبەتیش  روسیا،  فەرەنساو  بەریتانیاو  وەك  زلهێزەكانی 
یەكلاكەرەوەیان لەدیاریكردنی چارەنووسیدا گێڕاوە. هیچ نەبێ چارەنووسی سێ 
بەشی سەر بەعیراق، توركیاو سوریا كە پێشتر لە ژێر پەرچەمی قەڵەمڕەوی 

دەوڵەتی عوسمانلیدا بوون.
زوڵمو  كوردستان  ئیقلیمییەكانی  داگیركەرە  زۆری  و  زوڵم  تاو  لە  ئێمە 
ئارەزووی  كاڵكردبۆوە،  بیرەوەرییدا  و  لەیاد  بەریتانیامان  ئیستیعماری  زۆری 
هێزی  كایەی  هاتنەوە  بۆ  جنوبییدا  كوردستانی  لەبەشی  كورد  لەرادەبەدەری 
نێودەوڵەتی لە داخی زوڵمی بێوێنەی دەوڵەتی ناسیۆنالیستی بەعس بوو، دەنا 
ئەسڵی مەسەلەی كورد ئۆینی ئیمپریالیزم و ئیستیعمارە كە كوردستانی بەسەر 
داگیركەرە ئیقلیمییەكاندا دابەشكردو خوا هەڵناگرێ ئەوانیش، یانی داگیركەرە 
بەجۆرێك  داگیركارییدا.  دزێوی  لەڕەفتاری  نەكرد  قسوورییان  ئیقلیمییەكان، 
زوڵمی  لەبەر  كورد  بوو  كوردستان  لە  نێودەوڵەتییەكە  ئەسڵییە  داگیركەرە  تا 
دەبرد  نێودەوڵەتی  داگیركەری  دادودادگای  بۆ  هانای  ئیقلیمی  داگیركەری 
سا بەڵكو خوایە، وەك كوێخاو ناوبژیوانێكی خەواجە، گرفتێك، لەنێوان كوردو 

یەكلاییبكاتەوە، كەچی هەمیشە  كورد  بەقازانجی  ئیقلیمییەكەیدا،  داگیركەرە 
داگیركەری نێودەوڵەتی لایەنی داگیركەرە ئیقلیمییەكەی لەدژی كورد دەگرت، 
چونكە ئەوان پێكەوە شەریكە بەشی دزینی كوردستان بوون. بگرە داگیركەری 
نێودەوڵەتی وەكالەتی بەڕێوەبردنی كوردستانی بە داگیركەری ئیقلیمی بەخشی 
بوو، ئەم لەجیاتی ئەو خەرجی كۆنترۆڵكردنی كوردستانی دەكێشاو دواتر لە خێرو 

بێری وڵاتی داگیركراو قەرەبووی ئەو خەرجییەی دەكردەوە.
دەبێ دان بەو راستییەشدا بنێین كە هانابردنی كورد لە عیراق بۆ داگیركەری 
ئینگلیز دەرئەنجامی سیاسەتێكی براگماتی بوو تا ئەوەی لەبەر غەفڵەت و 
بێئاگایی بوو بێت، چونكە وەك دەزانرێ داگیركەریی رۆژئاوایی هەرچۆنێك 
لەدژی  ئیقلیمی  دواکەوتووی  داگیركەرێكی  ئەوی  ناگاتە  بێت  دژوار  توندو 
ئیقلیمی  توندڕەوی  ناسیۆنالیستی  گەورەی  ئارەزووی  دەكرد،  پەیڕەوی  كورد 
تەعددادا،  و  لەزوڵم  نەبوو  وێنەی  كورد  ماكی  رەگوڕیشەو  سڕینەوەی  بۆ 
نەتەوەی سەردەست  ناسیونالستی رۆژهەڵاتی  داگیركەری  زوڵمی  و  تەعەددا 
كە كوردستانی كردبۆوە كۆلۆنییەكی ناوخۆیی، داگیركەرە ئینگلیزەكانی وەك 
فریشتە دەردەخست. هەرچەندە ئینگلیز لەعیراقدا تەنانەت تۆپ و تەیارەی لە 

دژی كوردستان بەكارهێنا.
لكاندنی  كەینوبەینی  و  حەفید  مەحمودی  شێخ  شۆڕشەكانی  لەدەورانی 
جوگرافی  و  سیاسیی  تەگبیری  لە  بیری  ئینگلیز  بەغداوە،  بە  كوردستان 
ئەوتۆ دەكردەوە هەم خەرجی داگیركاری راستەوخۆی عیراقی لەكۆڵ بكاتەوە 
و هەم عیراقیش وەك وڵاتێكی نەوتی لە هەلومەرجێكی جێگیرو هێمنایەتیدا 
سڕینەوەی  ئەوە  لەبەر  دەخواست،  لێی  ئینگلیز  كە  جێبەجێبكات  ئەركە  ئەو 
نەتەوەیی بەشێك نەبوو لەخەیاڵدان و ئەندێشەیان. ئەوان وەك داگیركەرێكی خۆێن 
)ئیندماج(  ئینتگریشین  دەكرد  ئارەزوویان  حاڵدا  لەباشترین  وبراگماتی،  سارد 
بەشێوەیەكی گونجاو لەنێوان پێكهاتەكانی عیراق روو بدات، بەس نەك لەڕێی 
سەروەركردنی  شێنەیی  پرۆسەیەكی  لەرێگای  بەڵكو  تواندنەوەوە،  و  تەعریب 
ناسنامەی عیراقییەوە. هەرچی ناسیۆنالیستی تازە سەرهەڵداو و خوێن گەرمی 
كوردستانیی  سڕینەوەی  ئامانجی  ئەو  بۆ  ملی  راستەوخۆ  ئەوا  عەرەبییە، 

بووتە، پێوە نابوو، راپۆرت و نووسراوەكانی رۆژنامەكانی بەغدا لە سەردەمی 
بەرایی دروستكردنی مەملەكەتی عیراقدا ئەوەندە مەیلی كوردستان تواندنەوەیان 
نا  جەنگێكی  لە  سلێمانی  كوردییەكانی  رۆژنامە  جار  هەندێك  بوو  هێز  بە 
بەرابەردا ناچار دەبوون بەرپەرچیان بدەنەوە. دەستەبژێری رۆژنامەوانیی بەغدا 
دروستكەری ئەدەبیاتێكی شۆڤێنی ئەوتۆ بوون كە دەریدەخات خیتابی قەومی 
و بیری بەعسیزم لەعیراقدا بێ رەگو ریشە نەبوون. رۆژنامەكانی پایتەختی 
بەریتانیی  ئینتیدابی  سایەی  سەرەڕای  یەكەم  فەیسەڵی  مەلیك  مەملەكەتی 
شانازییەوە  بە  جار  زۆر  تواندنەوە،  كورد  هەڕەشەی  لە  بێت  رێگر  دەبوایە  كە 
بە  ئێماژ  بە  تا  كوشتندا  كورد  لە  دەهێنایەوە  ئەتاتوركیان  دەوڵەتی  تەجرەبەی 
كورد بڵێن: ئێمەش دەستمان بڕوا و سایەی ئیستیعماری مۆدێرنی بەریتانییمان 
لەسەر نەمێنێ ئەوە بە )میللەتەكەی( شێخ مەحمود دەكەین كە توركیا، دوور لە 
سایەی ئیستیعماری راستەوخۆی بەریتانیا، بە )میللەتەكەی( شێخ سەعیدیان 
كرد. دیارە لەم جەنگە نابەرابەرەدا دەستەبژێری كوردیش لە رۆژنامەكانی خۆیدا، 
ئەوی لەسلێمانی وئەوی لە بەغدا، ئەوی لەسایەی ئینگلیز و ئەوی لەسایەی 
و  هەواڵ  مانادارەوە  شانازییەكی  بە  دەبوونەوە،  بڵاو  كورددا،  خۆیی  ئیرادەی 
بەدواداچوونی لایەنداری بۆ بەرخۆدان وبەرەنگارییەكانی كوردی باكوور دەكرد. 
ئه وی  پیرەمێرد،  كورد،  گەورەی  رۆژنامەوانیی  و  شاعیر  نازدارەكەی  دەقە 
ناڵەو  كە  پیران  سەعیدی  شێخ  كوردەكانی  شیمال،  كوردەكانی  بۆ  ئاهونزایە 
فوغانیان دەگەیشتە ئاسمان، لەم فەزای بەرەنگارییە شارستانییەدا لە دایك بووە 

وبە یەكێك لە شا دەقە نەتەوەییە سەرتاسەرییەكان دادەنرێت.
بۆ بەرەنگاری ئەو واقیعە، كە واقیعی زۆرانبازی بوو لەگەڵ داگیركەرێكی 
كورد  نێودەوڵەتییەكە،  داگیركەرە  وناوبژیوانی  شاهید  بە  ولۆكاڵی،  ئیقلیمی 
عەرەبی  تریشەوە،  لەبەرەكەی  دەبرد.  ئینگلیز  بۆ  هانای  عیراقدا  لەبەرامبەر 
عیراق هەر وەختێك گوشارێكیان بۆ سەر كورد هەبێت بە باوكەڕۆ و گریانەوە 
دەچوونە لای ئینگلیز تا قەناعەت بە كورد بكات، یان، بیترسێنێ. لە وێنە 
ئینگلیز  باوەڕی  جێی  دۆستی  وەك  كوردیان  عیراق  عەرەبی  رووكەشەكەشدا 
وێنا دەكرد كە گوایە هەڕەشەیە بۆ سەر ״ئیستقلالی وەتەنی״، رێك وەكو لەم دە 



55

ساڵەی سەدەی نوێدا لەگەڵ ئەمریكاییەكان كردیان: عەرەبەكانی عیراق هەرچییان 
بەدڵ بوو كردیان و ئینجا داوایان لە ئەمریكا دەكرد داخۆ بەڵكو بە كورد بڵێن 
گوشارە،  ئەم  جادووی  بە  بێت.  خۆی  داخوازیی  ئەو  یان،  ئەم،  دەستبەرداری 
كوردیان بێ ناوبژیوان دەردەكرد و خۆیان لە نزیكترین دەرفەتدا پەلاماریان دەدایەوە. 

ئەمەش دوای ئەوەی فاکتەری ئەمەریکی لەکورد دوور دەخەنەوە.
كورد  دۆخی  ئینگلیزو  عیراقی  لەسایەی  كورد  دۆخی  بەراوردی  ئەگەر 
لەسایەی هەژموونی سیستمی ئەتاتوركیزمدا بكەین، چاكتر بایەخی مانەوەوی 

فاكتەری نیۆدەوڵەتی حاڵی دەكەین:
لە توركیا ناسیۆنالیستی توركی لەسەرەتای سەدەی بیستدا دەستی واڵا بوو 
لە سڕینەوەی كورد و قەدەغەكردنی زمان و كلتوورەكەی، بە ناوی تازەگەری 
حوکمی  لەسێبەری  لەكاتێكدا  دەوڵەتەوە(،  )نەتەوە-  دەوڵەتی  دامەزراندنی  و 
و  دەوڵەت  مافی  وابوو  لەندەن  سیاسەتی  راستە  عیراقدا  لە  ئینگلیز  سایەی 
قەوارەی بەكورد نەدەدا، بەڵام عیراق وەك دەستەبژێری سیاسیی و رۆشنبیریی، 
لەترسی گوشاری ئینگلیز، رێی بەبڵاوكردنەوەیەكی سنورداری رۆشنبیریی و 
ئەدەبیات و زمانی كوردی دابوو كە دواتر بووە بناغە بۆ جەمسەرگیرییەكی 

رۆشنبیریی لەباشووریی كوردستان پێچەوانەی توركیاو ئێران و سوریا.
لەئێرانیش هەر وابوو، تا شای باوك حوكمڕان بوو، سمكۆی شكاك كوژراو 
بەزۆر  ئەتاتـــــــۆركی،  لەمۆدێلی  بەچاولێكەری  شاهنشاهی،  فەرهەنگی  و 
لیباس و زمان و كلتووری غەیرە كوردی بەسەر كۆمـــــــــــەڵگەی كــــــوردستانی 
ئینگلیزو  قۆڵەوە  دوو  لە  دووەمدا  جیهانی  لەشەڕی  كە  سەپاند،  رۆژهەڵاتدا 
قەڵای  پاڵیدایە  كوردستانەوە  كـــــــۆماری  لەرێی  مهاباد  هاتن،  سۆڤیەت 
و  زمان  جوانەمەرگدا،  كــــــــۆماری  تەمەنی  مانگی  یازدە  لە  سۆڤێتەوەو 
كلتووری مـــــــوكریان ژیایەوە بەجۆرێكی وا كە وەختێك حوكمی شای كوڕیش 
هات، دوای كۆماری مەهاباد، نەیتوانی گەشەی ئەدەبیات بەهۆی شۆڕشی 
فەرهەنگی مهابادو ئامادەگی فاكتەری نێودەوڵەتییەوە، بەربەست بكات. تازە 

ئیتر خێوەكە لە قومقومەكە هاتبووە دەرەوە.
هەمان شت بۆ سوریای سەردەمی حوكمی فەرەنسییەكانیش ڕاستە. فەرەنسا 

عاشقی چاوی كورد نەبوو، خاك و خەڵكەكەی كوردستانی نەخستبۆوە خزمەتی 
كۆمەڵانی خەڵكەوە، بەڵام ئەوان لەبەر رۆژئاوایی بوونیان رێگەیان بەخەباتی 
فەرهەنگی  )هاوار(ی  بەدرخان  جەلادەت  داو  بەدرخان  بنەماڵەی  كلتووریی 
كوردی لەدیمەشقەوە راگەیاند، بەڵگە بۆ ئەوەی فەرەنسییەكان باشتر بوون لە 
حوكمی )قۆناغی نیشتمانیی( سوریا ئەوەبوو كە لەگەڵ كشانەوەی فەرەنسییەكان 
ئیتر سوریای ناسیۆنالیستی دەرگای ئەم گۆڤارانەی داخست و كەوتە راونانی 
چالاكەوانە سیاسییەكانی كورد لەودەمەدا، بیرەوەرییە وردەكانی د.نورەدین زازا 
)ژیانم وەكو كوردێك( چیرۆكی دڵتەزێنی هاربوونی ناسیۆنالیستی عەرەبیمان 

بۆ دەگێڕێتەوە، لەهەمبەر كوردی سوریادا.
هانا  دواجاردا  لە  كورد  كرد  كارێكیان  ئیقلیمییەكان  داگیركەرە  بەمجۆرە 
پیاوی  وەك  كورد  ئیقلیمییش  داگیركەری  ببات.  نێودەوڵەتی  داگیركەری  بۆ 
لەگەڵ  سازشی  لەبنەوە خۆشی  كەچی  نیشاندەدات،  نێودەوڵەتی  داگیركەری 

ئینگلیز دەكرد
نموونەی هاوچەرخی ئەم دیرۆكە، كوردی ئەم دە ساڵەیە لە سایەی ئامادەگی 

ئەمریكاییەكاندا.
كوردستان بە ئامادەگی ئەمریكاییەكان توانی لە دەستوورێكی چاكدا گەلێك 
مافی بنچینەیی بچەسپێنێت، لەولاشەوە عەرەب گوشاریان خستە سەر ئەمریكا 
گوشارەكانی  بكات.  بەكورد  تەنازول  هەستیاردا  وەرگۆڕانی  گەلێك  لە  تا 
ئەمەریكای ساڵی دوو هەزار و سێ، لە زۆر وێنەیدا، لە گوشارەكانی ئینكلیز 
دەچوو لە بیستەكانی سەدەی بیستدا. هەردوو گوشاریش لە دۆخی دروستكردن 
ودروستكردنەوەی عیراقدا هاتن. بۆیە كاریگەرییان لەسەر كاروانی كوردی بۆ 
بەدەستهێنانی ماف وئازادی جەوهەریی بوو. وەك لەم سیپارەیەدا باسی دەكەین.
وعیراقدا  كوردستان  لە  زلهێزەكان  دەوڵەتە  ئامادەگی  رۆڵی  باسكردنی 
دەستنیشانكردنی  بۆ  هەوڵێكە  بەڵكو  نییە،  رۆژنامەوانیی  رووماڵكردنێكی 
رەهەندەكانی هاوكێشەی )كورد، داگیركەری ئیقلیمی، داگیركەری نێودەوڵەتی( 
و تێگەیشتن لەدۆخێك تێیدا كورد گیرۆدەی دەستی دەوڵەتە گەورەكانە و لە 

هەمانكاتیشدا بە فریاد رەسیان دەزانێت.

هەر وەكو تێگەیشتن لەگەمەی ناشیرینی داگیركەرە ئیقلیمییەكانە كە پشت 
بەستوو بە داگیركەری نێودەوڵەتی، كورد لە قاڵب دەدەن، كەچی هه مان کات 
كورد  و  لایەنگرێتی  نێودەوڵەتی  فاكتەری  گوایە  دەكەن  دژی  لە  پروپاگەندە 
لەو فاكتەرە نێودەوڵەتییە سوئی ئیستفادە وەردەگرێت. وەك بڵێی خۆیان هیچ 
دەسكەوتێكیان نەبووە لەئامادەگی بێگانە كە گرنگترین دەسكەوت و دەستمایەیان 
وەرگرتنی وەكالەتی داگیركردنی كوردستانە كە دەیان ساڵە لە خێر و بێرەكەی 

دەخۆن و هێشتا تێریان نەخواردووە.
كوژراوی  كوردستان:  تایبەتمەندەكەی  حاڵەتە  سەر  دەگەڕێینەوە  دیسانەوە 
دەستی داگیركەری نێودەوڵەتی و شەیدای ئامادەگی ئەو داگیركەرە لە وڵاتدا 
بۆ ناوبژیوان و بەرپەرچدانەوەی سیاسەتی توندڕەوی ناسیۆنالیستی عەرەبی، 
لەسەر ئەو بنچینەیە كوردستان هەمیشە چاوی لەدووبارە گەڕانەوەی فاكتەری 
نێودەوڵەتی بوو كە بێت و تەمبێی فاكتەری ئیقلیمی )داگیركەری ئیقلیمی( 
ئەو  دەرئەنجامی  ئەگەرچی  نەبوو،  خەوشێك  لەخۆیدا  خۆی  ئەمەش  بكات. 
ئامادەگییە لە دە ساڵی رابردوودا هەموو جارێك بەدڵی كورد نەبووەو كورد لە 

هەموو دۆخێكی ئامادەگی نێودەوڵەتی بەهرەمەند نەبووە.

نەفرەتی بەرامیكە

ئێمە.  ناوچەكەی  بۆ  نەبێ  بوو، هیچ  پێشینەی ئیستعماری  ئەمریكا بێ 
ئەمەش كاریگەریی خۆی دانا لەسەر شێوەی پێشوازی لە فاكتەری نێودەوڵەتی 
)هاتنی ئەمریكا( لەكوردستان كە هیچ یادەوەرییەكی داگیركردنی لەكوردستان 
وعیراق نەبوو، وەك ئەوەی ئینگلیزەكان هەیانبوو. بۆ كورد ئەمەریكا داگیركەر 
نەبوو، بەڵكو وێنەی نەیارێكی لوتبەرزی هەبوو كە لە هەفتاكاندا بە ناونیشانی 
قازانجی  بۆ  كرد  كوردستان  شۆرشی  لەگەڵ  ناپاكی  كیسەنجەر  هێنری 
رێككەوتنی دوو نەیاری ئیقلیمی كورد. پاشان لەگەڵ دیدی باوی نێودەوڵەتییدا 
ئەمەریكا لای كورد بووە دەوڵەتە سەرمایەدارە جیهانییەكەی كە قەڵای ستەمی 
چینایەتی و داگیركاری جیهانیی لە خۆگرتووە. بەڵام چونكە ئەم دیدە باوە 
لە زیهنیەتی كورددا هیچ ئامادەگییەكی بەرجەستەی لەسەر زەمینی واقیعی 
كوردستان نەبوو، وەك ئەوەی نەتەوەی عەرەب، بۆ نموونه،  هەستی پێدەكرد، بۆیە 
زۆر ئاسان بوو ئەم وێنە باوە لە دوای جەنگی دووەمی كەنداو و دامەزراندنی 
ناوچەی پرۆڤاید كۆمفۆرد بۆ پاراستنی بەشێكی كوردستانی رزگاركراو، لە 
نیوەی دووەمی دوا دەیەی سەدەی بیست)ساڵی 1991(، زوو شوێنی خۆی بۆ 
وێنەی دۆستێكی مسۆگەر نەكراو چۆڵكرد كە دەبێ دەرفەت بە كورد بدرێت تا 
لە رێی پەیوەندیكردنێكی دیفاكتۆوە دەریبخات ئەو زیاتر لە نەتەوەی سەردەستی 
عەرەب و دەوڵەتە دیكتاتۆرییەكەی سەددام شایانی هاوكاری وجێی متمانەی 

هاوبەشێتی ستراتیژییە لەگەڵ ئەمریکا.
جگە لەوە، هاتنی دووەمی ئەمەریكا بۆ عیراق، لەساڵی 2003، لە دۆخێكی 

تایبەتمەند بوو، دۆخی دوای 11ی سێبتەمبەری 2001، كە گۆڕانی گەورەی 
هاتنی  بەرچاو  دەهاتە  وا  دەورانەدا  لەم  دروستكرد.  ئەمریكا  ستراتیژیی  لە 
ئەمریكا رەهەندێكی مۆراڵی هەیە. كە ئەمەش تەرجەمەكەی لای كورد ئەوەبوو 
ئەمریكا بە نوێنەرایەتی رۆژئاوا هاتووە ناوچەكە لە ئیستبدادی رۆژهەڵاتی 
بۆ  خوڵقاندووەو  كورد  بۆ  داگیركاری  دۆخی  ئیستبدادەی  ئەو  بكات.  رزگار 
لە  وڵات  پەلاماردانی  پاڵەوانەكانی  نەشونماكردنی  مایەی  بۆتە  ئەمریكاش 

11ی سێپتەمبەردا.
ئەمریكاییەكان بۆ ئەم هاتنەی خۆیان پاساوی ئایدیۆلۆژیی و شارستانییان 
پێ بوو، یەكەم: ئەوی پێیدەڵێن ״بەها ئەمریكاییەكان و شێوە ژیانی ئەمریكایی״ 
هەمیشە لەسەر پێیە كە ببێتە كەڵكەڵەی ئەمریكایی بۆ بڵاوبوونەوەو تەنینەوەی 
ئیقلیمگیری، ئیپمراتۆریای ئەمەریكا وەك خاكی تازە دۆزراوە لەچاو ئەوروپای 
پیر، بە گوێرەی وەسپی دۆناڵد رامسفێڵد، پێویستی بەوە نییە زۆر دامێنێت بە 
دیار پاساوی مەحكەمەوە تا بێ وئەركی ئیمپراتۆریایی خۆی رایی بكات وەك 
ئیمپراتۆریاكانی دیكەی مێژوو كردیان، ئەو ختۆكەیەكی بەسە تا وزەیەكی پەنهان 
بێتە كۆڵ و بەدوای سەرزەمینێكدا بگەڕێ ئەم بارە وزەیەی تێدا بەتاڵ بكاتەوە، 
״دەستەی قەشە رۆمانسییەكانی كۆشكی سپی״ و دەوروبەری پینتاگۆن، كە 
بەزاراوەی سیاسیی نیوكۆنسەرڤاتیڤیان پێ ئێژن، دەور و خولی سەرۆك بوشی 
كوڕیان دەدا تا بیهێننە سەر خەتی سیاسەتێكی ئیمپراتۆریی هەڵپەكەر، بوشی 
كوڕ هەموو خەسڵەتەكانی ئەسكەندەرێكی سەدەی بیستویەكی تێدا بوو. ئەو وەك 
باوەڕمەندێكی پاكوبێگەرد لە بنەماڵەیەكی ״نەوتفرۆش״، قەیسەری هەقایەتی 
هەموو  عەولەمەدا،  تەكنەلۆژیاو  سەردەمی  لە  بوو  جیهانگیر  ئەسكەندەری 
رووخابوو،  یەكجاری  بە  سۆڤیەت  یەكێتی  بوو،  تەخت  ویدا  پێی  لەبەر  دونیا 
سكانداڵی  بەكۆمەڵێك  داڕزابوو  كلنتۆنیش  بیل  ساڵییەكە״ی  هەشت  ״سۆڤێتە 
سێكسی و كۆمەڵێك دوودڵی لەدانپیانان بەخۆ سەرگەرمكردن لەگەڵ مۆنیكاو، 
خۆگیڤكردنه وه  بەسەر سەددام حسێندا لە)كلكی شەڕی كەنداو(، واتا هەڵمەتی 
سنورداری رێوی بیابان لە ساڵی 1998دا. ئەشهەدو مابیلا پیاو هەق بڵێ، ئەم 
عەسكەرە فیرارەی جەنگی ڤێتنام،)دەگوترێ بیل كلنتۆن لەجەنگی ڤێتنامدا 

لە كەینوبەینی کەمپینی سیاسیی دژی  نەداوەو  خۆی لەخزمەتی سەربازی 
سەركردایەتی  جوامێرانە  بووە(  مەدەنی  كۆمەڵی  )هەڵسوڕاو(ی  جەنگەكەدا 
هاوپەیمانێتی ناتۆی كرد لە تەمبێكردنی سەددام حسێنەكەی سربیا، سلۆبۆدان 
میلۆسۆڤیچ. بەپێچەوانەی ئەزموون و كەتنەكانی پێشووی كە نەیتوانی فریای 
داكەوتنی سۆماڵ و قەتڵوعامەكەی روانداو دارفۆر و باشووری سودان بكەوێت، 
لە نەبەردی سربیادا کلنتۆن فریای موسڵمانەكانی كۆسۆفۆ كەوت. خوا خێری 

بنووسێت.
جا لەم دۆخەدا كە رێگە بۆ بوشی كوڕ تەخت بوو بەو نیشانانەی سەرەوە 
لەكەسێتی وی كە باسمانكرد، موژدەبەرەكانی واشنتۆن، نیوكۆنسەر ڤاتیڤەكان، 
كاریان راستبێت و دەستیان خۆش بێت مۆم و بخوردیان لەدەوری بوش هەڵدەكرد، 
ئەسكەندەری كەرەستەی خاو، تكایە لەهەموو ئەم توانج و ناوهێنانە مەبەستم 
قەشەیەكی  وەك  سیخورمە،  و  نوقرچ  نەك  دەستخۆشییە،  و  پەسەندكردن 
موژدەبەخش كە خوداو پێویستی ئابووری بنەماڵەكەی رایان سپاردبوو ناوچەی 
رۆژهەڵاتی ناوەڕاست سەروبن بكات، ئامادەی نەبەردی بوو. تەنها ئەنگێزەكەی 
مابوو تا سەرەتای سەدەی بیستویەك چیرۆكێكی نوێی پێبێت، چیرۆكی شەڕی 

دژە تیرۆر.
ئەسكەندەری  رێچكەی  بەهەمان  بیستویەكەمین  سەدەی  ئەسكەندەری 
و  هەڵبژارد  تاقیكردنەوە  بۆ  نموونەی  دوو  تیرۆر  شەڕی  دەرەنجامی  مەزن 
لەهەردووكیاندا ״سەركەوت״. سەركەوتنەكە دەكەمە ناو دوو كەوانەوە تا هەردوو 

بەرەی هەڵسەنگاندنی شەڕی دژە تیرۆر بە دڵی خۆیان شرۆڤەی بكەن.
رۆژهەڵاتی »ئیستبدادی رۆژهەڵاتی« كەوتە زەلزەلەوە. بەهەمان رێگەی 
جەنگەكانی ئەسكەندەر و بەهەمان رێچكەی شەڕەكانی یۆلیۆس قەیسەر كە 
گەیشتنە ترۆپك، كە گەیشتنە )دەروازەكانی ڤیەننا(ی خۆیان، چیرۆكەكانیان 
كەوتە تەنگژەی هۆنینەوەی درامییەوە، پەرەسەندنە درامییەكە وا بەپەلەپەل بوو 
كە نەخشەسازو دانەرەكەی تاڵە دەزووی پێكەوە گرێدانەوەی دەقەكەی لەدەست 

دەرچوو. پاڵەوانەكان، وەك عادل ئیمامی كۆمیدیان، لەدەق دەرچوون.
سەربازەكانی ئەسكەندەر لەلوتكەی سەركەوتندا وتیان: بەسە ئەسكەندەر! ئەو 

هەموو جەنگەت پێكردین و چەند ساڵە وا لە ژن و دەنكەكانمان دووركەوتووینەتەوە، 
با بچینەوە، هیچ ژنێك تامی دایكی منداڵەكان نادات، تۆ خۆت زگورتیت و 
هیچ یادگارێكی شیرینت لەنیشتەنی دێرین نییە، بۆیە بەدیار ئەم كەنیشەكە 
فارسەوە، رۆكسانا، كە دواتر بووە ژنی و جێنشینێكی بۆ دابینكرد، دانیشتوویت.
دیموكراسییە  دەستەبژێری  قەیسەر،  یۆلیۆس  لەگەڵ  وایكرد  هەر  رۆماش 
دەستەبژێرەكەی رۆما، پەرلەمانتارە بەڕێزە دانیشتووەكان بە دیار ژنەكانیانەوە، 
بەبیانووی بەڕێوەبردنی كاروباری كۆنگرێسەوە، كەوتنە تەكەتوول و كلكگرێدان 
بەدیار  كە  وێناكرد  وڕكگرتووە  پیاوە  بەو  ئازایان  قەیسەری  بیانووگرتن،  و 
پێشمەرگەو  بودجەی  لە  نەئاگای  دانیشتووە،  ئەسكەندەرییە  لە  كیلۆپاتراوە 
نە ئاگاشی لەماددەی 140ی ئەو زەمانەیە، تومەز بەزمێكیان لەژێر سەردا 
ماوەیەكە  و  رەفتارناكات  رەسەن  رۆمانییەكی  وەك  قەیسەر  دەیانگوت  كە  بوو 
كە  دەیزانێ  زرنگ  خوێنەری  چیرۆكەكە  باقی  دەكات،  ئەسكەندەرییەچێتی 
چۆن لەناو كۆنگرێسی ئاماژەی دیموكراسیدا قەیسەری جیهانگیریان بە غەدرو 

فیتنە كوشت.
دەردی  هەمان  تووشی  لوتكەدا  لە  ئەمریكاش  ئیمپراتۆریای  قەیسەری 
رۆژهەڵاتی  بەرپاكردنی  بۆ  كە  موژدەبەر،  هێزی  راماڵینی  هاتەوە،  سەری 
ناوەڕاستی گەورە هاتبوو، بە هیچ و پووچترین لەمپەر كەوت بەپشتا، كەتنە 
هاوشێوەی  بوو،  دزێو  و  ناشیرین  ئەوەندە  كە  ئەبوغرێب  زیندانی  قێزه ونەكەی 
رۆماوە، چونكە  قەیسەری  لەلایەن  بوو  ئەسكەندەرییە  كتێبخانەی  سووتاندنی 
ئەو سكانداڵە مۆراڵییە حەیای موژدەبەرەكانی برد، تەنها وەك چەند ئوسامە 
بنلاندێكی مۆدێرن نیشانیدان. ئیتر لەوێ بەدواوە رۆژنامە پرۆ عەرەبییەكەی 
نیویۆرك تایمز هەنجەتی دەسكەوت تا دنەی نەیارانی شەڕی رزگاری عیراق 
بدات. ئەم رۆژنامە ئێسكگرانەی لە سەرەتاوە دژی خستنی سەددام بوو، ئیتر 
بیانووی دەسكەوت و نەیبرییەوە تا كوڕە رەش ئەسمەرەكەی هێنایە سەر تەختی 
ئێستا  تا  لەوساوە  خۆشیدا  فاشیستەی  هەڵمەتە  لەم  واشنتۆن.  ئیمپراتۆریای 
لەپرسی  تریش  رۆژێكی  و  فیدراڵی  لەپرسی  رۆژێك  نەكرد،  بەكورد  كەمی 

نەوتدا.

نەفرەتی بەرامیكە تەنیا سەرۆك بوشی نەگرتەوە، بەڵكو هاوپەیمانەكانیشی 
لەشەڕی رزگاری عیراقدا خستە بەر توانجی ئەوانەی لەشەڕە گەورە مێژووییەكان 
لە  خۆیەتی  كاتی  و  شوێن  قەیسەری  ئەسكەندەرو  كە  جەلال  مام  ناگەن، 
هاوكێشەی كوردستان و عیراقدا، ئەویش لەلوتكەدا كەوتەبەر پەلامار. لەوەختێكدا 
پێشمەرگەیەك تا سەركۆماری رۆیشتبوو دەستەبژێری جەدەلی بێزەنتی خەریكی 
وەسفی زوڵفی یار بوون، توانجیان لەجەنگاوەرەكانی بەرەی پێشەوەی جەنگەكە 
ناكەن.  رەفتار  بوونەتە عیراقچی و چیتر وەك ״رۆمانییەكی رەسەن״  دەدا كە 
ئەمە تەنها نەفرەتی بەرامیكە نییە، نەفرەتی سەركەوتنیشە كە وادەكات مرۆڤ 
ببێتە چاوەوە، چوون لە هەقایەتە میللییەكاندا دەگوترێ دایك ئاگای لێنەبێت، 

منداڵی خۆی بە چاوەوە دەكات!
و  دەكەم  بەمیژوو  یاری  وا  بەندە  سیپارەیەدا  لەم  بۆچی  بڵێن  هەبن  رەنگە 
رووداوەكان تێكەڵ دەكەم؟ ئایا تۆڵەیە لە مێژوو لە سەرەتای سەدەی بیستوویەكدا 

كە ئەو مێژووە بیست سەدەی تەواوە یاری بەچارەنووسی كورد دەكات؟
مەكدونی  ئەسكەندەری  زاین  پێش  333ی  )لەساڵی  ئەسكەندەر  خێرە  دەنا 
لەشەڕی ئیسوس هەیبەتی سوپای داریوشی سێیەمی تێكشكاند و وای راونان 
گەڕانەوەیان بۆ نەبێت( بە یۆلیۆس قەیسەر )ساڵی 48ی پێش زاین قەیسەر 
بەشێنەیی ئەسكەندەرییەی خستەژێر هەژموونی خۆیەوە ولەوێ وەك سەرگەورەیەك 
هەوڵیدا كیلۆپاترا وبراكەی لەسەر موڵكی ئەسكەندەرییە پێكبێنێت و ئاشتیان 
ئەفگانستانی  زاینی  2002ی  بەبوش)ساڵی  ئەمیش  و  دەشوبهێنم  بکاتەوە( 
حوكمی  لە  عیراقی  زاینی  2003ی  وساڵی  تاڵیبان  بزووتنەوەی  حوكمی  لە 
سەددام رزگار كرد( و هەمووشیان بەتێكشكانی سەدری ئەعزەمی عوسمانی، 
قەرە مستەفا پاشا، لە دەروازەی ڤیەننادا )لە دوانزەی ئەیلولی ساڵی 1683ی 
زاینی سوپای عوسمانیی لەدەروازەی ڤیەننا لەبەرابەر سوپای هاوپەیمانەكانی 
فراوانخوازەكەی  هەڵمەتە  كەمەرشكێنەوە،  شكستە  لەم  ئیتر،  تێكشكا  نەمسا 
دەوڵەتی عوسمانیی بۆ سەر ئەوروپا پەكی كەوت و بابی عالی لەوێوە رووی 
نەدا.  لەدەست  ئەمانەش  تا  ئەمارەتە داگیركراوەكان  پتەوكردنی  بەرەو  وەرگێڕا 
بۆ  مەیدانیان  كوردییەكانیشەوە،  ئەمارەتە  بە  ئەمارەتەكان،  سەربەخۆیی  لێرەوە 

هه ر  ویلایەتەكانی  كە  چۆڵكرد  عوسمانی  دەوڵەتی  توندی  مەركەزێتییەكی 
بەقەدەر ئۆتۆنۆمییەكەی سەردەمی سەددام دەسەڵاتیان بەسەر قەڵەمڕەوییەكەی 

خۆیاندا دەشكا.
لەنەخشەی  كە  نووسەرێك  بوغرایی  فیزو  لەبەر  نەك  دەكەم  بەمێژوو  یاری 
نووسینەكەیدا تۆڵە لەو هەموو ئیمپراتۆر و زاڵم و پیاوە گەورانە دەكاتەوە، بەڵكو 
بۆ ئەوەی لەوی ماوە لە نووسینەكەم باشتر بیرۆكەكانی خۆم بگەیەنم، نەفرەتی 
بەرامیكەو نەفرەتی سەركەوتن بە گاڵتەپێكردن بەمێژوو لەقاو دەدەم تا چاكتر 
رۆژهەڵاتی  ئیستبدادییەی  ناوچە  ئەم  بۆ  ئەمریكا  هاتنی  جیاجیاكانی  دیوە 

ناوەڕاست شرۆڤەو شیبكەمەوە.
كورد  ئەوەی  وەك  بەڵكو  مێژوونووسێك،  وەك  نەك  دەكەم  مێژوو  باسی 
لێرەدا  ناوچەیەو  ئەو  هاتۆتە  كە  ئەمریكاش،  چونكە  مێژووە،  گیرۆدەی 
ئەمما  مێژووە  گیرۆدەی  ئەویش  دەكەم،  شرۆڤە  ئامادەگییەكەی  چیرۆكی 
بەدیوە ئیمپراتۆرییەكەی. كورد گیرۆدەی مێژووەو ئازاری مێژووی هەیە وەك 
هەژارێكی شیو نەخۆر كە بەدەست برسێتییەوە سكی خۆی دەگوشێ. ئەمریكاش 
كە  نەوسن  دەوڵەمەندێكی  وەك  هەیە  مێژووی  ئینتەلای  و  مێژووە  گیرۆدەی 
بەدەست زۆرخۆرییەوە سكی دەلاۆنێتەوە. هەردوولا وەك هەژار و دەوڵەمەندەكەی 
پەندەكانی مستەفا لوتفی مەنفەلۆتی، گیرۆدەی دوو دەردو یەك ئاهی سەردن

باسی مێژوو دەكەم، چونكە لە قرچەی گەرمای هاوینی ساڵی 2007دا، 
رزگاری  شەڕی  تیورسینەكانی  لە  یەك  عەجمی  فوئاد  پرۆفیسۆر  لەگەڵ 
گیرۆدەی  لەسەر  گفتوگۆمان  ئۆدێرنۆدا  جەنەڕاڵ  تانكێكی  لەناو  عیراق، 
مێژوویی دەكرد كە چۆن ئەدەبیاتی سیاسی ئەمریكا پڕە لەگێڕانەوەی نموونەی 
ئێمە  ئێستا  وتی:  عەجمی  ئەمڕۆ،  رووداوێكی  حاڵی  شەرحی  بۆ  مێژوویی 
لەناو مێژوودا دەژین! تۆ ئێستا لەگەڵ رۆمڵی رۆژهەڵاتی ناوەڕاست، جەنەراڵ 
پاتریۆس، قسەتكرد، وا لەناو تانكێكی جەنەڕاڵ ئۆدێرنۆدای كە ئەمانە قەیسەرو 

ئەسكەندەری زەمانی ئەمڕۆن!
منی كوردی گیرۆدەی مێژوو لە زومرەی سەڵاحەددینی ئه یوبی كە دونیای 
و  تراژیدیا  كە  كرد  مێژووم  گیرۆدەبوونی  كوردییەكەی  دیووە  باسی  گرت، 

شكست هەڵیدەسوڕێنێ، عەجمی كەوتە گفتوگۆیەكی گەرمەوە لێلما كە لەو 
لاوە جەنەراڵ ئۆدێرنۆ سەدامییەی كەرخی بەسەر دەكردەوە، وتم: ئەم جەنەراڵە 
گەورەیەی مێژوو كە كوڕە سەربازەكەی لەم پرۆسەی رزگارییەدا قۆڵێكی لە 
دانیشتووە  ئەم گەڕەكەوە  بەعسییەكانی  دیار  بە  وا  دەستداوە، خەریكی چییە 
پێداویستییە ئاساییەكانیان دابیندەكات؟ که ی له یاسای رزگارکردنی عیراقدا، 
که  سه رۆک کلنتۆن ئیمزای کردووه،  ئه وه  هاتووه  سوپای ئه مریکا تانکه ری 
تانكی  بەكارەباو  چییە  هەقی  جەنەڕاڵ  بکات؟  دابین  به عسیه کان  بۆ  ئاو 
هاوپەیمانە  شیعەكەمان،  برادەرە  بكات،  تەواو  ئەركەكەی  ناچێت  بۆ  ئاوەوە؟ 
لەبەغدا خزمەتدەكات،  لێرە،  ئه وه نییه   ئه ی  موزعیجەكەی هەردووكمان، وتی: 
دەبێ ئەركەكانی تری چی بێت؟ وتم: ملی پێوەبنێت و پرۆسەی رزگاری عیراق 
بكات بە پرۆسەی رزگاری تەواوی ناوچەكە، بۆچی بڕوات وجارێكی تر ناچار 
وئەو هەموو سووتەمەنی  بكەنەوە  دەبابەیە چەور  ئەو هەموو  بگەرێتەوە،  بێت 
فرۆكەیە خەرج بكەن؟ عەجمی پێكەنی، وتی: ئێستا ئەمریكا تووشی گێچەڵ 
حەشرێك  عیراق  سەر  بۆ  بوش  سەربازییەی  هەڵمەتە  ئەم  دوژمنانی  هاتووە، 
بەخۆی و هاوڕێكانی دەكەن نەبێتەوە، بینیت چ بە رامسفیلد دەكەن؟ چییان بە 
ڕێچارد بێرڵ كرد؟ چییان بە وۆلۆڤێتز كرد؟ نەفرەتی شەڕ بەس منی نەگرتەوە، 
چونكە من مامۆستای زانكۆم و پلەو پایەم نییە لە دەستیبدەم؟ بە پێكەنینەوە 
كە تازە دەرئەنجامی واقیعەیەك، دەستبەرداری سەرنووسەرێتی رۆژنامەی ئاسۆ 
بووبم، پێمووت: تۆش تووشی دەبیت، منیش وەك دۆستێكی لۆكاڵی پرۆسەی 
رزگاری عیراق و ئەندامێكی كوردی )هاوپەیمانێتی ئارەزوومەندان( لە شەڕی 
لەناوبردنی ئیستبدادی رۆژهەڵاتیدا، تووشی بووین و بەر نەفرەتی بەرامیكە 

كەوتین.
كە  دەزانی  منی  خنجیلانەكەی  حیكایەتە  چونکه   پێکه نی  د.عەجمی، 
ڕۆژهه ڵاتی  گەورەكەی  داستانە  له ناو  تراژیدکۆمیدی  گرتەیەكی  وەك  لێرە 
ناوه ڕاستی گه وره  باسمکرد! باسمكرد، ئەمما ماجەرای ئەندامانی )هاوپەیمانێتی 
ئارەزوومەندان( كە تاریفی سەرۆك بوش بوو بۆ ئەو دەوڵەتانەی وەك ئەو، بێ 
رەزامەندی ئەنجومەنی ئاسایشی نێودەوڵەتی، بڕیاریاندا شەڕی رزگاری عیراق 

جێبەجێكارەكانی  جەنەراڵە  هاوپەیمانێتییەو  ئەم  مونەزیرەكانی  هەروەها  بكەن. 
بڵێری  تۆنی  جیهاندا،  ئاستی  لە  نیوكۆنسەرڤاتیڤەكان،  ئەمریكا،  لەناوخۆی 
بەریتانی و خۆسێ ماریا ئەزناری ئیسپانی و لە ئاستی عیراق و كوردستانیشدا 
بەگێچەڵەكەی شیعە كە هەموو شتێكی  سەركردایەتی كوردو سەركردایەتییە 
بۆخۆی دەوێ و كەمترین بەش دەداتە كوردو خەڵكی تر، ئەوا لەدرێژەی ئەم 
سیپارەیەدا سەركەوتن و سەرگەردانییان دەخوێنێتەوە، كە درێژەی حیكایەتەكەیە.
دیارترین موژدەبەرەكانی بوش لەهەڵمەتەكەی رۆژهەڵاتدا پۆڵ وۆلڤۆیتز بوو. 
ئەم و چەند كەسایەتییەكی نیوكۆنسەر ڤەتیڤەكان، لەوانەش زەڵمای خەلیل زاد، 

ئامادەكارییان دەكرد بۆ بەزمە گەورەكە، بەزمی دەرکردنی سەددام لە عیراق.
وۆلڤۆڤیتز وەكیلی وەزیری بەرەڤانی بوو، بەڵام راستییەكەی دەبوایە وەكیلی 
وەزیری  دەبێت  ئەمریكا  لە  گەیشتین  لەوە  وا  چونكە  بێت،  دەرەوە  وەزارەتی 
بەرەڤانی كەسێكی مەدەنی بێت، ئەو دەمە دۆناڵد رامسفێڵد وەزیری به ره ڤانی 
بوو، بەڵام كار شل وخاووخلیچ بێتەوە بە جۆرێك وەكیلی وەزیرەكەش بیرمەند 
ئەندازەی  ئەمە  هەڵبەت  گەورەیە؟  لەجەنگێكی  رووی  وڵات  لەكاتێكدا  بێت، 

كاریگەریی ئەم پیاوەمان باشتر بۆ دەردەخات.
وابوو  باوەڕی  نموونە،  بۆ  هەبوو،  سەیری  سەیر  ڕای  بیرو  وۆلڤۆیتز  پۆڵ 
سەرزەمینی ناوچەكەی ئێمە، یانی كوردستانی باشوور، دەشێ ببێتە دەوڵەتێكی 
تاوتوێكردنی  لەگەرمەی  بوو  توركیا  نزیكی  دۆستێكی  كە  ئەو  سەربەخۆش، 
ترسەكانی توركیا لە تواناداری هەرێمی كوردستان، بۆچوونی وای فرێدەدایە 
ناو نێوەندی بەرتەسكی دەستەبژێری سیاسییەوە، كە بۆ نموونه ، قەیدی چییە با 
)كوردستانی عیراق( ببێتە نیشتەنی خەونی كوردی. دەوڵەتێكی سەربەخۆ كە 
رووگەی هەموو كوردێكی ناسیۆنالیست بێت، ئەو كوردەی لەتوركیا، یان ئێران 
و سوریا، یان لە هەر جێیەك كە باوەڕی بەخەونی وا هەیە با كۆچی بۆ بكات.
بێگومان ئەمە خەونێكی هاوشێوەی خەونی جولەكەكانە بۆ گەڕانەوە لای 
ناسیۆنالیستی  خەونێكی  وۆلفۆڤێتزییە  خەونە  ئەم  بەڵێنەكان(،  )سەرزەمینی 
مەرجەدارە بەوەی ئیتر كورد لەهەر كوێ بێت و حەزی بە كوردستانی سەربەخۆ 
سەیری  تێر  تا  عیراق(  )باکووری  باشوور  كوردستانی  بێتە  دەتوانێت  بێت، 



66

كوردستانێكی ئازاد بكات، نەك )گیروگرفت( بۆ كوردستانەكانی تر دروست 
مهاباد  لە  و  دیاربەكر  لە  با  ئێران،  كوردێكی  یان  توركیا،  كوردێكی  بكات. 
گێچەڵ بۆ پایتەختە ئیقلیمییەكان دروست نەكات، بفەرموون بۆ هەولێر لەوێ 
خەونە  ئەم  بێژن،  رەقیب  ئەی  ئازادیان  گەروی  بە  پر  و  هەڵپەڕن  بەكەیفاخۆ 
دەدایە  قودرەتمەندی  بەڵام  دەردەهێنا،  كورد  لەچنگ  بەشی كوردستانی  سێ 

كوردستانی عیراق.
جا باشبوو ئەم خەونە سەیر وسەمەرەیەی وۆلڤۆیتز هەر لەخەیاڵدا مایەوەو 
دەرفەتی نەبوو بێتە سەر زاران ورمێنی بەربڵاوی بۆ پەیدابكات. دەنا ئەوسا 
كوردستان  دەڵێن  كە  دەگەڕا  بەڕاست  عەرەبەكان  شۆڤێنییە  قسەی  داشی 
ئیسرائیلی دووەمەو بەڵگەی ئەوەش )سەر زەمینی میعاد(ی وەكیلی وەزارەتی 
بەرەڤانی ئەمریكایە، لەو حاڵەدا لەوانەیە كورد بەبیانووی هاتن بۆ جێبەجێكردنی 
خەونی تاقە كوردستانی سەربەخۆوە كوردستانەكانی دیكەی لە دەست بدابایەو 
لەولاشەوە ئەمەشیان بە بیانووی ئیسرائیلی بوونەوە بدابایە بەر نەزەری لەناوبردن 

و فەوتانەوە.
تر  شوێنێكی  بە  كوردستانی  دیسانەوە  كە  وۆلڤۆیتزییەی  نەخشە  ئەم 
دەشوبهاند، بەشێك بوو لەو كەلتوورەی وڵاتی كوردستان دەكاتە پەروانەی دەوری 
شەمعی شوێنێكی لەخۆی ״باڵاتر״. ئەم كەلتوورە كوردستان دەكاتە ڤێتنام لە 
وبندەستیدا،  زوڵم  نموونەی  لە  فەلەستین  دەیكاتە  شۆڕشگێریدا،  خۆڕاگری 
دەیكاتە سویسرای رۆژهەڵات لە ئەدەبی ئیستشراقدا، دەیكاتە دوبەی لە خەونی 
نەشونمای بێ بنتەمەڵێكی جێگیردا، دەیكاتە سوید لەكەمپینی ئازادیدا، بەس 
نایكاتە  خۆی،  كورد  هەلومەرجی  گوێرەی  بە  كوردستانێك  نایكاتە  هەرگیز 
كوردستانێك بۆ چیرۆكی كورد لە بیناكردنی وڵاتێكدا كە دونیا لە میانی تاسە 
وئەلهای بە دوای شتی نوێی نەبیستراو ونەبینراودا پێویستی بە چیرۆكێكی 
نوێ هەیە نەك بە كۆپییەكی شێواوی ڤێتنام، یان فەلەستین، یان دوبەی، یان 

سویسرا وسوید.
ئەم خەونە زڕە خەونە نەهاتە سەر زەمینی بەرجەستە، هەرچەندە كوردستانی 
هەموو  بۆ  كوردستانیی  رووگەی  بووە  بەفیعلی  سەددام  رووخانی  دوای 

و  دەكەن  خزمەتی  ئێستا  هەن  لەهەندەرانیش،  و  تر  لەبەشەكانی  كوردستانیان 
بەدڵوبەگیان كۆششی سیاسی و ئابووریی و رۆشنبیریی دەكەن و جێدەستیان 
لەهەموو بوارێكدا ئامادەیەو هەشن وەك بەشێك لەكوردی باشوور هەر قسەدەكەن 

و دابونەریتە گشتگیرەكەی كورد دووبارەدەكەنەوە: لەهیچ رازی نەبوون!
زۆری  لێ  نەهاتەدی،  وۆلڤۆیتز  پۆڵ  خەونەكان(ی  )كوردستانی  خەونی 
نەبرد وەكیلی وەزیری بەرگریی بووە سەرۆكی بانكی نێودەوڵەتی كە وەزیفەیەكی 
ناسكە بۆ ئەوانەی دەخوازن لەئاستی جیهانیدا خزمەتبكەن، كاكم بەر نەفرەتی 
یارمەتی  نێودەوڵەتی  بانكی  دەبێ  بیستبووی  كەوت،  ئەمریكا  بەرامیكەی 
نموونەی  لەئەفریقا  چوو  بدات.  ئەفریقا  دەوڵەتانی  وەك  هەژارەكانی  دەوڵەتە 
وڵاتی دەوڵەمەندی لیبیای هەڵبژارد و شتێك مووچەی زیادی بۆ خانمێكی 
لیبی خەرجكرد كە دەنكی دڵخوازی لە مێژینەی خۆی بوو، پێیانزانی و لێیان 
تاریكایی مێژووەوە.  ناو  وەزیفە هەستیارەكەی جێهێشت و كەوتە  كردە هەڵڵا، 

كوردستانی بۆ كوردستانییان و داگیركەرانی بەجێهێشتەوە
رزگاری  نەفرەتی شەڕی  بەر  كەوتنە  لەوانەی  بوو  تر  یەكێكی  رامسفێڵد 
عیراقەوە، ئەگەرچی سه رۆک بوش لەسەرەتای خولی دووەمی سەرۆكایەتی 
خۆشیدا جارێكی تر بەوەزیری بەرگریی هەڵیبژاردەوە، كەچی زۆری نەبرد لە 
وەزیفەكەی دوورخرایەوە، ئەویش تا مردن بە دەردی سكانداڵەكەی ئەبوغرێبەوە 

دەتلێتەوە.
)سزادران(و  جیاجیادا  فەرمانبەری  ئاستی  لە  تر  خەڵكی  و  بێرل  ریچارد 

لەكارو فرمان دوورخرانەوە.
لە ئاستی هاوپەیمانێتی ئارەزوومەندانی نێودەوڵەتیدا، خۆسێ ماریا ئەزنار 
نزیكترین هەڵبژاردنی لە ئیسپانیا دۆڕاندو وڵاتەكەشی لەترسی دووبارە بوونەوەی 
هێرشە بە ناوبانگەكەی قاعیدە بۆ سەر مەدرید، لەساڵی 2004، لە هاوپەیمانێتی 
بوش كشایەوەو سەلماندی ئەو هاوپەیمانێتییە بە زۆر نییە، بەڵكو بە ئارەزووەو 
ئارەزووەی خۆی  سەرۆك وەزیرانی نوێی وڵات، خۆسێ لویس ساباتیرۆ، ئەو 

بەجێگەیاند کشایەوە لەو ئارەزووە.
سەرۆك وەزیرانی بەریتانیا، تۆنی بلێر، كە لەو كۆبوونەوە گرنگەی دوورگە 

ئەوروپییەكەی بورتوگاڵ ئامادەبوو، لەگەڵ بوش و ئەزنار لێدوانی مێژووییدا، 
ئەویش كەوتە بەر پەلاماری دوژمنانی رزگاری عیراق تا ناچار وەك وێستگەی 
كرێكارییەكەی  ركابەرە  بۆ  كورسییەكەی  حزبەكەی،  دۆڕانی  بەرەو  یەكەمی 
تێكداو خۆشی  بلێر  لە  ئیشەكەی  براونیش  بەجێهێشت،  براون،  خۆی، گۆردن 
كامیرۆن،  دەیڤید  بەرامبەر  لە  حكومەتەكەی  بەڵكو  نەكرد.  بەهیچ  هیچی 
سەرۆكی حزبی پارێزگاران، دۆڕاندو حزبەكەشی دایە دەست ململانێی جووتە 
بوو.  تەواو  بچووك،  برا  قازانجی  بە  جار  دوا  ململانێیە  ئەم  میلباندەوە.  برا، 
مەیلی  فەرموو  بڵێن  كە  كوردیشەوە  حزبی  دەست  دایە  هەنجەتی  هەروەها 

بنەماڵەیی لەبەریتانیای لانكی شارستانیش هەیە!
بلێر لە گۆڕینی سەددامدا ״رادیكاڵی و چەپانە״ هەڵسوكەوتی كرد، نەیهێشت 
لەباری مێژینەی ئیستیعمارەوە، ئیستیعماری ئەمریكی تازە، شانازی خستنی 
سەدام بۆ خۆی بەرێت بێ بەشداری ئیستیعماری كۆن، بەریتانیا. هەر وەك 
نەیهێشت راستڕەوی نیوكۆنسەر ڤاتیڤەكان لە ئەمریكا، بەتەنها ئەو وەرچەرخانە 
گەورەیە لەمێژووی مرۆڤایەتی، واتا لابردنی ئیستبدادی بەعس، بخوڵقێنن و 
خەڵكی تر لەو سەروەرییە بێبەش بكەن، بلێر هاتە ناو گرتەكەوە و بزووتنەوەی 
چەپیش، لەڕێی بەشداری ئەو و حزبی كرێكارانی بەریتانیا لە كۆششی جەنگدا، 
خۆی كردە شەریكی داستانەكەی رۆژی 2003/4/9، رۆژی كەوتنی پەیكەری 

سەددام لە گۆڕەپانی فیردۆسی بەغدا.
ئوسترالیا، جۆ هاوارد وەك  وەزیرانی  نەفرەت كەوت؟ سەرۆك  بەر  تر  كێی 
جۆرج بوش وابوو لەهاوپەیمانێتی ئارەزوومەندان، ئەویش پاشگه زبۆوه  سەرەڕای 

توندی هەڵمەتە بەرپاكەی که  لە دژی ئەو هاتە كایەوە.
لەهەڵمەتی  دابوو  بوشیان  دەوری جۆرج  بەجەرگانە،  و  ئازا  ئەم جەنگاوەرە 
لویس،  برنارد  ئەمریكا،  دیاری  مێژووناسی  و  بیرمەند  كە  عیراقدا  رزگاری 
بەدووەم ئیستیعماری ناوچەكەی دەزانی و وای لێكدەدایەوە واشنتۆن دەچێ ئەو 
ئەركانە تەواو دەكات كە لەندەن، لەدەمی یەكەمی هاتنی خۆی بۆ ناوچەكە، 
واتا  جێهێشتبوو،  نیوەناچڵی  بە  داگیركرد،  عیراقی  وڵاتی  ساڵی 1917 کە 
)نیشتمان(ییەكان،  حكومەتە  كە  دەگێڕێتەوە  دیموكراسییە  ئەو  دێت  ئەمریكا 

بەناوی نیشتمانپەروەرییەوە، تەفروتونایان كرد.
خودایی  راسپاردەیەكی  تاوەكو  هات  موژدەبەرانەوە  بەو  هێزەو  بەو  بوش 
جێبەجێبكات، كە بە فیعلی باوەڕی بەو راسپاردەیە هێنابوو، ئێمە نازانین چی 
لەدڵی بوشدا قوڵپی دەدا و راسپاردەی خودایی چیبوو؟ كاتی خۆی بیرمەندی 
دەیووت  و  دەهات  بوش  قسەیەی  بەو  تەوسی  سەعید،  ئێدوارد  فەلەستینی، 
״تاڵیبان لەشەڕی ئەفغانستان دەڵێن پێسپاردنی خوداییمان پێیە لەشەڕی كوفردا 
و بوشیش دەیووت پێسپاردنی خودایم پێیە لەشەڕی دژە ئیرهابدا، جا نازانم خودا 

بۆ دوو پەیامی جیا دەنێرێت؟״ 
ئێدوارد سەعید كە بە )رێكەوت( فەلەستینییە، وەك هەموو فەلەستینییەك 
قینی لە ڕزگاری عیراق بوو، چووە شەڕێكی چەلەحانێوە لەگەڵ ئەندامێكی 
عیراقی ״هاوپەیمانێتی ئارەزوومەندان״، واتا نووسه ری کتێبی کۆماری ترس 
كەنعان مەكییە.  سەعید ئەو قسانەی بەتەوس و گاڵتەوە بۆ بوش دەكرد كە 
لەڕاستیدا رێك حیكمەتێكی خودایی لەپشتە. خودا دروستكەری شەوو رۆژ، 
لەیل و نەهار، بوش و تاڵیبانە بۆ ئەوەی شانۆی رۆمانی بۆ تراژیدیای گریكی، 

لە ململانێی خێرو شەڕدا، هەمیشە جمەی بێت و بێ رێبواری رێ نەبێت.
لەبزاوتی بوشدا، هەر لەسەرەتاوە، سێ ئاڕاستە لەكایەدا بوون.

بۆ  )دۆست(  توركیای  ئاگاداری  بە  عیراق  رزگاركردنی  -ئاڕاستەی 
لەقاڵبدانی رۆڵی كورد و پەلنەهاویشتنی بۆ كەركوك.

-ئاڕاستەی رزگاركردنی عیراق بەهاوپەیمانێتی لەگەڵ كوردو شیعە، لەگەڵ 
داشكاندنێكی زۆرتر بەلای شیعەدا. دیسان بۆ هەمان مەبەستی لە قاڵبدانی 

كورد.
بە  دەریخست  كە  رزگاری  پرۆسەی  واقیعی  زەمینی  سەر  -ئاڕاستەی 
هەرێم  لە  دەپارێزێ،  ئەمنیەت  لەكەركوك  دەكات،  هاوپەیمانێتی  كورد  فیعلی 
ئاوەدانی ئامانجێتی و لەبەغداش پێشمەرگە هاتەكایەوە بۆ پاراستنی گەڕەك و 

دەڤەرەكانی پایتەخت.
-ئاڕاستەی چوارەم: لەگەرمەی نەشونماكردنی تیرۆر و دەركەوتنی سكانداڵی 
)ئەبوغرێب( بوو، كە ئەمریكا وازی لەقۆناغی شیعەگەرێتی هێناو روویكردە 

سوننەی عیراق بۆ رازیكردنی ئۆقیانۆسیی سوننەی عەرەبی، نامەی داوای 
عەرەبی  دونیای  سونییەكانی  سەرۆكە  ئاڕاستەی  كە  ئەمریكا  لێبوردنەكەی 
كرد بەڵگەی روو وەرگێڕانێكی بێتامی واشنتۆن بوو بەلای عەرەبی سوننەدا 
بۆ ئەوەی رابكێشرێنە ناو پرۆسەی پشتیوانی ئەمریكا ئەو دەمەی دەیخواست 
كێشەكانی عیراق بە زوویی چارەبكات و بەكەمترین نرخەوە لەعیراق دەربچێت. 
توخمە  ئەمریكاو  لای  و  دەقەومان  پێكدادان  ئاڕاستانەدا  ئەم  لەناو  هەمیشە 
پێكهێنەرەكانی ئەم زۆرانبازییە، كورد ئەڵقە لاوازەكە بوو، یان وەك ئەڵقە لاوازەكە 
تەماشا دەكرا، تەنانەت ئەگەر خۆشی رازی نەبایە، کورد وەك خاڵی گوشار 

لەسەركردن جێ تەماعی هەموو لایەنەكان بوو، بۆ نموونە:
-كە توركیا ویستی رێی پرۆسەی رزگاری عیراق بدات مەرجی ئەوەبوو رێی 

پێبدەن پێشمەرگەی كوردستان چەكبكات و كورد نەچێتە كەركوكەوە.
له و کۆبوونه وه  کتوپڕانه ی پێش ماوه یه ک له  پرۆسه ی رزگاری، له  ئه نقه ره  
کران، ئەمریكا، كە بەحیساب كورد بە هاوپەیمانی خۆی دەزانێت لە شەڕی 
دژە تیرۆردا، كەمترین هەڵوێستی لایەنگری كوردی لەخۆی نیشان نەدا، خواو 
فەرهەنگی  و  سایكۆلۆژیی  وەرچەرخانێكی  لە  خۆی  توركیا  كردی  راستان 
گەشەپێداندا،  دادو  بابەتی  تازە  حوكمی  لەسایەی  بوو  گەورەدا  سیاسی  و 
دادو  بندەستی  لە  توركیا  پەرلەمانی  بردبۆوە.   2002 ساڵی  هەڵبژاردنی  كە 
نەدات  ئامادەبووەكانی ئەمریكا  بە هێزە  بڕیاریدا رێگە  بۆیە  بوو،  گشەپێداندا 
لەئەنجەرلیكەوە قۆڵی شەڕی )باكووری عیراق( بەڕێوەببه ن، هێزەكانی ئەمریكا 
كە بەنیازبوون لەتوركیاوە بێنە ناو كوردستان و لەوێوە شەڕی بەرەی كەركوك 
بەرپرسی  بێن. میڤل،  نەیانتوانی  بەرپا بكەن، هەر لەوێ مانەوە و  و تكریت 
سەربازی و دیفاكتۆی ئەمریكا لەكەركوك، لەسەر پاپۆری ئامادەی ئەمریكا 
بوو لەتوركیا كە بەتەمابوو بێتە كوردستانەوە. لەبەر هەندێ توركمانەكانی بەرەی 
گوایە  بڵاوكردەوە  ئەوەیان  دەنگۆی   ،2004 2003و  ساڵی  لەدوو  توركمانی، 
میڤل دژی توركمانە، چونكە لەسەر ئەو پاپۆرە بوو كە توركیا نەیهێشت بێتە 

ناو وڵاتەوە، بۆیە قینی لەتوركمان هەڵساوە!
رێك لەو هەلومەرجەدا كە هەستی بە جۆرێك لە هەژموونی كورد لە كەركوك 

چونكە  تێهەڵچێتەوە،  تر  جارێكی  ویستی  توركیا  ده كرد،  وعیراق  وكوردستان 
راستەوخۆ  ئەوەی  بۆ  ئەمریكا  كەم،  بەماوەیەكی  رزگاری،  پرۆسەی  دوای 
هێزەكانی تووشی پێكدادان نەیەت لەگەڵ عیراقییە موسڵمانەكاندا، بیری لەوە 
توركیا  هێزی  یان  عەرەبی،  كۆمكاری  هێزی  یان  پاكستانی،  هێزی  كردەوە 
ئەم  پێشنیازە،  ئەم  بۆ  بوو  لەسەرپێ  توركیا  عیراقەوە.  شوێنی  هەندێك  بێنە 
وڵاتە ئەگەرچی كەمترین ئەزێتی بە شەڕی رزگاری عیراقەوە نەكێشابوو، بە 
نیازبوو لەخوتوخۆڕایی دەسكەوت بچنێتەوە، ئەمریكا خەریك بوو لەم پرۆسەیەش 
بەوەبوو  هیوای  نەكات.  رەچاو  ״هاوپەیمانەكانی״  كوردە  بەرژەوەندیی  كەمترین 
جێبەجێبكات.  ئەو  سەرشانی  لەئەركەكەی  بەشێك  عیراقەوەو  ناو  بێتە  توركیا 
لەهەمان كاتیشدا ئەمە ببێتە بیانوویەك تا زۆر ناچاری كورد نەبێت. ئه و کورده ی 
لەدیدی ئەمەریكاو هاوپەیمانە كۆنه كانییه وه  بنمێچێكی بەرزی داخوازی هەیە 

لە دەوروبەرێكی ئەوتۆدا كە زۆر كەیفی بەكورد نایەت.
بە  دراوسێكانیان  و  دەر  و  پاكستان  و  ئوردون  توركیاو  كە  عیراقییەكان، 
لـەوەی  جگە  بێگانە،  هێزی  نەبوون  رازی  دەزانی،  سەددام  رژێمی  دۆستی 
ئەمریكاو بەریتانیا كە تا ئەو وەختە وەك هێزی رزگاركەر سەیر دەكران، بێتە 
ناو وڵاتەكەیانەوە. ئیتر توركیا نەهات و ئەم دەركەوتە بووە مایەی پتەوبوونی 

پێگەی كورد لە عیراقدا.
بەهێزتر  بە هاوپەیمانێكی  ئامادەبوو كورد  ئەمریكا هەمیشە  دەزانین  لێرەوە 
بگۆڕێتەوە، بەڵام بۆی هەڵندەكەوت. لە نموونەی ماجەرای توركیادا جاری یەكەم 
توركیا خۆی نەهات، دەنا ئەمریكا پێی خۆشبوو وبگرە بەمەرجەكانی توركیاش 
رازیبوو، جاری دووەمیش ئەمریكاو توركیا ئامادەبوون، بەڵام عیراقییەكان قایل 
نەبوون. جا توخودا لەم نموونەیەدا هەق نییە ناوی ئەو هاوپەیمانێتییە )کوردییه  

- ئه مریکییه ( بنێین هاوپەیمانێتی دیفاكتۆ؟.
ئەمریكا لەم رەفتارانەیدا وەك دەقە شیعرییەكەی نالی رەفتاری كرد كە لە 
لەكن  مەغرورەو  چەند  من  لەگەڵ  دەڵێ:  حەبیبەدا  وبێباری  بێوەفایی  باسی 

خەڵك چەند مەجبورە.
رزگاریدا،  پرۆسەی  لە  هەبوون  ئەمریكا  هاوپەیمانی  دوو  عیراقدا  *لەناو 

كاسۆلیكی  زەواجێكی  پێ  ئەمریكای  و  خۆی  زەواجی  كورد  شیعە.  كوردو 
بوو، شیعەش وەك زەواجی موتعە لەمەسەلەكەی دەڕوانی، كوردی حەنەفی كە 
ئیسلامەوە،  ئەحكامی  بە  پابەندبوونە  و  سونیگەرێتی  جۆرەكانی  پەڕگیرترین 
شۆڕشی  كوردی  بە  كیسنجەر  ئەمریكای  كە  لەبیرچۆوە  ئەوەی  بەزوو  زوو 
كوردستانی  لە  كوردایەتی  ناو  سەرەكییەكەی  ئاڕاستە  هەردوو  كرد.  ئەیلولی 
باشوور، یەكێتی و پارتی، پشتبەستوو بەو هەلومەرجەی كە سیاسەتی عیراقی 
و سیاسەتی ئیقلیمی دەوڵەتە داگیركەرەكان، جگە لەئەنفال و كوشتار، هیچیان 
جاری  دووەم  زەمەنییەی  بڕگە  لەم  كورد  سەركردایەتی  كورد.  بۆ  نییە  پێ 
هاتنەكەی رۆژئاوا بۆ كوردستان وعیراقدا )دوای یەكەمجارەكەی ئینگلیز(، 
بڕیاریدا بەدڵ و بەگیان لەگەڵ ئەمریكا بێت. تەنانەت ئاڕاستەی دووەم، پارتی، 
كە لەسەرخۆیە لەبڕیاردان و بەر لە هەموو كەسێك غەدری كیسنجەر بە غەدر 
لەپارتی و بارزانی دەناسێنرێت.. ئەویش زوو بەزوو دۆخی دوودڵی بەجێهێشت و 
لەتەرازووی داگیركەری عیراقی و داگیركەری ئەمریكا وەك )أهون الشرین(، 
ئەمریكای هەڵبژارد وەك دووبارەكردنەوەی نەریتی سیاسیی كورد كە داگیركەری 

نێودەوڵەتی بەرەحمترن لەگەڵ كورددا تا داگیرکه ری ئیقلیمی.
بەپێچەوانەشەوە، شیعە هەر وەختێك ئارەزووی بكردایە هاوپەیمانی ئەمریكاو 
هەر كاتێكیش گوشاری لەسەربوایە ئێرانی وەك قووڵایی ستراتیژیی دەخستەگەڕ، 
ستراتیژی شیعە به مشێوه یه بوو: ئەمریكا بەكار بێنێت بۆ رەتكردنەوەی گوشاری 
دوای  عیراقی  سیاسییەكانی  تەگبیرە  دژی  كە  عیراق  سوننەی  ناوخۆیی 
رووخانی سەددام بوون، له هه مان کاتدا متمانەیان بە دەست بێنێت لە هەڵمەتی 
لابردنی گوشاری سوننەی عەرەبی دەوروبەردا، لەولاتریشەوە ئێران بخاتەگەڕ 
لەرێی بەرپەرچدانەوەی بەرنامەی ئەمریكا بۆ بیناكردنی دیموكراسییەكی نیمچە 
لیبراڵ كە سەرەنجام ڕاستە ئه و دیموکراسییه  لێبراڵییه  بەدەست شیعەوه  ئه مه ش 
لیبراڵەكانیش  شیعە  سوننەو  بەڵام  دەبێت،  شیعه گرێتییه   خواستی  پێچه وانه ی 

دەتوانن رۆڵی تێدا بگێڕین.
ئێرانی دژی شیعەی عەلمانی و سوننەی میانڕەو  دینی  شیعە قووڵایی 
بەكار دەهێنا، كوردیشی دەكردە هاوپەیمانی خۆی بۆ ئەوەی هه ردوولا لەهەمبەر 

سوننەدا ببنە بەربەستی هەڵگێڕانەوەی حوكم. بۆ رامكردنی ویستی كوردیش لە 
كۆنترۆڵكردنی كەركوك و شەراكەت لەعیراقدا، ئەمریكای بۆ گوشار خستنەسەر 

كورد بەكار دەهێنا.
دژ  ستراتیژێكی  لەباخەڵی  رۆژەی  هەر  شیعە  ستراتیژیی  بەمجۆرە 
موتعە  زەواجێكی  ته کتیک  وان  فیعلی لای  بە  بابەتەكە  و  دەخەوت  بەویتر 
لە  هەیبوو  ئەمریكا  خەونەی  ئەو  پێچەوانەی  خەونێكی  بەدیهاتنی  بۆ  بوو 

هاوپەیمانێتیكردن لەگەڵ شیعەو كورددا.
شیعەی تەقلیدی زوو نیەتە خراپەكانی خۆی دەرخست، لەگەرمەی گفتوگۆ 
لەسەر یاسای ئیدارەی دەوڵەت، پێنج نوێنەرەكەی شیعە بەنابەدڵییەوە ئیمزای 
ئەو گرێبەستە قانوونییه یان كرد. بەتایبەتیش، بەرێكەوت!، تەحەفوزیان نیشاندا 
ئەو  ناو  لە  كوردیان  نەتەوەیی  ناسنامەی  بڕگانەی  ئەو  هەموو  لەبەرامبەر 
گرێبەستە عیراقییە دەردەخست كە دواتر بووە هەوێنی دەستووری بەردەوامی 
ئەمریكا  نوێنەرایەتی  كوردو  هاتووچۆکانی  گفتوگۆو  ئەوەش  پێش  وڵاتیش. 
گەیشتبووە  بریمەر،  پۆل  مەدەنی  حاكمی  هامشۆکانی  به تایبه تیش  لەعیراق، 

ئاستێكی چەقبەستووی وا كە خەریكبوو هەردوولا لێك هەڵشاخێن.
سەددام  سەردەمی  سەربەخۆی  نیمچە  كوردستانی  ئەوەبوو  كورد  بیروڕای 
حسێن، بۆئەوەی دوای نەمانی سەددام تێكەڵ بەعیراق ببێتەوەو عیراقی تازەش، 
بەزاراوەی رێككەوتنی نیفاشای نێوان سوودانییەكان، )كەمەندكێش( بێت، پێویستە 
دەسكەوتی كورد زۆرتر بێت لەوەی كە ئێستا هەیە، نەك كەمتربێت)مەبەست 
ئەو دەستكەوتانەیە كە كوردستان لە راپەرینەوە تا روخانی یەكجارەكی سەددام 
بەشێوەیەكی  دەبێ  وابوو  رای  كورد  كردبوو(.  كەڵەكەی   2003 نیسانی  لە 
چاكتر دۆسییەی ناوچە تازە رزگاركراوەكانی دوای 2003/4/10 ئیدارە بكرێت. 
بەڵێ ڕاستە كاتی ئەوە نه بوو وەرگۆڕانێكی رادیكاڵی لەكەركوك ببێتە مایەی 
تەنگژە، بەڵام ئەو سیاسەتەش خراپ بوو كە گورگ ومەڕی پێكەوە لەیەك 
گۆڕەپاندا ڕاگرتووە و زمانحاڵی دەڵێ رابردوو بە تەواوی لەبیر بكەن )وەكو 
خانم رایس لەسەردانی كەركوكدا دەیویست مێژوو لە بیر بكرێت(. هەروەها كورد 
دەیویست عیراق فیدراڵییەكی ئەوتۆ بێت كە بتوانێت یەكێتییەكی نەتەوەیی و 



74

جوگرافی بۆ كوردستان دابین بكات. 
بیروڕای كورد ئەوەبوو كە كوردستان هەرێمێكی فیدراڵ بێت لەعیراق و ئەو 
بدرێت.  ئیدارە  تر،  عیراقییەکانی  عیراقییەكان،  بەدڵی  تر  ناوچەكانی  دوای 
جا ئه گه ر دەخوازن ببنە دوو هەرێمی شیعی وسوننی، ببنە سێ، یان شەش، 
بەڕای من  لێبكەن. هەرچەندە  وای  با  دەزانن  بە چاك  یاخود خۆیان چۆنی 
فیدرالییەكی كوردستانیی بێ دانەیەكی عەرەبستانی هیچ یەكسانییەكی دابین 
نەدەكرد. چونكە تاك فیدرالی كوردستان لای عەرەبی عیراق وا شرۆڤە دەكرا 
حكومەتی بەغدا، جا مەركەزی بێت یان ئیتحادی، هه ر بەدەست خۆیانەوە بێت. 
بوو  كۆنەپەرستانەتر  لەوە  لووتبەرز  و  بین  كورت  بریمەری  پۆڵ  تێزی  كەچی 
كە لە نوێنەرێكی ئەمەریكای فیدرالی زەبەڵاح چاوەرێدەكرا، تێزی وی تەنهاو 
ته نها خۆی لەفیدراڵییەكی ئیداری پەرپووتدا قەتیس كردبوو، شتێك كە هیچی 

تیا بەسەرنەبوو بۆ كوردو کوردستان. 
سەیر لەوەدابوو وەختێك موجادەلە لەسەر ئەوە دروست دەبوو ئەمە زۆر كەمترە 
ئەم  كردبوو.  كەڵەكەی   )2003-1991( لەساڵانی  كورد  دەسكەوتانەی  لەو 
بلیمەتە هەڵتۆقیووە كە لە ئینگلیزی ساحبی دەورانی عیراقی پادشایی دڵرەقتر 
تیرۆر  لە  ئەم حاكیمە مەدەنییەی گوایە پسپۆرە  بە كوردستان،  بەرامبەر  بوو 
و بۆ ماوەی ساڵێكی لە عیراق )ناوی كتێبەكەشی هەر وایە( بە گرێبەستی 
ئەوی  بزانن  کورده کان!  دەیگوت:  دەكرد،  بوش  سەرۆك  بۆ  ئیشی  مانگانە 
هەشتانە بەرهەمی پارێزگاری ئەمەریكایە ئەو دەمەی لە دەستدرێژی سەددام 

حسین دەیپاراستن و توانیتان هەرێمێك دروست بكەن(.
بێگومان ئەم قسەیە لە رێرەوێكی سنووردار و تا ئەو رێوشوێنەی بریمەر بۆ 
نیازێكی پڕۆ عەرەبی که ڵکی لێ وەرنەگرێ، ڕاست و دروستە. ئەوی لە نێوان 
بەهاری 1991-تا بەهاری 2003 بۆ كورد فەراهەم بوو، بەرهەمی چەكوشی 
ئامادە و پرۆسەی پرۆڤایت كۆمفۆرت بوو. كورد خۆی ئەو واقیعەی دەزانی 
و پێویستی بەوە نەبوو بریمەر بە چاویدا بداتەوە. ئەوی بریمەر وتی و كردی 

دەبوایە دوو سێ پرسیاری دیكە بەدوای خۆیدا بهێنێت:
یەكەم: پرسیارێكیان ڕەهەندێكی مێژوویی هەیە، ئەی ئەوە چی هەلومەرجێكی 

ئەم  و  داگیربكرێت  كوردستان  وڵاتی  وایكرد  بوو  ئیستعماری  و  داگیركاریی 
بەشەی بریمەر چەلەحانێی لەسەر دەكرد، كەركوك وناوچە دابڕاوەكان، بدرێتە 
عیراق تا بەغدا هەشتا ساڵ تەعریب و تەرحیل و كیمیاباران و ئەنفالی تێدا 
بكات بەجۆرێك كورد دواجار سوپاسگوزاریی بریمەر و سەدان فەرمانبەری بێ 
بەهرەی ئیدارەی مەدەنی لە بەغدا و دەیان ئەفسەری پلە نزمی ئەمریكا بێت 
چونكە گوایە ئەمانە رۆڵیان لە ڕاماڵینی هێزی وەحشە گەورەكەی بەعس، 

سەددام، هەبووە.
دووەم: ئه گه ر ئه م منه ته  به سه ر کورددا ده که ن ئەی ئەوەی شیعە بەدەستیهێنا 
مـــــوقتەدا  لەخۆدانی  زنجیر  یان هی  ئەمریكا  بەرهەمی  بوو،  بەرهەمی كێ 
لە  ئەمەریكا  دەسكەوتانەی  ئەو  بریمـــــــەر  پۆل  بۆچی  ئەی  وایە  كە  بوو؟ 
بـــــۆ شیعەی هێنا، بەچاوی شیعەی نەدایەوەو  پرۆسەی رزگـــــاری عیراقدا 

ئه وانیشی منه تبار نه کرد.
سێیەم: ئەی بۆچی بریمەرو فەرمانبەرەكانی ببوونە ״پارێزەری شەیتان״ بۆ 
سەددامەوە  كەوتنی  دوای  لە  سوونە  دەسكەوتەكانی  داخۆ  عەرەب،  سوننەی 

بەرهەمی خەباتی خۆیان بوو؟
چوارەم: ئەگەر دەسكەوتی كوردستان، لە ڕاپەرین تا كەوتنی بەعس، بەرهەمی 
ئەمەریكایە، ئەی خێرە بریمەر وەك نوێنەری ئەمەریكا لە عیراق دەیوست ئەو 
دەسكەوتانە بە هەدەر بدا و بەنرخێكی هەرزان بە سوننە و شیعەیان بفرۆشێتەوە؟ 
ئەی خێرە بریمەر، كە بەلانی كەمەوە خۆی لە ئاستی شەخسییدا بەشداری لەو 
دەسكەوتە ئەمەریكیییە كوردییەدا نەبووە که  تیمی چەكوشی ئامادە وكۆلۆنێل 
ناب و گارنەر ودەیڤید وێڵش و دەیان كەسی بەسەبرو حەوسەڵەی كوردستانیی 
تاقیكردنەوەی  تاقە  بە  نه بوو  باكی  بریمەر  خێرە  چاندویانە،  وئەمەریكایی 
دەڤەری  وزۆر  ناوەڕاست  رۆژهەڵاتی  وبگرە  لەعیراق  ئەمەریكا  سەركەوتووی 
دەدایە  خەڵكەكەی گوڵیان  زەمینەی کە  لەم سەر  دەیوست  و  سێیه م  دونیای 

سەربازانی مارینز، هەمان وێنەی سەلبی لەسەر وڵاتەكەی تۆخ بكاتەوە؟
هێنا،  به ده ستیان  به خوێن  له  رزگاری عیراق  ئه مریکا  ئه وی مارێنزه کانی 
فه رمانبه ره  بێ به هره کان بێ که مترین ئاره ق ڕشتنیش ده یانوویست به هه ده ری 

بده ن.
جا هه ر لە دۆخی بیركردنەوەیەكی بێ باكانەی كەسانی وەكو بریمەر بوو 
كە ئەمەریكا زیاتر و زیاتر دەستەودامێنی شیعە وسوونە بوو و دوور لە چاوی 
تاكە هاوپەیمانەكەی، كوردستان، لە هەوڵی رازیكردنیاندا بوو. لەو لاشەوە شیعە 

زەواجی موتعەی خۆی لەگەڵ ئەمریكا بە نۆرە دەبرد بەڕێوە:
لەوەختێكدا لەبەغدا هاواریان بوو بۆ دەركردنی گوایە )داگیركەر( لەعیراقدا، 
لەرێی خۆپیشاندانەكانی رەوتی سەدر ولەرێی خیتابی گلەیی حزبی دەعوە و 
دەعوە لێ جیابۆكانی، له ولاوه ، له سه ر ئاستی سیاسه تی ڕه سمیدا عەبدولعەزیز 
ئەلحەكیم سەرۆكی ئەنجومەنی باڵای ئیسلامی لە عیراق،لە سەردانی كۆشكی 
سپیدا داوای لە سەرۆك بوش كرد: تكایە دەستبەردارمان مەبە! سەرۆك بوشیش، 
كە قەیسەری زەمانی خۆی و سوارچاكی نەبەردی رزگاری عیراق بوو، وەك 
جوامێرێك بڕیاریدا پشتی شیعە بەر نەدا مادام هانایان بۆ ئەو هێناوە، بەڵام 
لە سەر حسابی كێ؟ دیارنییە بوش بڕیاری دابێت كە ئەو پشتیوانییە لەسەر 
حسابی كێ بێت؟ بەڵام نوێنەرایەتی ئەمریكا لەعیراق، هەر لەحاكمی مەدەنی 
تا سەفارەت، تا نوێنەرایەتی سوپاكەشیان، كە جاربەجار چالاكی سیاسییشان 
هەیە، له وه ده چوو بڕیاریان دابێت ئه و پاڵپشتییەی شیعە لەسەر حیسابی كورد 

بێت.
*وەختێك ئەمریكا ئارەزووی كرد سوننە بێنێتە سەر هێڵی پرۆسەی سیاسی 
عیراق، دیسانەوە دەریخست كە پێویستی بەكوردە، لەدوو رووەوە: رووی یەكەم: 
كورد بەسەنگی خۆی یارمەتی بدات سوننە قەناعەت بكەن بێنە ناو ناوەندەكەوە، 
واتە  رووی دووەم: بەشێك لە مافەكانی سوننە لەڕێی كوردەوە جێبەجێبكات، 
سەیر  ئەمریكا  نفوزی  پشتەوەی  باخچەی  وەك  هاوپەیمان  كوردی  دیسانەوە 

بكرێت.
توانای  دەرخستنی  شیعەو  لەسەر  گوشار  تۆزێك  دروستكردنی  بۆ  كورد 
فاكتەری  بەقودرەتمەندی  باوەڕ  ئەمریكا  تا  سوننە  لەقەناعەتپێكردنی  خۆی 
كوردی بكات، كۆششێكی بەرچاوی نواند لەگەڵ سوننەدا، ئەمەش تا رادەیەك 
لەدێوه زمه ی  زۆر  شیعە  چونكە  كەمكردەوە،  كورد  لەسەر  شیعەی  گوشاری 

كەمبوونەی دەسترۆیشتوویی خۆی دەترسا، زۆر لەدووبارە هاتنەوە كایەی سوننە 
دەترسا، بۆیە لەسەرێكەوە بەلای كورددا بایدایەوە، چونكە لەمەسجە كوردییەكە 
گەیشت، لەسەرێكی تریشەوە ئەمریكاش زانی كوردە هاوپەیمانەكەی كاریگەرەو 

هی ئەوەنییە بە ئاسانی دەستبەرداری بێت.
به ڵام ئازیزان ئەمە ته نها بۆ خولێك بوو، چونکه  پاش ماوەیەكی تر دیسانەوە 
تۆمار  پێشكەوتنێك  كورد  حسابی  لەسەر  ئامادەبوو  براگماتی  ئەمریكای 
بكات. ئەمریكا )تێگەیشتنی( خۆی بۆ ترسی سوننە لەهەمبەر فراوانبوونی 
نفوزی كورد لەناوچە دابڕاوەكانیش نیشاندا. بەمجۆرە سوننە، كە بەهاوكاری 
بوو،  كورد  داواكانی  لەگەڵ  بەریەككەوتنیان  یەكەم  كایەكە،  هاتنەوە  كورد 
ئەمریكاش  شیعە.  لەگەڵ  بەردەوامەكەیان  جەوهەرییە  لەبەریەككەوتنە  جگە 
لەپێناو  سیاسییەوە،  پرۆسەی  ناو  بێنێتە  سوننە  توانی  كورد  بەهاوكاری  كە 
لەناو ئەو پرۆسەیەدا، ئامادەبوو تەنانەت لەبەشی  پتەوكردنی شوێنپێی سوننە 
كوردیش بخوات، چونكە شیعە بەدەست و ددان دەستبەرداری ئەو بەشە نەدەبوو 

كە لەهێكراو بەڤیاگرای وزەبەخشی ئەمریكا بەدەستیهێنابوو.
ڕاستێكەی ئەمریكا هیچی پێنەدەكرا لەبەرامبەر دەستوچنگی توند وجیڕی 
شیعە، دەترسا زیاتر لەوە پێی لێدابگرن و پتر لەوەی هەیە، فاكتەری ئێرانی 
بێننە ناو دۆسییەی عیراقەوە. هەروەها نەشیدەویست خۆی بەلاواز نیشان بدات 
زەردو  بەڵێنی  هەزار  واشنتۆن  كە  سوننییەكان  عەرەبییە  بەدەوڵەتە  بەرامبەر 
سیاسییەوەو  پرۆسەی  ناو  بێتە  عیراق  سوننەی  مەرجێك  بە  پێدابوون  سووری 

ئەوانیش دەستبەرداری دنەدانی تیرۆر بن لەعیراقدا.
دیسانەوە كورد تووشی گوشاری ئەمریكا بوونەوە. كە چەند ساڵە بە پینەو 
خۆی  ئەمریكا  گوشارەی  ئەو  لەبەرامبەر  كوردی  فاكتەری  بێت  پەرۆش 
لەجێگەییەكی  ئەمریكاو،  تر  لەشوێنێكی  و  پێشدەكەوێ  ئەو  لێرە  ڕاگرتبوو، 
بەردەوامە  ئەو گوشارە  ئێستاش  تا  تەنانەت  دەردەچن.  یەكسان  لەگەمەكە  تر 
تاوەكو  بێت بۆ سوننە  ناچار بكەن دستبەرداری پۆستی سەركۆمار  كە كورد 
تەنگژەی سەرۆك وەزیرانی پێ چارەسەر دەبێت، هەروەها ئەو گوشارە لەپرسی 
نوسینەوەی دەستووریشدا دیسانەوە هەستیپێكرا كە سوننە پاڵیان بە ئەمریكاوە 

نا بڕگەی دەستكاریكردنی دەستوور، ماددەی 142، بترنجێننە ناو رەشنووسی 
لەدەنگداندا  سوننییەكان  ناوچە  سەرەنجام  كەچی  راپرسییەوە،  بۆ  ئامادەكراو 

دەنگیان لەدژی دەستوورەكەدا و ویستیان لەڕاپرسیدا بیخەن.
ئامانجی یەكەمی ساڵح موتڵەگ و خەڵەف عەلیان و هەموو نوێنەرایەتی 
نەبێ  هیچ  عیراق،  لەعروبەی  بوو  پارێزگاریكردن  سوننە،  ناسیونالیستی 

لەقۆناغی یەكەمدا بۆئەوەی عروبەی عیراق لەدەستووردا جێگیربكەن.
پێش  لەبەرئەوە  بوو،  شیعە  دەستڕۆیشتوویی  لابردنی  دووەمیان:  ئامانجی 
ئەوەی تووشی بەر یەككەوتن بن لەگەڵ شیعە، تووشی بەر یەككەوتن دەبوون 
لەگەڵ كورددا، چونكە عروبەی عیراق بۆ شیعە گرفت نەبوو، شیعە ئەگەرچی 
بۆ عروبەی عیراق تێنەدەكۆشا، بەڵام دژیشی نەبوو، بەتایبەتی ئەگەر شەڕكردن 
لەسەر ناسنامەی عیراق ببێتە مایەی ناكۆكی لەنێوان كورد سوننە وەك دوو 
نەیاری شیعە لەستراتیژیی كۆتایی شیعەدا كە ستراتیژیی هەیمەنە بوو بەسەر 
تەواوی عیراقدا. لەكاتێكدا ستراتیژیی كورد شەراكەت بوو لەگەڵ زامنكردنی 

تەمامێتی خاكی كوردستان لەچوارچێوەی عیراقێكی فیدراڵدا.
سوننەی قیت بۆوە بەدەست لەپشدانی ئەمریكاو قبوڵكردنی ناچاری كوردو 
لەناو  بوو:  پێكهەڵپژان  تووشی  بەزوویی  زوو  بەدووری شیعە،  دوور  چاودێری 
شەقام لەسەر دەسكەوت و پاكتاوكران تووشی شەڕ هات لەگەڵ شیعە، لەسەر 
ئامانجە ستراتیژییەكانی ئایندەی عیراق تووشی شەڕ هات لەگەڵ كورد. بۆیە 
لە لوتكەی بێدەرەتانی و بێ دەسەڵاتیاندا، لەوەختێكدا هێشتا هیچیان بەدەست 
نەهێنابوو، موتڵەگ و علیان له گه ڵ چه ند که سێکی تر، كرابوونە نوێنەرایەتی 

دیفاكتۆی سوننەی توندڕەو. 
له بیرمه  ساڵ ساڵی 2005بوو كە مشتومڕبوو لەسەر دەستوور، ئه م جووته  
داوایان لەنوێنەرایەتی كورد دەكرد دەستبەرداری مافە بەدەستهاتووەكانیان بن. 
وەكو شاهیدێكی  بەندە  كە  لەگەڵیان،  كورد  نوێنەرایەتی  لەدانیشتنێكی  ئەوان 
كە  دەڕوانی  كوردیان  لەدەستكەوتەكانی  وا  ئامادەیبووم،  لەبەغدا  دیفاكتۆ 
داوایان  بۆیە  بەدەستهاتوون،  ئەمریكاوە  هاتنی  بەهۆی  و  حەرامن  دەسكەوتی 
دەكرد كورد ئەو حەرامە بداتەوە، لە كاتێكدا ئەو دەسكەوتانە زۆر لەوە كەمتربوون 

كە چاوی تەماعی ئەوانیش دیقەتی بداتێ، هەروەها ئەو دەسكەوتانە كەمترین 
مافی كوردن. چونکه  كورد لەسیاسەتكردن و بشداریكردنیان لەم هەموو بێنەو 

بەردەیە بۆ ئەوەیانە ئەو دەسكەوتانە گەشە پێبدەن، نەك دەستبەرداریان بن.
ئیراهیمی  ئەخزەر  بریمەر،  لەگەڵ  كورد  دەستەویەخەی  شەڕی  هەروەها 
نوێنەری نەتەوە یەكگرتووەكان و هەموو ئەوانەی بیریان لەعیراقێكی یەكڕەنگ 
دەكردەوە، گەواهی ئەوەیە ئەم دەسكەوتە كەمانەش كە سوننە بە زۆری دەزانێت، 

لەخۆڕا بەدەستنەهاتوون و جیهادێكی زۆریان بۆ كراوە، نەك حەرام بن!
ئەم پێداچوونەوە )مێژووییە( بە حەوت ساڵی رابردوودا بۆ ئەوە نییە كورد 
لەشێوەی قوربانییەكی بێدەسەڵات نیشانبدەین، بەڵكو بۆ ئەوەیە نزیكایەتی لەگەڵ 
ئەو واقیعە دروست بكەین كە هاوكێشەی هاوپەیمانێتی كوردو ئەمریكا لەناویدا 
هەڵدەسووڕا، زۆركەس وەك عەرەبی شیعەو سوننە وا دەزانن ئەم هاوپەیمانێتییە 
مانگێكی هەنگوینییە كە حەوت ساڵی خایاندووە، هەندێك كوردی كورتبینیش 
وا دەزانن هەموو پەیوەندییەكە پەیوەندی تابع و مەتبوع بووە. پەیوەندی كوردی 

وابەستەو ئەمریكای چاوبەستە بووە.
رێگەی  كورد،  رێگەی  دەریدەخات  ساڵییە  حەوت  نموونە  ئەو  دیسانەوە، 
بەتایبەتی  نەبووە،  ئاوریشمین  رێگەیەكی  سوننەش  شیعەو  رێگەی  ئەمریكاو 
دەسكەوتی  لەهەمووان كەمتر  قوربانیداو  زیاتر  لە هەمووان  كە  كورد  رێگەی 
ئەم  بەریەككەوتنی  لەناو  یان بەشی كوردە  ئەوە قەدەرێكە،  ئایا  بەدەستهێناوە، 
بێت دەرئەنجامەكە هەر یەكێكە  بەرژەوەندییانەدا؟ هەر كامێكیان  هەموو هێزو 
كە هێشتا كورد زۆری ماوە بەدەستیبێنێت و هێشتا كەمیان پێداوە، ئەمریكاش 
ئەو  نەبواین  )ئێمە  دەڵێتەوە:  نەرمتر  بەشێوەی  بریمەر  قسەكەی  زوو  زوو  كە 
دەسكەوتانەشتان نەدەبوو( زۆر لە پلەی خوار هاوپەیمانێكی راستەقینە لەگەڵ 
كوردی  سیاسەتی  كورتهێنانی  نیشانەی  ئەمەش  كردووە،  مامەڵەی  كورددا 
رۆژهەڵاتی  زبڵی  ناو  زێڕی  ئەمریكا  بەوەی  نیشانەیەكە  ئەوەی  لەچاو  نییە 

نەدۆزیوەتەوە كە كوردو كوردستانەكەیەتی.
مێژوویی  فاكتەری  بە  بەستنەوەیەتی  بۆ  رێڕەوە  ئەم  گێرانەوەی  هەروەها 

حزووری بێگانە لەهی بەریتانییه وە تا ئەوی ئەمەریكا.

وەختیش ئیتر بەسەر دەچێت و كوردیش دەبێ بڕیاری دابێت چیتر قەیرەی 
بەتایبەتی  نەبێت،  ئایدیۆلۆژیایەك  فاكتەرو  هیچ  بەجێماوی  شەمەندۆفەری 
لەئەزموونی مامەڵەی پرسی كەركوكدا  فاكتەرێكی وەك ئەوەی ئەمریكا كە 
لەجێی جێگیركردنی مافی زەوتكراو، لاسار و چەوتەكانی پاداشت كرد، وەك 

لەم پارچەیەی دادێ دێینە سەری و لەسەری دە دوێین.

كەركوك، ئەسڵی مەسەلەكەیە

مەسەلەی  كرۆكی  جەوهەری،  رەهەندێكی  چەند  لەبەر  كەركوك،  بابەتی 
كوردستان، لەم بەشەی نیشتمانی كوردان، پێكدێنێت. ڕەنگە بەشەكانی دیكەش 
وەختێك لە چارەسەری پرسەكەی ئەوێندەرێ نزیك دەبنەوە، ئەوانیش كەركوكێك 
بڵێین  ئەگەر  نییە  هەڵە  بۆیە  چارەسەر.  نیشانەی  هەروەها  گرێكوێرەو  ببێتە 

كەركوك، ئەسڵی مەسەلەكەیە ئەسڵی مەسەلەی کوردە لە باشوور.
كرداری  پانتایی  بەڵام  دەیڵێنەوە،  زۆركەس  گشتی  تایتڵێكی  وەك  ئەمە 
كوردی و باوەڕی راگەیەنراو زۆر لەوە فراوانترە كە درزی غەفڵەت و پیلانی 
واقیعی  و  كورد  خەیاڵدانی  فراوانترە  لەوە  زۆر  بدرێت،  سواخ  پێ  نه یارانی 
بۆ  بگێڕدرێتەوە  كە  ئاسانە  زۆر  ئەمە  هۆی  بكرێت،  جووت  پێ  كەركوكی 
سیاسەتی رۆژانەی كورد لەهەمبەر پرسی ئەو شارەدا، بەڵام لە ڕاستیدا ئەمە 
شاشییەكه  لەبەر كورتبینی، یاخود بۆ پاساوی كەموكوڕی خۆیی، پەنای بۆ 
بە  كەركوكدا  مەسەلەی  ئێستای  تا  لەچارەسەری  كورد  كورتهێنانی  دەبرێت. 
شرۆڤەكارییەكی لەخۆكۆڵكەرەوە سەرناگرێت. به وه ی سیاسەتی كوردی بیخاتە 
ئەستۆی فاكتەری ئیقلیمی و نێودەوڵەتی، یان هەندێك سیاسەتبازی ناو تەیفی 
بنچینەی  لەسەر  كەركوكییەكان  ئەستۆی  بیخەنە  كوردی  سیاسەتی  باوی 
شارچێتییەكی شەرمهێنەر كە ناوەڕۆكەكەی بریتییە لە )شاری خۆمان رزگارە، 
ئێوەش شاری خۆتان رزگار بكەن(. لەسەر ریتمی ئەو ئایەتەی شەرحی حاڵی 
لایەنگرە ترسنۆكەكانی پەیامبەر موسا دەكات )أذهب و ربك فقاتلا لوحدك أنا 

ههنا قاعدون(.

یاخود هەندێك لە كەركوكییەكان چارەسەری مەسەلەی كەركوك لە پێدانی 
دیوی  ئەمەش  لێكدەدەنەوە.  بەخۆیان،  سیاسیی  ناونیشانی  پایەو  ئیمتیازی 
پرسی  وه ک  ساردییەوە  بەخوێن  كە  تێروانینایە  ئەو  دراوی  هەمان  دووەمی 

شارێک، نه ک پرسی نه ته وه یه ک، لەدۆسێی که رکوک ده ڕوانێت.
بەدیوێكی تردا، لەناو عیراقییەكانیشدا كەسانێك هەن زۆر بەڕووكەشانە سەیری 
ئەم مەسەلەیە دەكەن چ لەپێشنیازی چارەسەرو چ لەڕەفتاری رۆژانەیاندا. زۆر 
بەخەمساردییەوە لەموزاعەفاتی بێ چارە مانەوەی كەركوك دەڕوانن. سیاسەتی 
رەسمی عیراقیش تەنها دەستی دەستی شك دەبات، وەك سیاسەتێكی پەسەندكراو 
لە بەردەم پێداگری كورددا. دەڵێن بەڵكو خوایە رۆژێك بێت هاوسەنگی هێز وا 
تێكوپێك بدرێت كورد نەتوانێت ئەوەندە باسی دۆزی كەركوك بكات. ئەم تێروانینە 
پتر پشت بە هێز وگوشار وبە دیفاكتۆكردنی داگیركاری دەبەستێت. تێروانینێكە 
مێژووی  رووداوەكانی  لە  پەند  و  ناكات  رەچاو  مەسەلەكە  رەوایی  ڕەهەندی 
كەركوك وكوردستان وعێراق وەرناگرێت. چونكە ئەو مێژووە پێمان دەڵێ عیراق 
چەند بە هێز بێت ناگاتەوە هێزی جەور وستەمی دەورانی بەعس و كوردیش 
كە  دەبێت  ڕەواكانی  مافە  دەستبەرداری  ئەوەندە  هەر  دەربكەوێت  لاواز  چەند 

جارانی ئەنفال وتەعریب دەستبەرداری بوو. 
له   پشتگیریان  واده زانن  عیراقییه کان  دیموکراتخوازه   له   ده سته یه ک  نها 
دیموکراسی و له  قه واره ی هه رێمی کوردستان به سه  تاپێیان بگوترێت دۆست 
دوو سێ  دیداری  له   له به غدا،  ساڵی 2008  جارێکیان،  کورد.  لایه نگری  و 
که یه کیان  عه ره بی  روناکبیرێکی  چه ند  ئاماده بوونی  به   عیراقدا  روناکبیری 
له سه ر  بوو  مشتومڕمان  بڵێم  ڕاستتر  یان  گفتوگۆمان،  بوو،   ساغیه  حازم 
که رکوک. یه کێکیان گوتی: ئێمه  تائه و شوێنه  دۆستی کوردین که  ته نانه ت 
هه رێمی کوردستانمان خۆشده وێت و قبوڵه ، به ڵام به ڕاستی که رکوک ده بێ 
به  دیقه ته وه  بیری لێ بکه ینه وه . منیش وتم مه سه له ی کورد ئه وه نده  گه شه ی 
کردووه  شۆڤێنیترین عه ره ب دانی پێدا ده نێت و هه رێمی کوردستانیان پێ قووت 
ئه وه نده   دیموکراتخوازه   ده ریخات  بیه وێ  تورکێک  ئه گه ر  له تورکیا  ده درێت. 
به سه  پشتگیری مه سه له ی کورد بکات، به ڵام ئه گه ر عه ره بێکی عیراق بیه وێ 

کوردستانێتی  پشتیوانی  ده بێ  بدات  نیشان  کورد  مه سه له ی  له   پشتیوانی 
که رکوک بێت، چونکه  تازه  مه سه له ی هه رێمی کوردستان له سه ر ئێوه  په کی 
ناکه وێت، مه سه له ی که رکوک ڕای ئێوه ی گه ره که . حازم ساغیه  گوتی: ئه م 

برا کورده  ڕاست ده کات.
ئێ ئه مه  ڕای ڕووناکبیرێکی لوبنانی بوو ده نا عیراقیێه  که  هه ر نه یسه لماند. 
که  ئه مه م بۆ ڕووناکبیرێکی تری عیراقی گێڕایه وه  وتی: نامه وێ قسه  له سه ر 
که رکوک بکه م. منیش وتم مارکس ده ڵێ: ئه گه ر بته وێت بزانی پیاوێک تا 
چه ند پێشکه وتخوازه  لێی بپرسن ڕات له سه ر مه سه له ی ژنان چییه ؟ زه حمه ت 

نه بێ ئه ی دیموکراتخواز ڕای به ڕێزت له سه ر که رکوک چییه ؟!
سیاسەتی نێودەوڵەتی و میدیا رۆژانەییەكان )هەقی خۆیانە( وەك بابەتێكی 
قازانجی میدیایی سەیری ده رهاویشته کانی كەركوك بكەن! ئەوانیش بۆ تیفتەو 
بەهاراتی بابەتە رۆژنامەوانییەكانیان، هاوشێوەی گروپی قەیرانی نێودەوڵەتی، 
دەستەواژەی بەرمیلە بارووتەكە بەكاردێنن، رەنگە ئەمە بۆ ترساندنی كورد بێت 
دراماتیكییەی  رەوشە  ئەو  دوای  كە  نێودەوڵەتی  و  ئیقلیمی  لەپەرچەكرداری 
لەسه رتاسه ری عیراقدا قەوما، تاقەتی ئەوەی نەماوە هیچ بەرمیلە باروتێك بۆ 

رێككەوت و سپرایزی سیاسەتی هەڵبەزو دابەز بە جێبهێڵێت.
بێ ئاگا لەوەی ناوهێنانی مەترسییەك بێ قوڵ هەڵماڵین لەڕێی راماڵینیدا 
دانپیانانێكی بێ جێیە كە لە ئاقیبەتدا راستگۆیی زامدار دەكات و ناشتوانێت 
لەجێی وی درۆیەكی شاخدار جێگیر بكات. چونكە یانی چی دان بەمەترسیی 
تەقینەوەیەكدا بنێیت ونەچی حەشوەی تەقینەوەكە پوچەڵ بكەیتەوە؟ ئەمە وەك 
ئەوە وایە ئامۆژگاری كەسێك بكەیت كە وا نەكات دەنا وای لێ دێت. كە ئەمە 

هەڕەشەیە نەك نەسیحەت!
لەدەستووری   ،140 ماددەی  لە  یاسایی،  رێی  نەخشە  لەسەر  وتراوە  زۆر 
وڵات. رەنگە هیچ شتێك نەمابێت نووسەری كڵۆڵی ئەم بابەتە بیوروژێنێ و 
هەستیاریی  بابەتی  لەسەر  نووسین  لەبنەڕەتدا  چونكە  پێوەبكات،  موزایەدەی 
ئێسكگران  ئیقلیم  و  عەرەب  جاران لای  دەبێت.  بەدواوە  ئێسكگرانی  كەركوك 
دەبوویت وەك لە دەستپێكی چەند كۆڕم لە وڵاتانی ئیتالیا و ئوردن و لوبناندا بە 

ئامادەبووانی عەرەبم دەگوت، ئێستا لای كوردی خۆییش وای لێهاتووە، چونکه  
دیدگای هەر كەسەو هەر گروپێك بۆ كەركوك پەیوەندی بەدیدگای گشتییانەوە 
هەیە بۆ بەرژەوەندیی، بۆ ئەولەویاتی بەرژەوەندیی خۆیان )وەک دەستەو گروپ 

و رەوت( و كوردو عیراق.
فەڵەستیندا  و  قودس  ڕێی  بە  كە  پێشنیازمكرد  ئێستا،  پێش  ساڵ  حەوت 
نیشتمانی  شارو  دەستەواژەی  دوو  ئەو  چونكە  كەركوك،  پرسی  بۆ  نەڕۆین 
عەرەبییە لای میللەتانی عەرەب سواو و قێزەون بوون. چونكە بابەتی فەلەستین 
چارەسەر  ناونیشانی  بۆتە  عەرەبیدا،  سیاسەتی  لەناو  موزایەدە  بابەتی  بۆتە 
نەكردنی هەموو كێشەو ئیستحقاقێكی سیاسیی لە هەموو وڵاتێكی عەرەبیدا. 
و  نان  ئەولەویەتی كێشەی فەلەستین.  لەبەر  نییە،  دیموكراسی و گەشەپێدان 

كەرامەت و كاسبی نییە، لەبەر ئەولەویەتی كێشەی فەلەستین وقودس. 
هەرێمی  داكوتینی  پێ  بایەخی  كە  نەتەوەیی  كوردێكی  وەك  بەدیوێكدا 
كورد،  فەلەستینی  دەكرد  داوام  دەزانێت،  بەدەستهاتووە  قەوارە  لەم  كوردستان 
كەركوك، نەبێتە باعیسی شێوانی ژیانی ئاسایی خەڵك لەجوگرافیای ئێستای 
هەرێمدا. بەدیوێكی تریشدا هیوام ئەوەبوو سیاسەتی ناوخۆیی هەرێم و میكانیزمی 
ململانێكانی ناو هەناوی كۆمەڵی كوردستان، لەجوگرافیای رەسمی هەرێمی 
کوردستاندا، نە بەو غەفڵەتگیرییە بڕوات كە وا بزانێت پرسی كەركوك پرسێكی 
و  مەشغوڵ  پێوە  خۆی  هەرێم  لە  كوردی  سیاسەتی  نییە  ئەوە  هی  دۆڕاوەو 
سەرقاڵ بكات و بیكاتە بەشێكی ئەجێندای مامەڵەی خۆی، نە بەو ئاڕاستە 
چەوت و چەوێڵەش وازی بكات كە بابەتی كەركوك بۆ موزایەدەو ململانێی 
حەیفێ  بەكاربێنێت.  كورسی،  پارەو  و  دەسكەوت  لەسەر  ناوخۆیی،  سیاسی 
دۆسێی  ئەو  یان  وابکه وێته وه   رەوا،  داخوازیی  ناونیشانی  لەجێی  كەركوك  كە 
ناوخۆیی كوردستان بكاتە دەسكەلای خۆی، یان دۆسێی ناوخۆیی كوردستان 
كەركوك بكاتە دەسكەلای خۆی. رێی راست ئەوەیە هەردوولا قەڵای پاڵپشتی 
یەكتری بن. لە تەنگژەو تەنگانەكاندا، دار عەسای دەستی یەكتری بن، نەك 
دەسكەلای دەستی یەكتری. ئێستا دەرئەنجامی سیاسەتێکی چەوت له چه ندین 
جومگه دا كەركوكییەكان هەستدەكەن باسوخواسیان بۆتە قەمیسی عوسمان بۆ 

بەدەستهێنانی ئیمتیازو دەسكەوت. بەشێك لە شارەكانی هەرێمیش، بەتایبەتی 
بەشێکی سیاسیی لە پایتەختی سیاسەتی بزێو، سلێمانی، وا هەستدەكەن كەركوك 
و  لەگەندەڵی  ناوخۆیی  چەوتی  سیاسەتی  پۆشكردنی  پەردە  بۆ  بیانوو  بۆتە 
نادادپەروەریی. ئەمان پێیان وایە )كەركوك( تایتڵی بابەتێكی تری جیاوازە لە 
تایتڵی رزگاركردنی و لكاندنەوەی بەكوردستانەوە. كەركوك لەخەیاڵدانی میللی 
هەڕەشە  كە  گرفت  شاری  لە  بریتییە  سلێمانیدا  شاری  بەشێکی  ئەمڕۆی 
لەئارامی ״درۆزنانە״ی سلێمانی و هەرێم دەكات)درۆزنانە لە رووی ستراتیژییەوە 
وتەناهی(،  ئەمنیەت  لە  پارێزگاری  كۆششی  كەمگرتنی  بە  رووی  لە  نەك 
بریتییە لەناونیشانی هەڵپچڕینی دەسكەوت بۆ ئەم سیاسیی گەندەڵ و بۆ ئەم 
كارەكتەری بێ بەهرە كە نەخێری بۆ سلێمانی داوەتەوەو نەخێری بۆ كەركوك و 
تێكڕای كوردستانیش هەیە. ئەمە واقیعەكەیە كە پێویستە نە نادیدەی بگرین و 
نە تەسلیمیشی بین، وەك هەندێك یان تەسلیمی بوون یان بۆ سیاسەتی رۆژی 

خۆیان، دنەی ئەم تێڕوانینە هەڵەیە دەدەن.
جا وا نەبێ خەیاڵدانی بابای كەركوكی لەوەی سلێمانی پێشكەوتووتر بێت. 
شارۆچكەكانی  شارو  سەر  بە  كە  دەكەین  كوردستانی  لەدەردێكی  باس  ئێمە 
لە  كە  هەیە،  لێزانانە  وردو  چارەسەری  بە  پێویستی  دابەشبووەو  كوردستاندا 
ئەو  خاوەنەكانی  لە  رێز  و  بكات  رەچاو  مەترسییانە  ئەو  سیاسییدا  مامەڵەی 
بۆچوونە ״شارچێتییە״ بگرێت بۆ دۆزینه وه ی چاره سه رو لابردنی ته می به رده م 
سیاسه تی کوردستانیی. لەهەمان كاتیشدا سازش لەسەر بنەما سەرەكییەكانی 
كوردایەتی نەكات كە لە دوو توێی نوسراوەكانی ئەدەبیاتی كوردایەتیدا هاتووە. 
سیاسەتی  ئەوەی  بێ  بكۆڵێتەوە  دەركەوتنی  بابەتییەكانی  هۆكارە  لە  واتا 

كوردایەتی بەسەر شار وناوچەكاندا پەرت بكات.
ئێمە لەباسی دۆسیەی كەركوكدا، هیچ تێزێكی جیاواز لەوەی كوردایەتی 
لەسەر ئەو شارەو پرسەكەی هەیەتی شك نابەین. هیچ روانینێكی جیاوازمان 
نییە كە موزایەدەی پێبكەین بەسەر كەسەوە، بەڵام لەوانەیە لەڕێگا و نەخشەی 
كاری رۆژانەدا بتوانین بیری باوی ناو سیاسەتی كوردستانی لە پرسی كەركوكدا 
لەسەر  نییە  رەخنە  كەركوكدا  لەباسی  ونیان  نەرم  رەخنەی  بكەین،  دەوڵەمەند 

بنەماكان، بەڵكو رەخنەیە لەسەر شێوازی كار كە ئەمەش لایەنی كوردستانی، 
چونكە  دەگرێتەوە.  نێودەوڵەتیش  و  هەرێمایەتی  لایەنی  و  عیراقی  لایەنی 
سەرەنجام ورده كاریی كۆششی رۆژانە سیاسەت كەڵەكە دەكا و وەرگۆڕانێكی 

چۆنایەتی دروست دەكات.
كێشەی  وەكو  هەستیارەكانی  كێشە  رووبەڕووی  كە  شتێك  مەترسیدارترین 
كەركوك دەبێتەوە نوقومبوونیەتی لە سیاسەتی تەقلیدیدا، راهاتنە لەگەڵ جۆرێك 
لە رەفتارو هەڵسوكەوتی ئاسایی و رۆتینی كە لەوانەیە ئاسایی و نۆرماڵبوون 
فەلاكەت  مایەی  بژارە  ئەم  بەڵام  گرفت،  بێ  هەستیارو  نا  شوێنی  بۆ  بێت 
لایەنە  هەموو  ئیفلیجبوونی  كێشەكەو  ناكاوی  لە  مەرگی  بۆ  رەچەتەیەكە  و 
پێكناكۆكەكانی، بەیار و نەیاریانەوە، ئەز ترسم لە بەرمیلە باروتەكە نییە، ترسم 

لەوەیە بەرمیلەكە ببێتە زبڵدانی چەند كێشەیەكی هەوكراو.
چەند  تێبڕینی  چاو  جێی  قودسی  ببێتە  ئەوەی  لەجێی  كەركوك  یانی 
ئاواتخوازێكی تینوو بەخوێنی سەری یەكتری کە بەرنامەو سیاسەتیان پێک 

هەڵدەپژێ، ببێتە غەزەیەكی تر.
سەیری  دۆخێكی  لە  چونكە  چارەنووسە،  بۆئەم  پاڵێوراوە  شارەكە  ئەمڕۆ 
موتارەكەدا دەژی، ئاڵوگۆڕی دەسەڵاتی تێدا نییە، چونكە هەڵبژاردنی تێدا 
دەسەڵاتی  لە  تەنها  ئەمە  چونكە  دەگۆڕێت،  بەرپرسەكانی  نە  قەدەغەیە، 
هەڵبژاردنێكی دیموكراسیدایە، نە خزمەتگوزاریی و لێپرسینەوە هەیە، چونكە نە 
بەغدا دەیەوێت و دەتوانێ لێپرسینەوە بكات و نە كوردستانیش دەسەڵاتی ئەوەی 
بێ  شارەكەش  لۆكاڵی  جواب، سەركردایەتی  بێتە  ئەم مەسەلەیە  لەسەر  هەیە 
دەسەڵاتێكی یاسایی و سیاسییە كە ناتوانێ لەسەر بنەمای ستراتیژێكی دوور 

مەودا مامەڵە لەگەڵ كێشە رۆژانەییەكانی شارەكەدا بكات.
سیاسەتی تەقلیدی لەگەڵ دۆخی كەركوكدا، رێبازی ئەمریكاییەكانیش بوو. 
خەڵك وایزانی ئەمریكا بەو هەموو ئەدەبیاتە دەوڵەمەندەی خۆی لە ئیدارەدان 
بیركردنەوەی  ئاسۆی  لەوەی  پێیە  جیاوازی  شتێكی  تەنگژەدا  چارەسەری  و 
كرد  شتێكی  ستراتیژ  وەك  ئەمریكا  كەچی  راهاتووە.  لەسەر  عیراقییەكانی 

لەبابەت ئەوەی دەكرێ بە )پاداشتكردنی لاساری( ناو بنێین؛

ئەم دەستەواژەیە هی من نییە، هی ئەمریكییەكان خۆیانە و بەندە لێرەدا تەنها 
بەكەمێك دەستكارییەوە، تەوزیفم كردۆتەوە. وەختێك 11ی سێبتەمبەر قەوماو 
ناوەندی عەرەبی  دەگەڕا، هەندێك  تۆڵەدا  و  هاوپەیمانێتی  بە دوای  ئەمریكا 
قینی تاوانباری قاعیدەیان لەدژی ئەمریكا بەوە شرۆڤە دەكرد، گوایە ئەمەریكا 
لە پرسی فەلەستیندا بێ هەڵوێستە و بگرە لایەنگری ئیسرائیلە. ئەم شرۆڤەیە 
داوایەكی پەنهانی لە خۆدا هەڵگرتبوو كە یانی ئەمریكا بڕۆ پاداشتی تاوانباری 
وا  مەسیجەكە  تا  جێبەجێبكە  فەلەستین  داواكانی  و  بكە  سێپتەمبەر  یانزەی 
بكەوێتەوە قاعیدە هێرشی كردو ئەمریكاش مەرجەكانی جێبەجێكرد، یەكێك لە 
هەڵسوڕاوە میدیاییەكانی ئەمریكا وتی: نەخێر! نەخێر بۆ پاداشتكردنی لاساران. 
نەبێتە  ئەمە  تاوەكو  كردووە،  لاسارییان  كە  بكرێت  ئەوانە  پاداشتی  نابێ  واتا 
بگرە  و  بێت  دەربازیان  تۆمەتەكە  لە  بانان  بەرزەكی  وەك  تاوانیار  كە  نەریتێك 

پاداشتیش بكرێن.
بكرێن.  پاداشت  لە دۆخی كەركوكدا كارێكی كرد )لاساران(  ئەمریكا  جا 
و  كەركوك  سیاسەتی  لەتەنی  بەشێك  بە  بوونەوە  كردووە  تەعریبیان  ئەوانەی 
عەرەبە  لە  یەكێك  تەنانەت  رزگارییدا،  لەدەمی  شارەكە  گشتی  هەڵسوڕانی 
وافیدینەكان، كرایە ئەندامی ئەنجومەنی شارەكە. كە كوژراش ئەمریكا هەر دەورو 
خولی كوردی دەدا، بەڵكو تاوانكار لای كوردەوە سەر دەربهێنێت، كوژراوەكەش 
لەمەراسیمێكدا برایەوە بۆ جنوبی عیراق و ئەمریكاش نەیبرسی ئه رێ بۆچی 
ئەم كابرایە تا زیندووە ئەندامی ئەنجومەنی شارێكی هەستیاری وەكو كەركوكەو 

كە دەمرێ گۆڕستانی كەركوك نایگرێتە خۆی و دەچێتەوە بۆ نەجەف؟
لە  وەختێك  كە  كەوت  چنگ  پرسیارەمان  ئەم  وەڵامی  نەبرد  زۆری 
ئەندامی  وەك  یەك شیعەی عەرەب  كرا  لەكەركوك  هەڵبژاردن  2005/1/31دا 
ئەنجومەنی پارێزگای كەركوك دەرنەچوون، بەڵكو عەرەبی )رەسەنی( شارەكە، 

چەند كورسییەكیان بردەوە.
)ئەمریكا(ی كەركوك دوو ئەمریكا بوو، ئەمریكایەك بەسەرۆكایەتی جۆرج 
بوش كە بیری لە وەرچەرخانێكی مێژوویی دەكردەوەو دانەیەكی تەقلیدی لەژێر 
و  كۆن  قونسڵی  ئەمیسكایەو  و  هارفی  پۆڵ  میڤل،  ئەمریكای  ناونیشانی 

نوێ كە ئەمانە كەمترین تێزو دەستپێشخەرییان نەبوو لەپرسی كەركوكدا، بگرە 
یەكێكی وەكو پۆڵ هارفی، كە بەریتانییەكی بە بنەچە ئیرلەندی بوو، هەرچی 
خواو خەڵك پێی ناخۆش بوو ئەوەی دەكرد لە كەركوك. دەیووت: تەعریب دەر 
مەكەن )چونكە( ئەمە كاریكی نا ئینسانییە، كوردی ڕاگوێزراو با نەیاتەوە بۆ 
كەركوك،)چونكە( توانای نیشتەجێكردنیانمان نییە. ئەمەش مانای وایە هیچ 
بە هیچ وكێشەكە هەنگاوێك ناچێتە پێشەوە )چونكە( پۆڵ هارفی وا دەزانێ 
كوردی كەركوك بێ كێشەن، یان كێشەكەیان وەك ئەوەی نێوان بەریتانیا و ئیرلەندا 

وایە، بە شێوەیەكی ئەوروپیانە چارسەر دەكرێت.
ئەم بیرو ڕایە بێ دەربەستترە لەو بیروڕایەی د. لەیس كوببەی شۆڤێنی لە 
دەمەتەقێی ئیدارەی ئەمریكا لەگەڵ چەند شارەزایەكی عیراقدا دەریبڕی بوو.

جارێكیان د. نوری تاڵەبانی بۆی گێڕامەوە، لەو كۆبوونەوەیەدا ئەمریكاییەكان 
تـــــەگبیرەكانی  لەبارەی  گفتوكۆ  لەمیانی  كردبوو  شارەزایەك  لەچەند  داوایان 
بكەن.  پێشكەش  جیــــــــاجیا  سیناریۆی  و  ڕا  و  بیر  سەددام  روخانی  دوای 
كــــــــەوتنی سەددام  لەگــــەڵ  كردووە گوایە  پێشنیازی  كوببە  دانیشتنەدا  لەو 
پارێزگا  ئەنجومـــــەنێكی  و  كــــەركوك  بۆ  بگیرێ  كورد  گەڕانەوەی  بە  بەر 
دروست بكرێت لەو )خەڵكانەی لەوێن(. جا ئەگەر وەبیرمان بێتەوە كە كوبەی 
سەرۆك  وتەبێژی شەخسی  بووە  سەددام  روخانی  دوای  شیعی  ناسیونالیستی 
وەزیرانی قۆناغی ئینتقالی، دكتۆر ئیبراهیم جەعفەری، ئینجا تێدەگەین بۆچی 

جەعفەری ئەوەندە قینی لە باسی كەركوك بوو.
ئەمریكا گەرمتر لەوەی لەگەڵ حەدبا، لەموسڵ، دەیكرد، كەوتە گوشاركردن 
لەسەر كورد لەکەرکوک تا مەرجەكانی گروپی عەرەبی پەسەند بكات بێ 
ئەوەی  بێ  بێت،  لەگەڵدا  گەرەنتی  كەمترین  کورد  ڕازیبوونه ی  ئه م  ئەوەی 
گروپی توركمانی و عەرەبی، لەبەردەم دانەواندنی كورددا، هیچ داخوازییەكی 

كوردی جێبەجێبکەن.
سیاسەتی ئەمریكی لەكەركوك، كە سیاسەتە بچوكەكەیان بوو، سیاسەتێكی 
بێ ستراتیژ بوو. مەگەر لە پرسە سەربازییەكانی شەڕی تیرۆردا هاوپەیمانی 
كورد بووبێت لەكەركوك. چونکە كەركوك وێستگەیەكی تیرۆر بوو كە ئەمریكا 

بۆ بەرپەرچەدانەوەی ئەو تیرۆرە پێویستی بە رۆڵی فاكتەری كوردی بوو.
بەڵام زۆری نەبرد سیاسەتە ئەمریكییە گەورەكەش لەئاستی عیراقدا تەسلیمی 
قەدەری تەقلیدگەرایی بوو، ئەمە لە تێكڕای پرسە عیراقی و كوردستانییەكان 
و لەپرسی كەركوكیش قەوما، راپۆرتی بیكەر- هاملتۆن گەرای بیروباوەڕێكی 
فیتنە و ئۆین بوو كە ڕاستە جێبەجێنەكرا و لای سەرۆك بوش مولزەم نەبوو، 
تەقلیدییەكەی  ئیقلیمییە  بەتۆڕە  عیراق  كە  پەرەپێدا  چەوتی  بیرێكی  بەڵام 
دونیای عەرەب ده بەستێتەوە، بێ ئەوەی دەوروبەری عەرەبی ئەم عیراقە هیچ 

دانپیانان و مەیلێكی بۆ قبوڵكردنی عیراقی تازە لە خۆی نیشان دابێت. 
11ی  دوای  رادیكاڵی  شۆڕشی  بە  بوو  ئاشبەتاڵكردن  هامڵتۆن  بیكەر 
جەنگی  زەمانی  تەقلیدی  سیاسەتكارێكی  وەك  بیكەر  جەیمس  سێپتەمبەر، 
و  كوڕ  بوشی  لەگەڵ  و  هات  باوك،  بوشی  كۆنی  برادەرێكی  وەك  سارد، 
گروپەكەیدا خۆی كردە مام و برازا، ئیتر نیوكۆنسەرڤاتیفی چی و رۆژهەڵاتی 
ناوەڕاستی گەورەی چی؟ ئەم پیاوە خوێن ساردەی لە كۆڕەوی ساڵی 1991 
له كوردستان، تەنها ئامادەبوو لە دیوی توركیاوە تەماشای ئاوارەو كۆچبەرانی 
كورد بكات، پارەیەكی زۆری خەرجكرد لە ئامادەكاری راپۆرتەكەیدا. لە كاتێكدا 
ڕاپۆرتێکی  ئامادەبوو  كەمترەوە  بەخەرجییەكی  جەزیرە  كەناڵی  نڤیسكارێكی 
نەبێت  ئەوە  كەركوك.  بۆ  بەسەرنەبوو  تیا  هیچی  كە  بنووسێت  وا  بیکه ری 
ئەو  كە  رێگەی 140  نەخشە  دوژمنانی  دەستوورو  دوژمنانی  دایە  جورئەتی 

چارەسەرییە بەناعەدالی بزانن و بوێرن رەتیبكەنەوە.
راپۆرتی بیكەر هاملتۆن لوتكەی بێ بەهرەیی سیاسەتی تەقلیدی بوو بە 
دیوە ئەمریكییەكەیدا، بیكەر لەنەعرەتەی قسەیدا وای دەردەخست كە ئیدارەی 
ئەمڕۆ كۆمەڵێك منداڵ و مەزنن، لەوە نەگەیشتوون بۆچی ئەمریكا لەساڵی 
1991 تا رووخانی سەددام پەرەی بە هێرشەكەی خۆی نەدا، وەختێك ئەو قسەیە 

لەگەڵ دۆخی 1991 گرێ دەدەین دەزانین:
-ساڵی 1991 تازە سێ ساڵ بوو، ئەنفال قەومابوو. ئەگەر لەو ساڵەدا، واتا 
ساڵی1991، رژێمەكەی سەددام بكەوتبایە لەوانەیە نیشانێك لەشوێن و جێی ئەو 

ئەنفالكراوانە دەر بكەوتایە.

شكستخواردووەكەی  سوپا  بكەوتبایە،   1991 ساڵی  لە  سەدام  ئەگەر 
نەدەگەڕایەوە تا تۆڵە لە شیعەی سیڤیل بكاتەوەو سەدان گۆڕی بە كۆمەڵ لە 
جنوبی عیراق دروست بكات و ئەمە ببێتە ناونیشانی ئەنفالێکی شیعەکانیش.

بەفر و سروشتی  -نەدەگەڕایەوە كۆڕەوی كورد سەركوت بكات و تووشی 
سەخت، هەزاران كوردی نەدەكوشت.

-ئەگەر سەدام لە 1991 بكەوتبایە باسی دۆسێی كەركوك وا ئاڵۆز نەدەبوو، 
و  تەعریب  تری  كوردی  هەزاران  سەدام   2003 بۆ   1991 لەدوای  چونكە 
دەركرد. هەزاران هەزار عەرەبی هێنایە كەركوك، لەجێی ئەوە لە 1991 دەتوانرا 
چارەسەری تەعریبـی 1969 بۆ 1991 بكرێت و كێشەكە ئەوەندە زامی كەڵەكە 

نەدەبوو.
لەجێی هەموو ئەم لێكدانەوانە بیكەر -هاملتۆن نەخشە رێگەی مردار كردنەوەو 
لە باربردنی كردە ئامانج لە پرسی كەركوكدا. وەختێكیش زانرا كورد دەستبەرداری 
داواكانی خۆی نابێت، چونكە قەناعەت بەو قسەیه ی بریمەر ناكات كە وتبووی 
ئەوەی هەتانە هی ئێمەیە، بەڵكو قەناعەتیان بەو قسەیە بوو، ئەوەی لاشتانە 
هەر هی ئێمەیە، ئیتر پەنا برایە بەر پلار تێگرتن لەكەموكوڕییەكانی ئیدارەی 

كوردی و سیاسەتی كوردی.
هەیە،  زۆریشی  بگرە  نییەو  كەموكوڕی  بێ  كوردی  ئیدارەی  ڕاستیدا  لە 
لە  و  جنوب  لە  لەبەغداو  عیراقی  ئیداری  كەموكوڕی  ناگاتە  قەت  بەڵام 
ئه و  لەخراپیدا.  كارزای  حامید  ئیدارەكەی  ناگاتە  قەت  تەنانەت  ڕومادیش، 
فیرعەونەكان  خزمەتەكانی  پێش  وەك  ئەمریكا  ئەفسەرانی  کارزاییه ی  ئیداره  
تەخت و تاجی سه رۆکه که یان لە ئەفغانستان كردۆتە شان و بەشانی رووتەوە 
بەڵكو  نییە،  كوردی  ئیدارەی  لەگەڵ  كێشەكەیان  ئەسڵی  بەڵام  هەڵیدەگرن، 
لەگەڵ ئیرادەی كوردییە كە ئەگەر بێدەرەتانیش بێت لێ ئیرادەیەكی كونكراو و 

درز تێكەوتوو نییە.
ئیدارەکە بیانووە، ئیرادەکە ئامانجە بۆ پێکان و خستن.

دەرباری  نووسەری  هەندێك  و  تایمز  نیویۆرك  رۆژنامەی  دەزانین  وەك 
رێبەرایەتی هەڵمەتی  پرۆ عەرەبی،  نووسەری  و  ئەمریكی  رەسمی  سیاسەتی 



91

پێویستی  بەناوی  و  كرد  كورد  مەزڵومیەتی  لەدژی  خەڵكیان  هەڵگێڕانەوەی 
سیاسەتێكی ژیرانەوە داوایان لەكورد كرد زۆر پێداگری لەسەر بەرمیلە باروتەكە 

نەكات نەوەكو بە دەسكەوتەكانی كورددا بتەقێتەوە.
هیلترمان، له  گروپی تەنگژەی نێودەوڵەتی، عەرابێكی تری ئەم تێڕوانینەیە 
كە بەناوی دۆستایەتییەوە داوا لەكورد دەكات لە دۆسیەی كەركوكدا عاقڵ بێت.
میانەی  لە  هیلتەرمان  لەگەڵ  میانەی  كە  دۆستێكم،  بە  رۆژێكیان  جا 
كە  هەڵەبجە  كیمیابارانی  لەسەر  هیلتەرمان  كتێبەكەی  گوت:  زیاترە،  بەندە 
بەناوی )كارێكی ژەهراوی(یە بەڕاستی كتێبێكی رێكوپێك و دۆستانەیە، بەڵام 
راپۆرت و كارەكانی لەسەر كەركوك ئەمەشیان بەڕاستی )كارێكی ژەهراوی(
یە، پێی گوتم: یانی چۆن؟ وتم ئەو برادەرە لە سەرەوە بۆ هەڵەبجەمان دەگری 
و پێمان رەوا دەبینێ كە بەشێك بێت لەكوردستان، بەڵام لەخوارەوە كەركوكمان 
سووتا  )هەڵەبجە(،  لەسەرەوه   ئێمە،  كوردستانی  راستێەكەی  دەقرتێنێ!  لێ 
لەبەر خاتری ئەوەی داوای خوارەوەمان)كەركوك( دەكرد، ئێمە كاری ژەهراوی 
هەڵەبجەمان بەسەردا هات، چونكە لە شۆڕشی كوردستاندا داوای كەركوكمان 
دەكرد. جا ئەگەر سەرئەنجام بەناوی سیاسەتی ژیرو حەكیمانەوە بێ كەركوك 
هەڵەبجەمان لێ  و  ڕانەدەپەڕین  نەدەكرد،  لەبنچینەدا شۆڕشمان  بین ئێ هەر 

نەدەقەوما.
دیارە لەم هەموو كەینەو بەینە ئەمریكییەدا، بەریتانییەكان بێ رۆڵ نەبوون.



92

دوو ماسییە بەشەڕ هاتووەكە

ئەگەر پاساو بۆ رەفتاری ئەمریكا لەعیراق و كەركوك هەبێ بەو ئیعتبارەی 
ئەمریكا یەكەم جارێتی دێتە كوردستان و عیراق و، وەك خۆیان لە ئەدەبیاتی 
خۆیاندا )شانازی( پێوەدەكەن، گوایە مێژووییەكی داگیركاری دوور و درێژیان 
ئەوان  ناكرێت.  قبوڵ  بەریتانییەكان  رەفتاری  بۆ  پاساوێك  هیچ  ئەوا  نییە، 
مێژوویەكی دوورو درێژی داگیركاری و مامەڵەیان هەیە لەگەڵ ژێردەستەكاندا، 
دەزانن كام كار و ستراتیژ بووە مایەی بە ״بەریتانیا״ بوونی بەریتانیاو كام چەوتی 
و چەوێڵی وایكرد خۆری مەزنایەتی لە ئاسمانی ئیمپراتۆریای بەریتانیا ئاوا 

بێت.
ساحب - ئەمە ناوی ئینگلیز بوو لەعیراق، ناوێك پێش ناوی مام سام كەوتووە، 
ئەم ساحبە بست بەستی حاكی عیراق دەناسێ، عەشیرەت و بن عەشیرەت و 
گروپ و نەتەوەكانی، دابەشبوونی شار و لادێ و دەشت و شاخەكانی، هەر 
دابەشكردو  ناوچەكەیان  خۆیان  ئینگلیزەكان  وشارەزایانە.  دەناسێ  هەموویان 
نەبووە. حوكمیان لە عیراق  كوردستانیان بەو دەردە برد كە تا ئێستا دەرمانی 
دروستكرد.  ئینتیدابیان  سایەی  ژێر  حكومەتێكی  دوایی  كردو  كوردستاندا  و 
مەلیك مەحمودیان دەربەدەر و ئاوارەو نائومێد كرد. ئەوەندە بە نا پەسەندكراوی 
عیراقیان ئیدارە داو بەچەسپی دووقلی پێكەوەیان گرێدا، سەرئەنجام عیراقییەكان 
لێیان رابوونەوەو لەوڵاتەكە دەریانكردن. ئینگلیزی پرۆعەرەبی و دژە كورد لە 
هەموو ناوچەكەدا، سەری كزكردو رۆشت. نە ئیستیعماری بەو شێوەیە كرد كە 
ناونیشانی ئیعماری پێوەبێ و نە دەست هەڵگرتنی لە ئینتیداب مانای پێدانی 

سەربەخۆیی و نە دروستكردنی تەجرەبەی پەرلەمانی وا گیرسایەوە كە زەخیرەو 
پاشخان بێت بۆ كۆمەڵی رۆژهەڵاتی كەم ئەزموون لەدابونەریتی پەرلەمانی و 

دیموكراسیدا.
ئەركی  هاتیش  كە  كەچی  عیراق،  نەهاتە  كەس  داوای  لەسەر  ئینگلیز 
خۆی پێ رایی نەكراو ئەو ناوچەیە دوای كشانەوەی ئیستیعمار چووە قۆناغی 
حكومەتە  لەلایەن  خەڵكە  تەماشكردنی  بەگێل  قۆناغی  كە  ئیستیحمارەوە 
كشانەوەی  دوای  قەوماوە  وڵاتەدا  لەم  هەرچی  عەرەبەوە.  ناسیۆنالیستەكانی 
ئینگلیز تا گەڕانەوەی خۆی و هاوپەیمانەكەی كە لەمنداڵدانییەوە دروستبووە، 
ئەمریكا، باعیسەكەی فەشەلی ئیستیعماری یەكەمە لە دروستكردنی مۆدێرنەتە 

كە پاكانەی مۆڕاڵی هاتنیان بوو، بۆ عیراق.
بەڵام ئینگلیز جاری دووەمیش بەهەمان نەفەسی جارانەوە هاتەوە عیراق، لە 
پرۆسەی رزگاری عیراقدا تەنها ئیدارەدانی بەسرەی پێ بڕابوو وەك ئیدارەیەكی 
بەهاری 2003دا،  لە  رزگاری،  پرۆسەی  )ئینتیداب(. سەرەتای  سەربەخۆی 
بەسڕە مت و ماتبوو، وایان دەزانی گوایە ئینگلیز چاكیان ئیدارە داوە، چونكە 
بەرێوەبردنی  و  هەیە  عیراقدا  ئیستیعماری  لە  شارەزاییان  و  ئەزموون  گوایە 
مەمالیكی داگیركراو هەر لە خۆیان دێت، بەڵام دوایی بەسرەش لێیان تەوەلا 
بوو و دەركەوت ئەو ناسنامە ئیستعمارییە بۆ ئەمرۆی ئینگلیز ئەفسانەیەكی 
پێشینە، لە شوێنەكانی تری عیراقیش سیاسەتی پاشگیرێتی ئەمریكایان هەبوو 
بەو ئیعتبارەی تەواوی چیرۆكی رزگاری عیراق ناونیشانێكی ئەمریكییە، با 

تەنانەت بوش و بلێر پێكەوە وەك دوو پاڵەوانی پرۆسەكە دەركەوتبن.
دوای ئەمریكا، بەریتانیا دووەم هێزی سەربازی بوو لەعیراق، هەڵبەت بە 
چەكداری  هێزی  سێیەم  ئەمریكا،  هێزەكانی  قازانجی  لە  زۆر  جیاوازییەكی 
بوو، بەڵێ هێزی  عیراق لەپرۆسەی رزگاریدا، هێزی پێشمەرگەی كوردستان 
پێشمەرگەی كوردستان، نەك هێزی بەكرێ هاتووی نیپاڵ و كۆستكاریكاو... 
هێزی  لە  چاوی  میلیشیا  هێزێكی  هەر  وەك  ئینگلیز  ئەوەشدا  لەگەڵ  هتد. 
پێشمەرگەی كوردستان دەكرد كە لەكەركوك بوو. لە كاتێكدا ژمارەی هێزەكانی 
وێنەیەكی  لە  بوو.  زیاتر  پێشمەرگە  هێزی  هی  لە  كەم  شتێكی  ئینگلیز 

سوریالیدا چەند داگیركەر و داگیركراوێك لەسەر گۆڕەپانی چۆڵبووی عیراق 
دوای تێکشکانی هێزەكانی سەددام، بوونیان هەبوو: ئینگلیزی پیرە ئیستعمار 
جاران  بوو  خۆرلێئاوا  ئیمپراتۆریای  هەبوو.  داگیركاریی  ئەزموونی  درێژترین 
ئەمەریكاشی داگیر كردبوو كە وا ئێستا هەڵتەك هەڵتەك لە دوای هێزەكانی 
ئەمەریكای كۆنە موستەعمەرەی خۆیەوە هاتۆتە عیراق. هەروەها ئینگلیز لە 
1917دا عیراقیان داگیركرد بوو. هەر لەو دەمەشدا بوو، روونتر لەساڵی 1918، 
تەواو كرد.  ناو سلێمانی، داگیركردنی كوردستانی جنوبیشیان  بۆ  بە هاتنیان 
خۆی،  داگیركراوی  دوو  بەهاوكاری  ئینگلیز   ،2003 بەهاری  لە  ئەمجارە، 
ئەمەریكا وكوردستان، عیراقی كۆنە داگیركراوی خۆی داگیركردەوە. بێگومان 
ئەو عیراقە هەمان ئەو عیراقە بوو كە لە ساڵی 1932دا ئینگلیز كوردستانی 
داگیركراوی پێوە لكاند وكردییە دیاری دەستی بۆ مەلیك فەیسەل كە چەند 
جارێك پرسی بووی ئەرێ زەحمەت نەبێ قەڵەمڕەوی مەملەكەتەكەم تا كوێ 
دەڕوات؟ حەتمەن جوابی ئینگلیزەكانیش دەبێ هەر ئەوە بووبێ: تا ئەو شوێنەیە 
كە باو و باپیرانی سەددام وساڵح موتڵەگ بۆیان هەیە هامشۆی تێدا بكەن!! 
كوردستان  هەرێمی  حكومەتی  2003دا،  تەمووزی  4ی  رۆژی  لە  وەختێك 
و كۆتایی  ئەمەریكا  رێكەوتی جەژنی سەربەخۆیی  لە  ئیدارەی سلێمانی،   -
خۆ  گەورەی  كیشوەری  بەسەر  بەریتانیا  ئیمبراتۆریای  هەژموونی  هاتنی 
رێكخەر لە چێوەی وڵاتە یەكگرتووەكانی ئەمەریكادا، ئاهەنگێكی رێز لێنانی 
لە شارۆچكەی دوكان بۆ ئەمەریكاییەكانی عیراق سازكرد، ئەمەریكاییەكان، 
بە سەرباز و سەفیرەوە، بەشدارییان لەو یادەدا كرد و تۆزێك لە گەرمای بەغدا 
یادەدا  لەو  كەوتبوونەوە.  دوور  بوو،  تازە سەرەتاتكێی  كە  تیرۆر،  هەڕەشەی  و 
كە هاوكاتی یادی دامەزراندنی حكومەتی هەرێمی كوردستانیش بوو، یەكەم 
كابینەی حكومەتی كوردستان لە 1992/7/4 دامەزرا، نوێنەری ئینگلیزەكانیش 
مەسەلەكەی  سەیری  فەنتازییە  شێوە  بەو  بەندە  وەك  نازانم  بەڵام  بوو،  لەوێ 
بوو؟ ئاڵای كوردستان  بۆنەیەكی دیبلۆماسی  لە  تەنها چاوی  یاخود  دەكرد، 
تەنها ئاڵای  ئاسمانەوە دەشەكانەوە و  بە  ئەمەریكا و ئاڵای عیراق  و ئاڵای 
هەواڵی  فانتازیای  سوریالییە  دیمەنە  ئەو  لەسەر  بۆیە  نەبوو!  لێ  ئینگلیزی 

خۆم وەك فەرمانبەرێكی میدیایی داڕشت: لەیادی سەربەخۆیی ئەمەریكا و 
یادی دامەزراندنی حكومەتی كوردستاندا، لەشارۆچكەی دوكان، ئاهەنگێكی 

ڕەسمی ساز دەكرێت!
ئینگلیزی گەڕاوە، سەرەتای پرۆسەكە بە نەفەسی رۆمانسی ئازادكردنی 
عیراقەوە هاتن كە هەمان هەناسەو نەفەسی تۆنی بلێرو جۆرج بوش بوو، بەڵام 
وردە وردە نەفەسی جەنگاوەری ئازادی گۆڕا بۆ نەفەسێكی تەقلیدی دەستی 
دەستی پێكردن. تەنانەت لەپرسی كەركوكدا. رۆژی 2003/6/10، پەرلەمانی 
كۆبوونەوەی  یەكەمین  له یادی  كەرتبوون،  درێژی  ماوەیەكی  دوای  كوردستان 
هێزە  هەموو  کرد،  تایبه تی  جڤینێکی  هه ڵبژێردراودا  په رله مانی  یه که مین 

عیراقییەكان لەوێ بوون، بە شۆڤێنی و دیموكرات و تازە بابەتیانیشەوە.
نەبوو  حكومەت  عیراق  لە  هێشتا  ئینگلیز  یەكەمی  لەسەردەمی  چۆن 
كوردستانی  مەملەكەتی  سلێمانی  لە  زادە  حەفید  مەحمودی  شێخ  كەچی 
ئەمجارە  كە  ئینگلیز،  دووەمی  لەسەردەمی  ئاوەهاش  راگەیاندبوو،  جنوبی 
ژمارەی تەنیشت ئەمریكا بوو، كوردستان حكومەت و پەرلەمانی خۆی هەبوو، 
راستییەكەی دوو حكومەت و یەك پەرلەمانی یەكگرتووی هەبوو، لەبەغدا كەس 
حكومەت نەبوو، عیراق لە قۆناغی جەی گارنەر و تیمە )راوێژكارییەكەییه وه ( 
ئه ویش  که   بوو  بریمه ر  پۆڵ  مه ده نی  حاکمی  ئیداره ی  قۆناغی  له   ڕووی 
)ڕاوێژکاری( خۆی هه بوو. ئەم راوێژكارانە لەو عیراقییانە پێكهاتبوون كە بە 
پارەیەكی زۆر و تێچوونێكی زۆرترەوە هاتبوون عیراق )ئاوەدان بكەنەوە( - تكام 
لەهەڵەچنی بەڕێز ئەوەیە دوو كەوانەی دەوروبەری ئاوەدانكردنەوەكە لا نەبەن، بۆ 

ئەوەی مانای راستەقینەی خۆی بدات بەدەستەوە.
عیراق حكومەتی نەبوو، نوێنەری سه رۆک وه زیرانی بەریتانیا تیم کرۆس، 
رێك لەو كۆبوونەوەیەی پەرلەماندا ئاخاوتنی هەبوو، قسەی زەردو سووری بۆ 
كورد دەكرد، ئێستاش ده ربڕینه که م لەخەیاڵە چۆن ختۆكەی ئارەزووە نەتەوەییەكانی 
كوردی دا و گوتی: )کاتێ گڕه  ئه زلییه که ی چاڵه  نه وتییه کانی که رکوکمان 
بینی، لێره،  بیر له  په رله مانی ئێوه  ده که مه وه (. نه ک هه ر ئه وه،  به ڵکو جۆن 
سیوارز به رپرسی مه ده نی به ریتانیا له  عیراق له  مایسی هه مان ساڵدا لێدوانێکی 

دڵفێنککه ره وه ی فەرموو که  وتی: ده بێت سنووری ناوچه  کوردییه کان فراوان 
بکرێت. چونکه  ئه م سنووره ی ئێستا له لایه ن )سه ددام حسێن(ه وه به ناڕه وا  کێشراوه .
ئینگلیزەكان بەم قسانە گڕیان لە جەرگی كورد بەردا، هەر وەختێك لە ناو 
فەرجی  و  فێڵ  تێدەگەم  و  یاد  دێتەوە  قسانەم  ئەو  دەبینم،  ئاگرەكە  كەركوك 
بەئاگاو  چەند  كوردیش  ئێمەی  یەكەو  وەك  هەر  هاتنیدا  هەردوو  لە  ئینگلیز 
بەدگومان بین، لەدەرئەنجامی ئەزموونە تاڵەكانی رابردوومان، هێشتاش قسەی 
ئەوەیان  قسەی  هاوپەیمانان  دەمەدا  لەو  بۆمان.  دانانە  برین  لەسەر  دەست  وا 
فڕێ دەدا بۆچی دەبێ )هەرێم( ئەمە قەدەری بێت كە ئەو ناوچانەی پێش 

2003/3/19 لە ژێر قەڵەمڕەویدا بوون، هەر ئەوە بەش و بەختی بێت؟
تەنانەت حكومەتی هەرێم - ئیدارەی سلێمانی تەداروكاتی ئەوەی دەستدابوویە 
كە خانەقین ئیتر بەپێی بەڵێنی هاوپەیمانان بەشێكە لە هەرێم. لەناكاو ئینگلیز 
خۆش  داگیركراو  دڵی  كە  نابێ  شێوەیە  بەو  ئا  »داگیركردن  یادی:  كەوتەوە 
شێخ  لەگەڵ  رابردوودا  سەدەی  سەرەتای  لە  ئەوەیە  وەك  داگیركەر  بكرێت«، 
مەحموددا كردیان، خێرە ئێستا لەسەدەی بیستویەكدا پێچەوانەكەی بكەن؟ ئیتر 
لەوێ بەدوا هەموو شتێك پەكخراو و ئینگلیز لەجێی ئەوەی شارەزایی خۆی 
تا  ئەمریكاوە  نەكردنەوەی هەڵەكانەوە خستییە خزمەت  بخاتە خزمەت دووبارە 
پەڵەی  هەڵەو  بابەت،  تازە  داگیركارێكی  وەك  خۆیان،  لەبەشەكەی  ئەوانیش 
نێوان  ناكۆكی  دەڤەری  ناوچەكانی  بەم جۆرە هەموو  دووبارەبكەنەوە.  ئینگلیز 
كورد و بەغدا لەنێوان ئاسمان و زەمیندا، لەنێوان هەڵەوپەڵەی داگیركەری كۆن 

ونوێدا، هەڵپەسێردران.
ئیتر كەركوك بووە كێڵگەی تاقیكردنەوە بۆ هەممی بیر و باوەڕو ئەزموونێكی 
ئینگلیزو ئەمریكا لەچارەسەری كێشەكاندا، لەكاتێكدا ئەو شارە خۆی ئەوەندەی 
دیكەی  شتی  تەعریب،  تاقیكردنەوەی  كێڵگەی  دوای  نەمابوو،  بەرەوە  بە 
لەسەر تاقیبكرێتەوە، بەڵام ئەمەسكایه و پۆڵ هارفی گوێیان نەگرت. كابرای 
ئیرلەندی لەجێی ئەوەی دەرسی بندەستی بزانێت بیروباوەڕە شكستخواردووەكانی 
رقی  كۆنە چەپ کە  ئەمەسكایەی  تاقیكردەوە،  كەركوكدا  لەمۆدێلی  خۆی 
لەئینگلیزو لەئەمەریکاش بوو كەركوكی وەك سەرزەمینی نوێ تەماشادەكرد كە 



97

دەشێ گورگ و مەڕی تەعریب و قوربانیانی راگوێزان تا سەر پێكەوە هەڵبكەن. 
ئەمەش نەك بە لیژنەی راستییەكان و لێكۆڵینەوە لەسەر تاوانی تەعریب، بەڵكو 
لەڕێی دیلێتكردنی مێشكی كورد كە ئەو گریمانەیە دابنێت گوایە لە كەركوك 
هیچ نەقەوماوە واتا کورد باوەڕ بکات کە )عف اللە عما سلف(. جا بزانن 
كەركوك هەموو رێیەكی بۆ تاقیكرایەوەو هەموو ناو و نازناوێكی بۆ بەكار هات 

تەنها ناوە راستەقینەكەی خۆی نەبێ، وەك بەشێك لەكوردستان.
دەڵێی كورد لەمێژووی خۆیدا ئەمە دەردو گرفتی بووە كە لەگەڵ فەرمانبەرە 
بچووكەكانی قونسوڵگەری بێگانان تێكگیربێت، ئەوان لەشلی و كورد لەتوندی. 
سەرەئەنجام راپۆرت و زمان لێدانی خراپی ئەوان سیاسەتی ئینگلیزو ئەمریكای 
بەڕێی هەڵەدا برد، وەك چۆن نووسینگەی ئینگلیز و دەستەودایەرەی مەندوبی 
سامی و خاتوو مسز بێل قسەی خراپیان لەسەر كورد بۆ وەزارەتی كاروباری 
موستەعمەراتەكان دەنارد تا بیروڕای )ئیجابی( خۆی لەسەر كورد بگۆڕێت. 
وینستۆن  تایبەتیش  بە  بوو،  باشتر  بەغدا  ئەوانەی  هی  لە  وان  بیروڕای  كە 

چەرچڵ كە گرێی دەروونی لەبەرامبەر قەوارەیەكی كوردی نەبوو.
ئەمجارەش ئینگلیز لە سەر خاكی عیراق بێ بەهرە بوون و بێ سەلیقە بوون 
وەك دیدی تەنگبینی جارانی مەندوبی سامی و تاقمەكەی. لێ تونی بلێری 
وتبووی  بۆیە  دەزانی،  مێژووی  حوكمی  و  زەخم  لەلەندەنەوە  وەزیران  سەرۆك 

)كەركوك سێوێكە هاكە كەوتە باوەشی كوردەوە(.
 لەوە دەچێ فەرمانبەرەكانی مستەر بلێر گوێیان لەوقسەیە بووبێت، بۆیە 
بەكۆڵێك منداڵی دزداشە لە بەرەوە دەیانەوێ بەر لەوەی سێوەكە بكەوێتە كۆشی 

كوردەوە، ئەوان بیخەنە باوەشی دزداشە له به رێکه وه !
سیاسەتی چەقبەستووی ئینگلیز دیاربوو لەبەر چی بوو؟ لە ترسی پێكەوە 
بەرجەستە  واقیعێكی  ببێتە  نەكا  كە  هەرێمە  و  كەركوك  زیاتری  گرێدانەوەی 
عیراقییە)عەرەبەكان(  وتبووی  كە  ئەدمۆنز  وتەكەی  لە  دەیە  چەندین  دوای 
دەزانن رۆژێك دێت كوردستان جیا دەبێتەوە، بۆیە ستراتیژییان ئەوەیە زۆرترین 
و فراوانترین زەوی و زارو سامانی ئەم ناوچەیە ببەن، پێش ئەوەی لە دەستیان 
سەرەوە  لە  هات،  دووفاقی  تووشی  ئینگلیز  ئەوەش  لەبەر  هەر  دەربچێت. 

لە   58 ماددەی  رێگای  نەخشە  بۆ مسۆگەركردنی  دەكرد  ئیمزا  بەڵێننامەی 
قانوونی ئیدارەی دەوڵەت تا كورد بەشداری هەڵبژاردن بكات و لە بنەوەش خۆی 
لە بەرپرسیارێتی دوور دەخستەوە. بگرە ئەویش وەك زۆر لایەنی تر هەتا توانی 
لەكەركوك.  دەكرد  كوردی  داخوازییەكانی  بەرزی  بنمیچی  باسی  لەوێ  لێرەو 
لە  نایەنەدی و سیاسەت هونەری مومكیناتە.  گوایە ئەم شتە موستەحیلانە 
و  ملكەچی  كەی  دەنا  بێ،  موستەحیلات  هونەری  دەبێ  سیاسەت  كاتێكدا 

بێدەسەڵاتی، جێی شانازی و بردنەوەیە؟

گیسكەكەی هەیاس

لەم رێڕەوی گێڕانەوەدا لەسەر هاتنی ئەمریكا، مەبەستم بوو وێكچوون و 
لە  ئەگەر  بكەم.  بەراورد  ئینگلیزدا  پێشووی  هاتنی  لەگەڵ  جیاوازییەكانی 
هێڵێكی گشتگیردا هەڵیسەنگێنی دەبینی قرساندنەكە بە گوێرەی جیهانبینی 

و بەرژەوەندیی هەڵسەنگێنەر دەگۆڕێت.
بۆ بیرمەندێكی وەك برنارد لویس، هاتنی ئەمریكا لەهەمان كاتدا كە هاتنی 
دووەمی رۆژئاوایە بۆ رۆژهەڵات، هاتنێكیشە بۆ تەواوكردنی ئەركەكانی هاتنی 

یەكەم كە ئینگلیز پێی تەواو نەكرا.
بۆ شیعە رەنگە تۆڵەكردنەوە بێت لەزوڵمی مێژووی هاوچەرخ كە سوننەی 
و  عیراق  سەرداری  كردە  كەمینییەشەوە،  دۆخی  بەو  ئینگلیزی،  هاوپەیمانی 
ئەوانی زۆرینەشی لە بەهەشتی دەسەڵات و قودرەتمەندی بێ بەشكرد. ئەمە 
دەردێكی هاوچەرخی یەكسان بوو، یان هیچی كەمتر نەبوو، لە دەردی مێژوویی 

شیعە كە خەمی كەربەلایان لە كۆڵ ناوە.
نا  و  لەناكاو  و  شۆك  شتێكی  ئەمریكییە  هاتنە  ئەم  لەوانەیە  سوننە،  بۆ 
تر  جارێكی  داگیركەر  چی  یانی  ئەوەیە،  سوننە  پرسیاری  بێت.  پێویستیش 
بێتەوەو قۆناغی ״سەربەخۆیی نیشتمانیی״ بباتەوە سەر چوار گۆشەی یەكەم؟ 
بۆ ئەوان پرسیار ئەوەبوو بۆچی دامەزراوەی دەسەڵات لەم وڵاتەدا بایی ئەوەندە 

توانای بەرەنگاری هاتنەوەی داگیركەری نەبێت؟
سوننە چیرۆكی ئاواكردنی مەملەكەتی عیراق بە چیرۆكی خۆیان دەزانن 
یەكەمی  لەگێمی  عیراق  داگیركەری  لەگەڵ  ململانێ  ئیدارەدانی  یاری  و 

ئینگلیزی و گێمی دووەمی ئەمریكیدا بەیاری خۆیان دەزانن. ئەزموونی سوننە 
كردبوون هەم هەشتا ساڵ وڵاتی  نما  بۆ  وای  دەستەبژێرێكی  دەوڵەتداری  لە 
بەڕێوەبردو هەمیش بایی ئەمە یەدەكی وزەی تێدابوو كە سەرەڕای )لێقەومانی( 
ئەم پێكهاتەیە لە دەورانی عیراقی شێوە ئەمریكاییدا، بەڵام توانییان زوو بەزوو 
راپسکێن و ڕاببنەوە و لە ململانێی بەدەستهێنانی بەشدا شان لەشانی شیعەو 
لە  فراوان  پانتایی  لێسەندنەوەی  سوننەو  تەنی  داهێزرانی  بدەن.  براوە  كوردی 
دەسەڵات و لەقودرەتمەندی، رێی لە سەر لەنوێ خۆخڕكردنەوەو تێهەڵچوونەوەی 

وان نەگرت، چونکە خەزینی وزەیان هەبوو.
زۆر كەس وا دەزانن كە سوننە مادام ئێستا وەكو جاران لە پلەی یەكەمی 
شۆكی  قەبارەی  لەچاو  لەڕاستیدا  دۆڕاوە.  وابێ  كە  نییە  دەسەڵاتدارێتییدا 
هاتنەكەی ئەمریكا سوننە كەمترین قودرەتمەندی لەدەستچووە، ئەوەشی لەدەستی 
چووە، وەك بۆ نموونە، كەوتنی حوكمدارێتی توێژێك لەدەستەبژێری سوننەكان 
لەچوارچێوەی دەسەڵاتدارێتی بەعسدا، ئەوانە بەهاتنە پێشەوەی سەركردایەتی 
نەوەی دووەم و سێیەمی سوننەكان زۆر زوو قەرەبووی كەوتنی بەعسییان پێ 
کرایه وه  و بگرە لەهەندێك جومگە دەبینرێت سوننەش كەڵكیان لە ئازادی عیراق 
وەرگرت بۆ فراوانكردنی بژارە سیاسییەكانی بەردەمیان. ئێستا فاكتەری سوننی 
لەگەمە دیموكراسییەكە بەشدارەو ئالیەتی دیموكراتی دەخاتە خزمەت ئەزموونی 

سیاسیی درێژخایەنی خۆیەوە.
خۆیان  بۆ  دەسەڵاتیان  ئەوان  بەعسدا  لەسایەی  راستە  دەزانن  سوننەكان 
قۆرخكردبوو، بەشی كوردو شیعەیان لێنەدەدا، بەڵام ئەوەش باشتر دەزانن كە هەر 
بڕیاری  ئەوانیش  لەجێی  قۆرخكردبوو،  لەوانیش  دەسەڵاتی  بەعس  كاتەدا  لەو 

دەدا.
قۆرخكردنی  لەدەستدانی  سوننەوە،  لەدیدی  ئەمریكا  هاتنی  حاڵەدا  لەم 
دەسەڵاتە بەسەر تەواوی عیراقدا، لێ لەهەمان كاتیشدا گێڕانەوەی ئازادی و 
بژارەی بەردەمە بۆ ئەوانی سوننە لەگۆڕەپانی نوێنەرایەتی خۆیاندا. لەبەر ئەوە 
هاتنی ئەمریكا گێڕانەوەی ئازادییە لەنوێنەرایەتی سوننەو هەروەها دەرهێنانی 
حوكمیشە لە دەست سوننە. دوانەیەکی بە ئازارە کە دەکرێ بڵێین: رەحمەت 

عەزابی هێنا.
یانی هاتنی دووەم، هاتنی ئەمریكا، ئەو حوكمەی لەدەستدان كە لەهاتنی 
یەكەم، هاتنی ئینگلیز، بەدەستیان هێناو دواتر لەعیراقی جەمهوریدا، بەیەكجاری، 
دیموكراسییە  ئەو  ئەمریكا  هاتنەی  ئەم  بەپێچەوانەشەوە  بردیان.  خۆیان  بۆ 
نوێنەرایەتییەی پێدانەوە كە لەسەردەمی حوكمڕانی جەمهورییەكاندا لەكیسیان 

چوو بوو.
زۆركەس لەباسی هەڵوێستی پێكهاتەكانی عیراق لەوەتەی سەددام رووخاوە، 
ئەو شرۆڤەیە بەرهەڵدا دەكەن گوایە: سوننە لەئایندە، شیعە لەرابردوو، كوردیش 
لەهەردووكیان دەترسێ، لێ ئەم شرۆڤەیەی ئێمە لێرەدا دەیخەینە ڕوو، رەهەندە 

فرەكان و پێكدادانیان روون دەكاتەوە.
شیعە: وا لەئەمریكا دەڕوانێ كە دەرفەتی پێدا دەسەڵات وەربگرێ، بەڵام 

گلەییشی لێی هەیە، چونكە ئەم مافەی بە نەیارەكانیشی داوە.
بەڵام  دەرهێنان،  لەچنگ  دەسەڵاتی  كە  دەڕوانێ  لەئەمریكا  وا  سوننە: 

ئازادیشی پێداون.
كورد: وا لەئەمریكا دەڕوانێ كە لەچنگی زوڵم و زۆرو بندەستی دەریهێناوە، 
بەڵام لەبەرزەخی نێوان جارانی دیكتاتۆری و ئایندەی زۆرینەی دیموكراسیدا 

بەحەواوە هەڵیپەساردووە.
لەم دیدە كوردییە، سونییە، شیعییەوە هەر سێ لا بەجیا جیهانبینی لەسەر 
هاتنی ئەمریكا گەڵاڵە دەكەن و ئەو كاتە هەر سێ جیهانبینی یەك دەگرنەوە 

كە هەر لا لەو سێ لایە بەراوردی دەسكەوت و خرچانەكانی یەكتری دەكەن.
بەڵام هەمیشە بۆ كورد دوو رەهەندی دیكەی بەراوردیش لە كایەدایە:

و  دەستكەوت  لەچاو  خەسارەكان  و  دەسكەوت  بەراوردی  یەكەم:  ڕەهەندی 
خەسارەكانی كورد لەژێر دەستی ئینگلیزدا.

وەكالەت  داگیركەرە  ئەوی  لەگەڵ  شتانە  ئەو  بەراوردی  دووەم:  ڕەهەندی 
یان  داوە،  كوردی  بە  عیراقە،  دەوڵەتی  مەبەستمان  لێرە  ئیقلیمییەكە،  پێدراوە 

بەسەر كورددا هێناویەتی، لەدەسكەوت و لەخەسارەت.
خاڵی گرنگ لە هەر هەڵسەنگاندنێكدا دەبێ ئەوە بێت هەرگیز موفازەلە 

لەنێوان داگیركەرانی ئیقلیمدا نەكرێت. گوایە ئەمیان لەویتریان باشترە.
دەكاتەوە  سوور  ئیقلیمی  داگیركەری  لە  چاو  نێودەوڵەتی،  -داگیركەری 
رادەیە پشتیوانی كورد  ئەو  تا  نە  بەڵام  بوونی كورد دەكات،  پێشێلی  وەختێك 
بگرە  مافەكانی.  هەموو  یان، مسۆگەركردنی  زوڵموزۆر،  لەهەڵگرتنی  بكات 
بەكار  دەستمایەیەك  وەك  ئیقلیمی  لەداگیركەرانی  خۆی  چاوسووركردنەوەی 
دێنێت كە هەندێك شت لەكورد بگێڕێتەوە بۆ گیرفانی داگیركەرە ئیقلیمییەكان.
كەوا بێ ئەمریكا ناهێڵێ عیراق ئەنفالمان بكاتەوە، پشتیوانمانە لەو قەوارەی 
ناوی هەرێمە، بەڵام تا ئەو سنوورە ناڕوات كە تەواوەتی كوردستان بگەڕێتەوە 
سه ر هه رێم، بەڵكو بە پێچەوانەوە، ئیعتباری خۆی لای ئێمە، وەكو پشتیوانێك، 

بۆ لێگێڕانەوەی ماف، نەك گەڕانەوەی ماف، بەكار دێنێت.
كارتی  وەك  ئەمریكا  زۆرجار  بۆیە  دەزانن،  ئەمە  ئیقلیمییەكان  داگیركەرە 
لەسەر  بەقسەكردن  ئەم گوشارە  ئەمریكاش  دەخەنەگەڕ.  ئێمە  لەدژی  گوشار 
عەیبوعاری حوكمڕانی كوردی تەرجەمە دەكات. نەك بۆ ئەوەی ببێتە سەرەتایەك 
بۆ لەباربردنی ئەو حوكمڕانییە، بەڵكو بۆ ئەوەی حوكمی كوردی مژوڵ بێت بە 
داكۆكیكردن لەخۆی، لەجێی ئەوەی مژۆڵ بێت بەململانێ لەپێناو وەرگرتنەوەی 

كەركوكدا.
دیارە حوكمڕانی كوردی لەهەرێمدا بێ كەموكوڕی نییەو شایانی رەخنەو 
گوشار خستنەسەرە، بەڵام كات و شوێنی بەشێك لەهەڵمەتی رەخنەكان، لەوانەش 
هی پیاوە پرۆ توركەكە، رەوتی نووسینی مایكڵ رۆبن، دەریدەخات كە رەخنەش 
رەخنانە  ئەو  لێسەندنەوەوە.  كەمكردنەوەو  و  لەبازاڕی سەوداكردن  نییە  بێبەری 
زیاتر لەو كاتانەدا دێن كە كورد بنمیچی داخوازییەكانی بەرز دەبێت، هەڵبەت 
مەیلی  هەندێك  و  نەوت  و  كەركوك  كە  ئەوانەوە  لەڕوانگەی  بەرزبوونەوەیەك 
شەراكەتی كوردستانی سەرتاسەری لێ بخوێنرێتەوە. رەنگە كەم كەس ئەوەی 
لەبیر بێت كە مایكل رۆبن هەمان ئەو مایكل رۆبنەیە كە پشتیوانی كورد بوو 
وەختێك كورد ململانێی سەدامی دەكرد لە هەرێمی كوردستانەوە. جا كە ئەو 
پێشەوە، سەنگەرەكان  هێنایە  بنچینەییەكانی  داخوازییە  دوای سەددام  هەرێمە 
جیابوونەوە. بۆیە رۆبن داوایكرد كورد، هەر بۆنموونە، شەڕی PKK بۆ تورك 

بكات. ئەگەریش ئەوەنەكات ئەوا دەسەڵاتی كوردی گەندەڵە!
بەشە  ئەو  خۆماڵیدا  لەئاستی  كوردی  دەسەڵاتی  رەخنەگرانی  هەڵبەت 
لەداخوازییەكانی رۆبن دەقرتێنن كە داوادەكات، دەسەڵات شەڕی PKK بكات. 
ئەگینا گەندەڵییەكەی كە هەیەو كەمیش نییە، هی ئەوەیە لەسەری بنووسرێ 
بەوەی  لەدژی كورد  بیانوو  ببێتە  نەك  بەڵام  بدرێت،  لەسەری خەڵک سزا  و 

كەركوك و نەوت و سیاسەتی كوردستانیی لێ قەدەغە بكرێت.
)كورد(انەی  لەسیاسەتی  كوردی  ناوێكی  بشێت  پەیوەندییەدا  لەم  ئەگەر 
ئەمریكا بنێین ئەوا دەكرێ بڵێین )ستراتیژیی گیسكەكەی هەیاسی خاس(ە: نە 
زۆر قەڵەوبین که  بوغرابین و نە زۆریش لەڕو لاواز بین که خەرجی بەخێوكردنمان 
بكەوێتە سەر وان. به ڵام ئێمه  به پێچه وانه وه  نامانەوێ لەڕو لاوازین، كە بخورێین 
و ناشمانەوێت قەڵەو بین كە خەڵك لێمان بترسێت. گەرەكە بە تەندروستییەكی 
باشەوە بچینە گۆڕەپانی ململانێیەوەو پێشم وایە هەر بەوە گرەوەكە دەبەینەوە، 
یان  عەرەب،  رەخنەی  سەنگەری  لە  خۆمان  رەخنەی  سەنگەری  بەوەش  هەر 
هەر داگیركەرێكی ئیقلیمی جیادەكەینەوە وەخاتێك دەخوازین رەخنە لەئەمریكاو 

رۆژئاوا بگرین.
رەخنەگرتن لەئەمریكا نابێ پاكانە بۆ هەڵسوكەوتی داگیركەرانی ئیقلیمی 
قاعیدە،  و  سەددام  بدوێین،  سەردەستەكانەوە  نەتەوە  لەسەنگەری  و  بكات 
تازەدا،  لەعیراقی  موسلمینیش  عولەمای  هەیئەی  سەدرو  جاران،  لەعیراقی 
رەخنەیان لەئەمریكا هەیە. ئەمما هی ئەوان جیایە لەوەی ئێمە. شتێك كە زۆر 

نووسراوەی ئوسوڵگەرایی لەكوردستان لێیان تێكدەچێت.
وەك چۆن ئێمە ئاستی جیاوازی داگیركراوی كوردستانمان هەیە، ئاوەهاش 

دەبێ ئاستی جیاوازی سەركۆنەو رەخنەگرتنی )داگیركەران(مان هەبێت.
بەڵام با لێرەدا بپرسین كە ئەمریكا دەڕواو عیراقێكی نوێ جێدەهێڵێت، ئیتر 

كێ داگیركەرە؟

لە شێوە گشتییەكەیدا هەر عیراق داگیركەری كوردستانە، لەگەڵ هەندێك 
تەحەفوزدا كە رەنگە گرفتی ناولێنان دروست بكات. دەنا لەناوەڕۆكدا مادام 
بەشێكی ئیرادەی كوردو كوردستان لای عیراق گلدراوەتەوە، كە وابێ هێشتا 
بندەستی  ئەگەر  بندەستە،  كوردستان خاكی داگیركراوو كوردیش میللەتێكی 
نەتەوەی سەردەستی عەرەبی عیراقیش نەبێت لەسەر ئەنجامی جێبەجێكردنی 
دینگە  دامودەزگاو  ئیرادەی  بندەستی  هەر  خۆ  ئیتحادیدا،  دەستووری 
بنچینەییەكانی دەوڵەتی )مەركەزی( دەبێت كە مەركەزییە لەفەرهەنگ و لە 
تەفسیری دەستوور. چونكە هێزە عەرەبییەكان بەلای خڕكردنەوەی هێز و بڕیار 

لەبەغدا، دایدەشكێننەوە.
قسەیان  كوردایەتی  ئەدەبیاتەكانی  هەروەك  مێژووییەوە،  شرۆڤەی  لەباری 
ئاسایی:  لەداگیركاریی  پیسترە  دۆخێكی  كوردستان  دۆخی  كردووە،  لەسەر 
بەنیسبەت  لكاندن  دۆخی  و  بەشەكان  هەموو  بەنیسبەت  دابەشكردن  دۆخی 

كوردستانی باشوورەوە.
پادشاییدا  دەوڵەتی  دامەزراندنی  لەبەرایی  كوردستان  لكاندنی  دۆخی 
مەرجدار كرابوو بەدابینكردنی مافەكانی كورد لە چوارچێوەیەكی دیاریكراودا، 
پێش لكاندنەكە وا بڕیار بوو دوو ئیدارەی كوردستانی و عیراقی هەبێت لەژێر 
لەگەڵ  لەبەغدا  و عەرەب  كورد  دەبوایە  بەریتانیا، گوایە  ئینتیدابی  سایەی 
چەتری  یەك  لەژێر  قەوارەیەی  دوو  لەم  تەگبیركردن  بۆ  دابنیشن  ئینگلیز 
ئینتیدابدا دەبن، به ڵام وردە وردە ئەم بەڵێنانە كەوتنە ژێر پێیانەوەو لەبنچینەدا 

راپەڕینی بەر دەركی سەرای سلێمانی، لە ساڵی 1930، بۆ لەقاودانی یەكەم 
ئینگلیزییەوە  بەعیراقی  لكاندنە  ئەم  لەساڵی 1932  بوو.  لكاندن  وێستگەی 

جێگیر كرا.
لەسەرەتاوە عیراقی عەرەبی سونیی خۆی راستەوخۆ نەدەهاتە ناو خاوەندارێتی 
بەتایبەتیش لە لانكی ناسیونالیستی كوردی لەو سەردەمەداو  لە كوردستان. 
تائه مڕۆش، سلێمانی. وەك چۆن لە بۆردومانی كوردستان و بەرپەرچدانەوەی 
شۆڕشی شێخ مەحمووددا ئینگلیز لە جیاتی مەملەكەتی بێ قودرەتمەندی 
سەربازی عیراق ئەمەی دەكرد، ئاوەهاش لە دانوستاندن وتەگبیرە سیاسییەكانی 
پەیوەندیی نێوان بەغدا و كوردستاندا ئینگلیز لە پێشەوە بوو و عیراقییەكان یان 
رۆڵێكی لاوەكییان هەبوو، یان ئەو تێز و پێشنیازەیان دەخستە ڕوو كە ئینگلیز 

دەرسی دادەدان. 
جارێكی تریش دەكەومەوە داوی كەمەندكێشی بەراوردەوە و بیرتان دێنمەوە 
كە لە سەرەتای پرۆسەی رزگاری عیراقدا، بۆ ئاسایی كردنەوەی پەیوەندی 
لەگەڵ  قەڵەمڕەوی خۆی هەبوو،  و  ئیتر حكومەت  نێوان كوردستان، كە  لە 
بەغدای حكومەت كەوتووی دوای ڕاماڵینی بەعسدا، ئەمەریكاییەكان لەسەر 
شیعی،  عەرەبی  عیراقی  ئەمجارەیان  عیراقییەكان،  بوون.  پەیوەندی  هێڵی، 
خۆیان بەشەرمەوە دەیانویست لەرێی بودجە و یاسا و هەماهەنگییەوە كنە بكەن 
بەغدا  وەزارەتێكی  هەر  لە  ئەمەریكا  مەدەنی  ئیدارەی  كوردستان.  بێنەوە  و 
ئەدمۆنزێك، یان چەند كاپتن لاین و مێجەر سۆنێكی دانابوو كە ئیشیان ئەوەبوو 
كورد و بەغدا هان بدەن لە بیناكردنەوەی دەوڵەتی عیراقدا پێكەوە كار بكەن. 
بگرە لە دەركەوتەكانی ساڵی 2004دا، سوپای ئەمەریكا لە جێی عیراقییە 
ڕەسمییەكانی بەغدا، لە فەلوجە ״موقاوەمە״ی كوتا و لە نەجەفیش سوپای 
مەهدی داڕزان. لە بەردەم ئەم دیمەنەدا، كە تازەترین تەكنیكی جەنگی، لە 
تۆپ و تەیارە و دەبابە، عیراقییە هەڵگەڕاوەكانی لەبەر چاوی كاڵی عیراقییە 
تازەكان تەمبێ دەكرد، سەركردەیەكی كورد توانجی دابوو: ״هەرچەند سەیری 
وەبیرم دێتەوە كە عیراق خەریكە قودرەتمەندی سەربازی  ئەم دیمەنانە دەكەم 

وەدەست دێنێتەوە و دەبێ حیسابێك بۆ ئەم دۆخە بكەین״.

ئەو قسەیە و  بە خانەقین، ساڵی 2008،  لەگێچەڵەكەی دەوڵەتی عیراق 
كوردەكە  كە سەركردە  كراوە  ئەو حسابە  نها  نازانم  یاد.  كەوتەوە  دیمەنەم  ئەو 
باسی دەكرد یاخود نا؟ بەڵام بۆ تەواوكردنی باسەكە دەگەرێمەوە سەر دەورانی 
لەسەر  بوو  گەلان  كۆمەڵەی  مەرجی  كە  كورد،  مافەكانی  ئیتر  سەرەتا، 
مەملەكەتی عیراق بۆ لابردنی ئینتیداب، وا گرمۆڵە كرایەوە بە جۆرێك بڕیار 
عیراقێكی  گیرۆدەی  بووە  كوردستان  ئیتر  نەیاندەناسییەوە،  خۆشیان  لێدەركان 
گیری  بەدەستییەوە  یەكەمیش  فەیسەڵی  مەلیك  تەنانەت  كە  ئاڵۆز  و  تەڵخ 
بە  بوو،  عیراق  بابەتی  تازە  مەملەكەتی  بونیاتنەری  بەحساب  كە  خواردبوو 
كردبوو  مەملەكەتەكەی  سنووری  لەسەر  تەماعكارانەشی  پرسیاری  حساب 
داخۆ كوردستانەكەی شیخ مەحموودیش دەگرێتەوە، یان نا؟ زۆری نەبرد ئەم 
لەنامەیەكی دیكۆمەنتیدا گومانی خستەسەر  مەلیكە حیجازییە هاوردەكراوە 
تەنی  و  سەری)كوردستان(  کە  مەملەكەتەكەی  ئەم  نیشتمانیی  ناسنامەی 
)عەرەبستان( پێكەوە نەدەگونجان و لەولاتریشەوە شیعەنشینەكەی لە مەركەز 

ولە دەوڵەت ودەستكەوتەكانی تەوەلا بوو.
لێ  سەری  خۆشی  عیراق  مەملەكەتی  كە  دا  وا  لكاندنێكی  دۆخی  لە 
خستنەبەر  تەماع  لەرێی  و  هەڕەشە  لەرێی  وردە  وردە  ئینگلیز  و  دەرنەدەكرد 
كوردستانەوە كاری لەسەر دەكرد، كورد دڵی لای بزووتنەوەكەی شێخ مەحمود 
و دەستودەماری بە یاساو رێساو ئیلتیزاماتەكانی دەوڵەتی عیراقەوە گرێدرابوو.
لەدەوڵەتی پادشاییدا كورد تەنها وەك عیراقییەك بۆی هەبوو لەده وڵه تداری و 
چانسی رۆڵگێڕانی سیاسییدا بێتە كایەوە، لەم بەستێنەدا بوو چەندان كەسایەتی 
و گەورە فەرمانبەرانی كورد لە كابینەو دەزگاكانی بەغدادا هەڵكەوتن وەك 
محەمەد ئەمین زەكی بەگ و تۆفیق وەهبـی و جەلال بابان كە سەرەدەستەیان 
ئەمانە چیرۆكی  بەڵام  بوو،  لێوەشاوەكەی كورد، سەعید قەزاز،  دەوڵەتمەدارە 
بەشداری تاکه  که سی بوون و هیچ كردەوەو قەوارەیەكی دەستەجەمعی كوردی 

لێنەكەوتەوە. ئەم دۆخە لەسوپاشدا هەبوو.
هاوتەریب لەگەڵ ئەم پشكدارییە كوردییە مەرجدارە لە دەستمایەی سیاسی 
عیراقێتیدا، هێڵێكی كوردایەتی مەدەنی سنووردار جار بەجار خۆی نیشان دەدا، 

بێسوودەكەی محەمەد ئەمین زەكی بەگ بۆ دروستكردنی  وەك دوو تەقەلا 
داخوازی  وەك  یان  بێت،  نێوەندەكەی  كەركوك  كە  كورد  خۆبەخۆیی  ئیدارەی 
ئیسماعیل ئاغای رواندزی و چەند كوردێكی مەرد لەناو هۆڵ و داڵانەكانی 
پەرلەمانی پادشاییدا. ئەمما كوردایەتییە سەنگەر لێدەرەكەی دەرەوەی دەوڵەتی 
رەسمی عیراق، ئەوا لەسییەكان تا نیوەی چلەكان، یان وەك شۆڕش و راپەڕینی 
شێخ مەحمود و دواتر شۆڕشی بارزان، یان وەك كۆمەڵە و حزبە نهێنییەكانی 
بوو.  قەوارەگرتنی  سەرەتاتكێی  رزگاری،  و  شۆڕش  هیواو  و  داركەر  وەك 
لەهەمبەر عیراقێتی بێ كەمەندكێشی پادشاییدا، حزبی شیوعی عیراق لەبەرەی 
ئۆپۆزسیۆنەوە جۆرێك لەعیراقێتی لەناو كورددا پەرە پێدا كە )دەسكەوتەكان(ی 
سەرەنجڕاكێش بوون بۆ كوردی بندەستی پادشایی، رەوتێكی كزیش هەبوو باوەڕی 
ده کرد كە ئینگلیزی ״دیموكراتخوازی״ روو لەشەڕی جیهانی دژی هیتلەر، 
پشتیوانییەی  لەو  بێت  جیاواز  كوردایەتی،  بۆ  بێت  تازە  پشتیوانێكی  دەشێ 
لەگەورە فەرمانبەرانی كوردی دەكرد تا تێكەڵ بە )ئوممەی عیراقی( بن و 
لەناو دامودەزگای پادشایەتیدا بەشوێن مافەوە بن و خەونی قەوارەیەكی، فراوان 
یان بەرتەسكی كوردستانی، فەرامۆشبكەن. ئەدەبیاتی شیوعی باسی مافی 
چارەنووس و پرەنسیبـی دەوڵەتی كوردی دەكرد با ئەم ئیتخیارەشی وەك )أبغض 
الحلال(ی جیابوونەوەی ژن و پیاو وێنا كردبێت. لەدیوە كوردیەتییەكەشدا چ 
)هیوا(كەی رەفیق حیلمی كە دواتر لەنێوان كوتلەگەری چەپ و راستی خۆیدا 
داڕزاو چ )شۆڕش(و )رزگاری(یەكەی ساڵح حەیدەری، خەباتیان قۆناغبەند 
كردبوو. ستراتیژی مافی چارەنووس و دەوڵەتی كوردی قیبلەنومای دوور بوو، 
مافە سەرەتاییەكانی وەك خوێندن و دامەزرادن و هەندێك ئیجرائاتی چاكسازی 
دوور و لانی  ئامانجی  نێوان  لەم مەودایەی  واتە  بوو.  بەرنامە  لانی كەمی 
دەكردو هەمیش چاوی  بەرنامەدا كورد هەم عیراقێتییەكی )كاتیی(  كەمی 

لەكوردستانێتی و لەقاودانی داگیركاری بوو.
خۆی  چه پگه رایی  به  تێڕوانینی  په ره ی  ئه حمه د  برایم  تردا  له ده ورانێکی 
دروست  عیراقێتی  واقیعی  و  کوردستانێتی  له نێوان  گونجانێک  تاوەکو  دا 
بکات، هه روه ک له  نامیلکه ی )عه ره ب و کورد(ی ساڵی 1937دا ئه ندێشه  

سه ره کییه کانی داڕشتبوو.
كوردایەتی  ئەدەبیاتی  شرۆڤەكارییەی  بەو  پێداچوونەوە  ئێمە  كە  ئێستا 
عیراقێتی״  و  كوردستانێتی  ״هاوكێشەی  ئاوێتەی  دەبینین  دەكەین  كلاسیك 
لە  ئینگلیزیدا  و  پادشایی  لەناو مەنگەنەی عیراقێتی شیوعی و عیراقێتی 
دایكبووە. دوای بڕانەوەی جەنگی جیهانی دووەم و تەگبیرەكانی دوای ئەو 
جەنگە كە دەوڵەتی گەورە گەورەی پەرت و دابەشكرد، وەك ئەڵمانیاو كۆمارە 
لەناو  بەشەكانییەوە  بەهەموو  كوردستان  هتد،  و...  بەلتیك  داگیركراوەكانی 
دەوڵەتە داگیركەرەكانیدا قەوارەی گرت و لەوەشەوە كوردایەتیش بۆ هەر بەشێك، 
لەبەشێكدا، لەقاڵبدرا. لێرەوە تیۆریی مەسەلەی كورد یەك مەسەلەو لە هەمان 
كاتدا چەند مەسەلەیەكیشە خۆی لەچەندین بزووتنەوەی هەڵكەوتی مێژوویی 
وەك  كاتێكدا  لە  بەشێك  لەهەر  بەرجەستەكرد، كوردایەتی  و جوگرافی جیادا 
قەوارە ماڵی خۆی جیاكردبۆوە، بەڵام وەك هاوپەیمانێتی بناغەی هاوپەیمانێتی 
لەگەڵ هێزە سەرتاسەرییە گۆڕانخوازەكانی دەوڵەتانی داگیركەری كوردستان 
دانا، ئەم دۆخە لەعیراقدا هزری عیراقێتی جێگیرتر كردو خەباتی كوردایەتی 
لەسەرەوە  هەڵشاخانە  ئەم  هەڵشاخان.  ئینگلیز  و  پادشایی  دەوڵەتی  بەڕووی 
لەگەڵ هێزە عیراقییەكانی تردا بەناوی كۆنەپەرستێتی و وابەستەیی حوكمڕانی 
پادشایی بۆ ئینگلیز دەكرا و لەپەنهانیشدا بۆ رەتكردنەوەی داگیركاری بوو. 
واتا بەرەنگاری كورد لەگەڵ حكومەتی عیراقی داگیركەردا وێنەی خەباتێكی 
پێشكەوتنخوازی عیراقی لە دژی حكومەتی عیراقی وابەستەی ئینگلیزی 

لە خۆی پێچا.
دوای گۆڕانكاری 14ی تەممووزی 1958، دەستووری كاتی عەبدولكەریم 
قاسم، یەكەم ئاماژەی شەراكەتی نیشاندا بەوەی لە ماددەی دوویدا نووسیبووی 
كوردو عەرەب هاوبەشن لەم وڵاتەدا، هەرچەندە دواتر قاسم شەڕی كوردی كردو 
حكومەتەكانی دوای ئەویش، هی قەومی و بەعسییەكان، كەوتنە باجكاری 
لەم چەمكە هەرگیز جێبەجێنەكراوەی شەراكەتدا، بەڵام عیراقی جەمهوری بەو 
هەموو زوڵم و زۆرو كوشتارەی لەكوردیش كردی، هێشتاش زیاتر لەعیراقی 

پادشایی گیانی عیراقێتی لەناو كورددا پەرەپێبدا.

لە سەردەمی جەمهوری، بەتایبەتی جەمهوریەتەكەی سەددامدا، بۆ یەكەمین 
جار دیاردەگەلێكی سەرنجڕاكێش قەومان كە كەسێتی كوردستانیشی تووشی 
دووفاقی و پەرتەوازەیی گەورە كرد. لەسەرێكەوە واقیعی نزیكەی چەندین دەیە 
لەداگیركاری و لكاندنی كوردستان، تۆرێكی بەرژەوەندیی گەورە و بچووكی 
لەناو كۆمەڵی كوردەواری، لەدەوڵەتی تازەدا، دروستكرد، كە راپسكان  لێی 
زۆر زەحمەت بوو، لەسەرێكی تریشەوە كوردایەتی بناغەی قووڵتری داكوتاو 
شۆڕشی ناوچەی رزگار و دامودەزگای سیاسیی دانا كە لەئاستی جیاجیادا 

هەژموونی بەسەر كوردستان و ژیانی كوردستانییانەوە هەبوو.
بزووتنەوەی كوردایەتی لەچەند دەیەکانی پێش نەوەدەکانی سەدەی ربردوودا 
رابردوودا، شەریكە بەشی دەوڵەتی عیراق بوو لەپیادەكردنی دەستڕۆیشتوویی و 
هەژمووندا. لەهەمانكاتدا دەوڵەتی عیراق لەخەیاڵدانی هاووڵاتی كوردو كۆمەڵی 
كوردەواریدا دوو دیوی هەبوو، دیوێك یاساو رێساو تۆڕی پەیوەندییەكانی وەكو 
دەوڵەت لەگەڵ كورد بوو، وەك رێكخەری نەزمی گشتی و مافە مەدەنییەكان، 
سوپای  خاوەن  و  دیكتاتۆر  داگیركەری  حكومەتێكی  وەك  تری  دیوێكی 
داگیركاریی لە كوردستاندا. كورد بۆ دیوی یەكەمی دەوڵەت وەك رێكخەری 
ژیان و مافە مەدەنییەكان، دەورانێكی مامەڵەی بەڕێكردبوو، بەڵام بۆ دیوی 
دووەمەكەی وەك بەعسی داگیركەر، ئەوا لەجەنگ و دەعوای بەردەوام دا بوو.
كوردایەتی لەڕێی ئەم دیوە دەعوایەوە نفوز و هەژموونی خۆی پتەودەكرد، 
بەڵام وەك بزووتنەوەیەكی سیاسیی كە بەپێی یاساكانی داگیركەر )یاساغ و لادەر 
بوو( نەیدەتوانی كار لەمەرجە بابەتییەكانی كوردەواری بكاو تەنها لە دوای 
كوردستانی  لە  دەوڵەت  دەزگای  كۆنترۆڵكردنی  لەڕێی  1991ەوە،  راپەڕینی 
هەمیش  گرێبداتەوەو  لێك  كوردەواری  و  كوردایەتی  هەم  توانی  رزگاردا، 
كوردایەتی بباتە ناو دەزگای دەوڵەتێكەوە، حكومەتی هەرێمی كوردستان، كە 
وەك پێكهاتە سەر بەدەوڵەتی عیراق بوو و وەك دیفاكتۆ سەر بەكوردایەتی و 
دەرەنجامی هەڵبژاردنی پەرلەمانی ساڵی 1992 بوو هەڵبژاردنێک سەرەتایی 
دیارنییە  بەڵام  دابوو.  سازی  خۆی  کورد  هەبوو  ئەوەی  میزەی  بەڵام  بوو، 
ئامانجەكانی كوردایەتی  بەتەواوەتی، بۆ  توانیبێتی ئەم )دەوڵەتە(،  كە كورد 

دەستەمۆ بكات بۆ ئەوەی ئاشتبوونەوەی یەكجارەكی لەنێوان ستراتیژیی كوردو 
واقیعی كوردستان و كۆمەڵەكەی روو بدات.

پێكهاتنەوەی دەوڵەتی عیراق لەڕێی بژارەی دەستووریی نوێ، كە لە 15ی 
بۆ  بوو.  نوێ  دەرفەتێكی  درا،  بۆ  دەنگی  یەكەمی ساڵی 2005دا  تشرینی 
یەكەمجارە لە مێژووی داگیركاریی كوردستانی باشوور و پەیوەندی بەدەوڵەتی 
عیراقەوە، دەرفەتی داڕشتنەوەیەكی دادپەروەرانەی هێناوەتە ئاراوە كە یان بۆ 
دواجار عیراق تەفوتونا دەكات و ئاساری لەسەر پاتاری ناهێڵێت، یانیش دەریچەی 
یەكێتی ئارەزوومەندانە، كە بەفۆرمێكی شەرمنانە لەدیباجەی دەستووردا باسی 
یادەوەری  لێكراوە، چانسی ئاشتكردنەوەی مێژوو وجوگرافیا، ئاشتكردنەوەی 
رەچەتەی  ئەو  دەڕەخسێنێ،  عیراق  رەسمی  نەخشەی  واقیعی  و  كوردستانی 
مرۆڤایەتی  ناچاری  دووڕیانی  وەك  ماركسیزمدا  لەئەدەبیاتی  ماركس  کارل 
دەیخاتەڕوو، سۆشیالیزم، یان بەربەریەت، لەریتم و ئیقاعدا رێك بۆ دۆخی دوو 

ڕیانی عیراق دەشێت: فیدرالیزم، یان تەفروتونا بوون.
وەك دەبینین عیراق ئاوسە بە هەردوو ئەگەرەكە. بۆیە تا ئەو بژارەیە ساغ 
پێستی  بە  پڕ  ناونیشانێكی  بەتەحەفووزەوە״  ״داگیركەر  ناونیشانی  دەبێتەوە، 

خۆیەتی.
هێشتا تێری پرسی داگیركەر و كێشەی ناولێنانی عیراق، بەنیسبەت كوردەوە، 
نەكراوە. ״داگیركەر بە تەحەفوزەوە״ كە لە لێره دا هەوڵمدا شەرحی بكەم نابێ بۆ 
ناسیۆنالیستی عەیار بیستوچوارەكان وەك سازش لەگەڵ داگیركەر و بۆ كوردە 
عیراقییە دیموكراتخوازەكان وەك تاوان دانە پاڵ عیراق سەیر بكرێت. هەردوو 
جارانیان.  هێنانەكەی  بەناو  بكەنەوە  خۆیان  لەكۆڵ  كێشەكە  دەتوانن  ئاراستە 
ئێران یان سوریای دەڵێن، بەڵام عیراق  یان  بە توركیا  ناوەی بۆ نموونە،  بەو 
ناوەڕۆكی  ناولێنانی ڕەها  نییە  ئاسان  نێوان دوو حاڵەتی گرتووە و  بەرزەخی 
لە  بەغدای  ئێمەو  بەرزەخییەیە  حاڵەتی  ئەم  رێك  بكات.  دابین  راستەقینەی 
لەتوپەتكردندا،  یان  فیدراڵیزم،  ببورن  بەربەریەت،  یان  سۆشیالیزم،  دووڕیانی 

داناوە.
عیراق بەم رەوتە مێژووییە نزیكەی هەشتا ساڵییە، ماشەڵڵای لێ بێت ئەو 

كەتنانەی بەكورد كرد كە سەرچڵی نییە ئەگەر بێژین توركیا بەشەش سەدەو 
ئێران بەپتر لە دوو هەزار ساڵەی دەوڵەتی ئاریایی هی وایان نەكردووە. دیارە 
خراپترو  بەپێڕەوی  دەشێ  كە  كوردستاندا  داگیركەرانی  لەنێو  نییە  باشترین 
خراپترین بەراورد بكەین، لێ هەر ئەم عیراقە كەتنكەرەی دەوڵەتی مۆدێرنی 
سەدەی بیستە، لەساڵی 2003وە، وەرچەرخانی وا گەورەی بەخۆوە دیتووە هی 

بەری سكی شەش مانگان نییە.
كوردە،  سەركۆمارەكەی  ئێستا  لێ  هەڵەبجەیە  كارەساتی  دەوڵەتی  عیراق 
دەوڵەتی تەعریب و راگوێزانە لێ نها زمانی كوردی و نەتەوەی كورد بە ڕەسمی 
ناساندووە.. ئەمانە خاڵن لە قازانجی ״سەرفرازی״ عیراق. خاڵی دیکه ش هه ن 

که  دژی بێت، هەروەها سەیری ئەم نموونەیە بكەن:
لە ئابی 2010 دا وەزیری سربستان هاتە عیراق و چاوی بە نوری مالكی 
سەر وەزیر كەوت. وەزیری بەرگریی سربستان هەم وەزیرێكی سیادی و هەم 
نێردراوی سەرۆكی سربستان )بۆریس تادیچ( بوو. داوایەكی مایەی دوودڵی و 
ئیحراجی هێنابوو بۆ حكومەتی عیراق: بەغدا پشتیوانی لە هەڵوێستی بلگارد 

بكات لەداخوازی پاراستنی سنووری سربستان و جیانەكردنەوەی كۆسۆڤۆ.
بەغدا چی بڵێ بەم هەموو زەخمەی برینییەوە؟ لەگەڵ بلگارد بێت خۆی 
نەتەوەی كوردی هەیە، پەرلەمانی عیراقی هەیە كە لێی دەپرسن بۆ، ئەی 

مالكی، لایەنداری لەم، یان لەو، كێشەی نەتەوەیی دەكەیت؟
كۆسۆڤۆی لای  ئەی  دەپرسن،  لێی  بكات  كۆسۆڤۆش  لایەنداری  ئەگەر 

خۆت، كوردەكانی هەرێم و ناوچەكانی تری؟
بۆیە مالكی لە وەڵامدا كورد دەكاتە نموونە كە لە عیراقی دیكتاتۆریدا 
دەچەوسایەوەو ئێستا پلەو پایەی لەعیراقی دیموكراتیدا هه یە. سەرۆك وەزیر 
دەڵێ ئێمە لەگەڵ پاراستنی قەوارەكانین، بەڵام بە دابینكردنی مافەوە.یانی 
رابردووی  كەلتووری  سەیری  دڵییەوە  بەدوو  هەیە  وەزیرانێكمان  سەرۆك  ئێمە 

وڵات و ئاسۆی سبەینێ دەكات.
لەبەرزەخی نێوان یەكێتی و پەرتكردندا، یان سەرۆك وەزیرانێكی دیكتاتۆری، 

یان دانەیەكی دیموكراتی، هیچ چارەیەكی تر نییە؟

لێرە پرسیارەكە دێته وه ، عیراق داگیركەرێكی چۆن دەبێت؟ دەستووری عیراق 
لە  جیاواز  تری  دەوڵەتێكی  ببێتە  عیراق  كە  تێدایە  فاكتەرانەی  ئەو  هەموو 
دەوڵەتە داگیركەرەكەی كوردستان. بنەماو رۆحی ئەم دەستوورە لەباریدایە ئەم 
هەلومەرجە دروست بكات و ببێتە میساقێكی میللی و مەرجەعێكی سیاسی 

و قانونی بۆ ناكۆكییەكان:
-بەشەرمیشەوە بێت ئاماژەی یەكێتییەكی ئارەزوومەندانەی تێدایە، یەكێتی 

عیراقی پەیوەند كردووە بە پابەندێتی خەڵكەكە بەم دەستوورەوە.
لەم  بوون  هاووڵاتی  بنەمای  بۆتە  عەرەبیبوون،  نەك  بوون،  -عیراقی 

دەستوورەدا.
كۆكەرەوەی  بۆتە  ئیتحادیی  حكومەتی  نەهێشتووەو  ناوەندی  -حكومەتی 

ئیرادەی هەرێمەكان.
-فیلتەری دەستووری بۆ نەتەوەو پێكهاتەكان داناوە لە ڕێی بنەمای )3/2(

ی هەر سێ پارێزگایەك.
-ئەنجومەنی ئیتحادی )پەرلەمانی ئیتحادی هەرێمەكان(ی تەشریع كردووە، 

كە ئەمەش فیلتەرێكی ترە.
- بەتۆپزیش بێت، خەریکە وەرگرتنی یەك لەسێ پۆستە سیادییەكان بۆ هەر 

پێكهاتەیەك دەكاتە عورفی سیاسی جەنتلمانی.
-دامودەزگای فیدراڵی ئەوتۆی تەشریع كردووە كە جێی شكات و چاودێری 
هەڵبژاردن،  باڵای  كۆمسیۆنی  وەك  پێكهاتەكانە.  مافی  بەدواداچوونی  و 
دادگای دەستووری، ئەنجومەنی باڵای دادوەری، كۆمسیۆنی مافی مرۆڤ.

- وەك بنەما، هێزو قودرەتمەندی سەربازیی و ئەمنیەتی دابەشكردووە.
هەم  كە  داناوە  جێناكۆكەكانی  ناوچە  خاوەندارێتی  ڕێگەی  -نەخشە 
چارەنووسی كەركوك یەكلایی دەكاتەوەو هەمیش قەڵەمڕەوی قەوارەی نەتەوەیی 

كوردستان دیاری دەكات.
نەوت و  لەسامانی سروشتی وڵات،  -بنەمای خاوەندارێتی و هاوبەشێتی 
گازی داڕشتووە كە پەراوێزێكی چاک و باشی بۆ دابەشكردنەوەی سامان و 

داهات و بەشداری لە بڕیاری ئابووریدا پێكهێناوە.

-ناسنامەی دەوڵەتی عیراقی لەجێگەی عروبە دەرهێناوەو زمانی كوردی 
كردۆتە زمانێكی رەسمی ئیتحادی.

ئازادییە  و  بەیان  ئازادی  رەگەزمانەی  و  یەكسان  هاووڵاتیبوونی  -مافی 
و خاوەندارێتی  باوەڕو مافە كەسێتییەكان  و  ئازادی مەزهەب  و  گشتییەكان 
فەردی  مافی  دابینكردنی  خانەی  دەچنە  ئەمانەش  هەموو  كە  دابینكردووە 
و مافی پێكهات و گرووپەكانیشەوە. ئەم بنەما گشتییانە رۆحی دەستووری 
عیراقن و هەموو توخمەكانی وەرگۆڕانی پەیوەندی داگیركراو و داگیركارییان 
تێدایە، بەڵام وێنەكە لەسەر زەمینی واقیع زۆری ماوە لەگەڵ دەقەكاندا وێك 

بێتەوە و خەسڵەتی داگیركەر، لەدەوڵەتی عیراق، داماڵێ.
دەرەنجامی  وەك  حكومەت  پێكهێنانی  ئه مساڵی  تەنگژەی  لە  جارێ 
و  نییەت  گەلێك  عیراقدا.  لەسەرتاسەری   2010/3/7 رۆژی  هەڵبژاردنی 
ستراتیژی سیاسی دەركەوتن كە یارمەتیدەری ئێمە دەبن بۆ تێگەیشتنێكی باشتر 
لە دۆخی عیراق و كوردستانی پێوەگرێدراوەی. شەڕكردن لەسەر بەدەستهێنانی 
حكومەت و بەتایبەتیش پۆستە سەروەرییەكانی، نیشانەی نیەتێكی پەنهانە كە 
دەسەڵاتی  بەلای  خەیـــاڵدانێكە  ئێستاش  تا  عیــــــــراقییەكان  هێزە  خەیاڵدانی 
ناكەن  شەڕ  عیراقییەكان  دایدەشكێنێت.  حكومەتداریدا  هێزی  و  جێبەجێكردن 
یاسا  پڕۆژە   59( ساڵێكدا  لەچەند  لەسەرێتی  كە  تەشریع  دەزگای  لەسەر 
دەستووری  چونكە  دەستووریی،  ئیستحقاقێكی  وەك  بكات،  پەسەند  ئامادەو 
پەسەندكراوی عیراق لەچەندین شوێندا ناچێتە ناو وردەكارییەوەو نووسیویەتی 
بە  بەیاسا رێكدەخرێت(. هەموو ئەم هەڵوێستە دەستوورییانەش ئەركن  )ئەمە 
هەر  پەرلەمان،  که ده بێ  یاسایانەی  لەو  جگە  سپێردراون،  تەشریع  دەزگای 

پەرلەمانێك، لەفەسڵێكی تەشریعیدا دەریان بكات.
بۆ  تەنفیزی  دەزگای  دەداتە  ئەولەویەت  عیراقییەكان  هێزە  خەیاڵدانی 
ئەنجامدانی گۆڕانكاریی و كاریگەری دانان لەسەر ئایندەی وڵات و نەخشەی 

سیاسی لە دوای روخانی دیكتاتۆری بەعسەوە.
تەجرەبەی چەند ساڵی رابردوو و دابی سیاسی لە وڵاتی عیراقدا هاندەری 
حەڵاڵكردنی  بۆ  و  تەواوكار  وەك  مەگەر  نییە،  تەشریع  بۆ  دانان  قورسایی 

و  سیاسی  هاوسەنگی  بەهێزی  كە  بێت  پێگانە  ئەو  یان  دەسكەوتانە،  ئەو 
گوشاری دەزگای تەنفیزی بەدەست هاتوون. چوار ساڵی رابردوو لە دەزگای 
تەنفیزیدا یارمەتی نوری مالكی دا خۆی بە هێز بكات و دەزگاو دایەرەكانی 
عیراقی ئیتحادی بۆ بەهێزكردنی خۆی، بۆ بوژاندنەوەی پێگەی حزبی دەعوەو 
پەرەپێدانی دەسەڵاتدارێتی شیعە بەكار بێنێت. بگرە یارمەتیشیدا لیست لەشیعە 
بكات. شەڕی  پەرلەمانی )سەربەخۆ(ی دروست  جیابكاتەوەو فراكسیۆنێكی 
كە  نیشانەیە  تەشریعی  لەپایەی  دوور  گەورەی  پایەی  لەسەر  عیراقییەكان 
عیراقییەكان دەزگای هەڵبژێردراو دەخەنە پشتی دەزگای تەنفیزی حكومەتەوە 
و ده یانەوێ لەم قۆناغە ئینتیقالییەدا گەورەترین گۆڕانكاریی لەبچمی دەوڵەتی 
نوێی عیراقدا بكەن تاوه کو لەوێ بە دواوە ببێتە عورف و عادەتێك كە لێی 
لانەدات. لە فەزایەكی وادا رێزگرتن لە دەستوور خۆی لەخۆیدا شتێكی دوورە 

ئامانج دەبێت كە هەر ئەو دەستوورەش ویست و داواكانی كوردی تێدایە.
ناكەن،  دەستوورەكە  سەیری  ئەملاولا  بێ  مەرجەعێكی  وەك  عیراقییەكان 
بەڵكو هەندێكیان لێی هەڵدەبژێرن )شیعە(، هەندێكی دیكەشیان دەستوور بۆ 
پەكخستنی دەستوور بەكاردێنن )بڕگەی دەستكاری دەستوور لە ماددەی 142( 
رێك بۆ ئەمە دانراوە. رێژەیەكی زۆریشیان وەختێك لەسەر پرسە نەتەوەییەكانی 
ئەو  كورد  عەرەبیدا  لاوازی  ساتەوەختێكی  لە  پێیانوایە  دەكەن  قسە  كورد 
دەستوورەی سەپاندووە. یانیش دەڵێن كوردو شیعە ئەم دەستوورەیان بە هاوكاریی 
ئەمریكا نووسیوەتەوە. گوایە نوح فێلدمان بەتایبەت بۆ كوردو شیعەی بە ڕادان 
داوە. هەشیانە لەپەنا مەرجەعی دەستووری مەرجەعی نەجەفیشیان هەیە کە 

بەمە موشریکن یان وەکو پیرەمێردی شاعیر دەڵێ: مایل بە شیرکن.
داگیركاری  قۆناغی  دەستوورەكەی  بەپێی  كە  وڵاتەدا  لەم  وابێ  كە 
جێهێشتووە، هێشتا نەریتی سیاسی كۆنەپەرستانە ماوە كە یەكسانە بە سیاسەتی 
دووڕیانێكدایە،  لە  عیراق  وایە  پێمان  شرۆڤەیەی  ئەو  لێرەوەیە  داگیركاری. 
وڵاتە  ئەم  لەئایندەی  گومانكردن  بەوەی  وەردەگرێ  مێژوویی  شەرعیەتێكی 
وەزن و  بۆ  بە زۆر،  نییە عیراقیش  ئەوە  بۆ  لێی.  نییە  ناهەقی  و  زوڵمكردن 
قافیە، بدەینە پاڵ داگیركەرانی تر یان هەروا بۆ گەڕانێكی بێوچان بەدوای 

ئەو دۆخ و تاریفانەی كوردو كوردستان وەكو زوڵملێكراو نیشان دەدەن، بە كاریان 
بێنین. چونكە لەڕاستیدا تا ئەو ململانێیە لەنێوان دوو ئیرادەدا ساغ دەبێتەوە 
)ئیرادەی عیراقی نوێی خاوەن دەستووری ئارەزوومەندانەی ئیتحادی، ئیرادەی 
عیراقی كۆنی خاوەن دەستووری ئیستبدادی و سیاسەتی داگیركاری(، كوردو 
كوردستان بەزوڵملێكراوی دەمێننەوەو ئەوی لەو ناوەڕاستدا. دەقەومێن لە جوڵەو 
سیاسەت و هەڵبژاردن و پەرلەمان، . هیچ نیین جگە لەكەڵەكەكردنی دەسكەوت 

و ئەزموون لە ڕێی شكاندنی ئیرادەی ئەویتر، لەم زۆرانبازییە سەختەدا.

كوردایەتی، پێكوتە یان تەكان؟

بەشی زۆری ئەو پێناسانەی بۆ كوردایەتی و رەهەندەكانی كراون لە )جێی 
خۆیاندان(، یاری بەم وشەیە دەكەم تا بیكەمە دەروازەیەك بۆ گفتوگۆكردن لە 

سەر چیەتی )كوردایەتی( لە سەدەی بیست و یەكدا.
و  پێكاوە  باشیان  پێناسانە  ئەو  دروستن،  ڕاستن،  واتا  خۆیاندان(  )لەجێی 
دەتوانین وەك تاریفێكی گشتی، گشتگیر كە زەمەن و زەمینەكان تێدەپەڕێنن، 

چاویان لێبكەین.
لەچاو  نەكراوەو  تێدا  گۆڕانیان  بەستووە،  چەقیان  واتا  خۆیاندان(  )لەجێی 
زەمەنی جەنجاڵی ئەمڕۆی زەمینی كوردستان و سەرزەمینی زیندەگی مرۆڤ 
لەكاروانەكە بەجێماون و لەجێی خۆیاندا پێچە بەدەورەیانە، هەردوو دەستەواژەش 
رزگاریخوازە  بزووتنەوە  ئەو  جەوهەری  پێناسەكان  گشتیدا  هێڵی  لە  راستن، 
دەر دەخەن كە لەسەدەی بیستەمدا نەیتوانی ئامانجەكانی سەربخاو ئەو ئەركە 
گشتییەی بەسەدەی بیستویەك سپاردووە، ئەمەش مانای وایە هەم بزووتنەوەكە 
هەمیش  و  دەبێت  دابین  تا  نەكەوێت  داخوازیی  لەهەوڵی  هەقیەتی  راستەو 
لەجێی  دەكەنەوە  دەمەزەردی  چەرخەكان  نەوەو  و  مەودان  دوور  وی  ئامانجی 

ئەوەی ژەنگی پێهەڵێنن.
ئەمە لە هێڵی گشتیدا، كە دەچیتە ناو وردەكارییەوە هەڵبەت دەزانین سەردەم 
پرسیاری تری دروستكردووەو داوای لەم كوردایەتییە ئەوەیە وەڵامیان بداتەوە، 
لێرەیە ئێمە تووشی دیاردەی پاشەكشێ لەپێناسەكردن، لە توانای گرتنەخۆی 
هەژاری  دەبین،  كوردستان  سیاسیی  گۆڕەپانی  نوێیەكانی  دەركەوتە  دیاردەو 

ئەدەبیاتی كوردایەتی لەم دۆخەوە سەرچاوە دەگرێت.
مادام ناكرێت باسی كوردو كوردستان بكەین بێ ئەوەی باسی داگیركەرانمان، 
بە نەتەوە سەردەستەكان و پایتەختە میترۆپۆلەكانیان بكەین، خراپ نییە لەپاڵ 
رەخنەكاری لە هەژاری ئەدەبیاتی كوردایەتی، لەسەر هەژاری ئەدەبیاتی سیاسی 
ده وڵه ته  سه رده سته کانیش بدوێین. لەگەڵ رەچاوكردنی ئەم یان ئەو تایبەتمەندی 

كە جار بەجار وەك ئەستێرەی سیوەیل دەردەكەون و دەكشێن.
ساڵەكە  دە  یەكەمی  لەنیوەی  بیستویەكدا،  سەدەی  دوایی  ساڵەی  دە  لەم 
لەسەروبەندی  هەروەها  توركیا،  لەوڵاتی  دووەمیش  لەنیوەی  و  ئێران  لەوڵاتی 
پرۆسەی رزگاری لەوڵاتی عیراق، هەندێك تەكان درایە ئەدەبیاتی سیاسی لە 
پایتەختە ئیقلیمییەكانی نەتەوە سەردەستەكاندا، باسی بەشی سوریا ناكەین كە 
هەر خۆیان بەخۆیان بن، چونكە لەگەڵ كۆچی دوایی سەرۆك حافیز ئەلئەسەد 
لێ  گۆڕانكاری  بۆنی  كە  دەرخست  نمایشی  هەندێك  میراتگر  نوێی  نەوەی 
دەهات. بەس دوایی هەمووی نیشتەوەو دیمەشق هەر بە پایتەختی ״ئەمه وی״ 
مایەوە، با تەنانەت حوكمڕانییەكەی لە دەست عەلەوییەكان ما بێت، واتا دیمەشق 
نەیتوانی بەهاری خۆی بكاتە بەهاری شۆڕشێكی بێ توندوتیژ وەك پێشبینی 

دەكرا. هەر )براغ(ێكی سەر پێی بوو.
كەوابێ دیمەشق هیچ نازو تیلەبازییەكی سەرنجڕاكێشی نەبوو، بۆیه  بزاوتی 

كۆمەڵی مەدەنی تووشی پەرچەكرداری توند هاتەوە.
لە ئێران باسەكە پێچەوانە بوو، ئێران لەسەردەمی خاتەمیدا، كە دەركەوتنەكەی 
دەكەوتە نیوەی دووەمی نەوەدەكانی سەدەی بیست، بەڵام كاریگەرییە گەورەكەی 
ناونیشانی  بیستویەك قوڵپی دا، وەختێك خاتەمیزم  یەكەمی سەدەی  لەنیوەی 
رێبازی گفتوگۆی شارستانی بوو كە هەموو یارو نەیارەكانی تارانی بەخۆیەوە 
قۆناغی  دوای  نەرمونیانی  سیاسەتی  بەرجەستەی  خاتەمی  مژوڵكرد. 
جێگیركردنی ئینقلاب بوو، ژنان و لاوان بۆ ئیمامەتییەكی نوێ دوای كەوتن و 

دەستیان بە دامێنی عەباكەیەوە گرتبوو.
هەڵبەتە لەگۆشە نیگای جیاجیاوە هەڵسەنگاندن بۆ دیاردەی خاتەمیزم كراوەو 
تائێستا مشتومڕ لەسەرچیەتی و چۆنیەتی گیرسانەوەی ئەو دیاردەیە درێژەی 

هەیە. كەسێك لەناو سیستمەوە دێت و گۆڕانی گەرەكە، رێگری بۆدەكرێت و 
پەمپیش دەدرێت، موحافیزكارەكان رێگرەكەو ئەوسەری ئۆپۆزسیۆنیش پەمپیان 
دەدا تا سەری بە فەتارەتێكدا بدەن. كەسی وا، لە هێڵی ناوەڕاستەوە، یان دەبێ 
و  ناڕازین  لێی  توندەكەی كۆمەڵ  یان هەردوو لایەنی ململانێ  سەربكەوێت، 

بەرپەرچی دەدەنەوە. 
دڵی  لە  ترسی  ئەوەبوو  هێنابێتی  خاتەمی  دەسكەوتێك  گرنگترین  بەس 
دەوڵەت  و  سیاسی  بەنیزامی  دیكەشی  دەریچەیەكی  و  نەهێشت  ئێرانییەكان 
دووەمیشیان  و  دەربخات  خۆی  داخوازییەكانی  ئەوەی  بۆ  یەكەمیان  بەخشی، 
پێداچوونەوە بە باوەڕی موتڵەقی خۆی بكاتەوە. باوەڕێك پێی وایە هەموو شتێك 

تەواوەو میللەت بۆ جۆرێك لەدەسەڵاتی سیاسی ڕام دەبێت.
وشەی  هەرچەندە  هەبوو،  كوردستانیشی  «دەسكەوتێكی«  خاتەمیزم 
دەسكەوتەكەمان لەنێوان دووكەوانە داناوە، بەڵام ئەم دەسكەوتە لە كوردستانی 
چالاكوانانی  و  مەدەنی  كۆمەڵی  جارێ  نەبوو.  كاریگەری  بێ  رۆژهەڵات 
خاتەمی  ״ئاغای  بڵێن  كە  دەست  كەوتە  بیانوویان  ڕۆژهەڵات  لە  كوردەواری 
دا  له گه ڵ  گفتوگۆمان  ئەوەین  شایانی  و  شارستانیی  لە  بەشێكین  ئێمەش 
بكەیت״. جارێكی دیش كرانەوەی كۆمەڵی ئێران بەشی كوردستانیشی تێدابوو، 
رۆژنامەو كتێب و میتنگ و سازمان و ئەنجومەنی ئەدەبی و رووناكبیریی، 
رۆژهەڵات  بۆ  ئەمە  بوو.  خاتەمی  هاتنی  لێكەوتەكانی  بەرچاوی  بەشێكی 
هەتا بڵێیت وێستگەیەكی جەوهەری و تازە بوو، لەكوێ تەنها گۆڤاری سرو 
هەبێ، لەكوێ سروەو سیروان و رۆژهەڵات و زرێبارو ئاویەرو ئاشتی و مهاباد 
و گۆڤاری خوێندکاری له  زانکۆکانی دا هەبن؟ لەكوێ چالاكی دەوڵەتیی 
بەخۆرسكی  ئەدەبییەكانی  سازمانە  و  ئەنجومەن  لەكوێ  كوردو  بۆ  سنووردار 
لەدایك دەبوون و دەوڵەت و دەسەڵات هەر پێیان دەكرا ئیحتوای بكەن و لەژێر 

چاودێریدا بیهێڵنەوە؟
دەزانم لەروانگەی بزووتنەوەی كوردایەتی رۆژهەڵاتەوە پتر لەسەرنج و لەسەر 
لە  بەشە  ئەو  كۆمەڵایەتییەكانی  و  فەرهەنگی  جموجۆڵە  شایانی  راوەستانێك 
نیشتمانی كوردانە، بەڵام ئەوانیش لەوەدا ناكۆك نین كە ڕاستە بزاوتەكە بەئیجازەی 

و  داخوازیی  و  رەشنووس  بەڵام  لەسەركرد،  ئیمزای  خاتەمی  و  بوو  دەوڵەت 
روانینەكانی هی كوردی بێ غەلوغەشەو نیشانەیە بۆ دەورانێكی تری گەشەی 

كوردەواری كە سەرئەنجام كاریگەریی لەسەر بزووتنەوە سیاسییەكەش دادەنێ.
خاتەمی لە سەرئەنجامدا نەیبردەوەو مەیدانەكەی بۆ نەیارەكانی چۆڵكرد. 
ئیتر  ئێرانییەكان  رابوونەوەی  لەوێستگەكانی  یەك  وەك  خاتەمیزم  بەڵام 
لەقومقومەكە دەرچوو و پەرەسەندنی ململانێی نێوان دوو بەرە لە ئێران فەسڵێكی 
ترە لە كۆششێكی بێ پسانەوە. دەرەنجامی ئەم ململانێیە بۆ ئێرانییەكان هەر 
چییەك بێت، ئەوە كە سەوزەكان خۆیان بە ڕەوتێكی جیا دەزانن، یان خۆیان و 
خاتەمییەكان هەر یەك لەشوێنی خۆیەوەو بۆ نیەتێكی جیا وێستگەی خاتەمیزم 
نازانن، ئەوانە هیچیان خولیاو خەمی جێی  بە پێشینەی ریفۆرمی سەوزەكان 
نەزەری ئێمە نین، ئەوەی گرنگە بۆ كوردستانییان چاودێریی و دەست لەپشتدانی 
گەشەكردنی ناسیۆنالیزمێكی مەدەنی كوردەوارییە. كە مەیلێكی لە ڕادەبەدەری 
هەیە بۆ گوشینی شیلەی فەرهەنگی گەورەی ئێران بێ ئەوەی ئەم شارستانییە 

كەمەندكێشە لەئیستیحقاقە نەتەوەییە كوردستانییەكە دووری بخاتەوە.
پەرەسەندنەكانی قــــــۆناغی خاتەمیزم، پاش ئەمە، لەچەند رووی تریشەوە 

بـــوونە مایەی دەوڵەمەندبوونی ئەدەبیاتی كوردایەتی:
دروستكرد  كلتووریی  هەژانی  لە  جۆرێك  عیراقدا،  كوردستانی  دیوی  -بە 
كە چۆن فەرهەنگی دەوڵەمەند دەتوانێت لە وڵاتێكی سیستم داخراوی وەکو 
کۆماری ئیسلامی باوەڕمەندیشدا شوێنی گەشەكردن بۆخۆی بكاتەوەو ببێتە 
بەتایبەت  خۆی.  جوگرافیای  لەدەرەوەی  كەمەندكێشیش  فیكری  شەپۆلێكی 
سیاسیی  لەئامادەگی  ترسی  هەم  كە  عیراق  كوردستانی  وەكو  لەناوچەیەكی 

ئێران هەیەو هەم لەوێستگە گرنگەكاندا پەیوەندی پراگماتی لەگەڵدا هەبووە.
-لەدیوی رۆژهەڵاتدا ئەدەبیاتی كوردایەتی دەوڵەمەند كرد، بەدوو ئاڕاستە:

هی یەكەم: تەحەددایەكی بەرەو رووی دەستەبژێری كورد كردەوە كە چۆن 
ئەوەی  بێ  دەربڕن  كوردستانییەكان  ویستە  و  داخوازیی  عەقڵانی  بەشێوەی 

تووشی گێچەڵی سیاسیی ببنەوە.
گوزارشت و دەربڕین بۆ ئامانجە ناسیۆنالیستەكان دوور لەزمانی راستەوخۆی 

دەربڕین  و  زمان  دەوڵەمەندی  و  رەوانبێژی  بەرزی  ئاستێكی  شۆڕشگێڕی 
دەخوازێت كە هەر لە دەستەبژێری كوردی ڕۆژهەڵاتی دەوەشێتەوە. ئەمە بڕینی 
رۆژهەڵات  كوردانی  بڵێین  ئەگەر  ویژدانییە  بێ  و  بوو  سەخت  قۆناغێكی 

لێهاتووانە ئیدارەیان نەداوە.
بزووتنەوەی  رووی  بەرەو  پێچەوانەی  و  تر  تەحەددایەكی  دووەم:  هی 
چۆن  كە  كردەوە  نیشتماندا(  لەمەنفای  )كوردایەتی  كوردستان  شۆڕشگێڕی 
شۆكی خاتەمیزم هەڵمژن. لەلایەك بڕێكی باشی وزەی شۆڕشگێڕی و رەوایی 
بە  لەگەڵ  پەیوەندی  دیكەشەوە  لەلایەكی  و  بپارێزن  دیموكراتی  و  نەتەوەیی 
بزووتنەوە مەدەنییەكە درێژە پێبدەن و لێی دانەبڕێن. دروستكردنی هاوسەنگی 
لەنێوان پشتیوانی لەبزووتنەوەی مەدەنی لەناوەوەی وڵات و سەنگەر جیاكردنەوە 
و  زمان  دەوڵەمەندكردنی  و  مشتوماڵكردن  ئێران  وڵاتی  رەسمی  لەبزووتنەوەی 
ئەدەبیات و دەربڕینی گەرەكە كە بەشداری كوردایەتی لە ڕەوتی رووداوەكان و 

لەپەرەپێدانی هزری سیاسیدا، پایەدار تر دەكات.
كوردایەتیش لەهەمبەر ئەم پێشهاتانەدا كە لەناوەوەی وڵات بزووتنەوەی هەیەو 
دەوڵەت پەتی بۆ توند و شل دەكات، تەكانی گەورەی نوێبوونەوەو خۆپارێزی پێ 

دەوێت بۆ ئەوەی دەرەقەتی ئەركەكانی قۆناغ بێت.
دیارە ئەم دەركەوتانەی خاتەمیزم، كە ئێران بەرەو كرانەوەی ناوخۆیی برد، 
رۆڵی چاكی گێڕا لەبوژاندنەوەی كلتووریی و گیانی كوردایەتی لەو دەڤەرو 
دەستڕۆیشتوویی  ناوچەی  وەك  پێشتر  كە  رۆژهەڵات  دیكەی  ناوچانەی 
كوردایەتی سیاسیی نە ناسراوبوون. رابوونەوەی كرماشان و ئیلام وەك تەقینەوەی 
بیرە نەوتی یەدەک وایە لەشوێنێك كە پێشتر رەچاوی وزەی وای لێ نەكرابێت.
ئێستا كوردایەتی لەو هێڵە ستراتیژییەی كوردستان، كە ناوچەی شیعەنشین 
و كلتوورێكی دەوڵەمەندی شارستانییە، سەدان هەزار شانەی نووستووی هەیە. 
ئەوا شان  نەكەن،  پێشڕەوی كوردایەتی  وەرچەرخانێكدا  لە هەر  ئەگەر  ئەمانە 

لەشانی ناوچە كلاسیكییەكانی جێی نفوز و قودرەتمەندی كوردایەتی دەدەن.
دوا  دووەمی  نیوەی  سەدەی  كۆتایی  ئاوسبووی  سكی  خاتەمیزم  ئەگەر 
دەیەی سەدەی بیست بوو بێت لێ بەرهەمی بەسەر سەدەی بیستویەكدا پەخش 

و پەرێشان كردبێت، ئەوا ئۆردوگانیزم وەك وەرچەرخانێكی هێمن و لەسەرخۆ و 
بە ناوەڕۆكی سیاسەتی توركیا، بەرهەمێكی خاڵسی سەدەی بیستویەكە چ وەك 
ڕاگەیاندنی دەستپێكی حزبی دادو گەشەپێدان و چ وەك هەڵكردنی مۆمێك 

لەتاریكایی نزیكەی سەد ساڵی لە رەشایی و زووخاوی كەمالیزمدا.
بابەتێكی  ئەوەیان  بەكوێ دەگات،  لەكوێوە دەستیپێكرد بێ و  ئۆردوگانیزم 
ناگۆڕێت  راستییە  ئەو  بگیرسێتەوە،  وا چۆن  شتێكی  هەڵسەنگاندنی  قووڵە. 
ئیتر توركیای ئەمڕۆ ئەوی جاران نییە. سەدەی بیست بۆ توركیا هی جۆرێك 
ناوخۆیی  لەفاكتەری  شتێك،  لەهەموو  بوو  گومانكردن  و  بوون  لەگرمۆڵە 
)نەتەوەكانی ناو دەوڵەتی عوسمانی(و فاكتەری دراوسێیەتی )یۆنان - سوریا، 

ئەرمینیاو یەكێتی سۆڤیەت و ئێران(.
ئەوە كە توركیا بەشێك بوو لەئۆردوگای رۆژئاوا و دوای بڕانەوەی شەڕی 
ساردیش دیسان رۆژئاوا پێویستی ستراتیژی خۆی بۆ توركیا دەمەزەرد كردەوە، 
ئەمانە هیچیان شەفاعەتیان بۆ ترسی توركیا نەكرد. كێشە بونیادییەكانی توركیا 
وەك ناسنامەو وەكو جوگرافیایەكی نیگەران زۆر لەوە قوڵتر بوون پەرژینێكی 
بكەنەوە.  بۆ  بەرامبەری  قەرەبووی  هاوكارییكردنی  و  پشتیوانی  نێودەوڵەتی 
وێستگەدا  لەگەلێك  نەبوو.  نرخ  بێ  نێودەوڵەتییە  پەرژینە  ئەو  كە  بەتایبەتی 
بەرامبەری وای داوا دەكرد دۆخی ئاڵۆزی ناوخۆیی ئەو وڵاتەی خراپتر دەكردو 
هەر  نێودەوڵەتی،  پەرژینی  توركیا،  لەسەر سیاسەتی  ئەركێكی سەربار  دەبووە 
بۆنموونە، لەچوارچێوەی مەنزومەیەكی ئایدیۆلۆژیدا حكومەتی ئەنقەرەی بۆ 
دژایەتی كۆمۆنیزم هاندەدا كە بەرامبەرەكەی، یەكێتی سۆڤیەت، ئەویش بەدەوری 
پەرژینی  بیخاتەگەڕ،  بەرپەرچدانەوە  تا  كە  نەبوو  گوشار  كارتی  بێ  خۆی 
نێودەوڵەتی ئابووریی ئەو وڵاتەی بە رەوڕەوەی ئابووریی سەرمایەدارییەوە گرێدا 
ئیستیحقاقی  هەم  و  ئابووریی  ئیستحقاقی  هەم  لەناوخۆدا  ئەمەش  كە  بوو، 

كۆمەڵایەتی و چینایەتی دروست دەكرد.
هەموو ئەم ئیستیحقاقانەش لەبەهرەی حكومەتەكانی ژێر سایەی ئینقلاب و 
عەسكەردا نەبوو چاریان بكات و رووبەڕوویان ببێتەوە. پرسی كوردستانیش كە 
بۆ توركیا كێشەی كوردو كێشەی )تیرۆر(ە، ئەم پرسە لەناو بۆتەقەی حوكمی 

شۆڤێنی و ئایدیۆلۆژیای كەمالیزمدا هیچ چانسێكی پێشكەوتنی و نزیكایەتی 
بۆ چارەسەر نەبوو.

بۆیە درۆیە ئەگەر توركیا هۆی سەغڵەتبوونی لە پرسی كورد بۆ بابەتی 
)تیرۆر( بگێرێتەوە كە تیرۆر نەتەوەی دیكەش دەتوانێ بیكات و ئایدیۆلۆژیای 

چەپ، یان ئیسلامی سیاسیی تورندڕەویش، دەكارێت پەنای بۆ ببات.
سەغڵەتبوونی توركیا لە پرسی كورد، سەغڵەتبوون بووە لە پرسیاری ناسنامەی 
دەوڵەتەكە و رەوایی جوگرافیاكەی و ئینجا لەو نرخە زۆر و زەوەندەی دەبوایە 
توركیا بیداتە پەرژینی نێودەوڵەتی تا لەسەركوتكردنی پرسی كورددا هاوكاری 
بكەن. توركیای سەدەی بیست بەهەموو ئەم نەخۆشییانەوە چووە ناو سەدەی 
بیستویەكەوە، لەكەمالیزم تەكییەوە و خۆی تەسلیمی بژارەی ئۆردوگانیزم كرد. 
لێ لەپرسی كورددا هێشتا دابی كـــەمالیزم حاكمە چ لەناولێنانی پرسەكەو چ 

لەنیگەرانی بەرامبەر جوگرافیاو ناسنامەی قەوارەی توركیادا.
جا بەو پێیەی هەموو سوڵتانێك میرزاو هەموو ئایدیۆلۆژیایەك تیورسینێكی 
هەیە، میرزاو تیۆرسێنی سوڵتان ئۆردوگان و رێبازی ئۆردوگانیزم ساین ئەحمەد 

داود ئۆغڵۆیە.
دەستكاری  لە  ئینجا  و  ئۆردوگان  متمانەی  جێی  راوێژكاری  ئۆغڵو، 
كابینەكەیدا وەزیری دەرەوەی حكومەتەكەی، لەچەندین نووسراوەو كتێبێكیشیدا 
وردەكاریی تیۆریی هێنانە سەرساجی عەلی كێشەكانی )زیرۆكردنی كێشەكان( 
هێنایە كایەوە، بەگوێرەی ئەم تیۆرییە توركیا لەماوەی چەند ساڵی رابردوودا 
كێشەكانی خۆی لەگەڵ زۆربەی وڵاتانی دراوسێیدا یەكسان كرد بەسفر. لەوە 
دەچێ ئەم تیۆرە لەو جۆرە بێت كە مەگەر تەنها خاوەنەكەی جێبەجێی بكات، 
ئێستا  چ  و  وەزیران  سەرۆك  راوێژكاریی  كاتەی  ئەو  چ  ئۆغڵو  داود  بۆیە 
خۆی  ئیمزای  و  پراكتیزەكردنی  بەر  دایە  شانی  خۆی  دەرەوەیە،  وەزیری  كە 
لەسەر چەندین رەشنووسی ئاساییكردنەوە، چارەسەركردنی كێشەكان و پەرەپێدانی 
پەیوەندییەكان لەگەڵ دەر و دراوسێكانی دانا، بەجۆرێك كە دەشێ ئەم هەڵپە 
دیپلۆماسییە بە پەلەترین كۆششی دیپلۆماتی لەناوچەی رۆژهەڵاتی ناوەڕاست 
دابنرێت كە ناوچەیەكە دەتوانێت بە ئاسانی كێشە هەڵایسێنێ و بەزەحمەت پێی 

دەكوژێتەوە.
هێنایە  تیۆرەكەی  لە  دیكەی  وێستگەیەكی  كێشەكان  سفركردنی  عەڕابی 
مەیدان ئەویش توركیای لە لایەنێكی كێشەكانەوە كردە لایەنێكی ناوبژیوان، ئەمە 
لە دۆسییەی عەرەب- ئیسرائیل، كێشەی ئەتۆمی ئێران و زۆر وێستگەی دیكەدا 
خۆی نواند. بەجۆرێك ئەگەر جاران ئەم وڵاتە كێشەی لەگەڵ رۆژئاوا هەبوایە 
بەسەر  نەدەكراو  چارەسەر  پێی  كە  دراوسێ  دەرو  لەگەڵ  بوو  كێشەكانی  ئه وا 
رۆژئاوادا، بەتایبەتی ئەمریكا، قڵپی دەكردەوە. كەچی ئێستا كێشەی لەگەڵ 
ئەمەریكا و رۆژئاوا تەنها ئەوەیە حكومەتەكەی ئۆردوگان و وەزیرە چوست و 
چالاكەكەی دەرەوەی خۆی لەكێشە ئیقلیمییەكانیش هەڵدەقورتێنێ و بەم دواییە 

لەنمایشی نیوعوسمانلیزمدا بۆتە وەكیلی عەرەب و فەلەستینییەكانیش.
بەڵام ئەم دەستپێشخەرییە توركیاییە بۆ سفركردنی كێشەكان لەئەرمینیا تا 
قەفقاس و بەرازیل ملی پێوەنا، لێ هەر خۆی لە دیاربەكر و كێشەكانی )یانی 

لەپرسی كورد( نەبان دەكرد.
برا! بۆ دەچی لەتوران  ئێران بە خاتەمییان دەوت:  ئەو قسەی كە كوردی 
مهابادو  لەسنەو  خۆ  تەمەدونها(وەی،  )گفتوگۆی  بەدوای  ئینگلستان  و 
بداتە  تەكانیك  كرد  ناچاریان  بەوەش  هەن،  زۆر  گفتوگۆخوازی  كرماشانیش 
بەر خۆی، با سنوورداریش بێت، هەمان قسە كوردی دیاربەكر بە ئۆردۆگان و 
بەسفر،  یەكسانبكەن  ئێمەدا كێشەكانتان  لەگەڵ  راوێژكارەكەیان وت )فەرموو، 
نەخێر قەینا مەیسفرێنن، هیچ نەبێ نیواو نیوی بكەن، ئێوە موسڵمانن و ئەو 

پرەنسیپە دەزانن تا ماڵ وه ستابێت مزگەوت حەرامە(.

بادانەوە بەلای رۆژهەڵاتدا

كەس وەك كوردانی توركیا لە زمانی دەوڵەتی توركیا تێ ناگه ن، بەتایبەتی 
وەختێك باس و خواسی دێتەسەر چارەسەری ״راستییە كوردییەكە״.

پتر لە بیست ساڵی رەبەقە، دە ساڵی كۆتایی سەدەی بیست و دە ساڵی 
سەرەتای سەدەی بیست، لەهەموو ئاستەكاندا وتار دەدرێ و نووسین دەنووسرێ 
و مەسج دەنێردرێت لەسەر پێویستی چارەسەری مەسەلەی كورد. بەشی هەموو 
مەسەلەی كورد لە توركیا قسە لەو بارەیەوە كراوە، بەڵام دەرەنجامەكان زۆر لەوە 
كەمترن قسە لەسەر دەسكەوت بكرێت. كەمترن لە بنمێچی ریفۆرم و كەمترن 

لەتەمەنی درێژی پرسەكە و ئەو ئاڵۆزییانەی تووشی توركیای كردووە.
راستییەكەی لاكردنەوەی ئۆردوگانیزم لەپرسی كورد چەند خەسڵەتێكی جێی 
سەرنجی هەبوو. یەكەمین شت درەنگكەوتنی لەچاو دەستپێكردنی پرۆگرامی 
بێ بایەخ كە هیچ ئەولەوییەتێكی نییە ئەگەر بەراورد بكرێت لەگەڵ مەسەلەی 
كورد )بۆ نموونە پرۆژەی ئازادكردنی حیجاب وەك یەكەم هەوڵی گۆڕانكاری 
دووەم  بۆوە(.  عەلمانییەكان  هێرشی  رووبەڕووی  بەزوویی  كە  دادوگەشەپێدان 
هەر  كورد  كێشەی  قورسایی  لەچاو  كە  دەستپێشخەری  نزمی  بنمیچی  شت 
زۆر پڕ كەموكوڕییە )سیاسەتی كرانەوە بەڕووی كورد ناوەكەی بەپەلە گۆڕا 
و كرا بەكرانەوەی دیموكراتی و پاشان بووە یەكێتی نەتەوەیی( سێیەمین شت 
ئەمنی،  و  سەربازی  ئیجرائی  بەكۆمەڵێك  شەرمنانە  كرانەوە  ئەم  دەورەدانی 
و  راونان  دەتەپەو  داخستنی  و  كوردستان  هەرێمی  سنووری  پەلاماردانی  وەك 
دەستگیركردنی چالاكوانانی كورد كە سەدان منداڵی خوار تەمەنی هەرزەكاریان 

تێدابوو. بەجۆرێك لە نرخ و بەهای ئاشتیخوازانەی پرۆسەی كرانەوەی كەمكردەوە، 
)موخاتیب(  بە  لەكورد  كەسی  گەشەپێدان  دادو  حكومەتی  شت  چوارەمین 
وەرنەگرت. نە دەستەی ئەحمەد تورك و نە پێی لەجەرگی خۆی نا تا بە ڕەسمی 
دان بە PKKدا بنێت و دوا هەنگاویش كە سەنگەری كوردایەتی و سەنگەری 
دادو گەشەپێدانی زۆر لێك دوورخستەوە راپرسی لەسەر هەمواركردنی دەستوور 
ئەیلولی ساڵی 2010 سەری گرت، كەچی هیچی  لە )12(ی  ئەوی  بوو. 
تێدا نەبوو دڵی كورد خۆش بكات. بۆیە دەسكەوتەكانی ئۆردوگانیزم لەم وارەدا 
نێودەوڵەتی  و  ئیقلیمی  ئاستی  لە  ئەوەی  وەك  ترە،  لەدەسكەوتەكانی  كەمتر 

بەدەست هاتووە.
پێنجەمین شت ئەوەیە كرانەوەی توركیا بەڕووی كوردی عیراقدا فراوانتربوو 
لەكرانەوە بە ڕووی كوردی ناوخۆدا، كە ئەم كرانەوە كوردییە عیراقییەش راستە 
كاریگەریی لەسەر كوردی ناوەوەش )كوردی باكوور( دەبێت، بەڵام هێشتا هەر 
دەچێتە چوارچێوەی سفراندنی كێشەكان لەگەڵ دەرو دراوسێدا)چونكە دۆزی 
بێگومان كوردانی دیاربەكر  كوردی عیراق ڕەهەندێكی عیراقیانەشی هەیە(. 
دوو  ئەم  چونكە  هەولێردا،  كوردانی  بەڕووی  ئەنقەرە  كرانەوەی  بە  خۆشحاڵن 
بەڕووی  كرانەوە  تا  بەڵام  گرێدراون،  پێكەوە  نەتەوەیی  داوی  بەسەد  پایتەختە 
خودی  زاراوەی  ئەمە  كە  ستراتیجی،  قووڵی  سیاسەتێكی  نەبێتە  دیاربەكر 
تێكچوو  دەبێت و هەر كات دۆخەكە  بەرەو هەولێریش كاتی  كرانەوە  ئۆغلووە، 

ئەویش تێكدەچێت، وەك بڵێیت هیچ رووی نەداوە.
لێ هیچ جوڵەیەك بێ دەسكەوت و كاردانەوە نابێت. كرانەوەی دیموكراسی 
دەرفەتێكی چاكی بەكوردستانی باكوور دا تاریفێكی تازەی مەسەلەی كورد 
دەستوور،  لەسەر  راپرسی  و  شارەوانییەكان  رابردووی  هەڵبژاردنی  بكاتەوە. 

ناسنامەی كوردبوونی زەقكردەوە.
نە هەڵبژاردن بۆ ئەنجومەنی شارەوانییەكان كە دەرفەتە بۆ هێنانە پێشەوەی 
هێنانە  بۆ  دەرفەتە  كە  دەستوور  لەسەر  ڕاپرسی  نە  و  خزمەتگوزاریی  داوای 
كام  هیچ  وڵات،  سەرتاسەری  ریفۆرمی  و  دیموكراسی  زیاتری  پێشەوەی 
بكەنەوە،  نەتەوەیی لای كورد كاڵ  ناسنامەی  ئەولەویەتی  نەیانتوانی  لەمانە 

یان بیهێننە پلەی دووەمی خەموخولیای جەماوەرەوە. ئەمەش خۆی لەخۆیدا 
تا  داگیركاری  ئەتكردنی  ساڵی  دەیان  سەرەڕای  هێشتا  كوردستان  ئاماژەیە 
ناسنامەی  ویستی  بگرە  نەداوە،  لەدەست  ناسیونالیستی خۆی  ئێستا كچێنی 
بكاتەوە  ساغ  توركاندن  بۆ  كار  تواندنەوە  ئەوەی  لەجێی  زەقبۆتەوەو  كوردی 
ئاستی  لە  ئەوێ  كوردستانییانی  دروستكردووە،  نوێی  لەتەحەددای  جۆرێك 
تەحەدداكانن و دەبێ دەستەبژێری سیاسیی و كۆمەڵایەتی سەرئەنجام بێنە پای 
پەرەسەندنی  لەبەردەم  دەستەبژێرە  ئەركی  لەكوردستان.  و  لەیەكتری  پشتیوانی 
ئەحمەد  تیۆرەكانی  نموونەی  لە  نەتەوەیی سەردەست، وەك  ئەدەبیاتی سیاسی 
كوردستانی  پرۆژەیەكی  بەرزەكە  ئاستە  لەهەمبەر  كرد،  باسمان  ئۆغلۆدا  داود 
هەموو  ئەو  بۆ  بێت  سیاسی  وەڵامدەرەوەی  و  جەمسەرگیر  بتوانێت  كە  نییە 
وەرگۆڕانە سیاسییەی لە وڵاتەكەدا قەوماوە. هەرچی تەیفی سیاسی كۆمەڵی 
كوردستانە، پێویستی بە پشتیوانی و بەرچاو روونییە بۆ ئەوەی خەباتی مەدەنی 
بەڕێوشوێنی دیكە تێهەڵچێتەوە، نموونەی تەندروستمان بینی وەختێك لەدەمی 
ئاشتی  و  دیموكرات  كۆمەڵگەی  پارتی  دەستووردا  دەستكاری  كەینوبەینی 
داوای قەوارەی ئۆتۆنۆم و هەرێمەكانی كردو ئەمەش ئەوەندەی تر داخوازیی 
كرد  كارێكی  پەرەپێداو  گشتیدا  لەزیهنیەتی  كوردی  مەسەلەی  چارەسەری 
تێزە توركیاییەكە، تێزی كرانەوە بەرووی كورد، لەچاویدا زۆر دواكەوتوو بێت و 

هێشتاش كێشەكە بێناز كەوتووە. 
بەڵام ئایا كەڵكی سیاسەتی نوێی توركیا تەنها لە ئەندازەی نزیكی، یان 
دووریەتی، لە مەسەلەی كورد؟ یاخود مۆدێلەكەی ئەوان هی ئەوەیە كوردیش 
بە دەوری خۆی كەڵكیان لێ وەربگرێت. كەڵك وەرگرتنێك بە گرژییەوە نەبێتـ، 

گوایە داگیركەران هیچییان نییە شایانی كەڵك لێ وەرگرتن بێت.
كەڵك  و  خۆی  بەڕێوشوێنی  داگیركاری  بەرپەرچدانەوەی  و  داگیركەر 
وەرگرتن لە سیاسەت و تەگبیرەكانی وەك مۆدێلی تاقیكراوەی كاری سیاسی 

بەڕێو شوێنی خۆی.
دیارە لێرە قسە لەسەر كەڵكە، نەك لاساییكردنەوە كە لاساییكردنەوە نەشیاوە 
تەنانەت ئەگەر لاساییكردنەوەی مۆدێلی سەركەوتووی دۆستەكانیشمان بێت. 

لەم رووەوە پێموایە تیۆری )سفراندنی كێشەكان( دیوێكی براگماتی هەیە كە 
دەشێ ئێمەش لێی بكۆڵینەوە.

و  كوردستان  سەیری  وا  خۆیدا  لەخەیاڵی  توركیزم  ئەندێشەی  بكەن  سەیر 
كەرکوکه که ی دەكات كە بەشێكی ویلایەتی لە دەستچووی مووسڵە. كەچی 
وا مامەڵە دەكەن كە دەبێ كورد لە هەرێمدا قەتیس بكرێ و كەركوكیش سەر 
بە بەغدا بێت، واتا ئەندێشەی توركیا شتێكەو سیاسەتی براگماتی توركیاش 
شتێكی ترە. ئێمە دەزانین بۆچی توركیا دەخوازێ كەركوك سەر بە بەغدا بێت، 
نەك كوردستان، چونكە ناخوازێت كورد لەوە قودرەتمەندی زیاتر وەربگرێت كە 

ئێستا توركیا پێی وایە هەیەتی.
واقیعی  لەگەڵ  مامەڵە  براگماتی  بەشێوەیەكی  توركیا  ئەوەشدا  لەگەڵ 
سیاسیدا دەكات، واقیعێك كە ناتوانێت ویلایەتی مووسڵی بۆ بگەڕێنێتەوە. بۆیە 
دەیەوێت دۆستی ویلایەتی دابەشكراوی مووسڵ بێت: لەلایەك دۆستی هەرێم 

بێت و لە لایەكی تریشەوە دۆستی كەركوكی سەر بە ناوەند بێت.
دەوڵەتان  و  سیاسییەكان  بزووتنەوە  نابێ  ئەمەیە  نموونەیە  لەم  مەبەستم 

ئەندێشەو جەبری واقیع تێكەڵ بكەن.
بۆ داهێنان و گۆڕین  ئەنگێزە  ببێتە  ئەوەی  لە جێی  ئەندێشە  گەلێك جار 
رەفتاری  لە  كراسێك  گرنگە  كورد  بۆ  رێگری.  لەمپەڕو  دەبێتە  سیاسەت  لە 
چونكە  حاكمن،  بۆیە  ساڵە  سەدان  لەوانەی  دادڕێت.  داگیركەرانی  سیاسی 
ئەو مەسجە  ناكەن.  پێكەڵ  و  تێكەڵ  واقیع  ئەندێشەو  كە  دەكەن  وا سیاسەت 
ناتوانن  كەركوك  رەهای  كوردستانێتی  لەبەر  كوردانەیە  لەو  رووی  بێگومان 
ناتوانن قۆناغبەندی كوردستانێتی  بۆ كوردستانێتی كەركوك،  بكەن  سیاسەت 
كەركوك دابهێنن. خەواجە ئۆغڵۆی خاوەنی بیرۆكەی سفراندنی كێشەكان دەڵێت 
نەخشەی جوگرافی بە ئێمە ناگۆڕێت، خزممان لەمبەر و ئەوبەر هـــەیە. بۆیە 
لەڕێی پەیوەندی باش بە دەوڵەتانەوە پەیوەندی خۆمان لەگەڵ خزمەكانمان پەرە 

پێ دەدەین و پێشی دەخەین.
ئێمەی كورد دەبێ نەخشەکە بگۆڕین لێ ئەو ستراتیژە نابێ ببێتە مایەی 
لە  خزمەكانمان  خزمەتی  نابێ  خزمەكانمان،  لەگەڵ  پەیوەندیمان  پەكخستنی 

لەسەر گێڕانەوەیان بۆ سەر كوردستان، جا  لە سنە  بەكر و  لە دیار  كەركوك، 
كوردستانی )هەرێم( بێت، یان كوردستانی ״گەورە״، پەك بخەین.

وێنەكە لەپانتاییە عیراقییەكەدا، دیوێكی زۆر رووناكەو دیوێكی دیاری زۆر 
دەستوور  یاساو  بە  ئەدەبیاتی سیاسی عیراق  ئەوەیە  رووناكییەكە هی  تەڵخە. 
ئەدەبیاتی  لە  گۆڕانكاری  سەرئەنجام  رەنگە  ئەمەش  كراوە،  تێدا  گۆڕانی 
سیاسی حزب و نێوەندە سیاسییەكانی عیراق دروست بكات. چونكە سەرئەنجام 
بڵاوبوونەوەی ئەو كەلتورەی لە دەستوور وەك یاسای بنەڕەتی عیراق، هاتووە كار 
لەسەر بیركردنەوەو خیتابی سیاسی هەڵسوڕاوە سیاسیییەكانی وڵاتیش دەكات. 
دەنا لە بنچینەدا هێزە عیراقییەكان لەبارەی ئەندێشەی فیكری و تێگەیشتن 
لە ئالۆزییەكانی پێكهاتەی عیراق زۆر زۆر هەژار وبێ دەرامەتن. نموونە بۆ 
ئەوە لە دوای رووخانی رژێمەوە وەختێك حزب و رێكخراوە عیراقییەكان بەرنامەو 
دەستووری وڵات  دانانی  پێش  هەڵبژاردنی  یەكەم  بۆ  خۆیان  خیتابی سیاسی 
)هەڵبژاردنی 2005/1/31 كە لەسەر بنچینەی یاسای بەڕێوەبەردنی دەوڵەت 
بەڕێوە چوو( ئاشكرا كرد، كەمترین روونكردنەوەو دونیابینی تێدا بووە لەسەر 
مەسەلەی كورد، مەسەلەی كەركوك و رێوشوێنەكانی چارەسەركردنی كێشەی 
سنووری نێوان هەرێمەكان و دابەشكردنی دەسەڵاتەكان. كە ئەمانە جەوهەری 
كێشەكانی عیراق پێكدێنن و ناسنامەی دوا رۆژی عیراق دیاری دەكەن. ئەو 
بنێین  لێ  سادەی  بیركردنەوەی  ناوی  دەشێ  كە  سیاسییە  فیكرییە  هەژارییە 
بەرهەمی بیابانی بێ سەوزەڵانی سیاسەتی عیراقییە لە چەند دەیەی رابردوودا 
كە نوقمی تاكڕەوی دیكتاتۆری و مەنگی سیاسی بوو بوو. ئەم بێ بەهرەییە 
لە بواری فیكری و بواری دۆزینەوەی چارەسەر بۆ تەنگژە قوڵەكانی وڵاتەكە. 
بۆ جاران و بۆ لەمەودواش، هەڕەشەن لەسەر دۆزینەوەی رێوشوێنی بنیادنانی 

ناسنامەیەكی كۆكەرەوە بۆ هەموو عیراقییەكان.
بە ئاشكرا دەركەوت تەنانەت هێزە ئۆپۆزسیۆنەكانی دژە تاكڕەوی حوكمی 
بیست  سه ده ی  باوی  له بیری  خوێندەوارەكانیشه وه   دەستەبژێرە  بە  بوون،  بەعس 
نوێی  بیركردنەوەی  و  روانین  كە  مەكیە  كەنعان  له وانه ش  نه بوو.  ده ربازیان 
لەسەر عیراق پێ بوو، كەسێك بوو لە دوو كتێبی )كۆماری ترس( و )زەبر و 

بێدەنگی(دا نەخشەكێشی عیراقێكی جیاواز تر بوو، كەچی ئەویش لە گەرمەی 
كاركردن بۆ رووخانی سەدامدا بەزمورەزمی )ئومەی عیراقی( هێنایە پێشەوە 
فیكرییەی  و  سیاسی  گرێبەستە  لەو  بوو  جیاواز  تەواو  دەستەواژەیەكی  كە 
لەسەری،  ڕێکه وتبوون  بەعس،  دەسەڵاتی  دەرەوەی  تاراوگەو  عیراقییەكانی 
سیاسی  خیتابی  و  هەژاری  ئەودا  لەگەڵ  ئیتر  چوو،  بەعس  ئەگەر  گوایە 
بیركردنەوەی سادە بنەو بارەگەیان دەپێچنەوەو فەڕی فیكری و مەنزومەیەكی 

مورەكەبی دەوڵەمەند جێیان دەگرنەوە.
لە  گێڕا  رۆلیشی  تاڕادەیەك  ماڵوێرانكەرە  هەژارییە  جۆرە  ئەم  بەداخەوە 
چەقبەستنی خیتابی سیاسی كوردی و بەهەژار مانەوەی ئەدەبیاتی كوردایەتیش. 
چونكە خیتابی سیاسی هەر گروپێك وەك ئاستی یاریكردنی تیپێكی فوتبۆڵە 
تیپانەی  ئەو  ئاستی  بەڵكو  ناپارێزێت،  ئاستەكەی  خودیی  مەشقی  تەنها  كە 
دیكەش كە ئەو گەمەیان لەگەڵ دەكات و لەگۆڕەپاندا تیپی ركابەری ئەوەن 

ئەوانیش کاریگەرن.
ئەزمووندا  دەوڵەمەندكردنی  لە  گەورە  رۆڵی  ركابەری  و  بەریەككەوتن 
لەگەڵ  ركابەری،  زبر  بەریەككەوتنی  بە  جاران  كە  كوردایەتی  دەگێرن. 
سیاسەتی عیراقیدا دەكرد ئێستاش لەسەردەمی دیموكراسیدا هەر ركابەرە لێ 
بریتین  كە  بەرامبەر،  دەستەی  ئەگەر  دیموكراسیدا.  لە چوارچێوەی گەمەی 
لەهێزە عیراقییەكان ئەندێشەی سیاسی و تەكنیكی كاركردنی خۆیان دەوڵەمەند 
نەكەن، كورد جگە لە زیانی بەریەككەوتن كەمترین دەستكەوتی ئەزموونداریشی 
بەرناكەوێت. حاڵەتێك پێچەوانەی ئەوەیە كە لە توركیای سەردەمی ئۆردۆگان و 
ئێرانی سەردەمی خاتەمیدا قەوما. لە بەریەككەوتنی كورد لەگەڵ ئۆینبازی و 
بیری دەوڵەمەندی خاتەمیزم و ئۆرگانیزمدا بزووتنەوەی كوردایەتی ئەزموونی 
كوردایەتی  قایمەكانی  سەنگەرە  بێت  ناچار  ئەوەی  بێ  وەرگرت  دەوڵەمەندی 

خۆی بەجێبهێڵێت.
بەداخەوە لەم بەشەی عیراقدا، دەستەبژێری دەسەڵاتدار لەناو بەغدا كەمترین 
كە  دەستوور  لە  كورد جگە  دەرەنجام  و  هەیە  و سیاسییان  فیكری  ئەنگێزەی 
ناوازەیە هیچ فێر  بەڵگەنامەیەكی فیكری دەوڵەمەندو گرێبەستێكی سیاسی 

نەبوو لە پێكدادان لەگەڵ بەغدا. مەعلومیشە دەستوور چەند بەرهەمی فیكرێكی 
عیراقییە ئەوەندەش دەرەنجامی گوشاری ئیجابی و بەشداری نیواونیو زیاتری 
فاكتەری ئەمەریكایە لە پرۆسەی داڕشتنەوەی ناسنامەو پێكهاتەی دەوڵەتی 

عیراقدا.
دەبێ بۆ زانینی ئەوەی كە عیراقییەكان تا چەند بەشدارو باوەڕمەندن بەم 
گرێبەستە مێژووییە چاوەڕێ بین، داخۆ دوای چوونەوەی سوپای ئەمەریكا بۆ 
وڵاتی خۆی هێزە عیراقییەكان و دەستەبژێری سیاسی بەغدا تاچەند وەفاداری 

دەبن؟

دیمەنەكە لە كوردستان

سێ ساڵ لەمەوبەر لەشوێنێكدا نووسیبووم كوردستان ئاوسە بە گۆڕانكاری 
گەورەو هەژێنەر، هەر ئەوەی ماوە بابەتێك بەر یەككەوتنی له گه ڵدا بكات تا 
ژانی لەدایكبوونێكی نوێ بیگرێت، ئێستا دوای سێ ساڵ لەو هەموو ژان 
بڵێین هەمووی خراپ بوو،  و ئازارو گۆڕانكارییە دراماتیكییە كە زەحمەتە 
و  هەڵمژی  وەرچەرخانی  و  گۆڕانكاریی  وزەی  دواچۆڕی  كوردستان  ئێژم 
ئیتر تا دەورانێكی تر، دەرەنجامی پەنگخواردنەوەی هەژانی دەروونی جیاواز، 

گرتەیەكی دراماتیكی نابینینەوە.
رابوونێكی  نمایشی  و  خوێناوی  شۆڕشی  ئەوەش  دوای  و  كودەتا  لەمێژە 
رادیكاڵی چانسیان رووی لەكزییە، بەڵام ئەمە مانای ئەوە نییە هەموو شتێك 

لەبەرەی كوردستانی ئەم جیهانە پڕ جەنجاڵەدا هێمن و لەبار و لەسەرخۆیە.
بۆ كەسێكی وەك نووسەری ئەم نووسراوەیە كە تا بیناقاقای بەدڵۆبەگیان 
و  سیاسی  نێوەندی  ساڵەی  چەند  ئەم  رەدوبەدەلەكانی  و  مشتومڕ  بەشداری 
رۆژنامەوانی كوردی كردبێت، دژوارە بتوانم هەڵسەنگاندنێكی بابەتییانە بكه م 
پاشەكشێ  یان  لەپێشخستن،  كارەكتەرەكان  رۆڵی  و  رووداوەكان  ئاڕاستەی  بۆ 
سەرم  بكرێت  لێم  داخوازییەك  هەر  بۆیە  وڵاتدا،  پەرەسەندنەكانی  پێكردنی 
لەڕێیەتی، ئەمما پێشبینی ئەوە بكرێت لایەندار نەبم لەگێڕانەوەی رێڕەوی ئەو 
رووداوانەی ئەم سێ ساڵە ئاوسە، وا دەزانم ئەمە زوڵمێكی مەزن و شاشییەكی 
گەورەیە، لەبەر ئەمە ئەگەر لە لاپەڕەكانی پێشوودا ناكۆكن لەگەڵمدا ئەوا بۆ 
ناكۆك دەبن، بۆ  ناوەكی سیاسەتی كوردستان هەر زۆر لەگەڵم دژ و  بەشی 

نموونە له ئاقیبه تدا وایدەبینم وزەیەكی گەورەی گۆڕانكاری لەدەست نوێخوازو 
بە  حزبیدا  دەروون  ته واو  ململانێیەكی  لە  رفێنراو  راستەقینەكە  گۆڕانڤانە 
كردبێ  خاویان  راستەقینەكان خاوە  تەنانەت گۆڕانڤانە  با  جائیتر  درا،  هەدەر 
و لەجێبەجێكردنی ئەركەكە سست و خەمسارد بووبن، كردنی گـــــۆڕانكاری 
بەدروشمێك بۆ ململانێ و ركابەری حزبی هەم زوڵمە لە ئاوات و خواستەكانی 
زوومی  سیاسییەی  ركابەرە  لەو  زوڵمە  هەمیش  و  شێنەیی  گـــــــۆڕانكاری 
بڵێم  دەشكـــــــرێ  بوو.  لەو  رووی  تر  شوێنێكی  هــــەر  لە  زیاد  ملـــــملانێكە 
و  گــــــۆڕانكاری  ئاواتی  بەڕفاندنی  سیاسییەی  هێڵە  لەو  زوڵمە  تەنانــــەت 
كەپێی  هـــــەڵگرت  گه وره ی  بەردێكی  گەیاندو  بەخۆی  زیانی  نــــوێبوونەوە 
وەك  ململانێكەدا  یەكلایكردنەوەی  و  لەدانوستان  تا  نه بێ  هیچ  دانەنرایەوە، 
بزووتــــــنەوەی گۆڕان جیا لەوەی  بێنێت، بەڵام دەركەوتنی  دەسكەلا بەكاری 
ململانێكەی  جـــــــووڵاندەوەو  كــــــوردستانی  دیموكراتی  بزووتــــــــنەوەی 
بــــــزووتنەوەیە که قسوریم  ئەو  نــەیارێكی سیاسی  وەك  بڵێم  دەبێ  گەرمكرد، 

له ڕه خنه گرتنی نه کرد، دوو خێری چكۆلەی دیكەشی تێدابوو:
-بۆ یەكەمجار دەریخست كە كۆمەڵی كوردستانی خاوەن شتێكە كە هەندێك 
دەیانەوێ بیگۆڕن و هەندێكی دیكەش دەیانەوێ بیپارێزن و لەو ناوەڕاستەشدا 
هەن كە دەیانەوێ ئەوی بەدەستهاتووەو باشە بیپارێزن و پەرەی پێبدەن و ئەوی 
بێ كەڵكە بیــــگۆڕن. لەبـــــەر ئەوە دروشم و خیتابە سیاسییەكـــــانی ركابەران 

لەمەودای ئـــەو سێ بەرەیەدا لەهەڵكشان و داكشاندا بوون.
-كوردایەتی خسته  بەردەم تاقیكردنەوەیەكی هەستیارەوە كە داخۆ تا چەند 
دەتوانێ لەبەردەم بەرپەرچدانەوەی ناوچێتی و شارچێتیدا، لەبەردەم پاشەكشێی 
نەتەوەییدا خۆی رابگرێ و نەكەوێت، هەم قودەرتمەندی بەردەوامێتی و هەم 
سینگ فراوانی قبوڵكردنی روانینە جیاوازەكانی هەبێت. با ئەو روانینانە، وەك 

گوتمان، لەچاو ستراتیژە كوردستانییەكە پاشەكشێی شارچێتی بێت.
لایەنە  و  پەرەسەندن  هەموو  بەو  لەكوردستان  سیاسی  جموجوڵی  لێ 
ئەستووربوونی  مل  دیارترینیان  كە  هەبوو  سەلبی  دەركەوتی  ئیجابییەشی 

شەپۆلەكانی ئیسلامی سیاسی، میانڕەوی لەبنەوە، بوو.

لەنزیكەی پانزە ساڵی رابردوودا ئیسلامی سیاسی میانڕەو گەلێك زۆرانبازی 
پەنهانی كرد، بەڵام لە دوو سێ ساڵی رابردوودا ئیسلامی سیاسی لەمینبەری 
سیاسی و ئیعلامیانەوە ئیتر شەرمەكەیان شكا، پاڵپشت بەو ململانێ سیاسییەی 
هاتە ئاراوەو بووە مایەی دڵ رەنجانی خەڵك لە حزبە سوننەتییەكان، ئەم رەوتە 
وردە وردە مەیلی توندڕەوی و تۆنی بەرزی دەنگیان ئاشكراكردو پێ بەپێی 
نەك  بەرخۆیان.  دایە  تینیان  ئیدارەداو  خۆیان  سیاسییەكان  ململانێ  گەشەی 
سەرقافڵەی  بوونە  ئیسلامییەكان  شوێندا  وێستگەو  لەزۆر  بەڵكو  ئەمە،  هه ر 
شتێكیان  هەموو  ترەوە  هێزی  بەدەمامكی  و  سیاسی  ژینگەی  تێكوپێكدانی 
كردە دەسكەلا بۆ بەدەستهێنانی پێگەیەكی واوەتر كە لەئامانجە هەرە دوورەكانی 

ئیسلامی سیاسیدا خۆی دەبینێتەوە.
لەم زۆرانبازییەدا ئیسلامی سیاسیی درێغی نەكرد لەگرتنەبەری رێوشوێنی 
كە  میدیایی  مینبەری  و  لەبڵاوڤۆك  تەیفێك  دنەدانی  وەك  ناجۆریش  نیمچە 
باچكاری لەكایەی سیاسیدا دەكەن بەناوی رەخنەوە، لێ لە بنچینەدا رەخنەكان 
ئەنگێزەیەكی ئایدیۆلۆژیان لەپشتە بۆ سووك و بێ ئیعتباركردنی بزووتنەوەی 
بزووتنەوەیەو  ئەو  كارەكتەرەكانی  لەبنای(  )خەتەنە  لەڕێی  كوردایەتی 
ئامادەسازی بۆ شوێنگرتنەوەی بزووتنەوەكە بە بزووتنەوەیەكی ئایدیۆلۆژی تر، 
ئەوی موژدەی بەهاو نرخگەلێكی تۆتالیتاری پێبێت. بەمجۆرە كوردەواری كە 
خەریكبوو دەرەنجامی قاڵبوونەوەی بزووتنەوەی كوردایەتی، بەشێنەیی لەبەز و 
چەورییەكانی ئایدیۆلۆژیای بان چەپ و توندڕەوی فیكری دەربازی دەبوو، 
دەویسترێ لەملاوە لەژێر تایتڵی ״ئیسلام چارەسەرە״دا جارێكی تر گیرۆدەی 
دیموكراتی  و  ئازادی  كەرەستەكانی  كە  بكرێتەوە  بەرتەسك  دونیابینی  یەك 
دواتر  و  كوردستان  سیاسیی  بزووتنەوەی  دەستبەسەرداگرتنی  بۆ  بەكاردێنێت 

لابردنی پەیژەكە تا كەسی تر نەتوانێ سەربكەوێت.
هیچ شۆخی و قوربان بەساقەتمی ناوێت بۆ ئەوەی دەریچەیەك بدۆزینەوە 
رەخنەكاری ئەو رێڕەوە ئایدیۆلۆژییەی پێ بكەین كە تەنها بەناوی ئیسلامەوە 
ئیسلام  دەزانم  بكات،  داگیر  وڵات  سیاسی  كایەی  تەواوی  دەخوازێت 
نابینم كە رەوتی ئیسلامی سیاسەت  لەوەدا گرفت  بزووتنەوەیەكی سیاسییەو 

ئیسلامی  لەوەدایە  مەترسی  دیموكراتیدا،  زۆرانبازی  لەچوارچێوەی  بكات 
سیاسی وەك ئایدیۆلۆژیا دنیابینییەكانی تر رەتبكاتەوەو زۆرانبازی دیموكراتی 
مەترسی  ئەمە  ستراتیژیی.  بژارەیەكی  نەك  بزانێت،  كاتی  بەیارییەكی 
گەورەی ئایدیۆلۆژیایە، تەنانەت ئایدیۆلۆژیای چەپیش هەر ئەو مەترسییەی 
چــــــەپ  ئایدیۆلۆژیای  ئەوەی  بەڕەچاوكردنی  دەكرێت  چاوەڕواندەكراو  لێ 
داگیركردنی  مـــەترسی  كە  نییە  وای  باوەڕمــــەندی  و  رۆحی  رەهەندێكی 
رۆحی ئینسانەكانی لێ بكرێت. لەكۆمەڵی رۆژهەڵاتیدا كە كانگای ئایین و 
باوەڕە رۆحییەكانە، وەك تیۆرییەكانی شێوازی بەرهەمهێنانی ئاسیایی ئێژن، 
بەهۆی ئەو فەزا رۆحییەوە رۆژئاوا فەیلەسوفی بەرهەمدەهێناو رۆژهەڵاتیش 

پەیامبەر.
ئەمە خۆگێلكردنێكی گەورەو شرۆڤەكردنێكی رووكەشانەیە كە بڵێین ئیسلام 
و  لەسیاسەت  بێت  دوور  و  خۆی  رۆحییەكانی  بارەگا  بنەو  بچێتەوە  دەبێ 
كە  ئیسلامییەكان،  هێزە  بڵێین  پێویسته   به ڵکو  كۆمەڵگەوە،  گشتی  شەئنی 
ئایدیۆلۆژییە  لەو مەیلە  واز  پێویستە  بۆ خۆیان،  ئایدیۆلۆژیا  دەكەنە  ئیسلام 
بێنن كە دونیا دەكاتە ماڵباتی خێرو ماڵباتی شەڕ، دەبێ واز لەوە بێنین ئەو 
تردا جەنگی  لەدەمێكی  بزانن و  بە پشووی كاتی جەنگاوەر  ئێستا  رەوشەی 
ئایدیۆلۆژیای  تەیفی  بۆ  ئایدیۆلۆژییە  دنیابینییە  ئەم  بەرپابكەن،  مەغلوبە 
چەپیش راستەو هەروەك بۆ ئەو وزە ئایدیۆلۆژییە ترسناكەش راستە كە دونیای 
كوردەواری چەندساڵی رابردووی بەسەر ئێمەو ئەواندا دابەشكرد، جا لەكاتێكدا 
مەنگەنەی زۆرانبازی دیموكراتی و پرۆسەی رەخنەكاری بەردەوام لەدەستی 
بەتاڵ  ئەواندا  ئێمەو  رەوتی  و  چەق  لەئایدیۆلۆژیای  توندڕەوی  وزەی  دێت 
جیهادێكی  دەبێ  ئەوا  بكاتەوە،  ئاساییان  ململانێدا،  كایەی  لەناو  بكاتەوەو 
هەم  ئایدیۆلۆژییەی  سیاسییە  ئیسلامییە  بەو  بەرامبەر  بەرپابكەین  گەورەش 
هەمیش  و  دەسەپێنێ  كوردەواریدا  بەسەر  قووڵ  ئایدیۆلۆژی  دابەشكردنێكی 
فەزای رۆحی و پێشینەی دینداری خەڵك بۆ ترساندن و داگیركردنی رۆحی 

دەخاتە كار.
رەنگە هەشبن بپرسن: بۆچی بۆ وەزن و قافیەی شیعری، بۆ رەخنەگرتن 

لەئایدیۆلۆژیای ئیسلامی سیاسی، زبرو قسە رەقیشم بەرامبەر بە ئایدیۆلۆژیای 
چەپ و بزاوتی گۆڕاندا؟

بۆ چەپ بە تاوانی ئیسلامگەرییەوە دەستگیر دەكەم؟
راستییەكەی پێموایە هەموو تەیفێكی ئایدیۆلۆژیی خۆراكی لەیەك شوێنەوە 
بۆ دێت، گەر وانییە بۆچی بەشێكی دیاری تەیفی چەپ لەدونیای عەرەبی و 
ناوچەكەدا روویانكردە ئایدیۆلۆژی ئیسلامەتی؟ چوون حزبی كاری ئیسلامی 

لەمیسر كە لە ماركسیزم هەڵگەڕایەوەو بووە ئیسلامی؟
و  زستان  بەرگی  ئەمانە  )هەڵگەڕایەوە(،  بێژین  زەحمەتە  راستێكەی 
هاوینەی ئایدیۆلۆژیان و هەر یەك كەس و بۆ یەك مەبەست لەبەری دەكەن، 
فەزای ماڵباتی خێرو شەڕ جۆرێك لەماركسیزمی ئایینی بەرهەمهێناو هەر ئەو 

فەزایەش جۆرێك لەئاینداری ماركسیستی دنە داوە.
شەڕە  چەپ  ئایدیۆلۆژیای  بابایەكی  دەبینین  جار  هەندێك  ئەگەر  جا 
هەقمان  دەبێ  ئەوا  ئیسلامیدا  ئایدیۆلۆژیای  بابەیەكی  لەگەڵ  شمشێریەتی 
بەسەر گەمەی واوە نەبێ، چونكە دوو ئەندامی یەك بنەماڵەی توندڕەوین و 
لەیەكتری ناخۆن، بگرە شەڕیان لەسەر بنچینەی )شتە لێكچووەكان - بەریەك 
دەكەون(. جا ئیسلامی سیاسی رێك لەم دەریچەیەوە، لەم فەزا ئایدیۆلۆژییەی 
هەوڵی  خۆی  بەدەوری  ئەویش  قۆستەوەو  سیاسیی  زۆرانبازی  كوردستانەوە، 

فروانكردنی )ئێمەو ئەوان(ی خۆی دەدات.
گرفتی دیار لەبەردەم ویستی زۆرانبازیكردن لەگەڵ ئەم تەیفە ئایدیۆلۆژییەدا 
لێرەدا  كە  ئایدیۆلۆژی،  فەزای  لەقاودانی  بۆ  ئامادەباشی  هێزی  كە  ئەوەیە 
یەكێتیی نیشتمانیی كوردستان لەهەموو هێزێكی تر لێوەشاوەیی ئەوەی تێدابوو، 
تووشی كۆمەڵێك زام و برینی ئەوتۆ هات كە چاوەڕێ دەكرا لەدوا كۆنگرەی 
خۆیدا، کۆنگره ی سێیه م له  )6/1 بۆ 2010/6/12( سازکرا، تیماریان بكات. 
لێ به داخه وه  دوا كۆنگرەی یەكێتی توانی بەرنامە بگۆڕێ و شەرعیەتێكی 
ئیئتیلافێكی  نەیتوانی  بەڵام  حزبەكە،  سەركردایەتی  بە  بداتەوە  دیموكراتی 
گونجاو پێكبێنێت لەنێوان ئەزموونی قاڵبووی سەركردایەتی مێژوویی حزبەكە 
پێویست  داهاتوو  قۆناغی  ئەركی  راییكردنی  بۆ  كە  نوێخوازی  وزەی  و 



136

بۆ  بوو، هەم  پێویست  وا  ئیئتیلافێكی  زەمەنییە هەستیارەدا  بڕگە  لەم  بووە. 
تێهەڵچوونەوەیەكی نوێی سیاسەتی كوردستانی لە ڕێی كارەكتەرێكی سەرەكی 
گۆڕەپانی سیاسییەوەو هەم بۆ ئومێد بەخشین و ئیلهام پێدان بە نەوەی دوای 
لەجەنگە  تێكردو  تەماعی  ئایدیۆلۆژیی  ئاڕاستەیەكی  لە  پتر  كە  راپەڕین 
ئایا  پرسیبووم  له نووسیندا  کۆنگره   له پێش  بردن.  بەكاری  خۆیدا  بێهودەكانی 
به پێی  واتا  پێویست؟  به پێی  یان  ویست  پێی  به   ده کات  یه کێتی چاکسازی 
ئاره زووی خۆی یان به  پێی پێویستی قۆناغی تازه . به داخه وه  ویست سه ری 

گرت نه ک پێویستی.
لەڕێی  كوردەواری  دەشێ  كە  حزبییە  رەهەند  گرفتێكی  تەنها  ئەوە  بەڵام 
جموجۆڵی ناو هەناوی خۆیەوە كەمێك تەكان بداتەوە بەر ئەو وزە سیاسییەی ناو 
گۆڕەپانی كوردایەتی و دەرەنجامی زۆرانبازییەكە خۆی، نوێبوونەوەو بوێری 

بخاتەوە بە بەریا.
لەڕێی  نوێبوونەوە  بۆ  نییە  ئاوریشمینی  رێگەیەكی  ئەمە  ئەگەرچی 
یەكێتییەكی هیلاكی قۆناغی رابردوودا، بەڵام دوورنییە. چونکه  رەنگە بشێت 
لەشەئنی  زۆرانبازی،  و  سیاسەت  بەڵام  ببرێت،  بەسەر  هیوا  بێ  ژیان  كە 

گشتیدا، قەت بێ هیوا هەڵناسوورێت.
بەرپەرچدانەوەی  تەداروكاتی  گرفتی  تەنها  كوردستانی  سیاسەتی  بەڵام 
ئیسلامیی سیاسیی و ئایدیۆلۆژیای نیمچە میللیگەرایی نییە، بەڵكو گرفتی 
ماندووبوون و بێتاقەتی چینی فەرمانڕەواشی هەیە. هەڵبەت بێتاقەتی پتەوكردنی 
بنكەی ئیمتیازو دەسەڵاتی ئابووریی خۆیان ناڵێین، كە ماشەڵای لێبێت لەم 
سیاسەتێكی  كە  لەوەدا  بێتاقەتی  و  ماندووبوون  بەڵكو  قسوورن،  بێ  بوارەدا 
خۆیان  مایەی گردبوونەوەی  ببێتە  هەم  كە  هەبێت  ئیلهامبەخشیان  زیندووی 
لەدەوری ئامانجێكی شایانی ئەوتۆ هاوكێشەی )جیاوازی شێوەی كارو یەكێتی 
ئامانجی نەتەوەیی( دابین بكات و هەمیش ببێتە چانسێكی نوێ بۆ كۆمەڵی 
كوردەواری و دەریچەیەكی گونجاویش بۆ لابردنی چەوری و بەزی زیادی سەر 
ورگ ولاشانی ئەم چینە فەرمانڕەوایە كە كەلچەرێكی بێتامی مشەخۆری 

و زۆنێكی خۆجیاكەرەوەی شێوە ژیانێكی درۆزنانەی چاولێكەری پەرەپێداوە.

ئەم كەڵچەرە مشەخۆرییە نیشانەكانی داهێزرانی هەموو چینێكی فەرمانڕەوا 
بوون لە هەموو ئەزموونێكی دونیاو بەتایبەتیش هی دونیای سێدا كە دواجار 
خۆی  ماڵباتی  تازە  كە  كوردەوارییەك،  بۆ  و  دەخوات  لایەك  هەموو  سەری 
پێكەوە دەنێت، هەڕەشە لەكۆی ئەو چانسە دەكات كە به کورد دراوه  که چی 
به هۆی خۆمانه وه  وا لەدەیەی یەكەمی سەدەی بیستویەكدا خەریكە تۆپتۆپێنی 
پێدەكرێت. مەترسی ئەم كەڵچەرە لەوەدایە كە بیانووی داگیركەران و نەیارانی 
بژارەی كوردستانی سەربخاو قسەی وان سوار بكات كە دەڵێن كورد ئیدارەی 

خۆی پێ ناكرێت.
كە  داروخان  تێکداو  مێژوویی  گەورەی  گەورە  ئیمپراتۆریای  وا  دۆخی 
تەجرەبەی كوردستان لەچاویا رۆژێكە لە مێژووییەكی دوورودرێژی قودەرەتمەندی 

مەزنە دەوڵەتەكان.
پێویستە بگوترێ باسكردن لەكەڵچەری مشەخۆری لەناو چینی فەرمانڕەوا 
پێی  ئۆپۆزسیۆن  ئەوەی  یان  حوكمڕانی،  لەبه شێکی  نییە  رەخنە  تانەو  تەنها 
فەرمانڕەوا  چینی  چونكە  كوردی(،  )دەسەڵاتی  بنێت  لێ  ناوی  خۆشە 
دەستڕۆیشتووانی  و  ئابووری  و  سیاسیی  دەستبژێری  كە  فراوانە  مانایەكی 
كوردەواری دەگرێتەوە، بە دەسەڵات و ئۆپۆزسیۆنیشەوە و ئاوا بە پۆلێنكاری 
رووكەشانە ناتوانن شانی خۆیان لەبەرپرسیارێتییە گشتییەكان خاڵی بكەنەوە. 
هەر لێرەشەوە چاكسازی و دەستكاری لە پرۆژەی سیاسییدا قاڵبـی موزایەدەو 
دەنا،  نیشتمانیی.  وەزیفەیەكی  دەبێتە  و  تێدەپەڕێنێ  میللیگەرایی  بابژی 
وەكی تر، كردنی گەندەڵی و مشەخۆری بە دەسكەلایەكی تەكنیكی لەڕێی 
دەستكەوتی سیاسی كورتخایەندا، یەكێكە لەدەرەنجامەكانی ئەو كەلچەرە، نەك 

دەواو دەرمانێك بۆ دەردە گەورەكە.
تکا ده که م هاونیشتمانانم له بیرتان بێت عیراقی پادشایی لە دوا ساڵەكانی 
تەمەنیدا سامانی نەوتی زیادی كردو مەجلیسی ئیعماریشی هەبوو، چونكە 
چینە فەرمانڕەواكەی كێشەی هەبوو لەگەڵ فراوانكردنی نوێنەرایەتیكردنی 
ئەو سەرهەڵداوییە  نەیتوانی  و  عیراقی  كۆمەڵی  تازە سەرهەڵداوەكانی  توێژە 
تووشی  سەرەنجام  بكات.  ئیستیعاب  خۆیدا  لەجومگەكانی  كۆمەڵایەتییە 

كودەتاو هەڵگەرانەوە هات، هـــــەڵگەڕانەوەیەكی وا نەهێشتی گەشەی شێنەیی 
رێی خۆی بدۆزێتەوە و نەخۆشی هیچ موژدەیـــــەكی تازەی پێ بوو. هەڵبەت 
فرەیی  چەرخی  لەم  نە  بكاو  ناڕەوا  كودەتای  هەیە  سوپا  نە  كوردستاندا  لە 
یەك  ژمارە  بەیانی  دەتوانێ  وەشێنێك  چەقۆ  هیچ  سەتەلایتدا  و  تەلەفزیۆن 

بخوێنێتەوە.
بۆ  پێن  لەسەر  هەمیشە  كە  هەن  نەیارانی  و  داگیركەران  كوردستان  لێ 
بێشكچی:  ئیسماعیل  كوردستان،  كوردو  دۆستی  تێزەكەی  پوچەڵكردنەوەی 
خراپترین ئیدارەی كوردی بۆ كورد لە باشترین ئیدارەی داگیركەرانی، باشترە.

رێگای سێیەم بۆ یەكەم

لێرەدا بۆچوونێك پێشنیاز دەكەم بۆ سیاسەتێكی نوێ لەم بەشەی كوردستاندا 
كە دەشێ ناوی بنێم سیاسەتێكی سێ كوچكەیی، یان ئەم تایتڵە گوزارشتی 

لێ بكات: رێگای سێیەم هەر خۆی رێگای یەكەمە.
وایدەبینم کەئیتر رەوتی دابەشی هێزو هاوسەنگی سیاسی لە وڵاتەكەماندا 
سیاسییدا  توندڕەوی  رەوتی  دوو  لەنێوان  ئەگەر  بێت،  پێكداداندا  لە  بەردەوام 

رێگەیەكی میانڕەوی نەرمونیان پەرەی پێ نەدرێ.
دەرخست  ئەوەی  وێستگەیەكدا  لەچەند  رابردوو  ساڵی  دوو  رووداوەكانی 
رەوتێك ئەوپەڕی چەپە لە بەرزكردنەوەی دروشمبازی ئازادیی و دیموكراتی و 
روانینە ئەوپەڕ لیبرالییەكان، رەوتێكی تر ئەوپەڕی راستە لەمەیلی لەقاڵبدانی 
و  ئەنارشیزم  رەوتێك  كۆنەپەرستی،  ویستی  بەرهەڵداكردنی  و  دیموكراسی 
ژاوەژاوی ناو میدیاكان بە تاقە شوێنی نەبەردی لەپێناو ئازادی و نیشتمان و 
رەوتێك  هێزدا.  لەبەكارهێنانی  دەكات  تەعەسف  تر  رەوتێكی  دەزانێ،  مافەكان 
موزایەدەو  خەریكی  سەركوتكردنەوە  و  دادی  بێ  بەرپەرچدانەوەی  بەبیانووی 
نه ته وه دا  باڵای  به رژه وه ندی  تایتڵی  له ژێر  تر  رەوتێكی  فرۆشییە،  هەرزان 
هەڕەشەو گوڕەشەی پێچانەوەی هەموو مافە كۆمەڵایەتی، فەردی و سیاسییە 
بەدیهاتووەكان له ناوخۆی وڵات دەكات. ئەم دوو رەوتە به مجۆره  هێمنایەتی و 
ئارامی و ریتمی شێنەیی گەشەی كوردستان دەشێوێنن و هەڕەشەن بۆ سەر 
له م دۆخه دایه  که  کۆمه ڵی  نوێنەرایەتی.  باشترین سیستمی  دیموكراتی وەك 
کورده واری به  به رییه وه  نه ماوه و توانای خولێکی دیکه ی جه مسه رگیری توندی 

نه ماوه .
لەلایەن  بەڵكو  داگیركەرانەوە،  لایەن  لە  تەنها  نە  داگیركراوە،  كوردستان 
ئەوانەی  لەلایەن  تەنها  نەك  دابەشكراوە،  باشووریش  كوردستانی  خۆشمانەوە، 
مەخمورەكەیان  و  شێخان  و  خانەقین  و  كەركوك  داناوەو  لەشوێنێك  هەرێمیان 
توندڕەوی  بەرەی  دوو  خۆشمانەوە.  لەلایەن  بەڵكو  گلداوەتەوە،  تر  لەشوێنێكی 
جوانی  لینین  هاورێ  بەلشەفیك  جارانی  سەركردەی  كە  بەیەك  بەرامبەر 
وەسفكردوون )بچۆ بۆ ئەوپەڕی چەپ خۆت لەوپەڕی راست دەبینییەوە، بچۆ 
بەرەی  دوو  ئەوانەی  دەبینییەوە(.  لەوپەڕی چەپ  راست خۆت  ئەوپەڕی  بۆ 
توندڕەوی كوردستان پێكدێنن تەنها واقیعی ئەمڕۆمانیان تاڵ نەكردووە، بەڵكو 
ئایندەشمانیان زەوتكردووەو دوای ئایندەشمانیان خستۆتە سه ر له پی سیحربازێکه وه .
مەترسیدارترین  بەڵكو  نەكردووە،  تەعریب  كوردستانیان  داگیركەران  تەنها 
جۆرەكانی تەعریب، وەك لەشوێنی تردا باسمكردووە، تەعریبكردنی سیاسەتی 
كوردستانییە، ئێستا ئی دیكەشی دەخەمەسەر: تەعریبكردنی ئەندێشەی كوردی 
و رەفتاری رۆژانەی ناو كۆمەڵی كوردەوارییە. لێرەش مەبەستم تانە لەكۆمەڵی 
و  سیاسەت  خەسڵەتانەی  ئەو  لەدەست  ناڵەناڵە  ئەوەی  بەقەدەر  نییە  عەرەبی 

ئەندێشەی عەرەب كە ژیرمەندەكانی خۆشیان دادو بێدادیانە بەدەستییەوە.
لەلایەن  تەنها  نەك  بەڵام  تەعریبكراوە،  دابەشكراوەو  داگیركراوە،  كوردستان 
داگیركەران و ئیمپریالیزم و پەیڕەوانی سیاسەتی پاكتاوی رەگەزییەوە، بەڵكو 
لەلایەن خۆشمانەوە، یان روونتر بڵێم، لەلایەن ئەوانەی لەخۆمانن و بەسەر دوو 
بەرەی توندڕەویدا دابەشبوون، بەرەیەك هەر ئێستا هەموو شتێكی گەرەكەو یەكی 
دی كە هێندە خۆپارێزه  ئامادەنییە هیچ لەبارەی گۆڕانی زەمانەوە بسەلمێنێ. 
كوردە  میللەتە  ئەو  هەردووكیانەوە  بە  دەسەننەوەو  یەكتری  بۆ  بەرەیە  دوو  ئەم 
داماوە میانڕەو خوازە دەفلیقێننەوەو شەڕ بەوان دەكەن. ئه وانه  كوردستانیان لێ 
بۆتە تاقیگەی تاقیكردنەوەو دەرمانی ئایدیۆلۆژی نوێ و ژەهری كۆنەپەرستی 

خۆیانی لەسەر تاقیدەكەنەوە.
بۆ ده ربازبوون لەم  دۆخەی  كوردستانی داگیرو دابەشكراو و تەعریبكراوی 
خۆماڵی پێویستمان بەنەخشەی رزگاری هەیە كە دەشێ ناوی نەخشەی رزگاری 

لە  ناوەی  ئەو  وەك  رزگاری  جار  دووەمین  نەخشەی  یان  بنێین،  لێ  دووەمی 
راپەڕینی دوومی كوردمان ناوە، راپەڕینی یەكەم لەئاداری 1991 دەستیپێكردو 
لە كۆڕەو گیرسایەوە، راپەڕینی دووەم لەگەڕانەوەی كۆڕەو و لیژنەی تەنسیقەوە 
دەستیپێكردو لەتشرینی یەكەمی 1991، بەدەركردنی سوپای بەعس و راماڵینی 

تا ئەودیوی كفری، گیرسایەوە.
وڵاتانی جیابۆوە لەسۆڤێت هاوشانی ئێمە لەسەرەتای نەوەدەكان لەداگیركەر 
رزگاربوون و سەربەخۆیی خۆیان وەرگرت. لەم چەند ساڵەدا شۆڕشی رزگاری 
نەك خوێناوی.  بەڵام  بوو،  بەرپاكرد كە شۆڕشێكی سوورو گەشاوە  دووەمیان 
كوردستانیش نەخشەیەكی )شۆڕشێكی( رزگاری وای گەرەكە، بەڵام نە شۆڕشێك 
بۆ راماڵین، شۆڕشێك بۆ خوێن، شۆڕشێك بۆ وەرگۆڕانێكی رادیكاڵی، بەڵكو 
نەخشەی رزگاری بۆ شۆڕشێك رێك دژی ئەو مەیلە، ئەو كەڵچەرە خوێنین و 
رادیكاڵی و توندڕەوەی كە ده یه وێت دابه شمان بکات بەسەر دووبەرەی پەرگیریی 
و كەم حەوسەڵەیی لەگۆڕانكاریی، لەلایەك، و زێدەڕۆیی لە بەرپەرچدانەوەی 
فراوانكردنی مەوداكانی ئەزموونی كوردستان لەلایەكی ترەوە. نەخشەی رزگاری 
وا، بۆ بەئاگاهێنانەوەی زۆرینەی بێ دەنگە كە هەردوو بەرە لەخۆراو بەوەكالەتی 
ئەوان خیتابی توندڕەویی خۆیان دادەڕێژن. چونكە زۆرینەی بێدەنگ بێدەنگە، 
وای نیشان دەدەن، یان وا مەزەندە دەكەن، ئەوەی خۆیان لەوەحشەتی شەودا بیری 

لێدەكەنەوە هەر ئەوەیە كە خەڵك لەڕووناكی رۆژدا وێڵن بەدوایدا!
رێگای سێیەم، نەخشەی رزگاری پێیە، رێگایە بۆ بەگەڕخستنی بەشداریی 
و  سیاسیی  بەشداری  پەرەپێدانی  بۆ  نوێیە  رێگایەكی  بێدەنگ،  زۆرینەی 
بۆ  گونجاو  رێگای  میللیگەرایی.  هاتوهاوارو  لەخیتابی  دوور  فەرهەنگی 
مەیلی ئاشتیخوازی كوردو دنەدانی ئارەزووی جێگیری و شێنەیی دوای دەیان 

دەورانی داگیركاری و دابەشكاری و تەعریبكاری كوردستان.
رێگای  سەرەوەمان،  شرۆڤەیەی  بەو  لەناوخۆشیدا،  و  دەرەكی  لەئاستی 
سێیەم داوایەكی متەوازیعانەیە بۆ باوەشكردن بەوی هەمانەو بەهەدەر نەدانێتی 
لەسەرچڵی و گەمەی دوو بەرەی توندڕەواندا، رێگای میانڕەوی و ناوەندێتی 
و شێنەیی و عەقلانییە كە پەرۆشی پارێزگارییە لەوەی دوو دەیەی ناوەڕاستی 

هەیە  فراوانكردنێتی  و  بەپەرەپێدان  هیواش  و  دابینكردووە  بۆمانی  دووسەدە 
بەجۆرێك داد و ئەمان و دادپەروەری كۆمەڵایەتی لەگەڵ خۆیدا بهێنێ، بەجۆرێك 
كوردستانگیر بێت نەك تەنها بەمانای ئەوەی كەركوك و خانەقینیش بگرێتەوەو 
تەجرەبەی  هەرێمیشدا  لەناوخۆی  مانایەی  بەو  بەڵكو  هەرێم،  پاڵ  بیانخاتە 
كوردستان و دەستكەوتەكانی وا بەڕەحم بێت كە شوێنی دیكەی دەرەوەی شارە 
گەورەكانیش بگرێتەوە، وا بەڕەحم بێت گوندو ئاوایی و جوگرافیای زۆرینەی 
هەژاری كوردستانیش بگرێتەوە. گەڕانەوە بێت بۆ ئەسڵی بە ڕەحم و دڵنەوایی 
كوردایەتی كە له منداڵدانی زوڵمی داگیرکه ران له سه ر میلله ت و چه وساندنه وه ی 
کورده واری له دایکبووه ، جا ئه گه ر لاساییكردنەوەی ناسیۆنالیستی عەرەبی و 
لێرەو لەوێ زەفەری بەهەندێك قەناعەتی كوردایەتی بردووە  توركی و ئێرانی 
كە لەبنچینەدا كوردایەتییەكی بەناوەڕۆك كۆمەڵایەتی و مەیلی دادپەروەری 
و خەڵكدۆستی هەیە، پێویسته له مه ودوا  ڕێ نه ده ین ئه م دۆخه  ببێته  بناغه ی 

خه باتی داهاتوومان.
ئەم رێگای سێیەمە بەو مانایەیه  هەر خۆی رێگای یەكەمە، واتا خۆی 
نییە،  زەنگ  زەبرو  لەكوردایەتی  ئەسڵ  چونكە  یەكەم،  بژارەی  ببێتە  دەشێ 
ئەسڵیش لەسیاسەتدا فێڵ و تەلەكەبازی نییە وەك هەندێك وێنای دەكەن، بەڵكو 
ئەسڵ لەشۆڕشدا كەڵەكەكردنی هەلومەرجێكە چیتر توندرەویی و زەبروزەنگ و 

ژاوەژاوە قبوڵ نەكرێت.
بۆ ئەم نەخشە رێگای رزگارییە، بۆ ئەم نەخشە رێگای سێیەمە:

جگە لە:
*میانڕەویی و نەرمونیانی

پێویستمان بە:
*دەستپێشخەرییە: هیلاك و بێ تاقەت و ماندووەكان ناتوانن دەست پێشخەر 
بن، ناتوانن لەسەر چیمەنتۆی رەق باخی گوڵ بڕوێنن، ئەوانە دەخوازن چاوەڕێ 
بكەن و خۆیان لەبەڕەنگاری و رووبەڕووبوونەوە لادەدەن. هیلاكەكان میانڕەو نیین، 
تەمبەڵ و تەوەزەڵن، خواخوایانە كەس ناویان نەهێنێ، چونكە سەرسەلامەتی و 
دەست بەكڵاوگرتنەوەیان لێ بۆتە میانڕەویی. كە ئەوە میانڕەوییەكی درۆزنانەیە، 

ئەوە تەسلیم بوونە بە واقیع نەك واقیعبینی. دەستپێشخەری لەدەست هیمەتدارو 
بەوزەو ورەكان دێت. ئەمانە دەتوانن ئەدەبیاتی میانڕەوە راستەقینەكان پەرەپێبدەن 
و چاكسازی هەمەلایەن، بەشێنەیی و دوور لەهاتوهاوار، جێبەجێ بكەن. ئەوانە 
بەرەوپیری)جەنگ(ی رەتكردنەوەی توندڕەوی  بینە واقیع گۆڕەكانن و  واقیع 
و پەرگیری، بەكەرەستەی تەگبیرو هۆنینەوەی رێی چارەسەری تەنگژەكانەوە 

دەڕۆن. بۆ ئەمەش دەزانن پێویستیان بە:
-بەردەوامی پەیوەندی و كۆڵنەدان، هەیە: كوردستان پڕە لەوانەی تێكۆشەری 
راستەقینەی رێی رزگاری و دادو سەرفرازین، بەڵام كۆڵنەدەرەكان دراوە دەگمەن 
شوێنێكی  لەهەموو  رزگاریخوازین  بزووتنەوەیەكی  هەموو  ئەڵماسییەكەی  و 

دونیادا.
تێكۆشەر رێی خەبات دەگرێتەبەر و ئەجری ئەو تێكۆشانەی هەیە، ئەمما 
كۆڵنەدەر لەو رێگایە كۆڵ نادات، تەواوی دەكات. كۆڵنەدەر لە شەمەندۆفێرەكە 
نایەتەخوار، ئەو نە نەفەرەو نە شۆفێر، رەنگە ئەو خودی شەفەندۆفێرەكە بێت كە 

بەردەوام لەڕێیەو لەپەیوەندیی و گرێدانەوەی شارو لادێ و مەملەكەتەكاندایە.
خاوەندارێتی لەكوردستان كراسێكە بۆ بەری هەموو مرۆڤێكی كوردستانی و 
بۆ بەری هەر رەوتێكی كوردستانی كە هەست دەكات بەو بەرگەوە لەبەرگ و 

ناوەڕۆكدا جوانتر دەبێت.
كۆڵنەدەرەكان  ئەوەندە  هەر  یەكەمە.  رێگای  خۆی  هەر  سێیەم،  رێگای 
ناوەندێتی  و  میانڕەویی  فەرهەنگی  بڵاوكردنەوەی  بۆ  كرد  دەستپێشخەرییان 
و چاكسازی بەشێنەیی. ئیتر شەمەندۆفێری خاوەندارێتی لەكوردستان دەبێتە 
كوردستانگیر و گرنگترین شتێك كە دەیبوژێنێتەوە ترسێكی ئیجابیە بۆ پاراستنی 
ئەوەی هەمانەو هیوایەكی بێ كۆتایە بۆ پەرەپێدان و فراوانكردنی بەردەوامی.

بەمجۆرە دەكرێ سەدەی بیستویەك بكەینە سەدەیەكی كوردی و زۆرانبازی 
كوردبین  بكەین،  لەكوردستان  خاوەندارێتی  دەتوانین  بەمجۆرە  بكەین،  لەگەڵدا 
بێ ئەوەی كوردبوونەكەی جارانی زوڵم و زۆرمان قبوڵ بێت. كوردی دواڕۆژی 
مسۆگەر بین، بێ ئەوەی دەستمایەی جارانمان لەسەره ڕۆیی و سه رچڵی بێ 

ئاماندا خەرجی بێ حاسڵ بكەین.

بۆی  ناكات. خۆی  دوا ڕۆژ  دەستپێشخەرە، میانڕەوە چاوەرێی  كوردە  ئەم 
بەڕەنگاربوونەوە  داوای  بەڵكو  نادات،  لا  خۆی  بەڕەنگاربوونەوە  لە  دەچێت، 
دەكات. سەرسەلامەتی ناوێت و دەست بەكڵاوی خۆیەوە ناگرێت تا با نەیبات. 
بەڵكو بەدوای سەلامەتی و جێگیریی یەكجارەكیدا دەگەڕێت و سەری ئەو كڵاوە 

هەڵدەداتەوە كە ئەموستیلەی بەختی وی لێیە.

سێ پا شکۆ

فیكر پەڕگیر، رەوت خۆلەمێشی*

رەوتی خۆڵەمێشی لە فیكری پەرگیردا واقیعێكی تاڵەو دەبێ  رەتبكرێتەوە 
لەوانەیە دەستەواژەكە نزیك بێت لەگوزارشتێكی پەنهان، بەڵام ئەگەر واقیعەكە 
بەڵكو  نییە،  بوختان  ناولێنانی  ئەوا  بخولێتەوە  پەنهاندا  فەزای  لەهەمان 

دەستنیشانكردنی واقیعێكی تاڵە:
واقیعی ئەوەی ئەزموونی دیموكراسی كوردستان شایانی رەوتێكی رەوانی 
سپییە تاپێویستی گەشەی خۆی پڕ بكاتەوە، لێ ئێمە ئێستا تووشی رەوتێكی 
پەڕگیری خۆڵەمێشی هاتووین كە كەرەستەكانی سیستمی سیاسی بەكاردێنێت، 
لێی بەهرەمەند دەبێ و خۆی پێ دەدزێتەوە لەهەر بەرپرسیاری و لێپرسینەوەیەك، 
لێدێت، بەسەر  كەچی ئەدەبیاتەكەشی پڕە لەو دەستەواژانەی بۆنی كودەتایان 
بەرەی  بەسەر  دونیا  دەربڕینەكانی  رستەو  وڵاتدا،  سیاسی  سیستمی  كۆی 
هەمەجۆر،  هاوپەیمانێتی  دەرفەتی  لەكردەوەشدا  و  دەكات  دابەش  شەڕدا  خێرو 
سەكۆ  ئەو  هەموو  بۆ  دەستبردن  و  ناكۆكەكان  هێزە  ژێربەژێری  موغازەلەی 
سیاسی و ئیعلامییانەی لە باشترین حاڵی ناولێناندا، دەكرێ  بڵێین لە دەرەوەی 
)سیستمی دانپیانراوی پڕۆسەی سیاسییدان(، ئەو دەرفەتانەی لەبەردەم خۆیدا 
بەكراوەیی هێشتۆتەوە، ئەو دونیا پاكژو بێگەردەی لەئایدیۆلۆژیای پەرگیردا، 
لەخەیاڵدانی سیاسی ئەودا خۆی نمایشدەكات، ئاسمان و رێسمانی فەرقە لەگەڵ 
ئەو واقیعە ئاڵۆزەی لەسەر زەمین هەیەو ئەم رەوتە بێ پەرواو بێ سڵەمینەوە، 

ناكۆكەكانی پێكەوە گرێدەدات.
لەهەلپەرستی،  دەستكراوەیی  لەنووسراوەكانداو  پاكژ  بێگەردو  ئایدیایەكی 

بۆ  هەوڵدان  بەرامبەر،  بەرەی  تێكشكانی  بۆ  دەرفەتێك  هەموو  قۆستنەوەی 
بێلایەنكردنی لایەنەكانی ململانێ و ئیستفرادكردن بەهەندێكیان. پەلاماردانی 
نیشاندانی  لەئایدیادا  تر.  بەشێكی  بە  بەرامبەر  غەفڵەتگیریی  و  بەشێك 
لەواقیعیشدا  ترداو  ئەوانی  و  خۆت  لەنێوان  جیاكەرەوە  تائەوپەڕی  سنوورێكی 

تێكەڵكردنی كاغەزو كارتەكانی سەر مێز.
نزیكە  بێگەرد  پاكژو  ئایدیایەكی  هەموو  رۆمانسی  خەسڵەتی  هەندێك 
تەنها  پاكژ  بێگەردو  ئایدیای  لەبنچینەدا  چونكە  فاشستی،  لەئایدیایەكی 
لەئەدەبدا، لەخەیاڵی رۆمانسیدا جوان و بەرهەمدارە، كەهاتە كایەی سیاسەتەوە 
لەوەیە  رووی  فاشیزمە،  و  توندوتیژی  لەزەبری  رووی  نەشونماكردنی  لەگەڵ 
و  گوناهەكانی  ژیان،  ئاسایی  كەواقیعی  واقیعدا  بەسەر  بێت  كودەتاكار 

كەموكوڕییەكانێتی.
چونكە  گەرەكە،  سیستمی  كۆی  وەرگۆڕانی  خۆڵەمێشی  ئایدیۆلۆژیای 
گۆڕینی كۆی سیستم ئاسانترە لەچاككردنی، لەدەستو پەنجە نەرمكردن لەگەڵ 

كەموكووڕی و پەككەوتنە مرۆییەكاندا.
وزەیەكی  كاتدا  لەهەمان  كەموكوڕیدارن،  خراپەكارو  لەبنچینەدا  مرۆڤەكان 
شاراوەی چاكەكاری و پێداچوونەوە بەهەڵەو راستكردنەوەیان تێدایە. سیستمەكانی 
ژیانیش، بەسیستمی سیاسیشەوە، بەرهەمی مرۆڤە خراپەكارە-چاكەخوازەكانن، 
لەكورتهێناندا  كەموكوڕییەو  لەپڕكردنەوەی  روویان  لەكەموكووڕیدا  ئەوانیش 
رێگا بەرەو كامڵبوون دەدۆزنەوە، نایگەنێ، بەڵام گەشە دەكەن و پێشدەكەون و 
كاژی خراپی و لاساری لەخۆیان و دەورووبەرەكەیان دادەماڵن، وەكتری ئەگەر 
مرۆڤەكان لەوانەبن كەخۆیان وابێتەبەرچاو تاقیمی هەڵبژێردراوی خودان و بۆئەوە 
بكەن  بەرقەرار  كامڵ  دادپەروەریی  خێرو  بكەنەوەو  پاك  لەشەڕ  دونیا  هاتوون 
سەر  تێفكرینە  جۆرە  ئەم  مەعلومە  جیابكەنەوە،  تر  لەئەوانی  خۆیان  بەمە  و 
بەماڵی چ ماڵوێرانییەكدا دەكات؟ ئایدیای وا پەرگیری دەكاتە زادی خۆی و 
هەستیش بەم پەرگیرییە ناكات، كەی لەمێژوودا پەڕگیرەكان، دیكتاتۆرەكان و 
دەستەبژێری نێردراو لەلایەن خوداوەندەكانەوە هەستیان بەو پەڕگیرییەی خۆیان 
كردووە، چوونكە هەر ئەو ساتەی هەست دەكەن پەڕگیرن، چیتر پەڕگیر نین، 

لەبەرئەمە پەڕگیرەكان ئەم نووسراوەی ئێمە بەسەیر دەبینن و لایان وایە ئەوان 
ناگرێتەوە، كەچی ڕێك ئەوانی مەبەستە.

سیستمی  كۆی  ئەوانەی  رۆمانسییەكان،  بێگەردە  پاكژو  ئایدیا  خاوەن 
خۆیان  ئەوانە  رەتیدەكەنەوە،  دەسڕنەوەو  خۆیان  لەخەیاڵدانی  ژیان  رێكخەری 
بەپێوەنداری رێوڕەسمی رێكخەریی ئەم سیستمە نازانن، پێوەندار، نین بەمەبنا 
فیكری و سیاسی و قانوونییەكانی، بۆیە پابەندێتی مۆراڵیشیان لەهەمبەریدا 

لاوازە.
بەڕاشكاوی نایڵێن، بەڵام زۆر قسەكردن و نووسراوەی هەمەجۆر، هەر شتێك 
سیستمی  كۆی  دەیانەوێت  لەسیاسەتدا  ئەوەی  وەك  شتێك  بەدەستەوە.  دەدەن 
سیستمەش  ئەو  ئالیەتەكانی  بەبەكارهێنانی  ئەگەر  تەنانەت  بگۆڕن.  سیاسی 
بێت كە ئەمان ستراتیژیان بۆ هەڵتەكانێتی. بەپەیژەیەكدا بۆ سەربان سەردەكەون 
كەدواتر لای دەبەن نەكا خەڵكی تریش بەو پلیكانانەدا سەركەون، لەحاڵی وادایە 
كەپەڕگیرەكان دەتوانن ئەم دوو باسە پێكەوە گرێبدەن: ئایدیای پاك و بێگەردو 
رەفتاری ناجۆر. ئامانج كاركردنە بۆ ئایدیاكەو ئامرازیش رەفتاری ناجۆرە، چونكە 
ئەو دونیا خوازراوە، كەبریتییە لەسیستمێكی تەواو تازە، تەنها ئەوە دونیاكەی 
ئەوانەو شایانی ئەوەیە پابەندی یاساو رێساكانی بیت، و ئەم دونیا واقیعییە، 
)ئەوانە(،  دونیاكەی  و  لێیەتی  رقمان  )ئێمە(  سیستمێك  لەكۆی  كەبریتییە 
شایانی ئەوە نییە پابەندی یاساو رێساكانی بیت با تەنانەت لەململانێی كاركردن 
بۆ هەڵوەشاندنەوەی هەندێك لەبەندو باوەكانی لەقازانجی خۆمان بخەینەگەڕ. جا 
ئەم جۆرە ئایدیایە رۆمانسییە پێیوایە ئەوەندە بەسە حەز لەیار بكات تا پێویست 
بكات یار ماڵی ببێت، بێ رەچاوكردنی ئەو واقیعەی كەدەشێ یاری دڵخواز 
هەر ئەسڵەن دڵی بەم یارە رۆمانسییە پاكژەوە نەبێت، یار كوشتن كە چیرۆكی 
شەیدابوونە بە یارێك و لەناوبردنێتی نەكا دڵ بدات بە یەكێكی دیكەی دوژمن، 
الحب  )ومن  دەڵێ:  بەمە  عەرەب  خواردووە،  سەری  سەریهەڵداوەو  لێرەوە  هەر 
ماقتل(! مامۆستا مەسعود محەمەدیش لەجیاتی كورد واوەسفی دەكات: )ئەی 

یاری عەزیز بەخودا هەڵخەڵەتاوی(.
لێرەوە دەشێ گرێی ئەوەمان بۆ بكرێتەوە كەبۆچی ئایدیای پاكژ دەتوانێ 

لەگەڵ واقیعێكی ناپاكژدا هەڵبكات؟ ئایدیای پاكژ شارو وڵات بەجێدێڵێ و 
خۆی لەسەحرا یان شوێنێكی تایبەتدا گرد دەكاتەوە تاوەك فوستاتی خێر بێت، 
دووربێت لەفۆستاتی شەڕو جگە لەشوێنی پیرۆزی خۆی هەموو وڵاتی لە لا 
دارو ئەلحەرب بێت. كە لەشەڕیشدا هەموو چەكێك رەوایە بەچەكی دەستكراوەیی 
مامەڵەكردن لەگەڵ ناكۆكەكان و تەنانەت لەگەڵ ئەو كارەكتەرو بیركردنەوانەی 
كە بەگوێرەی ئەدەبیاتی دابەشی خێروشەڕ هی ئەوە نین مامەڵەیان لەگەڵدا 
فوستاتی  و  پتەوكردنی سەرزەمین  بۆ  و  كاتی  مامەڵەیەكی  بكرێت. مەگەر 
خێر نەبێت. لەبەرئەوە ئاشتی و پێكەوە هەڵكردن، مامەڵە لەگەڵ پێكهاتەكانی 
نەكردەیە.  كارێكی  ستراتیژ  وەك  سیاسییەكاندا  نەیارە  لەگەڵ  جیاوازو  تری 
ستراتیژی هەڵكردن و سازان و دەستاودەستكردنی بیرۆكەو كورسی و ئاڵوگۆڕی 
پێگە كۆمەڵایەتی و سیاسییەكان لەئەندێشەی پەڕگیردا نییە، بەڵكە هودنەو 
لێ  چاوی  هەیەو  تاكتیك،  وەك  بەقیست،  هەڵكردنی  و  كاتی  رێككەوتنی 
دەكرێت تا ئەگەر هاوكێشەكان بچووكترین گۆڕانكارییان بەسەردا هات پاكانەی 
دڕاندنی رێككەوتنە كاتییەكان و شكانی هودنەو ئاگر بەستەكان لەئارادا بێت. 
لەم نێوانەدا وشەگەلی وەك عەهدو پەیمان هیچ ئەرزشێكیان نییە، چونكە ئەو 
كەگەرەكی بێت كۆی سیستمێك بگۆڕێت، بۆچی پابەندی یاساو رێساكانی ئەو 

سیستمە شایانی وەرگۆڕانە بێت؟

کاتی  به سه ره وه یه .  2010ی  ساڵی  مێژووی  بڵاونه کراوه کاندا  له دۆسێ  وتاره   *ئه م 
خۆی بۆ بڵاوکردنه وه م نارد. دواجار دوو دۆستی به ڕێز داوایانکرد جارێ بڵاوی نه که مه وه ، 
چونکه  پتر له سه نگه رێکی ئایدیۆلۆژی له سه ر ئه ندێشه ی به نده  ده که نه وه  که ده ردقه تیان 
نایه م. ئێستا که  گێژاوی ململانێی سیاسی که مێک نیشتۆته وه،  ده شێ ئه م وتاره  ته نها 
وه ک شرۆڤه یه ک لێێ بڕوانرێت، نه ک وه ک ڕه خنه گرتنێکی سه نگه رگرتن له  ئایدیۆلۆژیای 

شێوه  ئاینی له  کایه ی ململانێی سیاسیدا.

نەخشەی گۆڕاوی سیاسیی لە كوردستاندا*

لەناو عیراقدا،  كورد  بەردەم  خراوەتە  داهاتوودا  لەقۆناغی  دەرفەتانەی  ئەو 
لەقۆناغی  كورد  لەپێشكەوتنەكانی  رێگری  رەنگە  تەگەرانەی  ئەو  هەروەها 

داهاتوودا بكەن. ئەمانە دەهێنێ لێكۆڵینەوەیان لەسەر بكەین. 
لەكوردستاندا، بمانەوێت یان نا، واقعێكی تازە دروستبووە كە واقیعی گۆڕانی 
كوردستانە  دیموكراسی  بزووتنەوەی  گەشەكردنی  واقعی  سیاسییە،  نەخشەی 
چ  رابردوودا،  هەڵبژاردنی  دوو  لە  ئۆپۆزسیۆن  هێزی  بەدەركەوتنی  سەبارەت 
ئەوەی لە 2009/7/25 دا بۆ پەرلەمان و سیستمی حوكمڕانی لەكوردستان كراو 

چ ئەوەی كە لە 2010/3/7 بۆ عیراق جێبەجێكرا.
ئێستا واقعێكی سیاسی تازە دروستبووە كە هێزێكی ئۆپۆزسیۆن، یان چەند 
هێزێكی ئۆپۆزسیۆن، لەناو پەرلەمانی كوردستان پەیدابوون كە لە دوو گێمی 
جاران  دروستكردووە،  بۆخۆیان  سەنگێكیان  عیراقدا  و  كوردستان  هەڵبژاردنی 
حوكمڕانی لەكوردستان و نوێنەرایەتی كورد لەبەغدا، لەدەستی یەكێتی و پارتی 
دەبێ  هاتووە،  بەسەردا  گۆڕانی  ئەمە  ئێستا  بوو،  هاوپەیمانەكانیان  هێزە  و 
واقیعە  ئەم  لەگەڵ  ئۆپۆزسیۆنیش  هێزەكانی  هەم  و  پارتی  و  یەكێتی  هەم 
یاری  ئەگەر  بدۆزنەوە،  مامەڵەكردن  بۆ  هاوبەش  خاڵی  و  هەڵبكەن  تازەیەدا 
سیاسەت وەكو میكانۆیەك سەیربكەین یاریكەر دەبینێ لەجومگەی یارییەكە، 
لەجێگایەكدا، كەموكوڕی هەیە، جارێكیتر سەیری نەخشەكەی بەردەمی دەكات 
لەكوێدا هەڵەی تیاكردووە، دەستنیشانی دەكات و لەوێدا هەوڵدەدات چاكیبكات، 
ئەگەر  گرێدەدرێتەوە(،  لەوێ  پساوە  )لەكوێ  دەڵێت  خۆمان  كوردەواری  وەكو 

سەیری نەخشەی سیاسی بكەین، پاش دەركەوتنی هێزی ئۆپۆزسیۆن، دەبێت 
لەو واقیعەوە لەگەڵ بارودۆخی سیاسی وڵاتەكەماندا مامەڵەبكەین، ئەمەیان 
بابەتێكە، هەروەها ئامانجەكانی گەلەكەمان لەعیراق و لەكوردستاندا، ئەوەشیان 
بەسەردا  گۆڕانی  كوردستان  لە  سیاسییەكان  هێزە  هاوسەنگی  ترە،  بابەتێكی 
هاتووە، بەڵام ئامانجە سەرەكییەكان گۆڕانیان بەسەردانەهاتووە، دەشێ تەكنیكی 
هێزێكی  هەر  بەڵام  بەسەرداهاتبێ،  گۆڕانی  ئامانجانە  ئەو  بۆ  كاركردن 
سیاسی بیەوێت كار لەسەرئەوە بكات كە بڵێت ئامانجەكانی كوردیش گۆڕانی 
بەسەرداهاتووە، پێموایە ئەمە ئیشتباهێكی گەورەیە، رەنگە لەمەوە ململانێیەكی 
فیكری و سیاسی توند دروستبێت نەك لەگۆڕانی هاوسەنگی هێزی سیاسی 
لەقەوارە  لەجۆرێك  بریتین  كورد  ئامانجە سەرەكییەكانی گەلی  لەكوردستاندا، 
لە دەسەڵاتی  لەشەراكەت  دەبینێت،  لەچوارچێوەی فیدراڵی خۆی  ئەمڕۆ  كە 
سیاسی لەبەغدا، لەچارەسەركردنی كێشەی ناوچە جێناكۆكەكان ئەمانە ئەمڕۆش 

كێشەی هەرە سەرەكی عیراقن.
1-مەسەلەی شەراكەت لەدەسەڵاتی سیاسی.

2-مەسەلەی سەروەت و سامان.
3-مەسەلەی زەوی، واتە سەرزەمینی حوكمڕانی لەوڵاتەكەمان كە تا كوێ 
كوردستانە؟ تاكوێ عەرەبستانە؟ واتە هەرێمە فیدرالییەكان حوكمڕانیكردنەكەیان 

لەچوارچێوەی عیراقی فیدراڵیدا تا كوێ دەڕوات.
ئەمە خاڵە سەرەكییەكانی جومگەی دەسەڵاتدارێتییە لەعیراق، رێك ئەمەش 
بێگومان  كە  كێشانەن  ئەو  هەروەها  هەیەتی،  لەبەغدا  كورد  كە  كێشانەیە  ئەو 
شیعە لەگەڵ سوننە، سوننە لەگەڵ شیعە، هەردووكیان لەگەڵ كوردو كوردیش 
لەگەڵ هەردووكیاندا هەیەتی، پێموایە ئەم مەسەلانە گۆڕانی بەسەردانەهاتووە، 
ئەم بابەتانەش هەر ئەو بابەتانەن كە زیاتر لە 100 ساڵە گەلی كورد بەشێوازی 
جۆراوجۆر لەشۆڕشەكانی، لە موفاوەزاتەكانی خۆیدا، لەبەشدارییەكانی لەخەباتی 
پەرلەمانیدا، لەخەباتی راگەیاندندا، لە ناوەوەو دەرەوەی وڵاتدا كاری لەسەركردووە. 
پێموایە ئەم ئامانجانە گۆڕانیان بەسەردانەهاتووە، هێزە سیاسییەكانی كوردستان 
هیچ  ئامانجانە  ئەم  بۆ  لەكاركردن  بن،  کۆک  مەسەلەیە  ئەم  لەسەر  دەبێ 

كە  نییە  مەسەلەیەك  كەركوك  مەسەلەی  بۆنموونە  تووشنەبێت،  ئیشكالێكیان 
ئیجتیباهی جیاجیا هەڵبگرێت: پارتی ئیجتیهادێكی هەبێت، یەكێتی، یەكگرتوو 
یان گۆڕان ئیجتیهادێكی تریان هەبێت، ئەمانە مەسەلە گەلێكن هەموو لایەك 
دەبێت لەسەری كۆك بن، پێویستە هەموو لایەك پەنابەرنە بەر ئەو توانا و دەسەڵات 
و ئامڕازانەی ئەمڕۆ خەباتی سیاسی گەلی كورد بۆئێمەی فەراهەمكردووە، 
كورد  گەلی  فەراهەمكردبێت  ئەمەی  چەكداری  خەباتی  كە  لەسەردەمێكدا 
سڵینەكردۆتەوە لەخەباتی چەكداری، لەسەردەمێكدا موفاوەزات ئەمەی كردبێت 
كورد  بۆ  رێگەی  نەخشە  كە  هەیە  یاسایەك  و  دەستوورێك  ئەمڕۆ  کردیەتی، 
داناوە تا بتوانێت ئەم كێشانەی پێ چارەسەربكات، بێگومان لەناو خۆشیدا باسی 
ئەوەیە  ئەوەدەكەین كە كوردستانییان خۆیان حوكمی خۆیان بكەن، مەبەستمان 
حوکمڕانی لەچوارچێوەی سیستمێكی دیموكراتی پێشكەوتووی رێكوپێكدا كە 
ئەمەش بریتتیە لەوەی سیستمی حوكمڕانی ئێمە گەشەبكات و دەرفەتی زیاتری 
سەركەوتنی بۆ بڕەخسێت، پێموایە لەناوخۆی كوردستاندا ئەم گەشەكردنە ئێستا 
ئەو  ئێستا  بوو  غائیب  وڵاتدا  لەناوخۆی  تائێستا  ئەوەی  لەدروستبووندایە،  وا 
بریتییە  كوردستان  پەرلەمانی  هاتووە،  ئۆپۆزسیۆنە  ئەو  ئێستا  نەما،  حوجەی 
پەرەپێدانی  بۆ  دەكەن  قانونی  و  سیاسی  زۆرانبازی  كە  فراكسیۆنێك  لەچەند 
سیستمی حوكمڕانی و چاككردنی گوزەران و ژیانی هاووڵاتیانی كوردستان، 
كورد  لەپەیوەندییەكانی  لەكوردستاندا.  ناوخۆن  سەرەكییەكانی  جومگە  ئەمانە 
ئەو  هەموو  دەبێت  بەغدا،  لەگەڵ  كوردستان  واتە  خۆیدا،  دەرەوەی  لەگەڵ 
ئێمەدا،  لەوڵاتەكەی  سیاسەتكردن  بۆ  دەدرێن  جیاجیادا  لەبواری  كۆششانەی 
لەم چوارچێوەیەدا بخولێنەوە، ئێمە دوو بزووتنەوەمان هەیە سەرەكییەكە بریتییە 
لەبزووتنەوەی كوردایەتی واتە ئەو بزووتنەوەیەی كار بۆ مەسەلەی كورد دەكات 
كوردایەتی  بەناونیشانی  كوردستان  سیاسییەكانی  هێزە  زۆری  بەشێكی  كە 
كاردەكەن، بۆ سەرخستنی مەسەلەی كورد، و بەدیهێنانی مافە نەتەوەییەكان. 
و  دیموكراسی  لەبزووتنەوەی  بریتییە  هەیە،  تریشمان  بزووتنەوەیەكی  هەروەها 
بزووتنەوانە  لەم  یەكێك  هەركاتێك  وڵاتەكەماندا،  لەناوخۆی  خۆشگوزەرانی 
روودەدات،  گیروگرفت  پێموایە  ئەوەیتریانەوە،  بۆ  كاركردن  بەبیانووی  پەكخرا 



154

ئەو هاوسەنگییەی تائێستا لەناو سیاسەتی كوردستانیدا هەبووە. باڵانسەكەی 
تێكدەچێت...

مەسەلەكانی  خزمەتگوزاریی،  بەمەسەلەكانی  دەدەن  ئەولەویەت  زۆركەس 
دیموكراتی ناوخۆیی لەسەر حسابی مەسەلە نەتەوایەتییەكان، كە ئەمە هەڵەیەكی 
زۆر كوشندەیە وەك ئەو هەڵە كوشندەیەی مەسەلەكانی دیموكراسی ناوخۆیی و 
مەسەلەكانی خزمەتگوزاریی فەرامۆشبكەین، بەناونیشانی ئەوەی گوایە هێشتا 
تەواوی مەسەلەی كورد لەگەڵ بەغدا چارەسەرنەكراوە، نە ئەو شتەی عەرەبەكان 
دەیانكرد كە بەبیانووی مەسەلەی فەلەستینەوە، زۆر مەسەلەی گەشەپێدانی 
ئابووریی و كۆمەڵایەتییان پەكدەخست، راستە، نە ئەو شتەی هەندێك مەیلی 
پەرەپێدانی  سەر  دەكەنە  تەركیز  بەوەی  نیشانیدەدەن  لەكوردستاندا  سیاسی 
ناوخۆیی سیاسیی و ئابووریی و گەشەپێدانی كۆمەڵایەتی لەناوخۆی هەرێمی 
كوردستاندا، بەڵام مەسەلەكانی دیكەی كورد لەگەڵ لەدەرەوە فەرامۆشدەكەن. 
ماوە  ئەوەی  سەربەخۆو  تەواو  وڵاتێكی  بۆتە  ئێستا  كوردستان  بڵێیت  وەكو 
ئیشكردنە بۆ مەسەلە ناوخۆییەكان، من پێموایە ئەم باڵانس تێكچوونە وەك ئەوە 
وایە ئێمە رێگەی راستی خۆمان بۆ چارەسەركردنی كێشەكانمان، نەدۆزینەوە، 
و  پارتین  و  یەكێتی  داخوازیی  نەتەواییانە  ئامانجە  ئەم  وادەزانێت  هەندێكەس 
هەر هێزێكی تر كە دروستبێت، گۆڕان یان یەكگرتوو یان كۆمەڵی ئیسلامی، 
دەبێت ئامانجی تر بدۆزێتەوە بۆخۆی، بۆئەوەی جیاوازبێت لەیەكێتی و پارتی، 
لەڕاستیدا ئەم ئامانجانە هی یەكێتی و پارتی نین، ئەم ئامانجانە هی گەلی 
كاریان  كردووەو  تەبەنییان  جیاجیادا  لەقۆناغی  پارتی  و  یەكێتی  جا  كوردن 
كە  ئامانجانەیە  ئەو  هەمان  هەیەتی  كورد  ئامانجانەی  ئەو  لەسەركردووە، 
كورد  نوێنەرەكانی  كە  بوون  ئامانجانە  ئەو  هەمان  داوایكردووە،  شێخ مەحمود 
خۆی  كاتی  داوایانكرد،  پادشاییدا  حوکمی  لەسەردەمی  عیراق  لەپەرلەمانی 
نائیبی سلێمانی ئەمین زەكی بەگ داوایكردووە ئیدارەیەكی تایبەتی كوردستان 
هەبێت، بەكەركوكیشەوە، ئەوە هەمان ئەو داوایەیە كە ئێستا كورد پاش دەیان 
ساڵ داوایدەكاتەوە، یاخود كە بۆنموونە پشکی كورد لەنەوت و سامانی سروشتی 
وڵاتەكەی خۆی و هی عیراق، هەمان ئەو داوایەیە كە كاتی خۆی شەهید 

ئیسماعیل ئاغای رواندزی لەبیستەكاندا داوایكردووە كاتێك نائیی رواندز بووە 
لەپەرلەمانی عیراق، ئەو داخوازییانە گۆڕانیان بەسەردا نەهاتووە، شێخ مەحمود 
عەهدی  لەپەرلەمانی  كورد  نائیبەكانی  داوایكردووە،و  چەكداری  خەباتی  بە 
مەلەكیدا، بەخەباتی پەرلەمانی داوایانكردووە، دوای ئەوەش شۆڕشەكانی كورد، 
شۆڕشی ئەیلول و شۆڕشی نوێی كوردستان، دیسانەوە بەخەباتی چەكداری و 
موفاوەزات و دبلۆماسی و كاركردن لەگەڵ سیاسەتی نێودەوڵەتی داوایانكردووە. 
و  یەكێتی  لەداخی  بێت  هێزێك  تا  نین  پارتی  و  یەكێتی  هی  ئامانجانە  ئەم 
پارتی تەبەنی ئەو ئامانجانە نەكات و بچێت ئامانجێكی تر بێنێتە كایەوە، ئەمە 
ئەو ئامانجانەن كە یەكێتی و پارتی بۆی ڕۆیشتوون، نەك یەكێتی و پارتی 
دروستیانكردبن، هەر هێزێكی سیاسی بیەوێت چانسی گەشەكردن و جەدوای 
دەگۆڕێن،  شێوازەكان  بڕوات.  ئامانجە  ئەو  بۆ  دەبێت  لەخەباتكردنیدا،  هەبێت، 
شێوازی كاركردنی یەكێتی بۆ گەیشتن بەو ئامانجانە جیاوازە لەشێوازی پارتی، 
داواكانی كورد یەك داوان، گۆڕانیان بەسەردانایەت، ئەوەی گۆڕانی بەسەردادێت 
تەكنیك و شێوەی ئیشكردنە، جۆری ئیدارەدانی گەمەكەیە لەگەڵ بەغدا بۆ 
بەدیهێنانی، بۆیە ئەگەر سبەینێ هێزی دیكەش دەچێتە پەرلەمانی عیراقەوە، 
بۆ نموونە، گۆڕان یان، كۆمەڵ یان یەكگرتوو دەڕوات، دەبێت لەچوارچێوەی 
ئەگەر  عیراقەوە،  پەرلەمانی  ناو  بچێتە  كوردییانەدا  داخوازییە  و  ویست  ئەو 
نەخێر  ناكات،  پارتی  و  یەكێتی  بەقسەی  كە  ئەوەنییە  مانای  دەربچێت  لەمە 
مانای وایە لەمێژووی كوردستان، لەداخوازیی و ویستەكانی كورد شێوازێكی 
تر دەدۆزێتەوە كە ئەمە بۆ گەلی كورد هەم تاقینەكراوەیە، هەم مسۆگەر نییە، 
هەم لەڕاستیدا جۆرێك دەبێت لەلادان لەپرۆسەی سیاسی، وەختێك بۆنموونە ئێمە 
نەخشەی رێگەمان لەبەردەمە بۆ چارەسەری مەسەلەی كەركوك كە ماددەی 
140، خۆمان لەو ماددەیە ببوێرین و بچین بە شتی دیكەوە خەریك بین، بەڕەئی 
من ئەمە لادانە لەڕاستە رێی كوردایەتی، لادان نییە لەسەر رێی یەكێتی و 
لەو  لادانە  ئەمە  نەخێر!  هەبێ،  راستەڕێیەكی  بۆخۆی  حزبێك  هەر  تا  پارتی 
راستەڕێیەی كە كوردایەتی كاری لەسەركردووەو یەكێتی و پارتی و هێزەكانی 
تریش مەحكومن لەسەری بڕۆن و هەر هێزێكیش لەم رێگەیە لابدات ئەگەر 



156

لێوەربگرێتەوە هەر سزا  نەبێت متمانەی  لەهەڵبژاردنێكیشدا دەرفەتی  جەماوەر 
دەدرێت. 

كورد چۆن بتوانێت ئەو فلتەرانە بەدیبهێنێت كە زۆرینەی عیراقی نەتوانن 
ئایا  دەبێت،  بەتەوافوق  ئەمە  ئایا  بسەپێنن،  بەسەردا  خۆیان  شتەكانی  بەزۆر 
ئەمە بە دروستكردنی ئەنجومەنی هەرێمەكان یان ئەنجومەنی ئیتیحادی دەبێت 
كە بریتییە لەوەی هەموو ئیقلیمێك و هەموو پارێزگایەك بۆی هەیە ڤیتۆی 
بڕیارە سیاسییە چارەنووسسازەكان بكات؟ ئەگەر هەر دەستكارییەكی دەستوریش 
بكرێت كە لەمافەكانی كورد یان شیعە یان سوننە كەمدەكاتەوە ئەوە 3/2ی سێ 
پارێزگا دەتوانن رەتیبكەنەوە. هەموو ئەمانە فلتەرو شێوازی جیاجیان بۆئەوەی 
كورد بتوانێت ویست و داخوازییەكانی خۆی دابین بكات، واقیعێك هەیە كە كورد 
نەیتوانی بەیەك لیستەوە بچێتە ناو ململانێی هەڵبژاردنی پەرلەمانی عیراقەوە، 
ئەمەش بووە هۆی ئەوەی زۆرجار كاغەزەكان تێكەڵاو ببێت، بۆنموونە ئیشكردن 
سیاسەتی  بە  پەیوەندی  بەغداوە،  پەرلەمانی  ناو  چوونە  بۆ  حوكمڕانیكردن  و 
ناوخۆییەوە نییە، ئەم مەسەلەیە مەسەلەیەكی قەومییە، كاتێك كە هەڵبژاردنی 
و  خزمەتكوزارییەكان  و  ناوخۆییەكان  مەسەلە  دەكرێت  كوردستان  پەرلەمانی 
ئەمساڵیشدا  لەكۆتایی  دەزانین  ئێمە  پێشەوە  دێنە  كوردستانی،  دیموكراسیی 
هەولێرو  پارێزگاكانی  بۆ  دەكەین،  پارێزگاكان  ئەنجومەنی  لەهەڵبژاردنی  روو 
بۆ  پێشەوە،  دێتە  ناوخۆیی  حوكمڕانی  سیستمی  ئەوكاتە  دهۆك،  و  سلێمانی 
نموونە چی دەكەیت بۆ سلێمانی؟ چی دەكەیت بۆ هەولێر؟ چی دەكەیت بۆ 
كە  كوردستان  نیشتمانیی  یەكێتیی  بۆنموونە  نییە  مەعقول  ئەوكاتە  دهۆك؟ 
دەچێتە هەڵبژاردنی داهاتووەوە بڵێت من بەتەمام وابكەم بۆ دهۆك لەكاتێكدا 
ئەو لیستەی ئەو بۆ خزمەتكردنی سلێمانییە لە سلێمانی، یان لەهەولێر بڵێت 
وەڵڵا من بەتەمام وابكەم بۆ سلێمانی، لەدهۆك بڵێت وەڵلا من دەبێت وابكەم 
هەڵبژاردنێكی  بۆ  لەهەڵبژاردنەكەدا  رێڕەوەكە  واتا  هەولێر،  بۆ  و  سلێمانی  بۆ 
تر دەگۆڕێت، لە هەڵبژاردنی پارێزگاكاندا بۆ هەر پارێزگایەك بەرنامە تەرح 
دەكەین كە پەیوەندی بەخواست و ویستی ئەو خەڵكەوە دەبێت لەو سنوورەدا، تۆ 
دەبێت  دەكەیت  پێشكەش  لیستێك  هەولێردا  پارێزگای  لەئەنجومەنی  لەوكاتەدا 

خیتابەكەت خیتابێكی هەولێریانە بێت هەولێرچێتی بكەیت، لە هی سلێمانیدا 
سلێمانچێتی، لە هی دهۆكدا دهۆكچێتی و لەكەركوكدا كەركوكچێتی بکەیت، 
بەم شێوەیە خزمەتی شارەكانی خۆمان و هەروەها خزمەتی كوردستان و خزمەتی 
مەسەلەی كورد بكەین، ئەگەر ئێمە ئەو شتانە تێكەڵاو بكەین وەك ئەوە وایە، 
ئینسانێك لەناو خێزانەكەی خۆیدا جیاوازی نەكات لەنێوان كچەكەی و كوڕەكەی 
و ژنەكەی و خوشكەكەی و ئامۆزاكەی و ئەمانە. ئەم دۆسێیانە سێ دۆسێی 
جیان، بێگومان بەهۆی گەشەی هۆشیاری هەڵبژاردنەوە وردە وردە ئەو شتانە 
لای ئێمە دروستدەبێت. زۆر گرنگە ئێمە وردە وردە كار لەسەر ئەوە بكەین ئەو 
دۆسێیانە جیابكەینەوە بۆئەوەی هێزەكان لەناوخۆی وڵاتدا بەشەڕیش بێن لەگەڵ 
یەكتریدا، بەڵام لەبەرامبەر بەغدا یەك بن، هەروەها نابێت كێشەكانی دهۆك و 

سلێمانی تێكەڵ بكەین بە كێشەكانی كوردستان یان بەغدا. 
تر  هێزەكانی  و  پارتی  و  یەكێتی  بكەم،  تریش  لەحاڵەتێكی  باس  دەمەوێت 
چۆن بچنە بەغدا بۆ كاركردن؟ رەئی من وایە دەبێت لەپێشدا هێزە سیاسییەكانی 
یەكتری  و  بكەن  دیاری  خۆیان  ئەولەویاتەكانی  و  دانیشن  پێكەوە  كوردستان 
سیاسییەكانی  هێزە  لەگەڵ  بەغداو  دەچنە  سبەینێ  كە  بۆئەوەی  رازیبكەن 
ئەم  مومكینە  چۆنە؟  رازیكردنە  ئەم  بەهێزبن.  بتوانن  ململانێوە  دەكەونە  تر 
رازیكردنە لای یەكێتی و پارتی بەوە دەستپێبكات یەك دوو سێ لای گۆڕان 
تر  جۆرێكی  یەكگرتوو  یاخود  یەك،  دوو  سێ  بۆنموونە،  دەستپێبكات،  بەوە 
خۆ  دەژین.  لەكوردستان  هێزانە  ئەم  چونكە  دەستپێبكرێت،  دەبێ  بەڵام  بێت، 
ناتوانیت تۆ یەكێتی بنێریتە پاكستان یان گۆڕان بنێریتە نایجیریا، یان پارتی 
بنێریتە ئەفغانستان. لەبەرئەوە دەبێت پێكەوە دانیشن هەركەسەو بەگوێرەی بەشی 
خۆی بتوانێت دۆسێكان رێكبكاتەوەو دەبێت بگەنە فۆرمێكی هاوبەش، بۆئەوەی 
بتوانن لەگەڵ هێزە سیاسییەكانی عیراقدا لەسەر بنچینەی ئەو ئیستحقاقەی 
پارتی  یان  گۆڕان  یان  یەكێتی  نییە  لەوە  ترسم  بۆخۆم  كاربكەن.  هەڵبژاردن 
چەندی بەردەكەوێت لەبەغدا؟ بەقەدەر ئەوەی كە یەكێتی و پارتی و گۆڕان و 
یەكگرتوو كۆمەڵی ئیسلامی كە دەچنە بەغدا لەسەر ئەو ئامانجانە كاربكەن 
كەبریتییە لەو ئامانجانەی لە 100 ساڵ پێش ئێستاوە سیاسەتی كوردستانی 

داوایكردووە، ئەو ئامانجانە ئامانجی نەگۆڕن هەتا دێنەدی، جا یەكێتی ئەو 
ئەركە بكێشێت یان پارتی یان گۆڕان و یەكگرتوو ئەسڵی مەسەلەكە ئەوەنییە. 
بەڵام  بەزەویدا،  بدات  ئەویتر  هەوڵبدات  هێزەو  هەر  هەڵبژاردنە  هەتا ململانێی 
دوای ئەوە دەبێ بكەونە گفتوگۆ بۆئەوەی بەیەك ئیرادەوە بچنە بەغدا، بێگومان 
ئەوەی  پێش  بو  داوایەك  ئەوە  بەغدا،  بچینە  لیست  بەیەك  نەمانتوانی  ئێمە 
داوایەكی یەكێتییانەو پارتییانە بێت، داوایەكی كوردستانیانە بوو، ئێمە ئەسەری 
فرەلیستیمان بینی لەكەركوك، ئەوەمانبینی بۆ یەكەمجار كورد بەكورد دەڵێت 
تەزویرت كردووە، هێزە كوردییەكان ئەوەندەی مەشغوڵی سەرقاڵی كێبڕكێ بوون 
نەمانبینی  ئەوەندە  كەركوكدا،  وەكو  هەستیاری  لەشوێنێكی  یەكتری،  لەگەڵ 
سەرقاڵ بن بەوەی عەرەبەكان و توركمانەكان و هێزە سیاسییەكانی تری عیراق 
بۆ  لیستی  یەك  بایەخی  لەمەوە  جێناكۆكەكان؟  لەناوچە  دەكەن  رەفتار  چۆن 
میللەتی كورد لەئاستی عیراقدا دەردەكەوێت، كە نەبوو ناتوانین بڵێین زەرەرمان 
نەكردووە. ئەو دەنگانەی یەكگرتوو، كۆمەڵی ئیسلامی، گۆڕان لەكەركوك و 
ئەو  فەوتان،  کورد  لە  دەنگانە  ئەو  تێداكردووە،  زەرەریان  جێناكۆكەكان  ناوچە 
دەنگانە لەسلێمانی و لەهەولێر و لەگەرمیان نافەوتێن، چونكە كوردەو لەكوردی 
لەیەكتری  زەرەرە  ئەم  نەدەبوو  فەوتان.  جێناكۆكەكان  لەناوچە  بەڵام  دەبات، 
بدەین، بەڵام وەك كورد دەڵێت: )زەرەر لەنیوەی بگەڕێتەوە هەر باشە( قۆنای 
وەڵڵا  ناڵێم  یەكبگرن،  لەهەڵوێستێكدا  نەبێت  هیچ  كە  ئەوەیە  چییە؟  داهاتوو 
بڵێن وەڵڵا تۆ  دەبێت گۆڕان دوای یەكێتی یان دوای پارتی بكەوێت و پێی 
تازەیت و دەبێت بەقسەمان بكەیت و برا بچووكی ئێوەو برا گەورەیی ئێمە، من 
دەڵێم كوردایەتییەكە لەكوێیە با هەموو لایەك بۆئەوێ بڕۆن، مەسەلەی كورد 
مەسەلەیەكی دروستكراوی مام جەلال، یان دروستكراوی كاك مەسعود نییە. 
مەسەلەی كورد مەسەلەیەكە خۆی هەیە، هەژار موكریانی وتەنی: مەسەلەی 
خۆیان  هەڵوێستی  كورد  مەسەلەی  لەسەر  لەبەرئەوە  قەوماوە.  لەكورد  كوردە 
لەكوردستاندا چی  سیاسی  كەشوهەوای  سازدانی  بۆ  یان  بۆئەمە  رێكبخەن، 
پێویستە بكرێت؟ ناكرێت هاوپەیمانی لەگەڵ گۆڕان یەكگرتوو بەهەمان خیتابی 
خیتابێك  دەتوانیت  تۆ  هەڵبژاردن  سەردەمی  بڕوات،  هەڵبژاردنەوە  سەردەمی 

بەرزبكەیتەوە بڵێت هەموو كورسییەكان خۆم دەیبەم... ئەمانە خیتابی پەرۆشی 
هەڵبژاردنن، بەڵام دوای ئەوە تۆ دەچیتە ناو واقیعەكەوە. 

یەكێك لەخەسڵەتەكانی دیموكراسی ئەوەیە هیچ هێزێك لەناوناچێت، تەنانەت 
ئەگەر یەك كورسیشت هەبێت یەكێك هەیە كە لەسەری دادەنیشێت و بەناوی 
ئەو حزبەوە كاری سیاسی خۆی پێشدەخات، پێموایە كورد پێویستی بەوجۆرە 
لێكتێگەیشتنە هەیە لەناوخۆی بێ ئەوەی گەشەی دیموكراسی پەك بخرێت. 
بۆ نموونە یەكێتی دەتوانێ رەخنە لەپارتی بگرێت و بەپێچەوانەشەوە یان گۆڕان 
رەخنە لەیەكێتی بگرێت و بەپێچەوانەشەوە. ئێمە دەتوانین هەم هاوپەیمانێتی و 
دۆستایەتی بكەین لەدەرەوە واتە لەودیوی حەمرین، هەم دەشتوانین ململانێی 
سیاسی خۆمان لەناوەوەی وڵات پەرەپێبدەین، بەڵام ئەگەر وانەبێت، تەنیا بەدوای 
بیانودا بگەڕێین بۆ ململانێ، بۆ نموونە یەكێك بڵێت وەڵڵا رێگەی كەركوك 
بڵێت  یەكێك  تێپەڕێت،  بەتەقتەقدا  نەوەڵڵا  بڵێت  یەكێ  تێپەڕێت،  بەچەمچاڵدا 
نەوەڵڵا بەدوزدا تێپەڕێت، واتە 50 دەقیقەیەكە كە لەسلێمانییەوە، یان لەهەولێرەوە، 
بچیت بۆ كەركوك پێویستناكات بچیتە قەڵادزێ، لەقەڵادزێوە بگەڕێیتەوە بۆ 
هەولێر لەهەولێرەوە، بگەڕێتەوە بۆ كەركوك بەس تەنیا بڵێیت ها ئەوەیە رێگەیەكی 
تازەم دۆزیوەتەوە بۆ كەركوك! كامە ئاسانترین رێگەیە كە تۆ بچیت بۆ كەركوك 
ئەوە رەچاو بكە؟ كامە ئاسنترین رێگەیە بۆئەوەی بگەیتە چارەسەرێك بۆ زۆر 
بودجەیەكی  تۆ  ئەوەی  بۆ  رێگەیە  ئاسانترین  كامە  وڵات؟  لەناوخۆی  كێشە 
شەفاف و رێكوپێكت دەستبكەوێت؟ ئەوە رەچاوبكەیت ئەگەر تۆ هەر تەئكید 
لەسەرئەوە بكەیتەوە بڵیت وەڵڵا رێگەكەی من راستە پێموانییە بگەینە ئاكامێك، 
بەڵام هەموولایەك دەتوانێت رێگەكانی خۆی شەرح بكات و خەڵك بە گفتوگۆ 
دەتوانێ بگاتە چارەسەرییەك كە كام رێگە راستە تا ئەو رێگەیە رەچاوبكرێت 

و بگیرێتەبەر. 
ئەسڵی مەسەلەكە مەسەلەی كوردە ئەوەكانی تر ئاساییە لەسەری جیاواز 
نە  موقەدەسە،  حوكمڕانیكردن  نە  موقەدەسە  شتێكی  ئۆپۆزسیۆن  نە  دەبین، 
ئۆپۆزسیۆن شتێكە وەك بت بیپەرستی و بڵێیت وەڵڵا من حەزم لێیە ئۆپۆزسیۆن 
و  ئۆپۆزسیۆن  پێیانوایە  حوكمڕانی  كە  موقەدەسە  شتێكی  نەحوكمڕانی  بم، 

حوكمڕانی و پەرلەمانیش موقەدەس نییەو دەزگاو دامودەزگاكانیش موقەدەس 
سیاسییەكانیش  كاراكتەرە  ئامانجەكان،  بەدیهێنانی  بۆ  ئامرازن  بەڵكو  نین، 
بگرن  لەیەكتری  رێز  و  حورمەت  كە  ئەوەی  بەقەدەر  ئیللا  نین،  موقەدەس 
ئسوڵی  لەچوارچێوەی  كە  بەڕێوە  ببەن  گەشەكردوو  سیاسی  ململانێیەكی  و 
تێكۆشانێكی دیموكراسی بێ. پێشموایە وردە وردە هەموو لایەك فێردەبێت هەتا 
چارەسەر بۆ كێشەكانی دیكە دەدۆزێتەوە. بەڕەئی من چارەسەرێك بۆ كێشەكانی 
دیموكراسی هەر دریموكراسیی زیاترو پەرەپێدانێكی زیاتری ئەو دیموكراسییەیە.

*ئه م باسه  پوخته ی تائێستا بڵاونه کراوه ی کۆڕێکی نووسه ری کتێبه که  له  پاڵتاک، 
ژووری مه شخه ڵان، که  به چه ند رۆژ دوای هه ڵبژاردنی په رله مانی عیراق له  2010/3/7دا، 
بۆ کوردانی هه نده ران سازکرا. لێره دا ته نها پوخته ی باسه که  نه ک پرسیارو وه ڵامه کانیش، 

یاداشتکراون.

کوردستان له  پرۆژه یه کی ته واونه کراودا*

*بەشێوەیەكی گشتی بارودۆخی سیاسیی ئێستای كوردستان چۆن دەبینی 
و تاچەند كارەكتەرە سیاسییەكانی لە ئاستی ئەداكردنی بەرنامەكانی خۆیاندان؟
دۆخی  بڵێم  ئەتوانم  كوردستان  سیاسیی  بەدۆخی  بدەم  وەسفێك  ئەگەر   -
لە  مانایە  بەم  نوێ .  قۆناغێكی  بۆ  ئینتیقالیدایە  قۆناغی  لە  كۆمەڵێكە 
ئاستی كۆمەڵایەتیدا، لە ئاستی دینامیكیەتی بزووتنەوەی ناوەوەی كۆمەڵی 
كوردەواریدا، كۆمەڵی ئێمە ئاوسە بە كۆمەڵێك گۆڕانكاری كە هیوادارم بتوانیین 
لەم دیدارەدا هەندێك لە سیماكانی دەستنیشان بكەین، یان بخوێنینەوە، بەڵام لەوە 
ئەچێ  نەتوانین پێشبینی 100%ی ئەو شتانە بكەین كە لەم قۆناغە، یان دوای 

ئەم قۆناغە، دێت و ڕوودەدەن.
لە  ئەتوانین  بكەم  ئینتیقالیە  قۆناغە  ئەم  سیمای  لەسەر  قسە  ئەگەر 
ئاستی  لە  دۆسێیەك  بخوێنینەوە.  كوردستان  دۆخی  ئاستدا  یان  دۆسیە،  سێ  
كۆمەڵایەتیدا، واتە دینامیكیەتی ژیانی كۆمەڵایەتی لە كۆمەڵی كوردستاندا، 
خۆیان  ڕۆڵی  فەرهەنگی  و  كۆمەڵایەتی  ئابووری،  كاریگەری  لەمەشدا 
تەجاوبكردن  ئەندازەی  و  كوردی  ناوخۆیی  سیاسەتی  دووەم  ئاستی  دەگێڕن. 
دۆسیەی  و  ئاست  كۆمەڵایەتییەدا.  دۆخە  ئەم  لەگەڵ  تەجاوبنەكردنی  یان 
سێیەم سیاسەتی كوردستانی لەدەرەوەی خۆیدا كە بریتییە لەو تەگبیره  سیاسییە 
عیراقدا  دەوڵەتی  لەگەڵ  كوردستان  هێزی  هاوسەنگی  یاسایەی  دەستوورییە، 
ڕێكیدەخات و ئەم لایه نه  مەسەلەی پەیوەندییەكانی هەرێم بەوڵاتانی ئیقلیمیشەوە 

دەگرێتەوە.

ڕووەوە  لەهەندێك  دەبینین  هەڵبسەنگێنین  دۆسییە  سێ   ئەم  بێین  ئەگەر 
بەتایبەتیش  و  بوار  لەهەندێك  بەڵام  پێشەوە،  چووەتە  باش  كوردی  سیاسەتی 
لە ئاستی بزووتنەوەی كۆمەڵایەتی و سیاسەتی ناوخۆیی، بەداخەوە تەباییەك 
نییە لەنێوان سیاسەتی كوردی و دینامیكیەتی كۆمەڵی كوردەواری. ئەمەش 
دەبێت  ئاوس  ئەوەی  بەئەندازەی  بەكێشە،  دەبێت  ئاوس  كەپێموایە  شتەیە  ئەو 

بەچارەسەركردن، ئەگەر زوو هەوڵی چارەسەركردنی بدرێت.
*ئەو ناتەباییەی باستكرد سیمای پرۆسەی سیاسیی هەموو كۆمەڵێكە لە 

قۆناغی ئینتیقالیدا یان بەتەنها ئینتاجی عەقڵی سیاسیی كوردییە؟
ئێمە  بەڵام  ئینتیقالی،  كۆمەڵێكی  هەموو  سیماكانی  لە  یەكێكە  ئەمە   -
مادام قسەمان لەسەر قۆناغی ئینتیقالی كۆمەڵی كوردستانە، كەواتە هەندێك 
تایبەتمەندی كوردیشی تێدایە. ئەمەوێت ئەوەش بڵێم باسمان لەهەر تایبەتمەندییەك 
كرد لە كۆمەڵی كوردەواریدا بۆ پاكانەكردن نییە بۆ ئەوەی كۆمەڵی كوردەواری 
لەدنیا جیابكەینەوە و بڵێین ئێمە پێویستمان بە یاسا و ڕێسای تایبەتی خۆمان 
هەیە، بەڵكو بۆ ئەوەیە درك بەو تایبەتمەندییە بكەین تاوەكو بزانین چۆن تێكەڵی 

بكەینەوە لەگەڵ ئەو ڕێسا ویاسایانەی كۆمەڵی مرۆڤایەتی هەیەتی.
بەو مانایە پێموایە سیماكانی ئەم كۆمەڵی ئینتیقالیەی كوردستان سیمای 

هەموو كۆمەڵێكی ئینتیقالیە، بەڵام تایبەتمەندی كوردستانیشی تێدا هەیە.
بووە،  داگیركراو  وڵاتێكی  كوردستان،  هەرێمی  كوردستان،  لەبەرئەوەی 
بە  كۆمەڵی  نەبێت  هیچ  كوردی  سیاسیی  ئەدەبیاتی  تەعریفی  بەپێی  بۆیە 
پاشكۆكراو، یان لكێنراو بەوڵاتێكی ترەوە، دۆخەكەی دژوارترە لە كۆمەڵێكی 
داگیركراو، چونكە كۆمەڵی داگیركراو دەرفەتی دەربازبوونی لەو داگیركارییە 
هەیە، بەڵام كۆمەڵی لكێنراو دوو كێشەی هەیە. كێشەی ئەوەی نەبووەتە بەشێك 
لەو كۆمەڵگەیەی پێوە لكێنراوە، ئاسۆیەكیشی لەبەردەمدا نییە بۆ ڕزگاربوون 
لە داگیركاری. لەبەرئەوە ئەمە چۆن تایبەتمەندی داوە بە سیاسەتی كوردی، 
ئەوەیە  سیماكانی  دیارترین  لە  یەكێك  كوردی.  بەكۆمەڵی  داویەتی  ئاواش 
كەمجار ڕوویداوە تەباییەك هەبێت لەنێوان سیاسەتی كوردی و جوڵەی كۆمەڵی 
لەوەی  جگە  كودەواری  كۆمەڵی  جوگرافیای  زۆربەی  چونكە  كوردەواری، 

لەدەست خۆی نەبووە و پاشكۆی مەركەزێكی تر بووە، لەهەمانكاتدا بەدەست 
كوردستانیان  دەوڵەتانەی  ئەو  چونكە  بۆچی؟  نەبووە.  كوردییەوە  سیاسەتی 
ئیلا  هەبێت،  كوردی  ناوخۆیی  نەیانهێشتووە سیاسەتێكی  دابەشكراوە  بەسەردا 
ئەبێت سیاسەتێكی وابه سته یی کۆمه ڵی سه رده ست بێت و ئەمەش سیاسەتێكی 
تەنگژە هێنەرە، یان ئەبێت سیاسەتێكی شۆڕشگێڕی بێت. جا عادەتەن بزووتنەوە 
شۆڕشگێڕییەكان بەحوكمی پێگەی جوگرافی و قەدەغە بوونیان لەناو وڵاتدا 
دوور ئەبن لە كۆمەڵ و ژینگەی كۆمەڵایەتی خۆیان و لە ناوچە گوندییەكاندا 
قەتیس دەبن. بەمجۆرە ئێمە دەبینین زۆر كەم، لە مێژووی دەوڵەتی تازەی عیراقدا 
بەتایبەت، دەرفەت هاتووەتە پێشەوە كە سیاسەتی كوردی بەجۆرێك لەجۆرەكان 
گەشەكردنی  ئاستی  لەگەڵ  و  كوردی،  كۆمەڵی  جوڵەی  لەگەڵ  بێت  تەبا 

فه رهه نگی و کۆمه ڵایه تی کوردەواریدا.
هەمیشە  بووە  داگیركراو  كۆمەڵێكی  لەبەرئەوەی  كوردی  كۆمەڵی  خۆی 
سیاسەتێكی ״كوردی״ بەرهەم نەهێناوە، بەڵکو لەبەرئەوەی كۆمەڵێكی تەنگەژەدار 

بووە سیاسەتێكی تەنگەژەداری خوڵقاندووە.
*باسی ئەوەتكرد لە ڕابردوودا ناتەباییەك هەبووە لەنێوان جوڵەی كۆمەڵی 
ئێستادا  لە  كوردی  سیاسەتی  عەقڵی  پێتوایە  كوردی،  سیاسەتی  و  كوردی 
هەستی بەمەترسی ئەم ناتەباییە كردبێت لەسەر پرۆسەی سیاسیی كوردستان و 

سەنگی سیاسیی كورد لە دەرەوە؟
- بەداخەوە باوەڕناكەم سیاسەتی كوردی لە ناوخۆدا دركی بەمە كردبێت، 
لەبەرئەوە ئەو ناتەباییە، یان ئەو گرفتە، هەر ماوە. ئێمە دەبێت بپرسین هەشتا 
ساڵ لە حوكمڕانی دەوڵەتی عیراق بەرانبەر بە 18 ساڵ حوكمڕانی دەوڵەتی 
جیاجیای  ساڵێكی  چەند  بە  بەرانبەر  و  كوردستاندا  هەرێمی  لەناو  كوردی 
خەباتی سیاسیی، بۆ نموونە لە ساڵانی شەستەكاندا که  هەژموونێكی سیاسیی 
هەبووە توانیویەتی لەناو كوردستاندا كار بكات، لەسەردەمی مەلەكیەتدا ڕاستە 
شۆڕشی كوردستان هەبووە، واتا شۆڕشی مەلا مستەفای بارزان، بەڵام جۆرێك 
لە سیاسەتی كوردی ڕێپێدراو هەبووە بۆ نموونە هەڵبژاردنی نوێنەرەكانی كورد لە 
پەرلەمانی عیراقدا كە بابڵێن ڕەنگدەرەوەی سنوورداری بارودۆخی كۆمەڵایەتی 

كۆمەڵگەی كوردی بووە. بەڵام لەوەتەی عیراق جمهورییە زۆر كەم لواوە كە 
بێت.  كوردی  كۆمەڵی  كۆمەڵایەتی  جوڵەی  ڕەنگدەرەوەی  كوردی  سیاسەتی 
ئەمەش لێسەندنەوەی شەرعیەتی نەتەوەیی نییە لە سیاسەتی كوردی بەقەدەر 
ئەوەی تیشكخستنە سەر ئەو حاڵەتە ناجۆر که  کوردایه تی و کورده واری لێک 

دابڕیبوو.
18 ساڵ و چەند ساڵێكی تریش، لە قۆناغی جیاجیادا، بەڕاستی ناتوانێت 
قورسایی خۆی ڕابگرێت له  به رامبه ر نزیکه ی هه شتا ساڵ. لەبەرئەوە ئەگەر 
بێین بەراورد بكەین 18 ساڵ حوكمڕانی كوردی دەرەقەتی 80 ساڵ لە حوكمڕانی 
جوڵەی  لەنێوان  هەیە  فەراغ  بۆشایی  قۆناغێكداین  لە  ئێمە  نایەت.  عیراق 
كوردی  سیاسەتی  هەژموونی  بۆیە  هەر  سیاسیی.  جوڵەی  و  كۆمەڵایەتی 
كاریگەری كەمە لەسەر جوڵەی كۆمەڵایەتی و بەپێچەوانەوەش دەبینین لە زۆر 
شوێن جوڵەی كۆمەڵایەتی توانیویەتی ئاراستەی سیاسەتی كوردی قوت بدات.
كە  كوردایەتی  لە  بریتیە  یەكەم  بەش.  دوو  لە  بریتییە  كوردی  سیاسەتی 
كاركردنە بۆ بزووتنەوەی كوردایەتی و بۆ مافە نەتەوەییەكانی كورد. دووەم ئێمە 
بمانەوێ  و نەمانەوێت سیاسەتی تریش تەئسیری لە سیاسەتی كوردی كردووە و 
ناشتوانین بەدابڕاو سەیری بكەین، بۆ نموونە سیاسەتی چەپ، یان سیاسەتی 
كۆمەڵایەتی.. سیاسەتی عیراقی یان سیاسەتی بزووتنەوە ئیسلامییەكان. بەم 
مانایە سیاسەتی كوردایەتی بەشێكی گەورە لە سیاسەتی كوردی پێكدەهێنێت، 
ئەبینیت  زۆرجار  لەبەرئەوە  نییە.  كوردی  سیاسەتی  پێكهێنەری  تاكە  بەڵام 
سیاسەتی كوردایەتی وا ئەزانێت تەنها سیاسەتی كوردایەتی لە گۆڕەپانەکەدا، 
ناسنامەی  لە  ئەگەر  كوردایەتییەكان  غەیرە  هێزە  زۆرجار  لەهەمانكاتیشدا 

كوردایەتی دایماڵی پێیدەڵێی خائین. که  ئه مه  ناولێنانێکی مه ترسیداره .
و  نەتەوەیی  سیاسەتی  لە  بریتییە  كوردایەتی  سیاسەتی  لەڕاستیدا  خۆی 
ئەمەش بەشێكی گرنگە لە سیاسەتی كوردیدا، بەڵام هەموو سیاسەتی كوردی 

نییە.
كوردی  ڕابردوودا سیاسەتی  لە ماوەی هەشتا ساڵی  كرد  ئەوەت  *باسی 
فۆرمێكی شمولی نەبووە، ئەكرێت ئەمە بەوە بزانین خوێندنەوەیەكی زانستیمان 



165

بۆ سیاسەت نەبووە و هەر تەنها لەژێر كاریگەری كۆمەڵێك دروشمی نەتەوایەتی 
و كوردایەتیدا خەباتمان كردووە؟

- ئێمە ئەبێت لە تەشخیس كردنی حاڵەتەكاندا زۆر وردبین. ئەو كورتهێنانە 
ئەویش  چونكە  لێكەوتووەتەوە،  كۆمەڵایەتیشی  جوڵەی  كورتهێنانی  سیاسییە 
خۆی.  گرفتەکانی  بۆ  بگەڕێت  سیاسیدا  وەڵامێكی  بەدوای  نەیتوانییوە 
نە  و  بگونجێ ،  لەگەڵیدا  توانیوویەتی  نەكوردایەتی  ماناكان  لە  بەمانایەك 
جۆڵەی كۆمەڵایەتیش توانیوویەتی سیاسەتێكی تایبەت بەخۆی دروست بكات. 
توانیوویەتی  ئیسرائیلیدا  داگیركاری  لەژێر  فەلەستینی  كۆمەڵی  نموونە  بۆ 
سیاسەتێكی تایبەت بەخۆی بەرهەم بهێنێت لە دەرەوەی رێكخراوی رزگاریخوازی 
بووە  كراوەتر  وڵاتێكی  ئیسرائیل  لەبەرئەوەی  لەبەرچی؟  ئەمە  فەلەستینی. 
فەلەستیندا.  لەناو  هەیە  دووەم  ریزی  ڕێبه رانی  ئەبینیت  بۆیە  عیراق  لەچاو 
عیراقی  سیاسەتی  دیكتاتۆری  رژێمی  لەبەرئەوەی  عیراقی  كۆمەڵی  بەڵام 
بەڕێوە بردووە، بەداخەوە ئه و دیکتاتۆرییه  ڕێگەی نەداوە جوڵەی كۆمەڵایەتی 
سه ره نجام  بۆیە  بگەڕێت.  خۆی  بۆ  سیاسیدا  گوزارشتی  بەدوای  كوردەواری 

سیاسەتی كوردی ویستی ئەم بۆشاییە بەگوێرەی توانای خۆی پڕ بكاتەوە.
باقسە لەسەر نموونەیەكی بچوكتر بكەین. لەدوای جەنگی سارد وڵاتانی 
یەكێتی سۆڤیەت هەڵوەشانەوە ئه م رووداوه  لەڕووی مێژوویەوە هاوشانی مێژووی 
راپەرین بوو، ئێمە بینیمان لەو دەوڵەتانەی پێشووتر لكابوون بەیەكێتی سۆڤیەتەوە، 
سەركردەی كۆمۆنیستی ئەو دەوڵەتانە بۆ ماوەیەكی ئینتیقالی توانیان ئیدارەی 
وڵاتەكانیان بگرنە دەست. بۆ نموونە شیفەر نازدە كەیەكێك بوو لە سه رکرده کانی 
كوردستان  لە  ئەمانەدا  لەبەرانبەر  بەڵام  جۆرجیا،  بەسەرۆكی  بوو  سۆڤیەت، 
دیاردەی جاشایەتی پەیدا بوو، جاشەكان و بەڕێوەبەرە كوردەكانی دەسەڵاتدارێتی 
لە كوردستاندا كە وابەستەی دەوڵەتی بەعس بوون، ئەوەندە بێ  كەڵك و داهێزراو 
بوون نەیانتوانی خۆیان لەبەعس راپسكێنن و ببنە بەشێك لە كوردستانێكی نیمچە 
لەبەرئەوە سەرنجام حزبەکانی شاخ و پێکهاتەی  سەربەخۆی دوای ڕاپەڕین. 

بەرەی كوردستانی هات ئەم بۆشاییه ی پڕ كردەوە.
نەكردووە،  بەهیچ  هیچمان  بڵێین  ئەوەنییە  بۆ  حاڵەتە  ئەم  تەشخیسكردنی 

پێویستە ئەوەش بزانین هیچ كتێبخانەیەك، یان هیچ تیۆرێكی زانستی یارمەتی 
بزووتنەوەیەكی سیاسی نادات كە چۆن وڵاتەكەی ببات بەڕێوە، ئەگەر ڕەچاوی 
كوردی  سیاسەتی  و  ئاستێكدایە  لەچی  خۆی  كۆمەڵگەكە  نەكەین  ئەوە 

)له نموونه ی کوردستاندا( خۆیشی لەچی ئاستێكی پێگەیشتندایە.
ئەوە   بووبێت،  ئامانج  ئێمە  لای  كوردایەتی  ئەگەر  ئەوەبوو  *مەبەستم  
لەهەڵبژاردن و گرتنەبەری میكانیزمەكانی گەیشتن بەو ئامانجەدا چەندە دووربوونە 

لەكاریگەری سۆز و ئایدۆلۆژیا و بەشێوەیەكی زانستی ئەمەمان كردووە؟
سەدامیش  روخانی  پێش  تاكو  و  راپەرینەوە  لەدوای  بزانین  ئەوە  -پێویستە 
سیاسەتی كوردی یان ئەوەی سیاسەتی كوردی ئاراستە كردووە، ئەوە ئەدەبیاتانەیە 
رزگاركردنی  چۆنێتی  كورد،  چیەتی  لەسەر  كورد  شۆڕشگێڕەكانی  هێزە  كە 

كوردستان نووسیویانە.
دوای  بەشی  كردبێت.  خۆیانیان  كاتی  بەشی  لەوەئەچێ   ئەدەبیاتانە  ئەم 
راپەڕینیان كردبێت. بۆ نموونە داخوازییەكانی كورد بریتی بووە لە فیدراڵیزەكردنی 
عیراق، دیموكراتیزەكردنی عیراق، تەواوێتی خاكی كوردستان، بەكەركوكەوە، ببێتە 
بەشێك لە كوردستان، كورد بتوانێت وڵاتی خۆی ببات بەڕێوە بەمیكانیزمێك 
كە نەجیابوونەوە بێت لە دەوڵەتی عیراق و نەگەڕانەوەی دامودەزگای دەوڵەتی 
دەوڵەمەند  ئەوەندە  بایی  ئەم مەفاهیمانە  بێت. ڕاستیەكەی  مه رکه زی عیراق 
بوون و درێژەیان كێشا كە ببێت بەدروشمی هێزە عیراقییەكان بۆ روخاندنی رژێمی 
سەدام، بەڵام ئەمە دوو گرفتی هەبوو. یەكەم: بەشی زۆری هێزە سیاسییەكانی 
هاتن،  تەحەددا  تووشی  پارتی  و  یەكێتی  كاریگەرەكان:  بەتایبەت  كوردستان، 
ئەتوانم بڵێم پارتی لەبەرنامە كۆمەڵایەتیەكەیدا سیاسەتێكی غامزی هەبوو دیار 
نەبوو و چاووەڕێ  بوو كۆمەڵگەی كوردەواری چی هەیە قوتی بدات. ئەمە 
ئیستیعابی  توانی  كە  پارتی  لە  لەدەستخۆشی  جۆرێكە  لەماناكان  بەمانایەك 
كۆمەڵی كوردەواری بكات داخۆ چۆنە ئاوها لەگەڵی بڕوات. بەڵام بۆیەكێتی 
ئێمە گرفتێكمان هەبوو. گرفتەكەش بریتییە لەمە: وه ک چۆن ساڵی نەوەتەكانی 
سەدەی رابردوو ساڵی رزگاری نەتەوەیی بوو، لەبەرەئەوەی كوردایەتی توانی 
بگەشێتەوە، لەهەمانكاتدا ئەو ماوەیەی نەتەوەكان ساڵی پاشكەكشێی بەرنامە 

كۆمەڵایەتیەكان بوو. چونكە روخانی یەكێتی سۆڤیەت، بەجۆرێك لە جۆرەكان، 
یەكێتی هاتە سەر  ئەوە  لەبەر  ئەگەیاند.  ئاراستەی كۆمەڵایەتی  پاشەكشەی 
بەرێوەبردنی وڵات و چنینەوەی دەستكەوتەكانی سەركەوتنی كوردایەتی، به ڵام 
ڕێک له م کاته دا ئەتوانین بڵێین ئەو بەرنامە پتەوو مەحكەمەی جارانی نەما كە 
بیری لێدەكردەوە كوردستان لەسەر روانینێكی ماركسیانە ببات بەڕێوە و گۆرانكاری 
كۆمەڵایەتی و ئابووری بكات لەچوارچێوەی بەرنامەی سۆسیالیستیدا. لەبەر 
ئەوە لەم ڕووە روئیاكە بۆ بەڕێوەبردنی بزووتنەوەی كوردایەتی ڕوون بوو، بەڵام 
بۆ بەرێوەبردنی كۆمەڵی كوردەواری وانەبوو )چونکه  کوردایه تی مابوو، به ڵام 

ئه ندێشه ی به رنامه  کۆمه ڵایه تییه که  په کی که وتبوو(.
*باشە ئەگەر ڕاپەڕین وەك وێستگەیەكی تری سیاسیی سەیر بكەین ئەوە 
و  خەبات  دەرەنجامی  راپەڕین  كە  نزیكن  لەڕاستیەوە  تێڕوانینە  دوو  لەم  كام 
بیركردنەوەی هێزە سیاسیەكانی كوردستان،یان هەڵچوونێكی عەفەوی كۆمەڵانی 

خەڵك بوو كە ئەمە زۆرجار دەوترێت؟
- من پێش هەموو شت ڕێز لەهەردوو تێڕوانینەكە دەگرم. تەبعەن هەریەك 
لەو دوو تێروانینە پەیوەندی بەكۆمەڵێك هۆکارەوە ئەسبابەوە هەیە. بۆ نموونە 
پەیوەندی بەوەوە هەیە ئەو كەسە یان ئه و هێزه  خۆی بەشداری راپەرینی كردووە، 
یان نا؟ ئەو هێزەی بەشدار بووە ئەزانێت راپەرین مەسەلەیەكی عەفەوی نەبووە و 
بەرنامە بۆ داڕێژراو بووە، چونكە ئەو كەسانەی كە مێژووی راپەرین دەنووسنەوە 
بەڵگەیان هەیە چۆن هێزەكان كۆبوونەتەوە و نەخشەیان داناوە؟ بۆیە ئەوەی ئەم 
مێژووە بخوێنێتەوە بۆی دەردەكەوێت هێزێك هەیە ئاراستەی راپەرینی كردووە و 
هەر لەخۆوە نەبووە و ئەگەر وانەبوایە زۆر زەحمەت بوو راپەرین سەر بگرێت. بۆ 
نموونە هەر لەسەرەتای مانگی ئازارەوە بەعس شكستی خواردبوو، بەڵام هەموو 
پارتە  بوون.  سیاسییەكان  رێكخستنە  و  پێشمەرگە  بزاوتی  چاوەڕانی  لایەك 
بەشداربوون. كەواتە تۆ  لەگەڵیشدا جەماوەر  سیاسییەكان ئەمەیان جوڵانەوە و 
ناتوانیت نەحەقی جەماوەر بخۆیت و نەحەقی هێزه  سیاسییە پرۆفیشناڵەكانیش 
بخۆیت كە راپەرینیان جوڵاندووە. ئەمە دیوێكی مەسەلەكەیە. لەبەرئەوەی خەڵك 
ستایشكردنی  بۆ  ئەمە  جەماوەر،  پاڵ  ئەیداتە  نەبووە  سیاسیی  هێزی  هەیە 

كە  ئەوەشی  رۆڵنەگێڕانێكە.  شاردنەوەی  بۆ  ئەوەی  هێندەی  نییە،  جەماوەر 
بۆ  ئەوەی  بەقەدەر  نییە،  جەماوەر  رۆڵی  شاردنەوەی  بۆ  كردمان  ئێمە  دەڵێت 

داكۆكیكردنە لە ڕۆڵی خۆی لەسەرەوەری راپەریندا.
ئێمە ئەگەر ئەمە بخەینەوە ئەو لاوە »كێ  سەروەری هەیە و كێ  نیەتی؟«، 
زۆر  زۆر  مەسەلەیەكی  ئەمە  كایەوە؟  هاتە  راپەرین  هەلومەرجی  بۆ  بپرسین 
گرنگە، چونكە ئەمە بەشێكی تری ئەو مەسەلەیەمان بۆ ڕوندەكاتەوە چۆن 

كوردەواری گەیشتە ئاستی راپەرین؟
ئەو  بۆیەكەمینجار  بكەین  راپەرین  هەڵسانەوەی  سەرەتای  سەیری  ئەگەر 
لەحزە مێژوویەمان بینی كە كۆمەڵی كوردەواری له گه ڵ بزووتنه وه ی کوردایه تی 
تێكەڵ بۆوه . لەبەر ئەمە ئەبینین کەراپەرین شكستێكی كاتی خوارد و كۆڕەو 
ڕویدا هەموو كورد رۆیشتە دەرەوە. بەم مانایە لە لەحزەیەكدا هەموو كورد هەستی 
كرد، بەجاش و باشییەوە، بەپێشمەرگە و هاوڵاتی ئاساییەوە، بەیەك چاو لەلایەن 
تێوەگلا  هەموولایەك  بەعس  بەگەرانەوەی  لەبەرئەوە  دەكرێت.  سەیر  بەعسەوە 
بوو. ئەو لەحزەیەی پێشمەرگەیەك كە پەلاماری دەزگا سەركوتكەرەكان دەدا و 
لەگەڵیشدا هاوڵاتیەك بەقەمە بەعسیەك دەكوژێ،  دەتوانین ناوی بنێین لوتکەی 
)تووش بوونی( كۆمەڵی كوردەواری و سیاسەتی كوردی لەیەك مەسەلەدا. بۆیە 
هەمووكەس لە كۆڕەودا چوونە دەرەوە، ئەم چوونە دەرەوەیە بەجۆرێك لە جۆرەكان 
یەكێتی نەتەوەیی كورد لە كوردستانی عیراق دا دەردەخات تەنانەت زیاتر لە 
راپەرین، چونكە ئەگەر لە لەحزەی راپەرین هەموو كورد نەیتوانیبێت بەشدار 

بێت، ئەوە شكست و كۆرەو لەحزەیەكی مێژوویی وای دروستكرد.
راستییەكەی لەدوای نیشتنەوەی كەفوكوڵی راپەرین زۆر كەس خوێندنەوە 
ئەكات بۆ راپەرین، بۆچی؟ من ئەگەر مسوڵمانێكی تەواو بم ئەڵێم لەبەرئەوەی 
بەعس زیاد لە حەد تاوانی ئەكرد و كافر بوو. ئەگەر چەپ بم ئەڵێم نیزامی 
لێی  جەماوەر  بۆیە  خۆیدا،  ته نگژه ی  لە  لوتکه   بەعس گەییە  سەرمایەداری 
بەعس  پەیوەندی  دەڵێم  بم  ناسیۆنالیست  كوردێكی  ئەگەر  هەروەها  راپەڕی. 
روویدا.  راپەرین  بۆیە  بژین،  پێكەوە  نەئەتوانرا  ئیتر  رادەیەك  كورد گەیشتە  و 
بەعس  لەبەرئەوەی  ئەبێتەوە  بەعس  رووبەرووی  جاشێك  كە  لەراستیشدا  خۆی 

ئەنفالی پێكردووە و كەسوكارەكەی خۆی پێ كوشتووە، )رقی له به عسە، چونکه  
پاڵی پێوه نا بۆ تاوانکاری( ئەمەش هەر دەرخەری یەكێتی نەتەوەییە. بەمجۆرە 
بۆ رزگاری،  ئازادی،  بۆ  بووە  راپەرین  بەعس  لەدژی  راپەرین  بڵێن  ئەتوانین 
راپەرینێكی  بڵێین  ئەتوانین  خراپ.  ئابووری  بارودۆخێكی  لە  دەربازبوون  بۆ 
بووە  وڵاتە  ئەم  راپەرینی مسوڵمانەكانی  بڵێین  ئەتوانین  هەتا  بووە.  نەتەوەیی 

لەبەرامبەر ئەم بەعسیە كافرانەدا.
زۆری  بەشێكی  بەعسیەكان  زۆری  ساڵانێكی  حوكمكردنی  راستیەكەی 
خەڵكی ئەم وڵاتەی كردبووە دوژمنی رژێمەكە، لەبەرئەوە هەموو هاوڵاتیەكی 
عیراقی و لەناویشیاندا هاوڵاتیانی كوردستان كێشەیەكی لەگەڵ بەعسدا هەبووە 
جاشێك  وتم  وەك  تەنانەت  ساغیكردووەتەوە.  لەجۆرەكان  بەجۆرێك  لەراپەریندا 
هەست ئەكات بەعس تووشی كێشەیەكی كردووە. هەروەك هاوڵاتیەك ئەچێت 
بەدوای فایلەكەیدا ئەگەرێت لەناو بارەگایەكی بەعسیدا ئەویش هەر دەرەنجامی 

كێشەكەیەتی لەگەڵ بەعسدا.
*دوور لە هەموو ئەمانە و بەكورتی راپەرین هەڵچوونێكی لەخۆوە بوویان 

وێستگەیەكی بەرنامە بۆ دانراو؟
- پێموایە وێستگەیەكی بەرنامە بۆ دانراوە و هەڵچونێكی عەفەوی نەبووە. 
بابەتی و خودی  نائامادەگی هەلومەرجی  لەبەر  نەكراوە  راپەرین  كەپێشتریش 
هێزی كورد بووە نەك نارەوایی دۆزی كورد، دەنا لە شكستی شۆرشی كوردستانەوە 
و  هەلومەرج  بەڵام  بكەیت،  دژ  لە  راپەرینی  بووە  ئەوە  موستەحەقی  بەعس 
ئیمكانیاتەكە لەبار نەبووە. دەلیلیش بۆ ئەمە ئەوەیە كورد لە هەشتاكاندا چەندین 
راپەرینی كردووە و نەیهێشتووە بەعس هەروا بەئاسانی پاڵباته وه و بیخوا، بۆیە 
ناكرێت ڕاپەرینی 1991 بەكوتوپڕ و عەفەوی بزانین، چونكە ئەگەر عەفوی 

بووایە ئەو هەموو دەرەنجامە باشانەی نەدەبوو.

هەڵبژاردن و بەشداری سیاسیی
*ئەگەر هەڵبژاردن وەكیەكێك لە بنەما گرنگەكانی دیموكراسی و بەشداری 
و  دەبینرێت  حاڵەتە  ئەم  تاچەند  كوردستاندا  لە  ئەوا  بكرێت،  سەیر  سیاسیی 

هەڵبژاردن بووەتە میكانیزمی بەشداری سیاسیی لەدوای ڕاپەڕینەوە؟
كراوە.  هەڵبژاردن  دووجار  كوردستاندا،  هەرێمی  لە  ڕاپەڕینەوە،  لەدوای   -
جاری یەكەم هەڵبژاردنی ساڵی 1992 كە سەرەتای ئەزموونی حوكمڕانی و 
دیموكراسی بووە. جاری دووەمیشیان ساڵی 2005. جا ئەگەر هەڵبژاردنی یەكەم 
ڕاستیەكەی  بەرهەمیهێنابێت،  كوردەواری  كۆمەڵی  ناوخۆی  میكانیزمەكانی 
ڕوخانی  دوای  عیراقی  بارودۆخی  ئیختیارێكی  ئەوەندەی  دووەم  هەڵبژاردنی 
لەدوای  نەبوو.  كوردی  ئیختیارێكی  ئەوەندە  بەداخەوە،  بوو،  سەدام  ڕژێمی 
ساڵی 1992ەوە تەنها دوو هەڵبژاردنی تر كرا كە بریتی بوون لە هەڵبژاردنی 
شارەوانییەكان لە ناوچەكانی ژێر دەسەڵاتی یەكێتی و پارتی. لەبەرئەوە لەو دوو 
هەڵبژاردنە گەورەیەی 1992 و 2005 ئەتوانین چەند خەسڵەتێك دیاری بكەین. 
مونافەسەیەكی  تیایدا  مونافەسە  بوو،  كوردی  ئیختیارێكی  یەكەمیان  هی 
گەورە،  هێزی  دوو  وەك  پارتی،  و  یەكێتی  لەنێوان  بوو  بەهێز  و  ڕاستەقینە 
هەڵبژاردنی  بەڵام  ئیسلامی.  بزووتنەوەی  و  حسدك  وەك  تریش  هێزەكانی  و 
دووەم وەك وتم دۆخی دوای ڕوخانی ڕژێمی سەدام فەرزی كرد، یەكێتی و 
پارتی گەیشتبوونە قۆناغێك نەیان ئەتوانی بەجیا بەرانبەر یەك دابەزن، بۆیە 
لە  مەرحەلەیەك  گەیشتبوونەوە  تر  هێزەكانی  لەگەڵیشیدا  كرد،  هاوپەیمانێتیان 
بچووك بوونەوە كە نەیان ئەتوانی بێ  یەكێتی و پارتی بڕیاری بژاره یه کی جیاواز 
بدەن. لەناو ئەم دووانەدا چیرۆكیك هەیە كە بەجۆرێك لە جۆرەكان ئەتوانین ناوی 
ئەمە  تەبعەن  هەڵبژاردنەوە.  لەڕووی  دیموكراسی״  ״شكستی  چیرۆكی  بنێین 
بەتەحدید ئەڵێم شكستی دیموكراسی، چونكە شكستەكە لەبواری هەڵبژاردندا 
بووە، ئەگینا سەرەرای شەڕی ناوخۆ ئەتوانین بڵێین كوردستان هەر بەناوچەیەكی 
بەجیا  ناوچەكانی خۆیان  لە  پارتی  و  یەكێتی  نەبێت  هیچ  مایەوە.  ئازادكراو 
)مومارەسەی دیموكراسیان( كردووە. لەبەرئەمەش یەكێتی لە ناوچەكانی خۆیدا 
بەڵام  لەناوچەكانی خۆی،  پارتی  و هەروەها  كرد  هەڵبژاردنی شارەوانیەكانی 
ئەتوانین بڵێین لەماوەی ساڵەكانی 1992-2005 ماوەی شكستی دیموكراسییە 
ئەگەر دیموكراسی تەنها لە ئاڵوگۆڕی ده سه ڵات و هەڵبژاردندا كورتبكەینەوە 

که ئه م دووانه ش کرۆکی گه شه کردن و جوڵه ی دیموکراسی پێکدێنن .

گەورەكانی  هەرە  لەسیما  یەكێكە  من،  بەبۆچوونی  هەڵبژاردن،  بێگومان 
سیاسییەكان  هێزە  هەڵبژاردن  چونكە  نییە،  سیمای  تاقە  بەڵام  دیموكراسی، 
ئەخاتە بەردەم تاقیكردنەوەوە ویەكسانە بە ئاڵۆگۆڕی دەسەڵات. مومكینە لە 
زۆر كۆمەڵگەدا ئاڵوگۆڕی بیروڕا ببینیت، ئالوگۆڕی پێ  سەلماندن ببینیت، 
ئەم  بەڵام  ببینیت،  سیاسیی  ئیختیاراتی  زۆر  پەسەندكردنی  ئاڵوگۆڕی  هەتا 
دەكات،  پەسەندی  كەسەی  لەو  جوامێرانەیە  پەسەندكردنێكی  پەسەندكردنە 
بڕیارێكە لەو هێزە خۆیەوە، بۆ نموونە هەڵەیەكی خۆی بسەلمێنێت و بیروڕای 
ئەویتر قبوڵ بكات. بەڵام هەڵبژاردن بڕیارێكە لە خەڵكەوە كە بڕیار ئەدات ئەم 
هێزە هەڵەی كردووە و بڕیار دەدات سزای بدات، یان نەیدات. لەبەرئەوە كۆڵەكە 

سەرەكیەكەی دیموكراسی، بێگومان هەڵبژاردنە.
بۆ  دیموكراسیمان  تری  جومگەی  زۆر  هەڵبژاردن  بدەی  سەرنج  ئەگەر 
تاقیدەكاتەوە. یەكەم: ئەندازەی ئامادەگی هێزە ئەمنییەكان بۆ پاراستنی پاكێتی 
هەڵبژاردن، چونكە لەم حاڵەتەدا هێزە ئەمنییەكانیش ئەكەونە بەردەم تاقیكردنەوەی 
پیشگەرێتی خۆیانەوە. دووەم: ڕاگەیاندنەكان دەكەونە بەردەم هەمان تاقیكردنەوەوە. 
پاراستنی سەرەوەری  تاقیكردنەوەی  بەردەم  دەكەونە  دادوەرییەكان  دەزگا  سێیەم: 
و بێلایەنی خۆیانەوە. چاودێر و ڕێكخراوەكانی كۆمەڵی مەدەنی دەكەونە بەردەم 
هەمان ئەندازەی وابەستە نەبوونیان بە هێزە سیاسییەكانەوە لەكاتی هەڵبژاردندا. 
هەروەها هاوڵاتی خۆیشی دەكەوێتە بەردەم تاقیكردنەەوەی ئەندازەی هۆشیاری 

سیاسیی كاتێك دەنگ بۆ هێزێكی سیاسیی ده دات و بەویتری نادات.

گەشەی سیاسیی خاو بووە
*لەدوای هەڵبژاردنی 1992ەوە گەشەی سیاسیی بەرەو چی ئاستێك چووە 

لەسەر ئاستی كۆمەڵگای كوردی؟
- تەبعەن زۆر خاو بووە. من باسی ئەوەمكرد نەبوونی هەڵبژاردن لە ساڵی 
1992ەوە بۆ 2005 نیشانەی شكستی دیموكراسییە بەدیوە هەڵبژاردنییەكەیدا. 
تر  جیاجیایانەی  كایە  ئەو  هەموو  هەڵبژاردندا  لە  ئەوەشمكرد  باسی  هەروەها 
ئەكەونە بەردەم تاقیكردنەوەوە. بەم مانایە دەتوانین بڵێین گەشەی سیاسیی لە 

كوردستاندا زۆر زۆر سست بەڕێوەچووە. بەداخەوە ئێمە نەمانتوانیووە لەم 18 
ساڵەدا هاوڵاتییەكی سیاسیی، هۆشمەند بەرهەمبهێنین كە لەبەردەم ئەم هەموو 
دامودەزگایەی ئیدیعای سیاسەت و خزمەتكردن دەكات بتوانێت ئیختیاری خۆی 
دیاری بكات. چۆن مرۆڤ دەچێتە بازاڕ شمەكی زۆری لەپێشە، بەداخەوە ئێمە 
نەمانتوانی ئەم كارە بكەین و لەڕێگەی بەرهەمهێنانی هاوڵاتیەكی هۆشمەندەوە 
زۆر  كوردستاندا  لە  سیاسیی  بۆیە گەشەی  ئەنجامبدەین.  تاقیكردنەوەیە  ئەم 

زۆر دواكەوت.
ئازادی  بوونی  ئەویش  بكەین.  شت  دوو  لەنێوان  جیاوازی  ئێمە  پێویستە 
سیاسیە لەگەڵ دیموكراسیدا، چونكە ئازادی مەسەلەیەكە ڕەنگە زۆر كۆمەڵ 
پێی بگات لە ساتێكی مێژوویدا، بەڵام ئەگەر بەدامودەزگای نەكات و نەیخاتە 
بەردەم  دەكەوێتە  ئازادییە  ئەم  هەمیشە  ئەوا  دیموكراسیەوە،  چوارچێوەیەكی 

هەڕەشەی فەوتان و لەناوچوونەوە.
كوردستان بەهۆی بارودۆخێكی نەتەوەیی خۆیەوە ئازادیەكەی نەكەوتە بەردەم 
هەڕەشە، بەڵام لەڕاستیدا دیموكراسیەكەی نەیتووانی ئازادییەكەی بپارێزێت و 

گەشەی سیاسیی دابین بكات.
*بەڵام هەندێك پێیانوایە هۆكاری كەمی گەشە و بەشداری سیاسی ئەوەیە 
یاخود  نییە،  ستراتیژێكی گشتی  كوردی  حزبی  بەوەكردووە  هەستی  هاوڵاتی 
سیاسەتی گشتی خستووەتە خزمەت سیاسەت و ستراتیژی حزبەكەیەوە، ئەمە 

تاچەند وایە؟
خەڵكانەیە  ئەو  تێڕوانینی  ئەمە  ئەزانی  ناكەم.  واسەیری  من  تەبعەن   -
بەخۆیان  سیاسی  گەشەی  نەیانتوانی  سیاسیەوە  جەمسەرگیری  بەهۆی  كە 
ئەمانە  سادەدایە.  زۆر  ئاستێكی  لە  سیاسەت  بۆ  تێڕوانینیان  لەبەرئەوە  بدەن. 
قوربانی دەستی حزب و تێگەیشتنێكی هەڵەشن لە ڕۆڵی حزب. ڕاستیەكەی 
و  سەربخات  خۆی  بەرنامەكەی  كە  دەكات  سیاسەت  ئەوە  بۆ  حزبێك  هەموو 
ئەندامەكانی لەپێشەوە بن بۆ ڕۆڵگێڕان لەناو كۆمەڵگادا. تەنانەت لەپێشدابن لە 
پێشكەوتن و دەستكەوتەكانی كۆمەڵگا، چونكە ئەوەی كە ڕۆڵ ئەگێڕێت ئەوە 
یەكەم كەسە دەستكەوتەكان ئەچنێتەوە. بەداخەوە ئەمە وایكردووە بیركردنەوە یان 

گەشەی بیركردنەوەی هاوڵاتییەكی ئاسایی لە ئاست كادیرێكی پرۆفیشناڵی 
ناتوانیت  كەواتە  بكەیت  بەشداری سیاسیی  نەتوانی  تۆ  نەبێت، چونكە  حزب 
كەڵەكە  سیاسی  تەجربەی  و  ببەیت  بۆ خۆت  سیاسیی  خەزینی  دەوڵەمەندی 
بكەیت. لەبەر ئەوە زۆرجار جیاوازی دەبینرێت لەنێوان هاوڵاتیەكی ئاسایی و 
ئاساییە  هاوڵاتیەكی  هەژاری سیاسیی  مەترسیدارتر  لەوە  بەڵام  سیاسییەكدا، 

لەچاو دەوڵەمەندی سیاسی چینی سیاسیی كوردیدا.
هۆشیارییەكی  نەیتوانیووە  كوردی  حزبی  ساڵدا   18 لەماوەی  *بۆچی 
بەشداری  بكات  ئەوەی  فێری  و  بكات  دروست  هاوڵاتی  لای  خزمەتگوزار 

سیاسی ئەركە؟
- من هۆكاری مێژوویی ئەوەم باس كرد کە بۆچی دروست نەبووە، بەڵام 
هێزە سیاسییەكان و بەدەرەجەی یەكەم قسە لەسەر یەكێتی دەكەم، پێموایە یەكێتی 
ڕێگر نەبووە هاوڵاتیەك ئاستی گەشەی سیاسیی خۆی بەرز بكاتەوە، بەڵام 

لەبەر هۆكاری خۆیی و بابەتیش هاندەر نەبووە بۆ ئەمجۆرە گەشەكردنە.
پێویستە ئێمە ئەوە بزانین هێزی سیاسیی ئەوكاتە ئەتوانێت گەشە بەهۆشمەندی 
سیاسی خەڵك بدات كە ئامرازی ئەو پەیوەندییەی هەبێت بۆ گەشەكردن. ئەو 

ئامرازەش مەعلومە كە حزبەكەیە.
بەداخەوە شتێكی لەمجۆرە لە كوردستاندا، نییە، بۆ؟ چونكە ئەوەی گەشەی 

كرد لەبارەی سیاسییەوە حزبی كوردی بوو نەك دەزگای حوكمڕانی كوردی.
ئەتوانم بڵێم تاكو ئێستاش تێڕوانین بۆ جیهازی حوكمڕانی كوردی تێڕوانینێکی 
لە  خەڵك  واتە  سیاسییە.  تێڕوانینێكی  حزب  بۆ  تێڕوانین  بەڵام  ئیدارییە، 
كوردستاندا حزب بەشوێنگەی سه ره کی سیاسەتكردن دەزانێت، نەك حكومەت. 
له   سەیركراوە.  وڵات  بەڕێوەبردنی  ئیداری،  بەشوێنگەی  حكومەت  هەمیشە 
کاتێکدا خۆی ئەسڵەن حكومەت جیهازی سەرەکی سیاسەتكردنە. ئەمەیەكەم. 
كوردایەتیكردندا  لە  بوو  قەتیسکرا  سیاسیی  پرۆسەی  كوردستان  لە  دووەم: 
نەك  دەكرێت  دەرەوە  لەگەڵ  سیاسەتێكە  هەمیشە  كوردایەتی  لەڕاستیشدا  کە 
لەگەڵ ناوەوە. بۆ نموونە من ناتوانم كوردایەتی لەگەڵ تۆ بكەم، چونكە تۆش 
كوردیت. كوردایەتی لەگەڵ ئەوی عەرەب و عیراقدا دەكەم كە هێزی دەرەكیە 

لەناو  لەبەرئەوە سیاسەت  قەوارەیەكی سیاسیی دروستبكات.  نایەوێت كورد  و 
ناوەوە  پرۆسەی  نەک  نەتەوەییەكە  پرۆسە  بۆ  بووە  سیاسەت  كوردیدا  حزبی 
لەماوەی  خزمەتكردن.  بۆ  پرۆسەیەكە  مانایەی  بەو  بووە  سیاسەتكردن  كەمتر 
ئەو 18 ساڵەدا چیرۆكی سیاسەتی كوردی بریتیی بووە لە سیاسەتی بەسوك 
سەیركردنی جیهازی حوكمڕانی كوردی. چونکه  ده رفه ت نه دراوه  له  زه مانی 
داگیرکاریدا کورد به شداری ده وڵه ت بکات و له وێوه  سیاسه ت بکات. به ڵکو 
ناوه ندی ئه و  ناو داموده زگاکانی کوردایه تی کردووه  که  حزب  سیاسه تی له  
داموده زگایانه  بووه . ده وڵه ت له  کورد قه ده غه بووه  مه گه ر کورده که  خۆی ببێته  
به شێک له  ده زگای ده وڵه ته که  که  به مه ش خۆی له  کوردبوون دابڕێت، چونکه  
ده وڵه ت ڕه نگده ره وه ی ویستی کورد نه بووه ، ده وڵه تی بێگانه بووه  که  بۆ ویستی 
بێت  ده وڵه ت  ده سته مۆی  به شداربوو  نه ده بوو، مه گه ر کوردی  ده سته مۆ  کورد 
و خۆی له  کوردبوون دابماڵێ. بۆیه  له  خه یاڵدانی سیاسه تی کوردیدا ده وڵه ت 
له   کورد  شوێنه یه .  ئه و  حزب  به ڵکو  نییه ،  کوردانه   سیاسه تکردنی  شوێنی 

ده وڵه ت ده ترسێ، چونکه  پێیوایه تائێستا  ئیختراقی ده وڵه تی نه کردووه .

*کۆتایی سالێ 2008 له گه ڵ ڕۆژنامه نووس خه ڵه ف غه فور ته گبیری  چاوپێکه وتنێکی 
دوورودرێژمان هه بوو که  وه ک کتێبێک بڵاوی بکه ینه وه.  باسوخواسه کانی ئه و ده می 
کوردستان و مشتومڕی دیموکراسی و هه ڵبژاردنێک که به ڕێوه بوو له  کوردستان سازبکرێت 
ته گبیره و  ئه و  هانده ری  ئاینده که ی،  و  ته جره به ی حوکمڕانی کوردی  هه ڵسه نگاندنی  و 
هه میشه   خه ڵه ف  هه ڵناگرێ  خوا  بوو.  وه ڵامه کانی چاوپێکه وتنه که   پرسیارو  ناوه ڕۆکی 
پرسیاره کانی ئاماده بوو، به ڵام سه رقاڵی به نده  هه ر ده رفه تی به شی یه که می داو سه ره نجام 
پرۆژه که  له  کۆمپیوته ره که ی کاک خه ڵه فدا مایه وه . ئه و رووداوانه ی لێره دا پێشبینیمان 
کردووه  له جێی ئه وه ی ده رفه تمان بداتێ بۆ ته واوکردنی کتێبه که ، ئێمه ی له گه ڵ خۆیدا 
تێدا ماوه  و  ته ڕایه تیان  له بیرۆکه کان  ده که م هه ندێک  ئه وه ی هه ست  له به ر  ڕاپێچا. جا 
وه ک  لێره دا  زانی  به چاکم  بۆیه   له خۆگرتووه .  زه مه نه ی  ئه و  لێکدانه وی  هه ندێکیشیان 

ته واوکاری هه ڵسه نگاندنه کانی ئه م کتێبه،  بۆ یه که مجار، بڵاویان بکه مه وه .

كوردستان چاوەڕێی تینە

شەبەق بۆ دڵی ڕەشی تاریكی
تیرێكی تیژو سەخت و ژەهرینە

بۆ گیانی قورس و خوێناوی ستەم
تیغی دوو دەمی مشت ئاسنینە
دە ئەی شەبەقی شادمانی كورد

هەڵبێ... كوردستان، چاوەڕێی تینە.

دیلان
١95٧

پێشەكی .. وێنەی بەرگ 

وێنەی سەر بەرگی كتێبەكە دەورانی روخانی رژێمی شای ئێران بەرجەستە 
دەكات.

راپەڕیوو  كوردی  كۆمەڵێك  بانەیە.  شاری  رۆژهەڵات،  كوردستانی  شوێن: 
پەلاماری پەیكەری شا دەدەن. یەكێك لەخوارەوە بنكۆڵی دەكات و یەكێكی دی 
سواری ملی بووە. ساتەوەختێك كەشانوشكۆی زاڵمەكان بەخۆیان و تیفتیفەی 
ئیرادەی  لەبەردەم  و  دەشكێ  دەستیانەوە  سەوڵەجانی  و  سەرشان  ئەستێرەی 

مەزڵومەكاندا چۆك دادەدا. 
ئەم ساتەوەختانە لەمێژوو نرخی هەزار ساڵ دێنن، بەڵام نەیانتوانی و ناتوانن 

دووبارە نەبوونەوەی قەتڵوعامی موكریان بۆ كورد و كوردستان، زامن بكەن.
لەبەهاری عەرەبیش،  ئێرانی لەساڵی )1979(دا.  شا كەوتەبەر بای بەهاری 
ساڵی )2011(، كۆمەڵێك بت كەوتن و نها میللەتانیان چاویان لە نەمانی ستەم 

و بێدادییە.
كوردستان لەكوێی ئەم قیامەتەیە؟ ئەم كتێبەم بۆ ئەوە نووسیوە.

دەروازەی باس

لەئەستانەی گۆڕانكارییەكی گەورەداین لەڕۆژهەڵاتی ناوەڕاستدا كەدامێنی 
مەسەلەی كوردو كوردستانیش دەگرێتەوە. گۆڕانكارییەكان لەسەرەتاوە ناوخۆیی 
تاقیكردنەوەی  بەردەم  دەخستە  سیاسییەكانیان  رژێمە  مانایەی  بەو  بوون 
میللەتانیانەوە كە داخۆ تا چەند خۆ ڕادەگرن؟ یان خۆ دەگۆڕن؟ یان دەكەون 
ئەم  سیاسییەكانە؟  قەوارە  و  دەوڵەت  دەمێنێتەوە  حاڵەتێكدا  لەهەموو  ئەوی  و 
گۆڕانكارییانە هەر چۆنێك بێت ناوی )بەهاری عەرەبی( یان وەرگرت جا ئەمە 
لەساڵی  براغ  بەهاری  لەنموونەی  بێت،  سیاسی  دەستەواژەی  خواستنی  وەك 
)1968( كە گەلی چیك-سلۆڤاكیا و دیموكراتخوازەكانی لەدژی دیكتاتۆری 
سۆشیالیزمی شێوە سۆڤێتی راپەڕین و سەرەنجام دەبابەكانی سۆڤێت بەهارەکەیان 
راگوزەرییانەی  ناولێنانی  دەرەنجامی  نازناوە،  ئەم  یان  گەوزاند،  لەخوێندا 
لەبەر  یاخود  روانین  رووكەشی  لەبەر  یان  كە  بێت  تەمبەڵەكانەوە  رۆژنامەوانە 
تەمبەڵی و دیقەت نەدان یاخود لەبەر پەلەپەل و هانی هانی هەڵسەنگاندنەوە 
بەزۆر جێگیریان كرد.، ئەمانە هیچیان هیچ لەمەسەلەكە ناگۆڕن. ناونیشانەكە 
عەرەبییەكان،  رژێمە  دیكتاتۆری  دەسەڵاتی  لەدژی  رابوونەوە  بۆ  ئاماژەیە 
بۆ  و  تینی  گەیشتە  ئیتر  كە  گەلدا  بەسەر  سەپێنراو  ژیانی  شێوە  ململانێی 

كەرامەتی خۆی، بۆ گوزەران و ئازادی خۆی، رابۆتەوە.
تا ئەو رێوشوێنە ئەم بەهارە جێی پشتگیری و ستایشە، چونكە دیكتاتۆری 
راماڵی و رادەماڵێت، بەڵام جیاوازی لەوێوە دەستیپێكرد كەچی لەجێی دیكتاتۆری 
دادەنرێت؟: رژێمی گەلی؟ رژێمی دیموكراتی، كە وردەوردە بینای خۆی تەواو 

دەكات، یان دیموكراسی دەبێتە پەیژەیەك كە ڕەوتە میللیگەرا دینییەكان دەست 
بەسەر دەزگای دەوڵەتدا دەگرن و بۆ پرۆژەیەكی نادیاری پاشەكشێی دەسكەوتە 

هاوچەرخەكانی سیاسەت و ئابووری و فەرهەنگی مۆدێرنە بەكاری دێنن؟ 
راستێكەی لەهەردوو حاڵەتدا، حاڵەتی پایەداركردنی حوكمڕانی دیموكراتی و 
مەدەنی عەلمانی، یان پایەداركردنی حوكمی میللیگەرایی و ئایینی، دیسانەوە 
ئەم پرسگەلانە پرسگەلی ناوخۆیی وڵاتەكانن، زۆر بخایەنن، یان كەم، پاشەكشێی 
سیاسییان بەدواوە بێت، یان پێشكەوتن، مۆدێلی تازە بابەتی حوكمڕانی دروست 
بكەن، یان حوكمێكی نۆرماڵیان بە نسیب بێت، لەهەموو ئەم دۆخانەدا كاریگەرییان 
بۆ ناوخۆیەو كاردانەوەیان لەدەوروبەریش هەبێت هەر بۆ ناوخۆیە )ناوخۆی ئەو 
كاریان  تونس  رووداوەكانی  ئەوەی  وەك  كاریگەرییەوە(  ژێر  دەكەونە  وڵاتانەی 
لەسوریاو  كاریان  لیبیاو هەموویان  لە  كاریان  هەردوولا  ئەوەی  كرد،  لە میسر 
یەمەن كرد. ئەمانە هەموویان دەشێ جیاوازی بن لەهەڵسەنگاندن و دیاریكردنی 
مەوداو سنووری كاریگەری لەسەر یەكتری و لەسەر ناوخۆی هەر وڵاتێك و 
وەرچەرخانی  بەڵام  سیاسیدا،  لەگۆڕانكاری  یەكێكیان  هەر  رێچكەی  لەسەر 
گەورەو گران، ئەوەی كە ئێمە دەمانەوێ لەم نووسینەدا رووناكی بخەینەسەر، 
نییە  دوور  كە  ناوەڕاستدا  ڕۆژهەڵاتی  لە  سیاسی  لەنەخشەی  گۆڕانكارییە 
و  نێودەوڵەتی  سیاسی  جەمسەرگیری  و  جوگرافی  لەنەخشەی  گۆڕانكاری 

ئیقلیمیش بەدوای خۆیدا بهێنێت.
رووداوەكان  بۆ  هەڵسەنگاندنمان  دەبێ  ئیتر  وادا  وەرگۆڕانی  لەدۆخی   
نەبێت  هەڵسەنگاندنێك  واتە  نەبێت.  مۆڕاڵی  ئایدیۆلۆژی،  هەڵسەنگاندنێكی 
و  فیكری  رێبازێكی  چ  هەیەو  باوەڕێكمان  چی  ئێمە  ئەوەی  لەڕوانگەی 
سیاسی دەكەینە كۆمبەسی خوێندنەوەی رووداوەكان و بەگوێرەی ئەوەش تەمەننا 
وادا  لەدۆخێكی  بنیشنەوە؟  لەكوێ  و  بچن  كوێ  بۆ  رووداوانە  ئەم  دەكەین 
ئیتر ئەنگێزە فیكرییەكان و بیروباوەڕ و ئایدیۆلۆژییەكان بەتەنها بەس نین بۆ 
هەڵوێست وەرگرتن و دوای ئەمەش كردار نیشاندان و خەبات كردن بەگوێرەی 
و  خوێندنەوەمان  هەڵسەنگاندنمان،  دەبێ  بەڵكو  وخۆماڵی،  باو  سەنگەربەندی 
گەورەكە  گۆڕانكارییە  ژانی  وەڵامدەرەوەی  كردارمان،  و  هەڵوێست  لەوێشەوە 

دابەشكردنی  نوێی  نەخشەیەكی  دەكات،  دەستكاری  ڕۆژهەڵات  كە  بێت 
سەرلەنوێی  لەكۆڕی  كوڕەیە  ئەو  كوڕ  و  دادەمەزرێنێت  قودرەتمەندی  هێزو 
چونكە  هەبێت،  بەشی  تا  هەبێت  سەنگی  قودرەتمەندیدا  دابەشكردنەوەی 
لەهەموو وێستگەیەكی چەند دەیەیی و رەنگە هەندێك جار چەند سەدەیەكی 
دابەشكردنەوەی قودرەتمەندیشدا، تەجرەبە وا كەوتۆتەوە ئەوی ئامادەیە دەتوانێ 
بەش بپچڕێت، چ بەشی پێشووتری خۆی پێ قایمتر بكات و چ بەم بەشەی 

بێبەشی جارانی پڕ بكاتەوە.
وێناكردنی  دەردەكەوێت،  عەرەبیدا  بەهاری  ململانێكانی  درێژەی  لە  وەك 
رووداوەكان لەشێوەی هاوكێشەی )دەسەڵاتی دیكتاتۆری، میللەتێكی راپەڕیو، 
سادەو  وێناكردنێكی  دیموكراتخواز(  ئۆپۆزسیۆنێكی  و  ڕەها  دەسەڵاتێكی  یان 
راستەقینەی  دەرەنجامێكی  نامانگەیەنێتە  گرفتەو  پڕ  وێناكردنێكی  ساكارە، 
قەوماوەكە، چونكە ئەم هاوكێشەیە، لەهەر وڵاتێكدا، خاوەن وردەكاری خۆیەتی 
و وردەكاریش گەشەی چەندایەتین كە گەشەی جۆری دروست دەكەن و عەرەب 
خۆی لەمێژە گوتویەتی )الشیطان یكمن فی التفاصیل(. ئەم جۆرە وێناكردنە 
وێناكردنێكی گروپی و بەرژەوەندخوازانەیە كە هێزە ئۆپۆزسیۆنەكان پەنای بۆ 
جۆرە  لەم  و  ببەن  لەخشتە  پێ  خەڵكی  تێچووەوە  و  نرخ  بەكەمترین  تا  دەبەن 
وێناكردنە كەڵكێكی سیاسی بەرتەسك وەربگرن. ئەم جۆرە وێناكردنە بۆ تەكتیكی 
سیاسی )راستێكەی فێڵی سیاسی( ئەوان دەست دەدات، بەڵام بۆ خوێندنەوەی 
واقیعی قەوماوەكانی بەهاری عەرەبی كورت دێنێ و نامەنگەیەنێتە وێنایەكی 
فرە ڕەهەند و مانادار، بەڵگەشمان بۆ ئەمە لەو چەند خەسڵەتەی خوارەوەدایە 
كە هەر بەهارەو لەوی تر جیادەكاتەوە، چ لە ناواخنی درامای رووداوەكان و چ 

لەكاردانەوەی دەوروبەر لەئاستیدا )كاردانەوەی ئیقلیمی و نێودەوڵەتی(.

١-جیاوازی وێستگەكان و رەنگدانەوەیان لەسەر دەرەنجامەكان.
بەرزی گەشەی  ئاستێكی  تونس  لەتونسەوە دەستیپێكرد،  بەهاری عەرەبی 
كەبەرهەمی  هەبوو  ژنانی  و مافی  كۆمەڵایەتی  ئازادی  ئابووری، گەشەی 
كەڵەكەبوونی تەجرەبەی شێنەیی حەبیب بۆرقێبەیە )1903-2000 (، ئەم پێدراوە 

باشانە ئالودەی دەسەڵاتی دیكتاتۆری و سەركوتكەر و گەندەڵی زەین ئەلعابدین 
بن عەلی )1936-...( و بنەماڵەكەی، بە تایبەتی ژن وماڵە خەزورانی، بوو.

لە  تونس  وڵاتی   2010 ساڵی  عەرەبییە،  كەناڵی  راپۆرتێكی  گوێرەی  بە 
بواری گەشەپێداندا چەندین ئاماژەی ئابووری جێی گەشەی تۆمار كردووە. 
ئەلزەهرا  فاتیمە  كەناڵەكە،  رۆژنامەڤانی  كە  ئابووریی  مایكرۆ  ئامارەكانی 
نەوتیی  نا  وڵاتانی  پێشەنگەكانی  پلە  دەخاتە  تونس  بڵاویكردۆتەوە،  ئەلزاوی 
عەرەب لە بواری گەشەپێدانی مرۆیی وكێبركێ و تواناداری تەكنەلۆژیییەوە. 
هەر وەك وڵاتەكە بۆتە رووگەی گەشتیارانی رۆژئاوایی و هاووڵاتیانی كەنداو. 
راپۆرت دەڵێ: ساڵی 2009 كۆی بەرهەمی خۆماڵی بەرێژەی لەسەدا 3.1 

نەشونومای كردووە وئەو رێژەیە بۆ ساڵی 2010 ملی بۆ لە سەدا 3.8ناوە.
كەرتی پیشەسازی لە نیوەی یەكەمی ساڵی 2010 بە رێژەی لە سەدا 7.7 
گەشەی كردووە و لەم رووەوە تونس لە ئاستی ئەفریقا یەكەم ولە ئاستی عەرەبدا 

دوای قەتەر وسعودییە وئیمارات، چوارەمە.
یەدەكی پارەی بانكی ناوەندیی تونس 9 ملیۆن دۆلار بوو و نێوەنجی قەرزیش 
لەسەدا 55ی ساڵی 2003ەوە بۆ لەسەدا  39 لە ساڵی 2010دا كەمبۆتەوە. 

نموونە  چوون  نەبوو،  باش  سیاسییەوە  نیگای  لەگۆشە  دیمەنەكە  بەڵام 
تایبەتەكان ، وەكو سەنگافورە، سیستمی ئابووری وڵاتی تونس ئازادو رژێمە 
سیاسییەكەی ستەمكارانە بوو. ئەوی وایكرد نموونەی سەنگافوورە سەربگرێ 
لەتونس،  بوو  حوكمڕان  بنەماڵەی  گەندەڵی  بكرێ،  سەرنگوم  تونس  ئەوی  و 
حكومەتی سەنگافورە شتێك بوو لە نموونەی ستەمكاری دادپەروەر كە مێژووی 

رۆژهەڵاتی ئاسیا پڕە لەم نموونانە.
بەهاری عەرەبی لەمیسر بەهارێكی جیاوازتر بوو، رژێمی سیاسی موبارەك 
بەرپرسیارەو  لێی  خودی خۆی  كەدوانیان  بوو  گەورە  كێشەی  گیرۆدەی سێ 

یەكێكیان موبارەك دەرەنجامێتی، نەك سەبەبكار.
-درێژی ماوەی حـــوكمڕانی حوسنی موبارەك )1928-..(، كە سی ساڵی 

خایاند، مەنگی گەندەڵی و ماتی سیاسی خوڵقاندبوو.
شەرعیەتی  دەهات  تا  كە  میسر  لەحوكمڕانی  میراتگیری  -دەركەوتەكانی 

مەعنەوی موبارەك و شێوە حوكمڕانییەكەی ئەوی بنكۆڵتر دەكرد.
-هەژاری و نەداری زۆرینەی گەلی میسر و پایەداری كەمینەیەكی زۆر 
كەم كە خێرو بێری وڵاتیان بۆ خۆیان پاوان كردبوو، بنەماڵەی موبارەك، سۆزان 
لەتوێژی حوكمڕان، گرێبەستی  دارودەستەكەی  و جەمال و عەلای كوڕی و 

ناشەرعییان لەگەڵ ئەم كەمینەیە بەستبوو.
هەژاری و نەداری بەرهەمی گەشەیەكی ناجۆری دانیشتووان و سنوورداری 
توانا داراییەكانی میسرو داڕووخانی ئابووری و سیاسی بوو كە دەگەڕێتەوە بۆ 
پێش قۆناغی موبارەك، ئەگەرچی لەبەردوو هۆكاری یەكەم هەمووی بەسەر 

موبارەكدا ساغ بۆوە.
لەژێر  ئەوەندەی  كە  بووە  تێدا  سیاسی  ئازادی  لەكرانەوەو  جۆرێك  میسر 
جەبری نفوزی سیاسی و ئابووری و ئەمنیەتدا بوو ئەوەندە لەژێر هەژموونی 
دیكتاتۆریدا نەبوو. ئەم دۆخە میسرییە تەواو جیاوازە لەپاڵنەرەكانی شۆڕشی 
تونس، تەنها لەگەندەڵی بنەماڵەی حوكمڕاندا نەبێت، نە ئەو گەشە ئابوورییەی 
تونس لەمیسری قەرەباڵەغ چنگ دەكەوت و نە ئەو نیمچە كرانەوە سیاسییەی 
نموونە،  بۆ  كە،  نییە  ئەوە  وەك  دۆخەش  ئەم  هەبوو.  بوونی  تونس  لە  قاهیرە 
ئۆپۆزسیۆندا  و  دەسەڵات  جەمسەرگیری  بەسەر  هۆزەكان  كە  هەیە،  لەیەمەن 

دابەش بوون و هیچیشیان وەكو ئەوە نییە لەلیبیاو سوریا هەبووەو هەیە:
)موعەمەر  قەزافییان  حوكمی  ناتۆ  یارمەتی  و  چەكدار  شەڕی  لیبیا  لە 
قەزافی -1942 -2011 ( تەفروتونا كرد، لیبیا سوپای نەبوو تاچوون ئەوەی 
تونس و میسر پاڵا بداتە پاڵ گەلەوە، ئەوی هەبوو كتائیبەكانی قەزافی بوو 
كە وەلائیان نەگۆڕی، لەبەرامبەریشدا ئۆپۆزسیۆن چەكدار و لەجێی گۆڕەپانی 
تەحریر، فڕۆكەكانی ناتۆیان هەبوو كە لەسەدا نەوەدی كارەكانیان بۆ كردن، ئەوی 
نموونەكەی  وێنەیەكی كاریكاتۆری  لیبیا دژی دەسەڵاتی قەزافی قەوما  لە 
عیراق بوو. سەلمێنەری وتەكەی ماركس بوو كە لە كتیبی )18(ی پرۆمێری 
بەشێوەی  مەگەر  نابێتەوە،  دووبارە  مێژوو   : نەخشاندویەتی  پۆناپۆرتدا  لویس 

كۆمێدیا نەبێـت.
لەئاسمان  ناتۆ  چونكە  نەبوو،  واش  بەڵام  هاوپەیمانی،  جێی  لە  *ناتۆ 

یارمەتیدەری شۆڕشگێڕەكان بوو، پێی نەخستەسەر زەوی.
*قەزافی لە جێی سەدام حسێن )1937-2006(، بەڵام كێ لەسەدام دەچێت؟
لیبیا  ئەوی  بەڵام  عیراق،  ئۆپۆزسیۆنی  چوون  لیبیاش  -شۆڕشگێڕەكانی 
بووەو  دروست  هێكرا  لە  و  قەزافی  حوكمی  دژی  نەبووە  درێژی  تۆمارێكی 

هاتەكایەوە.
كە  بوو  قەزافی  سەركوتكەری  و  دیكتاتۆری  حوكمی  دژی  لیبیا  ئەوی 
بەخوێن كۆتاییهات، چونكە قەزافی نە وەك بن عەلی رایكردو نە وەكو موبارەك 

ئیستقالەی داو نە وەكو سەدامیش دادگایی كرا.
لەسوریاش بەعس هەیە كە وەكو بەعسی سەددام وایە، ئەگەرچی بەعسەكەی 
بوو وەكو بەعسی سەدام خۆی تووشی شەڕی دەرەكی  لەوە بیژی تر  سوریا 
بكات. لەسوریا ئەم شتانە ناقەومێ كەسوپا لە بەعس هەڵبگەڕێتەوە، شتی وا 

ئەگەر مومكین با بەعسییەكانی عیراق لەسەدام هەڵدەگەڕانەوە. 
بێ شك سوریا  نەبێت  تیاكردن  شایانی شۆڕش  بڵێین هیچ شوێنێك  دەبێ  

شوێن و كاتی بوو.
بەشار ئەسەد )1965-...( سەركوتكەرە وەكو قەزافی، كەچی وەكو ئەمی 
نانی  نە  و  نەكەرامەت  بەعس  نەكردووە.  خۆشگوزەران  میللەتەكەی  دواییش 
نەدابووە سوورییەكان كە لەجێی یەكێكیان دەستبەرداری ئەوی تر ببن. نە وەكو 
تونس ئاستی گوزەرانی پەرەپێدا بوو، نەوەكو قەزافی دەوڵەت پارەی دەداو نە 

وەكو میسریش نیمچە كرانەوەیەكی سنوورداری هەبوو.
بە هەموو جیاوازییەكانەوە بەهاری عەرەبی، لە هیچ وڵاتێك، لەویتر ناچێت، 
رۆژێك  ئەمارەتانەی  لەو  عەرەبی  ئەمارەتێكی  هەر  بۆ  بوو  تایبەتی  بەهاری 
لەڕۆژان بیری ناسیۆنالیزمی عەرەبی دەیخواست ئیمپراتۆریایەكی پانوپۆڕیان 

لێ دروست بكات.
لەئاهەنگی  بەهار،  لەتەوقیتی  جیاوازییە  ئەم  نەمانەوێت،  و  بمانەوێ 
دەستپێكدا، جێپەنجەی گەورەو قوڵیی لەسەر مانا مۆراڵییەكانی بەهارەكە داناوە.
عەلی  بن  سەرۆك  راكردنی   )2011 )شوباتی  تونسدا  بەهاری  لە  ئەگەر 
نموونەی دووەمین راكردنی شای ستەمكاری ئێران )محەمەد رەزا شا - 1919-

گەلانی  )شۆرشی  راپەڕیووەكەیدا  گەلە  لەبەرامبەر  وەبیربێنێتەوە  1980(مان 
ئێران لە ساڵی 1979(، ئەگەر لەوی میسردا )25ی یەنایری 2011( هەژدە 
رۆژ خۆپیشاندان لەگۆڕەپانی تەحریری گەورەترین و دێرینترین و پێشكەوتووترین 
وڵاتی عەرەبیدا ببێتە مایەی بەچۆكدا هاتنی سەرۆكی سی ساڵە، وەك هەر 
لەماوەی  نموونە  هەردوو  ئەگەر  و  لاتین،  ئەمریكای  گەندەڵی  سەرۆكێكی 
سەرەتاو  ئاشتیخوازانەی  لەرەوتی  راپەڕینەكەو  لەهێزی  و  راپەڕینەكە  كەمی 
دەرەنجامەكانی راپەڕینەكە مۆدێلی ئیلهامبەخش بن، ئەوا ناتوانین هەمان شت 
بە نموونەكەی لیبیا یان تەنانەت یەمەنیش بڵێین. ئەگەر قسە لەسەر رەهەندە 
مۆراڵییەكانی راپەڕینی دیموكراتی بێت ئەوا لەنموونەی تونس و میسر بەو لاوە 
ئەوانی تر بەهەر بارێكدا سەیریان دەكەیت مۆراڵیان بریندارە. مۆڕاڵیان بریندارە 
وەبەرهێنەری  ببنە  ناتوندوتیژیی،  شۆڕشی  بۆ  نموونە  ببنە  ئەوەی  لەڕووی 
تەكتیكی نوێی خەباتی مەدەنی، ببنە ئیلهامبەخش بۆ خەباتی تر. نەك تەنها 
دەستپێكی  بۆ  مێژوو  قەدەرو  سلنگی  ببنە  بەڵكو  خەبات،  مامۆستای  وەكو 

قۆناغێكی نوێ لەژیانی ئەم ناوچەیەدا.
 مۆڕالی سەرەكی و جێی ئیعتباری شۆڕشەكەی لیبیاو سوریا و یەمەن 
بوون  دیكتاتۆر  و  گەندەڵ  دەسەڵاتی  دەستەیەك  دژی  شۆڕشانە  ئەم  ئەوەیە 
لەچاو  بكرێن  بەراورد  دەسەڵاتدارەكاندا  لەگەڵ  شۆڕشگێڕەكان  ئەگەر  و 
نموونەی حوكمڕانی  ئێمە  هەروەها  ئاو شۆردراونەتەوە.  بە سەد  دیكتاتۆرەكان 
نەشیاوی دیكتاتۆرەكانمان بینیووەو ئەمانەی دێن چەند خراپ حوكم بكەن قەد 
بەقەد ئەوان خراپ نابن. لەم وردەكاریانەدا دەشێ بە بەهاری وان وڵاتان بێژین 
بەهاری كەم خایەن وكەم بڕ كە بۆ خۆیان دەست دەدا و لە دیكتاتۆری قوتاریان 

دەكات، بەڵام پایتەختەكانیان ناكاتە كەمەندكێشی شۆڕشی دیموكراتی.
لەهەڵسەنگاندنی سەرەتاو نێوەندو كۆتایی ئەم شۆڕشە عەرەبییە فرە جیاوازانە 
لەشێوەی بەهاریاندا دەتوانین ئەوە دەستنیشان بكەین كەجیاوازی رێگای شۆڕش 
نییە،  لەوەدا  كێشەكە  كرۆكی  هەیەو  هەر  هەبووەو  هەر  سەردەمێكدا  لەهەموو 
كرۆكی كێشەكە لەوەدایە تا ئێستا لەپێنج نموونەی هەڵایساودا )تونس، میسر، 
سوریا، یەمەن و لیبیا( تەنها دوانیان شۆڕشی ئیلهامبەخشن و ئەوانی تر هێشتا 

ماویانە ببنە ئیلهامبەخش، دەنا دەكرێ هەر بە چیرۆكی لۆكاڵی ناو وڵاتەكانیان 
بمێننەوە.

رەنگە هەبێ موجادەلە بكات: ئەی بۆ ئەوی ناتۆ لە لیبیا حەلال نەبێ و 
ئەوی لەپڕۆسەی رزگاری عیراق )9ی نیسانی 2003( بوو، حەلاڵە؟

راستە! ئەوەی عیراق و ئەوەی لیبیاش حەڵاڵە بەرەچاوكردنی ئەوەی نموونەی 
عیراقی قەد ناوی بەهاری لەخۆی نەنا. ناوی پرۆسەی رزگاری عیراق بوو 
نەك بەهارێك بخوازێ ببێتە نموونە لە ڕۆژهەڵاتی ناوەڕاستدا، بەو حاڵەشەوە 
و  لەباری سیاسی  لەوانەی  بڕێك  لە لایەن  نەكرا  نموونەی عیراق قەد قبوڵ 
ئیعلامییەوە پشتیوانی نموونەكەی لیبیایان كرد، لەكاتێكدا قەزافی لەقەبارەی 
هێزەكانی  نەدەكراو  قبوڵ  حسێنیش  سەدام  بەخوێندكاری  بڕیندا  و  كوشتن 
ئۆپۆزسیۆنی  بەشی  قوربانیداندا  و  لەتەمەنی خەبات  ئۆپۆزسیۆنی عیراقیش 
دەیان وڵات وزەیان سەرف كردو هەرگیز لەگەڵ ״شۆڕشگێڕانی لیبیا״ بەراورد 
ناكرێن . ئۆپۆزسیۆنی عیراق هەتا هاتنە سەر حوكمیش خۆیان بە ئۆپۆزسیۆن 
بەهەموو  گەورەیەو  بەرپرسیارێتییەكی  ناوە  ئەو  كە  )شۆڕشگێڕ(  تا  دەناساند 
كەسێك هەڵناگیرێت و نازناوێكی مەزنیشە بەهەموو چەك هەڵگرێك ناگوترێت. 
چارەكی  بكەین  ریز  لیبیاش  و  تونس  میسرو  لابراوی  حوكمڕانی  هەرسێ 
تاوانەكانی سەدامیان دەرهەق بە میللەتانی خۆیان نەكردووە كەچی میللەت و 
هێزە سیاسییە ئۆپۆزسیۆنەكانی ئەو وڵاتانە و وڵاتانی عەرەبی دیكەش ئەوەیان 
شەڕیان  دەیە  چەندین  و  لەسەددامە  قینیان  عیراقییەكان  نەدەدرا  قووت  پێ 
لەڕووخانیدا  بوون  هاوپەیمانەكانی  ئەمریكاو  هاوكاری  ئینجا  كردووەو  لەدژی 
لە ئێوارەكەی گۆڕەپانی فیردۆس وەختێك پەیكەرەكەی سەددام تەفروتونا كرا. 
وەك بڵێی زمانحاڵی میللەتانی میسر و تونس ئەوەبێت ئێمە شایانی كەمترین 
عیراقییەكانیش  و  عەلین  بن  و  موبارەك  ئەوەی  وەك  دیكتاتۆری  حوكمی 
بۆیە  دێن  بووندا  لەپلەی دووەمی مرۆڤ  )بەتایبەتی كوردەكان و شیعەكان( 
دەبوایە  بەم لۆژیكە عەرەبییە عیراقییەكان  یانی  شایانی لە سەددام خراپترن. 

سەبری ئەیوبیان هەبوایە بەرامبەر دیكتاتۆری سەددام.
 بەهەرحاڵ ئەم وێنە كاریكاتێرییە بۆ كردنەوەی دەروازەیە لەسەر ئەو میزاجە 

سیاسییە تازەیەی بەهاری عەرەب لەڕۆژهەڵاتی ناوەڕاستدا دروستی كرد، ئەو 
رۆژهەڵاتەی تا چەند ساڵی پێش ئێستا میزاجی قبوڵكردنی عیراقی تازەی 
دوای  لە  یەك  رژێمە  لەدەرەنجامەكان  وردبوونەوە  بێ  و  بەسەقەتی  نها  نەبوو 

یەكەكانی خۆی دەڕووخێنێت.

وەرگۆڕان لەبەهاكانەوە بۆ واقیعی تاڵ
دەركەوت و لێكەوتەكانی ئەم وردەكارییە لەتایتلی گشتی )بەهاری عەرەبی(
دا، دەتوانێت پێدراوی یارمەتیدەرمان بداتێ كە شێوەی گۆڕانكارییە گەورەكەی 
پرتەوی  رووداوەكان  خایەنی  زۆر  بەتایبەتی  تێبگەین،  ناوەڕاست  رۆژهەڵاتی 
هەموو  دەرەنجامی  ئەمەش  كوشتووە،  راپەڕینەكانی  مێژوویی  ساتەوەختی 
دەركەوتێكی نوێیە لەهەر زەمانێكدا. جووڵەی مێژوو لەگەلێك ئەزمووندا پێمان 
دووبارە  كەم  مێژووییەو  بەخۆیەوەیەتی،  ناوەكەی  مێژوویی  ساتەوەختی  دەڵێت 
دەبێـتەوەو ئەگەر لەسەر یەك دووبارە بۆوە توخمی موفاجەئە لەدەست دەدات و 
دەبێتە رووداوێكی ئاسایی، كە بە دووبارەبوونەوەی، دژە ئاراستەكان لەنهێنییەكانی 
تێدەگەن و تفاق و كەرەستەی بەرەنگاریشی بۆ دابین دەكەن. بەدووبارەبوونەوەشی، 
پەرشوبڵاو  ئیلهامبەخشەكە  مۆدێلە  لەناویدا،  زۆر  جیاوازی  دەركەوتنی  یان 
دەبێت و كاریگەری راستەوخۆی نامێنێت، كاریگەرییەكەی، تامەكەی، تەنها 
سەیری  ئەگەر  دەمێنێتەوە،  سیاسیدا  خەونی  خاوەن  دەستەبژێرێكی  لەخواری 
نموونەی وەرگۆڕانی سیاسی جیاجیای مێژوو بكەین هەر دەرەنجامێكی وامان 
لەدوای  موسەدەق  بزووتنەوەكەی  نموونەی  ئایا  نموونە  بۆ  دەدات،  نیشان  پێ 

ئێرانی پەنجاكانی سەدەی بیست لەكوێی تر دووبارە بۆوە؟ 
نموونەكە  دەڵێ  پێمان  سێ  لەدنیای  شۆڕشگێڕیی  بزووتنەوەی  ئەدەبیاتی 
لەمیسر، لە شۆڕشی )23(ی یۆلیۆی ئەفسەرە ئازادیخوازەكاندا دووبارە بۆوە، 
نەحاس  مستەفا  لە   )1967-1882( موسەدەق  محەمەد  راستێكەی  بەڵام 
كوبییەكان   ،)1970-1918( عەبدولناسر  جەمال  تا  دەچێت   )1965-1876(
گوتویانە شۆڕشی موسەدەق و شۆڕشی عەبدولناسر ئیلهامی شۆڕشی كوبا 
بووە، بەڵام لەڕاستیدا ئەم وتانە لەدیپلۆماسی تازە دامەزراوی شۆڕشگێڕەكان 

موسەدەق  ئەزموونی  بێت،  بەرجەستە  واقیعێكی  پەسەندی  ئەوەی  تا  دەچێت 
و  دەوڵەت  دەزگای  لەناو  و  چەپەكان  لەجادە  كە  بوو  میللی  بزووتنەوەیەكی 
یۆلیۆ  )23(ی  ئەزموونی  دەكرد.  پشتگیرییان  )میهەنپەرستان(  پەرلەماندا 
و  كۆمەڵایەتی  ریفۆرمی  بەرنامەیەكی  دواتر  كە  بوو  سەربازی  كودەتایەكی 
ئابووری بۆ خۆی دانا. لەكاتێكدا ئەوەی فیدل كاسترۆ )1926-....( كردی 
شۆڕشێك بوو بە هەموو مانای شۆڕش: خەباتی پارتیزانی لەچیاكانی سیرا 
ماستێرا، رزگاركردنی هاڤانای پایتەخت و دامەزراندنی دەوڵەتێكی سۆشیالیستی 
تر  لەكوێی  كوبا  ئەوەی  ئەدی  باشە  ئەمریكادا.  ئیمپریالیزمی  گوێی  لەپەنا 
دووبارە بۆوە؟ لەهیچ كوێیەكی تر دووبارە نەبۆتەوە. بەپێچەوانەوە كوبا لەچەند 
شوێنێكی ئەفریقاو ئەمریكای لاتین خۆی تووشی گێچەڵكرد کاتێک ویستی 

نموونەی خۆی لەوێ دوبارە بکاتەوە .
 )1967-1928( ئەرجەنتینی  گیڤارای  چێ  ئەرنستۆ  وەختێك  دەگوترێ 
بەناسر  قاهیرەو چاوی  لەشۆڕشی )1959(دا چووە  كاسترۆ  و شەریكەبەشی 
كەوت تا ئارەزووی خۆی بۆ یارمەتیدانی بزووتنەوەی شۆڕشگێڕیی میللەتانی 
ئەفریقا بدركێنێ، ناسر پێی گوت ئەفریقا پێویستی بەپیاوێكی دیكەی سپی 

نییە كەڕۆڵی تەرەزان بگێرێت و شیتەیەكی لەگەڵدا بێت.
بەڵام چونكە بیرۆكە چۆن رەحمەتە ئاوەهاش دەبێتە زەحمەت، بۆیە گیڤارا 
وازی نەهێنا لەفۆتۆكۆپی شۆڕش و ئاخری سەری خۆی خوارد ولە پۆلیڤیا 
كردن  لەكۆپی  بیریان  كەس  دەیان  كوباوە  لەشۆڕشی  )سیا(وە،  داوی  كەوتە 
ئەوەی  چونكە  بكەنەوە،  دووبارە  تر  لەجێی  شۆڕشە  ئەم  نەیانتوانی  و  كردەوە 
دایە  دەرسێكیشی  رووخان  هاڤانای  كۆنەپەرستی  حكومەتی  لەغەفڵەتێكدا 
وڵاتانی تر كە كەلێنەكانیان پڕ بكەنەوەو بەر خەوی غەفڵەتگیری وەكو ئەوەی 

رژێمی پاتیستا نەكەون.

جەمسەرگیری ئیقلیمی و نێودەوڵەتی:
بەهارێكی وا كە ئەم هەموو لقوپۆپەی لێدەكەوێتەوە، مەعلومە كە ماوەیەكی 
زۆر دەخایەنێت و وەكو باسمان كرد ساتەوەختی مێژوویی تیشكدانەوەی خۆی 



192

لەدەستدەدات و ئیتر رەنگەكانی كاڵ دەبێتەوە، ئەم خۆرە وزەی موگناتیزیشی 
لەكەمی دەداو دژە بەرەكانیش خۆیان رێكدەخەنەوەو لەسەنتەرو دەزگا پارەدارەكانی 
لێكۆڵینەوەدا دەرس و دەوری پێشهات و دەرەنجامەكانی دەكەن، ئیتر لێرەوە رێگا 

بۆ دوو خەسڵەتی نوێ كرایەوە:
ئینتیقائی و جەمسەرگیری.

*ئینیتقائی و جەمسەرگیری لەمامەڵەی بەهاردا: 
لەمامەڵەی  لەسەرەتاوە  هەر  جەمسەرگیری  و  ئینتیقائی  خەسڵەتی 
رووداوەكانی بەهاری عەرەبیدا دەركەوت و تا دێت وەك تۆپەڵە بەفری گلۆر 

بۆوەی شاخ لە سەختی زستاندا، گەورەتر دەبێ.
ئەم دوو خەسڵەتە كەدوو قەیرە كچی پرەنسیپی نابەجێی )بانێك و دوو هەوا(
ن، لەوەختی شێنەیی جولەی سیاسیدا ئێسكگرانن، بەڵام لەزەمانی وەرچەرخانە 
گەورەكانی وەك ئێستای بەهاری عەرەبیدا فەوتێنەرو نەزیری شوومن. هەردوو 
خەسڵەت لە تیكەی مۆڕاڵی بەهارەكە دەخۆن، شكۆو قیمەتی لەكەدار دەكەن و 

تیشكی زێڕینی ئیلهامبەخشی بێ وزە دەكەن.
ئینتیقائیەت بە مانای گوڵبژێری لەمامەڵەی كارەكتەرەكانی ناوخۆو دەرەوە 
لەگەڵ مانا جوانەكانی بەهاری دیموكراسی وڵاتانی عەرەب دێت، چ بەهۆی 
بەرژەوەندییەكی كاتیی، یان دوورخایانی ئابووری، یان بەهۆی ئیجتهادی هەڵەو 
گێلی لەهەڵسەنگاندن و چ بەهۆكاری جیاوازی ناسنامەی ئەوانەی مامەڵە 

لەگەڵ بەهارەكەدا دەكەن لەگەڵ ناسنامەی كارەكتەرەكانی بەهاردا.
بەواتای  تەواوكارێتی،  و  ئینتیقائییەت  دەرەنجامی  جەمسەرگیریش 
جەمسەرگیری كارەكتەری دەرەكی لە بەرامبەر دەركەوتەكانی بەهار بەگوێرەی 
دەوڵەتی  دەرەكی  كارەكتەری  بەهار،  لەوڵاتی گۆڕەپانی  كارەكتەرەكە  پێگەی 
ئەمە  بەتایبەتی  بەحرێن.  وەكو  ناوخۆیی شیعی  كارەكتەری  بەرامبەر  سوننی 
لەمامەڵەی زلهێزە ئیقلیمیی و نێودەوڵەتییەكاندا بەرجەستەبوو، كە ئەگەر هەر 
توێژەرێك كێرڤی هەڵسەنگاندن بۆ رەفتاری هەندێك دەوڵەت لەم تاودانە بكات 
نموونە  بۆ  دەبینێت،  سیاسی  هەلپەرستی  گەورەی  برێكی  و  دابەز  هەڵبەزو 

عەرەبە  پشتیوانی  لەلایەك  كە  عەرەبی  لەبەهاری  توركیا  گشتی  هەڵوێستی 
كوردی  ئازادیخوازانەی  ویستی  بۆ  سەختی  زستانێكی  دیكەش  لەلایەكی  و 
باكوور سازداوە، هەروەها هەڵوێستی ئێران و ئەمریكاو فەرەنساو زۆری تریش 
درامای  زنجیرە  جاجیاكانی  وێستگە  بەرامبەر  چ  و  وڵاتەكان  بەرامبەر  چ 

راپەڕینەكان.

وردەكاریی ئینتیقائییەت و جەمسەرگیری:
كاتێك بەسەرهاتی محەمەد بوعەزیزی، گەنجە خاوەن بڕوانامە بێكارەكەی 
كانوونی  ئازاری 1984-5ی  )29ی  تونس  وڵاتی  بوزیدی  سیدی  ویلایەتی 
دووەمی 2011(، لەكردەیەكی شەخسی ساتەوەختێكی پەستییەوە )رۆژی 17ی 
كانوونی یەكەمی 2010( پەرەی سەندو لەجەستەی بێدارەوە گڕی لە هەموو 
تونس بەردا، وەزیری دەرەوەی فەرەنسا، خاتوو میشێل ئەلیوماری، نەیزانی ئەم 
ئەو  بۆیە  بەدواوەیە.  هەستانەوەی  و  راپەڕین  گەورەی  رۆمانێكی  بەسەرهاتە 
یەكەم كەس بوو كە كەوتە داوی تۆڕی ئینتیقائیەتەوە. خانم تەنانەت گەورەترین 
هەڵەی كرد وەختێك پێشنیازی كرد فەرەنسا یارمەتی تونس بدات لە مامەڵەی 
كردەوەی ئاژاوەگێریدا. رەنگە ئەوەی ئەو داماویی دیپلۆماسیی بێت لەوەختی 
وەرچەرخانی گەورەدا، بەڵام ئەوانەی دوای ئەو گوزەركردن بوو بە ناو دارستانی 
چڕی هەلپەرستیدا. هەلپەرستییەك كە سیاسەتی رۆژئاوای پێ ناسراوە مادام 
شڵەژان  تووشی  فەرەنسا  ئۆینبازییە،  و  سیاسەت  مەفتەنی  چڕترین  رۆژئاوا 
عەلی  بن  حوكمی  سایەی  تونسی  بێنێتەوە  وەبیر  ئەوە  ویستی  وەختێك  بوو 
ئاستێكی بەرزی گوزەران و خوێندەواری و دەرفەتی گەشەكردنی هەیە، ئەمەش 
لەساتەوەختی بەرهەڵستی ئەو رژێمەی وا لەكەوتندا بوو جۆرێك بوو لە تەزكیەو 
ستایش بۆ بن عەلی. رووداوەكان لەوە پەلەتریش بوون تا دیپلۆماسی فەرەنسا 
بەنەقلەیەكی چاوخەڵەتێنی روقعەی شەترەنجەكە بتوانێت شتێكی تیا بهێڵێتەوە، 
بۆیە فەرەنسا هەر لەباكووری ئەفریقا هەوڵیدا چارەیەكی ئەم دەردە بكات، لیبیا 
شانۆی تۆڵەی فەرەنسا بوو كە لەگەڵ دۆستە رۆژئاواییەكانی هیمەتیان كردو 

ناتۆیان كرد بەگژ كەتائیبەكانی قەزافیدا.

دوودڵی  هەڵوێستی  گرتەوە،  بەگشتی  رۆژئاواشی  ئەمریكاو  ئەتوارە  ئەم 
ئەمریكا لە ڕاستبوونەوەی تونس وێجا ئەوەی میسر و مامەڵەكردن بەریتمێكی 
داواكردنی  بەپەلە  ئینجا  و  موبارەك  لە  شاراوە  پشتیوانییەكی  لەنێوان  شڵەژان 
وازهێنانی لەپەرەسەندنێكی دراماتیكدا، جۆرێك لەهەلپەرستی و خۆدزینەوەی 
ئەو  تەنانەت  با  ناگونجێت  ئەمریكادا  هەیبەتی  شكۆو  لەگەڵ  كە  پێوەبوو 
سوریا  و  یەمەن  لە  میسر  ئەوەی  هاوزەمانی  بێت،  ئۆباما  ئەوەی  ئەمریكایە 
و لیبیا و بەحرەین بەهار گوڵی گرت و لەهەر یەكێكیان ئەمریكا هەڵوێستی 
بەحرەین.  لەوەی  نموونە  بۆ  لەخۆدوورگرتن،  و  لەپشتیوانی  هەبوو  جیاجیای 
یەمەن،  لەوەی  بوو  توندتر  لیبیا  سوریاو  ئەوەی  پشتیوانیشدا  لەبابی  تەنانەت 
لەوەی یەمەن ئەمریكا ئەركەكەی بە سعودیەو دەستپێشخەری كەنداو سپارد كە 
ئەوانە راستە وڵاتانی جێگیرو ئارام و تارادەیەك خۆشگوزەرانن، بەڵام بێ كێشە 
هاتبوون  بەحرین  گێژاوی  تووشی  خۆیان  یەمەندا  تەوقیتەی  لەو  هەر  و  نین 
و  شارستانی  مامەڵەیەكی  بەحرین  لوئلوئەی  مەیدانی  لەگەڵ  مامەڵەیان  و 
ئەمنیەتی  جێگیركردنی  پڕۆسەی  كە  كەنداو(  )قەڵغانی  نەبوو،  نموونەیی 
كەنداو  فوتبۆڵی  پاڵەوانێتی  یاریگاكانی  پاراستنی  بۆ  گرتەئەستۆ  لەبەحرین 
نەچوو بوو. تەنانەت بۆ بەرپەرچدانەوەی ئێرانیش نەچوو بوو، كە جێ پەنجەی 
لەسەر لاپەرەكانی دۆسێی بەحرین هەیە. قەڵغانی كەنداو بۆ تەمبێكردنی بەشێك 
لەهاووڵاتیانی كەنداو چوو بوو كەخوای گەورە بەشیعە دروستیكردبوون و بەوە 
بن  )حەمەد  بكرێت  حوكم  سوننەوە  پادشاییەكی  لەلایەن  بەحرین  بوون  رازی 
عیسا ئالیخەلیفە -1950- (، بەڵام لەوەش نارازی بوون كە سەرۆك وەزیرانی 
وڵاتەكە )خەلیفە بن سەلمان ئلی خەلیفە1937- ( هەر بە بیانووی پادشایی 
حوكمەوە، لەهەفتاكانەوە، لەوەتەی پاشانشینی بەحرێن سەربەخۆیی وەرگرتووە، 
ئەو پۆستەی قۆرغ كردبێت . بەو ماجەرایەشەوە ئەمەریكا دۆسێی یەمەن بە 
دەردەدارانی كەنداو سپارد بوو، یانی هەولێری گوتەنی: گۆشتی بە پشیلەی 

دەسپیرێت.
ئامادەگی  دێرین  كینەی  و  رق  باكگراوندێكی  سوریا  لیبیاو  دۆسێی  لە   
لیبیا  هەبوو، چونكە شەڕ بە كۆنەقین دەكرێت. بە تایبەتی لەوەی نموونەی 

كە رۆژئاوا، تا ڕادەیەكیش سەركردە عەرەبەكانی كەنداو، داخێكی زۆریان لە 
قەزافی هەبوو. داخێك كە تەنانەت بادانەوەی سەرهەنگی ڕاڕا بەلای رۆژئاوا 
و تۆبەكردنی لە پرۆگرامی ئەتۆمی و قەرەبووكردنەوەی قوربانیانی كەتنەكەی 
بەهەموو  رۆژئاوا  ئەمریكاو  دامركێنێتەوە.  بڵێسەكەی  نەیتوانی  لۆكەربی، 
لیبیاو  دۆسێی  ناو  كەوتنە  سەربازییەوە  و  ئەمنی  و  دیبلۆماسی  تینووتاوی 
كرد.  دابین  لبیبا  شۆڕشگێڕەكانی  بۆ  سەربازییان  وزەی  و  پاراست  بنغازییان 
لەوەی سوریاش هەروا دەكەن. كەچی وەك دەبینین لەوەی یەمەن هێشتا ئانەپانە 
دژی  لە   )....-1942( ساڵح  عەبدوڵڵا  عەلی  خزمەتەكانی  لەنێوان  دەكەن 
تازە  تیرۆری قاعیدە لە لایەك و ئەو ئاسۆ سیاسییە كراوەیەی ئۆپۆزسیۆنی 

بابەتی ئیسلامی بۆ دوا رۆژی حوكمڕانی كردوویەتییەوە، لەلایەكی ترەوە
ئەم هەڵوێستە شەرمنە رۆژئاواییە لەوەختێكدا وا دێتە بەرچاو چەمكەكانی 
دیموكراتی، مافی مرۆڤ، دادپەروەری كۆمەڵایەتی، فرەیی و بەرپرسیارێتی 
لەئایندەدا  دەشێ  دیكتاتۆری،  و  ستەم  بەدابی  سیخناخ  ناوچەیەكی  دێتە 
ئەو  سیاسی  ئەزموونی  لە  ماددیی  و  مەعەنەوی  پشتگیری  بەگوژمەیەكی 
ئیتر  بەڵام  بكرێت.  پەردەپۆش  و  بكرێتەوە  قەرەبوو  هێنا  بەهاریان  وڵاتانەی 
مەعلومە ئەم هەڵوێستی دوای دەرفەتەكە قەت هەمان مانای مۆراڵی سەرەتا 
نابەخشێ و بەشێكە لەئەسباب و تفاقی سیاسەتی داهاتووی ئەمریكاو رۆژئاوا 
لەناوچەكەدا. ئەمریكاو هاوپەیمانەكانی لە نموونەی بە هاناوە چوونی عیراقیشدا 
لەسەرەتاوە،  لەوێدا،  نەبێ  هیچ  بەڵام  هەبوو،  تەماعیان  و  نەوت  بەرژەوەندی 
ئیستبدادی  و  سەركوت  شاخی  بەپێی  پێ  و  بوون  عیراقییەكان  پشتیوانی 

بەعسیان هەڵكۆڵی.
جا ئەگەر دەوڵەتە گەورەكان ئەم هەڵبەزو دابەزو هەلپەرستییەیان بۆ چووبێتە 
سەر، چونكە عەیبی خوا پێداوان دادەپۆشرێ و بۆیان دەلوێ. ئەوا هەلپەرستی 
و هەڵوێستی دووفاقی و پێوانە بەدوو پێوانەی كارەكتەرە ئیقلمییەكان بە هیچ 
شتێك پاساو نادرێت. سەردەستەی كارەكتەرە بزێوەكان لەم نێوانەدا توركیا بوو، 
بەهاری  هاوزەمانی  كە   )  ...-1954( ئەردۆگان  تەیب  رەجەب  توركیاكەی 
لەبەیعە  هەڵبژاردنەكەش  دەرنجامی  كردو  هەڵبژاردنی  وڵاتەكەی  لە  عەرەبی 

دەچوو تا وێستگەیەك لەوێستگەكانی دیموكراتی، چونكە نەفەسی ئەردۆگان 
لەرۆژی بردنەوەی هەڵبژارندا )12-6-2011( نەفەسی فاتحێكی زوولقەرەنین 
سەركەوتنە،  ئەم  گوتی:  ئەو  هەڵبژاردن.  خولەكیی  براوەیەكی  نەك  بوو، 
كاتێكدا  لە  ئەمە  بۆ...  بۆ  قاهیرەو  بۆ  ئەستەنبول،  بۆ  غەزە،  بۆ  سەركەوتنە 
رێك هەر لەو وەختەدا ئۆردۆگان لە دۆسێی موبارەكدا لێدوانێكی دا بۆنی نەك 
پشێوی دیموكراسی، بەڵكو بۆنی دەستتێوەردانی ناوخۆیی لێ دەهات. كەچی 
هەر لەولاشەوە لەلیبیا رۆژێك وەفاداری خەڵاتی جیهانی مافی مرۆڤ بووە 
كەقەزافی پێی دابوو، رۆژێكی تریش داود ئۆغلۆی دەناردە بنغازی. لەنێوان 
ئابووری هەبوو كە هی ملیۆنان  بەرژەوەندی  تەرابلوسیشدا كۆلێك  و  بنغازی 
دۆلار وەبەرهێنان و هەزاران دەرفەتی گوزەران و قووتی ژیانی خێزانە توركییەكان 
بو. توركیا لە گۆڕەپانی لیبیا لە یاریكەرێكی لاوەكی زیاتر هیچی تر نەبوو، 

بۆیە هەرزوو وزەی خۆی دایە دۆسێكەی سوریا.
 دۆسێی سوریا بۆ توركیا كابووسێكی گەورەیە، خەونی لەچاوی ئەردۆگان 
خەریكە  دەردەكەوێت  وا  وەختێك  كەمەندكێشە  فاكتەرێكی  سوریا  تۆراندووە. 
بەتایبەتی تریش سوننەی ئیخوان موسلمین حوكمی بەشار  سوننەی زۆرینەو 
ئەسەد ژێراوژێر دەكەن. دەمێكی تریش سوریا تۆپەڵێك كێشەی دواخراوە وەختێك 
لە  سەنگیان  كەدەیانەوێت  دەكات  قامشلۆ  خۆمەڵاسدراوەكانی  كوردە  سەیری 
رووداوەكاندا هەبێت و بەشیان لەدەسكەوت مسۆگەر بكەن. ئەو هێشتا لەزامی 
كوردی عیراق دەربازی نەبووە وا كوردی سوریاش خۆدەنوێنن. لەنێوان ئەم دوو 
حاڵەتەشدا دۆخێك هەیە لە زۆرخایەنی بەهاری سوریاو سۆزێك بۆ جاران كە 
ئۆغلۆ بە حیكمەتی خۆی توانیبووی بەرەی سوریاو بەشار ئەسەد بۆ توركیا 
زامن بكات. مەترسی گەورە بۆ سەر توركیا ئەوەیە لەناو هەموو وڵاتانی بەهاری 
عەرەبیدا توركیا تەنها رۆڵی سەنگینی لەدۆسێی سوریا پێ بەخشراوەو كەچی 
ئەم دۆسێیە رۆژ لەدوای رۆژ ئاڵۆزتر دەبێت. دەنا وەكتری لە دۆسێی یەمەن، 
تەنانەت لەوەی میسرو تونسیش توركیا بەشدارێكی راستەوخۆ نەبوو، مەگەر 
حوكمڕانی״ئیسلامییەكان  ״سەركەوتووی  مۆدێلێكی  وەك  ناوی  نەبێت  لەوەدا 
و  كرد  میسری  سەردانی  ئۆردۆگان  خەیاڵەوە  بەو  دەزرنگێتەوە.  لەگوێدا 

بەپێشوازییەكی گەورەو دڵساردییەكی گەورەترەوە هاتوچوو. لەتونس بەشداری 
هێمای  قیبلەنوماو  كردبوویە  بۆرقێبە  كە  كرد  ئەتاتوركی  مۆدێلی  لەناشتنی 
نموونەی  تونسی كە  نەهزەی  پارتی  راشد غەنووشی سەرۆكی  دایە  گەرمی 
بەم  )ئەتاتۆرك(  جاران  توركەی  ئەو  و  بكات  رەچاو  توركیا  دادوگەشەپێدانی 
دیپلۆماسیانە  جوڵە  ئەم  ئایا  بەڵام  بگۆرێتەوە.  )ئەردۆگان(  ئێستا  توركەی 
دەتوانن دیوی بێ مۆراڵی سیاسەتی توركیای ئۆردۆگان بشارنەوە؟ لەمیسرو 
سوریا دەنگی دلێر بێت لەسەر دیموكراسی و ئازادی و مافی میللەتان كەچی 

لەدیاربەكر ئەوە بكات كەخۆی بەرهەڵستی دەكات؟
ئێرانیش لەم هەڵسەنگاندنە بەدوور نییە، ئێران چەپڵەی بۆ كەوتنی موبارەك 
و بن عەلی لێدا، لە بەحرێن بەجۆش و خرۆشە و لەیەمەنیش دوعا بۆ كەوتنی 
ساڵح دەكات، بەڵام لەسوریا خۆی و هیلالی شیعی خستۆتە كار تا پارێزگاری 
لەحكومەتەكەی بەشار ئەسەد بكەن، چونكە هەم حوكمی بەشار عەلەویی و 
جگە  توركیایە.  دۆستی  ئیخوانی،  سوننی  ئۆپۆزسیۆنەكەشی  هەم  دۆستەو 
لەوەش ئێران هەر لەسەرەتاوە ناسنامەیەكی دیاریكراوی دایە ئەم بەهارە عەرەبییە 
ئەوەی  وەك  بەهارێكە  ئیسلامییە،  بەهاری  بەڵكو  نییە،  عەرەبی  بەهاری  كە 
ئێران لەساڵی 1979دا كردی. ئەمەش هەم بۆ بەخشینی مانایەكی ئیسلامی 
بە رووداوەكان و هەم بۆ دوورخستنەوەی خێوی گواستنەوەی پەتاكە بۆ تاران. 
بەتایبەتی كە دوو ساڵ پێش ئەم بەهارە ئێران خۆی گیرۆدەی دەستی راپەڕینی 
سەوزەكان بوو كە هەمان تەكنیكەكانی شۆڕشی گەنجانی بەهاری عەرەبی بەكار 
دەهێنا. ״ئێرانییە رەسمییەكان״ موجادەلەی ئەوە دەكەن كە وڵاتەكەیان لەشەپۆلی 
ئەوەی  چاولێكەری  هەیە  ئێستا  ئەوەی  چونكە  پارێزراوە،  عەرەبی  راپەڕینی 
جارانی ئێرانە لەساڵی 1979 دا ئیتر خێرە ئەوانە چاو لەمانەی ساڵی 2011 
نەیارەكانی كۆماری ئیسلامیش  ئێرانییە  لەبەرامبەر ئەم جەدەلە  بكەن؟ بەڵام 
دەڵێن ئەوەی ئێران پێیگەیشتووە هەمان ئەوەیە كە رۆژێك لە رۆژان كۆمەڵگەی 
عەرەبی ژێر سایەی حوكمی پێشبینیكراوی ئیسلامییەكاندا پێی دەگات. جا 
ئیتر خێرە دونیای عەرەب بەهەمان رێرەودا بڕوات كە ئێران ئێستا لەناویایەتی؟ 
ئەم دۆخە لە ئینتیقائیەتی هەڵوێستەكان كە لە لایەن كەس و دەستەو گروپە 

بچووكەكانەوە بێت تەنها هەلپەرستی و هەڵبەزو دابەزی هەڵوێستەكانی بەدواوە 
سیاسییەكاندا  بیرەوەرییە  و  لەیاداشت  كە  مۆراڵی  بێ  لە  جۆرێكە  و  دەبێت 
زلهێزە  و  دەوڵەتەكان  لەرەفتاری  بێت  كەبەشێك  بەڵام  دەگیرێت،  لێ  رەخنەی 
و  سیاسی  سەنگەربەندی  و  جەمسەرگیری  ئەوا  نێودەوڵەتییەكان  و  ئیقلمیی 
ئابووری گەورەی لێدەكەوێتەوە. لێرەشەوەیە ئیتر بەهاری عەرەبی لە بۆنەیەكی 
وێستگەیەكی  دەبێتە  دادپەروەرییەوە  و  دیموكراسی  بڵاوكردنەوەی  بۆنخۆشی 
و  كورد  لێرەشەوەیە  قودرەتمەندی.  و  هێز  دابەشی  لە  وەچەرخان  دیكەی 
كوردستانەكەی لەناو گێژەنی ئەم وەرچەرخانەدا ناو و ناواخنی دەكەوێتە نێوان 
و لەچەند ڕیانێكدا دەبێت، داخوا كام رێگا دەگرێ و كێ رێی پێ دەگرێ و 

لەكوێ دەگیرسێتەوە؟ 
تایبەتمەندی تیۆری كارل ماركس لە شرۆڤەی ململانێ  مرۆییەكاندا ئەوە 
)بێگومان  بەریەككەوتن  و  بۆ شەڕو شۆڕ  ئەنگێزەی گەورەیە  ئابووری  نەبوو 
بۆ پێكهاتن و پیلانگێڕی بەرەیەك، یان چەند بەرەیەك، دژی بەرە، یان چەند 
بێت  ئەڵمانییەكە  فەیلەسوفە  داستانەكەی  ئەوە هەموو  ئەگەر  تر(.  بەرەیەكی 

کەواتا ركابەری دیكەی هەر زۆر زۆرە.

شێوەی ململانێكان؟

بزوێنەری  تر،  ململانێیەكی  هەر  نەك  ململانێی چینایەتی  ئێژێ   ماركس 
واتا  بە  ژیانە.  درامای  درێژەبۆوەی  تاڵەدەزووی  و  كۆمەڵایەتی  پەرەسەندنی 
كۆنترۆڵكردنی  بۆ  ململانێدان  لە  سەرەكی  چینی  دوو  دەورانێكا  هەموو  لە 
موقەدەراتە ئابووری و ماددییەكانی كۆمەڵگە لە ئاستی كۆمەڵگە بچووكەكان 

و كۆمەڵگە گەورەكەی مرۆڤایەتیشدا.
لە  دەگێڕن  كۆمبارس  رۆڵی  تر  تاقمانەی  و  دەستە  و  توێژ  ئەو  ئیتر 
ئەوەی  ململانێكەدا،  درامی  پەرەسەندنی  لوتكەی  لە  ناچارن  ململانێكاندا، 
هەر  ״ئاخرین شەڕە شەڕی سەروماڵ״  دەنێ   ناوی  ئینتەرناسیۆناڵی  سروودی 
یەكە لەو كۆمبارسانە ناچارن وەك كەسایەتی دووەمی رۆمانەكان پاڵ بدەن وەپاڵ 
یەكێك لە دوو تەرەفی ململانێكەوە ماركس ئەوەی لەگەڵ زانا و فەیلەسوفەكانی 
تر یەكلاكردبۆوە كە ئابووری پاڵنەری سەرەكییە، بەڵام لەوەدا جیاواز بوو لەگەڵیان 

كە پاڵنەری سەرەكییە بۆ كێ  و كێ ؟ بۆ دوو چینی سەرەكی.
كەس لە بەرەی چەپ لاری نەبوو لەم شرۆڤە چینایەتییە، تەنانەت ئەوانەی 
نەتەوەییدا.  رزگاریی  رێی  لە  خەبات  چەكی  بە  بكەن  ماكسیزم  دەیانویست 
ئیسماعیل  ماركسی،  فیكری  دەركەوتنی  لە  درەنگتر  درەنگتردا،  لەوەختێكی 
بێشكچی، دۆستی بێ  غەلوغەشی گەلی كورد، هەر لە چوارچێوەی قوتابخانەی 
مەسەلەی  ئەوەیە  كورتەكەی  كە  پێشكەشكرد  نوێی  تیۆرێكی  ماكسیزمدا 
نەتەوەییش فاكتەرێكی بەهێزە لە هەڵسوڕانی ململانێدا. تیۆرەكەی بێشكچی 
بەشێك بوو لە مشتومڕی دەورانی شەستەكانی توركیا كە چەپی كەمالیزم لە 

توركیا، بەدەمامكی تیۆری، خۆی لە ئەركە ئینتەرناسیۆنالیستەكانی بەرامبەر 
مەسەلەی كورد لەو وڵاتە دەدزییەوە. بێشكچی ئەو بۆچوونەی لە قاو دەدا كە 
چەپەكانی نەتەوەی سەردەست وەك پاساو بەكاریان دەهێنا بۆ ئەوەی هیچ شتێك 

بۆ كورد نەسەلمێنن.
ئەو تیۆرە لە چوارچێوەی ماركسیزمدا شەهادەیەكی، دڵسۆزانەی توركێك 
ماڵی  ناو  لە  ناوەڕاستدا  رۆژهەڵاتی  لە  نەتەوەیی  پرسی  ئاڵۆزترین  بۆ  بوو 
بۆ  كە  بێگومان  توركیا.  كورد،  نەتەوەیی  دۆزی  حاشالێكەرانی  سەردەستەی 
لە  جــۆرێك  بە  ناتوانرێت  بۆچی  بدات،  دەست  كوردایەتی  پرسی  داماویی 

جــــــۆرەكان گشتگیر بكرێت؟
ماركسییانە  شرۆڤە  ئەم  برینی  بۆ  بپرسن  هەقتانە  ئێستا  بەڵام  دەكرێ ، 

دەكولێنمەوە؟
راستێكەی ئەمەوێت دەستكارییە بێشكچییەكەی ماركسیزم فراوانتر بكەم. 
شتێك كە دەكاتە دەستكارییەكی دەستكاری. بەلانی كەمەوە دەشێ  پاساوی ئەوە 
بدات كە منیش بە هەرحاڵ دەنووسم و خۆ دەبێ  شتێك بڵێم شایانی ئەوەبێت 

خوێنەرانی ئەم سیپارەیە شتێك قەرەبووی خەرجی كاتیان وەربگرنەوە:
جوگرافیای  كاریگەری  و  جیۆپۆلتیك  لەسەر  زۆر  قسەیەكی  ئەمڕۆ 
سیاسیی لەسەر چارەنووسی نەتەوە و میللەتان دەكرێت. زۆر جار ئەم مشتومڕە 
سیاسییە بەرگی دەستەواژە و دەربڕینی لوتبەرزانەی عەقڵانی دەپۆشێت. لە 
راستیدا مشتومڕەكە كۆن و لە مێژینەیە، رەنگە پێش باسوخواسی دەركەوتنی 
ئەدەبیاتی هاوچەرخی ماكسیزمیش كەوتبێت، بەڵام بەرەچاوكردنی ئەوەی جاران 
دەستەبژێرێكی سپێشاڵ و دوورە دەست گفتوگۆی جیپۆلتیكیان دەكرد، دانیشتن 
پێی  ئەوی  و  جیپۆلیتیك  موجەرەدی  هەژموونی  ئاڵۆزەكانی  زاراوە  دیار  بە 
دەگوترێ  جوگرافیای سیاسی و كاریگەرییان لەسەر راكێش راكێشی ململانێی 
دەوڵەتە زلهێزەكان لە ناو خۆیان و لەسەر قەدەری نەتەوە و میللەتانی بەدەست 
پێداوەكان  خوا  دەست  لە  هەر  بوو  فیكری  تیفتیفەیەكی  داماون،  زلهێزەكانەوە 
دەهات، بەڵام لەوەتەی ئایدۆلۆژیایەكی سەنگین نەماوە، كە ئەندێشە و خەیاڵدان 
دەیكرد،  رۆژهەڵات  لە  ماكسیزم  جاران  وەكو  بكات،  كەمەندكێش  خۆی  بۆ 



201

خەریكە كەڵچەری خەواجە وەك بیرۆكەیەكی ئیمپڕیالی ئەوی ماوە لەئاوەز و 
ئەندێشەی دەستەبژێر داگیری دەكات. بە تایبەتی نها كە ئامرازەكانی پەیوەندی 
زانیاری  كە  پەرەپێداوە  بەربڵاوی  میللی  رۆشنبیرییەكی  تۆر  كۆمەڵگەی  و 
بێ   داگیركردنی  كاریگەریش  پلەی  بەهەمان  و  كردووە  ئاسان  دەستخستنی 

مەرجی ئەندێشەی كردۆتە واقیع. ئێستا قسەكردن لەسەر كەمەندكێشی
 جیپۆلیتیك و جوگرافیای سیاسیی لە ئاراستەی رووداوەكاندا خەریكە هیچ 
شوێنێك بۆ خەون و سەرچڵی ناهێڵێتەوە. خەون و سەرچڵی بە تایبەتی لای 
ئەوانەی وا ئەم چیپۆلیتیكەی هەیە و ئەم جوگرافیا و قەوارانەی دابینكراون 
تا  تەگبیرانەی  لەم  زەرەرمەندن  ئەمانەی  ئەوان.  بۆ  نییە  بەسەر  تیا  هیچیان 
ئێستا رەچاوكراوە دەبێ  زۆر سەرسام و مەفتونی ئەم جێگیرییە نەبن كە زلهێزە 
گەورەكان زلهێزتر دەكەن و زلهێزە ئیقلیمییەكانیش زیاتر لە جاران، ملهورانەتر، 
شان بدەنە بەر زوڵم و ستەم و گۆڕینی موقەدەراتی میللەتان. چونكە هیچ 
زوڵمێكی جێگیر تاسەر نابێ، نووسەری ئەمریكایی، باراج خانا، بە بەكارهێنانی 
لەو  رەخنە  نەمری(  )سەرابی  توێنبـی  ئەرنۆڵد  مێژوونووسی  دەستەواژەیەكی 
دیدە نەشئەبەخشەی زلهێزەكان دەگرێت كە وا دەزانن هەموو زەمانێك بۆ ئەوانە 
)ئەوەتا ئەمریكاییەكان پێیانوایە، یەكەمین ئیمپراتۆریای جیهانن، لە كاتێكدا دوا 
ئیمپراتۆریا كە خۆری لێ ئاوا نەدەبوو و زۆر لەوڵاتانی جیهانی خستبووە ژێر 
قەڵەمڕەوی خۆیەوە بەریتانیای مەزنە. لە سایەی سیستمی نوێی جیهاندا كە 
داگیركردنی وڵاتانی تابۆ كردووە، ئەمریكا ناتوانێ، یەكلایەنە، بەرژەوەندییەكانی 

خۆی لە سەرتاسەری جیهانی ئاوەداندا بسەپێنێ()1(.
دەبێ  لە بیرمان بێت كە عادەتەن تیۆرییە رۆژئاواییەكان بۆ پاراستنی تەناهی 
و  موقەدەراتەكان  دابەشی  بەگوێرەی  هەیە  ئێستا  دونیایەی  ئەم  جێگیریی  و 
رەچاوكردنی بەشی یاریدەدەرە پلە دووەكان )لێرە زلهێزە ئیقلیمییەكان شاگردی 
زلهێزە گەورەكانن( شقڵی گرتووە و لەهەر دەورانێكدا قاڵبەكە بەو شێوەیە كۆنكرێت 
دەكرێت كە خۆیان دەیخوازن ئەوا ئەگەر زەرەرمەندە پلە سێ  و چوارەكان تەكانێك 
)زلهێزە  شاگردەكان  بەشی  لە  نزیك  و  زیاتر  پریشكی  بەشی  دەتوانن  و  بدەن 

ئیقلیمییەكان( گلبدەنەوە.

لەبەر ئەوە پێشنیازی ئەوە دەكەم فاكتەری ناسنامە و جیاوازی كەلتوورەكان 
بە دەوری خۆیان ببنە فاكتەری كەمەندكێشی گۆڕانكاری لەسەر شانۆی جیهان 
دەستكەوتەكاندا.  و  بەش  و  موقەدەرات  دابەشكردنەوەی  سەرلەنوێ   لەوەختی 

شتێك لە بابەت دەستكارییەك بۆ دەستكارییەكەی بێشكچی.
 ئێوە تەماشاكەن روسیا بە چ تینوتاوێكەوە شەڕی دەستبەردار نەبوون لە 
چەچان و نفوزی خۆی لەوێ دەكات. ئەمە قەدەرێكی سیزیفییە كە وڵاتەكەی 
ژێر  بكەوێتە  ناوبانگیشی  ئەگەر  تەنانەت  بێت،  دەستبەرداری  ناتوانێ   لەنین 
مەحەكەوە، تەنانەت ئەگەر لە قەومانێكی وەكو ئەوەی قوتابخانەكەی )بیسلان( 
لە ساڵی 2004دا سێسەد وپەنجا منداڵی چاو گەشی روسی لەدەست بدات و 
حەیای بچێت لە تەكنیكی بەرەنگاری تیرۆردا. نووسەری كتێبـی )روسیای 
پوتین(، خانم لیلیا شیڤستۆڤا، بەتەوسەوە لەو بێ پەرواییەی روسیا لە دۆسێی 
شتانە  ئەو  هەموو  روسی  رژێمی  دەچێت  )لەوە  دەدوێت:  هەستیاری چەچان 

بكات كە وا لە چەچان بكات قینی زیاتری لە روسیا بێت()2( 
كەلتووری  قەدەری  و  ناسنامە  لە  واز  دەتوانن  چەچانەكانیش  ئایا  بەڵام 
خۆیان بێنن؟ بێگومان نەخێر . ئەم میللەتە نەگبەتەی لە زەمانی شێخ شامل، 
خەباتی  دۆداییف  جەوهەر  زەمانی  تا  قوقاز،  نەهرییەكەی  عوبەیدوڵڵا  شێخ 
خوێناوی كرد و دەربەستی ئەنفال و راگوێزانەكەی ستالین نەهات، بێگومان 
دەربەستی روسیای رۆژ نایات كە تارماییەكی رەشوسپی سۆڤێتەكەی جارانە. 
لەهەر دەرفەتێكدا بڵێسەی ململانێ تاو بداتەوە ئەوان ئامادەن. ئەحمەد قادیرۆف 
سەركردەی چەچان، كە دوایی دایە پاڵ روسەكان و بووە سەرۆكی جێپەسەندی 
مۆسكۆ لەچەچان، قسەیەكی جەرگبڕی كرد كە دوای فەوتانی مەعنەوی و 
ماددی خۆشی )لە ئایاری 2004 تیرۆركرا( بۆ ئەم ململانێ قەدەرییەی چەچان 
و روسیا دەست دەدات )یەك ملیۆن چەچانی و سەدو پەنجا ملیۆن روسی هەن، 

ئەگەر هەر چەچانییەك سەدو پەنجا روسی بكوژێت، ئەوا سەردەكەوین()3(.
خەباتی ئیگۆرییەكان و تبتییەكان لە چین، لە دژی بەچین كردن )چیناندن( 
و بە هانكردن )نەتەوەی زاڵ لە چین( هەروا درێژەی دەبێت وەك خەباتێكی 

نەتەوەیی و جیاوازی كەلتووری.

داگیركەر  و  نەیار  لەگەڵ  ئاینیدا  جیاوازی  لە  ئاین  فاكتەری  بێگومان   
رۆڵی ئەنگێزەیەكی كەلتووری دەگێرێت بۆ پاراستنی ناسنامە وەك لە چەچان 

دەیزانین، یان وەكو لای تبتییەكان كە ئەمە ئاماژەیەكێتی:
نووسەر میانگ شایا لە كتێبـی سەرگوزەشتەی پەسەندكراوی دالای لاما، 
سەركردەی رۆحی و سیاسی تیبتییەكان، دەڵێت: )ماوو هاوڕێكانی لە حزبی 
چنگی  لە  تیبت  پێویستە  كە  وابوو  باوەڕیان  فیعلی  بە  چین  كۆمۆنیستی 
پیاوانی ئایینی بوزی دەرباز بكرێت و تیبتییەكان لەژێر دەستیی چەند سەدەییان 
قوتاریان بێت، ئەوانە زۆر گوێیان بەو راستییە سادەو ساكارە نەدا كە تیبتییەكان 
خۆیان هیچ لارییەكیان لە بەردەوامی مانەوەی ئەو سیستمە سیاسییە ئاینییە 

نییە كە چەند سەدەیەكە خۆی ڕاگرتووە()4(.
رۆژهەڵات  توركستانی  )لەپایتەختی  هەیە:  ئیگۆرییەكانیشمان  نموونەی 
بەكاتی  نابەدڵییەوە  بە  موسڵمانەكان  دەستی  سەعاتی  چینە،  لەبندەستی  كە 
زوو  هەرێمە  لە  یەكێكە  پایتەختەكەیان  هەرچەندە  دەكرێت...  قورمیش  پەكین 
گەشەكردووەكانی چین، بەڵام خەڵك لەوێ بەسەلاموعەلەیكی موسڵمانان سڵاو 
لە یەكتری دەكەن()5(. شتێك لەبابەت ئەمەی تیبت لە چەچانیش روویدا: وەك 
بەرپەرچدانەوەیەك بۆ بۆنە و یادە روسییەكان، كۆماری چەچان كاتژمێری خۆی 
بەگوێرەی كاتی ناوخۆیی گرۆزنی رێكخست، ئەوی پێیان دەگوت: قورمیشی 
بوو لەمۆسكۆ. هەروەها  نیشانەی سەربەخۆیی و خۆجیاكردنەوە  دۆداییف كە 
كۆماری سەربەخۆ لەجێی یەك شەممەی پشووی كریستیانەكان، رۆژی هەینی، 

رۆژی پیرۆزی موسڵمانەكانی كردە پشوو)6(.
 ئەوەی وا دەكات ئەم ئاینە لە ئەیقۆنەی پاراستنی جیاوازی كەلتووری و 
ناسنامەوە ببێتە خاڵی گرژی توندوتیژیی ئوسوڵی، درێژەكێشانی ململانێكە و 
وەرگۆڕانێتی بۆ تیرۆری ئیسلامی سیاسیی. هەروەها خۆ دزینەوەی دەوڵەتە 
ئیمپراتۆرییە بەرپرسەكانە لە ئیستیحقاقی چارەسەری كێشەكان. ئەم كێشانە هەر 
بە گەشەی ئابووری، وەك لە توركیا بۆ پرسی كورد بانگەشەی بۆ دەكرا، یان 
بەشارستانیكردن، وەك لە تیبت و چەچان باسی لێوە دەكرێت، چارەسەر نابن، 
بەوەش چارەسەر نابن مشتومڕە لوتبەرزەكانی خەواجە تازەكانی رۆژئاوا رەقوتەق 

لەسەر چیپۆلیتیك و مۆنۆپۆلە گەورەكانی بازاڕ و نفوزی سیاسیی بێن و پرسی 
جیاوازی  مەسەلەی  و  نەتەوایەتی  مەسەلەی  كەلتووری،  جیایی  و  ناسنامە 
رەوتی  ئەو  دەبێتە  ناكاو  لە  ناسنامە  پرسی  ئەگینا  لێوەوە.  ژێر  بخەنە  ئاینی 
پێشی كەروێشكی  بە خنەخنی خۆی  دەكرێت،  باس  لە حیكایەتدا  كیسەڵەی 

عەقلانیەت و جیپۆلیتیك دەداتەوە.
بێگومان لێرە مەسەلەی ناسنامەی نەتەوەیی بە مانا رەگەزییە هاوخوێنییەكەی 
ناڵێین، بەڵكو بە مانای هەستكردن بە )یەك ناسنامەیی و یەك چارەنووسی( 
لوتبەرزەكانی  راپۆرتە  بڕیار بەدەستانی دونیا هەر  دەیڵێن. لە دۆخی وادا كە 
هاوشێوەی )گرایسیس گروپ( بخوێننەوە لەباری دایە ببێتە پاژنەی ئەخیل كە 

سەری هەموو دەسكەوتەكان بخوات.
پرسی  نەتەوەیی  ئەندێشەی  نووسەرێكی  كە  بەرچاوتان  بێتە  سەیر  رەنگە 
ناسنامەی نەتەوەیی هاوشانی جیاوازی ئاینی دابنێت و نموونەی چەچان و 
تیبت لەگەڵ ئەو كوردە دابنێت. راستێكەی تەڵەكەبازانی رەوتێك لە ئیسلامی 
سیاسی، كەدەخوازن خەباتی میللەتانی موسڵمان لە ڕێی پاراستنی ناسنامەو 
ئاینیاندا وەك جیهادی رەوتی ئیسلامی سیاسی وێنا بكەن، نابێ وەك كڵاوێك 
لە  درەوشاوەیە  خاڵێكی  داگیركەردا  لەگەڵ  ئاینی  جیاوازی  سەرمان.  بچێتە 
لیستیی خۆ جیاكردنەوە لەگەڵ دایگركەردا. تەنانەت ئەگەر ئەو جیاییە ئاینییە 
بەری  لەچەچان(.  پاسیف  شامیل  نمونەی  )لە  توندڕەوی  بۆ  بكێشێت  سەر 
چواردەساڵ گوتبووم )فاكتەری ئاین وەكو پێشینەیەكی رۆحی و رۆشنبیری 
نەك وەكو پرۆژەیەكی ئوسوڵی، توانیی پەرژینێك لەنێوان چاچان و بێگانەی 
و  ئامادەباشی  نەتەوەییدا حاڵەتی  لەپاڵ فاكتەری  تاوەكو  بكا  دیاری  نەیاردا 
جۆشدانی میللی بسازێنێ. نەبادا ئەو فاكتەرە نەتەوەییە فریای ئامادەباشی 
جۆشدانەكە نەكەوێ. لە ئەزموونی دوورو نزیكی خەباتی گەلاندا فرە نموونەی 
وا هەن وەكو رۆڵی فاكتەری مەسیحی لەرزگاربوونی گەلانی بەڵقان لەدەست 
جەزائیر  لەرزگاربوونی  ئیسلامی  كەلتووری  رۆڵی  و  عوسمانییەكان  ستەمی 
نەتەوەیی  خەباتی  مەگەر  ...هتد()7(  و  فەرەنسییەكان  داگیركەرە  لەدەست 
لە  ئەمە  ئایا  نەتەوەیی؟  توندڕەوی  بۆ  هەندێكجار،  نەكێشا،  خۆشمان سەری 

ڕەوایی خەباتەكەمانی كەم كردەوە؟ 
 لەراستیدا لەحاڵەتی نەتەوە بندەستەكانیشدا، ئاین، وەك فاكتەرێكی جیاوازی، 
دیاری  رۆژنامەوانی  سپیرستاد،  ئەسنی  خانم  دەگێڕێت.  جاویدانی  رۆڵێكی 
خاوەن كتێبـی )فریشتەی گرۆزنی( نموونەیەكی سەرنجڕاكێش لەسەر جەوهەر 
دۆداییف سەركۆماری چەچان و سەركردەی شەهیدی شۆڕشەكەیان دەگێڕێتەوە، 
وەختێك لەزمانی دۆداییفەوە دەڵێت: )ناچارتان كردین كەببینە كۆمەڵگەیەكی 
ئیسلامی( ئینجا نموونەیەك باس دەكات كە چۆن لەكۆبوونەوەیەكدا دۆداییف 
گوتویەتی پێویستە موسڵمانان رۆژی سێ جار نوێژ بكەن، یەكێك پێی وتووە 
بە پێی شەرع فەرزی ئیسلام پێنج فەرزە. دۆداییف جوابی داوەتەوە: دە با پێنج 

فەرزبێت، ئەمە هەر باشترە!)8(
ئێژم  هاوەڵەكانم  لەگەڵ  كەركوكدا  دۆخی  هەڵسەنگاندنی  لە  جار  دەمێك   
نەتوانێت  توانایەی ئێستایەوە  بەم وزەو  بزوتنەوەی ناسیۆنالیستی كورد  ئەگەر 
شەرەفمەندانە  رێككەوتنێكی  بگاتە   ، یان  بكات،  چارەسەر  كەركوك  پرسی 
لەگەڵ حكومەتی عیراق كە ویستە نەتەوەییەكانمان لە كەركوك دابین بكات. 
لە دەیەی داهاتوودا، لە عیراقی وەك خۆی ماوەدا، عیراقێك شیعە تێیدا زاڵە 
و سوننەی عەرەب لاواز بوو بن، پرسی كەركوك دەبێتە ناونیشانی خەباتی هێزە 
ئیسلامییەكانی كوردستان، چونكە نە كوردستان دەستبەرداری كەركوك دەبێ  )با 
بزووتنەوە ناسیۆنالیستەكەش شكست بخوات( و نە ئیسلامییەكانی كوردستانیش 
دەستبەرداری كارتێكی وا بەهێز دەبن بۆ دەرخستنی جیاوازی خۆیان لەگەڵ 
مێژوویی  تەجرەبەگەلێكی  چونكە  داهاتوودا.  دەیەی  لەو  حكومڕان  شیعەی 
لەگەڵ  بندەست  نەتەوەیی  جیاوازی  و  نەتەوەییەكان  داخوازییە  دەریانخستووە 
نەتەوەی سەردەستدا وەك دۆناودۆنە و ئەو رۆحە ناسیۆنالیستییە لەبەرگێكی 

سیاسیی جیاواز جیاوازدا خۆی نمایان دەكات.
دەركەوتنی  راستیدا  لە  بكەین.  ئێران  كوردستانی  ئەندازە سەیری  بەهەمان 
ئیسلامی سیاسیی لەوێ  تەنها بەرهەمی تۆویی چێنراوی مامۆستا ئەحمەدی 
مەفتی زادە )1933-1993(، یان بەرهەمی خۆخلافاندنی كۆماری ئیسلامی 
رۆژهەڵاتی  لە  سوننەتی  ئیسلامی  دیاردەی  حزوری  ئاستی  لە  نییە  ئێران 

كۆماری  كە  ئەوەشە  فاكتەری  و  فاكتەرە  دوو  ئەم  هی  بەڵكو  كوردستاندا، 
دەركەوتە  ئەم  و  شیعەگەرێتی  تەرزی  لەسەر  ئیسلامییە  ئێران  ئیسلامی 
مەزهەبییەش جیاوازی كورد لەگەڵ نەتەوەی سەردەستی فارسی و نەتەوەی 
پێكەوە هەڵنەكردن و  بۆ  بۆنەیەك  دەبێتە  دەخات.  دەر  ئازەربایجان  نازكێشراوی 

جیاوازی ناسنامە، یان دووقاتكردنی تایبەتمەندێتی ناسنامە. 
ئەم جۆرە ئایندارییە، وەك رەوتی ئاینی بێوەی خۆی بنوێنێ  یان وەكو رەوتی 
لە چوارچێوەی  ئیسلامە سیاسییەی  لەو  جیاوازە  كەمێك  ئیسلامی سیاسیی 
وڵاتێكدا یان كۆمەڵگەیەكی سیاسیی دیاریكراودا خۆی بنوێنێ . جا ئەم وڵاتە 
وڵاتێكی خاوەن سەروەریی سیاسیی بێت یان، وەكو هەرێمی كوردستان، نیمچە 
رووی  لە  بێت.  بەخۆی  تایبەت  سیاسیی  پڕۆسەی  خاوەن  و  بێت  سەربەخۆ 
پرۆسەی سیاسیی و ململانێی سیاسیی و توخمەكانییەوە خاوەنی خودكەفایی 
فاكتەری  رۆڵی  و  ئاینداریی  وادا  كۆمەڵگەی  ناو  لە  ئەگەر  بێت.  سیاسیی 
دین لەبەر فوقر و قەهر، یان هەژاری و بێزاری لە ستەم گەشە بكا و بگاتە 
نموونەی  لە  ئێستا  وەك  ئاینی  توندڕەویی  ئینجا  و  سیاسیی  دینداری  پلەی 
وڵاتانی بەهاری عەرەبیدا دەیبینین، ئەوا لە نموونەی كۆمەڵگە داگیركراوەكاندا 
و  دەكا  خۆش  ئاینی  توندرەویی  بۆ  زەمینە  جوگرافی  خراپی  دابەشبوونی   ،
جا  ململانێكە خۆشدەكات  ناو  بۆ  دەرەكی  ناجۆری  فاكتەری  هاتنی  گەرای 
بە ناوی هاوپشتی ئینتەرناسیۆنالیزمی ئیسلامییەوە بێت یان وەكو دەرفەتێك 
بۆ پركردنەوەی بۆشایی ئەمنی كە جێگە بۆ داڵدەدانی هێزە ئیسلامییەكانی 
قاعیدە و هاو رەفتارەكانی دابین دەكات. ئەمە نەزیری شووم بوو بۆ نموونەی 
وەك ئەوەی چەچان كە روسیا خەمساردی لێ نواند و بە پشتگوێ خستنی 
نەتەوەیی چەچانییەكان دەرگای دۆژخی لە خۆی كردەوە )لەچەچان  مافی 
ئەو  قاعیدەوەو  رێكخراوی  پاڵ  پاڵبدەنە  جوداخوازەكان  ئەوەیە  شت  خراپترین 
كۆمارە جوداخوازە ببێتە پەناگەی تیرۆری نێودەوڵەتی، ئاماژەی واش هەبوون 

كە ئیسلامی میانڕەو و لێبوردە، لەچەچان، بەو ئاڕاستەیە برۆن()9(
دابەش بوونی جوگرافی خراپی موقەدەراتی نەتەوەكان، وەك لە سایكس بیكۆ 
و چەندین رێكەوتنی تردا كراوە، تەنها نابێتە نەفرەتێك بۆ ئەو گەورە پیاوانەی 

مێژوو كە وەك سەرۆكی شارەوانییەكی بەد رەفتار خاك و نیشتمان خەڵكیان دابەش 
كردووە. وەك ستالین لە ناوجەرگەی قرغیزستان، ئۆزبەكستان و تاجیكستاندا 
كردوویەتی كە بەشی ئەمی بە جوگرافیای ئەوی ترەوە گرێداوە وهی ئەویتری 
قەدەرێكی  وەك  نەفرەتە  ئەم  بەڵكو  تریانەوە،  ئەوی  جوگرافیای  دەم  بە  داوە 
توندڕەوی  زەمینەی  لێدێت،  داگیركەریشی  داگیركراو  میللەتانی  ناخۆشی 
ئاینی و ململانێی رەگەزی لەسەر ناسنامە و كەلتوور خۆش دەكات و بەخوێن 
و فرمێسك ئاویان دەدات. ئەگەر ململانێی كۆمەڵایەتی نێوان ئیسلامییەكان و 
نەیارەكانیان بەسەركەوتنی لایەك كۆتایی پێ بێت و لایەنەكەی تر یان دابنیشێت 
بەدیار شكستی خۆیەوە، یان خۆی بۆ دەورانێكی تری ململانێ  ئامادەبكات، 
ئەوا ململانێی ناسنامە هەدادانی بۆ نییە. ئەگەر ململانێی كۆمەڵایەتی وا كە 
رۆڵی فاكتەری ئاینی بەهێز بكات بەگەشەی ئابووری و دەرفەتی دیموكراتی 
هاوكێشەی  لەحاڵەتی  ناسنامە  ململانێی  ئەوا  بكرێت  چارەسەر  یەكسانی  و 
چارەسەری  دیموكراتی  دەرفەتی  و  ئابووری  گەشەی  داگیركەردا  داگیركراو 
ناكات، بەڵكو ئەوانە خۆشیان دەبنە كەرەستە بۆ ململانێكەو دەمەزەردكردنەوەی 
ململانێی ناسنامە. لەم حاڵەتەدا كەمێك پێویستی بە دەستكاری جوگرافیایە، 
كەلی  لە  جیوپۆلەتیكە  لوتبەرزەكانی  خوارەوەی  هاتنە  بەكەمێك  پێویستی 

شەیتانی هاوپەیمانێتیان لەگەڵ بەهێزەكانەدا.
 بەڵێ ناكرێ دەستكاری شاخ و داخ و دەریاكان بكرێت، ئەمە وەك دەستكاری 
كاری خودا وایە، بەڵام دەكرێ دەستكاری سنوورەكان بكرێت كەبەندەكانی خوا 
كێشاویانە چ لەنێوان دەوڵەتەكان و چ لەنێو خودی وڵاتێكدا ئەگەر مرۆڤایەتی 
نها نەفرەت لەهەموو قەتڵوعامەكانی كۆمۆنیزم وفاشیزم ونازیزم بكات، نەفرەت 
لەهەموو تێورە بێ پێزەكانی كۆمسیاری گەل بۆ پرسی نەتەوەیی جۆریف ستالین، 
قێزەونەكانی  كارە  نەفرەتە  ئەو  راستگۆیی  دەرخستنی  بۆ  باشترە  ئەوا  بكات. 

چارەسەر بكرێت.
 ئەوانەی شەو رۆژ نەفرەت لەكردەوەكانی سەددام حسێن دەكەن كە لەعیراقدا 
كردویەتی و بۆ ئەمەش گەلێك جار موزایەدە بەسەر كوردیشدا دەكەن، چاكترە 
لەكردەوەكانی ئەو تەوەللابن، چاكترە دەستبەرداری دەستكاری تەعریب رەفتارانەی 

ئەو بن كە لە سنوورەكانی كوردستان كردویەتی، نەك وەك پیرۆزییەك لەگەڵ ئەو 
دەستكارییە سەدامییەدا هەڵسوكەوت بكەن كە یەكێك لە ئاماژەكانی مەزنی 
خودای بانی سەرە. لەراستیدا دەستكاری وا خوداش دڵخۆش دەكات و ئەوەی 
خواو  خودا،  سروشتییەكانی  دابەشكارییە  بۆ  وەفادار  بەندەیەكی  وەك  بیكات 

خەڵك لەخۆی رازی دەكات.

سەدەیەكی نوێ، ئیستحقاقاتی نوێ؟

لەسەر بنچینەی ئەو دەرهاویشتانەی لە گوتراوەكانی رابردوودا ئاماژەمان 
پێكرد، دەبێ بزانین )بەهاری عەرەبی( وەك رووداوی گەورەی دەستپێكی دەیەی 
دووەمی سەدەی بیستویەكەمین دەروازەی لەسەر ئەم سەدەیە و گۆڕانكارییەكانی 
سەدەو  رێگاوبانەكانی  ئاوپرژێنكردنی  سەدەیە  لەم  یەكەم  ساڵی  دە  كردەوە. 
)11(ی  گەورەی  ڕووداوی  بە  تەنانەت  بوو،  تەختاییەكەی  نەرمانكردنی 

سێپتەمبەریشەوە.
 )11(ی سێپتەمبەر چونكە لەكاتی خۆیدا نەبوو، بۆیە چەند زوو دەنگی 
مەرگەساتە  ئەم  كاڵبۆوە.  كاریگەرییەكەی  و  ڕەنگ  زوو  ئاوەهاش  دایەوە 
ئەمریكییە كە ڕووخانی دوو رژێمی لێكەوتەوە: ئیسلامی تالیبانی لەئەفغانستان 
و ناسیۆنالیستی بەعسی لەعیراق، چونكە رووداوێكی ئەمریكی بوو، بە كایەی 
زیان و كایەی چنینەوەی دەسكەوتەكانی تۆڵە لە تیرۆریستانیشەوە، نەیتوانی 
ببێتە هەژێنەری سەدە، بەڵام توانی لەگەڵا كپبوونەوەی رەهەندە ئەمریكییەكەی 
ئەمریكاو  تۆڵەكردنەوەی  عەرەبی  بەهاری  هەڵتۆقیوی  زوو  ئەنگێزەی  ببێتە 
ناوەوەیەكی  بۆچوونە  گێڕا  ئامادەسازی  و  ئاوپرژێن  رۆڵی  دەركەوتەكانی 
وەزیری  فیشەر  یۆشكا  كە  بوو  ئاستانەیەدا  لەم  نوێ.  سەدەی  راستەقینەی 
دەرەوەی ئەڵمانیا لە حكومەتەكەی گیرهارد شرۆدەر )لەساڵی 2000-1998( 
بە  سێپتەمبەر  یانزەی  دوای  دۆخی  بەڕاشكاوی  سەوز،  حزبی  سەرۆكی  و 
نوێگەری  سوننەتییەكانی  )بنەما  دەڵێ  و  دەزانێ  چۆنایەتی  وەرچەرخانێكی 
لە چارەسەر  بەشێك  نەما()10(، فیشەر  داڕزاو وكەڵكی  لە دونیای عەرەبدا 

كە  شتێك  دەكاتەوە.  كورت  نوێدا  هاوپەیمانێتی  رۆژئاواو  خۆنوێكردنەوەی  لە 
جوڵەی  ڕۆژهەڵاتەوە  لە  دۆخەكە  دەردەكەوێت  وەك  بەپێچەوانەوە  نەداو  ڕووی 
دەرەنجامی  سێپتەمبەر.دەیەیەك  یانزەی  لە  دەیەیەك  دوای  ئەویش  تێكەوت. 
ئەگەرچی  هات  عەرەبدا  نیشتەنی  لە  نوێگەری  بنەماكانی  داڕزانەی  ئەو 
كەرەستەكانی ئەو نوێگەرییەی بە هەموو وردەكارییەكەوە بەكار هێنا. هەر لە 
ئامرازەكانی پەیوەندییەوە )میدیا وفەیسبوك( تا دەگاتە دیاردە سیاسییەكانی 

وەكو خۆپیشاندان و چالاكی مەدەنی. 
سەدەی نوێ خەسڵەتێكی تایبەتمەندییشی هەیە، بیستویەكەمین هەر خۆشی 
با لە چەند دێڕێكیشدا بێت بەنەفەسی هەزارەوە گفتوگۆ  هەزارەی سێیەمە. 
و  مەسیحی  نوێ،  ئاینی  دوو  دەركەوتنی  هەزارەی  یەكەم  هەزارەی  بكەین، 
ئیسلام بوو كە بوونە شەریكە بەشی ئاینەكانی جاران. ترۆپكی ئەو ئاینانەی 
پێش مەسیحی و ئیسلام ئاینی جولەكە بوو كە یەك لە ئاینە زۆرو زەوەندەكانی 
بەنی ئیسرائیل بوو . ئەم ئاینە هی هەزارەی پێش زایینە، ساڵی یەكەمی زاینی 
ساڵی پەیدابوونی شەریكە بۆ سەروەری بەنی ئیسرائیل. هەر لەو هەزارەیەدا 
كەوێستگەی دەستپێكی هەزارەی یەكەمە بەگوێرەی بەرواری زاینی، لەنزیكەی 
ساڵی )611(ی زاینیدا ئاینی ئیسلام پەیدابوو، ململانێی نێوان ئەم سێ ئاینە 

بە چەندەها جۆر لەسێ سەدەی ماوەی هەزار یەكەمدا درێژەی كێشا.
هەزارەی دووەمیش بێ رووداوی گەورە نەبوو، بەتایبەتی رووداوی گەورەی 
دەركەوتنی ئیمپراتۆریای عوسمانی كە شەش سەدەی لە ژیانی هەزارەكە خوارد، 
لە بەرەكەی تریش دەركەوتنی ئیمپراتۆریای سەفەوی كە ئەویش كەمی نەكرد 
پاوانكردو زنجیرەی سەفەوییان  ئێرانیان  تاوەكو قاجارییەكان  لە تەمەن درێژی 
سەرەتاو  جۆاوجۆرەكانی  ئەمارەتە  میراتگری  ئیمراتۆریای  هەردوو  پساند. 
بگری  یەكێكیان  هەر  ئەگەر  دۆخە گیرسانەوە.  لەو  تا  بوون  هەزارە  نێوەندی 
میراتگری وێستگەیەكی پێشووترە هەتا ئەوكاتەی لەم شكڵەی پێی دەڵێن ئێران 

و توركیا نەشونمایان كرد.
رێبازی  كام  داخۆ  دەبێت،  هەزارەی سێیەمیش حیكایەتی خۆی  ئەڵبەت   
لەم  كام  یەكەكانی؟  لەدوای  یەك  سەدە  سەروەری  دەبێتە  فیكری  و  رۆحی 

ئیمپراتۆریایەك جێگایان  بڕدەكەن و چ  تر  ئێستا چەند سەدەیەكی  زلهێزانەی 
دەگرێتەوە؟

 ئەم پرسیارە گەورانە بۆ كوردی داماو نییە كە هێشتا لە مێژوودا، لەساڵی 
دەیەی سەدەكانی مێژوودا جێی نەگرتووە. بۆیە لێرە بەڕەی كورد بەپێی پێوەری 

سەدەكە دەپێوین نەك بەگوێرەی ریتمی هەزارە.
ئەم سەدەی بیستویەكەمینە كێوماڵی كێ دەبێت؟ بەراوردێك لەگەڵ سەدەی 

بیستەمدا بكەین وێستگەو دەرسی سەیرمان فێر دەكات:
ناكۆكی  ئاگری  خۆشكردنی  بە  خۆی  یەكەمی  دەیەی  بیست  سەدەی   
)1914(دا،  لەساڵی  بەتایبەت  دووەمی،  لەدەیەی  نەبرد  زۆری  بەسەربرد، 
كۆڵانی ناكۆكی شەڕی یەكەمی بەرپاركرد. شەڕێك هەموو دنیای تەنییەوەو 
پریشكی بەر كوردستانیش كەوت، سەرتاسەری كوردستان بووە سووتووی ئەم 
تۆفانە، دلێرانی كورد بۆ بەرەكانی جەنگی دەوڵەتی عوسمانی لەگەڵ دەوڵەتە 
گەورەكان بران. بەرەی بەلقان بووە تەونی جاڵجاڵۆكەو دەیان جوامێری كوردی 
لەناوخۆیدا بزركرد. سوپای داگیركەری رووس هاتە مەهاباد كوردەواری ئەتك 
و خاپووركرد، برسێتی و قاتوقڕی سەفەربەلەك سلێمانی داڕزاند.دیاربەكر و وان 
و هەموو وڵاتی كوردستان كەوتنە دەست قەدەری نادیارەوە. سوپای عوسمانلی 
لە سەرەڕێی گەڕانەوەدا تۆڵەی شكستی خۆی لەكرمانجەكانی كورد دەكردەوە.
تەگبیرەكانی دوای جەنگ بە زیانی كورد شكایەوە، نە هێشتیان حكومەتی 
شێخ مەحمود گەشە بكاو نە دەوڵەتە كوردییەكەی ناو رێككەوتنی سێڤەریان 
شێخ  کرابەدارا،  پیرانیش  سەعیدی  شێخ  و  سەربڕی  سمكۆیان  جێبەجێكرد. 
مەحمود نێردرایە مەنفا، شەریف پاشای خەندان سەرگەردان و جەنەراڵ ئیحسان 
جەنگ  پێش  تا  كە  كوردستان  بوو.  ئێران  ئاوارەی  دەردەدارو  پاشاش  نوری 
دووبەشی بن دەستی ئێران و توركیابوو، بووە چوار بەش. بەشی توركیا بووە سێ 

پارچە بۆ سوریاو عیراق و ئەو دوای بۆ توركیا خۆشی .
بۆ  نێوەندێك  بووە  هەڵگەڕایەوەو  قەیسەر  لە  روسیا  دونیاشدا  لەئاستی   
هەرچی  لەنین  كرێكارانی  حكومەتی  سۆڤێتی،  كۆمۆنیزمی  و  سۆشیالیزم 
ئاشكرایان  جەنگ،  دوای  دونیای  لەسەر  هەبوو  زلهێزەكان  نێوان  كەنیوبەینی 

كرد، عوسبەتی ئومەم كە شێخ سەلامی شاعیر ساتێرە شیعرییە بەناوبانگەكەی 
خۆی لەسەر نووسی، وەك سەردەستەی چەتەكان هات بەش و دەستكەوتەكانی 
دابەشكردنەكە  بەڵام چونكە  كرد،  پەخشان  و  تەخشان  دوای جەنگی  دونیای 
شەڕ  كەڵكەڵەی  نوێ  لە  سەر  دۆڕاوەكان،  زلهێزە  بۆ  بەتایبەت  بوو،  ناڕەوا 
سەریهەڵدایەوە. ساڵی )1939( لەكۆتایی نیوەی یەكەمی سەدەدا شەڕ لەنێوان 
ئەم شەڕە سەری عوسبەتولئومەمی  میحوەر و هاوپەیمانەكان سەریهەڵدایەوە، 
خواردو سەرەنجام شتێكی تازە بابەت دروستبوو كە ئەویش نەتەوە یەكگرتووەكانی 
حاڵی حازرە. نەتەوە یەكگرتووەكان بەرهەمی راستەوخۆی دونیای دوای جەنگ 
ئەم  سەرخست.  سەردەستەكانی  و  زاڵم  ئاشتی  بەڵام  هێنا،  ئاشتی  بۆیە  بوو. 
رەفتارانەی ئێستای یوئێن لە پرسی كەركوك هی ئەوەیە ئەم رێكخراوە میراتگری 
كەلتورێكی وا ئیستعمارییە و زۆری دەوێت تا لە بەز و چەوری ئیمپریالیزمی 

قوتاری دەبێت و لانیكەمی پێوەری دادپەروەری لە خۆیدا بەرجەستە دەكات. 
جــــا چۆن خولی یەكەمی جەنگی جیهانی شاهیدی لەدایكبوون و ناشتنی 
تەرز  بەهەمان  جەنگیش  دووەمی  خولی  بوو،  مەحمود  شێخ  حكومەتەكەی 
شاهیدی لەدایكبوون و ناشتنی حكومەتەكەی قازی محەمەد بوو. دەركەوتنی 
كۆماری كوردستان، لە مەهاباد، هیوای بۆ كورد گەشانەوە، لە ناوچوونیشی 
تووشی گرمۆڵەبوونێكی گەورەی كردین. ئیتر مەسەلەی كورد نەفەسی مەزنی 
دەوڵەتی  چوار  لەچوارچێوەی  مەسەلە  چوار  بە  بوو  لەدەستداو  سەربەخۆیی 

داگیركەردا.
 ئەم داهێزرانە نەتەوەییە درێژەی كێشا تا كۆتایی سەدەی بیست. سەرەتای 
دەیەی كۆتایی ئەو سەدەیە، جەنگی ساردی نێوان شەرق وغەربی دونیا، سەفەوی 
و عوسمانلییەكانی سەدەی بیستەم بڕایەوە، بژارەی كۆمۆنیزم چۆكی دادا و 
ئۆردوگا زۆرەملێكانی تێكوپێكدرا. دوای هەفتا ساڵ لە دەركەوتنی یەكێتی 
سۆڤێت كە لە ئۆكتۆبەری )1917( دا نهێنییەكانی رێككەوتننامەی سایكس 
بیكۆی ئاشكرا كرد، ئەم تەجرەبە گەورەیە كەوت و ئاساری لەسەر پاتاری نەما. 
نەبوو جگە لەزیندانێكی  قەڵای یەكسانی و مافی چارەنووسی گەلان هیچ 
جیهانییەی  گردە  ئەو  حەشارداوە،  لەخۆیدا  بیكۆی  سایكس  دەیان  كە  گەورە 

دەزانی  وامان  ئێمە  و  هەبوو  پێی  هیوایان  چەوساوە  میللەتی  سەدان  كوردو 
دەركەوت  گەشەكردن،  و  سەوزەڵانی  كوردستانی  كردۆتە  سووری  كوردستانی 
خۆی قەرزی لەسەرە. رووخانی سۆڤێت رووخانی بەهاو ئایدیۆلۆژیایەك بوو كە 
بە ناوی رزگاری و یەكسانییەوە هاتە دونیاوەو بەو ناونیشانەوە هاتە رۆژهەڵاتی 
״ئیمپریالیزمی  لەناونیشانی  جگە  دەریخست  لەكۆتاییدا  كەچی  ناوەڕاستیش. 

سۆڤێتی״ هیچ تایتلێكی تر ناتوانێ گوزارشتی لێ بكات.
دەوڵەتە  دیموكراسی  و  تەمەدون  ئایدیۆلۆژیای  بیست  سەدەی  سەرەتای 
رۆژئاواییەكان خۆیان لەمەنگەنەی تاقیكردنەوەداو دەركەوت ئەوانە دورشمیان بۆ 

داگیركارییە. وەك لە داگیركردنی كوردستانیشدا بینیمان.
كرابووە  دەورانێك  ئەوی  دەركەوت  دارووخاو  سۆڤێت  سەدەشدا  لەكۆتایی   
بچووككردنەوەی  بۆ  سۆڤێتی  دۆستی  هاو  داگیركەرانی  سیاسەتی  پێخۆری 
بزووتنەوەی  لەناو  بوو  داگیركەران  تەروادەی  ئەسپی  كوردایەتی،  بزووتنەوەی 

كوردایەتیدا.
بۆ  و  كوردستانی  چەپی  خەباتی  نرخكردنی  بێ  بۆ  دەستنیشانكردنە  ئەم 
بەكەمگرتنی پشتیوانی چەپی نەتەوە سەردەستەكان نییە لەكوردایەتی. بەڵكو 

بۆ دانانی رووداوەكانە لەنێو سیاقی مێژوویی دەرس و پەند وەرگرتندا.
شەڕی سارد كۆتایی شەڕی جەمسەرەكانی دونیا نەبوو. ئەمریكا دە ساڵی 
بردە سەر بە نەشوەی سەركەوتنی یەك جەمسەرییەوە كە ماوەی نێوان حوكمڕانی 
سەرۆكی  )1989و-1992(  لە  باوك  بوشی  بوو.  كوڕ  بوشی  و  باوك  بوشی 
بوو  كلینتۆن  بیل  حوكمڕانی  دەورانی  دوو  كە  ناوەڕاستەدا  لەو  بوو،  ئەمریكا 
)1993-2000( ئەم نەشوەیە لەچێوەی گەشەی ئابووری ئەمریكا و زاڵبوونی 
مۆنیكاو  سكانداڵی  حیكایەتی  كە  رێكخرا  ئەمەریكایی  ژیانی  مۆدێلی 
كلینتۆنیشی تێكەوت. ئەم دەیە زۆری نەخایاند كە لەسەردەمی بوشی كوڕدا 
یانزەی سێپتەمبەر ئەوانی لەخەوی خۆشی یەك جەمسەری بە خەبەر هێنایەوە. 
دژی  بوو  خاچپەرستییەكانی  شەڕە   )2009-2000( بوش  دەورانی  دوو  ئیتر 
تیرۆری ״ئیسلامی״. بوشی كوڕ هەشت ساڵ بەدوای ئەوەدا گەڕا داخۆ كام 
خەبەر  بە  یەك جەمسەری  لەخەوی خۆشی  مام سامی  شێرەكەی  بوو  مشك 

هێنایەوە؟ كەچی لە دەورانی ئۆبامای دیموكراتەكاندا مشكەكە دەستگیركرا، 
كاتی دەستگیركردنەكەش ئەوەندە سەمەرە بوو كە هەموو دونیا، بەتایبەتی ئەو 
دونیایەی مشكەكەی لێوە هاتبوو، سەرقاڵی بەهاری خۆی بوو چ ئاگای لە 
بەهاری دەستگیركردنی تیرۆریستەكە، ئوسامە بن لادن، مشکی ئەم گێڕانەوەیە 

نەبوو.
وەختەكە ناقوڵابوو، تا ئەمریكا ئاسەواری )11(ی سێپتەمبەری چارەسەر كرد 
چین و ماچین و بەرازیل سەرەتاتكێی هەڵسانەوەیانە و دەخوازن لەو دەستكەوتانە 

بەشداربن كە سەدەی نوێ لەدەیەی یەكەمیدا لەگەڵ خۆیدا هێناویەتی.
نها ئەم ئیستحقاقاتە تێكەڵی دەرەنجامەكانی بەهاری عەرەبی بووە، بەهار 
جەنگی  تەنها  نەك  كە  پێوەناوە  ملی  رۆمانسییەوە  و  مۆڕاڵی  لەجەنگێكی 
وڵاتێكدا،  هەر  لەچوارچێوەی  بێت  دەسەڵات  موقەدەراتی  دابەشكردنەوەی 
بەڵكو خەریكە دەبێتە جەنگی دابەشكردنەوەی موقەدەرات لەئاستی هەرێمی و 
جیهانیشدا، بەتایبەتی لەبەشی ململانێی شیعەو سوننەدا كە ڕێك ناوچەكەی 

ئێمە دەگرێـتەوەو ئێمە زیاتر لەوانی تر پەیوەندارین بەو ململانێیەوە.
بەنەفەسی  دەكات  پێیوست  نوێ  دۆخی  دەڵێم  مەبەستەوە  بە  ئەوە  لەبەر   
سەدەیەكی نوێ مامەڵەی لەگەڵدا بكەین، هەموو دەورانێكی سیاسی نەفەسی 
خۆی گەرەكە و هەموو ئاماژەكانیش ئەوە دەسەلمێنن كەسەدەی نوێش ئاوسە بە 
چەردەیەك گۆڕانكاری گەورە كە لێرە تا سی ساڵی تر، یان تا نیوەی سەدەكە 
پاوەر و  ئیتر دەبێ  نەتەوەو میللەتێك  ئینجا جێگیر دەبن. هەر  پەرەدەستێنن و 
بەدەست  خۆی  بەشی  ئامانەدا  بێ  جەنگە  لەو  بخاتەگەڕو  خۆی  دەسەڵاتی 
پاراستنی  بۆ  كار  بدات  لەدەستی  دەترسێ  لێی  و  ئەگەر هەیەتی  یان  بێنێ، 
دەكات، یاخود ئەگەر هەیەتی و لەدەستی دێ و ئارەزوو دەكات بەشەكەی خۆی 

فراوانتر بكات.
سەدەی نوێ خەڵكانێكی دەوێت بەنەفەسی شایانی خۆی مامەڵەی لەگەڵدا 
بكەن، نەفەسی بەشداری لە دابەشكردنەوەی موقەدەراتەكانی جیهاندا، بەجیهانی 

رۆژهەڵاتی ناوەڕاستیشەوە.

دیدی پاڵەوانەكانی بەهار

عەرەبیشەوە  بەهاری  دیموكراتخوازەكانی  هێزە  هەڵوێستی  پەنجەرەی  لە 
دەتوانین هەندێك پەرەسەندن و ئاڕاستەكردنی رووداوەكان ببینین.

ئەو  لەئەنجامی  كە  عەرەب  وڵاتانی  دەركەوتووەكانی  هێزە  هەڵوێستی 
لە  كوردستان،  كوردو  مەسەلەی  لە  پێشەوە  هاتنە  جەماوەرییانەوە  بزاوتە 
ئەوان  ئایا  دەربخات،  بۆ  شتمان  زۆر  رەنگە  بندەستەكان  نەتەوە  مەسەلەی 
چۆن لەپرسی نەتەوایەتی ئەو نەتەوانەی لەگەڵ وان دەژین دەڕوانن؟ دونیای 
دونیایەكی  وەك  دەیویست  هەمیشە  عەرەبی  ناسیۆنالیستی  كە  عەرەب 
هۆمۆجین و یەكتا نەتەوەیی وێنای بكات لەناوەوەو لە دەور و پشتیش، پڕە 
لەو كونوكەلەبەرانەی گومان دەخەنە سەر راستی ئەو وێناكردنە یەك رەنگە، 
ئەندێشەی ناسیۆنالیستی شتێك دەگێڕێتەوەو واقیعی هەمەڕەنگی شتێكی 

ترمان بۆ دەسەلمێنێ.
بەڵام لەوەرچەرخان و هەژانەكاندا ئەم وێنەیە تێكدەشكێت. هەرچی لەبن 
كایەیە دێتە سەرەوە، شتەكان بەڕەنگ و بۆی خۆیانەوە دەردەكەون، ئەگەر كار 
بۆ سەركوتانەوەشیان بكرێت كاتێكی دەوێت تاجارێكی تر دەخرێنە ژێر گڵی 
فەرامۆشییەوە. دونیای عەرەبی زیاتر لەیەك سەدەی تەواوە ئیستحقاقاتی 
زۆری لەسەر شانە كە دەوڵەتی مۆدێرنی عەرەبی نەیتوانی چارەسەریان بكات، 
كوردو توركمان و كلدۆئاشووری، ئەرمەن و قبتی، ئەمازیغ و هۆزەكانی نەوبە 
و تەواریقەكان، جنبوییەكانی سودان و شیعەكانی بەحرین و سعودیەو دروزەكان 
و جولەكەو عەلی ئیلاهی، بەهائییەكان و چەندین نەتەوەو ئەتنیك و مەزهەب 

و گروپی دیكە كە لەكتێبەكانی ئەنترۆپۆلۆژیاو ئەنسكلۆپیدیاو فەرهەنگە 
ئیرادەیان هیچ  و  واقیع ماف  زەمینی  لەسەر  بەڵام  ناویان دێت،  قەبەكاندا 

حیسابێكی بۆ ناكرێت.
دەوڵەتی عەرەبی بە سەر چەندین وێستگەی سیاسی گەورەدا گوزەری 
ئیستیحقاقاتی  بە  پەڕینەوەیەكدا دەستی دەستی  لە هەموو  كردووە كەچی 
مافی ئەم هەمەڕەنگییە دەكات، لەئاكامدا سەروەری بۆ سەردەستەكان دابین 
خەباتی  لەوێستگەی  دەدات،  لەقاو  بندەستەكان  رەوتێكی  هەموو  و  دەكات 
زۆر  و  لوبنان  سوریا،  میسر،  عیراق،  لە  نیشتمانیدا  قەوارەی  پێكهێنانی 

شوێنی تر بندەستەكان هاوبەشی تێكۆشان و بەرپرسیارێتیین.
 لە میسر قبتییەكان، شانبەشانی موسڵمانەكان، هاتنە مەیدانی خەباتی 
بیناكردنی دەوڵەتی نوێی میسرەوە، سەعد زەغلول سەركردەی شۆڕشی ساڵی 
)1919( لەمیسر كە سەركردەی رەوتی وەفد بوو دوو باسكی بەهێزی هێنابووە 
نێوەندی تێكۆشینەوە، كە ئەوانیش مستەفا پاشا ئەلنەحاس و مەكرەم عەبید 
بوو، مەكرەم سەركردەیەكی نیشتمانی گەورە بوو كە بێ باسی وی مێژووی 
نیشتمانپەروەرێتی و سەرگوزەشتەی دەوڵەتمەدارانی میسر كەلێندار و كەساس 
سەركوتێك  كۆتوبەندو  لەقاهیرە  نها  سەدە  لەنیو  زیاتر  پاش  كەچی  دەبێت. 
دەخرێتەسەر قبتییەكان لەسەردەمی دەسەڵاتی داگیركەری ئینگلیزدا شتی 

وایان لەگەڵدا نەكراوە.
 لە جەزائیر و مەغریب و تونس ئەمازیغییەكان ناونیشانێكی درەوشاوەی 
وەدەستهێنانی  دوای  كەچی  بوون،  فەرەنسی  داگیركەرانی  بەرەنگاری 
سەربەخۆیی سیاسەتی تەعریب و بەئیسلامیكردن وەك دوو سیاسەتی پەرتكەری 
كۆمەڵە هەمەڕەنگەكان كەتنێكیان كرد نەبێتەوە. لەسوریا كوردەكانی ئیبراهیم 
ئەوە  دوای  وێستگەی  بەڵام  پاكرد،  بەر  سەربەخۆییان  نەبەردی  هەنانۆ 
قەومییەكان دەستیاندایە بێ حورمەتی دەرهەق بەكوردو لەزەمانی بەعسیشدا 
موقەدەراتی  و  زار  و  زەوی  هەللوشینی  نەهەنگی  بووە  عەرەبی  حزامی 

كوردەكانی كوردستانی سوریا.
لە عیراق كورد بەشداری دامەزراندنی دەوڵەتی كرد لە دوو وێستگەی 

دووبارە  ساتەوەختی  و  دەوڵەت  دامەزراندنی  سەرەتای  جیاوازدا،  لێك 
خوێی  بۆ  عیراقی  )هاووڵاتی(  وەكو  كورد  لەیەكەمیاندا  دامەزراندنەوەی. 
بەناسنامەی  كورد  دووەمیاندا  لە  چونكە  بەڵام  پێدرا،  پلەوپایەی  چێشت 
دەگرن  لێ  پاشقولی  بەڵام  باشە،  بەشی  مەیدان  هاتە  خۆیەوە  كوردایەتی 
لە  لەكاتێكدا  ئەمە  ببێت.  لەداخوازییەكانی جێبەجێ  ئەوی ماوە  ناهێڵن  و 
درێژترین بەهاری عەرەبیدا كە بریتییە لەخەباتی دەیان ساڵەی ئۆپۆزسیۆنی 
نێوان )2003-1991(،  ماوەی  بەتایبەتیش  بەعس،  رژێمی  عیراقی دژی 
پاشەكشێمان  دەخوازن  عیراقییەكان  لە  بەرچاو  بەشێكی  هێشتاش  كەچی 
دیموكراتییەوە  خەباتی  تەجرەبەی  ساڵ  بەدەیان  بكات.عیراقییەكان  پێ 
كورد  كەنیونەی  لەدڵیان گرانە  هێشتاش  بەعس  دیكتاتۆری  رژێمی  دژی 
بەتەواوەتی بسەلمێنن، داخۆ دەبێ هێزە دەركەوتووە تازەكانی بەهاری عەرەبی 

چۆن لەپرسی كەمینەكانیان بڕوانن؟ 
كێشەی دیموكراسی لەدونیای عەرەبدا، كێشەی دادپەروەری كۆمەڵایەتی 
عەرەبی  بەهاری  سەرەكییەكانی  پاڵنەرە  عەرەبدا،  لەدونیای  ئابووری  و 
لەبەرامبەر  بوو  عەرەب  دونیای  میللەتانی  كۆمەڵگەو  هەڵسانەوەی  و 
رووبەڕووی  مۆراڵییەوە  لەڕووی  پاڵنەرە  ئەم  ئێستا  رژێمەكانیاندا. 
تاقیكردنەوەیەكی سەخت دەبێتەوە، ئەگەر ئەوان بەگاڵتەیان نەبێ دەبێ دونیای 
دونیایەكی  دیكتاتۆرەكان  پەیكەری  خستنی  تەپوتۆزی  نیشتنەوەی  دوای 
دڵنیاكەرەوە بێت بۆ كەمینەكان، هەتا تەنانەت بۆ ئەوانەی لەدوو ئاڕاستەدا 

بەگومان بوون لەجولەی بەهاری عەرەبی:
-ئاڕاستەی یەكەم: ئەو كەمینانەی، بەسەلیقەی كەمینە لەداكۆكیكردن 
لەبونیان، ناچار بوون هاوپەیمانی رژێمە دیكتاتۆرییەكان بن بۆ دابینكردنی 
زیانەكانی  و  ئەزێت  دوورخستنەوەی  بۆ  جار  هەندێك  تەنانەت  یان  بونیان 
لەگەڵ  قیبتی  وەك  كەمینەكانی  هاوپەیمانێتی  بزانین  پێویستە  دیكتاتۆر. 
رژێمی موبارەك جیایە لە هاوپەیمانێتی سوننە لەگەڵ بەعسی عیراق، یان 
عەلەوی لەگەڵ بەعسی سوریا. قبتییەكان بۆ كەمكردنەوەی زەرەرێك كە 
هەر لێیان كەوتووە بوونە هاوپەیمانی موبارەك و ئەم دۆستایەتییەیان زیانی 

نەبووە بۆ تێكرای میسرییەكان.
بەهارەكە،  لە  نەكرد  بەشدارییان  كەمینانەی  ئەو  دووەم:  -ئاڕاستەی 
خەسڵەتێكی  ویستیان  تەنانەت  یان  كەوتن  درەنگ  یان  بوون،  دوودڵ  یان 
تایبەتمەندی خۆیان بدەنە بەشدارییان لە بەهارەكەدا، چەپكە گوڵێكی جیاواز 
بن لەباخچەی بەهارەكەدا، ئەمانە نابێ لەچاوی زۆرینەی بەهارخوازانەوە 
كەمینەكان  جومگەییدا  خەسڵەتی  لەگەلێك  راستێكەی  بكرێن.  سەیر 
و  كەمینەكان  هەم  ئەگەر  لەزۆرینەكان،  هەیە  جیاوازیان  تەواو  چیرۆكێكی 
هەمو زۆرینەكان لەو خەسڵەتە جیاوازانە، لەدوو چیرۆكی جیاواز، نەگەن، 

تووشی بەریەككەوتنی دژوار دەبن.
بــــا سەیرێكی چیرۆكی جیاوازی كـــورد لەسوریا بكەین:

راپەڕینی  ناو  هاتە  بەگیان  و  بەدڵ  لەسوریا  كورد  نموونە،  بۆ  هەر   
ئاشتیخوازانەی گەلی سوریاوە، كەچی لە چالاكە سیاسییەكانی نەیارانی 
بەعسی ئەسەد، لە دەرەوە، كورد بە ئۆپۆزسیۆنی پلە دوو تەماشاكراو گەیشتە 
رەوەندی  وەك  سیاسی  بەئەنقەستی  یان  بێت  زمانەوانی  هەڵەی  بە  ئەوەی 
دیموكراتخوازەكانی  سایەی  لە  ئەمانەش  كران.  ناوزەد  لەفەرەنسا  ئەفریقی 
رێی  تیشكی  هیچ  ئیخواندا  ئیسلامییەكانی  و  غەلیون  بورهان  دۆستی 
هەینی  دەیان  لە  نییە  بەس  ئەوە  نین.  پێكردن  متمانە  و  هاوپەیمانێتی 

خۆپیشاندانەكاندا هەینییەك بەناوی )ئازادی(یەوە ناو بنرێت.
 ئەم رەفتارانە هەڵوەستەیەكیان بەكوردی ئەو وڵاتە كرد: شەراكەت وەك 
بێ  دەستكەوتانەشەوە  هەموو  بەو  هێشتا  كە  ڕاستە  عیراق  كوردی  ئەوەی 
لەچاو زۆرینەی  دەبێ كوردی سوریا كە ڕێژەی كەمن  ئەی  نییە،  كێشە 

سوریادا چییان بە نسیب بێت كە ئەمڕۆ ئۆپۆزسیۆنی پلە دوو بن؟
بەهارەكە  لە  خۆی  بەشداری  ئەوێ  كوردی  كرد  وای  دەركەوتە  ئەم   
رانەگرێت، بەڵام تایبەتمەندی كوردی پێ بدات. تایبەتمەندییەكی بە ئاگاوە 
كە ״ئەسەد״ی بەعس و ״ئەسەد״ی ئیسلامی سیاسیی كەمێك وەك یەك بن 
بۆ ئەوان. ئەمەش سیاسەتێكی دروستە بۆ كورد، هەروەها بۆ دیموكراسی 
كەمینەكانیش كە ئەوانیش هەقی بەهاریان هەیەو كەس ناتوانێ لە كۆڕی 

راستییەکەی  بكات، خۆی  بە سەردا  دیموكراسیدا موزایەدەیان  بۆ  خەبات 
ئەوان درەنگ هاتوون و كورد دەمێكە لەمەیدانەكەدایە!

 گومانكردن لەهەڵوێستی بەهاری عەرەبی تۆمەتباركردنێكی پێشوەخت 
نییە، ئیدیعای خوێندنەوەی ناو لەپی ئایندەی بەهارخوازانی عەرەبیش نییە، 
لەگەڵ  كەمینەكان  و  كورد  رابردووی  تەجرەبەی  تۆماری  یەقینی  بەڵكو 
جیاجیاكانی  لەوێستگە  سەردەستەكان  نەتەوە  رابردووی  دەیەی  چەندین 

مامەڵەیاندا:
-لە كایەی دیموكراسی و هاونیشتمانیدا.

-لە كایەی سۆشیالیزمدا.
- لە كایەی ئیسلامگەرایدا.
-لەمڕۆی دیموكراتخوازییدا.

لەدەمی دیموكراسی و هاونیشتمانیدا، ئەگەر لەكایەی هاونیشتمانی و 
دیموكراسی موجەرەددا سەیری تەجرەبەی كورد لەگەڵ نەتەوە سەردەستەكاندا 
بكەین تاڵی و تفتی دەبینین. دیموكراسی كە حوكمی زۆرینەیە، هاونیشتمانی 
كە نێوەندی كەمەندكێشی هاووڵاتیانە دوور لەناسنامەی نەتەوەییان، ئەمانە 
تێری پێویستییەكانی كوردیان نەكردووە، دیموكراسیخوازان و خاوەنانی نەزەری 
لێوەوە  ژێر  خستووەتە  كوردیان  نەتەوەییەكانی  مافە  پێكەوە  هاونیشتمانێتی 
گوایە تا تەواوكردنی ئەركی راماڵینی داگیركەری بێگانەی رۆژئاوایی نابێ 
ویستە نەتەوەییەكانی كەمینە پێش ویستی نیشتمانی كۆكەرەوەی هەمووان 
ئەو  نیشتمانییەكان چیرۆكی  رەوتە  و  دیموكراسیخوازان  بكەوێت! چیرۆكی 
رەنگە كاڵ و بێ بۆنانەیە كە ڕاستە دژی كورد نەبوون، بەڵام هیچیشیان 
بۆ نەسەلماندووە. موسەدەق لە ئێران چی بۆ كوردی ئەوێ سەلماند؟ عەدنان 
مەندریس چی بۆ كوردی توركیا كردو رەوتی دیموكراتی لەعیراقی پادشاییدا، 

ئەوی لە دەسەڵات و ئەوی لەئۆپۆسیۆن بوو، چی بۆ كورد پێ بوو؟
بەقەدەر  سەرتاسەری  چەپی  چەپدا  ئۆردوگای  و  سۆشیالیزم  لەكایەی 
هەڵمژینی وزەی كورد قەرزی كوردی پێ نەدرایەوە. ئایدیۆلۆژیای چەپ و 
ئەدەبیاتی رەوتی ماركسیزمی سەردەستەكان كوردیان بە بەهەشتی سۆشیالیزم 

خۆشخەیاڵ دەكرد و بانگەوازیان وابوو كورد تەنگ نەزەری نەتەوەیی نەبێت و 
لێگەڕێت سۆسیالیزم بینابكرێت و ئیتر چینی كرێكاری نوێنەری كرێكاری 
كورد  مەسەلەی  ئیمزایەك  بە  تورك  كوردو  فارس،  كوردو  عەرەب،  كوردو 
نەتەوەكان  هەموو  كە  بڵێی  بەكورد  وایە  ئەوە  وەك  یانی  دەكات.  چارەسەر 
چوونە سەر مانگ ئێوە لەسەر زەوی بمێننەوە تا سەروەری خاكی خۆتان و 

میراتگری تەواوی وشكانی و زەریاكان بن.
تێوری ״شیردا بۆ داپیردا״ی چەپی سەردەست نەیتوانی سەد دەرسەد لە 
دۆزی كورددا ماركسی و پێشكەوتخواز بێت و نووسراوەكانی ماركس و لینین 

لەئاستی دۆزی كوردستاندا داماو و داڕزاو بوون.
لە كایەی ئیسلامگەراییدا ئیسلامییەكانی نەتەوەی سەردەست، لەئاستی 
دۆزی كورددا، مێژوویەكی كەمیان هەیە لەچاو ئەوانەی چەپدا. ئەمانیش 
بیانووی  دەكەنە  یەكترن  موسڵمانی  برای  تر  نەتەوەكانی  كوردو  تێزی 
پێچانەوەی مافی كورد. دیدی ئیسلامییەكان دیدێكی تەراویلكەیە، گوایە 
هەموومان موسڵمانین و هەر تەقواو خواپەرستی پلەو پێگەمان جیادەكاتەوە. 
پێوەری  سۆپەر  كورددا  لەئاستی  هەر  سەردەست  نەتەوەی  ئیسلامییەكانی 
ئیسلامی پەیڕەو دەكەن: كورد نابێ نەتەوەخواز بێت و دەوڵەتی بوێت. ئــــــەوە 
هاتنی دەوڵەتی خـــــــــەلافەت دوا دەخات، بەڵام خــــــۆیان وەك سەردەست نەك 
دەوڵەتیان هەیە، بەڵكو ئامادە نین دەوڵەتە قـــــوترییەكانیش هەڵبوەشێننەوە لە 

رێگاو وەك سەرەتایەك بەرەو دەوڵەتی خەلافەت.
 ئەوەتا پێش بیست ساڵ رێنوێنی گشتی ئیخوان موسلیمینی میسر، كە 
باوكی رۆحی ئیخوانەكانی بەهاری عەرەبییە، لێدوانی لەسەر گەلی كورد 
هەبووە و جارێك بە )گەلی باكوری عیراق( و جارێكی تر بە )گەلی ئەكراد( 
ناومان دەبات. بگرە بزووتنەوەی ئازادیخوازی كوردیش وەك بزووتنەوەیەكی 
جوداخواز لەجەستەی عیراقی دەناسێنێ. تەنانەت رێنوێنی گشتی ئیخوان 
پارێزگاریردن لە گەلی كوردستانی باشوور، لەلایەن ئەمریكاو رۆژئاواییەكانەوە، 

وەك دەستتووردان لەكاروباری ناوخۆی عیراق وەسف دەكات)11(
داخۆ ئەم هەڵوێستە لەكوێی هەڵوێستی ئێستایان دایە كە چەپڵەیان بۆ 

دامەزراندنی ناوچەی زۆنی ئارام لەسوریا لێدا گوایە بۆ پاراستنی هاووڵاتیانی 
مەدەنی؟ لەكوێی هەڵوێستی پیاهەڵدانیانە بە شانوباڵی ناتۆ و رۆژئاوا كە 
سەرهەنگ قەزافیان روخاند. ئەو سەرهەنگ قەزافییەی هەڵویستی لەكورد 
زۆر جوامێرانەتر بوو لە هەڵوێستی ئیخوانەكان و رێبەرەكەیان كاتێك گوتی: 
)كوردەكان تووشی سەركوتكردن هاتوون و ئەوان مافی خۆیانە نیشتمانێكی 
سەبەخۆ دابمەزرێنن()12(.لەم نموونەیەدا كامیان زیاتر سەلمێنەری دیموكراتی 

ومافی چارەنووسیی گەلانن؟
تازە  هێزە  كە  نییە  دیار  دیموكراتخوازیدا  ئەمڕۆی  كایەی  -لە 
سەرهەڵداوەكانی بەهاری عەرەب چ دیدێكیان هەیە بۆ دۆزی كورد؟ چونكە 
داخۆ  دیارنییە كە  ئەمڕۆ  دەركەوتووەكانی  هێزە  تەواوی  ئەدگاری  ئەسڵەن 
لاوانی شۆڕشی گۆڕەپانی تەحریرەكان یان هەڵسوڕاوی رەوتە ئیسلامییەكان 
هێزی زاڵن لە ئایندە یان هێزی تر شوێنیان دەگرێتەوە؟ ئەوی دیارە ئەوەیە لە 
چەند گرتەیەكدا گومان و ترسیان خستۆتە دڵی كوردەوە، لەسوریا نموونەیەكە 
كە ئۆپۆزسیۆنەكان چۆن رەفتار دەكەن؟ لەیەمەن كورد نییە بەڵام بۆ پرسی 
سەربەخۆیی یەمەنی باشوور كە جولانەوەیان هەیە و كۆنگرە بۆ خۆجیاكردنەوە 
لەسەنعا دەگرن، ئۆپۆزسیۆنی شۆرشگێڕی یەمەن خۆی لە داوای رەوای 

مافی چارەنووسی یەمەنی باشوور نەبان دەكات.
پێداچوونەوە بە هەڵوێستەكانی ئەو چەند كایەیەدا پێمان دەڵێت كە نیوەی 
یەكەمی سەدەی بیستەم ئێمە بە شوێن وەڵامی ئەو پرسیارەوە بووین داخۆ 
ماركسییەكان چی لەسەر پرسی كورد دەڵێن، ئەوەمان لەبیرخۆمان دەبردەوە كە 
مەسەلەی كورد مەسەلەیەكی بابەتییەو بۆ دەركەوتنی پرس بەكەس ناكات و 

هیچ ئایدیۆلۆژیایەكی نەگەرەكە بۆ خۆنمایشكردن.
كام  داخۆ  بووین  ئیسلامییەكانەوە  بیروڕای  بەشوێن  دووەمیش  نیوەی 

لاپەڕەی قورئان باسی مافی نەتەوەیی و خودموختاری كوردی كردووە؟
قسەی  چاوەڕوانی  بە  بیستویەكەمینیش  سەدەی  نیوەی  زەرورییە  ئایا 

دیموكراتخوازانی تازەی عەرەبییەوە بكوژین؟
دیموكراسی  ئازادی  لەسەر  دەركەوتووەكان  تازە  هێزە  فەرهەنگی  هێشتا 

قەدەرو  بۆ  بكەن؟  چی  ئەوان  ئەی  نەكردووەتەوە،  كەمینەكان  بۆ  سایەی 
ئەجێنداكەمان  دەڵێن  بپرسین  لەوانە  بێڵین؟  بەجێ  زستان  سۆڵەی  سەرماو 
قەرەباڵغە نازانین نۆرەتان كەی دێت؟ ئایا ئێمە نۆرەبڕی بكەین، یان ریزی 

خۆمان جیا بكەینەوە؟
 ئەگەر جیا بین لەبەهار دابڕاوین، یان ئەوان تۆمەتبارمان دەكەن بە بێ 

باری و بێ هەڵوێستی؟.

وێنەكە لەبەرەی كوردەوە

وێنەی پێشهاتەكان لەبەرەی كوردیشەوە پێویستی بە خوردكردنەوەیە. لێرەش 
كارەكتەری  كوردستان،  پارچەی  چوار  هەر  سەرتاسەر،  كوردستانی  كوردو 
سەرەكیین لەوەی تینێكی دیكە بدەن بە رەوشی سیاسی رۆژهەڵاتی ناوەڕاست، 
چەندین لاپەڕەی رابردوومان رەشكردەوە لەسەر ئەوەی ئەوی بەكورد كراوە بە 
ئامادە  چی  لەكایەكەدا  خۆی  كورد  دەبێ  داخۆ  نەكراوە،  حوسێن  و  حەسەن 
بكات؟ چۆن تین دەداتە بەر كوردستان تا لەم وەرچەرخانەدا بە زۆرترین قازانج 
رەچاو  دەستپێشخەری  سیاسەتێكی  دەرەوە، چ  بێتە  زیانەوە  زەرەرو  كەمترین  و 
بكرێت كە سیاسەتێكی ئیجابی بێت بۆ بردنەوە نەك بۆ یەكسانی دەرچوون یان 

داكۆكی لاواز لەوی كە هەیە.
ڕادەی  و  كورد  ״كوردستان״ەكانی  وردتربێـت  رووماڵكردنەكەمان  ئەوەی  بۆ 
ئامادەگییان بۆ تەداروك و تەگبیركردن، بەگوێرەی ئەو دابەشكارییەی تا نها 

هەیە، دەكەینە چەند تەوەرەیەكەوە.

 كوردستانی باشوور )هەرێمی كوردستان - ناوچە دابڕێنراوەكان(
گەورەیە  تەجرەبەی  خاوەنی  كە  دەستپێدەكەم  كوردستانەوە  باشووری  لە 
ئەگەر  بەشە،  ئەم  تەجرەبەكەی  سیاسییدا،  ئەزموونی  و  شۆڕش  لەكۆڕی 
بەدوو بەشی سەرەكی كوردستان: كوردستانی باكوور )كوردستانی مەركەزی(
خۆی  جوگرافیای  لەقەبارەی  بكەین،  بەراوردی  رۆژهەڵات  كوردستانی  و 
و  زۆر  ئازاری  هەم  كە  وابوو  باشوورییە  بەشە  ئەم  بەشی  بەڵام  گەورەترە. 

و  باكوور  بكەوێت. سەدان ساڵ كوردستانی  بەر  ئازادی زۆری  دواجار  هەم 
رۆژهەڵات لەژێر فەرمانڕەوایی قەڵەمڕەوی داگیركەرانی تورك و فارسی بوون، 
ئەم داگیركەرانە داگیركاریی خۆیانیان كردە واقیعێكی داسەپاو و لێنەگەڕان 
داگیركەرانی رۆژئاوایی وەكو ئینگلیز یان فەرەنسییەكان لەئێران و لەتوركیا 
فۆكس  و  بكەن  جێبەجێ  ئەوانیشدا  بەسەر  ئینتداب  سیاسەتی  و  بمێننەوە 
بخەنە مامەڵەیان لەگەڵ كوردستانی بندەستیان وەك لەسوریا بۆ كوردستانی 
لەیەكەمیاندا  ئەوێ و وەكو لە عیراقیش بۆ كوردستانی خۆمان روویدا، كە 
فەرەنسییەكان و لەدووەمیاندا ئینگلیز لەكایەكەدا بوون. لەكوردستانی باشوور 
داگیركەری نوێ، داگیركەری عیراقی، زۆری ویست تا داگیركاری خۆی 
لەعیراق جێگیر بكاو تا سەدامیش لە كوردستان دەركرا )لەراپەڕینی ساڵی 
1991( دا خوێنی ئەم داگیركارییە هێشتا قووڵپی دەداو كورد قەد لەگەڵ 
عیراق ڕانەهات و عیراقیش قەت نەیتوانی ئەوە لەگەڵ كوردستانی باشوور 

بكات كە توركیاو ئێران لەگەڵ كوردستانی بندەستیان كردیان.
كوژراوی  خۆی  باشوورە  كوردستانی  ئەم  وكاولكردنی  سوتان  ئەسڵەن 
خۆی  داگیركاری  كەنەیتوانی  بەعس  عیراقی  تایبەتی  بە  عیراقە،  دەستی 

بەكەرەستەكانی دەوڵەتداریی دوور مەودا جێگیرو نۆرماڵ بكات.
و  پاراستن  بۆ  بێت  پەرۆش  دەهێنێ  كە  هەیە  شتی  ئامادە  )باشوور(ی 
و  بێت  دەسكەوتانە  ئەو  گیرۆدەی  ڕادەیەی  ئەو  تا  نە  بەڵام  گەشەپێدانی، 
ترسنۆكانە  و  دڵەڕاوكێ  سیاسەتێكی  بە  پەرۆشییەكەی  و  بكەوێت  لەپەلوپۆ 
ئەگەر  دەبێتەوە  قات  چەند  ململانێیەدا  لەم  باشوور  هێزی  بكات،  تەرجەمە 
دەستپێشخەرو ئیقتیحامی بێت، بەڵام ئەگەر بە دیار هەرێمی دابڕاو لەناوچە 
ستراتیژییەكانییەوە دۆش دابمێنێ ئەوا یارییەكە دێننە گۆڕەپانییەوە.وەكو تا 
بەهاری  رووداوەكانی  دیاری  بەشێكی  و  تۆپباران  بەشێكی  كە  كراوە  هەوكە 
سلێمانی(  سەرای  دەركی  بەر  )خۆپیشاندانەكانی  كوردستان  )2011(ی 
دیاردەی هێنانی یارییەكەیە بۆ گۆڕەپانی كوردستان. خۆی كوردستانی ئێران 
پاڵێوراو بوو بەهاری عەرەبی لە تارانەوە بخوازێ، كەچی سلێمانی تا گرتی. 
ناگەهان، كەچی جەندرمە  ببێتە بەڵای  بوو دیاربەكری لێ  پاڵێوراو  توركیا 

تۆپبارانی قەندیلی كرد. ڕاستتان دەوێت لەنووسینی سیاسی شێنەییدا دەبێ 
لەناكاوەكانی  ڕووداوە  لە  ناتوانم  بۆیە  بێت،  لەگەڵ  سەندی  بەڵگەو  قسە 
یاریی  ئەگەر  بەڵام  هێزێك،  هیچ  پاڵ  بدەمە  دەرەكی  یاریی  كوردستاندا 
دەرەكی دەستی وەردابێتە ناو یاریی گۆڕەپانی كوردستانەوە بەدڵنیاییەوە ئەو 

یاریكەرە حكومەتی مەكسیك، یان كۆریای باشوور نییە، شوێنی ترە!
بەردەركی  خۆپیشاندانەكانی  لەگۆشەی  كوردستان  رووداوەكانی  باسی 
رووداوە گەرمەكانی  لەدەمی  كورد  لەسەر گرمۆڵەبوونی  بەڵگە  كردە  سەرام 
بیكەمە  كە  باشە  هات،  قسە  قافی  ئیتر  كە  ئێستا  ناوەڕاستدا،  رۆژهەڵاتی 
بۆ  كوردستان  وەڵامدەرەوەیی  مەودای  كوردو  كاردانەوەی  لەسەر  نموونەش 

تەحەدداو هەلومەرجە لە ناكاوەكان.
كە  بكات  زاڵ  ژیرانە  سیاسەتێكی  نەیتوانی  كورد  بڵێم  دەبێ  لەمەدا 
هەلومەرجە  لەم  سەربەخۆیی،  بەرەو  نەتەوەییەكەی،  پرسە  بداتە  ئەولەویەت 
بژارەیەكی  بكاتە  كاریگەر  یەكگرتووی  سیاسەتێكی  نەیتوانی  هەستیارەدا. 
نموونەیەكی  دیسانەوە، چەند  بەوەش،   . كۆكبن  لەسەری  كەهەمووان  میللی 
پێشووتری مێژووی سیاسی نوێی دووبارە كردەوە كە وێستگەكانی سیاسەت 
لەمونەوەرانی  بەشێك  جاراندا،  لەدەورانی  پێكدەهێنن،  باشوور  لەكوردستانی 
ئاكام  بە  مەلیكی  مەحمود،  شێخ  لەگەڵ  ململانێوە  كەوتنە  كوردستان 
روانین  قاڵبـی جیاوازی  ئەو ململانێیەیان خستە  و  نەگەیشتووی كوردستان، 
لە  دووبەرە  گرفتەكانی،  چارەسەری  رێبازی  و  كوردستان  دوارۆژی  لەسەر 
ساتەوەختە  لەو  ساردییەوە.  نێوان  و  زیزبوون  لێك  كەوتنە  وڵاتدا  سیاسەتی 
هێز  هەردوو  ئەوەی  لەجێی  درا.  بەفیرۆ  و  پەرت  كورد  وزەی  مێژووییەدا 
هەم  دواجار  و  یەكترییەوە  بەرامبەر  كەوتنە  كورد،  بۆ  بن  سەنگین  وزەیەكی 
مونەوەرەكان  گرەوی  هەم  و  بوو  ئاكام  بێ  مەحمود  شێخ  نەتەوەیی  پڕۆژەی 
عیراقدا،  لە  ئینگلیز  حزوری  لەسایەی  پێشكەوتن  بۆ  نەخشەرێیەك  لەسەر 
وردەوردە  ئیتر  لەگەڵ جێگیركردنی داگیركاری عیراقیشدا  شكستی خواردو 
دەوڵەتی عیراق شوێنی ئینگلیزی گرتەوە. بەلانی كەمەوە لەمەسەلەی كوردو 

ئیدارەی سیاسەتی ناوخۆییدا.

ئەم رەوتە لەسەرەتای سەدەی بیست، واتا دوو بەرە لەسیاسەتی كوردیدا، 
لەنێوان بەرەی مونەوەرەكان و بەرەی شۆڕشگێڕەكان، هەمیشە سەری كێشاوە 
ململانێی  بەڕەوتی  ململانێیە  جۆرە  ئەم  ئەوەی  جێی  لە  دووبەرەكی  بۆ 
ببێت.  ئاوێتە  قاڵبوودا  بەرەی  یەك  لەناو  هەڵە  و  راست  تەجرەبەی  و  خۆی 
مێژووی  جومگەی  لەزۆر  دووبەرەكی،  بۆ  كێشاوە  سەری  دووبەرەیەی  ئەم 
بەجۆرێك  كردووە.  نمایش  خۆی  جیاوازەوە،  بۆی  و  بەرەنگ  هاوچەرخدا، 
خەریكە بڵێین لەوە دەچێ كورد نەتوانێ ئیدارەی ناكۆكییەكانی خۆی بكات 
داوا  هەڵەیە  بخاتەوە.  رێكیان  یەكێتیدا(  و  )ململانێ  تیۆری  لەچێوەی  و 
بكەین كۆمەڵگەی كوردی ناكۆكی و بەرژەوەندی لێك جیای تێدا نەبێ كە 
كوردی  كۆمەلگەی  بەوە  چونكە  ئەخوڵقێنێ،  جیاواز  دونیابینی  بەزەرورەت 
لەتەوەری كۆمەڵگەی ئاسایی دەردەكەین و وەك سەمەرەیەكی تایبەتی وێنای 
ئەوەیە  گەورەتریش  لەوە  هەڵەی  بەڵام  مرۆییەكاندا.  كۆمەڵگە  لەناو  دەكەین 
تائێستا  ناوخۆیی  ناكۆكی  ئەزموونی  درێژی  مێژوویەكی  لەگەڵ  كورد، 
نەتوانێ میكانیزمێكی نەرم و گونجاو بۆ ئیدارەدانی ناكۆكییەكانی دابنێت، 
میكانیزمێك سێ كوچكەی ئەزموونی )خودیی خۆمان لە ناكۆكیخوازی و 
بۆ  ریزبەندییەك  بەستێنەدا+  لەم  میللەتان  ئەزموونی  نیشتنەوەی+  شێوەی 
ئەولەویاتەكانی گرنگ و گرنگتر( لە خۆ بگرێت. دیاریكردنی ئەولەویاتەكان 
لەناو  ناكۆكی  سەرەكییەكانی  هۆكارە  لە  یەكێك  چونكە  گرنگە،  گەلێك 
یەكێك،  )دەڵێم  ئەولەویاتەكانە.  دیارینەكردنی  كۆمەڵگەیەكدا  هەر  جولەی 
دەنا جاری وا هەیە سەراپای دونیابینییەكان لێك ناكۆكن بەتایبەتی لەگەڵ 
ئەو دەستەیەی مەقاشی داگیركەرانن و سیاسەتی ئەوان جێبەجێ دەكەن )بۆ 
شەڕی  و  كوردایەتی  بزووتنەوەی  شەڕی  كە  خۆفرۆشەكان  و  جاش  نموونە 

بەربەستكردنی گەشەی كوردەوارییان بۆ داگیركەران كردووە(.
 لەناو بەرەی كوردایەتی و بەرەی ناوخۆیی سیاسەتی كوردستاندا ناكۆكی 
لەسەر دیاریكردنی ئەولەویاتەكان ماكی سەرەكی ناكۆكییە. بۆ نموونە: لەپێشدا 
یان  دیموكراسی  پرسی  پێشدا  لە  سیاسی؟  پرسی  یان  كۆمەڵایەتی،  پرسی 
یان خەباتی رزگاریخوازی  بیناكردن  لەپێشدا تەمەدون و  نەتەوەیی؟  یەكێتی 

و..هتد؟ دیاری نەكردنی ئەولەویاتەكان ئەندازەی گەشەی فیكری سیاسی 
و  تەجرەبە  دەردەخات،  كوردیی  سیاسەتی  پراكتیكی  تەجرەبەی  و  كورد 
سەرسپێتی سەركردە ودەستەبژێری كورد دەردەخات. كەس ناتوانێ، یان روونتر 
رەواكانی  لەئامانجە  یەكێك  دژی  كە  دەربكەوێت  وا   ، نایەوێ  كەس  بڵێین 
تا  كۆمەڵایەتی  لەدادپەروەری  نەتەوەیی،  رزگاری  تا  لەدیموكراسی  كوردە 
جێبەجێكردنی خواستی یەكێتی نەتەوەیی، لەچاكسازیی سیستمی سیاسی تا 
یەكلاكردنەوەی چارەنووسی ناوچە دابڕێنراوەكان، بەڵام ئەندازەی هۆشمەندی 
و رێژەی پابەندێتی بە پرسە چارەنووسسازەكانەوە، لە تێگەیشتنی ریزبەندی 
دیكە  ئەوی  لەسەر  خەبات  بوارێكی  هیچ  بێگومان  دێت.  ئەولەویاتەكانەوە 
ریزبەندی  بواری  سەر  بخرێتە  قورسایی  دەبێت  خۆ  بەڵام  ناخرێت،  پەكی 
پلە یەك ئینجا ریزبەندی پلە دوو. خۆ دەبێ داخوازی وەهمی لە داخوازی 

جیابكرێتەوە!  راستەقینە 
كە  بوو  سیاسی  لەكارەكتەرێكی  گوێم  رابردوودا  لەماوەی  كە  ببینن   
بەڵام  دەكەین،  كوردستان  سەر  مەترسییەكانی  بە  دەرك  )ئێمە  دەیگوت 
ئەدەبییە  ئەم وشە  ئەمڕۆیە(  پێویستی  راستەقینە  و  چاكسازی سەرتاسەری 
لەیەك  كورد  وەكو  نەتەوەیەكی  بۆ  زەحمەتە  بەڵام  جوانن،  زۆر  رۆمانسییانە 
بە  دەرك  و  بكا  راستەقینە  و  ئاسا چاكسازی سەرتاسەری  كاتدا سۆپەرمان 
مەترسییەكانی سەر كوردستانیش بكات. چونكە دەرككردن دەبێ سەرەتایەك 
جگە  بڕەوێنێتەوە.  هەڕەشانە  ئەو  تەمی  كە  كاركردنێك  كاركردن،  بۆ  بێت 
)لابردنی  بۆ  بانگەوازە  لاوازە،  لەوەی  جگە  ״دەرككردن״  گوزارشتی  لەوە 
لەو  هەیە  كە  ئەوەی  پاراستنی  بۆ  دیفاعییە  سیاسەتێكی  مەترسییەكان(، 
بۆ  کەدەبێ  ئەمڕۆ  رەخساوی  دەرفەتی  لەكاتێكدا  لەسەرێتی،  هەڕەشەیەی 
دەستپێشخەری بێت لە پرسی نەتەوەییدا نەك لابردنی مەترسییەكانی هەڕەشە 
لەو پرسە دەكەن. ئەم جۆرە نەفەسە دیفاعییە سەلبییە سیاسەتی كوردستانیی 
ئیفلیج دەكات و نزیكی دەكاتەوە لەوەی بڵێین: هیچ نەكات، لەشوێنی خۆی 
دابنیشێت و لەسەر مەترسییەكان لەگەڵ نەیاراندا رێكبكەوێت، مەترسییەكان 

بە وەهم تەجمید بكات بۆ ئەوەی گوایە جارێ چاكسازی بكات!

تر  رەوتێكی  و  دەكات  )چاكسازی(  لەسەر  پێداگری  رەوتێك  وەختێك   
ئێ  ناگەن  پێك  كەسیان  و  نەتەوەیی  دەستپێشخەری  دەداتە  ئەولەویەت 
لەدۆخی  دەدات.  روو  یەككەوتن  بەر  و  دەدەن  لێك  دیدە  دوو  ئەم  سەرەنجام 
و  دەگرێ  خۆی  ئەولەویاتەكانی  بۆ  سەنگەر  كەسەو  هەر  بەریەككەوتنیشدا 
تر  بەواتایەكی  ئەویتر،  ئەولەویاتانەكانی  دوژمنی  دەبێتە  نەزانیوە  بەخۆی 
دەبێتە نەیاری بەشێكی تر لە ئامانجەكانی میللەتەكەی كە ئەولەویاتی ئەوی 
بەرامبەرە، بەڵام لەڕیزبەندی ئەمدا رەنگە پلە دوو یان پلە سێ بێت. ئایا قەت 
دابەشی  خۆی  كە  بێت  وسەرگەردان  پەرت  ئاوا  نەتەوەیەك  هێزی  وزەو  بووە 
دوو بكات نەك بە مانای ئەوەی دوو هێزن كە بەخەسڵەتی جیاوازی خۆیانەوە 
بەرامبەر  هێزن  دوو  ئەوەی  بەمانای  بەڵكو  دەكەن،  بەرامبەر  بەرەی  شەڕی 
دەكات:هێزی  ئەولەویاتی خۆی  لەسەر  شەڕ  یەكەی  هەر  و  ڕاوەستاون  یەك 
 )B( ئەولەویەتی  لەدژی  و  دەكات   )A( ئەولەویەتی  لەسەر  شەڕ  )یەك( 
كە لەڕیزبەندی خۆیدا پلە دووی هەیەو لەڕیزبەندی ئەوی بەرامبەریدا، كە 
هێزی )دوو(ە، پلە یەكە؟ ئایا هێزی نەتەوەیەك لە ساتەوەختێكی مێژووییدا 
سۆپەر پاوەرە تا بتوانێت شەڕ بۆ ئەولەویەتێك بكاو ئەوانی تر بخاتە دواوەو 
شەڕیان بكات چونكە هی هێزی نەیاری خۆماڵییەتی؟ پاشان دوای ئەوەی 
و  دووەم  ئەولەویەتی  سەر  بگەڕێتەوە  ئەوجا  جێبەجێكرد  خۆی  ئەولەویەتی 

دوای ئەوەی كوشتویەتی، جارێكی دیكە، زیندووی بكاتەوە؟
كام نەتەوە ئاوەها وەكو كورد هێزی خۆی بە فیرۆ دەداو پەرتی دەكات؟ 
لەسەرێكەوە ئەولەویەتی چاكسازی دابنێ و مەسەلەی نەتەوایەتی لە قاوبدات، 
دوای ئەوەی چاكسازی كردو دیموكراسی جێگیركرد ئینجا بگەڕێتەوە سەر 
شەڕی  بەپێچەوانەوە  یان  بكات؟!  چارەسەر  ئەویش  و  نەتەوەیی  مەسەلەی 
رزگاری  دوای  و  بكات  بەرپا  چاكسازییەوە  دەرفەتی  بەكەمترین  نەتەوەیی 
رێكبخاتەوە؟  كورد  ماڵی  ناو  و  چاكسازی  و  دیموكراسی  گوایە  كوردستان 
لەگەمەیەكی  و  راوەستاون  دەستەوەستان  داگیركەران  پێمانوایە  ئێمە  بۆچی 
جەنتلمانی نێوان سوارچاكاندا چاوەرێن تا ئێمە تەشریفی سیاسەتكردن بكەین 
و گوایە سوار چاكی كورد شمشێری تیژ بكاتەوە؟ ئینجا لەگەڵمان بکەوێتە 

شەرافەتمەندەوە؟ زۆرانبازییەکی 
بۆ  سەرئەكێشێ  كوردییە  لاوازە  سیاسەتە  ئەو  نازانین  ئێمە  باشە!  زۆر 
وا  رابردوو  بەڵام  بخوێنینەوە،  ئایندە  لەپی  ناو  نازانین  ئەوەی  لەبەر  كوێ؟ 
بەدوامانەوەو كەرەسەتەیە بۆ وردبوونەوەو دەرس وەرگرتن. رابردوو پێمان دەڵێ 
تەجرەبەی  چنیوەتەوە،  بەردانی  ورە  و  تێكشكان  ناوخۆیی  لەداهێزرانی  كورد 

میللەتانیش لە دۆخی خۆپچڕان و خۆ گیڤكردنەوەدا هەر وا دەڵێت:
روسەكان لەشۆڕشی ئۆكتۆبەردا هەرچی هەبوو ئاشكرایان كرد و شەڕی 
یەكەمدا،  جیهانی  لەجەنگی  دەوڵەتی عوسمانلی،  و  ئەڵمان  لەدژی  روسیان 
بەشەڕی ئەهلی نێوان كرێكاران و بورژوای روسیا، گۆڕییەوە. سەرەنجام دوای 
بڕانەوەی شەڕ روسیای سۆڤێتی بەناوی دەوڵەتی پرۆلیتاریاوە هەر ناچار بوو 
پاش  بەڵام  بێت،  قەیسرییەوە  رورسیای  نەتەوەیی  ئامانجی  هەمان  شوێن  بە 
كە  شتێك  یەكەم،  جیهانی  شەڕی  دوای  لە  بەشەكان  بڕانەوەی  پاش  چی؟ 
روسیای ستالین ناچاربوو هەوڵی بۆ بدات تا ناسیۆنالیستی روسی پایەدار 

بكاتەوەو ئێستاش روسیای بۆتین لە هەوڵی قەرەبووكردنەوەی جاراندایە.
دەیان  ئێمەو  و  ترە  باسێكی  ئەوە  بوەستن  كورد  لەسەر  داگیركەران  ئەگەر 
بەڵام  ناكەینەوە،  پڕ  كاغەزان  قەت  كورد  بەدەستی  قەڵەم  پێشمەرگەی 
مەعلومە داگیركەران كەمترین دەرفەتی كات و كەمترین درزی ناو بەرەی 
ناوخۆیی كوردیان گەرەكە تا لێیەوە دزە بكەن. لەساتەوەختی مێژوویی وادا كە 
لەڕۆژهەڵاتی ناوەڕاستدا بەشەكان دابەش دەكرێنەوە هەر دیدێك جگە لە دیدی 
بیری هەر  نەتەوە.  بۆ  بەدواوەیە  نەتەوەیی شەرمهێنەرەو دۆڕانی  گشتگیری 
دەستەو گروپ و ئاڕاستەیەكی سیاسی دەبێ لەبیری گشتی كوردستانییەوە 
بۆ  تەنها  كەوتنەكە  زیان  بەداخیشەوە  كەوتنە.  و  زیان  گەرنا  هەڵبقوڵێت، 
پەیڕەوانی ئەو دیدە گروپییە نابێت بەڵكو زیانەكە زیانە لە ئاستی نەتەوەییدا 
وریاكردنەوەی  گروپییەو  دیدە  ئەو  سیاسی  و  فیكری  بەرپەرچدانەوەی  بۆیە 

میللی ئەركێكی نەتەوەیی و دیموكراتیشە.
تەسكی  روانینێكی  هەڵقوڵاوی  كوردستانییە  بیرە  ئەم  دەبێ   بەڵام 
و  كۆمەڵایەتی  ناوەڕۆكێكی  هیچ  كە  نەبێت  عەرەبی  شێوە  ناسیونالیستی 

خۆمان  ئەوەی  بۆ  پێویستە  وامان  دەوڵەمەندی  روانینی  نەبێت.  دیموكراتی 
ئەو  كە  ببڕین  ئەوانەش  بیانووی  و  جیابكەینەوە  تەقلیدی  ناسیونالیستی  لە 

چەمكە جوانانە دەكەنە دەسكەلای ناكۆكی.

ئۆپۆزسیۆنی كوردی، چەمكە رۆمانسییەكان
لەسەرەتای ئەم نووسینەدا باسمان لەدیوی مۆڕاڵی و كزبوونەوەی مۆڕاڵمان 
كرد لە بەهاری عەرەبیدا. كاردانەوەی كوردستانیش لەئاستی بەهاری عەرەبی 
لە  بەهار،  بۆ  هەلومەرجێكە  لەوێ  هەبوو:  چاولێكەری  مۆراڵی  دیوێكی 
كوردستانیش باوابێت! نزیكەی سەد ساڵە كوردستان لەژێر هەژموونی بیرۆكەی 

باودا گیری خواردووە، گرنگ نییە بیرۆكەكە چییە؟ گرنگ چاولێكەرییە.
بەریتانی ویستی  دیموكراسی  و  تەمەدون  بیری  بیست   سەرەتای سەدەی 
كوردستان گرێدراوی عیراق بكات، لەبەر ئەوە هەر هەنگاوێكی تەمەدون كردن 
یەكسان بوو بە ״تەعریقككردن״. یانی بە عێراقییكردن و سڕینەوەی ئەدگاری 
كوردستانی، رۆژنامەی ژیانەوە، كە ئینگلیزەكان دەریان دەكرد، بەشێك بوو لە 
پرۆژەی لكاندنی كوردستان بەعیراقەوە. ئەو رۆژنامەیە )تا ئەندازەیەكی زۆر 
ئەوەی  باشێتی  سیاسی  و  فیكری  زەمینەی  خۆشكردنی  بۆ  كرابوو  تەرخان 
كوردستانی ئێستای عیراق بەشێك بێت لەدەوڵەتی عیراق()13(. هیچ دەرەتانێك 
نەبوو بۆ ئەوەی مرۆڤ كورد بێ و موتەمەدنیش بێت، دەرەتانێك نەبوو مرۆڤ 
رووناكبیریی و رۆژنامەگەری بخوازێ و لە هەمان كاتدا نەیەوێت بەشێك بێت 
و  خاك  لەكوردستانێتی  بێت  بەشێك  بیەوێت  بەڵكو  بوون،  عیراقی  لەپرۆژەی 
نەتەوەكەی. چەند دەیەیەكیشمان لە تەمەنی نەتەوەی كورد لە بیرۆكەی باوی 
بیرۆكەی  بەدیار  زۆر  سەرخورانێكی  ئەندێشەو  تاودانی  دا،  بەخەسار  چەپ 
و  هەبێت  حزبی خۆی  بێت،  ״ئوممە״  نادا  بەكورد  ڕێگە  كە  كۆمۆنیزم  باوی 
گوایە  ئەوەیە  باو  بیرۆكەی  ئێستا  دابمەزرێنێت.  خۆی  پیشەیی  رێكخراوی 
ئازادی  و  دیموكراسی  بۆ چەمكی  ئەولەویەت  و  دیموكراتخوازین  هەموومان 
لەم چەمكانە  رۆمانسییەوە  بەدیدێكی  ئۆپۆزسیۆن  ئەوە  لەبەر  و چاكسازییە، 
)سەربەخۆیی  بێت  فێری  عەرەبییەوە  شۆڕشە  لەم  ئەوی  دەیەوێت  و  دەڕوانێ 

جاران  چۆن  لەبەرئەوە  بێت.  دیموكراسیی  و  ئازادی  بەڵكو  نەبێت  نەتەوەیی( 
كوردی چەپ بە هاوپەیمانێتی لا كۆڵانی گروپێكی چەپی لاكۆڵانی نەتەوەیی 
هاوپەیمانێتی  بە  ئۆپۆزسیۆن  نهاش  دەبوو،  سەرگەردان  و  دڵخۆش  سەردەست 
لەگەڵ دوو گەنجی تونسی یان میسری و سوری لە گروپێك لەسەدان گروپی 
هەڵتۆقیوی دوای شۆڕش و بەهارەكان دڵخۆش و خەندانە. یانی شتێك لەبابەت 
غیر  الاحمق  یری  فلا  القمر  الی  الاصبع  :یشیر  دەڵێت  پێی  عەرەب  ئەوەی 
الاصبع. كە وەرگێڕانە بە ناوەرۆكەكەی بەمجۆرەیە، پەنجە دەست بۆ مانگ 

درێژ دەكات كەچی ئەحۆڵ جگە لەپەنجە هیچی تر نابینێت!
 دۆخی بەهاری عەرەبی دەبێ دەرفەت بێت بۆ دیموكراسی و كرانەوە لەناو 
خێزانی نەتەوەی سەردەستدا نەك دۆخەكە پەنجە بۆ پێویستی دیموكراتیزەكردنی 
خۆمان  ئێمەش  وایە  تەرجەمەكەی  كەچی  ڕابكێشێت  عەرەبی  كۆمەڵگەی 
بەبەهارو سەیرانەوە مژوڵ بكەین و ئەولەویەتی مەسەلەی نەتەوەیی دەستكاری 

بكەین و وەرگۆڕانی كودەتایی بكەینە بابەتی یەكەمی خەمی سیاسیی.
پیادەكردنێكی  وەك  سوودان  باشووری  جیابوونەوەی  عەرەب  بكەین  تەماشا 
ترۆپكی بەرزی مافی دیموكراسی و ئازادی، نەك بە سەرەتا بەڵكو بە بەشێكیش 
لە بەهاری عەرەبی نازانن. چونكە ئەم دەركەوتە دیموكراسییە دڵخۆشیان ناكات، 
ئەو دەركەوتە دیموكراسییە شكست و ناخۆشییە كە حەز ناكەن بیری لێبكەنەوە چ 
جای ئەوەی بە وێستگەیەكی دیموكراسی بزانن. لەكاتێكدا خۆی بەدەستهێنانی 

مافی چارەنووس باڵاترین پلەی پیادەكردنی مافی ئازادی و دیموكراتییە.
نەتەوە  و  كورد  بۆ  ئیلهامبەخشترە  بەهارێكی  سودان  باشووری  بەهاری   
بندەستەكان تا بەهاری تونس و میسر. فەلەستیینەكان باشتر لەدەرس و وانەی 
دەسەڵاتی  دژی  لە  خۆپیشاندان  لەجێی  بۆیە  تێگەیشتن،  سوودان  باشووری 
وان  بەهاری  هەیە.  خۆمانمان  بەهاری  ئێمەش  گوتیان  فەڵەستینی  خۆماڵی 
فەلەستینییەكان.  بۆ  سەربەخۆیە  دەوڵەتی  هەڵمەتی  كە  جیایە  وان  بەراتی  و 
و  بینی  هەڵمەتەمان  ئەو  دەستپێكردنی  رابردوودا  مانگی  دوو  لەماوەی  وا 
ئەو  جێبەجێكردنی  بۆ  خۆیان  تێكۆشانی  و  خەبات  فەلەستینییەكان  ئێستاش 
ویست و داخوازییە پەرەپێدەدەن، كەچی كوردستان چەند مانگێكی ناكۆكی و 

بەریەككەوتنی لەگەڵ بەهارێكی پێچەوانە بەسەر برد.
قوڵتر  كوردستانیی  ناكۆكی  قەبارەی  سلێمانی  سەرای  رووداوەكانی   
بیركردنەوەی  بۆ  بێت  ئیجتهادێك  دەرچوو  لەوە  مەسەلەكە  چونكە  كردەوە، 
جیا و دونیابینییەكی تر بۆ دۆخی كوردستان بەڵكو یادەوەری دەستەجەمعی 
میللەتی كوردی زامدار كرد، لە هەندێك جومگەدا تێكۆشەرانی كوردستانی 
لە  وڵاتەكەی  ئۆپۆزسیۆن  لەبەرامبەریشدا  وێناكرد،  گەندە  و  دیكتاتۆر  وەك 
دیموكراتی  ئەزموونی  گەشەی  دیاردەی  وەك  دیموكراتی،  ئۆپۆزسیۆنێكی 
كوردستانەوە، كرد بەئۆپۆزسیۆنێكی كودەتاخواز كە لەڕێی ئامانجی دەسەڵاتدا 
كوردستانی  پرەنسیپێكی  هیچ  لە  سڵ  و  نادات  مەترسییەك  هیچ  بە  گوێ 
ناكاتەوە. لەجێی ئەوەی دیاردەی ئۆپۆزسیۆن بزاوتێكی شێنەیی بە دیموكراسی 

كوردستان ببەخشێت گرژی و ناكۆكی و بێ هودەیی قوڵكردەوە.
ئۆپۆزسیۆن لە كۆمەڵگە دیموكراتەكاندا بۆیە ئۆپۆزسیۆنە چونكە زۆرینەی 
لە  زۆرینە  بەدەستهێنانی  بۆ  دەكات  دیموكراتی  خەباتی  نەهێناوەو  دەست  بە 
ڤیاگرای  عەرەبی  بەهاری  رووداوەكانی  بەڵام  تردا،  هەڵبژاردنێكی  دەورانی 
هێزی درۆینەی دا بە ئۆپۆزسیۆن كە هەوڵبدات خۆی بسەپێنێ و دیموكراسی 
زۆرینەو نۆرماڵی لێ ببێتە دیكتاتۆری و لەبەرامبەریشدا هەوڵی پاشقولگرتن و 
خۆسەپێنی خودی خۆی لێ ببێتە دیموكراسی راستەقینەو )بەرەی گەل( وەكو 

خۆیان ناویان لێ ناوە.
بوو  كوردستانی  ئاراستەی  دژی  كە  جەنگەیدا  لەم  ئۆپۆزسیۆن  هەڵبەت   
كارێكی كرد خەباتی كوردستانی سووك ببێت و لە پەرچەكرداریشدا زۆرینەی 
ئۆپۆزسیۆنی  جەدوای  و  ناوخۆیی  دیموكراسی  چەمكەكانی  لە  حوكمڕانیش 
)بەهار(ی  ناخۆشتر  ناشیرنترو  لەوەش  گومانەوە،  كەوتنە  پەرلەمانی 
بەدوو  كرد  كوردستانی  رۆشنبیرانی  ریزی  لەكوردستان  ئۆپۆزسیۆن  درۆینەی 
بەجۆرێك  دروستكرد  میدیادا  لەكایەی  توندیشی  جەمسەرگیرییەكی  ریزەوەو 
رۆژنامەوانیمان  و  رۆشنبیری  دۆخی  جەوهەری  بنەڕەتی  فۆرماتكردنێكی 
پێویستە، چونكە دابەشبوون و جەمسەرگیری بواری رووناكبیری هەم رەونەقی 
سەرمایەی رۆحی رووناكبیرانی كاڵ كردەوەو هەم هەڵسەنگاندن و دونیابینیانی 

خستە بەردەم بەرپرسیارێتییەكی مۆراڵی و عەقڵانییەوە كە داخۆ ئەوانیش، وەك 
گەلێك جومگەی دۆخی سیاسی كوردەواری، بۆچی هێندە شەمزاو و پەشێون؟ 
داخۆ لە چی گۆشەیەكی تێكەوتنەوە ئەو دەستە لە ڕووناكبیری كورد كەوتنە 

داوی بیروباوەڕی باو و زاڵەوە؟ 
ئاماژە  ئوسولگەراییدا  و  دیموكراسی  لەبواری  كارگەر  سەعید  د.رفعەت 
بەوە دەكات كە رووناكبیر ئەو كاتە ناپاكی لەگەڵ بیروباوەڕی خۆیدا دەكات 
كە )پیرۆزی( دەكات)14(، رەنگە هەر ئەم دەركەوتی پیرۆزییە بێت كە دواجار 
جاران  چۆن  وەك  دەكاتەوە  نزیك  سیاسی  ئیسلامی  لەڕەوتی  رووناكبیرەكان 
كە  هەیە  بچووك  بۆرژوای  )وەهمێكی  كردبوونەوە  نزیكی  ماركسی  لەڕەوتی 
تووشی هەندێك رەوت دەبێت ئەویش ئەوەیە یاریی لەگەڵ رەوتی زاڵ و باو دەكەن 
و ئەمەش گەمەیەكی كۆنینەیە، هەندێك كەس بوونە ماركسی...... كەوتنە 
ژێر كاریگەری رەوتی باوەوە وا لە هەندێك شەپۆلی بۆرژوای بچووك دەكات بە 

ئیسلامی بكرێن()15(.

روخساری ئیخوان لەئازادی كوردستاندا

لێكۆڵینەوەی  لەكوردستاندا  دەركەوتەوكانی  و  سیاسی  ئیسلامی  دیمەنی 
لەمێژە  كوردانەی  لێكۆڵیارە  نووسەرو  ئەو  لەلایەن  بەتایبەتی  دەوێت،  وردی 
لەسەر دیاردەی ئیسلامی سیاسی دەنووسن، بۆیە ئەم نووسینە نایەوێت كێبڕكێ 
لەگەڵ نووسینی پسپۆڕاندا بكات ئەوەندەی دەخوازێت چەند خەسڵەتێكی رەوتی 
 ،)2011( ساڵی  بەهاری  رووداوەكانی  وێستگەی  لە  سیاسی  ئیسلامـــــــی 

لەكوردستان، دەستنیشان بكات.
رەوتی ئیسلامی سیاسی لە بەهاری رابردوودا )بازدانێكی( سەیری كرد، 
بازدانەكەم خستە نێوكەوانەوە چونكە سەرنجم لەسەر شایانی ئەو گەشەكردنە 
بە  نەبووە  لەكوردستان  ئیسلامی  كاری  دەرەنجامی  كە  هەیە  ناسروشتییە 
عەرەبی  بەهاری  چوون  بوو،  دەرەكی  هەوای  دەرەنجامی  ئەوەی  ئەندازەی 

بەشێنەیی خەسڵەتی بەهارێكی ئیسلامی وەرگرت.
 لەنیوەی یەكەمی نەوەدەكاندا ئیسلامییەكان لە دوو خولی شەڕی ناوخۆدا 
هێزی خۆیان تاقیكردەوە، سەرەڕای خۆ پڕچەككردن و یارمەتی دراوسێ بۆیان. 
هەڵەبجەو  بدەن.  ئیدارە  خۆیان  بۆ  تایبەت  زۆنی  ئیسراحەت،  بە  نەیانتوانی، 
شارەزوور چەند جارێك بە پێی ریتمی )كەڕو فەڕ( لەلایەن ئیسلامییەكانەوە 
یەكگرتووی  لە  خۆی  كە  ئیسلامی  میانڕەوی  هێزی  دەكرا.  حوكمداری 
گەشەی  و  خێرخوازی  لەكاری  دەیەیەكی  دەبینییەوە  كوردستاندا  ئیسلامی 
شێنەیی لە پەنا شەڕی ناوخۆیی نێوان یەكێتی و پارتی بەسەر برد. یەكگرتوو 
لەناوچەی زەرد هێزی رێگەپێدراوی دووەمی دوای پارتی و لەناوچەی سەوز 

بزووتنەوەو  هاوشانی  هێزی  و  یەكێتی  دوای  دووەمی  رێگەپێدراوی  هێزی 
سەر  ئابڵوقەی  دۆخی  شارەزووردا.  ناوچەی  ئیسلامی  لەزۆنی  بوو  كۆمەڵ 
بوو بۆ چالاكی  نێوخۆیی دەرفەت  كوردستان و دەركەوتە خراپەكانی شەڕی 
مۆدێلی  لاوێتی  هەڕەتی  كە  نەوەدەكان  لە  بەتایبەت  یەكگرتوو  خێرخوازی 
رێكخراوە فریاگوزارییە جیهانییەكان و لوتكەی گەشەكردنی رەوتی ئیسلامی 
بوو بەگشتی لە جیهان. كەنداو و دەوڵەمەندەكانی ناو تەیفی فراوانی ئیخوانەكان 
كوردستانیشەوە.  بەوانەی  بوون،  ئیسلامییەكان  پارەداركردنی  یارمەتیدەری 
پەیڕەویان  رادیكاڵییەكان  ئیسلامییە  كەهێزە  سەربڕین  و  توندڕەوی  سیاسەتی 
جێگیركرد.  میانڕەو  سیاسی  ئیسلامێكی  وەك  یەكگرتووی  وێنەی  لێدەكرد 
خەڵك دەیگوت لەچاو ئەو توندڕەوانە ئەم هێزە ئیسلامییە نوێباوە فریشتەی سەر 
زەوین، دوای یانزەی سێپتەمبەر رووخساری ئیسلامی سیاسی وەك شەریكێكی 
تەگبیرە  نیشت،  لێ  شێواوی  و  تەڵخی  تیرۆریست  قاعیدەی  رێكخراوەی 
ئەمنییەكان رێگەیان لە پارەداركردنی قاچاخی هەموو هێزە ئیسلامییەكان بڕی. 
دەركەوت بەشێك لەیارمەتی رێكخراوە خێرخوازە ئیسلامییەكانی جیهان لەجێی 
مزگەوت بۆ بنكەی مەشق و لەجێی ئازوقە بۆ چەك و تەقەمەنی دەڕۆن، 
تەقەشوف  تەگبیرو  و  لەیەكگرتوو كرد  دەركەوتە خراپ كاری  ئەم  سەرەنجام 
لەگرژی و  تریش  رەوتەكەی  بشارێتەوە.  نەیتوانی كەموكوڕی و لاوازییەكان 
كە  بێت،  دروست  لێ  ئیسلامیان  ئەنساری  ئەوەی  ئاست  گەیشتە  بەرگریدا 
جەنەتی  كەوتەڕوو،  لەشارەزوور  ئیسلامییەكان  تایبەتی  زومی  كەوت  ئەنسار 
مەئوای ئەوان بوو بە سەقەر، بۆیە لە تۆرابۆرای خۆیانەوە بەناو وڵاتدا پەرش 
و پەرت بوون، هەموو لێكدانەوەكان دوو دیوی سەلبـی و ئیجابی دەر كردنی 
ئەنساری ئیسلام لەبیارە و هەڵەبجە دەردەخەن. چاك بوو كە مۆڵگاكەیان نەماو 
خراپیش بوو چونكە بەهەموو شوێنێكدا بڵاودەبنەوەو ناسین و دەستگیركردنی 
زەئبەقی تیرۆریستان زەحمەت دەكات. باڵی توندڕەو كە شكا هەرچی پاشماوەی 
هەبوو كەوتە باوەشی میانڕەوەكانی یەكگرتووەوە، ئەوانیش گروپی جیاجیایان 

لێ دروستكردن، بۆ رۆژی خۆی.
بەخولێكی  قەناعەتیان  توندڕەوییەوە،  و  میانڕەو  بە  سیاسی،  ئیسلامی 

خەباتی مەدەنی و پەرلەمانی هات، دوای نەمانی سەددام لەعیراق دەرفەتی 
هەڵبژاردن رەخسا. هەموو هێزە ئیسلامییەكان چوونە ململانێیەكەوە، یەكگرتوو، 
خولەدا  لەم  هەڵبژارد.  دیموكراسیان  بژارەی  تر  ئەوانی  بزووتنەوەو  كۆمەڵ، 
كاری باشیان كرد، بەڵام دیسانەوە دەرەنجامی هەڵبژاردنەكان بازی گەورەی 
تێدا نەبوو بۆ ئیسلامییەكان. لەدوو خولی هەڵبژاردندا دەركەوت ئۆپۆزسیۆنی 
ئیسلامی زۆر باسكی بە هێز نییەو هەر ئەوە قەبارەیەتی، بەتایبەتی كۆنینەی 
ئەوان لەئۆپۆزسیۆن نەبووە شەفیعیان كە دەنگێكی هاوشانی ئەوەی بزووتنەوەی 
بەهاری  هات،  عەرەبی  بەهاری  تا  بوو  بەردەوام  دۆخە  ئەم  بهێنن.  گۆڕان 
عەرەبی بەهاری یەكگرتوو و كۆمەڵ و تەیفێكی دینداری كوردستان بوو كە 
داوای رۆڵێكی بەرچاوتری ئیسلام دەكەن لەشەئنی گشتیدا. ئەم تەیفە دەبێتە 
بەهاری  خۆپیشاندانەكانی  سیاسی،  ئیسلامی  رەوتی  بۆ  یەدەك  كەرەستەی 
بەڵام  دەستیپێكرد،  گۆڕان  بزووتنەوەی  تینی  هێزو  بە  لەسەرەتاوە  رابردوو 
دواتر بووە پرۆڤەیەكی پراكتیكی بۆ ئیسلامییەكان لەبواری چالاكی سیاسی 
هاوشێوەی ئەوەی میسر و تونس. ئەگەر لە میسرو تونس گەنجەكان رێگەیان 
بۆ خۆپیشاندانەكان سازكردبێت و ئینجا ئیسلامییەكان گۆڕەپانەكەیان كۆنترۆڵ 
بەنرخێكی  ئیسلامییەكان،  بۆ  رۆڵەی  ئەم  گۆڕان  لەكوردستان  ئەوا  كردبێت، 

هەرزان، گێڕا.
ئەوی گۆڕان كردی تەكتیك بوو بۆ كۆكردنەوەی زۆرترین هێز دژی یەكێتی 
و ئەوی ئیسلامییەكان بەدەستیان هێنا بریتی بوو لە پراكتیزەكردنی ستراتیژێك 
بۆ كۆكردنەوەی شارەزایی و پەیداكردنی وزەی یەدەك بۆ رۆژی خۆی. ئەم وزە 
خۆڕاییەی گۆڕان بە ئیسلامییەكانی دا نەفەسی ئیسلامییەكانی گۆڕیوەو 
قەبارەی  لە  خۆیان،  لەقەبارەی  گەورەتر  لوتبەرزییەك  كردوون،  لوتبەرزی 

دەنگەكانیان لەهەڵبژاردن و لەناوكایەی سیاسیدا.
ئەگەر لە كوردستان، لەسێ ئاستی:

-یەكلاكردنەوەی چارەنووسی سیاسی كوردستان
-چاكسازی سیاسی.

-گەشەپێدانی دیموكراسی و دابینكردنی دادی كۆمەڵایەتی:

هەنگاوی گەورە نەنرێت زۆر دوور نییە كۆششی ئیسلامی سیاسی چەند 
قات بێتەوەو ئەمەش مەترسییە بۆ سەر ئایندەی كوردستان، مەترسییەكەش لەوە 
نییە كە ئیسلامییەكان بێنە سەر حوكم، بەڵكو مەترسی لەوەیە بەچ ئالیەتێك 
مەرجەكانی  بێت  هەڵبژاردن  بە  هەژمون؟  یان  هەڵبژاردن  حوكم:  سەر  دێنە 
یان  بدەن،  هەڵبژاردن  دیموكراتی  یاریی  بە  درێژە  كە  دەكەن  قبوڵ  گەمەكە 

دەستكاری مەرجەكان دەكەن؟
پرەنسیپێك  و  مەرج  چ  هەژمونیان  نیشتنەوەی  دوای  بێت  هەژمون  بە 
ئەم  لەكوێی  سیاسی  ئازادی  و  دیموكراسی  دادەنێن؟  سیاسییەكە  گەمە  بۆ 
لەگەڵ  مامەڵە  چۆن  قبوڵكرد  دیموكراسیشیان  ئەگەر  دادەنرێت؟  مەرجانەوە 
كۆمەڵایەتی  ژیانی  فەزای  دەكەن؟  كۆمەڵایەتییەكاندا  و  فەردی  ئازادییە 
یان بۆ دونیابینی گشتی كۆمەڵگەی  ملكەچپێدەكەن بۆ دونیابینی خۆیان، 
كوردواری؟ بە تایبەتی ئەم مەسەلەیە زۆر گرنگە، چونكە زۆر جار دەستەبژێری 
سیاسییەكان  پرسە  لەسەر  جەخت  سیاسیدا  پرۆسەی  لەچەلەحانێی  سیاسی 
دەكەنەوە، جەخت لەسەر دیموكراسی و ئازادییە سیاییەكان دەكەن لەجێی ئەوەی 
جەخت لەسەر ئازادییە فەردی و كۆمەڵایەتییەكان بكەنەوە. ئیسلامییەكانیش 
ئەم غەفلەتگیرییە هەست پێدەكەن بۆیە لە سەریەك رایدەگەیەنن كە پابەندی 
تایبەتی ئەگەر خۆشیان لە پێگەیەكی لاوازدا بن و ئەوانیش  بە  گەمەكەن، 
بەڵام  بكەن،  سیاسییەكان  ئازادییە  لەفراوانكردنی  قازانج  ئۆپۆزسیۆن  وەكو 
لێوەوەو  دەخەنەژێر  كۆمەڵایەتییەكان  ئازادییە  پرسی  هەمیشە  ئیسلامییەكان 
ئازادییانە بكات چونكە ئەمە راستەوخۆ یەخەی  لەم  نایە داكۆكی  كەسیش 

دەستەبژێری سیاسی ناگرێتەوە!
چەندی  ئیسلامییەكاندا  هاتنەپێشەوەیەكی  هەر  لە  ئەوەیە  لێرە  پرسیار 
دونیابینی خۆیان  و  دەدەنەوە  پرسیارانەی سەرەوە  ئەم  وەڵامی  هەتا  پێدەچێت 
لەكوردستان گەڵاڵە دەكەن و داخۆ هەتا ئەم ئالتەرناتیفە جێگیر دەبێت پرسی 
لێدێت  چی  ناوەڕاستدا  رۆژهەڵاتی  مێژووییەی  وەرچەرخانە  لەم  كوردستان 
دۆسێیانە  ئەو  تا  دەكەن  كورد  چاوڕوانی  تاچەند  بەشدا  لەدابەشكردنەوەی  و 

یەكلایی دەكەنەوە؟

بۆچوونی من وایە كە هێزی ئیقلیمی وەكو توركیاو ئێرانیش پێیان خۆشە 
ناو بزووتنەوەی سیاسی كوردستان بگۆڕن. ئەمەش دیدێكی  رەگەزی باوی 
ئەوانە نەك تەنها بۆ كوردستان، بەڵكو لەهەموو رۆژهەڵاتی ناوەڕاستدا، ئەگەر 
توركیا و ئێران لەهیچ شتێكدا رێك نەبن لەپرس كوردو لەپرسی پێدانی بۆیاخێكی 

ئیسلامی بەڕووداوەكانی رۆژهەڵاتی ناوەڕاستدا ڕێكن.
كوردستاندا  مەسەلە  لەگەڵ  مامەڵەیان  لە  قۆناغەدا  لەو  رێكی  هەردوو 
بزووتنەوەی  لەناو  ئیسلامیەتی  توخمی  لێیە  حەزی  توركیا  رەنگدەداتەوە، 
سیاسی كوردستاندا زاڵبێت، هەروەها ئێرانیش چونكە ئەمە بۆ ئەوان مانای 
كەمكردنەوەی توخمی ناسیۆنالیستی كوردی دەگەیەنێت. جاران دەگوترا بۆ 
نەڵێ  )كەس  وایە  داوامان  كە  ئێستا  مردووە.  كوردی  باش  كوردی  توركیا 
كوردێكی  زیندوو  كوردی  دەخوازێت  توركیا  زیندووە(،  كورد  مردووە،  كورد 
ئیسلامی بێت چونكە ئەمە لەگەڵ ویستی ئیقلیمی ئەنقەرەدا دەگونجێت. بۆ 
ئێران و توركیاش، پێكەوە خاوكردنەوەی دەمارەكانی كوردایەتی لە بزووتنەوەی 
كوردی  بزاوتێكی  هەر  لەئیحتیواكردنی  یارمەتیدەریانە  كوردستاندا  سیاسی 
بنمیچی ئێستای قەوارەی كوردستانی. هەر تەگبیرێكی وا  تێپەڕاندنی  بۆ 
دەسەڵاتی سیاسی  لە  دراماتیكی  ئیسلامییەكانەوە گۆڕانكاری  لەڕێی  كە 
دەبێت  جێگیر  تا  دەوێت  بەرچاوی  زەمانێكی  و  کات  بدات  روو  كوردستان 
تا  سیاسی  دەسەڵاتی  لە  گۆڕانكاری  بۆ  دەخوازێت  كاتە  ئەو  پەراوێزی  و 
وا گونجاوە كە  جێگیركردنی دەسەڵاتێكی سیاسی نوێ ماوەیەكی زەمەنی 
ئامادەگییەكی  لە  كە  بكەن  جێبەجێ  شتانە  ئەو  عیراقیش  و  ئێران  توركیاو 

هۆشیارانەی كورددا قەت ناتوانن جێبەجێی بكەن.
راستییەكەی بەرەنگاری ئێمە بۆ پێشكەوتنی ئیسلامی سیاسی لە قینی 
سیاسەت  لە  نییە  دوور  ئیسلام  وایدەبینم  نییە،  ئایدیۆلۆژییەوە  یان  شەخسی 
شەئنی  لە  ئیسلامەتی  رۆڵی  ناتوانین  كوردستاندا  مانەندی  لەوڵاتانی  و 
گشتی كۆمەڵگە لەقاو بدەین، بەڵام رەخنەكاری لە ڕۆڵی هێزە ئیسلامییەكان 

دەگەڕێتەوە بۆ چەند هۆكارێك:
-ئیسلامییەكانی كوردستان، بە رووناكبیران و رەوتێكی رۆژنامەگەریشیانەوە، 

تائێستا تەجرەبەی خۆیان لەحوكمڕانی هەڵەبجەو شارەزوور هەڵنەسەنگاندووە، 
شارەزوور  لۆکالییەی  ئەزموونە  ئەو  لادانەكانی  و  لەكەموكوڕی  رەخنەیان 
لەهەڵەبجە  نەك  خۆیان  دەكەن  داوای  كوردستاندا  لەتەواوی  ئەوی  نەگرتووە، 
تاڵیبانیان  و  بەشیر  حوكمی  دزێوی  نموونەیەكی  بەڵكو  نەكردووە،  بۆ  كاریان 
میدیای  و  سیاسی  نێوەندی  شتەیە  ئەو  ئەمەش  بەداخەوە  جێبەجێكردووە، 

كوردستان خۆیانی لێ نەبان دەكەن.
-ئیسلامییەكانی كوردستان هێشتا رەخنەیان لەڕەوتی توندوتیژی رابردوویان 
توندڕەوەكانیان  توندوتیژی  لە  خۆیان  سەنگەری  میانڕەوەكانیشیان  نەگرتووەو 

جیانەكردووەتەوە.
-ئیسلامییەكانی كوردستان ڤیاگرایەكی سیاسی لەناكاویان وەرگرتووەو ئەم 
ئیرهابی  نیشانەكانی  و  كردوون  سیاسی  رەفتاری  بەد  بەخشە  وزە  دەرمانی 
فیكری و سیاسی بە هەڵسوكەوتی سیاسییانەوە دیارەو دەریدەخات کەدەستیان 
بڕوات بڕیارە باسكی دەسەڵاتدارێتیان چۆن مامەڵە لەگەڵ نەیارەكانیان بكەن؟
-ئیسلامییەكان بەوە ئیكتفاناكەن رۆڵی ئاین لەشەئنی گشتیدا بەرزبێتەوە 
بەڵكو دەخوازن ئەم پرسە سەربكێشێ بۆ كەمكردنەوەی رۆڵی ئاڕاستەكانی تر 
لەشەئنی گشتی و سیاسییدا، هەروەك دەخوازن ئەو رۆڵەی ئایین وا تەرجەمە 
بكەن كە یەكسانە بەڕۆڵی خۆیان، دۆخێكی وا دەرەنجامێكی نادادپەروەرانەیەو 

لەقاودانی رەوتە سیاسییە نا ئیسلامییەكانی لێ دەكەوێتەوە.
لەناو  چەقبەستووەو  رەوتێكی  لەكوردستان  سیاسی  ئیسلامی  -رەوتی 
چاكسازی  نەتەوەییەكان،  سوننەتییە  حزبە  وەك  سیاسییدا،  ئیسلامی  كایەی 
سیاسی  سوننەتگیری  وایە  مانای  ئەمەش  نەكراوەو  تێدا  نوێبوونەوەیان  و 
تەكانێكی  هیچ  دەكاتەوەو  دووبارە  ئیسلامیدا خۆی  لەبەرگێكی  لەكوردستان 

نوێگەری بەدەست ناهێنێت.
ئایدیۆلۆژی  ویستی  دەبێ  ئایدیۆلۆژییەو  رەوتێكی  ئیسلامی  -رەوتی 
كە  دەریدەخەن  رابردوو  تەجرەبەكانی  چونكە  بدرێت،  لەقاڵب  ئیرادەگەر 
ئایدیۆلۆژیا، هی چەپ بێت یان هی راستڕەو، بزووتنەوەی سیاسی كوردستان 
ئالودە دەكات و وانەی راستەقینە ئەوەیە نەهێڵین ئەم ئالودەبوونە دووبارە ببێتەوە، 



240

با  تاقیكراونەتەوە  لایەك  هەموو  دەڵێ:  كە  رەخنەبكەین  وتەزایە  ئەو  پێویستە 
جارەی  هەر  نین  مشك  تاقیگەی  میللەتان  تاقیبكرێنەوە،  ئیسلامییەكانیش 
بێت  وا  قسەمان  پێویستە  بكرێتەوە.  تاقی  بەسەردا  ئایدیۆلۆژیان  دەرمانێكی 
چیتر بێ گرێبەستی كۆنكرێتی كوردستان نەدەینە دەست هیچ ئایدیۆلۆژیایەك، 
بەم مانایە ترسی ئەمڕۆمان ترس نییە لە ئیسلام وەك هەوڵ دەدرێت وێنابكرێت 
بەڵكو ترسە لە ئایدیۆلۆژیا لە دۆخێكدا دونیا ئەم تۆمارە ناخۆشەی پێچاوەتەوەو 

چیتر ناخوازێت رەدووی بكەوێت.
-هەموو رەوتێكی ئایدیۆلۆژی بەدیدێكی ئایدیۆلۆژی مۆڕاڵی، مەسەلەكان 
نەتەوەیی. هەتا  رەوانی  بەرژەوەندی ڕاست و  بە دیدی  هەڵدەسەنگێنێ، نەك 
و  نیشتمانی  واقیعی  لەقازانجی  دەداو  لەمەنگەنە  ئایدیۆلۆژیایە  ئەم  واقیع 
مێژووی  لە  هەستیار  زەمەنێكی  دەڕواو  زۆر  كاتێكی  دەیگۆڕێت  نەتەوەیی 
نەتەوە بە خەرج دەدرێت. تەجرەبە دەڵێت وەكو چۆن هێزی چەپ لە كوردستان 
هێزی  كرد،  نەتەوەیی  پرسی  ئاوێتەی  چەپی  ئایدیۆلۆژیای  جاردا  دوا  لە 
هەستیارەدا  دۆخە  لەم  دەكات  ئەوە  هەتا  بەڵام  دەكات،  وا  هەر  ئیسلامییش 
زەمەنێكی زۆر لەتەمەنی كوردایەتی دەڕوات و ئەڵقە بۆشەكە دووبارە دەبێتەوە.
-دواجار رەوتی ئیسلامی هیچ پابەندێتییەكی بە ئازادییە كۆمەڵایەتییەكان 
سبەی  كە  لێدەدات  دووبارە  تەجرەبەیەكی  زەنگی  ئەمەش  رانەگەیاندووەو 
كوردستانییان بڕێكی زۆری ئازادی لە دەست دەدەن و وەختێك وەئاگا دێنەوە 
كە  بەتایبەتی  دەبێت.  زەحمەتتر  لەدەستچووەكان  دەستكەوتە  بەدەستهێنانەوەی 
ئازادییە گشتییەكان گرنگترن لە ئازادییە سیاسییەكان چونكە گشتییەكان بۆ 
هەموانن و هەر چۆنێك بێت هی سیاسییەكان بۆ دەستەبژێرێكن لە چاو گشتدا 
پێداچوونەوەو  هیچ  ئامادەی  كوردستان  لە  سیاسی  ئیسلامی  رەوتی 
هەڵسەنگاندنێكی رابردووی خۆی نییە و هەموو گوتاری سیاسی خۆی تەنها 
لەسەرزەنشتی حزبە عەلمانی و نەتەوەییەكاندا دەبینێتەوەو ئەم گیانە رەخنەییە 
بەكەمترین  هەروەك  رادەوەستێت.  خۆیدا  تەجرەبەی  رەخنەگرتنی  لەسنووری 

كۆششەوە دەخوازێت زۆرترین دەستكەوت بەدەست بهێنێت.
 ئەگەر ئیسلامییەكانی كوردستان كۆپی تەجرەبەی بەهاری عەرەبی دەكەنەوە 

خۆ ئەوی ئیسلامییەكانی بەهاری عەرەبی بەدەستی دەهێنێت بەرهەمی دەیان 
بێ  كوردستان  ئیسلامییەكانی  بۆ  ئەدی  خۆیانە،  مەینەتی  ئازارو  دەیەی 
ئەوان  مەگەر  هەیە؟  دەستكەوتیان  زۆرترین  تەماعی  ماندوویەتی  و  كۆشش 

ئیسلامییەكانی بەهاری عەرەبییان نەكردووەتە سەرمەشقی خۆیان؟
پرۆسەی  خراوانی  پەراوێز  لەجیهاندا  و  لەكوردستان  ئیسلامییەكان  جاران 
هەر  بوون.  زوڵملێكراو  لایەنی  سیاسەتدا  هاوكێشەی  لە  و  بوون  سیاسی 
فراوانكردنێكی بازنەی بەشداری سیاسی بێ مانا بوو ئێستاش بێ مانایە بێ 
رێگەپێدانی ئیسلامییەكان كە ڕۆڵیان هەبێ و یەكسان بن لەهەل و دەرفەتدا، 
هەژموونی  راستەوخۆ  پێشەوەو  دێتە  سیاسی  ئیسلامی  ڕەوتی  كە  ئەمڕۆ 
جێی  دەسەپێنێت  مێژووییدا  لەساتەوەختێكی  خۆی،  كۆمەڵایەتی  و  سیاسی 
خۆیەتی رەهەندەكانی ئەم هاتنەپێشەوەی ئیسلامییەكان ببینیین. مێژوو یەك 
بكرێت،  وان  تەسلیمی  هەمووی  سیاسەت  كۆمەڵگەو  تا  نییە  كەڕەت  نۆبەو 
رەوای  رێگەی  بكەین،  ئیستیعابی  و  تێبگەین  هاتووە  رەوتە  لەم  دەبێ  بۆیە 
بەڵام  مەرجەكانیدا،  و  دیموكراسی  گەمەی  چوارچێوەی  لە  پێبدرێت  خۆی 
بدەین ئەوا هەڵە كوشندەكەیە، ئەمە رەوتێكە هاتووە  بین و چۆكدا  تەسلیمی 
خولی دروستبوون و گەشەی خۆی كامڵ بكات، بەڵام مەرج نییە قەدەری 
هەتا سەرو سەرتاسەریی بێت. رەوتی ئیسلامی سیاسی و قبوڵكردنی و ئینجا 
تەواوكردنی خولی بازنەیی خۆی یەكسان نییە بە هاتن و چوونی ئیسلام، بە 
و  خوداپەرستی  بەرهەڵستیكردنی  بە  بێت  یەكسان  بەرهەڵستیكردنی  جۆرێك 
دینداری، بەڵكو قبوڵكردنی ئیسلامی سیاسی، رێگەپێدانی تا دەست و پەنجە 
لەگەڵ مەرجەكانی كۆمەڵگە نەرم بكات و پلەی گەرمی و سەرمای ئامرازی 
موجەرەدە  ئایدیۆلۆژیی  و  سیاسی  رەوتێكی  قبوڵكردنی  بزانێت،  دیموكراسی 
بە گوڕوتینە  ئەم هاتنە  نییە  بزووتنەوە گەورەكەی مێژوودا. مەرجیش  لەناو 
نییە  سەر  هەتا  كۆمەڵایەتی  ئەزەلی.پەیمانێكی  قەدەرێكی  بە  بێت  یەكسان 

وكەس چەكی بەتاڵ بۆ كەس پڕ ناكاتەوە.
بەرهەڵستی ئیسلامی سیاسی بەرهەڵستییەكی رەوایەو ئازادیخوازان دەتوانن 
باوەڕمەندبن و لەهەمانكاتدا بەرەنگاری ئەم رەوتە ئایدیۆلۆژییە بن. لەگەلێك 

دەورانی مێژوودا ئایدیۆلۆژیا بە تینوتاو هاتووەو دەورانی خۆی تەواو كردووەو 
زیانیشە  زەرەرو  ئەوی  مرۆڤەكانێتی،  و  زەوی  سەرگۆی  ماوەتەوە  ئەوی 
و  مرۆڤەكان  كە  غەفڵەتگیرییە  و  خەبات  لاوازی  دەرەنجامی  كەوتووە،  كە 
كۆمەڵگاكان وەكو قەدەر لەگەڵ ئەم رەوتەدا مامەڵەیان كردووە و لەجێی ئەوەی 
نەرم  مەرجەكانی  كۆمەڵگەو  لەگەڵ  پەنجە  و  دەست  بكەن  ناچار  رەوتە  ئەم 
بكات، ئەمان خۆیان لەگەڵ مەرجە قورسەكانی و دانەجیڕەكانی گونجاندووە، 

تا لە وێستگەیەكدا دلێرانە لێی هەستاونەتەوە.
لە تەمەنی سەدەی  بوو حەفتا ساڵی  پەتایەك  ئایدیۆلۆژیای كۆمۆنیزم   
بیستەمی خواردو نیوەی گۆی زەوی گرتەوە، میللەتانی ژێر سایەی ئەفیونی 
و  دیكتاتۆری  و  ستەم  هەتاهەتاییەو  قەدەری  ئەمە  زانی  وایان  كۆمۆنیزم 
پەكخستنی بزاوتی ململانێی كۆمەڵایەتی ئینجا ئەو ئیلحادو بێ باوەڕییەی 
سۆڤێتییەكان بڵاویان كردەوە كۆتایی مێژوو و كۆتایی دەرفەتەكانی مرۆڤایەتییە، 
كەچی لەپڕ ئەم دیواری ستەمە لە بەرلین درزی تێكەوت و لە مۆسكۆ تا 

یەریڤان رزگاری و بەرهەڵدایی هێنا.
خوداوەندی  دوا  فرۆهەر  زانی  وایان  هیتلەردا  ژێر ستەمی  لە  ئەڵمانەكان 
سەرزەوی و هەتاهەتایە. لە پڕ ئەم چیرۆكی داگیركاری و ستەم و رەگەزپەرستییە 
تێكشكا. ئەم رەوتە سیاسییەی ئیخوانیش دەمێكە دەكوڵێ و كاتێتی دەورانی 
كە  ئەوە  بەجێبێڵێ،  مێژوو  لە  خۆی  قسەی  ئەمیش  و  بكات  تەواو  خۆی 
قسەكەی قسەیەكی دیموكرات و ئازادیخوازانەو دادپەروەرانەو ئەقڵانی بێت لە 

سەر دوو شت وەستاوە:
-یەكەم: دەرس و دەورەكانی ئەم مێژووە بخوێنێتەوە، بەتایبەتی ئەوی سەدەی 

بیستەم.
-دووەم: میللەتانیش لەسەرەتاوە لە زۆرانبازییە دیموكراتییەكە ئامادە بن و 

ڕیشیان نەدەنە دەست ئایدیۆلۆژیاوە، با ئەم ئایدیۆلۆژیایە ریشداریش بێت.
پێشەوە  ئیسلامی سیاسی هاتۆتە  بۆ هێزەكانی  زێڕین  دەرفەتێكی  ئەمرۆ 
بدەن، دەریبخەن كە ئەوان هێزی  تاو بۆ كورسی حوكمڕانی  كە زیاتر لەوەی 
دیموكراتخوازن و ملكەچی مەرجەكانی گەمەی دیموكراسیین و جیایی دەكەن 

لەنێوان خوداپەرستی خەڵك و خودحزبی خۆیان، ئیسلام مۆنۆپۆڵ ناكەن وەكو 
چۆن نیشتمانپەروەری و دیموكراتی مۆنۆپۆڵی حزبە نیشتمانی و دیموكراتییەكان 

نییە، بەتایبەتیش ئەمە لەدوو سەرەوە بۆ كوردستان دروستە:
-یەكەم: ئیسلامییەكانی كوردستان هێزێكی سەربار لەم بەهارە عەرەبییە وەر 
دەگرن كە هێزی گەشەی خۆیان نییە، دەتوانن بەكاری بێنن، بەڵام دەشێ تەڵەو 
مەترسیش بێت وەختێك ئەو هێزە ئەوان جێدێڵێ بەو مانایەی بەهاری عەرەبی 
رووی لەهێزێكی تر دەبێت كە تەرجەمەی ئەوە یەكسانە بە ئاڕاستەكردنی هێزە 
بۆ لایەنێكی دیكەی غەیرە ئیسلامییەكان.  بەهاری عەرەبی  سەربازییەكەی 
واتا ئەگەر لە وڵاتێكی دیكەدا ، لە تونس و میسرێكی دیكەدا لیبڕاڵەكان، 

یان چەپەكان بردیانەوە؟
-دووەم: لەم دۆخی وەرچەرخانەی رۆژهەڵاتی ناوەڕاستدا ئیسلامییەكانی 
كوردستان ناتوانن بەشێنەیی لە بەری گەشەی خۆیان بخۆن بێ ئەوەی تووشی 
و  ماف  كە  سەردەست.  نەتەوەیی  ئیسلامی  هێزی  لەگەڵ  بێن  بەریەككەوتن 
داخوازییەكانی كوردی لای خۆی گلداتەوە بەو ئیتعبارەی هێزی ئیسلامی 
ئەم  كوردستان،  پێشووی  داگیركەرانی  وارسی  دەبێتە  سەردەست  نەتەوەی 
بەریەككەوتنە زۆر دوور نییە روو بدات چونكە سیاسەتی ئیقلیمی لە پرسی 

پشتیوانی كردن لەڕەوتی ئیسلامی لە كوردستان فرە ئاڕاستەیە:
یەكەم :ئێران: سیاسەتی لەمامەڵەی )بەهار(ی رابردووی كوردستاندا سێ 

كوچكە بوو:
 -تەمبێكردن: تەمبێكردنی سیاسەتی یەكێتی و پارتی تا زۆر لە پەیوەندی 

لەگەڵ ئەمریكا نەڕۆن.
-غافڵگیری، واتا مژوڵكردنی سیاسەتی كوردستانی بە دەردە ناوخۆییەكانی 
خۆیەوە تا نەپەرژێتە سەر ئەركەكانی تری كە ئیستحقاقاتی نوێی سەدەی نوێ 

هێناویەتییە پێشەوە.
تەگبیرە  لە  ئەوەی  بۆ  باشوور  كوردستانی  خستنەسەر  گوشار  -گوشار: 
ناوچەییەكانی ئێران لە دۆسێی سوریا، ئەمریكاو توركیادا هاوكاری ئێران بێت 

و بە قسەی بكات.

دووەم: توركیا:
سیاسی  بزووتنەوەی  ئیسلامیكردنی  بە  بەمانای  دراماتیكی:  گۆڕانی   

كوردستان
لە  دابڕینی  و  كوردستان  سیاسی  بزووتنەوەی  دابەشكردنی  لەتوپەتكردن:   
چارەنووسی پارچەكانی ترو دابڕینی لەدۆسێی كەركوك. بەتایبەتیش دابڕینی 
لەكەركوك بەهاندانی بڵاوكردنەوەی فەرهەنگی بژارەی فیدرالی پارێزگاكان كە 
ئەم سیاسەتە توركییە هەوڵێكی فێڵبازانەیە بۆ تەقاندنەوەی بزووتنەوەی كوردایەتی 
بێت مژوڵی  باشوور هاوكاری دیاربەكر  ناوەوە. لەجیاتی ئەوەی كوردایەتی  لە 
بكەن بە چارەسەركردنی داخوازییە لۆكاڵییەكانی وەكو بە هەرێمكردنی كەركوك. 
ئەم ویستە توركییە لەگەڵ ویستێكی ناوەختی ناوخۆیی كوردستانیش دەگونجێت 
كە بریتییە لەرەوتی ناوچەگەرێتی بزووتنەوەی گۆڕان، هاندانی بەرهەرێمكردنی 
سلێمانی كە بزووتنەوەی گۆڕان عەرابی ئەم كەمپینەیە رێگە بۆ كەمپینی بە 
هەرێمكردنی كەركوكیش خۆش دەكات، واتە رێگە بۆ بەگۆڕانكردنی كەركوك 
خۆش دەكات. بەتایبەتی وەختێك كەركوك هەست بكات تیشكدانەوەی كوردایەتی 
لە قەڵا سەختەكەی سلێمانی وەك زۆنی پاك و بێگەردی كوردایەتی كز دەبێت. 
ئەمە رێگا بۆ دەستبەرداری و كەوتنە ژێر هەژمونی دووبارەی بەعەرەبكردن و 

دابڕانی کەرکوک لەكوردستان خۆش دەكات.
لەم چوارچێوەیەدا رەنگە هێزە ئیسلامییەكانیش لەگەڵ گۆڕان هاوپەیمان بن 
بەو ئەندێشەیەی كە لەتوپەتكردنی ئیداری كوردستان رێگە بۆ لەتوپەتكردنی 
دەسەڵاتی سیاسی كوردستانیش خۆش دەكات، ئەم هیلالە لۆكاڵییە لەسلێمانی 
ئیتر  لەكەركوك  و  كەركوك  بێتە  دەخوازێ  گەرمیانەوە  لە  پێدەكات،  دەست 
دەشێ  دۆستان  بزانن  جا  دەلالدا؟  بادینانی  هەولێرو  بە  نەكا  خۆی  بۆچی 
تەماعی سیاسی نەتەوەو نیشمانەكان لەتوپەت بكات لەم زەمەنەدا كە روومان 

لە وەچەرخانی گەورەیە بۆ قوتكردنەوەی قەوارەی كوردستانێكی سەربەخۆ؟
ئالی  كرد  لەموسڵمانەكان  بەشێك  لە  وای  لەمێژوودا  سیاسیی  تەماعی 

بەیتی پێغەمبەری موسڵمانان ئاوارەو ڕەهەندی سەحرا بكەن.
باشە ئایا زەرورییە ئێمە تەسلیمی ئەم شەپۆلە هاتووە بین؟ نەخێر! بەرخودان 

لەجێی خەونی  لەوەدایە  بەرخودانەكەش  تەسلیمبوونی بێ مەرج،  نەك  قەدەرە 
بكەینە  كوردایەتی  سیاسەتی  ببینین.  گەورە  خەونی  لۆكاڵی  بچووكی 
سیاسەتێكی دەستپێشخەر. چونكە هەرگیز عەقڵانیەت و واقیعبینی یەكسان 
نییە بە )عاقڵبوون(و تەسلیمبوون بەواقیع. سیاسەت بۆ ئیمپراتۆریا جێگیرەكان 
هونەری مومكیناتە، بۆ نەتەوە بندەست و زوڵملێكراوەكان سیاسەت بریتییە لە 

هونەری موستەحیلات.
كەوا بێ، لەجێی ئەوەی شەڕەكە لەبەر دەركی سەرای سلێمانی و لەقەندیل 
نەتەوە  زامداركراوی  بێت. شایانی شكۆی  با سیاسەتێكی سەربەرزانەتر  بێت 

بێت.

״گیانە وا گەڕاینەوە״!
توركیا و ئێران، دەمەزەردكردنەوەی ناكۆكی كۆنینە

توركیاو ئێران پێش هەر وڵاتێكی تر، لەڕۆژهەڵاتی ناوەڕاستدا، پەیوەنددارن 
ناوەڕاست  رۆژهەڵاتی  نەخشەكێشانەوەی  سەرلەنوێ  ناوچەكەوە،  ئایندەی  بە 
ئیتر  پێوەدەكات.  تەحەكومی  ئێران  توركیاو  كاردانەوەی  ئیقلیمیدا  لەئاستی 
خۆیان  قاوغەكەی  چوونەوە  كوردستان  داگیركەری  دوو  وەك  عیراق  و  سوریا 
و كارو كاردانەوەیان سەدای كاروكاردانەوەی ئێران و توركیایە. عیراق لە ژێر 
بەهێڵی  مەحكومە  شیعییەكەی،  بەشە  نەبێ  هیچ  ئێران،  نفوزی  هەژموونی 
ئێرانەوە. كەمێكیش لە رێی بەشە سوننییەكەیەوە گرێدراوی سعوددییە و ئوردنە. 
سعودیەو ئوردن وەكو جاران ناتوانن رۆڵی یەكلاكەرەوە بگێڕن بە تایبەتی ئەگەر 
پریشكی بەهاری عەرەبی بەر ئەوانیش بكەوێت. ئەمریكا لە سەرووی توركیا 
وڵاتەوە  سوننەییەكەی  و  شیعی  بەشە  هەردوو  لەسەر  كاریگەری  ئێرانەوە  و 
هەیە، بەڵام كاریگەری كەمەندكێشی لە كوردستان زیاترە. لە كوردستان ئەگەر 
گلەییەك لەئەمریكا هەبێت ئەوەیە بەپێی پێویست ئامادەگی نییە، بەپێچەوانەوە 
هاوپەیمانێتی ئەمریكا لەگەڵ شیعەو سوننە هاوپەیمانێتییەكی زبرە و ئێران و 
توركیا شەریكن تێیدا، هەرچی كوردستانە ئەوا كورد حەزی لە هاوپەیمانێتی 
بێ غەلوغەشی واشنتۆنە كە كەس شەریكیان نەبێت، مەگەر ئەمریكا خۆی 
توركیاو عەرەب بێنێتە نێوانەوە، سوریا وەك دەوڵەتی بەشار ئەسەد رەنگە فریای 
ئاهەنگی سەری ساڵ نەكەوێت، وەك دەوڵەتی نوێی ئۆپۆزسیۆنی ئیخوان لە 

ژێر هەژموونی توركیاو ئیخوانەكاندا دەبێت، بۆیە كاردانەوەی لەپرسی كورددا 
سەدای ئەوان دەبێت تا كاردانەوەی راستەوخۆی بیانونی- غەلیون. لەبەر هەندێ 
دەگەڕێینەوە چوارگۆشەی یەكەم وەك جارانی سەرەتای سەدەی بیستەم كە ئەو 
وەختە توركیا و ئێران بەشداری سەرەكی پرسی كوردستان بوون و سوریاو عیراق 

لەم دۆسێیەدا ناویان لەكولەكەی تەڕیشدا نەدەهات.
توركیاو ئێران جارێكی تر دەبنەوە بەمیراتگری ئەم رۆژهەڵاتی ناوەڕاستە. 
پیاوە نەخۆشەكەی دەوڵەتی عوسمانلی كە لەسەد ساڵی رابردوودا لە حاڵەتی 
غەیبوبەی تەواودا بوو تازە وەئاگا هاتۆتەوە، تەماشا دەكات ئەم هەموو ویلایەتە 
عەرەبییانەی ئەو بوونەتە دەوڵەت و ئەمارەتی سەربەخۆ و سەدان لۆرانسی عەرەب 
نەخۆشەكە هاتۆتە سەرخۆی  پیاوە  تێدا دەكەن.  بریمەری ئەمریكی قسەی  و 
و  نەخۆش  و  سەرگەردان  غەربی  و  شەرق  عەرەبییەكانی  ویلایەتە  دەبینێ  و 
دایڕزاندوون،  وشۆڕش  خوێن  و  عەرەبییەكان  دەسەڵاتە  ستەمكاری  دابڕاون. 
وەئاگاهاتبێت،  گەرەكە  دایكێكیان  و  گرێبدات  پێكەوەیان  پێویستە  یەكێكیان 
توركیای عوسمانلی دۆناو دۆنی خۆی لە توركیای ئۆردوگاندا كردووە، دەبینێ 
تا  لیبیا  لە  بوونەتە چەند قوترێكی عەرەبی،  ویلایەتە عەرەبییەكانی جارانی 
سوریای، شەڕی ئەهلی و ململانێی سەنگەربەندییانە. پیاوە نەخۆشە وەئاگا 
هاتووەكە دەبینێ بەهاری عەرەبی هەر رابوونەوەی میللەتانی عەرەب نییە دژی 
قەوارە  و  مۆدێرن  دەوڵەتی  لە  بوونیانە  تەوەللا  بەڵكو  رژێمەكان،  دیكتاتۆری 
بۆتە  ئاشتیخوازانە  راپەڕینی  هێناوییەتەكایەوە.  بیكۆ  سایكس  سەربەخۆكانی 
دەرفەتێك بۆ پێچانەوەی دەوڵەتۆكە هاوچەرخەكانی كە ئینگلیزو فەرەنسییەكان 
لەغیابی پیاوە نەخۆشەكەدا بەپەلەپرۆزێ دروستیان كرد. دەگوترێ فەرەنسییەكان 
هاتینەوە  وا  وگوتیان:  سەلاحەددین  گۆڕی  سەر  چوونە  دیمەشق  هاتنە  كە 
سەلاحەددین!. ئەمجارە زۆر نابات میراتگری پیاوە نەخۆشەكە دەچنەوە زێدی 
عەبدولرەحمانی كەواكبی لەشام وحەلەب و پێی دەڵێن: ״گیانە وا گەڕاینەوە״! 
ئێمە  دژی  لە  عەرەبت  ئیستبدادەوە  بەبیانووی  كە  كەواكبی  ئەی  واهتینەوە 
ئیستبداد״یان  وخەسڵەتەكانی  ״خوو  عەرەبەكانت  هاوڕەگەزە  وكەچی  ڕاپەڕاند 
لەكتێبەكەی تۆوە وەرگرت و هەرچی تۆ پێت ناخۆش بوو ئەوەیان كرد.شامی 

زێدی تۆ پایتەختی هەموو ئەو ستەمكارییەیە كە تۆ كردتە بەهانە تا لەئێمە 
تەوەللای بیت! واهاتینەوە ئەمما نها عوسمانلییەكین رۆژئاواش لێمان رازییە و 

ئینتدابی ئێوەیان بە ئێمە سپاردووە. 
توركیاو  یەكەم،  گۆشەی  چوار  دەستپێكی  خاڵی  گەڕاوەتەوە  یارییەكە   
دەوڵەتێكی  وەك  میسریش  دەكرێ  چاوەڕێ  ماونەتەوەو  دەوڵەت  وەك  ئێران 
پتەو كە لە زەمانی عوسمانیشدا كەسێتی و حەیسیەتی خۆی هەبوو، هەروا 
شەرتی  و  قەید  بێ  پشتیوانی  بەهۆی  ماوە  لەكایەكەدا  ئیسرائیلیش  بمێنێ. 
ئەمریكا و رۆژئاوا لێی. بەمجۆرە دەوڵەتی بەهێز كە ئیمكانە لە سەر پێ بمێنن 
دەبنە: توركیاو ئێران و میسر و ئیسرائیل، ئەوانی تر دەوڵەتۆكەن و لەناوچەی 
لەم  بایە  ئەم  تا  جا  دەمێننەوە.  عوسمانلیدا  جارانی  توركیای  كەمەندكێشی 
كونەوە بێت كەنداویش بەساغ و سەلامەتی لێی دەرناچێت و تووشی هەڵامەتی 
بەحرێن كە هەم سەركوتیان هەیەو هەم  بەتایبەتی سعودیەو  بەهارە دێت.  ئەم 
شیعەش مەحروم و بێبەشن .بێگومان شیعەی كەنداو لە جەمسەرگیری ئێران 
بەرامبەر بە توركیا ئەوانیش هیواكانیان دەبوژێتەوە. بەتایبەتی لەمەودوا بژارەی 
فاكتەری  بۆ  خۆی  شوێنی  عەرەب  كۆكەرەوەی  نوختەی  وەك  ناسیونالیستی 
ئاین چۆڵكردووە ولە حاڵیشی واشدا هەركەسەو وەكو دەچێتەوە لای خوای خۆی 

مێزەری مەزهەبی خۆی دەپۆشێت. 
پێ  خۆی  جارانی  ویلایەتانەی  هەموو  ئەم  ئیدارەی  چۆن  توركیا  باشە   
حەزی  رۆژئاوا  مۆدێلێكە  توركی  مۆدێلی  ئەوەیە  ئاسانەكە  رێگا  دەدرێت؟ 
پێدەكاو دەیەوێت لەجێی نموونە خراپەكانی حوكمی ئیسلامی كۆپییە باشەكەی 
باشبەكان ئۆردوگان بكاتە نموونەی تاقیكراوە. ئەوەتا رۆبەرت میری سەرنووسەری 
ناسیۆنال ئینترسێت، گۆڤارێكی سیاسییە لەواشنتۆن پەخش دەكرێت، بە ئاشكرا 

دەڵێت:
)پیوێستە توركیا هان بدرێت بۆ گەشەپێدانی رۆڵی خۆی وەكو تەوەرەیەكی 
جیهانی  لە  شارستانییش  خاوەن  دەوڵەتێكی  وەكو  دەشێ  بەڵكو  ئیسلامی، 
ئیسلامیدا، ئەمە رەنگە یارمەتیدەریش بێت كە باشتر، تەنانەت باشتر لەوڵاتە 
یەكگرتووەكان، رێبەرایەتی رۆژهەڵاتی ناوەڕاست بكرێت لەجەرگەی تەنگژەو 

ململانێكانی ئێستا كە پێیدا گوزەر دەكات()16(
رژێمە  و  عەرەبی  بەهاری  دەركەوتەكانی  بەزوویی  دەیەوێ  بەوە  رۆژئاوا 
تازەكانی لەكۆڵ خۆی بكاتەوە، توركیا بۆ ئەوان نموونەیە كە هەم ئیسلامییەكان 
دڵیان پێخۆشە، چونكە سەروەریان دەكات، هەم نا ئیسلامییەكانیش لێی رازین 
چونكە لە چاو نموونە لۆكاڵییەكانی خۆیان ئیسلامی ״ئەك پارتسی״ بەسەد 

ئاوی دیموكراسی و عەلمانی شۆردراوەتەوە.
قۆناغی یەكەم توركیا لەڕێی مۆدێلەوە دزە دەكاتە ناو دونیای عەرەبییەوە.
وەكو چۆن روسیا  بێنێت  پێك  ئەوان  لە خۆی و  دەتوانێ كۆمۆنۆڵسێك  ئینجا 
لە  دەوڵەتانەی  ئەو  لەگەڵ  كرد  دروست  سەربەخۆكانی  دەوڵەتە  گردبوونەوەی 
دەوڵەتی  ونها  بوون  بەخۆی״  ״سەر  دەوڵەتی  سۆڤێتدا  یەكێتی  چوارچێوەی 

سەربەخۆن. 
بەس روون نییە ئەم مۆدێلە توركییە ئەگەر لەگەڵ رۆژئاوا، یان ئیسرائیل، 
بكەوێتە كێشەوە رۆژئاوا تاچەند لە پشتیوانی و هاوكاری دڵگەرمی ئەم دۆستە 

دڵخوازەی خۆی دەبێت؟
 ئێرانیش دوو وێستگەی دەبێت لەم ئاستەدا، ئێرانێك كە هی رابەری شۆڕشی 
ئیسلامی عەلی خامەنەئییەو نەیاری رۆژئاوایە، ئەو ئێرانە بەشە شیعییەكەی 
لە  ئێران  بۆ  زیانەكەی  بێ  سوننەییە  ئیسلامییە  لایەنە  و  عەرەبی  بەهاری 
ئەستۆ دەگرێت. ئەم ئێرانە تووشی بەر یەككەوتن دەبێ لەگەڵ رۆژئاواو بەشە 
سوننییەكەی بەهاری عەرەبی، ئێرانی دووەم ئەو ئێرانەیە بە كەمێك دەستكارییەوە 
رۆڵێكی بەرامبەرەكی لە هەمبەر توركیای عوسمانلیدا دەگێڕێت ئەو وەختەی 

ئەنقەرە لەگەڵ تەلئەبیب ورۆژئاوا توندی دەكات.
بن،  شیعی  یان  سوننی  سەر  تا  نەخواردووە  سوێندیان  رۆژئاوا  و  ئەمریكا 
ئەمە كەوتۆتە سەر ئاڕاستەی رووداوەكان.ئەگەر بەهاری عەرەبی ئیخوانێكی 
رەفتار عوسمانلی میانڕەو لە دونیای عەرەب جێگیر بكات ئەوا رۆژئاوا دەبێتە 
دۆستی مەعاویە لەداخی عەلی، ئەگەر بەنی ئومەیە كەسێكی وەكو عومەر 
بن عەبدولعەزیزی تیا هەڵبكەوێت و شەشەمین خەلیفەی راشیدینی موسڵمان 
بێت ئەوا رۆژئاوا واقیعەی كەربەلای پێ خۆشترە لە واقیعی كورتكردنەوەی 

رۆڵی وی لە دونیای دوای بەهاری عەرەبیدا، ئێرانێكی دەستكاریكراو باشیعە 
و پەیڕەوانی شیعە حوكمی بكەن، دەتوانێ ئەم رۆڵە بگێڕێت، وەك چۆن لەچەند 
سەدەی رابردوودا ئێرانی سەفەوی بەر دەرگای دەوڵەتی پاوانخوازی عوسمانلی 

گرت و لە وزەی ئەم دەوڵەتەی خوارد كە لەهەڕەتی لاوێتیدا بوو.
بردەوەو  یەكی  لەسەر  هەڵبژاردنی  دەوران  سێ  گەشەپێدان  داو  پارتی 
ئەمەش جۆرێكە لەجێگیركردنی هەژمونێكی سیاسی دیاریكراو، لەم ماوەیەدا 
ئۆردوگان زۆر لە خواستە سیاسییەكانی خۆی ئاشكراكرد كە یەكێكیان نەفەسی 
نییە  كەدوور  ئیمپراتۆریاییە  نەفەسێكی  عوسمانلیش  نەفەسی  عوسمانلیەتی. 
تووشی بەریەككەوتنی بكات لەگەڵ ئیسرائیلدا. چی وەك باكڕاوندی ئیسلامی 
و چ وەك ئارەزووی هەژموونگەری لە ناوچەكە . ئەمەش خەونێكی محەمەد 

عەلی پادشاییانەیە كە لێی دەكەن بەكابووس.
بەمجۆرە لە دوو وێستگەی داهاتوودا، دوو توركیا دەناسین، توركیایەك كە 
ڕۆژئاوا هەندێك ئەركی مەنداتی پێ دەسپێرێت بۆ هاركاری لە ڕێكخستنەوەی 
بوون،  ویلایەتە جارانەكانی خۆی  بەهاری عەرەبی كە  دەوڵەتە عەرەبییەكانی 
توركیایەكی تر كە ئەگەر پێداگری بكات لە سەر رۆڵە ئیقلیمییەكەی بەجۆرێك 
تووشی بەریەككەوتن بێت لەگەڵ تەلئەبیب ویۆنان وئەرمینیا وئەوروپا بەگشتی 
لەئەستۆ  رامكردنی  ئەركی  ئەوی  بكرێت،  رام  دەبێ  دووەمە  توركیای  .ئەم 

دەبێت، رەنگە ناوەكەتان پێ سەیر بێت، ئێرانە.
بەرنامە  و  بكاتەوە  ئێستای كەم  توندڕەوی  لەحەشوەی  ئێرانێك كە كەمێك 
ئەتۆمییەكەی دەستكاری بكات دەتوانێ ئێرانێك بێت بەكەڵك و نەرمونیان بێت بۆ 
رۆژئاوا، با تەنانەت هیلالی شیعی و ئەبرۆی كەوانی ئێرانێتی و شیعەگەرایی 
لەناوچەكە بگرێتە ئەستۆ. بەشێك لەو گێچەڵ و گوشارەی كە ئەمڕۆ رۆژئاوا 
لە ئێرانی دەكات بۆ دەركەوتنی ئێرانی چاپی نوێیە كە گریمانەی ئەوەی لێ 
رەچاو بكرێت بەرهەڵستییەكی سەفەوییانە بكات لە هەمبەر توركیا ئەو دەمەی 
لەدەست دەردەچێت. هەتا توركیا لەدەست دەرنەچووە وەك خۆی دەبێ و رۆژئاوا 
بەرهەڵستی  رۆژئاوا  جێی  لە  ئێران  دەرچوو  دەست  لە  كە  دەكات،  هاوكاری 
دەكات. ئێرانێك كە هی خامەنەئی نییە، بەڵام بێگومان نە هی شا تەڵەبان و نە 

هی هەوادارانی گوڵسورخیشە.
ئەم دابەشكارییە شیكارییەی بۆ دوو وێستگەی دوو دەوڵەتی ئێران و توركیا 
كردمان مانای وانییە ئەم دوو دەوڵەتە قەرەقۆزن و ئامادەی ئەوەن رۆڵی لێبوك 
بگێڕن، ئەم دوو ئیمپراتۆریا دێرینەی رۆژهەڵاتی ناوەڕاست زۆر لەوە قایمترن 
رێگە بدەن یاریی وایان پێ بكرێت، بەڵام ئەمە دابەشكردنی هێز و موقەدەراتە لە 
ناوچەكە. كەس ناتوانێت سەد دەرسەد رێیان لێ بگرێت یان سەد دەرسەد جێگیر 
״ئەمریكا״یەكی هەر دەور و زەمانێك چینێك و روسیایەك  بكرێت. بۆ هەموو 
هەیە بەرهەڵستی دەكەن. بۆ هەر ئەمریكا و توركیایەكیش ئیرادەی میللەتانی 
ناوچەكە هەیە كە مەرج نییە لە هەموو شتێكدا بە قسەی ئێران یان توركیا 
بكەن، یان مەرج نییە لەبەر خاتری ئەمریكاو رۆژئاوا ئەگەری هیچ هاوكاری 

و هاوپەیمانێتییەك لەگەڵ توركیا یان ئێران رەتبكەنەوە.
ئیقلیمییە  دەوڵەتە  دوو  ئەم  وەستاوە  ئەوە  لەسەر  ئەمە  راستییەكەی  بەڵام 
بە هەمان بیركردنەوەی كەمەندی تەگبیرو حوسنی تەدبیر مامەڵە دەكەن یان 

رەفتاری نوێ تێكەڵكێشی سیاسەتی ئیمپراتۆری جارانیان دەكەن؟
ئەدگاری  توركیا  و  ئێران  نێوان  سوننەیەی  شیعییە  جەمسەرگیرییە  لەم 
گەلێك ململانێی ناوچەیی لەسەر جوگرافیای بەهاری عەرەبی و دەوروبەری 
بە  عەرەبییە  نەتەوەییە  جەمسەرگیرییە  ئەم  بنچینەی  لەسەر  دەبێت،  دروست 
نەتەوەخوازیی  بەین دەچێت، وەك چۆن  لە  بەعس و عەبدولناسرییەكەی  شێوە 
توركی لەسەر مۆدێلە ئەتاتوركییەكەی هەر ئێستا مەراسیمی ناشتنی سازكراوە، 
ناسیۆنالیزمی داهاتووی تورك و عەرەب لێك نزیك دەبنەوە كە ناسیۆنالیزمێكی 
ئیسلامییە، وەك ئەوەی سەددام و ئەتاتورك نییە، بەڵام هەمان نەفەسی هەیە، 
ئیخوانیدا  و  عوسمانلی  لەجەستەی  دۆناودۆن  تیۆری  وەك  بەڵام  نەرمونیانە، 
بەرجەستە دەبێتەوە. ناسیۆنالیزمی ئێرانێتی-شیعەگەرێتی بە هێز دەبێتەوە، بەڵام 
ناتوانێ شان لەشانی ئەوی عەرەبی-توركی بدات. ناتوانێ كەمەندكێش بێت بۆ 

كوردستانی رۆژهەڵاتیش كە هەر ئێستا لە بندەستی خۆیدایە.
 دوور نییە كوردستانی مەركەزی، هی عیراق و سوریاش )سێ كوردستانەكەی 
عەرەبی- ناسیۆنالیستی  هەژموونی  ژێر  بكەونە  بوون(  عوسمانلی  جاران 

توركییەوە، جا چونكە ئەو ناسیونالیزمە تازە بابەتەی ئەم دوو نەتەوە سەردەستە 
لەوەی سەددام و ئەتاتورك ناچێ و بەزەقی داوای پایەداریی نەتەوەی سەردەست 

ناكات، چاوخەڵەتێنە، دووركوژە كە سەرەجام كورد كوژە لەدوور مەودادا.
 لەم فەزا ئیسلامییە سونییەدا كێ دەڵێ كورد سەلامەت لێی دەردەچێت و 
ناسیۆنالیزمی كوردیش لەبەر چەند فاكتەری ناوخۆیش نابێتە ناسیۆنالیزمێكی 
ئیخوانی  ناسیۆنالیزمی-عوسمانلی  بەرەی  كورد  ئەوجار  كوردی،  ئیسلامی 
دەگرێت چونكە سێ بەشی كوردستان )سوریا-توركیا-عیراق( پەیوەنددارن بەو 
لەگەڵ  ئێرانی  ئەگەر هیلالی شیعی  بەتایبەتی  ئەبرۆی كەوانە سوننەییەوە، 
كوردی ئێران توندی بكات كە كوردی ئێران سوننەن و لەمەلاشەوە لەعیراقی ژێر 
سایەی شیعەدا لەداخوازییەكانی كوردی عیراق لەسەر كەركوك مشتگر و رەزیل 
بن. ئەمە جەمسەرگیری سوننەتی سوننەیی لە كوردستانی سەرتاسەر بەهێز 
دەكات، بەتایبەتی ئەگەر بزووتنەوەی كوردایەتیش لەچوار بەشی كوردستاندا 
بێ بەرنامە و بێ دەستپێشخەری بێت. لەحاڵی وادا هەر لایەندارییەكی كوردی 
بۆ ئەم جۆرە جەمسەرگیرییە سوننی و شیعییە لایەندارییەك دەبێت لە لاوازییەوە 
دەستكەوتی  بەرنامەی  كە  بەئاگاییەوە  و  قودرەتمەندی  لە  لایەندارییەك  نەك 
دانابێت. لە دۆخێكی لاوازیدا ئەگەری ئەوە هەیە كوردستان خۆشی ببێتە دوو 

نفوزی دابەشكراو و لەڕێی جەمسەرگیری:
-كوردستانی رۆژهەڵات، نیوەی كوردستانی باشوور )كوردستانی رێنووسی 

عەرەبی ئیسلامی(.
رۆژئاوای  كوردستانی  لەگەڵ  )باكوور(  ناوەندی  -كوردستانی 
بچووك+كوردستانی باشوور )بەشی ئەوبەری زێ(، كە دەشێ ئەمە كوردستانی 

رێنووسی لاتینی بێت.
ئەم وێناكردنە بێگومان وێناكردنێكی كاریكاتێری كۆمیدییە بۆ دابەشكردنەوەی 
كوردستانی چوار پارچە بە سەر دوو پارچە لەنێوان دوو جەمسەرگیری ئێرانی 
و توركیدا، بەڵام ئەگەر پرۆژەی ناسیۆنالیستی كوردی لەدۆخی نائامادەگیدا 
بێت مانای وایە ئەم وێنا كاریكاتێرییە دەبێتە تراژیدیای واقیعێك و دەبێت بڵێین 
خوا لەوە خراپتر نەدات. بە مانای ئەوەی سایكس _بیكۆی نوێ و تازەبابەت 

چوار پارچەی كوردستان بكاتە سەد پارچەی شار و گەڕەكی دابەشكراو. جا 
چ فایدە دەبێت ناوی ویلایەتی ئیسلامی یان فیدرالیزمی مۆدێرنی لێ بنرێت.
 بۆ بەرەنگاری ئەوە سیاسەتی كوردستانی دەستپێشخەر و خاوەن ئیرادەمان 

گەرەكە.
گرنگە  نەكرێت،  فەرز  بەسەردا  شتی  كورد  نائامادەگیدا  لە  ئەوەی  بۆ 
سیاسەتی كوردستانیی بەرنامەی پێشوەختی هەبێت، بەرنامەی دوور مەودا كە 
لەگەڵ پێشهاتەكاندا مامەڵە بكات و ئەولەویاتەكان دیاری بكات. سیاسەتێك 
كە ئامادەگی سازدان و سەفقە و رێككەوتنی هەبێت، ئامادەی هەڵوەشاندنەوەی 
سەفقەكان وگۆڕینەوەی بە سەفقەی تر هەبێت وەختێك زانی زیان دەگەیەنێت 
یانی ئیرادەیەكی سیاسی وای هەبێت مێزەكە قڵپ بكاتەوە ئەگەر زانی یاریكە 

بە قازانجی كوردستان تەواو نابێت.
ئێمە لەمێژوودا خوێندومانەتەوە كە ئیدریسی بەدلیسی لە ساڵانی )1514-
لەگەڵ  ئەوەی  بۆ  مۆركرد  عوسمانلییەكاندا  لەگەڵ  رێككەوتنێكی   )1516
ئەمەدا  لەئەنجامی  دەوڵەتی سەفەوی بشكێنێت و  عوسمانلییەكاندا كەمەری 
ئەمارەتە  لەبەرامبەر  و  بێت  عوسمانلی  لایەنگری  دووكەرتكراو  كوردستانی 
كوردییەكان جۆرێك لە فیدرالی و سەربەخۆیی بەرچاویان هەبێت لە ژێر چەتری 
بەكرو  دیار  هەروەك  وەملاوە،  سەردەمەوە  )لەی  عوسمانلیدا.  ئیمپراتۆریای 
ماردین وەسەر قەڵەمڕەوی دەوڵەتی عوسمانی دەخرێ، هەروا وەهەوڵ و كۆششی 
ئاشتییانەی ئیدریسی بدلیسی رێككەوتننامەی نێوان كوردو تورك وەناو سوڵتان 
وپێنج  بیست  بەم جۆرە  و  ئەكرێ  كوردستانا مۆر  كوردێل  لێل میرە  سەلیمۆ، 
میرنشینی )خان نشینی(ی كورد، بدلیس و ئورمێ وعیتاق وئامێدی وجزرەو 
ئەگێل و هوزان و گارزان و پاڵو وسعێرت وحسنكێف )قەڵاكەیف(و مەیافارقین و 
جزیرەی ئیبن عومەر، وەئاشتی، بەفەرمانڕەوایی عوسمانییەوە دەبەسترێن()17(. 
محەمەد ئەمین زەكی بەگ جوانی وەسفیان دەكات: )لە ڕاستیدا ئیرشادات و 

تحریكاتی مەولانا ئیدریس كاریگەرییەكی زۆر گەورەی هەبوو()18( 
لەبەر  نییە، ئەمەش رەنگە  بەدلیسی باش  ناوبانگی   لە مێژووی كورددا 
و  بكەن  گەشە  بمێنن،  ئەمارەتەكان  كە  نەكەوتووە  وا  رێككەوتنەكەی  ئەوەی 

هەروەها سەربەخۆییە بەڵێن پێدراوەكە بەدەست بهێنن.
راستییەكەی ئەم هەڵسەنگاندنە لە چەند سەرێكەوە گرفتدارە:

ئایدۆلۆژیای  لە  وەهاتووە،  تێزی ئەمڕۆ  لە  یەكەم ئەمە هەڵسەنگاندێكە   
و گەشەیان  نەماون  ئەمارەتەكان  دەبینێ  كە  هاتووە  كوردییەوە  ناسیۆنالیستی 
نەكردووە، هەروەها ئیسقاتی ئەمڕۆیە لەسەر دوێنێ. دەوڵەتی عوسمانلی لای 
ئێمە دێوەزمەیە، لە مێژووشدا خوێندومانەتەوە كە لەسایەی توركی عوسمانلی و 
توركی ئەتاتۆركیدا چ زوڵمێك لە كوردستان كراوە، بەڵام لەڕاستیدا عوسمانلی 
بۆ بەدلیسی و میرە كوردەكان خەلیفەیەكی موسڵمانان و موسڵمانێكی سوننە 
نەتەوەیی  دابڕانی  ئەندازەی  تا  نەك  بەڵام  هەبووە،  لەگەڵی  كێشەیان  بووە، 
ئاغا  لەكتێبی  هۆڵەندی،  دیاری  كوردناسی   ، برۆنسن  ڤان  مارتن  مۆدێرن. 
وشێخ و دەوڵەتدا دەڵێت: )كە مرۆ لە سیاسەتی شا ئیسماعیل دەڕوانێت، هیچ 
پیاوە دەسەڵاتدارەكانی، هانا بۆ  نایەت، گەر كورد یاخود گەورە  سەیری پێ 
زلهێزێكی دی بەرێت، كەئومێدی ئەوەی لێ بكرێت لەدەست ستەم و زۆری 
سەفەوییەكان قوتاریان بكات، دیارە تاقانە ئیمپراتۆری ئەو سەردەمەش عوسمانی 
سونی بوو(19 نابێ لەبیرشمان بچێت عوسمانلی جۆرێك لەسەربەخۆیی دابووە 
ناوچەكانی نفوزی خۆی بەكوردستان و ئەمارەتە جیاجیاكانیشەوە. بەڵام ویستی 

مەركەزیەت، دواتر ، لەدوو وێستگەدا گەشەی كرد:
مەنگی  )ماوەی  ڤییەنا  لە  عوسمانلی  دەوڵەتی  شكستی  وێستگەیەكی   
1683-1827(. ئەمە رێی لە سیاسەتی فراوانخوازی و گەشەی لەسەریەكی 
هەوڵبدات  ببێتەوەو  گرمۆڵە  ئیمپراتۆریا  وایكرد  گرت.  عوسمانلی  دەوڵەتی 
ئەوەی هەیەتی بیپارێزی تا لەدەستی نەدا لەجێی ئەوەی خواستی فراوانكردنی 

قەڵەمڕەوی پەرە پێ بدات.
لەساڵی  بوو،  عوسمانلی  دەوڵەتی  چاكسازییەكانی  كاتی  تر  وێستگەی   
ئیداری  چاكسازی  لە  جۆرێك  و  ناسرا  تەنزیمات  بە  ئەوی   )1839 )ساڵی 
شێوە ئەوروپایی هێنایەكایەوە. ئەمەش بە مانای پەرەپێدانی مەركەزیەت بوو، 
چونكە دەوڵەتی مۆدێرنی نموونە رۆژئاوایی لەو دەورانەدا لەسەر مەركەزیەت 

بینا كرابوو.

لەو  كوردایەتییە  قودەرتمەندی  لاوازی  هەڵەی  بەدلیسی  هەڵەی  كەوابێ 
كاتەدا كە نەیتوانیووە مێزەكە قڵب بكاتەوە. وەختێك بینی دەسكەوتەكانی كورد 
بە قەدەر هیلاكی و بەشداریكردنی نییە لەشەڕی عوسمانلی دژی ئێران. واتا 
كوردستان و بەدلیسییەكەی قودەرتمەندی ئەوەیان نەبوو لێپرسینەوە لە دەسەڵاتی 

عوسمانلی بكەن داخۆ بۆچی پابەند نابن بەمەرجەكانی هاوپەیمانێتییەوە.
 وانەی بەرجەستەی لەم دۆخە بۆ كوردستانییان چییە؟ 

وانەكە ئەوەیە كورد لەدۆخێكی وادا لەگەڵ كێدا دەچێتە رێككەوتن و كەتنی 
سیاسییەوە؟ پەراوێزی گوشاركردن و هەڕەشەكردن و رەتدانەوەی هەڕەشەی لە 

چی پلەیەكدایە؟
 ئێمە ئەگەر لە دوو بەرە كەوتینە بەرەی توركەوە )لەشێوەی كۆمۆنۆلیسێكی 
عوسمانلیدا( كارتەكانی دەستمان چین و چۆن وا بكەین توركیا بەهاوپەیمانێتی 
سەربەخۆیی  توركیاوە چۆن  بەرەنگاریی  سەنگەری  ئەگەر چوینە  نەمانخوا؟ 
لەم  ئەمریكاییەكان  بكەین؟  تورك  پارێزین و چۆن ململانێی  ئێران  لە  خۆمان 

كۆرەدا چۆن دەتوانن یارمەتیدەر بن، یان چۆن حاشامان لێ دەكەن؟ 
پێش هەموو شتێك دەبێ ئامانجەكان، هەرەشەو تەحەددەكان بناسین و بینانكەینە 
دەرفەتی دەستپێشخەری و پێشكەوتن. گرنگترین خاڵ ناسینەوەی كەرەستەكانی 
بەردەستمانە. چ لە كوردستانی باشوور و چ لەبەشەكانی تری كوردستان. یەك 
لەو كەرەستانە كۆنفرانسی نەتەوەیی، یان كۆنفرانسی سەرتاسەری كوردستانییە.

كۆنفرانسی نەتەوەیی 

تائێستا هیچ ئەجێنداو نەخشەرێگایەك لەسەر كارەكانی كۆنفرانسی نەتەوەیی 
باسوخواسی  بۆتە  كۆنفرانسە  ئەم  پێویستی  كە  ئەوە  هەر  بەڵام  دەرنەكەوتووە، 
رێوشێوێنەكانی  تەوەر و  باشە.  دەرهاویشتەیەكی  نێوەندی سیاسی كوردستانی 
رێكەوین.  پرەنسیپەكان  شتە  لەسەر  گرنگە  بێت  چۆنێك  هەر  كۆنفرانسە  ئەم 
لەسەر ئەوە رێككەوین هاوسەنگی نێوان ئایدیاو واقیع دەستنیشان بكەین. یەك 
مەسەلەیەیی و چەند مەسەلەیی كورد بناسینەوەو تایبەتمەندێتی و خەسڵەتە 

گشتییەكانی بزانین.
كۆنفرانس نابێ بۆ پێدانی رەوایەتی بێت بە كوێخایەتی ئەم هێزی سیاسیی 
نابێ  بۆیە  ناخۆشە.  نێوانیان  كوێخایەتییدا  لەگەڵ  كوردایەتی  ئەویتر.  یان 
ئاراستە بۆ كوێخایەتی بێت جا ئەمە لەبەر مۆراڵی شۆڕشگێڕی یان قەبارەی 
جەماوەری و هێزی ماددی وسەنگی جێگە بێت. كۆنفرانسی كوردستانیی دەبێ 
دامەزراوەی دیموكراسی دابمەزرێنێ و لەسەر سیاسەتە گشتییەكان رێكبكەوێت. 
نەك دامەزراوەیی خۆسەپێن و نا دیموكراسی دابمەزرێنێ و ببێتە كەرەستەیەك 
بۆ لاوازكردنی قەوارەی بزووتنەوەو حزبە سیاسییەكان، یان ببێتە دەرفەتێك بۆ 
هەژموونی ئەو بەشە لەكوردستان بەسەر ئەو بەشەی تر كەئەمە پەرچەكرداری 

زیانمەند دروست دەكاو زیان بەڕەهەندی نەتەوەیی دەگەیەنێت.
نەك  نەتەوەیی  یەكێتی  بۆ  بۆنەیەك  ببێتە  دەبێ  نەتەوەیی  كۆنفرانسی 
سیاسەتی  داڕشتنی  بۆ  بۆنەیەك  ببێتە  لاوازكردن،  و  پەرتكردن  سەبەبكاری 
واقیعی كۆكەرەوە نەك سیاسەتی دروشمبازی و ئینجا كشانەوەو خۆگیڤكردنەوەو 

سازكردنی شانۆگەری ناكۆكی و نەگونجان، دەرفەتێك بێت بۆ پتەوكردنی هەر 
بەشێكی كوردستان لەكۆڕی سیاسەتكردن و قودەرتمەندییدا. داڕشتنی ستراتیژ 
جیاوازە لەكردار و تەكینكی كاری رۆژانە، بۆیە لەدۆخی جوڵانەوەی سیاسییدا 
بەشەكانی كوردستان لەجێی ئەوەی یەك سیاسەتیان هەبێ یان لەجێی ئەوەی 
یارمەتیدەری  دەتوانن  یەكترییەوە  سەر  بە  بار  ببنە  بە هۆی چەقبەستووییەوە 
یەكتری بن و هەریەكەیان كەرەستە بێت بۆ گەشەی خەباتی ئەویتر. كەرەستەبێت 

بۆ پێشخستنی خەباتی بەشەكانی تر.
هەر  ئەزێتدەدا  باشوور  لەكوردستانی  كوردایەتی  توركیا  كە  نموونە  بۆ 
بەقازانجی  نەتەوەییە  سیاسەتێكی  باكوور  لەكوردایەتی  باشوور  پشتیوانییەكی 
ئێمە  بەمە  چونكە  ئێمە.  خزمەتی  بۆ  سیاسەتێكە  لەهەمانكاتیشدا  و  باكوور 
دەبێت  بەرپەچدانەوەمان  مژوڵی  لەوێ  ئەنقەرە  توركیاوەو  گۆڕەپانی  دەچینە 
لەجێی ئەوەی لە گۆڕەپانی ئێمە سیاسەت لە دژمان بكات و لە هێزی ئێمە 

بخوات و دامان رزێنێ. 
نموونە بۆ ئەمە وتەی سەركردەیەكی كوردە كە گوتی ئەگەر توركیاو ئێران 
دەست لە كاروباری كەركوك و نەجەف وەربدەن ئەوا ئێمەش دەست لەكاروباری 
دیاربەكر كرماشان وەر دەدەین. لە نموونەی وا ئێمە دەبینە هێزی دەستپێشخەر 

لەجێی ئەوەی هێزی دیفاعی بین. 
ئەو رۆڵەی نها سەركردایەتی كوردستانی باشوور لە پرسی باكووردا دەیگێڕێت 
سەرەنجام بۆ قازانجی باكوور یان بۆ قازانجی ئازادكردنی ئۆجەلان و ناوبژیوانی 
روقعەی  لە  باشوور  پێگەی  هەمانكاتدا  لە  بەڵام  PKKیە  توركیاو  نێوانی 
شەترەنجەكە بە هێز دەكات و دەبێتە یارمەتیدەری چارەسەری كێشەكانی خۆی 
لەگەڵ توركیا و لەگەڵ عیراق و ئێرانیش. چونكە دەبێتە ژمارەیەكی سەنگین 
فەرامۆشی  ناتوانن  یان  پێیەتی  پێویستیان  یان  كە  سیاسییەكاندا  لەهاوكێشە 

بكەن.
كوردایەتی  بۆ  چاكە  یارمەتیدەرێكی  باكوور  لە  كوردایەتی  هێزبوونی  بە 
هەلومەرجە  لەو  باشوور  كوردستانی  ئەگەر  چونكە  سەرتاسەر.  لەكوردستانی 
بدۆزیتەوە.  دەریچە  توركیا  لە  دەبێ  بێت  تەوەللا  لەبەغدا  عیراقدا،  ناسازەی 

لەم حاڵەدا كوردایەتییەكی هاوپەیمان لەگەڵ توركیا لە لایەن ئەو توركیایەوە 
بەشێكی  ئەوەی  بۆ  گرنگە  ئەمە   . نەبین  بەهێز  باكوور  لە  ئەگەر  دەخورێت 
هاوپەیمانێتیمان لەگەڵ توركیا بچێتە جۆگەلەی باكوورەوەو ئەوەی باكووریش 
ئێمەش  و  بێت  لاواز  باكوور  لە  كوردایەتی  ئەگەر  ئێمەوە.  جۆگەلەی  بچێتە 
هیچمان نەبێ  بیاندەینێ  و ئەوان هیچیان نەبێ  بماندەنێ  ئیتر ئێمە كوا پێگەی 

بەهێزمان كە نازی پێوە بكەین و نازمان بكێشن؟
وەختێك توركیا سیاسەت دەكات بۆ وەرگۆڕانێكی وا لە سوریا كە بە دڵی 
ئیخوانەكانی خۆی و لە دژی كوردەكانی سوریا بێت كە بە هێزبوونیان هێزە 
بۆ ئێمە، گرنگە بزانین بە یارمەتیدانی كوردایەتی لە كوردستانی سوریا چ 

دەرفەتێكی بە هێزمان بۆ دەكرێتەوە؟
ئەوەی دەبێ   بیانووی  بە  ئەسەد دەكات  بۆ هێشتنەوەی  ئێران كار  وەختێك 
گفتوگۆ و دیالۆگ هەبێ  بۆ چارەسەری كێشەكە. ئەمە دەرفەتە بڵێین ئەی 
بۆ هەمان شت بۆ كوردستانی باشوور راست نەبێ  و بۆچی كە ئاماژەیەك هەیە 
دەسەڵاتی  رووخانی  بۆ  كرد  ئۆپۆزسیۆنی  خۆپیشاندانەكانی  پشتیوانی  ئێران 
كوردستانیی، ئەی بۆ هانی ئۆپۆزسیۆن نادات لەگەڵ حكومڕانی هەرێم رێك 
بكەون؟ ئەی بۆ خۆی گفتوگۆ لەگەڵ ئۆپۆزسیۆنەكەی خۆی، بە تایبەتیش 

كوردەكەی، ناكات؟ 
یارمەتی  ئەوەیە  سوریا  كوردستانی  نیسبەت  بە  باشوور  لە  ژیر  سیاسەتی 
كوردانی ئەوێ بدات تواناسازی خودكەفایی گەشە پێبدەن و قۆناغی یەكەمی 
دیموكراسی سوریا بۆ بە هێزكردنی كوردایەتی ئەوێ ، بۆ گەشەكردنی كۆمەڵی 
مەدەنی و هوشیاركردنەوەی جەماوەر بەكار بێنن، چونكە كوردایەتی لەوێ  بە 
جۆش و خرۆشە، بەڵام دەبێ  ئەم جۆش و خرۆشە بكرێتە فاكتەرێكی چۆنایەتی 
كە دەرفەتی ململانێكە بێت لە سوریای دیموكراسیدا. بەتایبەتی چونكە سەختی 
ململانێكە لە دوای ئەسەد هیچی كەمتر نییە لە دەمی دیكتاتۆری ئەسەددا. 
بە واتایەكی تر نابێ  تووشی شاشی ئەوەبین وا بزانین سوریای دیموكراسیی 
یەكسانە بە دابینكردنی مافەكانی كورد، بەڵكو دەبێ  لەو چوارچێوەیەدا سەیری 
بكەین كە وێستگەی دیموكراسیی سەكۆیەكە بۆ باسكردنی مەسەلەی كورد، 

ناسینەوەی  بۆ  دەرفەتێكە  كوردایەتی.  سیاسەتی  گەشەكردنی  بۆ  دەرفەتێكە 
كوردی سوریا بۆ خودی خۆی و بۆ كێشەی خۆی كە نە كێشەیەكی گشتگیری 
سورییە و نە كێشەیەكی وابەستەی كێشەی كوردستانەكانی تر و حزبەكانیانە. 
دەرفەتی دیموكراسیی لە كوردستانی سوریا گەڵاڵەی سەركردایەتی مەیدانی و 
كادر و هەڵسوڕاوی دیموكراتی دەكات كە دەبێتە یەدەك بۆ بزووتنەوەی سیاسیی 

لەو بەشەی كوردستاندا.
دەبێ  كوردستانی سوریا ئاگاداری ئەوەش بێت چۆن بە قودرەتمەندی تایبەتی 
ماددی ومەعنەوی بەشە كوردستانەكەی خۆی كۆنترۆڵ بكات و بە ئاسانی 
مل بۆ دەزگاكانی سوریای دیموكراتی نەدات. چونكە با ئەو دامودەزگایانە 
ناتوانن  و  سوری  ناسیۆنالیزمی  لە  گوزارشتن  سەرەنجام  بن،  دیموكراسیش 
عەشیرەتە  گرنگە  بكەن.  سوریا  كوردی  كوردایەتی  خەیاڵدانی  نوێنەرایەتی 
كوردەكان و بنەماڵە ناودارەكانی ئەوێ خۆیان بەهێز بكەن و كارێك بكەن كە 
حیساب بۆ كراو بن، چونكە لە قۆناغی دوای روخانی دیكتاتۆری و بەرەو 
دیموكراسییدا ناوەندەكانی هێزی كۆمەڵایەتی زۆر جار دەتوانن ببنە ئەیقۆنە بۆ 
پاراستنی نەتەوە و دابینكردنی هێز بۆی. كۆمەڵگەی مەدەنی و رێكخراوەكانی 
بەس نین بۆ ئەو مەسەلەیە ئەوە زیاتر بۆ ماف وئازادییە كەسییەكان گرنگن بەڵام 
ناوەندی كۆمەڵایەتی و ماڵباتە سەنگینەكان گەلێك جار دەتوانن قودەرتمەندیی 
بگرنە دەست تەنانەت لە دەرەوەی ״یاسا״ و نەخشەكانی دەوڵەتی نوێی سوریا كە 

هەر چۆنێكی تەماشای بكەیت دەوڵەتی عەرەبەكانی سوریایە. 
بەڵكو  نییە،  دیموكراتی  ململانێی  نیشتمانی  تەنها  ئەسەد  دوای  سوریای 
نیشتمانیی ململانێی هێز و قودرەتمەندی و پێكادادانی دامەزراوەكان و ناوچەكانی 
نفوزە بەو شێوەیەی وەكو لوبنانی لێ دێت: فیدرالیزمێك لەسەر ئەرزی واقیع.

بە پێچەوانەی كوردستانیی سوریاوە كە جۆرێك لە جەمسەرگیری و هێزی 
مەدەنییدایە.  كۆمەڵی  لە  هێزەكەی  رۆژهەڵات  كوردستانی  گەرەكە  چەكی 
هێزێكی نەرم ئەمما كاریگەر و بە جەوهەرە. كوردستانی رۆژهەڵات هێزێكی 
كوردەواریش.  بۆ  بەڵكو  كوردایەتی  بۆ  تەنها  نەك  نەهاتووە  بن  لە  گەورەی 
رۆژهەڵاتدا  كوردەواری  لە  مەدەنی  كۆمەڵی  گەشەی  و  شارستانی  ئاستی 

وزەیەكی گەورەمان دەداتێ  كە هێزی پەنهانی پتەوە بۆ كوردستانی داهاتوو. 
بۆ  لەهەر دەرفەتێكدا كوردستانی رۆژهەڵات دەرفەتی هەڵسانەوەی سیاسیی 
برەخسێ  دەبێ  كوردایەتی، بەتایبەتی كوردایەتی چەكدار، ئاگاداری ئەو هێزە 
بێ . ئەزێتی نەدا و پەكی نەخاو نەیشەمزێنێ . ئەو هێزە دەبێتە چاودێر بە سەر 
جێی  لە  بكات،  نەرم  لەگەڵدا  دەستوپەنجەی  لێدەكات  وای  و  كوردایەتییەوە 

ئەوەی كوردایەتییەكی بێ  رۆح و گیان بێت.
شێوانی كوردەواری لە باشووری دوای راپەڕینی 1991 بۆشایەكی گەورەی 
دروستكردبوو كە ئاسەواری بەسەر كوردایەتی چەكداریشەوە، لە دەمی شەڕی 
ئەو  كە  بوو  وەختە  ئەو  ئەمەش  بوو.  دیار  1994-1998دا،  نێوان  ناوخۆی 
كوردەوارییە لاوازە بە سەربازگەكراوەی باشوور نەیتوانی وەك ئیسفنجێكی نەرم 

توورەیی و ناكۆكی شەڕی ناوخۆیی قووت بدات. 
ئەوێ   نەفەسی ملكەچكردنی كوردەواری  بە  نابێ  كوردایەتی رۆژهەڵات 
و  سنە  ناوچەكانی  لە  تایبەتیش  بە  بكات.  مامەڵە  خۆی  خەسڵەتەكانی  بۆ 
كرماشان و ئیلام كە تازە كوردایەتی لەوێ  قوڵپ دەدا و گەشەی كردووە. ئەم 
هێزە نەرمە یەدەكێكی گەورەشە بۆ باشوور و باكوور وەختێك دەورانی یەكێتی 
نەتەوەیی گەشە دەكات. ئەم هێزە نەرمەی رۆژهەڵات هێزی خاو و لەسەرخۆیە، 
هێزی شۆڕشگێڕی پەلەكەر نییە لە دەستكەوتەكان، بەڵام ئەو دەستكەوتانەی 

كە بەدەستی دێنێت، با خاوە خاویش بێت، دەستكەوتی قایم و جێگیرن.
كۆمەڵی  بەسەر  كوردایەتییەكەی  رۆژهەڵاتەوە،  بەپێچەوانەی  باكوور،   
مەدەنیشدا زاڵ بووە، دیموكراسی توركیا دەرفەتە بۆ كوردایەتی و دیموكراسیی 
لە باكوور كە سیاسەتی دەستپێخەرییان هەبێت و هەمیشە كارێك بكەن كوردستانی 
ئەوێ  گەشاوە و ئامادە بێت. چ بۆ ئۆتۆنۆمی یان كۆنفدرالییەكی سەنگین 
لەگەڵ توركیا و لەگەڵ كوردستانی باشووردا ئەگەر توركیا ژیر و ئاقڵمەند 

بێت.
لەو هەڵسەنگاندنە كەمتر هاتینە سەر چانسەكانی بەردەم باشوور لە پەیوەند 
بە دۆزی پەیوەندی لەگەڵ عیراقدا. چونكە عیراق جەمسەرگیری خۆی لە 
دەست داوە و بەرەو دابەش و كەرتكردنە. بۆیە فیدرالی و یەكێتی ئارەزوومەندانە 

نێوەندێتییەی  ئەو  و  كەوت  دوا  كاروانەكە  لە  عێراق  ئەوەی  لەبەر  بووە  تەواو 
جارانی لە دەست دا. دابەش وكەرت دەبێت تەنها لەوەدا لەگەڵ كورد پەیوەندی 
دەبێت كە جیابوونەوەیەكی نەرم بكەن لە رێی سەفقەی كەركوكەوە، یان شەڕێكی 
گەرم چاوەڕێی دەكات بۆ یەكلاكردنەوەی پرسی كەركوك بە هەموو دەسكەلا 

یاسایی و قودرەتمەندییەكانی كە لە بەردەست بن.
دەبێ  عیراقیش دەرك بەو واقیعە بكات كە دۆسێی كەركوك تاقە چانسی 
مانەوەی كوردستانە لە چوارچێوەی عیراقدا. ئەگەر كەركوك بەشێك بێت لە 
كوردستانی فیدراڵ، لە ناو عیراقدا، ئەوا یەكێتی عیراق پارێزراو دەبێ . دەنا 
كورد زویر دەبێ  و ئەوسا دەوڵەتی كوردی لە چواچێوەی نەك هەرێمی ئێستا، 
رانیەشدا شەرافەتمەندانەترە لە مانەوەمان لە  بەڵكو لە چوارچێوەی شارەوانی 
چوارچێوەی عیراقێكی دیموكراسی، كە كوردستانە فیدراڵەكەی، كەركوكی لە 

دەست دابێت.

پاشكۆ )1(
قوربانی و جللاد، بوعەزیزی وفادیە

كار  تونس،  لە  بوزید،  ولایەتی سیدی  لە  پۆلیسێكە  فادیە حەمدی كچە 
دەكات. بە گوێرەی ئەو زانیارییە كەمانەی لەسەر وی هەیە تا ئێستا شووی 
بناگوێی  سرەواندییە  شەقازلەی  ئەو  هۆی  بە  35ساڵە.  تەمەنی  و  نەكردووە 
محەمەد بوعەزیزی و بووە مایەی خۆسوتاندنی بەسبوس، وەك كەسوكار ناویان 

لە بوعەزیزی ناوە، بڵێسەی شۆرش لە تونس كڵپەی سەند. 
سالم برای محەمەد بوعەزیزی دەربارەی ئەوكەنیشكە پۆلیسە بە رۆژنامەی  
بە  خواردبوو  ساڵە گیری  حەوت  برام  وت: محەمەدی  ئەلیەومی  ئەلمیسری 
دەست ستەمی دار ودەستەی  شارەوانییەوە بە سەرۆكایەتی فادییە حەمدی و 
فەربانبەرێكی تر بە ناوی سابیرەوە. ئەوانە هەفتەی دوو  رۆژ دەستیان بەسەر 
شتومەكەكانیدا دەگرت. سالم درێژەی پێدا: لە رۆژی قەومانەكەدا، وەك هەموو 
مەحزەرێكی  لەرێی  و  هات  یاریدەدری  سابری  لەگەڵ  حەمدی   فادیە  جار 
بۆ  تەلەفۆنی  محەمەد  بۆیە   برد.  كەمیان  برا  كەلوپەلەكانی  شارەوانییەوە 
خاڵە دەرمانسازەكەمان كرد و هانای بۆ برد. ئەوەبوو  خاڵم قسەی تێدا كرد و 
شتەكانی بۆ وەرگرتەوە. بەڵام پاش 10 دەقیقە جارێكی تر هاتنەوە و دەستیان  

بەسەر شتەكاندا گرتەوە.
 وەختێك محەمەد ویستی لەگەڵ فادیە قسە بكا، ئەم  زللەیەكی تێسرەواند 
و سابریش چەند  شەقێكی تێهەڵدا. بەوەشەوە نەوەستان، بەڵكو كێشایان بە لوتییا 

تا خوێن فیچقەی هات لەو كاتەی تاوەكو بارەگای شارەوانی دوایان كەوت. 
چووە سەرەوە بۆ نووسینگەی كاتبی گشتی شارەوانی بۆ ئەوەی سكاڵایەك 

تۆمار بكات، كەچی ئەمیش پێی وت: چڵكن قسەم لەگەڵ مەكە!
لێ  وگوێی  بكات  لێ  پێشوازی  نەبوو  رازی  پارێزگار  وتیشی:  سالم    
بگرێت. لە ناخەوە كوڵی دڵی گڕی گرتبوو و هاواری دەكرد. ئینجا نەوتی 
هێناو ئاگری لە جەستەی خۆی بەردا. ئەو دەسووتا كەچی پاسەوانی پارێزگـــــا 
پێدەكەنی. تەنانەت كە ویستیشیان نەجاتی بــــدەن، ئاگركوژێنەوەكەی پارێزگا 

بەتاڵ بوو.
لە خۆسووتاندن.  بیركردنەوەی  هەوێنی   بووە  خواردی  كاكم  زللەیەی  ئەو 
نەریتی هۆزی همامەش وایە: ئەوی ژنێك زللەی لێ بدات كراسێكی لەبەر 

دەكەن.
 سالم و بنەماڵەكەی سوورن لەسەر راونانی فادیەی پۆلیسەوان و دادگایی 
كردنی لەبەردەم رای گشتی جیهاندا. بۆیە وتیشی : ناهێڵم لە دەستم دەربازی 
بێت. تەنانەت پاسەوانی پارێزگا كە بە كاكم پێدەكەنی وەختێك دەبووە جەستەی 
بووە بریان، هەروەها سەرۆكی شارەوانی و كاتبی گشتی شارەوانی و پارێزگار،  
پارێزەرە  لە  داوا  برد.  لەبار  ژیان  لە  براكەمیان  خەونەكانی  هەموویان  ئەمانە 
شەرافەتمەندەكانی تونس و هەموو وڵاتانی عەرەب و جیهان دەكەم لیژنەیەك 

دروست بكەن و یارمەتیم بدەن.
جێی باسە حاجی منوبیەی دایكی محەمەد بوعەزیزی پێشتر لە دیدارێكی 
حەمدی  فادیە  بە  چاوی  كردبوو  داوای  جەزائیریدا   خەبەری  رۆژنامەی 
بكەوێت. دایك گوتبووی: ئەمەوێت ئەو كچە پۆلیسە ببینم كە لە محەمەدی 
دابوو. بۆ ئەوەی لێی بپرسم ئەو زوڵمەی بۆ كرد؟ لەبەردەم گەلدا دادگایەكی 

ئاشكرا بكرێت.

لە ئاژانسەكانەوە

پاشكۆی )2(
رەوتی بەهاری عەرەبی  لە سەرەتاوە تا كۆتایی

ئاگری  بوعەزیزی   محەمەد   :2010 ساڵی  یەكەمی  كانوونی  -17ی 
لەجەستەی خۆی بەرداو ئەمەش بووە ئەنگێزەی خۆپیشاندانەكانی سەرتاسەری 

تونس.
لە  قدیسین  كلێسای  تەقاندنەوەی  ساڵی2011:  دووەمی  كانوونی  1ی   -

ئەسكەندەرییە لە وڵاتی میسر.
-4ی كانوونی دووەم: بوعەزیزی بە هۆی سەخستی  برینەكەیەوە وەفاتی 

كرد.
-9بۆ 15ی كانووی دووەم: راپرسی لەسەر چارەنووسی باشووری سوودان 

بۆ یەكێتی ئارەزوومەندانە، یان سەربەخۆیی و پێكهێنانی دەوڵەتی سەربەخۆ.
-14ی  كانوونی دووەم: هەڵهاتنی زەین ئەلعابدین بن عەلی بۆ سعودییەو 

سەركەوتنی راپەڕینی تونس.
هەمان رۆژ: دەستپێكردنی ناڕەزاییەكانی بەحرین.

-25ی كانوونی دووەم: دەستپێكردنی راپەڕینی گەلی میسر.
-28ی كـــــــانوونی دووەم: هـــــەینی توڕەیی لە میسر كـــــە پەرەسەنــــــدنێكی 

چـــــۆنــــایەتی بوو لە بـــــەرەنگـــــاربوونـــــەوەی  رژێمی حـــــوسنی موبارەك.
عەلی  سەرۆك  دژی  لە  یەمەن  شۆڕشی  دەستپێكردنی  شوبات:  -3ی 

عەبدوڵڵا ساڵح.

-11ی شوبات: عومەر سلێمان جێگری سەرۆك كۆماری میسر وازهێنانی 
ئاهەنگ  مایەی  بووە  موژدەیە  ئەم  راگەیاند.  موبارەكی  حسنی  محەمەد 

وخۆشی  لەگۆڕەپانی تەحریری میسر.
-16ی شوبات: دەستپێكی شۆڕشی لیبیا.

-17ی شوبات: بە بیانووی پشتیوانی  لە شۆڕشی گەلی تونس و میسرو 
هەندێك داخوازی  جەماوەرییەوە گروپێكی سەر بە ئۆپۆزسیۆن  گردبوونەیەكیان 
لەبەر دەركی سەرای سلێمانی  سازكرد كە دواتر بووە خۆپیشاندانێكی بەلارێدابراو 

كە توندوتیژی زۆری لێكەوتەوە.
-15ی ئادار: دەستپێكی راپەڕینی گەلی سوریا.

لادن  بن  ئوسامە  كوشتنی   ئەمریكا  یەكگرتووەكانی  وڵاتە  مایس:  -2ی 
سەرۆكی رێكخراوی قاعیدەی راگەیاند كە سەبەبكاری كردەوە تیرۆریستییەكانی 

11ی سێپتەمبەر بوو.
-5ی مایس: عەلی عەبدوڵڵا ساڵح سەرۆكی یەمەن بۆ چارەسەری، دوای 
سەرۆكایەتییدا،  كۆشكی  ناو  مزگەوتێكی  تۆپبارانكردنی  لە  برینداربوونی  

چووە وڵاتی سعودییە.
-1ی تەمووز: دوای ئەوەی محەمەدی شەشەم پادشای مەغریب چاكسازیی 

دەستووریی  راگەیاند، لەو رۆژەدا راپرسی لەسەر كرا.
-9ی تمووز: جاردانی سەربەخۆیی باشووری سوودان.

ودەستەكەی  دار  و  كوڕەكانی  و  موبارەك  كردنی  دادگایی  ئاب:  -3-ی 
دەستیپێكرد.

تەرابلوسی  ناو  چوونە  لیبیا  ئۆپۆزسیۆنی  چەكدارەكانی  ئاب:  -21ی 
پایتەختەوە.

-20 تشرینی یەكەم: ئـــــــــەنجومەنی گواستنەوەی لیبیا كــــوشتنی موعەمەر 
قەزافی سەرۆكی لیبیای راگەیاندو بەمە حوكمی قەزافی لە تەواوی لیبیا 

كۆتایی پێ هات.
-23ی تشرینی یەكەم: دەستپێكی ژیانی دیموكراسی لە تونس، هەڵبژاردن 

كرا و حزبی نەهزە، بە سەرۆكایەتی راشد ئەلغەنووشی، گرەوی بردەوە.

ئۆپۆزسیۆن  نوێنەرانی  و  ساڵح  عەبدوڵڵا  عەلی  دووەم:  تشرینی  -23-ی 
لەسعودیە ئیمزای دەستپێشخەری كەنداویان كرد كە بریتییە لەوازهێنانی ساڵح و 
پێكهێنانی حكومەتێكی سازان لەنێوان ئۆپۆزسیۆن و حزبی حوكمڕان،  كۆنگرەی 

میللی، بە مەرجێك سەرۆك وەزیرانەكەی لە ئۆپۆزسیۆن بێت.
-25ی تشرینی دووەم: هەڵبژاردن لە مەغریب كرا و حزبی عەدالەت وتەنمییە 

بردییەوە.
28ی تشرینی دووەم: دەستپێكی هەڵبژاردن لە میسر كە دەرەنجام گروپی 

ئیخوان موسلیمن، حزبی عەدالەت و ئازادی، پلەی یەكەمی  بەدەستهێنا.
بە  ئەمریكا  هێزەكانی  خواحافیزی  بۆ  ئاهەنگێك  یەكەم:  كانوونی  -1ی 
بەشداری سەرۆكی عیراق جەلال تاڵەبانی، جۆبایدن جێگری سەرۆكی ئەمریكاو 
ئەمریكا  بەمەش  و  عیراق  وەزیرانی  ئەنجومەنی  سەرۆكی  مالیكی  نوری 
هەلومەرجی  ئەمریکا  کشانەوەی  جێبەجێكرد.  خۆی  كشانەوەی  بەرەسمی 
پەیوەندی شیعەو سوننەی ئاڵۆز کرد. سەرەنجام کۆپی سوننی بەهاری عەرەبی 

لەناوچە سوننیەکانی عیراق دەستی پێکرد.

پەراوێزەكان 

1-باراج خانا، العالم الثاني – السلطة و السطوة في النظام العالمي الجدید – الدار 
العربیة للعلوم – ناشرون )2009( ل17.

بەسام  وەرگێڕانی   ،2006- للعلوم  العربیة  الدار  بوتین،  روسیا  سیفشوفا،  2-لیلیا 
شیحا، چاپی یەكەم ل455.

3-هەمان سەرچاوە،ل453.
4-میانع شایا، الدالای لاما – الرجل، الراهب و الروحانی – خفایا واساطیر التیبت، 

وەرگێڕانی سعید محمد الحسنیة - چاپی یەكەم 2008 – ل136.
5-باراج خانا – العالم الثاني ل143-142.

6-سیباستیان سمیث، جبال للە - الصراع علی الشیشان – ترجمة مروان سعدالدین. 
الدار العربیة للعلوم - بیروت -2007، چاپی یەكەم –ل213.

لە  رۆژانامەنوسییە.  وتاری   )101(  - سیاسەتەوە  بەتەنیشت  عەبدوڵڵا،  7-ستران 
چاپكراوەكانی دەزگای چاپ و پەخشی سەردەم. زنجیرە )43( لە سالی 1999-ل158 

-وتاری )چاچانییەكان – بردنەوەی گرەوی جیاوازیكردن(.
8-ئەسنی سپیرستاد -ملاك گروزنی، بارقە امل فی ظلمة الشیشان، ترجمە أفنان 

سعدالدین – الدار العربیة للعلوم، 2009ل77.
9-رووسیا بوتین، سەرچاوەی پێشووتر ل456.

10-یوشكا فیشر، عودة التأریخ )العالم بعدالحادي عشر من أیلول وتجدید الغرب – 
نقله الی العربیة د.هانی صالح -مكتبة العبیكان السعودیة سالی 2011چاپی )2( ل272.
11-جمال نبز- المستضعفون الكورد و أخوانهم المسلمون – چاپی دووەم - سلیمانی 

ل54.
12-هەمان سەرچاوەی پێشوو ل60.

13-كۆمەڵە – گۆڤاری ماركسی – لنینی كوردستان، ژمارە دووی ساڵی 1979-وتاری 

سەرەكی )بۆ لێدوان و لێكۆلینەوە، دەربارەی پێویستی بوونی رێكخراوی تایبەتی چینی 
كرێكار و رەنجدەرانی كوردستان(ل1.

14-د.رفعت السعید - الیسار – الدیمقراطیة والتأسلم، مطبعة الاهالي، ساڵی 1998 
ل 103.

15- هەمان سەرچاوە ل166.
16-مصطفی اكیول، مستقبل تركیا داخل نطاق الحضارة الاسلامیە -جریدة الشرق 

الاوسط )2011/11/9(.
17-محمد بایراقدار –)ئیدریس بدلیسی( وەرگیرانی شكور مستەفا. دەزگای ئاراس، 

چاپی دووەم 2009 ل20.
18-حەسەن مەحمود حەمەكەریم –مەلا ئیدریسی بەدلیسی -رۆلی لە یەكخستنی 

میرنشینە كوردیەكاندا، بڵاوكراوەی پرۆژەی تیشك، چاپی یەكەم، ساڵی 2008-ل93.
17-هەمان سەرچاوەی پێشوو ل89.



269



270



271

یان كوردستان یان كوردستان
سەرخستنی پرۆژەی سەربەخۆیی بە ڕێی دژواریی سیاسیدا

بۆ لیدا
تۆ وەك ئێمە مەبە، 

كەنیشكە جوانەكەی باوكی، تۆ نەوەی سەربەخۆیی بە.

بانگەوازەش بێ پێشەكی شەرحی  لەبەر ئەوە ئەم  بانگەواز پێشەكی ناوێ، 
تێبینییەوە كە بەهای  بانگەوازێكە بۆ سەربەخۆیی بە هەندێك  حاڵی خۆیەتی. 
سەربەخۆیی كوردستان بەرزتر دەكات، نەك نەوی. لە هەندێك بڕگەدا بۆ ئەوە 
مەترسییەكان نیشان دەدات تا پەرۆش بین بۆ تێپەڕاندنی مەترسییەكان، نەك 
بە چۆكداهاتن لە ئاستیدا. لە هەندێك بڕگەشدا دروشمی سەربەخۆییەكی كرچو 
كاڵی بێ ئاسۆی رۆشن لە قاو دەداو تێزی سەربەخۆییەكی شایانی قوربانیی گەلی 

ئازادیخوازی كوردستان دەخاتە ڕوو.
ئیدعای  ئەگەر  نییە،  كامڵ  پرۆژەیەك  هیچ  چونكە  نوقسانە،  بانگەوازە  ئەم 
كامڵبوونیش بكات. خاوەنەكەی هیوادارە هەر كەموكوڕی و نوقسانییەك ببێتە 
ئەنگێزەی مشتومڕو ڕاستكردنەوە. ئاخر دەوڵەمەندكردنی گفتوگۆ لەسەر سەربەخۆیی 
كوردستان دەبێتە بەشێك لە تۆمارەكانی دامەزراندنی كۆماری كوردستان. ئەو 
منەتبار  نووسەرەكەی  دەداتەوە.  بەرپەرچ  ئێرە  ڕوانینەكانی  برایەی  و  خوشك 

دەكاو لەگەڵ ئەویشدا ئەجری خزمەتی هەردووكیان دووقات دەبێت.
لێی  نووسەر  هەر  شرۆڤەدا  لە  چوون  سەرچیخ  و  بۆچوونەكان  كەموكوڕی 

بەرپرسیارەو هیچ كەسێك لەم تاوانەدا بەشدار نییە.
ڕاستێكەی:

لە دەرەوەی پابەندنێتی حزبی و بۆ بازنە فراوانەكەی كوردستانێتی، كۆمەڵێك 
بیروڕا هەبوون، گوتم با لە سینەی دڵدا نەمێننەوە.

 تەمموز-ئابی
٢٠١6  

وێستگەی یەكەم

باسی ئـەمرۆی سەربەخۆیی لە چییەوە هاتووە؟ 

ویستی  و  سەربەخۆیی  بژاردەی  گەرمبوونی  ئەنگێزەكانی  باسكردنی 
جێبەجێكردنی ئەم بژاردەیە زۆر گرنگە، چونكە ئەمە رێگا بۆ چارەسەركردنی 
بیروڕای جیاواز لەسەر پرسی سەربەخۆیی و بەریەككەوتنی خیتابی سیاسی 
لە  بێت،  نەرمونیان  بەریەككەوتنێكی  دەخوازرێت  هیوا  كە  دەكاتەوە  لایەنەكان 

ئاست ئەم پرسەدا.
و  دەكرێت  سەربەخۆیی  باسی  سیاسیدا  دەستەبژێری  لەناو  ئەمڕۆ  بۆچی 

بۆچی دوێنێ باسی نەدەكرا؟
دوای  تایبەتیش  بە  كوردستان،  گەلی  هاوچەرخی  بزووتنەوەی  سەرەتای 
جەنگی یەكەمی جیهان، دروشمی تێكۆشانی شۆرشگێڕانەی گەلەكەمان، لە 

سەرتاسەری كوردستاندا، سەربەخۆیی بوو.
سمكۆی شكاك، لە رۆژهەڵاتی كوردستان، ئەم دروشمەی هەبوو.

-مەلیك مەحموودی حەفید، چەند كابینەی حكومەتی پادشایی داناو لە 
هەمووشیاندا خۆی وەك پادشای كوردستانی سەربەخۆ دەناساند.

-شۆڕشی شێخ سەعیدی پیران لە باكوورو دوای ئەوەش شۆڕشی ئارارات، 
بە سەرۆكایەتی جەنەڕاڵ ئیحسان نوری پاشا، دروشمی هەردووكیان كوردستانی 

سەربەخۆ بوو.
راپەڕینەكانی بارزان ئەگەرچی خەباتێكی رەواو بەشێكی زنجیرەی تێكۆشانی 
كوردایەتیە، بەڵام بۆ سەربەخۆیی نەبوو، راپەڕینی دەرسیمیش پەرچەكرداری 

داگیركاریو زوڵمو زۆری، گوایە نوێبوونەوەی، توركیای كەمالیستی بوو.

شكڵی  ناوچەكە  دەوڵەتەكانی  ئیتر  كە  جیهان  دووەمی  جەنگی  دوای 
لە  كوردستان،  بەشێكی  هەر  لە  كورد،  مەسەلەی  وەرگرت،  خۆیان  ئێستای 
قاڵبدراو بزووتنەوەی شۆڕشگێڕی هەر بەشێكی كوردستان بەرنامەو ستراتیژی 
بۆ بەشی خۆی دانا. بزووتنەوەی كوردستانی رۆژهەڵات لە دامێنی شەڕی 
جیهانی دووەمدا دوا بزووتنەوە بوو بۆ بەرجەستەكردنی سەربەخۆیی كە كۆماری 
كوردستانی لە مەهاباد دامەزراند. ئەم بزووتنەوەیە ئەگەرچی كۆماری پێكهێنا، 
بەڵام ئەندێشەی سەرەتاكەی و كۆتاییەكەی وەكو یەك نەبوو، بەڵكو گوزارشت 
بوو لە قۆناغی ئینتیقالی لە چارەنووسی مەسەلەی كورد لەنێوان دوو دەورانی 
دوای جەنگی یەكەم )سەربەخۆیی(و دوای جەنگی دووەم )ئۆتۆنۆمی(. ڕەوتی 
پێكهاتن و ژانی لەدایكبوونی كۆمار سەرەتا بۆ سەربەخۆیی بوو)لە كۆمەڵەی 
تەگبیرە  بەهۆی  دواییدا  لە  دیموكرات(  حزبی  دروستكردنی  بۆ  ژێكافەوە 
كۆنەپەرستانەكانی دوای جەنگی دووەم دانوستانەكان بەرەو ئەوە دەچوون ببێتە 
.نەوتی  پادشاییدا  ئێرانێكی  ناو  لە  موختاری(  خود  و  خۆماڵی  )حكومەتی 
ڕژاوی رێككەوتنی قەوام ئەلسەڵتەنەو ستالین چارەنووسی كۆماری تاقانەی 

ئالودە كرد.
سەربەخۆ  كوردستانی  دروشمی  دووەمەوە  جیهانی  جەنگی  دوای  لە  ئیتر 
رۆشنبیری  مافی  و  یەكسانی  نەتەوەیی،  مافی  نێوان  لە  ئامانجەكان  نەماو 
بەشی  دوو  لە  خودموختاری  و  ئۆتۆنۆمی  دروشمی  ئینجا  بوو.  هاتوچۆیان 
كوردستانی رۆژهەڵاتو باشوور دیاری كرا. باكووریش كە دوای دەورانی بێدەنگی 
دیموكراتی  پارتی  دامەزراندەوە،  حزبی  تر  جارێكی  كەمالیستی  سەركوتی  و 
كوردستانی توركیا، لە پێشدا كۆپی دروشمی ئۆتۆنۆمی كردو دواتر لەگەڵ 
مەیلی  بۆ  پەرچەكردارێك  وەك  كوردستانیی  چەپی  بزووتنەوەی  سەرهەڵدانی 
كەمالیستی چەپی تورك، پەكەكەو نزیكەی هەموو حزبەكانی باكوور، دروشمی 

سەربەخۆییان زیندوو كردەوە.
حزبەكانی تر گۆڕەپانیان چۆڵكردو هەر پەكەكە، بە شۆڕش و بە دروشمی 
سەربەخۆیی خۆیەوە، لە گۆڕەپانەكەدا مایەوە. لە دەورانی دروشمی سەربەخۆییشدا 
پەكەكە لە بیقاعی لوبنانیەوە)ئاداری 1993( گەڕێكی ئاشتی دەست پێكرد 

كە نەگەیشتە ئاستی دانوستاندن.  لەو وێستگەیەدا ئۆجەلان بێ ئەوەی واز لە 
سەربەخۆیی بێنێت ئاماژەی بەوەدا كە دەكرێ توركیا ببێتە قەوارەیەكی فیدراڵی 
لە  ئۆجەلان  گرتنی  دوای  كۆماردا.  یەك  چوارچێوەی  لە  تورك،  كوردو  بۆ 
نایروبی )شوباتی ساڵی 1998( پەكەكە لە چوارچێوەی كۆمەڵێك پێداچوونەوەدا 
بۆ ڕازیكردنی سیاسەتی ئیقلیمی تا لە كەیسی چاككردنی ڕەوشی ئۆجەلان 
و ئاشتكردنەوەی پەكەكە لەگەڵ ڕەوتی دانوستاندن و كەینوبەینی سیاسەتی 
بوو.  سەربەخۆیی  دروشمی  دەستبەرداری  بپارێزن،  ئامادەگی  نێودەوڵەتیدا 
نهاش خەباتە دژوارو كاریگەرەكەی باكوور بۆ مافە نەتەوەییەكانو قەوارەیە لە 
چوارچێوەی توركیادا، نەك سەربەخۆیی، كە ئەمەش عەیب نییەو بەشێكە لە 

سیاسەتی قۆناغبەندی چارەسەر.
لە باشووری كوردستان یەكێتی نیشتمانیی كوردستان یەكەم هێز بوو دروشمی 
مافی چارەنووسیی بەرز كردەوە. دەزانرێت كە یەكێتی لە دانوستاندنی 1984 
لەگەڵ حكومەتی بەغدا ئۆتۆنۆمی ڕاستەقینەی خواست. دوای هەڵپەساردنی 
هاوشانی  پێشمەرگانە  چالاكی  دیكەی  گەڕێكی  بەعس  لەگەڵ  گفتوگۆ 
جاڕدانی ڕەسمی ستراتیژی مافی چارەنووسی گەلی كوردستان بوو. لە یەكەم 
هەڵبژاردنی ساڵی 1992، لە كوردستانی ئازاد، یەكێتی ئەم دروشمەی لە شێوەی 
یەكێتییەكی فیدرالیدا فۆرمەڵە كرد. تا هەموو هاوبەشەكانی ئەزموونی دوای 

راپەڕینی قەناعەت پێكرد ئەم بژاردەیە بۆ ئەو قۆناغە باشترە لە ئۆتۆنۆمی.
لەسەر ئەو بنچینەیە پەرلەمان و حكومەتی هەرێم پێكهات، لە 1992/10/4یشدا 
مێژوویی،  دیباجەیەكی  بە  بەستوو  پشت  پەرلەمان،  هەڵبژێردراوی  دەزگای 
فیدرالییە  فۆرمە  ئەم   2005 ساڵی  لە  دا.  عیراق  لەگەڵ  فیدرالی  جاڕی 

لەگەڵ كۆمەڵێك ئیستحقاقی تردا، لە دەستووری تازەی عیراق، جێگیر كرا.
بەڵكو  سەربەخۆیی،  دروشمی  نەك  كوردستان  رۆژئاڤای  كەینوبەینەدا  لەم 
لەبەر هەڵكەوتەكەی لە سوریا، خاوەنی بزووتنەوەی سەربەخۆی خۆشی نەبوو 
بەشداری  و  هاوكاری  خزمەتی  لە  لەوێ  كوردایەتی  گوڕی  گەرمو  وزەی 
شۆڕشی بەشەكانی تری كوردستان، لە باكوورو باشوور، خەرج دەكرا. بەڵام دوای 
ماجەرای بەهاری عەرەبی ئیتر رۆژئاڤا بووە خاوەنی بزووتنەوەی كاریگەری 

فیدرالییەكی  چوارچێوەی  لە  هەوڵدەدەن  ئەوێ  كانتۆنەكانی  ئێستا  خۆی. 
تایبەتدا خۆیان رێکبخەن و نەبەردی یەكلاكەرەوە هێشتا ماویەتی.

ئەم پێداچوونەوەیە بە مێژووی ستراتیژەكانی كوردایەتی، لە هەر بەشێكی 
ئەوەیە  بۆ  باسكردنی  بەڵام  زانراوە،  ڕەوتێكی  وەبیرهێنانەوەی  كوردستاندا، 
پەیوەستی  سەربەخۆیی  دروشمی  دواخستنی  یان  بەرزكردنەوەی،  بیسەلمێنین 
دروشمە  ئەم  هەڵگرتنی  دەورانێكدا،  هەر  لە  )كوردستانەكانە(  هەلومەرجی 
تردا  دەورانێكی  لە  دواخستنیشی  زیاترو  دڵسۆزییەكی  بەڵگەی  دەورانێكدا  لە 
بەڵگەی نادڵسۆزیی و تەنگبینی نییە. بەڵكو پەیوەستی دۆخی كوردستان و 
خوێندنەوەی هێزە سیاسییەكان و سەركردەكانی كوردە بۆ ئەم دۆخە كە داخۆ 

چەند گونجاوە بۆ كام دروشم؟
نە شێخ سەعیدو شێخ مەحمودو سمكۆی شكاك لە كۆڕی هەڵسەنگاندندا 
خۆیان بەدڵسۆزتر دەزانن لە قازی محەمەدو د. قاسملۆو د. شەرەفكەندی و نە 

خۆشیان بە كەمتر دەزانن.
سەركردایەتی شۆڕشی ئەیلول بە سەرۆكایەتی مەلا مستەفا بارزانی ماوەیەكی 
بەرچاوی لە ڕەوتی تێكۆشانی كوردستانی باشوور پڕ كردۆتەوە، كەچی دروشمی 
سەربەخۆیی نەبوو كە ئێستا وا وێنا دەكرێت دروشمی سەربەخۆیی دروشمێكی 
قاسملۆ  د.عەبدولرەحمان  ئەیلولدا.  شۆڕشی  و  بارزان  شۆڕشەكانی  لە  دێرینە 
پایتەختی  ڤییەنای  لە  رۆژهەڵات  كوردستانی  لە  كورد  كێشەی  پێناوی  لە 
هەتاهەتایی  زیندانی  پێناوەدا  لەو  ئۆجەلانیش  عەبدوڵڵا  بوو،  شەهید  نەمسا 
كراوە. نە خودموختارییەكەی قاسملو بەڵگەی كەم دڵسۆزییەتی و نە دروشمی 
پاشەكشێ پێكراوی سەربەخۆییش بەڵگەی كەمو زۆری دڵسۆزیی ئۆجەلانە كە 
ئێستا ڕەمزی كوردایەتییە لە باكوور و لە رۆژئاڤاش. بەڵكو هەڵگرتنی دروشم 
پەیوەستی گەشەی خەبات و شڵەژاویی داگیركەرو باش یان تەنانەت خراپ 
خوێندنەوەی دۆخەكەیە لەلایەن سەركردایەتی سیاسییەوە كە بە ڕەسمی و بە 

دیفاكتۆی مێژوویی بزووتنەوەی كوردایەتی بەڕێوە دەبات.
بۆیە دەكرێ بڵێین باسی ئەمڕۆی سەربەخۆیی دەربڕی زانین و خوێندنەوەی 
پێدراوە تازەكانی ناوچەكەو كوردستانە. ئەم پێدراوانە نهێنی نین و لەبەردەستی 

هەموو لایەنەكانە، هەمووشیان ئەم پێدراوانە هەڵدەسەنگێنن و لەسەر بنچینەكەی 
بڕیار دەدەن و هەڵوێست وەردەگرن. كەس لەویتر شارەزاترو بە ئیرادەترو دڵسۆزتر 
نییە، وەكو هەندێك میدیای ئاڕاستەكراو وێنای دەكەن. ئەمە بابەتێكی نهێنی 

و داپۆشراو نییە. بەڵكو باسێكە ڕەهەندی میللی فراوانی وەرگرتووە.
جا ئەگەر هێزێك، یان میدیاو ماشێنی میدیایی هەر هێزێك، باسی ئەمڕۆی 
سەربەخۆیی وەك دۆزراوەو بیردۆزی خۆی، وەك ئاگاهی خۆی لە پێدراوەكانی 
ڕەوشی سیاسیی ناوچەكە دەربخات گوایە كەسی تر پەی پێ نەبردووە، هەم 
ململانێ لەسەر شتێكی لاوەكی دەكات كە پەیوەندیی بە جەوهەری سەربەخۆیی 
و پێویستی یەكخستنی هێزی كوردایەتی بۆ ئەم مەبەستەوە نییەو هەم ئیدعای 
نابێتە  كە  دەدات  نیشان  ڕازیبوون(  خۆ  )لە  و  زیرەكی  و  ژیری  لە  جۆرێك 
ئاماژەیەكی پرشنگدار، بەڵام دەبێتە فاكتەرێكی بێزاركردن، بە جۆرێك هێزەكانی 
ئامانجە  دەوری  لە  ئەوەی  جیاتی  لە  دەكات،  تەوەللا  یەكتری  لە  كوردایەتی 

پیرۆزەكە یەكیان بخات.
كردووە  وایان  كە  چین  ئەمڕۆ  بابەتییەكانی  پێدراوە  بپرسین  با  ئێستا  دە 
هێزە  هەموو  دەركەوتوون  وا  ئاماژەكانیشی  و  بێت  رۆژەڤدا  لە  )سەربەخۆیی( 
حەریفەكان، بە تایبەتیش دەربەستەكانیان، بە چاو بیبینن و هەستی پێ بكەن 
هاتووە  ئامانجە  ئەو  جێبەجێكردنی  كاتی  بڵێن  تا  بدەن  نیشان  ئەوە  بوێری  و 
كە باوكە دامەزرێنەرەكانی كوردایەتی لە رابردوودا نەیانتوانیوە باسی بكەن و 
بەدیبهێنن، نەك لەبەر كەمتر دڵسۆزی، یاخود كەم ئیدراكی، بەڵكو لەبەر ئەوەی 

ئەم دۆخەی ئەمڕۆ ڕەخساوە پێشتر وا نەڕەخسا بوو.

وێستگەی دووەم

هەلومەرجی دەرو دراوسێ

سەربەخۆیی  بیرۆكەی  گەشەی  سەرەكی  ئەنگێزەی  لەسەر  ئەگەر 
كە  بڵێین  تاڵە  ڕاستییە  ئەو  دەبێت  ئەوا  بپێچینەوە  باشوور  كوردستانی  لە 
كە  ڕاستە  سەرەكین،  هەرە  ئەنگێزەی  بەدواهاتووەكانی  داعشو  سەرهەڵدانی 
كۆمەڵانی  دڵودەروونی  لە  ڕەوا  مافی  وەك  ئومێدو  وەك  سەربەخۆیی  بیری 
خەڵك و ئەندێشەی رووناكبیراندا هەر هەبووە، بەڵام، وەك لە بەشەكەی تردا 
روونمان كردەوە، ئەم بیرۆكەی سەربەخۆییە بە گوێرەی هەلومەرجی دژواری 
هاتنی  پێشەوە،  هاتۆتەوە  كورت  نوزەی  بە  كردووەو  پاشەكشێی  كوردستان 
ژیاندەوەو  بیرۆكەی سەربەخۆیی  كوردستان  بۆ  تێكدەرەكانی  بەزمە  و  داعش 
بۆ لایەنەكانی تریش، كۆمەڵی ئیقلیمی و نێودەوڵەتی، ترس و هیواو خەونی 

دیكەشی هێنایەوە سەر هێڵ.
بێگومان داعش ئەم بەزم و رەزمەی بۆ سەربەخۆیی كوردستان نەكردووە، بۆ 
ئەوەی نەكردووە بە تێكشكانی سنوورەكان، بە شكستپێهێنانی سوپای عیراق و 
دامودەزگاكانی دوو دەوڵەتی سایەی حوكمی چڵ ساڵەی دوو بەعس، خەونی 
بڤەی كورد بژێنێتەوە. بەڵكو داعش ئەمەی بۆ خۆی كردووە، بەڵام كردارەكەی 

كاردانەوەی تریشی هێناوە.
بێگومان ئێمە بە دیار داعشەوە دانانیشین گوایە دوعای خێری بۆ بكەین 
چونكە سەر دەقی شكاندووەو چوارچێوەی درۆیەكی گەورەی تێپەڕاندووە، کە 
درۆی قەوارەی عیراق و سوریایە بەڵام كردەوەكانی داعش رۆڵی هەژانێكیان 

گێڕا كە دەكرێ لە چەند خاڵێكدا كۆیان بكەینەوە:

داعش وەك دەركەوتەی بەهاری عەرەبی
لە سەرەتاوە بەهاری عەرەبی )لە كانوونی دووەمی ساڵی 2011ەوە تەشەنەی 
سەند( پەیوەستی گۆڕینی جۆری پەیوەندیی نێوان گەل و رژێمە عەرەبییەكان 
بوو، شۆڕشەكانی بەهاری عەرەبی بۆ چاكسازی و بۆ گۆڕانی ئاشتیخوازانەو 

ئاڵۆگۆڕی نەرم بوو لە حوكمڕانیدا.*
و  توندوتیژی  لیبیا  لە  بەڵام  بوون،  وا  سەرەتاكان  میسر  لە  و  تونس  لە 
پێكدادانی چەكدارانەی تێكەوت. لە سوریا لە ململانێی ئاشتیخوازانەوە  بۆ 
گۆڕینی رژێم وەرگەڕا، بۆ جەمسەرگیریی مەزهەبی و ئینجا جەمسەرگیریی 

ئیقلیمیشی لێ كەوتەوە.
ئەم  بەرهەمی  عەرەبیەدا  بەهارە  ئەم  رابردووی  ساڵی  پێنج  ماوەی  لە 
گواستنەوەیە لە گۆڕینی ئاشتییانەی رژێمەكانەوە بۆ گۆڕینیان بە توندوتیژی، 
ململانێی  بۆ  جەماوەرەوە  لەلایەن  رژێم״  ״گۆڕینی  پرەنسیپی  گۆڕینی  ئینجا 
گۆڕینی  ئەگەری  بۆ  كێشاوە  سەری  ئیقلیمی،  و  مەزهەبی  جەمسەرگیری 
جوگرافیای قەوارە سیاسییەكانیش. داعش وەك كوڕی قاعیدە و لەدایكبووی 
لەلایەن  ناوچانە  ئەم  كە  عیراق  سوننییەكانی  ناوچە  تۆقاندنی  تیرۆرو  زۆنی 
داعشە  ئەم  بێبەشكرابوون،  فیعلی  سیاسیی  بەشداری  لە  شیعییەوە  بەغدای 
شیعەو  نێوان  ئیقلیمی  جەمسەرگیریی  دۆخی  كە  بوو  ڕێكخراو  هێزی  یەكەم 
لەكەداربوونی شەرعیەتی رژێم و  سوننەو دۆخی شڵەژانی سیاسی و دۆخی 
حوكمڕانی  جێبەجێكردنی  دایە  دەستی  قۆستەوە.  حوكمڕانی  دامودەزگاكانی 
بە  بوونیان  مژوڵ  ترو  گروپەكانی  غەفڵەتی  لە  سەپاندن  و  تۆقاندن  تیرۆرو 
ململانێ لەسەر دەسكەوتەكانی دەست بەسەراگرتنی دەسەڵات و نفوزو ناوچەی 

حوكمڕانی.
ڕەوشی  جیاوازی  بە  سوریا،  و  عیراق  وڵاتی  هەردوو  لە  كەلێنانەوە،  لەم 
بەعس  هێشتا  سوریا  كە  سیاسیانەوە  پرۆسەی  گەشەی  ئاستی  و  ناوخۆییان 
حوكمی دەكردو عیراقیش گوایە بەعسی لێ قاو دراوە، داعش دەستی بەسەر 
ناوچەیەكی فراواندا گرت و لە ناو دوو دەوڵەتی سایەی نەخشەی دوای سایكس 

بیكۆدا، دەوڵەتێكی تازەی بە ناوی خەلافەتەوە ڕاگەیاند )2014/6/29(.
داعش ئەگەر دەسكەلای دەستی بیانییەكان بێت بۆ لەتوپەتكردنی وڵاتانی 
دەكەن،  وێنای  عەرەبییەكان  ناسیۆنالیستە  و  ئیسلامیی  هێزە  وەكو  عەرەبی، 
یاخود بەرهەمی كەلتووریی سیاسەت و فەرهەنگی ئەندێشەی عەرەب و ئیسلام 
ڕەخنەگرانی  لە  زۆرێك  وەك  بۆتەوە.  قیت  بیستویەكدا  سەدەی  لە  كە  بێت 
عەلمانی ڕەوشی رۆژهەڵاتی ناوەڕاست شرۆڤەی دەكەن. هەركامیان بێت، ئەوا 
ناوجەرگەی عیراق و سوریادا وەك  لە  دەوەڵەتەكەی  دەركەوتن و جاڕدانی  بە 
منداڵێكی لاسار زمانی بێ ئەدەبی و گاڵتە پێكردنی لە سیاسەتی دەقگرتووی 
ناوەڕاست  رۆژهەڵاتی  ڕەسمی  سیاسەتی  لە  چەمۆڵەی  دەرهێناو  دەوڵەتەكان 
نا كە  ئەم سیاسەتە ڕەسمییە بە ناوی دەوڵەتەكانیو بە سنووری جوگرافیای 
مەنداتی  بەرهەمی  ستەمكارەكانی  رژێمە  بە  سپێردرابوو  ڕاستەوخۆ  ڕەسمی 
جێبەجێ  بەوان  و  ئەوان  بۆ  و  بوون  یەكەم  جیهانی  شەڕی  دوای  زلهێزەكانی 
دەكرا. ڕاستە دەوڵەت نەتەوەكانی دوای جەنگی جیهانی یەكەم و دابەشكردنی 
كوردستان بەسەریاندا ویستێكی نەتەوە سەردەستەكانی ناوچەكە نەبوو، بەڵام لە 

گیانیان خۆش بوو و هاوكاری جێبەجێ بوونی بوون.
داعش لە عیراقی فیدرالی و تازەوە هات كە دوای رزگاركردنی لە دەستی 
سەدام حسێن هیوای رۆژئاواو لیبرالی ناوچەكە بوو بۆ بیناكردنی دیموكراسیی 
و رژێمی ژیرو دەربەست. بە جۆرێك ناوی)عیراقی هیواو ئاشتی( لێ نرا بوو. . 
با لە بیرمان بێت پێش دەنگدانەوەی ناوبانگی داعش، لە داگیركردنی موسڵەوە، 
عیراق دوای كشانەوەی هێزەكانی ئەمریكا، لە ساڵی 2011، لە سایەی حوكمی 
رومادی  كرد)لە  سوننەی  زۆنی  خۆپیشاندانی  سەركوتی  شیعەدا  زۆرینەی 
ئۆپەراسیۆنی  كەركوكیش  دابڕێنراوەكانی  ناوچە  لەسەر سنووری  تا حەویجە( 
دیجلەی راگرتبوو دژی كوردستان، گوایە كوردستانیش پێویستی بە كێوماڵكردن 
هەروەها  ڕووداوەش  دوو  ئەم  تێكردبێت!!  دزەی  قاعیدە  تیرۆری  نەوەك  هەیە 
ئەوە  پێش  ساڵێک  کەچەند  خانەقین،  دژی  ئەلخەیر،  بەشائیر  ئۆپەراسیۆنی 
کرا جوانترین گوزارشت بوون لە داڕمانی دووانەی )هیواو ئاشتی( لە عیراقی 
دیموكراتی و فیدرالدا. عیراقێك ملیۆنان دۆلار بۆ رزگاركردنی لە دیكتاتۆری 

سەدام، بۆ هەڵبژاردنە دیموكراتییەكانی دوای پەسەندكردنی دەستوورەكەی بۆ 
سەرلەنوێ خستنە سەر پێی دامودەزگا بیروكراتیی و ئابوورییە داتەپیوەكانی 
خەرج كراو ئێستا هیچی لە هیچەوە دیار نییە. ئەوەی هەیە وڵاتێك لە گەندەڵیو 
لە گەندەیی و بێ پەروایی، كە عەرەبەكەی پێش كوردەكەی، شیعەكەی پێش 

سوننەكەی، هیچ ئومێدێكی، ڕاستەقینەیان پێ نەماوە.

داعش ڕووتو قووتی كردنەوە
رژێمە  پەككەوتنی  بۆ  بوو  زەق  ئاماژەیەكی  داعش  چوارچێوەیەدا  لەم 
عەرەبییەكان، پەككەوتنی ئیدارەو دامودەزگاكانی كە دەوڵەتی نوێی عەرەبی، 
هیچ نەبێ لە رۆژهەڵاتی ئەوی پێی دەوترێ ناوچەی عەرەبی بە یارمەتی 
ئینگلیزو فەرەنسییەكان لە سەرەتای سەدەی بیستەمەوە دروستیان كردووە. ئەمەش 
سەری كێشا بۆ ئەگەری پەككەوتنی كاریگەری ئەم نەخشە جوگرافییەی تا 

ئێستا ناونیشانی رەسمی دابوو بە وڵاتەكانی ناوچەكە.
ململانێی  لە  بوو  دەركەوتنی سیاسیی  دوو  هاوشانی  داعش  پەلهاویشتنی 
بودجەی هەرێم  بڕینی  یەكەم  دەركەوتنی  بەغدادا.  نێوان هەرێمو  جاڕسكەری 
بوو لەلایەن حكومەتی نوری مالكییەوە وەك سیاسەتێكی شۆڤێنی برسیكردن 
ئەمەش  بەر،  گرتیانە  كوردستاندا  بەرامبەر  لە  شیعە  زۆرینەی  حوكمی  كە 
بێگومان دوای سیاسەتی گەمارۆدان و گوشاری سەربازی لە ئۆپەراسیۆنی 
دیجلە. سیاسەتی بەكارهێنانی كارتی ئابووری و گوزەران، وەكو دەسكەلایەك، 
سیاسەتێكی رژێمە جیاجیاكانی عیراقی مەلەكی و كۆماری بوو كە حكومەتی 

فیدرالیش لەسەری بەردەوام بوو.
ڕەسمی  سیاسەتی  و  هەرێم  حكومەتی  دووركەوتنەوەی  دووەم:  دەركەوتی 
لە هەولێری پایتەخت لە خەباتی سیاسیی و دیپلۆماسیی بەرامبەر سیاسەتە 
چەوتەكانی بەغدا. گرتنە بەری بژاردەی فرۆشتنی سەربەخۆی نەوتی كوردستان 
بێ دابینكردنی تەداروكاتی پێویست، چ لە رووی توێژینەوەی كەڵكی ئابووری 
ئەم جۆرە  ئاستی  لە  كاردانەوە سیاسییەكانەوە  پێشبینیكردنی  رووی  لە  و چ 
سیاسەتە سەربەخۆیانەدا، هەڵەو كەموكوڕی تێدا بوو. واقیعی حاڵی ئەم سیاسەتە 

ئابوورییە گۆڕینەوەی بەغدای پایتەختە كە حكومەتەكەی لە ڕێی دەستوور 
لە دۆستایەتی بونیاتنەرانە لەگەڵ كوردستان لایداوە، بە پایتەختێكی ئیقلیمی 
تر )ئەنقەرە( بێ ئەوەی ئەم پایتەختە تازەیە جگە لە كۆنتاكتی تەماعكارانە 
لە كەرتی وزەدا هیچ گرەنتییەكی سیاسی دابێتە كوردستان بۆ پشتیوانیكردنو 

پڕكردنەوەی ئەو بۆشاییەی دووركەوتنەوە لە بەغدا دروستی دەكات.
لە گەرمەی هەڕەشەی داعش لەسەر كوردستان،  ئێمە ئاكامی سیاسەتی 
بۆ  كوردستان  پێشبینی  لە  توركیا  پاسیڤی  هەڵوێستی  بینی.  گرەنتیمان  بێ 

هاوكاریكردنی لە بەررەنگاری داعشدا، بە ئاشكرا ئەم ڕاستییەی سەلماند.
بە ڕەچاوكردنی ئەوەی  توركیا لە دوای بەهاری عەرەبی و پێشهاتەكانی 
لە  تێوەگلاو  مەزهەبییەكەوە  و  ئیقلیمی  جەمسەرگیرییە  لە  خۆشی  سوریاوە 
ئاستی ئەزموونی رۆژئاڤای كوردستاندا سەنگەری دژایەتی كورد و چاوپۆشین 
توركیا  لەگەڵ  هەولێر  هاوپەیمانێتیەی  ئەم  سەرەنجام  هەڵبژارد،  داعشی  لە 
شتێك  ئیقلیمییەكە،  جەمسەرگیرییە  لە  بەشێك  كردە  كوردستانیشی  هەرێمی 
زۆریان  ئاگاهی  كوردستانیی  نیشتمانپەروەرێكی  سەربەخۆییخوازو  هەموو  كە 

لەبارەوەداو كەڵكی نەبوو و هەر كرا.

دۆخی ناخۆشی دارایی
پەیوەندیی لەگەڵ بەغدا  ناخۆشە سیاسییەدا پچڕانی  -لە پەنا ئەم دۆخە 
تەنگژەیەكی دارایی و ئابووری قووڵی تووشی كوردستان كرد. ئەم تەنگژەیە 
نە شایانی كۆمەڵانی خەڵك بوو، نە بۆ هەلومەرجی قۆستنەوەی چانسەكانی 
بەردەم كورد لە دوای بەهاری عەرەبیو)بەهار(ی داعشەوە رەچەتەیەكی گونجاو 
بوو. بە پێچەوانەوە، وەك دەبینین كاری لەسەر بنمیچی سیاسەتی كوردستانیی 
سیاسەتی  لە  ناوخۆیی  بەریەككەوتنی  بابەتەكانی  لە  بەشێك  بۆتە  كردووە، 
كوردستانیدا. بە جۆرێك ئەو دەنگانەش پەیدا بوون، با كزیش بن، كە داوا دەكەن 
ئەولەویەت بۆ گوزەران بێت تا پرسی سەربەخۆیی كوردستان. هەڵبەتە هۆكاری 
بەڵێنی  بێ  یان  ئەنقەرە،  لەگەڵ  بێت  رێككەوتنمان  دینگەیی  بێ  دۆخە  ئەم 
بەغدا بێت لە ئاست بەرپرسیارێتییە دەستوورییەكانی لە هەمبەر هەرێمدا، یان 

بەهۆی  یان  و  نەوت  نرخی  دابەزینی  و  كوردستان  نەوتی  سیاسەتی  بەهۆی 
خەزینی  پاشەكەوتو  ئاست  لە  بێت  حكومەت  كابینەكانی  شپرزەی  سیاسەتی 
داراییدا، هەر كام لەم هۆیانە بێت دەرەنجامەكەی ئەوەیە دۆخی ئابووریو دارایی 
لە وڵاتەكەماندا ناجۆرەو تا ئێستاش بنمیچێكی چارەسەر یان قۆناغبەندكردنی 
چارەسەر دیار نییە. هەر لەبەر ئەمەشە ئەندازەی متمانە بە تەگبیرەكانی كە 
بۆ چارەسەری ئەم تەنگژەیە دەكرێت لە ئاستێكی نزمدایە. بەتایبەتی تا ئێستا 
لە سیاسەتی كوردستانیدا نەریتی هەڵگرتنی بەرپرسیاری كەموكوڕی سیاسیی 
لە  نەخاسمە  وا،  سیاسیی  فەرهەنگێكی  نەبۆتە  ئابووری  سەرچیخچوونی  و 
بواری هەستیاری دۆسێی نەوتدا. ئەگەر لێبوردن بخوازرێتو پێداچوونەوە بكرێت 

سەرەتای ڕێگا دەبێت بۆ متمانە پەیداكردنەوە.
ئەم دۆخە ئابوورییە وەكو توانای كوردستانی لاواز كردووە لە قۆستنەوەی 

هەلومەرجی بۆ ڕەخساوی سەربەخۆییدا، لە هەمان كاتدا بۆتە مایەی:
ئەبدەیتكردنەوەی  گریمانەی  لە  بەغداو  لە  كوردستان  هیوایی  1-بێ 
دۆستایەتی فیدرالیدا، تەنانەت ئێستا خەڵكی كوردستان وەك هودنەی كاتیی و 
بەرژەوەندیی كاتیی هاوبەش سەیری هەر دانوستاندنێكی هەولێرو بەغدا دەكەن، 

نەك وەك رێككەوتنێكی دوورمەودای مەحكەم.
بەغدا،  ئاستی  لە  لێكەوتۆتەوە  ئومێدیە دڵڕەنجانی كوردستانی  2-ئەم بێ 
تاقەتپڕوكێنەكانی،  دەركەوتە  ئابوورییەكەو  شڵەژاوە  دۆخە  سەرەڕای  ئەمەش 
دواجار كێرفی ویستی سەربەخۆیی كوردستانی لە لای خەڵك بەرز كردۆتەوە 
بەو ئیعتبارەی ئەگەر دوای نەوەت ساڵ لە تەمەنی دەوڵەتی عیراق بە هەورازو 
نشێوی مەلەكی و جەمهوری، حوكمی سەربازی و دیكتاتۆریو شۆڤێنیدا هیچ 
هیچ  كەواتا  بێت،  فیدرالیش  بەغدای  هەڵوێستی  ئەمەش  نەكرابێتو  هیچ  بە 

ئومێدێك لە چوارچێوەی عیراقی تازەشدا بۆ ویستی كوردستان چرۆ ناكات.
ئەگەرچی خەڵكی كوردستان تێبینی ئەوەشیان هەیە كە تا ئێستا لە غیابی 
ململانێی  بوێرانەی  سیاسەتێكی  و  پەرلەمان  وەكو  شەرعییەكانی  دامەزراوە 
حزبی، وەك لە دیموكراسییە سەقامگیرەكان ڕەچاو دەكرێت. هەڵسەنگاندنێكی 
بابەتیانە بۆ بەشی سیاسەتی ڕەسمی هەرێم، بە تایبەتی سیاسەتی زاڵی، لە 

لەبەر  بەڵام  نەكراوە.  بەغدا  هەولێرو  پەیوەندیی  تەنگژەی  ئەنگێزەی  هۆكارو 
هەڕەشەكەی سەر كوردستان و سیاسەتی بێباكانەی بەغدا لە ئاستی كورددا، 
لای  بە  ڕەخنەكانیان  تەرازووی  تای  دڵسۆزییەوە  پای  لە  خەڵك  كۆمەڵانی 
بەرپرسیارێتی حكومەتی بەغدادا دەشكێننەوە. چونكە ڕاستییەكەی سیاسەتی 
كورد  زیانی  زیاتر  هەڵەكانی  كە  هەبێت  هەڵەشی  چەند  كوردستان  ڕەسمی 
دەگرێتەوە تا زیان لە بەغدا بدات. بەڵام سیاسەتی زۆرینەی حوكمڕان لە عیراق 
گەلێك ڕەگەزی شۆڤێنی و تایفەگەری و ناعەدالەتی و پێشێلی دەستووری 
تێدایە كە كەموكوڕییەكانی كورد دەداتە دواوە. ئاخر ئەم دەوڵەتە دروستکراوەی 
رەگەزە  هەر  نمایشکرد  دیموکراتی  و  فیدراڵی  وەکو  خۆی  چەند  ئینگلیز 

داگیرکارییەکەی بەسەردا زاڵبۆوە.

سەنگەرە گەشەكە
لە ناو ئەم دیمەنە ناجۆرەدا بەرگری پێشمەرگەی كوردستان وەك سەروەریی 
هاوبەشی نێوان سیاسەتی كوردستانیی و كۆمەڵانی خەڵك كە رۆڵەی خۆیانیان 
تەرخانی داكۆكی لە خاك و خەڵكی كوردستان كردووە، دیمەنی هەرە گەشی 
كوردستانییانی  باوەڕی  و  كێرڤی سەربەخۆیی  كوردستانییەو  بەخۆبوونی  بڕوا 
لەپشتگیری  بەجۆرێک  پێشمەرگە  نەبەردی  بەتایبەتی  كردۆتەوە،  بەرز 
ماسمیدیا  كە  چەرخەدا  لەم  تێدایە  موقاوەمەتی  چیرۆكی  دەیان  نێودەوڵەتی 
سات بە سات رووداوەكانی شەڕ دەگوازێتەوە. شەڕی پێشمەرگە لە بەرەنگاری 
داعش، هاوكاری نێوان پێشمەرگەو گەریلاو شەڕڤانان. گوێزانەوەی هاوكاری 
لە  دەركەوتانە  ئەم  بۆ كۆبانی،  لە كەركوك و مەخمورو شەنگالەوە  كوردستان 
ئەنقەرە  رۆڵی  دەركەوتنی  ناشیرین  بەغداو  و  دیمەشق  بەهێزی  رۆڵی  غیابی 
لە گەشانەوەی  رۆڵیان گێڕاوە  داعشدا، هەرهەموویان  بەرەنگاری  لە كەیسی 
بیری كوردستانیی و ویستی سەربەخۆیی لە سایەی دوو هەرێمی ئازادكراوی 
لە  واتا  باكوور )توركیا(.  لە  بەهاری كوردی  كوردستان )باشوورو رۆژئاڤا(و 
كەوشەنی جوگرافیای پێشووی كوردستانی عوسمانی كە ئێستا لە سێ وڵاتدا 
پرسی كورد گەشاوەتەوە. بێگومان رۆژهەڵاتی كوردستان و دەوڵەتی ئێرانیش تا 

سەر لە دەرەوەی ئەم دۆخە وەرگۆڕدراوە نابن.
ئیعتباری نێودەوڵەتی پێشمەرگەو سیاسەتی مەیدانیی كوردایەتی لەم دوو 
تەنها  نەكردووە  ئیعتبارە  لەو  ڕێگری  شتێك  هیچ  بۆتەوە.  بەرز  زۆر  ساڵەدا 
ئیلتزاماتە ڕەسمییەكانی دەوڵەتان نەبێت بەرامبەر)بەغداو دیمەشق و ئەنقەرە(، 
لەم  نێودەوڵەتی  كۆمەڵی  هاوكاری  پێشمەرگەو  ئیعتباری  بەرزەی  كێرڤە  ئەم 
سەنگەرەدا بە دەوری خۆیان بوونەتە مایەی پرسیاركردن لەسەر ئەوەی داخۆ 
تاكەی كوردستان بە هۆی دیبلۆماسیی ڕەسمی دەوڵەتەكان لە ئاستی پایتەختە 
لەنێوان  دەبێت  نادادپەروەرانە  وەها  دۆخێكی  یەخسیری  ئامێزەكاندا  تەنگژە 
ماندووبوونی پێشمەرگانەو كەمی دەسكەوتی سیاسیی ئەو ماندووبوونە، یانی 
لە  مەیدانی،  مامەڵەی  لە  جگە  بەڵام  دەكات،  كاریگەر  شەڕی  پێشمەرگە 
كۆڕی دانپیانانی ڕەسمیدا هیچی بۆ ناچێتە سەرو تەنانەت بە هۆی زیندانی 
قەوارەی عیراقەوە یارمەتی لۆجستی پێشمەرگەش لەم شەڕەدا سەدان بەربەستی 
بە  ناوەندی بۆ دروست دەكرێت،  بیروكراتی و هەنجەتی سەروەری حكومەتی 
جۆرێك كەم نین ئەو جارانەی ئەم بەربەستانە كاریان لە كارایی و دەستوبردیی 
هێناوەتە  سەربەخۆییان  بڤەی  باسی  دیسانەوە  ئەمانەش  كردبێت.  جەنگییش 
پێشەوە. لێرەولەوێش ویستی نێودەوڵەتی بۆ دزە پێكردنی هەواڵی سووك بوونو 
لەبەرچاوكەوتنی تەگبیرەكانی سایكس بیكۆ لە ناو سیاسەتی نێودەوڵەتی و لەم 
چوارچێوەیەشدا پێداچوونەوە بە بەشی لە دەستچووی كوردستان، كە هاوپەیمانی 

شەڕی نێودەوڵەتی تیرۆرە، وەك یەكێك لە ئەگەرەكان قسەی لەسەر دەكرێت.
رەوای  باسی  گەرمكردنی  لە  گێڕاوە  خۆیان  رۆڵی  پێكەوە  پێدراوانە  ئەم 
سەربەخۆییدا، هەموو ئەم دەركەوتانەش، لە دوو ئەڵقەی لاوازی عیراق و سوریا، 
دەوڵەتی  نەیانتوانیووە  كە  دەردەخەن  سەردەستەكان  نەتەوە  دەوڵەتی  شكستی 
هەموو پێكهاتەكان بن. بە پێچەوانەوە هەموویان ئیعتباری سیاسەتی ڕەسمی 
عەرەبیو توركییان لاواز كردوە، چونكە نەیانتوانیووە لە سێ بەشی كوردستانی 
عوسمانلیدا عەرەب لە سوریاو عیراقو توركیش لە توركیا مافەكانی كورد بدەن. 
تەنانەت دوای چەند ساڵ لە ئەزموونی بەهاری عەرەبی لە وڵاتانی عەرەبیو 
بەرخوردی توركیاش لەگەڵ ئەو بەهارەدا، دیار نییە كە داخۆ ئەم وڵاتانە دەچنە 

قۆناغی دیموكراتییەكی پایەدارەوە، یان داخۆ بە تەمان فۆرمۆڵەیەكی دیكەی 
پەیوەندی لەگەڵ كورد بدۆزنەوەو ڕەچاو بكەن، یاخود وەكو خۆی بە جێی بێڵنو 
سەدەیەكی تریش لە بێ مافیو بێدادی دووبارە بكەنەوە؟ جا ئەم وەسفە بەسەر 
عیراقیشدا جێبەجێ دەبێت، لە كاتێكدا دەبوایە عیراق وا نەبێت بەو ئیعتبارەی 
پێش بەهاری عەرەبی عیراق پرۆسەی رزگاری لە دەست حوكمی دیكتاتۆری 
سەرخستو دەستوورێكی كارای وای هەیە كە تا ئێستاش دەوڵەتەكانی بەهاری 

عەرەبی نەیانتوانیوە دەستووری وا شافیو وافی بەرهەم بێنن.
نەتەوە  ئۆپۆزسیۆنی  بەرەیەكی  و  حوكمڕان  بەرەیەكی  هیچ  لە  بەداخەوە 
سەردەستەكانی ناوچەكەوە هیچ ئاماژەیەك نییە كە لەم سەدە تازەیەو دوای ئەو 
هەموو شكست و زیانانەی قەوماون بە تەمای میساقێكی تازە بن كە شوێنی 
بكەنەوە.  ناوچەكەدا  خواكردی  سروشتی  جوگرافیای  لە  كوردستان  سروشتی 
ئێستاش جوگرافیای سەر نەخشەی ڕەسمی ئەندێشەی ئەوانی لە قاڵبداوە. لە 

وەختێكدا بۆ وێردی خوداپەرستی سەریان بڕوا نوێژیان ناڕوا.

*لێرەدا هەر ئەوەندە لە بەهاری عەرەبی دەدوێم كە بۆ ئەم باسە پێویست بێت، 
ئەگینا بیروڕاو لێكدانەوەی دوورودرێژی خۆمم لەسەر بەهاری عەرەبی لە نووسینێكی 

تایبەتدا بە ناوی ״كوردستان چاوەڕێی تینە״ نووسیووە كە ساڵی 2012 چاپكراوە.

وێستگەی سێیەم

سكێچـی هێزی سەربەخۆیخواز

سیمای هەموو هێزێك لە ئەدگارو رەفتار و گوفتاریدا دیارە، پێش ئەوەی لە 
نیەتی دڵ و نیازی پەنهانی چاودا حەشار درابێت. ئێمە نازانین چی لە دڵدا 
هەیەو زانینی ئەمە كاری بەندەكانی خوا نییە، خوا هەر خۆی دەیزانێ. ئەوی 
لە دڵدا هەیە هەر لە دڵدا دەمێنێتەوە تا لە كردەوەیەكدا نیازو نیەت ئاشكرا دەبێت. 
ئەدگار)سیما(و رەفتار)هەڵسوكەوت(و گوفتار)گوتارو لێدوان و وتار(، ئەمانە 
توخمە بەدەرەوەكانن و دەتوانین لەسەر بنچینەیان هەڵسەنگاندن بكەین، داخۆ ئەم 

سەروسەكوتە چی پێیەو چۆنی پیادە دەكات؟
واز لە گوتەی سیاسییەكان دێنین و بەندوباوی هونەرمەندە گەورەكەمان، 
فولكلۆری  ئەندێشەی  دەوڵەمەندی  خەزینی  لە  كە  دێنینەوە  زیرەك،  حەسەن 

كوردییەوە وتویەتی:

ئاشقان لە دوور ڕا دیارن،

ڕەنگیان زەردو لێو بەبارن

مەنعیان مەكەن ساحیب یار.

ئاشقانی پرس و بیرۆكەیەك لە سیمایاندا دیارە كە چەند ئاشقن؟ چەند 
تەرخانی بانگەوازو پەیامەكەی خۆیانن و چۆن كاری بۆ دەكەن؟ ئاشقێك 
ڕەنگ زەردو لێو بەبار نەبێت، تێرو پوختەو پەرداخ بێت، ئەوە كەی ئاشقە؟ 
جوانە،  ستایڵە.  لایف  و  جلوبەرگ  ریكلامەكانی  مۆدێلی  ئەستێرەی  ئەوە 

قۆزە، شیك پۆشە ئەمما بەم خەسڵەتانەوە دوو دێرە شیعری بە برینو ئازاری 
لێ پێك نایەت. ئەگەر فەرهادی عاشق لە هەفتەی یەكەمی ئەوینداریدا 
گرتەی  یەك  تەنانەت  ئەمە  عیشقە،  چیرۆكی  كەی  ئەمە  بگا  شیرین  بە 
گۆڤارە  هەموو  كۆتایی  لاپەڕەی  نابێت.  دواوە  بە  كۆمیدیشی  درامایەكی 
هەمەڕەنگەكان پڕن لە وێنەی كچ و كوڕە بەیەك گەیشتووەكان كە دایك و 
باوكیان هیوای پێكەوە پیروخەڕۆبوونیان بۆ دەخوازن. بەڵام نە دایك و باوك 
بەدەست  تەزكیەی عاشقانی حازر  ناتوانن  زەماوەند  بانگێشتكارەكانی  نە  و 
بكەن تا ببنە داستانی ئەوینێك  ئاشقبوون سیماو ئەدگارو رەفتاری خۆی 
ئەم  وتی  یەكێك  ئەگەر  كە  بكرێت  سەرسورهێنەر  وا  شتی  دەبێ  گەرەكە، 
موعجیزەو پەرچووە چییە، بگوترێت برایان)مەنعیان مەكەن، ساحیب یارن( 
زەخمەكەی  تا  مەكەن،  بڕوا  عاشقم  گوتی  هاتو  كەسێك  هەر  نا  وەگەر 

دەردەكەوێت.
لە  دای  سەریان  فەرهاد  وەك  ئەوانەشی  گەیشتنو  ئاكام  بە  ئاشقانی  لە 
شاخی بێستوون گەڕێین. با لە دۆسێی ئاشقانی مەسەلە گەورەكەی نیشتمان، 
لە سەربەخۆیی كوردستان بپێچینەوە. ئەمڕۆ كە لە هەر لاوە دەنگی مودەعی 
بەوەیە سیماو  پێویستمان  تر  كاتێكی  لە هەر  زیاتر  دەبێتەوە  بەرز  سەربەخۆیی 
ئەدگارو رەفتارو گوفتاری كەس و كەسەكان و هێزی سەربەخۆخواز بناسینەوە. 
ئەوەی گەرەكێتی سەربەخۆخواز بێت چی دەكاتو چی بكات تا هیچ دەعوا 
ڕێی  لە  دونیایی(  و خۆشی  )ئاهەنگ  داوەتێك  لابەلا(و  )كێشەو گرفتێكی 

ستراتیژی بەرزی سەربەخۆیی لای نەدات.

هێزی كەمەندكێش
هێزێكی  كاركردنی  رۆحی  بە  و  خەسڵەت  بە  سەربەخۆخواز،  هێزی 
كۆكردنەوەو  پرۆسەی  لە  دەكاتەوەو  كۆ  وزە  موگناتیس  وەكو  كەمەندكێشە، 
گلدانەوەی توانست و لێوەشاوەیی و شایانیدا، سەرلەنوێ، ئەمانە لە ئامانجی 
سەربەخۆییدا تەوزیف دەكاتەوە. كەمەندكێشی هێزی سەربەخۆییخواز بچووكترین 
بچووكترین  دەكاتەوە.  كۆ  بەرزەكەدا  ئامانجە  دەوری  لە  گەورەترینیان  تا  وزە 

پەروەردەیان دەكاو  ناز  بە  نەتەوەیی دەبوژێنێتەوە، نەك سڕیان دەكات،  دەماری 
لە ئاوی ئامانجە بەرزەكە هەڵیان دەكێشێ. باوەڕ و تین و تاوی نوێیان دەداتێ 
تا بەو ناوەندێتییە كەمەندكێشەوە، وەك پەروانە لە دەوری شەم، پەیوەست بن. 
هێزی سەربەخۆییخواز هێزێكی پەرتكەر نییە، تواناكان، بەتایبەتی توانا دۆست 
و یارەكانی سەربەخۆیی، ناڕەنجێنێ، تەرەیان ناكات. نایانكاتە دوژمنی خۆی و 
سەربەخۆیی. نەفرەتیان لێ ناكات و خۆی ناخاتە بەر نەفرەتیان. سەربەخۆخواز 
گەشبینە كە خەبات بۆ میللەتێكی شایستەو شایان دەكات، وزە لە هێزی لە 
بن نەهاتووی ئەو میللەتەو توخمە پێكهێنەرەكانییەوە وەردەگرێت. لە كارخانەی 
بۆ  سەرلەنوێ،  دەتوێنیتەوەو  قورقوشم  وەك  توانایانە  هێزو  ئەم  سەربەخۆییدا 

ستراتیژەكە، تەوزیفیان دەكاتەوە.
میدیاكانەوە  سەكۆی  لە  هەڕەشە  زبرو  زمانی  سەربەخۆییخواز  هێزی 
و  ناكات  تەخوین  كەس  ناكات.  تەوەللا  خۆی  لە  خەڵك  ناهێنێت.  بەكار 
سووكایەتی بە بچووكترین وزەی كۆمەڵی خۆی ناكات كە دەشێ بە پێی 

تیۆری)لە سەدا یەك( كەڵكی لێ وەربگیرێت.
تیۆری)لە سەدا یەك( گریمانەی بچووكترین ئەگەر دەكات و وردترین 

لێكدانەوە بۆ چانسو تەحەدداكانی بەردەمی دەكات.
خیتابی  هەڕەشەو  خیتابی  لەنێوان  دەكات  جیاوازی  سەربەخۆییخواز 
لە  بەخۆبوون.  باوەڕ  خیتابی  و  بوون  لەخۆبایی  خیتابی  یەكلاكەرەوە، 
و  كوردایەتی  كوردایەتیشدا  بزووتنەوەی  بەهێزی  هەرە  هەلومەرجی 
منەت  بێ  هەرگیز  نەبوون،  خۆبایی  لە  و  لووتبەرز  هەرگیز  حزبەكانی 
نەبوون، چونكە لووتبەرزی خەسڵەتی هێزە ئازادیخوازە دەربەستەكان نییە، 
لەسەر  بێت  دژواری  و  فەلاكەت  تووشی  گەلەكانیان  نایانەوێ  ئەوانەی 
ئەم  لووتبەرزانەی  پەرچەكردارێكی  بەرامبەر  لە  تەنها  دوژمنان،  دەستی 

هێزو ئەویتری كوردستاندا.
دەبینێت  ئازادیخوازی  سەكۆی  وەك  وڵاتی  میدیای  سەربەخۆخواز 
ویستی  مادام  گەڕ،  بخرێتە  سەربەخۆخوازیشدا  پرسی  لە  دەكرێ  كە 
میدیای  لەبەرامبەر  بۆیە  ئازادیخوازانەیە.  ویستێكی  سەربەخۆییش 

نیشتمانیی وڵاتەكەیدا كە یەدەكی تواناو هێزدارین ماشێنی میدیایی زبرو 
چەواشەكارانە و تەخوینكارانە و لە خۆڕازیبوو، ناخاتە گەڕ.

سنوور  وڵاتدا  پێكهاتەكانی  لەنێوان جوگرافیاو  هێزی سەربەخۆییخواز 
دێنێت  بەكار  لە جەنگی سەربەخۆییدا  وزە  نەك سنوور سازكەر.  بازدەرە، 
نەك لە جەنگی بێ سەروبەری ناوخۆییدا. هێزی وا دوژمن بۆ خۆی و 
بۆ میللەتەكەی زیاد ناكات، بەڵكو كەمی دەكاتەوە. هێزی كەمەندكێشی 
دابەشكاری  تەفرەقەخوازو  پەرتكەرو  خیتابی  سەركۆنەی  سەربەخۆیی 
پیاهەڵدراوو  میدیای  ڕاشكاو،  میدیای  زبرو  میدیای  و  دەكات  میللەت 
پڤدارو لە میدیای سازدەرو ئامادەی جەنگی سەربەخۆیی، جیا دەكاتەوە.

هێزی لێبوردە
هێزی  بەخشندەیە.  و  دڵفراوان  و  لێبووردە  هێزی  سەربەخۆییخواز  هێزی 
گەورەكەدا  ئامانجە  پێناوی  لە  نییە،  تەنگ  دەست  و  بەدبین  دڵتەنگ، 
قوربانیدەرە، لە زۆر شت دەبورێ كە دەشێ پۆست و پایەو بەشی ماڵی دونیاو 
موڵكی داڕزاوی كورت خایەن بن. هێزی وا ئەم شتانە، ئەگەر هەیبێ، لە 
لایەنگری  لایەندارو  گەڕ،  دەیخاتە  و  دەكات  خەرجی  سەربەخۆییدا  پێناوی 
كە  دەهێڵێتەوە  و  هەڵدەگرێ  لێ  ئەوەندەی  و  دەكات  زیاد  پێ  ئامانجەكەی 
دەبەخشێ  تری  ئەوانی  بن.  پێویست  سەربەخۆیی  جەنگی  تەداروكاتی  بۆ 
و  ناوخۆیی  بەرەی  پتەوكردنی  نیازی  لە  و  هاوپەیمانەكانی  و  هاوڕێباز  بە 

سازدانی میللیدا تەوزیفیان دەكات.
وڵاتەكەی،  خوای  خەڵكو  لەگەڵ  نەرمونیانە  سەربەخۆییخواز  هێزی 
پێی  بە  هاوپەیمانەكانی،  هاوسەنگەرو  هاونیشتمانیانی،  لەگەڵ  بەڕەحمە 
بەسەر  كەڵەگایی  بینهم(  رحماء  الكفار  علی  )أشداء  ئیسلام  پرەنسیپەكەی 
كۆمەڵانی خەڵكی وڵاتەكەیدا ناكات، بەڵكو لەگەڵ دوژمناندا پێداگرەو توندە 

لەگەڵ وانو بەسۆزە لەگەڵ میللەتە داماوە خێر لەخۆ نەدیوەكەی.
هێزی سەربەخۆییخواز لێبوردەشە لە بەخشینی ئەو شتانەی هی خۆیین و لە 
چاوپۆشین لەو ناهەقیانەی دەشێ لە دونیای ململانێی سیاسییدا بەرامبەری 

ئەو  پێدانەوەی  لە  بێت  دادپەروەریش  هێزی  هەقە  ئەوەی  جای  چ  بكرێت. 
شتانەی ئیستحقاقی دیموكراتی و شەرعی خەڵكن و هی حزبو لایەنی ترن 
لە پۆست و پایەو پاوەر كە دەشێ لە تەماعی سیاسیی دەورانی پێش ویستی 
سەربەخۆییدا دەستیان بەسەردا گیرا بێت. مۆنۆپۆلكرابن و بۆ ویستی حزبیو 
شەخسی بەكار هاتبن. هێزی سەربەخۆییخواز دانانیشێ بە چەنگاڵ و كێردو 
وەك  بێت،  دابەشكاری  كێكی  وڵات  بڵێی  وەك  ببا،  بەش  بداو  بەش  چەقۆ 
تا  راگیراوە  مەترسی  لێواری  لە  بارمتەگیراوەو  بە  خەنیمەی  وڵات  بڵێی 
مەرج و قەول و قەراری بەسەردا بسەپێنرێ. هێزی سەربەخۆییخواز جیاوازی 
واتا  هاووڵاتیان.  بوونی  )سەربەخۆ(ی  و  وڵات  سەربەخۆیی  لەنێوان  دەكات 
بیەوێت بە زۆرو زۆرداریو تەماعكاری وەلائیان بۆ خۆی دابین بكات. هێزی 
و  ئیستقلال  ئیستفراد،  و  ئیستقلال  لەنێوان  دەكات  جیاوازی  سەربەخۆییخواز 
ئینفراد كە دیارە لێرەدا جیاوازییەكە هەر وشەو ریتمی وشە نییە، بەڵكو مانای 

قووڵی نیەتی سیاسیی و فیكری لایەنەكان دەردەخات.

هێزی ئیلهامبەخش
لە  مۆدێلیشە،  و  ئیلهامبەخش  هێزی  هەروا  سەربەخۆییخواز  هێزی 
خۆیەوە دەست پێدەكات و خۆی دەبێتە نموونە، داوای شتێك لە خەڵك ناكات 
بوێت،  خەڵك  لە  قوربانی  نەداو  قوربانیی  بكات،  پێچەوانەكەی  خۆی  و 
بەڵكو كارێك دەكات وەك كاری بە كۆمەڵ دەیناسێنێت و هەقەكەی دەداتە 
دەست میللەتەكەی و دەست مێژوو كە بزانن ئەو كردوویەتی و بۆ میللەت 
سەربەخۆیی  جیاكردنەوەو  تەداروكی  تر،  لایەنی  پێش  خۆی،  كردوویەتی، 
ماڵی كوردی دابین دەكات و ئەوانی تریش دەخاتە بەردەم واقیعی نموونەو 
ئەلتەرناتیفەوە. هێزی سەربەخۆییخواز ئەگەر بژاردەی سەربەخۆیی وا توندو 
ئەوانی  پێش  پێویستە  بدات  خەڵكی  عیراقێتی  لە  تانە  كە  گرتبێت  تۆڵ 
بپێچێتەوەو،  بەغدا  لە  خۆی  جانتای  و  تفاق  خۆی،  پایەی  و  پۆست  تر 
دوای ئەوە ئینجا ناوو ناتۆرە لە خەڵكانی تر بنێت كە بۆچی دەستبەرداری 

دونیای فانی نابن لە پێناوی بەهەشتی سەربەخۆییدا؟

هێزی دیموكراتخواز
ئەوەی  لەبەر  هەم  دیموكراتخوازیشە،  هێزێكی  سەربەخۆییخواز  هێزی 
هەر  ئەوەی  لەبەر  هەمیش  دیموكراتییەو  و  ئازادی  جنسی  لە  سەربەخۆیی 
پێناوەدا  لەم  بكاتەوە.  كۆ  و  بدات  ساز  میللەت  دەتوانێ  دیموكراتی  رێبازی 
لەسەر  هاوخەمەكان  و  هاوبەشەكان  دەستەبژێرو  گفتوگۆی  سەربەخۆخواز 
چییەتی سەربەخۆیی و چۆنێتی هاتنەدی و وادەی هاتنەدییەكەشی بە بەشێك 
لە جەنگی سەربەخۆیی دەزانێت، پێی قەڵس نابێت و زمانی تەخوین و گرژی 
شانازی  بەشێكی  بە  گفتوگۆیە  ئەم  بەڵكو  كارناهێنێت.  بە  نواندن  زبری  و 
ئەو  سبەی  كە  دەزانێت  وڵات  سەربەخۆیی  جاڕنامەی  لائیحەو  بەشێكی  و 
پرۆتۆكۆلانە دەبنە وانەو ئەزموون بۆ نەوەكانی دوارۆژ و بۆ نەتەوەكانی تریش، 

ئەگەر دوای كورد و دوای كوردستان، جەنگی سەربەخۆییان لەڕێدا بێت.
هێزی سەربەخۆییخواز میللەت لەنێوان ویستی سەربەخۆیی و واقیعی حاڵی 
گیروگرفتی رۆژانەی گوزەران و گرفتی ئیداریی ڕاناگرێت. ئەمیان بەویتریان 
بۆ  گشتگیر  سیاسەتێكی  بەڵكو  ڕاناگرێت  یەكیشیان  بەرامبەر  ناگۆڕێتەوەو 
چارەسەری كێشەكان دادەنێت كە قوربانیی و سنگ گوشینی تێدا بێت، بەڵام 
بە بنمیچی دیاری كات و قەبارەی قوربانییەوە. خۆی وەك چینی حوكمڕانو 
دەستەبژێری سیاسیی سەرمەشقی قوربانیی دەبێت، نەك خەڵك بكاتە قۆچی 

قوربانی.
شۆڕكردنەوەی  و  نامەركەزی  دیموكراتیانەی  مەیلی  سەربەخۆییخواز 
سەربەخۆیی  دژە  ویستێكی  وەك  خوارەوە  یەكەكانی  بۆ  ئیداری  دەسەڵاتی 
و  دەكات  سەیریان  سەربەخۆیی  ستراتیجی  تەواوكاری  وەك  بەڵكو  ناناسێت، 
چەتری سەربەخۆیی دەكاتە  باوكی میهرەبانی نامەركەزی حوكمو دیموكراسیی 
دامەزراو لە خوارەوە بۆ سەرەوە، بەتایبەتی بۆ دۆخی كوردستان كە گەشەی 
دانیشتوان و فراوانبوونی داخوازی و ویستەكانیان فراوان وا چۆتە سەرێ بۆ 

كارایی دەزگای ئیداری نامەركەزێتی نەرم، هەر زۆر پێویستە.
هێزی سەربەخۆییخواز ژیرەو بە ئەزموونە دەزانێ ئەمڕۆ پێكهاتەی دەوڵەتیی 

و جیهازی بیرۆكراتی دەوڵەت تا دێت ململانێكەی بە قازانجی نا ناوەندێتی 
دەشكێتەوەو دەرك بەم ڕاستییە ئیدارییە، دیموكراتییەی حوكمڕانیی هاوچەرخ 

دەكات.
بۆیە هەرگیز سەربەخۆیی لەبەردەم نامەركەزی ئیداری قوت ناكاتەوە، بەڵكو 
لە لائیحەی مافو ئەركەكان، لە جاڕنامەی سەربەخۆییدا، بە ڕاشكاوی شێوەی 
دیموكراتیو فرەیی و نامەركەزی حوكمڕانییو تایبەتمەندی ناوچەكان لە ڕووی 
پێكهاتەی نەتەوەییو مەزهەبیو تەنانەت ئاستی گەشەكردنیشەوە، دیاری دەكات.
بە تایبەتیش ئەمە لە ناوچەگەلێكی وەكو كەركوك، شێخان، خانەقینو ئەوانی تر 
تێبینی دەكرێن كە هەم شریتی سیاسەتی پێشووی تەعریب پێكدێنن و هەمیش 
لە ئایندەی كوردستاندا دەبنە تەحەددای گەورە لەبەردەم سیاسەتی كوردستانیی 
كە داخۆ چۆن دەتوانێت سیاسەتێكی ژیرانەو كراوە لە چوارچێوەی لائیحەی 

مافی پێكهاتەكاندا گەڵاڵە بكات.
بەمجۆرەش وا دەكات حكومەتە لۆكاڵییەكان كاری ئیدارەو خزمەتگوزاری 
بكەن و جەنەڕاڵ حكومەتیش، حكومەتی هەرێم و دواتر حكومەتی كوردستانی 

سەربەخ ۆ، حكومەتی نوێنەرایەتی سیاسیی و پڕۆژە گەورەكان بن.

وێستگەی چوارەم

چ جۆرە كوردستانێكی سەربەخۆ؟

كوردستانی سەربەخۆ چ جۆرە كوردستانێك دەبێتو كێ ڕەنگ و بۆی  ڕەنگرێژ 
جێبەجێكردنی  پێشمەرجی  پەلەپەلو  ڕەوایە.  پرسیارێكی  پرسیارە  ئەم  دەكات؟ 
ویستی سەربەخۆیی پێوە دیار نییە، هەرچەندە هەن گومان لە جەدوای ئەم جۆرە 
پرسیارانە دەكەن گوایە بیانوون بۆ دواخستنی وادەی ڕاگەیاندنی سەربەخۆیی. 
بگرە هەشن هەر پرسیارێك دەربارەی رۆژی دوای ڕاگەیاندنی سەربەخۆیی وەك 
هەوڵێك بۆ ڕاگرتنی شەمەندۆفێری سەربەخۆیی و نیازێك بۆ بەبارمتەگرتنی 
ئیرادەكەی وێنا دەكەن. وەك بڵێی هەر ئێستا شەمەندۆفێر كەوتۆتەڕێ و زۆری 
نەماوە بگاتە جێ، ئەوی دەشێ دوای بخات گوایە حیساب و كیتابی گومان 

لێكراوانی بێ بارە!
موددەعی سەربەخۆیی نە وادەیەكی بۆ گەیشتن دیاری كردووەو نە بنمیچێكی 
بۆ پێشبینی سەربەخۆیی و نە سكێچێكی بۆ شێوە و ناوەڕۆكی كوردستانی 
ڕوونكردنەوەیەكی  هیچ  جێهێشتووەو  هەوادا  لە  هەمووی  كێشاوە.  سەربەخۆ 
بەرپرسیارێتییەكان چین؟  مافەكانو  لائیحەی  نازانین  ئێمە  نموونە  بۆ  نەداوە. 
سیاسیی  گرێبەستی  و چۆنن؟  كوردستان چین  گروپەكانی  پێكهاتەو  مافی 
سەربەخۆ  كوردستانی  میللی   پەیماننامەی  دەستوورو  دایك،  یاسای  لەسەر 
یان رۆژی  دەكرێن،  ئامادە  وەخت  پێش  ئەمانە  ئایا  دەنووسرێت؟  كێ و چۆن 
لەبەر  ئامادەكراونو  ئایا  دەكرێن؟  ئامادە  پەلەپروزێ  بە  سەربەخۆیی  دووەمی 
چاوەزار شاردراونەتەوە، یان لە ترسی داگیركەران؟ ئایا هەمان ئەو دیكۆمێنتە 
ئامادەكراوانەی كوردستانی فیدرال، پرۆژەی دەستوور، كە ناكۆكییان لەسەرە، 

گەڵاڵە  دیكە  هی  یان  سەربەخۆش،  كوردستانی  سیاسیی  گرێبەستی  دەبنە 
كراون؟

لە ڕاستیدا پرسیاركردن لەسەر كوردستانی سەربەخۆ نەك هەر عەیبە نییە، 
نەك هەر بیانوو نییە بۆ ڕاگرتنی پرۆژەی سەربەخۆیی، بەڵكو ئەرك و مافیشەو 

ڕادەی جدییەتی پرۆژەی سەربەخۆییش تاقیدەكاتەوە.
خۆی  جێبەجێكردنی  چۆنیەتی  و  سەربەخۆیی  چییەتی  لەسەر  قسەكردن 
بەشێكە لە پرۆسەی سەربەخۆییو وێستگەیەكی چۆنایەتی كاروانەكەیەتی. ئەم 
باسە جاران لە ترسی داگیركەران و زوڵمو زۆریان، لەبەر پێنەگەینی هەلومەرجی 
سەربەخۆییدا  ڕشتەی  لە  كوردایەتی   ئەدەبیاتی  بۆیە  بوو،  بڤە  بەدیهاتنی 
زانستدا  لە  گومان  پرسیاری  هەیە.  دەوڵەمەندكردن  خستنەسەرو  بە  پێویستی 
ڕەواو لە سیاسەتیشدا فەلسەفەیەكی دیموكراتیانەیە بۆ تێگەیشتن لە هەر دیاردەو 
لە  دیاردەی )باسكردن  لەسەر  پرسیاری گومان  ناخوازن  ئەوانەی  دەركەوتێك. 
سەربەخۆیی( بكرێت ئەوا یان لە جۆشو خرۆش و پەرۆشی نەتەوەییاندا ڕەهەندی 
ئازادیخوازانەی سەربەخۆیی فەرامۆش دەكەن، یان گومانیان هەیە لە جددیەتی 
دەكەن  پەردەپۆش  تر  خەڵكی  سەر  گومانخستنە  بە  گومانەش  ئەم  و  خۆیان 
هەردوو حاڵەتەكەش ناپەسەندە، ئاخر ئەگەر گەلی كوردستان و هێزو حزبەكانی، 
سەربەخۆیی  باسی  رووناكبیرەكانی  و  رۆژنامەوانیی  و  سیاسیی  دەستەبژێرە 
گەرم نەكەن، گومانو ڕەواندنەوەی گومان لەسەر ڕەهەندەكانی نەكەنە بەشێك 
لە گفتوگۆی وێستگەی یەكەم، ئەی كێ ئەم ئەركە جێبەجێ بكات و بەچی 
هەقێكی ئەدەبی و مەعنەوییەوە دەیكات؟ ئاخر دەكرێ بێگانە لە جیاتی ئێمە 

ئەم رۆڵە وازی بكات.
ئەدەبیاتی كوردایەتی، سەد ساڵە، بە گفتوگۆو شرۆڤە دەوڵەمەند دەكرێت و 

لە هەموو ڕوویەكەوە نوقسانییەكانی بەرەو تەكامول پڕ دەكرێتەوە.
خەباتگێڕانەو  سیاسیی،  و  فیكری  ئارەقێكی  و  ڕەنج  ڕێگایەدا  لەم 
ئەكادیمیانەی زۆر خەرج كراوەو هێشتاش هەندێك لایەنی ئەم پرسە پێویستی 
بە ڕوونكردنەوەو هەڵسەنگاندن و لەسەر وەستانی زیاتر هەیە. جا ئێستا باسی 
ئەو  پڕكردنەوەی  لە  بریتییە  ئەمە  سەر.  هاتۆتە  سەربەخۆییشی  بڤەكراوی 

دەشبێتە  دەستیانەوە،  بە  خواردووە  گیری  كوردایەتی  ئەدەبیاتی  كێماسیانەی 
مایەی پڕكردنەوەی ئەو بۆشاییە فكرییەی هەیەو بەهۆیەوە هەندێك ڕەوت ویستی 
سەربەخۆیی بە لاڕێدا دەبەن و وای نیشاندەدەن تەنها پەیوەندی بە كەسێكەوە، 
یان بە لایەنێكی سیاسییەوە هەیە، مشتومڕكردن لەسەر وردەكارییەكانی بابەتی 
لە  جدییەو  كۆنینەو  گفتوگۆیەكی  سەربەخۆیی  بەرەو  ڕۆیشتن  سەربەخۆییو 
كاروانی تەمەنی بزووتنەوەی كوردایەتیدا بەردەوام هەبووە، خۆ زانراوە شرۆڤەو 
لێكدانەوەی باوكە دامەزرێنەرەكانی بزووتنەوەی كوردایەتی لەسەر ئەو دینگەیە 
یان چوار مەسەلە؟ چۆن  ڕاوەستاون كە داخۆ مەسەلەی كورد مەسەلەیەكە، 
پێشە  لە  زاتی  بنێین؟ حوكمی  بۆ  بڕۆین و چۆن هەنگاوی  بۆ سەربەخۆیی 
یان دیموكراسیی، یان سەربەخۆیی؟ ئەمانە بابەتی جددین و هەتا ئێستا كەس 
نەیتوانیووە قسەی كۆتایی لە بارەیانەوە بكات، یان تەنانەت بیەوێت ئیدعای وا 
بكات لەو باوەڕەشدام نە بەندەو نە ئەو بەڕێزانەی ئەم بابەتە دەخوێننەوە هیچمان 
ئەو مشتومڕە،  تەمەنێكی زۆری  بكەین. دوای  تێدا  بتوانین قسەی كۆتایی 
بزووتنەوەی  نزیكەی 25 ساڵیشە  ئەوە  ئاداری )1991(یش،  راپەڕینی  دوای 
رزگاریخوازی گەلی كوردستان  لە پاڵ رەوتە فیكری و رێبازە سیاسییەكانی 
تردا، ڕەوتی ئیسلامیشی تێكەوتووە كە ئەویش قسەی خۆی كردووەو دەكات 
نەتەوەیی  چەپەكان  جاران  سەربەخۆیی.  رێبازی  و  چارەنووس  مافی  لەسەر 
تێزیان  ئیسلامییەكانیش  ئێستا  وا  هەبوو،  خۆیان  قسەی  دیموكراتەكانیش  و 
پێویستە مشتومڕ لەسەر پرسی سەربەخۆیی  نەتەوەیی هەیە. بۆیە  بۆ پرسی 
ئیرهابێكی  هیچ  بە  بێت  رۆشن  كراوەو  و  تەندروست  جۆرێك  بە  كوردستان 
پرسی  لە  كایانەی  لەو  یەكێك  نەگیرێت.  پێ  بەری  سوور،  و  رەش  فیكری 
رێڕەوە  بە  دەستگرتنە  هەیە  سەربەخۆییدا  و  رزگاری  نەتەوەیی  چارەسەری 
جیاجیاكانی  رێڕەوە  كوردستان.  گەلی  ویستەكانی  بە  گەیشتن  جیاجیاكانی 
پەراوێزی  پێویستییەو هەمیش پرۆسەیەكی تەكامولییەو لە هەمان كاتدا  هەم 
مانۆری كوردایەتی زیاتر دەكەن. خراپ نییە لێرەدا تاقیكردنەوەیەكی میللی 
كوردستانە  ناڕەسمی  ریفراندۆمی  كە هی سەردەمی  بكەین  باس  گەلەكەمان 
سەریهەڵداو  سلێمانییەوە  لە  كە  ریفراندۆم  بزووتنەوەی  2005(دا.  )ساڵی  لە 

دەستەبژێری  هاوبەشی  تاقیكردنەوەیەكی  گرتەوە  كوردستانی  هەموو  لەوێوە 
كوردایەتی.  ڕەسمی  بزووتنەوەی  ئاگاداری  بە  كوردەوارییە  كۆی  رووناكبیرو 
تاقیكردنەوەی بزووتنەوەی ریفراندۆم بابەتێكی زۆر سەرنجڕاكێشی پیشانداین، 
بە  دەنگیان  دەچوون  كاتدا  لەیەك  كوردستان  خەڵكی  رۆژی)2005/1/30( 
هەڵبژاردنی پەرلەمانی عیراق دەداو دواتر دەهاتن لە ڕاپرسییەكەی بزووتنەوەی 
ریفراندۆمیشدا دەنگیان دەدا. خێوەتێكی دیموكراتی و میللی لەبەردەم هەموو 
بنكەیەكی ڕەسمی دەنگدان ئاوا كرابوو، ئەمەش بەو مانایە بوو كە لەو ڕۆژەدا 
دوو رێڕەوی سیاسیی  ڕەچاو كرابوو هەتا رۆژگارێك پرسی كوردستان لەگەڵ 
لای  ماوە  مافمان  هێشتا  ئێمە  ئەوەیە  رێڕەوێكیان  دەبێتەوە.  یەكلایی  بەغدا 
حكومەتی عیراقو دەبێت خەباتی دەستووریی بكەین تا لێی وەربگرین، رێڕەوی 
دووەمیش رێڕەوی ڕاستەقینەی سەربەخۆییە كە خەڵك لە ڕاپرسییەكی ناڕەسمی 
و مەعنەویدا دەنگیشی دا بە سەربەخۆیی. واتا سیاسەتی كوردی پێویستی 
بەوەیە لە هەموو بەرەكاندا بۆی بجەنگێت و رێڕەوی خەباتی فرە بكات و لەم 

ئەزموونە میللیەی بزووتنەوەی ریفراندۆم فێر بێت.
***

دوو ڕێگە هەیە تا لە سەرەتاوە بتوانرێت ئەو گرفتانە چارەسەر بكرێتن )كە 
دووەمیشیان  چەمكەكانە،  یەكێكیان  سەری(  هاتووینەتەوە  تردا  شوێنێكی  لە 
سەربەخۆیی  بۆ  شەڕ  ئێمە  ئایا  لەوەی   بریتین  چەمكەكان  ئەولەویاتەكانە، 
دیاریكردنی  ئەولەویاتەكان  دەكەین؟  دەوڵەت  بۆ  شەڕ  یان  دەكەین،  كوردستان 
زیاتر  لێرەدا  سەربەخۆیی،  هەنگاوەكانی  قۆناغبەندكردنی  بەرەو  كارە  خشتەی 
شێوازدا  شكڵو  لە  بێگومان  چەمكەكان.  واتا  دەكەم،  یەكەمیان  لەسەر  قسە 
سەربەخۆییو دەوڵەت هەردووكیان وەك یەك دێنە بەرچاو، چونكە سەربەخۆیی 
بریتییە لە دروستكردنی دەوڵەت، خۆ بریتی نییە لە دروستكردنی كانتۆنێك یان 
ئیمپراتۆرییەتێك، بەڵام كە ناوت نا شەڕی سەربەخۆیی، تێگەیشتنێكی روونتر 
وەردەگرێت. شەڕی سەربەخۆیی بە واتای شەڕی رزگاری دێت. بزووتنەوەی 
رزگاریخوازیی خەڵكی كوردستانیش كە پێویستە هەموو جارێك بچینەوە سەر 

پرەنسیپە سەرەكییەكانی، لەسەر بنچینەی ئەو بیرۆكەیە دروست بووە كە دوا ئامانج 
رزگاركردنی كوردستانە، تەنانەت ئەگەر بە ناچاری داخوازییەكان بە گوێرەی 
قۆناغبەند  كەرتو  كەرت  سیاسیی  رێڕەوی  دەرفەتو  گوێرەی  بە  وێستگەكانو 
تێدایە  دەلالەتانەی  ئەو  هەموو  كوردستان خۆی  بكرێت. شەڕی سەربەخۆیی 
كە قسە لەسەر دەوڵەتو شێوەی دەوڵەتەكە دەبێتە مایەی ناكۆكی نەك  خودی 
ئامانجی سەربەخۆیی كە دەوڵەتە، لە شەڕی سەربەخۆییدا هێزە بەدیهێنەرەكانی 
سەربەخۆیی چۆن بن، شكڵی دەوڵەتەكەش رێك وا دەبێت، بۆ نموونە ئەگەر 50 
بەشداریی بكەن لە شەڕی سەربەخۆیی كوردستاندا، لە  بە یەك مەودا  حزب 
دوا ڕۆژدا حزبێك یان دوو حزب، یان سێ حزب ناتوانن بە تاكڕەویی حكومەت 
بە دەستەوە بگرن. مەگەر بە كودەتاو زەوتكردن بێت، چونكە هەریەكەی دەورو 
دەستێكی هەیە لە سەروەرییەكاندا، بۆیە بڕیار لەسەر سەربەخۆییو بەشداریی لە 
شەڕەكەیدا مەسەلەیەكی گرنگە بۆ هەموو هێزە سیاسییەكانو بۆ هەموو تاكێكی 
كوردستانیش، چونكە ئەوسا هەر پێشمەرگەیەكی بەشداری شەڕی سەربەخۆیی 
قسەی لەسەر ئەو سیستەمە سیاسییە دەبێت كە لە قۆناغی پۆست سەربەخۆیی دا 
دروست دەبێت، سەركردەیەك قسەی دەبێت جەنەڕاڵێك قسەی دەبێتو دوكاندارێكیش 
قسەی دەبێت، هەموومان بە جۆرێك بەشدار بین تا وای لێبێت یادگارییەكانمان 
خۆ  بێت،  دیموكراسی  یادگارییەكی  كوردی،  دەوڵەتی  سەربەخۆییو  لەسەر 
بڕیارێك  بە  رۆژئاوا  ئەمریكاو  سیاسییدا  كەینوبەرینی  ڕارەوەكانی  لە  ئەگەر 
سەربەخۆیی ڕابگەیەنن و جێبەجێی بكەن، ئەوا دەوڵەتی داهاتووی كوردستانیش 
پێچوپەناكانی  بۆ  دەبێت  ملكەچ  رۆژئاوا،  ئەمریكاو  دڵی  بە  دەبێت  دەوڵەتێك 
سیاسەتی نێودەوڵەتیو بەرژەوەندیی ناڕەوای پێكهێنەرەكانی، چونكە ئەو بۆی 
دروستكردووینو هەر خۆشی ئایندەكەی ڕەنگڕێژ دەكات. خۆ ئەگەر واش بێت 
هەر  كردین،  دابین  بۆ  دژەفڕینیان  ناوچەی  1991دا  ساڵی  نیسانی  لە  وەكو 
نەیسە، سوپاسیان دەكەینو بەزیاد بێت، بەڵام ئەی ئەگەر وانەبوو، بەڵێنی وایان 
بۆ  كوردستانیی  تۆكمەی  دەبێ كۆششێكی  دەرچوو؟ خۆ  كازب  داو حەملی 
سەربەخۆیی هەبێت؟ لێرەدا قسە لەسەر ئەوەیە چۆن ئیرادەی نەتەوەیی خۆت 
بخەیتە كار؟ لەسەرینی ئەمەوە پێویستە سەربەخۆیی ئامادەكاریی بۆ بكرێت، 

باشە بپرسین چ دامەزراوەگەلێك ئەو ئەركە دەگرێتە ئەستۆ؟ چ میكانیزمێك 
ئەو سەربەخۆییە بەدی دەهێنێت؟ ڕاستییەكەی ئێمە پێویستمان بە بەرەی كارە 
كۆمەڵەو  تاكەكان،  و  حزبەكان  كارە  بەرەی  ئەم  كوردستان،  سەربەخۆیی  بۆ 
رێكخراوەكانی كۆمەڵی مەدەنیشی تێدا بن. تەنانەت رۆڵی پاڵەوانەكان لە پۆست 
سەربەخۆییدا پەیوەستی رێبازی بەدیهاتنی سەربەخۆییەكەیە، ئەگەر ئەم بەرەیە 
رێبازی سەربەخۆیی كوردستان بە شەڕی رزگاركردنی سنوورەكانی كوردستان 
دیاریبكات، ئەوا رەنگە پشكی هێزی پێشمەرگەی كوردستان تێیدا زیاتر بێت، 
چونكە ئەوان ئەركە گەورەكە دەكێشن بەڵام ئەگەر كار، هەر بە سیاسەتو بە 
ریفراندۆم مەیسەر بێت، رەنگە ئەو ئەفەندیانەی شارەزاییان هەیە لە ریفراندۆمو 
سازدانی راپرسیو دیپلۆماسییو دانوستان، ئەوان پشكیان تێیدا زیاتر بێت. واتا 
هێزە سیاسییەكانی كوردستانو كارەكتەرەكانی بە قەدەر و هێندەی بەشدارییان 
بۆ  دامەزراوەیەی  لەو  دەبێت  سەنگیان  كوردستاندا،  سەربەخۆیی  جەنگی  لە 
شەڕی سەربەخۆییو لەو وڵاتەی دوای سەربەخۆییش پێكدێت، نەك تەنهاو تەنها 
هێندەی دەنگیان لە هەڵبژاردنێكی هەرێم كە پێش ویستی سەربەخۆیی كراوە، 

یان هێندەی پارەداریو خۆگیفكردنەوەیان لە كۆڕی سیاسەتی هەرێمیدا.
ئەم بەشدارییە میللییە لە جەنگی سەربەخۆییدا بەشێكە لە گەڵاڵەی نەتەوە 
هەراشبوونو  قۆناغی  دەگاتە  دەوڵەتدا  سایەی  لە  نەتەوە  دەوڵەتدا.  سایەی  لە 
هەر  سەربەخۆیی،  ڕاگەیاندنی  رۆژی  جۆرێك  دەكات.بە  تەواو  خۆی  بینای 

خۆی رۆژی كامڵبوونی هیلالی نەتەوەشە.

بینای نەتەوەیی و رێڕەوەكان
شێوازی بینای نەتەوەكان، بۆ هەر وڵاتێك چیرۆكێكە، بۆ نموونە ئەمریكییەكان 
لە لامەركەزییەتێكی فراوانەوە دەستیان پێكردو دیموكراسیی نەتەوەییان لە خوارەوە 
چێكردو تا ئێستا سیستمی ویلایەتەكانی بەو شێوازە بەڕێوە دەچێت، هەندێك 
وڵات هەیە بە مەركەزییەتێكی توند بەڕێوە دەچێت، هەتا دەچەسپێت،  ئینجا 
وردە وردە بەرەو نامەركەزی دەڕوات، توركیا یەكێكە لەو وڵاتانەی بە مەركەزیی 
لە  بچێت  لامەركەزی  بەرەو  چۆن  هەیە  ئەوەی  ژانی  ئێستا  دەستیپێكردووەو 

هەروەها  سەربەخۆیی،  ویستی  لەگەڵ  نییە  ناكۆك  هیچ  ئەمە  حوكمڕانیدا، 
زۆربەی دەوڵەتەكانی سەرەتای سەدەی بیست وەك نەریتێك، وەك واقیعی ئاستی 
گەشەی سیستمە سیاسیی و ئیدارییەكان كە باو باوی ئەندێشەی حوكمڕانی 
پایتەخت و مەركەزێتی شێوەی حوكمڕانییەوە  بە مەركەزێتی  بوو،  مەركەزی 
بگۆڕێت.  كەلتوورەیان  ئەم  ئێستا  زەحمەتە   جۆرێك  بە  پێكردووە  دەستیان 
هەرچەندە رێبازەكانی سیستمی سیاسیی و ئیداری گەشەیان كردووە و زیاتر لە 
ئۆپشنێكیان خستۆتە بەردەم لە بینای وڵات و نەتەوەدا، بەڵام ئیتر جارێ ئەو 

خوو نەریتە كۆنەپەرستانەیە هەر ماوەو گۆڕانی كاتێكی زیاتری دەوێت.
ئەگەر بمانەوێت سەربەخۆیی بكەین بە ئیرادەیەك و بەرجەستەیەك كە خەڵكی 
هاووڵاتییەك  بكەین هەموو  تەرجەمەی  وا  دەبێت  بێت،  پێی خۆش  كوردستان 
وەختێك لە خەو هەڵدەستێت هەست بكات تەنانەت بە وەرزش كردن بەشداریی 
غروری  دەدرێتێ  هەستێكی  شێوەیە  بەو  سەربەخۆییدا،  پرۆسەی  لە  دەكات 
نەتەوەیی تێر بكات. لە ڕاستیدا ئەم مشتومڕەی  ئێستا دەكرێت لەسەر حەتمیەتی 
گوایە هەر ئەم ڕێگایە، بێ ئەو ڕێگایانەی تر، تەنها ڕێگای سەربەخۆییە، 
ئەگەر مشتومڕێكی فیكریی بێت، قبووڵە، بەڵام ئەگەر مشتومرێك بێت بۆ 
ئیرهابی فیكری و تەخوینكردن، ئەوە هەڵەیە. دەبێت بزانین سیاسەتكردن چەند 
رێڕەوێكە، بۆ نموونە دەبێت ڕێرەوی ئیداریی كاری رۆژانەو مامەڵەی ئەمری 
سەربەخۆیی  بۆ  سیاسەتكردن  رێرەوی  لە  بكەینەوە  جیا  بەغدا  لەگەڵ  واقیع 
وەكو هێزە كوردستانییەكان، چەند ساڵێك هەڵەمان  ئەوە،  نموونەی  كوردستان. 
دەكرد لە بەڕێوەبردنی رەوشی كەركوك وەختێك رێڕەوی ئیداریمان پەیوەست كردبوو 
توركمانێك  ڕوویداوە  تەنانەت  پارێزگاكەوە.  سیاسیی  چارەنووسی  رێڕەوی  بە 
لێوەشاوەیی ئەوەی تێدا بووە ببێتە بەڕێوەبەری شارەوانیی كەركوك، بەڵام ئێمە 
نەمانكردووە لەبەرئەوەی رەنگە توركمانی ناوبراو لەگەڵ ئەوە نەبووبێت ناسنامەی 
كەركوك وا ڕەنگرێژ بكرێت بێتەوە سەر هەرێمی كوردستان، لە كاتێكدا ئەگەر 
ئێمە رێڕەوی ئیداری و رێڕەوی خزمەتگوزاری و رێڕەوی سیاسیمان جیاكردەوە 
ئەوا دەتوانین ئەو توانایەی ئەو توركمانە هەیەتی لە گەشەپێدانی كەركوك دا 
هەبێت  ناكۆكیمان  دا  سیاسییەكەش  رێڕەوە  لە  با  جا  وەربگرین.  لێی  كەڵكی 

لەگەڵی، چونكە دەكرێت بە جۆرێكی دیكە ئیدارەی ئەو ململانێیەی لەگەڵدا 
بكەین، دەبێت ئەوە بزانین تا ئەو كاتەی ئێمە لە عیراق جیا دەبینەوە، هەندێك 
پێك  گفتوگۆو  و  سیاسەت  بە  دەبێت  كە  عیراقە   سیاسیمان لای  ئەمانەتی 
سەلماندن لێی وەربگرینەوە، تەنانەت هەتا دوا دانیشتنیشمان لەگەڵ عیراقدا بین 
تا بزانین سنوورەكەمان، سنووری كوردستانی سەربەخۆ، لە كوێ دەوەستێتەوە.

چەند  لە  بوو  ئەوە  كوردستانیی  ڕەسمی  سیاسەتی  كوشندەی  هەڵەی 
بێ  دا  تێكی  بەغدا  لەگەڵ  بۆیە  كردبوو،  تێكەڵ  رێڕەوەكانی  وێستگەیەكدا 
ئەوەی لەگەڵ كوردستان و لەگەڵ كۆمەڵی ئیقلیمی و نێودەوڵەتی یەكلایی 

بكاتەوە.

بەو بەشەوە قسە لە سەربەخۆیی دەكەین.
شەڕی  هۆی  بە  كە  دابڕێنراوەكان  ناوچە  فراوانەی  پانتاییە  ئەو  ئەگەر 
دیفاكتۆ.  بووە  مایەوەو  دەستی خۆماندا  لەژێر  دەستمانكەوتووە،  داعشەوە  دژە 
لەبەرامبەریشدا عیراق دانی بەو دیفاكتۆیە داناو سەلماندی كە ئەو ناوچانە بە 
گوێرەی مادەی 140 لە دەستووری عیراق بەشێكن لە كوردستان. ئایا ئێمە ئەم 
دانپێدانە قبوڵ نەكەین؟ ڕەتیبكەینەوە تەنها لەبەر ئەوەی عیراق دەستپێشخەری 
كردووەو دانی پێداناوە؟ یان پەسەندی بكەین و سوپاسی حكومەتی عیراقیش 
سوپاسی  بێگومان  كردووە.؟  پەسەند  ڕاستەقینەیەی  واقیعە  ئەم  كە  بكەین 
دەكەین و پێی دەڵێین كە ئێوە كوردستانێتی ئەم ناوچانە پەسەند دەكەن رەنج و 
خوێنێكی زۆر بۆ هەردوولا دەگەڕێتەوە ئینجا لەگەڵیشیان دەكەوینە گفتوگۆوە 
چۆن بەشێوەیەكی نەرم و نیان ئەم دانپێدانانە جێگیر بكەین و فۆرمێكی یاسایی 
كوردایەتی  تێكۆشانی  جیاوازەكانی  رێڕەوە  لەسەر  قسەكردن  هەڵبەتە  بدەینێ؟ 
لە پاڵ رێڕەوی سەربەخۆیی بە بەرەیەكی تۆكمەی كوردایەتی دەكرێت كە لە 
بۆسە بۆ یەكتری دانەنیشتبن، بە چەشنێك جیاوازی بیروڕاو ئیجتیهاد بكەنە 
بۆنە بۆ تانەلێدانی یەكتری. بەرەی تۆكمە پەیوەندییەكی دیالكتیكی لەگەڵ 
نابێت  هەیە.  بەرەكە  پێكهاتەكانی  ناو  جیاوازی  قبوڵكردنی  و  دیموكراسیی 
هیچیان لە بەشی ئەوی تریان بخۆن. لەبەرئەوە خەباتی دیموكراتی و یەكگرتوو 

هەم ئازادی و دیموكراسیی دەپارێزێ و هم یەكڕیزیش بۆ سەربەخۆیی دابین 
مێژووییو  دیموكراتیی،  سیاسیی،  ئیستحقاقی  لە  ئێستا  هەر  ئەگەر  دەكات. 
بەسەر  داببڕێین و دەست  یەكتری  لە  یەكتری بخۆین و  سەنگی قوربانیدانی 
بەشی یەكتریدا بگرین لە حوكمڕانی و بەڕێوەبردنی هەرێمی ئێستادا مانای 
وایە وێنەیەكی شێواو لەسەر حوكمڕانی كوردستانی سەربەخۆ نیشان دەدەین و 
هیچ هێزێك ناتوانێ گرەنتی ئەوە بدات، یان وەربگرێت، كە سبەی زەفەر بە 
هاوپەیمانەكانی ناباتو كوردستانی سەربەخۆ ناكاتە كوردستانێكی مۆنۆپۆڵكراوی 
سیاسیی و ئابووری، وەك هەر ئێستا لە كوردستانی فیدرالیدا بە چاوی خۆمان 
دەیبینین. گەڕان بە دوای دڵنیایی دیموكراتیی و دەستووریی لەم پێناوەدا هیچ 
وا هەبێت كە رمێن  ئەوەیە موددەعی سەربەخۆیی  بەڵكو عەیب  نییە،  عەیب 
بە هەنجەتی  بكات  پەیدا  دیكتاتۆریی  بۆ كوردستانێكی سەربەخۆی سایەی 
ئەوەی گرنگ سەربەخۆییە، وەك بێژی سەربەخۆیی یەكسان بێت بە ڕازیبوون 
ئیلاهی  قەدەرێكی  دیكتاتۆری  نییە  مەرج  ئاخر  دیكتاتۆریی،  قەدەری  بە 
بێت، بەڵكو قەدەرێكی هەڵبژێردراوی مرۆییە پەیوەستی بچووكی خەونەكانی 
دەستەبژێری میللەتە كە بژاردەكان بەرامبەر یەكتریو دژ بە یەكتری دادەنێت لە 
جیاتی ئەوەی بە تەواوكاری یەكترییان بزانێت. ئەوانەی سەربەخۆیی بەرامبەر 
بە قەدەری دیكتاتۆریی و حوكمی شكستخواردوو دادەنێن كە هیچ بنەمایەكی 
یاریی دیموكراتی و رێسای شەرعیی و ئاڵۆگۆڕی دەسەڵات ڕەچاو ناكات، 
خەونەكانیان  دەفری  یان  دیكتاتۆریین،  كاسەلێسی  بەشی  شەریكە  یان  ئەوانە 

بچووكەو بە قیست جێی ئامانجەكان دەكەنەوە.
سەربەخۆیی پێش ئەوەی واقیعێك بێت بنیاتی بنێین بیرۆكەیەكە لە ئەندێشەدا 
چەكەرە دەكات، چۆنی چەكەرە پێ بكەیت و بیڕازێنیتەوە لە ئەندێشەدا، لە 

واقیعیشدا هەروا دەكەوێتەوە، با هەندێك وردەكاری دیمەنەكە جیاوازیش بێت.

وێستگەی پێنجەم

پرۆژەی سەربەخۆیی بەرەی سەربەخۆیی گەرەكە

هەمە  زۆرو  میللەتاندا  تێكۆشانی  لە  سەربەخۆیی  كۆششی  نموونەكانی 
دەكەن:  فێر  ئەزموونمان  یەك  خۆیانەوە  هەمەچەشنی  و  زۆری  بە  چەشنن. 
كۆششی سەربەخۆیی وەك هەر كۆششێكی دیكەی سیاسیی قەوارەو قەپاغی 
مێژینەی  لە  دوورمەوداو  ستراتیژی  كە  سەربەخۆیی  ویستی  خۆی گەرەكە. 
بزووتنەوەی رزگاریخوازی گەلی كوردستانە. پێویستی بە دامەزراوەو پێكهاتەی 
خۆی هەیە. پێویستی بە دروستكردنی ئەو دامەزراوانە هەیە كە بۆ تێكۆشانی 
سەربەخۆیی پێویستن، پێویستی بە بوژاندنەوەی ئەوانەی تریش هەیە كە لەبەر 
نقومبوونمان لە پرۆسەی ئیدارەو حوكمڕانی لە نیمچە خاكی نیمچە ئازادكراوی 
باشوور)هەرێمی كوردستان( پەكیان كەوتووە، یان تۆزی غەریبیان لێ نیشتووە، 
ئێستا  وا  )حكومەت(،  بووینەتە  نەماوەو  پێیان  پێویستمان  ئیتر  خەیاڵەی  بەو 
چەقبەستوویی ئیدارەی حكومەت و دامەزراوەكانمان بۆی سەلماندین هێشتا ئێمە 
نەگەیشتوینەتە ئاكام و هێشتا ماومانە سەقامگیریی نەتەوەیی و دەوڵەتداریی 
بەدی بێنین. شێوازی ئێستای حوكمڕانی كوردستانیی كە هێزێك هەموو ئەوانی 
تر بە میوان دەزانێت بەڵگەی لاوازی دینگەی دەوڵەتدارییمانە، بەتایبەتی كە 
هێزەكانی تر كەمیان نەكردووەو زووتریش هاتوونەتە كۆڕی خەباتەوەو بە كۆی 

دەنگیشەوە زیاتریان بە دەست هێناوە.
لە  نەتەوەیە(  قۆناغی)بەرزە  و  نەتەوەییەكان  بژاردە  پلەی  دوا  سەربەخۆیی 
ڕیزبەندی كامڵبوونی نەتەوەیی و نیشتمانیی كوردستانیاندا، بۆیە قەوارەو قاوغی 
دامەزراوەیی كە بۆ ئەم كۆششە پێویستە، دەبێت ڕەنگدەرەوەی ئەم بەرزییە بێت.

دیموكراتیی  پێدانی  متمانە  سیاسییەكان،  حزبە  بەرنامەی  دۆخەدا  لەم 
پارێزگاكان،  ئاستی  لە  هەڵبژاردن،  ئەو  و  هەڵبژاردن  لەم  پێیان،  جەماوەریش 
هەموویان  عیراقدا،  سەرتاسەری  هەڵبژاردنی  ئاستی  لە  و  هەرێم  ئاستی  لە 
ناو حزبە  لە  نین.  پێویستی دەستپێكردنی كۆششی سەربەخۆیی  وەڵامدەرەوی 
دوورمەودا  ئامانجی  وەك  سەربەخۆیی  ئامانجی  كوردستاندا  كاریگەرەكانی 
كەس  پرسەدا  لەم  ناكات  پێویست  هەنووكەیی.  بژاردەی  وەك  نەك  باسكراوە، 
خۆی ڕەپێش بخاو ریوایەتێكی جیاواز دروست بكات. ئەگەر پێنج حزبەكەی 
كوردستان بخەینە بەر رۆژەڤ و لە رووی بەرنامەو ستراتیژی نووسراوو ئەندازەی 

ئامادەییان بۆ سەربەخۆیی شرۆڤە بكەین، دەبینین:
پەرلەمانی  فراكسیۆنی  یەكەم  ئێستا  كە  كوردستان  دیموكراتی  -پارتی 
ناو پێكهاتەی كوردستانییە لە  كوردستانە)38( كورسی و یەكەم فراكسیۆنی 
پەرلەمانی عیراق)25(. كورسی، كەمپینێكی زۆری ڕاگەیاندنی بەرپا كردووە 
گوایە پارتی دروشمی سەربەخۆیی هەڵدەگرێ، چەند ساڵە ئەم دروشمەی كردۆتە 
ناوخۆیی لەگەڵ حزبەكانی تری كوردستاندا،  دەسكەلای ململانێی سیاسیی 
 2010/12/11 لە  كە  سیانزەمین  )كۆنگرەی  خۆیدا  كۆنگرەی  لەدوا  كەچی 
لە هەولێر ساز كرا( تەنها دروشمی مافی چارەنووسی بەرز كردەوە دروشمێك 
و  هەڵیگرتووە  رابردووەوە  سەدەی  هەشتاكانی  دووەمی  نیوەی  لە  یەكێتی  كە 
لە كۆنگرەی گشتی )1992/12/27(ەوە وەكو دیكۆمێنتی كۆنگرەی گشتی 

پەسەندی كردووەو پێی ناسراوە.
-بزووتنەوەی گۆڕان لە یەكەم كۆنگرەی گشتی خۆیدا) 2013/12/27-26( 
دروشمی نەتەوەیی دیار نییەو لە ناوخنی بەرنامەكەیدا دەزانرێت دروشمەكەی 

هەر)فیدرالیی(ە پەسەندكراوەكەی دەستووری عیراقە.
-یەكگرتووی ئیسلامیی لە دوا كۆنگرەی خۆیدا )2016/5/28( دروشمی 
دوا  كە  ئیسلامیش  كۆمەڵی  هی  هەیەو  كوردستانی  دەوڵەتی  دوورمەودای 
كۆنگرەی خۆی لە )2015/5/30( كردووە دیار نییە چی بۆ نەتەوە جێگیر 
كردووە؟ بە شێوەیەكی گشتی لە ناو پێنج حزبەكەدا سێ حزبی سەرەكییان: پارتی، 
یەكێتی و گۆڕان لەبەر رۆشنایی ئەم پێشهاتانە كۆنگرەی دروشمی سەربەخۆییان 

نەكردووە. یەكێتی و گۆڕان لە رێككەوتنی سیاسیی خۆیاندا)2016/5/17 ( 
لەسەر مافی چارەنووس، ریفراندۆم و مافی سەربەخۆیی كوردستان هەڵوێستیان 

دەربڕیووە كە پشتیوانی نەخشەڕێگایەكی دیارو بەرچاو ڕوون دەكەن.
مەسیف  لە  بارزانی  مەسعود  بەڕێز  لەگەڵ  حزبەكاندا  كۆبوونەوەی  لە 

سەڵاحەدین، لەسەر پێویستی ریفراندۆم ڕاگەیاندراو هەیە.
رۆژی)2014/7/23(  ئەوە  بنچینەی  لەسەر  كوردستانیش  پەرلەمانی 
پرۆژەی كۆمیسۆنی باڵای سەربەخۆی هەڵبژاردنەكان و راپرسی كوردستانی 
دوای)2015/8/19(  پەرلەمان  ناشەرعی  پەكخستنی  بەڵام  كردووە.  پەسەند 
شەرعییەتەوە  پەكخستنی  دۆخی  بەم  ڕاگرتووە.  پەرلەمانییەی  كۆششە  ئەم 
دەستبداتە  هەیە  زامی  شەرعییەوە  رووی  لە  كە  هەرێم  سەرۆكایەتی  ئەگەر 
سازدانی ریفراندۆمێكی كرچوكاڵ ئەوا تانەو لەكە دەخاتە سەر بژاردەی جوانی 
ڕا وەرگرتنی خەڵك وەك دیاردەیەكی مەزنی دیموكراتی و وەرگرتنی تەفویز 
لەلایەن میللەتەوە. ئەم دۆخەی پەكخستنی دامەزراوە شەرعییەكان فەزایەكی 
سیاسیی گومانلێكراوی دروستكردووە كە ئەگەر هەڵبژاردنو ریفراندۆم تەنها لە 
ناو مەڵبەندێكی یەكێتی یان لقێكی پارتیشدا بكرێت گومان لەسەر شەرعیەتی 
دروست دەبێت، چ جای ئەوەی ریفراندۆمێك لە ئاستی میللەت و سەرتاسەری 

كوردستاندا بكرێت.
و  سەربەخۆیی  پرسی  لەسەر  گۆڕاندا  و  یەكێتی  نێوان  رێككەوتنی  لە 

ریفراندۆم واهاتووە:
بەشی سێیەم: مافی سەربەخۆیی و ریفراندۆم.

ماددەی یانزە:
1-هەردوولا كۆكن لەسەر ئەوەی كە مافی چارەی خۆنووسین و ڕاگەیاندنی 
سەربەخۆیی مافی گەلی كوردستانە، پێویستە ئامادەكاریی هەمەلایەنەی بۆ 
بكرێت بە ئەنجامدانی ریفراندۆمیشەوە. ئەم بابەتە بابەتێكی نیشتیمانییەو لەسەر 
كوردستان  پەرلەمانی  لە  كوردستان  گەلی  باڵاكانی  بەرژەوەندییە  رۆشنایی 

یەكلایی دەكرێتەوە.
2-هەردوولا كۆكن لەسەر ئەنجامدانی ریفراندۆم لە ناوچە كوردستانییەكانی 

دەرەوەی سنووری هەرێمی كوردستان.
رێككەوتنی  ساڵەدا  چەند  ئەم  ڕەسمییەكانی  بەڵگەنامە  هەموو  ناو  لە 
یەكێتی و گۆڕان رۆژی )2016/5/17(ئیمزا كراوە ڕاشكاوترین دیكۆمێنتی 
بكرێت.  سەیری  سەربەخۆییش  پەیماننامەی  وەك  دەشێ  كە  سەردەمەیە  ئەم 
كەموكوڕی ئەم بەیاننامەیە ئەوەیە دوو حزبە ئیمزاكەرەكەی كۆنگرەی گشتی 
ویستە  ئەم  ڕەنگدەرەوەی  داهاتوویان  بەرنامەی  وەكو  تا  نەكردووە  خۆیانیان 

سەربەخۆییەو ڕەنگدەرەوەی ئەم رێككەوتنە بێت.
دواكەوتنی   و  حزبەكان  كۆنگرەی  لەسەر  قسەكردن  ئاستەدا  لەم  بێگومان 
بەستنیان پەیوەندیی بە  برینداری شەرعیەتیان و خەمی دیموكراسییەوە نییە، 
كە ئەوەش خەمێكی ڕەواو رەسەنە، بەڵكو پەیوەندیی بە ئامادەكاریی میللییەوە 
نەوە  نوێبوونەوەی  بە  پەیوەندیی  چۆن  هەروەكو  سەربەخۆیی  پرسی  بۆ  هەیە 
ببەستن  كۆنگرە  كوردستان  سەرەكییەكانی  حزبە  ئەگەر  هەیە.  سیاسییەكانەوە 
ستراتیژی  سەربەخۆییدا  پێدراوەكانی  تازەو  هەلومەرجی  رۆشنایی  لەبەر  و 
خۆیان دیاری بكەن، مانای وایە هەنگاوی یەكەمی سازدانی وزەی دامەزراوە 
ئەگەر  هاتووە.  دروست  و  چاك  حزبەكانن،  كە  كوردایەتی،  سەرەكییەكانی 
نەیبەستن مانای وایە هەنگاونان بۆ سەربەخۆیی پشتخانێكی شەرعیی حزبیی، 
ئەم  پەككەوتنی  حاڵی  لە  خوانەخواستە  نییە.  گەورەكانی  و  میللەیی  حزبە 
هەنگاوەشدا كەس نابێت خاوەندارێتی لێ بكات و لە كاتی سەركەوتنیشدا جگە 

لە ئەنجامدەرانی، لە سەركردایەتییەكان، كەس ناتوانێت شانازی پێوە بكات.
لە هەموو حاڵێكدا حزبەكانی ئێستا پێویستیان بە ئەبدەیتكردنەوەی بەرنامەو 
ستراتیژیان هەیە كە بۆ ئەم ئەركە قورسەی سەربەخۆیی دەست بدات. جەنگی 
سەربەخۆیی كوردستان هەیكەلی نوێی پێویستە. هەیكەلەكانی پێشوو بۆ حوكمی 
زاتی و فیدرالی و ئیدارەی پێش ویستی سەربەخۆیی دەست دەدەن. ئەوەی بەم 
هەیكەلەی ئێستاوە ئەم جەنگە بكات، مانای وایە ئیشەكەی بۆ كاری رۆژەو 

تەگبیری دوورمەودای شەڕی رزگاری و سەربەخۆیی نەكردووە.
ئەوە كە حزبەكانیش، بەتایبەتی حزبە گەورەكان، خۆیان ناخەنە بەر تیشكی 
ئیستحقاقی دیموكراتی كۆنگرە بەستن جگە لەوەی نیازو نیەتیان بۆ ستراتیجی 

ناو  ناخەنە  تازە  خوێنی  كاتدا  هەمان  لە  دەكات،  كێماسیدار  سەربەخۆیی 
رێبەرایەتیانەوە كە ئەوە هەم بۆ نوێبوونەوەی حزبەكان و هەمیش بۆ قۆناغی 
بەردەم  نەخرێتە  ئەگەر  نوێ  نەوەیەكی  پێویستە،  زۆر  سەربەخۆیی  شەڕی 
بەرپرسیارێتییەوە هەم ئەرك ناخاتە سەرشانی خۆی و هەمیش خۆی بە تاوانبار 
نازانێت لە هەر پاشەكشێیەكی كاتیی، یان پەككەوتنێكی وێستگەی دژواری 
حزبەكان  بەئەزموونی  سەركردایەتی  چینی  لە  بەشێك  دوودڵی  سەربەخۆییدا. 
لەبەردەم قۆستنەوەی ئەگەرەكانی بەردەم كورددا بەشی زۆری دەگەڕێتەوە بۆ 
پێویست  لە  زیاد  ئاگاهی  جاریش  هەندێك  ئاسۆو  نادیاری  ئایندەو  لە  ترس 
ئەم  كوردایەتیدا.  دوورودرێژەی  كاروانە  لەم  شكستخواردن  تیژی  یادەوەری  و 
ئاگاهییە وەكو چۆن ئەزموونە بۆ كەڵك لێوەرگرتن و دووبارە نەكردنەوەی هەڵەو 
بێت.  بازدانی چۆنایەتیش  ئیقدامو  لەمپەری  و  ترس  بەربەستی  دەشێ  پەڵە، 
واتا دەشێ كارێك بكات لە ترسدا هیچ دەستپێشخەری و ئازایەتییەك نەنوێنێ.

گرفتەكان
لە سەرێكی ترەوە بەرەیەكی كوردستانیی سەربەخۆخواز كە حزبەكان، كۆمەڵ و 
رێكخراوە دیموكراتی و مەدەنییەكان بۆ ئەركەكانی سەربەخۆیی یەك بخاو سازیان 
بدات. وێستگەیەكی گرنگە لەم پێناوەدا. بێگومان دامەزراوە ڕەسمییەكانی وەكو 
دامەزراوەی  ئەوانیشەوە  لەسەرووی  و  هەرێم  حكومەتی  هەرێم،  سەرۆكایەتی 
سازدانەوەیەدا.  لەم  دەگێڕن  گەورە  رۆڵێكی  )پەرلەمان(  بڕیاردان  و  یاسادانان 
بەڵام ئەم دامەزراوانە مەحكومن بە شەرعییەت، بە هەڵبژاردنەكان و بە یاسای 
هەڵبژاردن بەو جۆرەی دەستووری عیراق و پەیوەستبوونە عیراقییەكە بەسەرماندا 
گەلی  رزگاریخوازی  بزووتنەوەی  چیەتی  وێستگەی  سەپاندوویەتی)بڕوانە 
كوردستان(. لە غیابی دەستوورێكی كوردستانیدا رێرەوی كاركردن لەسەر ئەم 
دامەزراوانە بە تەنها بەس نییە بۆ گەیشتن بە ئامانجی سەربەخۆیی. ئەم رێڕەوە 
لەسەر بنچینەی دیموكراسیی، یاساو رێسای هەڵبژاردن و تەداروكی ریفراندۆم 
پێكهاتووە. پەیوەستی رەزامەندی نێودەوڵەتی و ئیقلیمیو عیراقی و لە ئاستی 
ناوخۆشدا پەیوەستی دابینكردنی لایەنی لۆجستی دەنگدان و پیادەكردنی مافی 

دەنگدانە. بۆ نموونە ئایا هەر هەرێمی كوردستان مافی دەنگدانی دەبێ، یان 
ناوچە دابڕێنراوەكانی كوردستانیش؟

سەربەخۆیی  ریفراندۆمی  پێش  كەركوك  چارەنووسی  لەسەر  ریفراندۆم  ئایا 
هەرێم دەبێت، یان پێكەوە، یان دوای ئەوان؟

پرسی  ڕەسمییەكان،  دامەزراوە  شەرعییەتی  پرسی  نەبوونەوەی  یەكلایی 
بۆ  ڕەچەتەن  هەمووی  ئەمانە  پەرلەمان،  پەككەوتنی  هەرێم،  سەرۆكایەتی 
پاشەكشێ و خوانەخواستە لە ئایندەشدا شكست، ئەم گرفتانە لە كۆمەڵێكی 
ئاساییشدا تاقەت پروكێنن. چ جای لە كۆمەڵێكی ڕاگوزەری وەكو كوردستاندا 
كە هەم واقیعی تاڵی تەنگژەی دارایی هەیە، هەم خەونی ئاڵی سەربەخۆییشی 
دروستكردنی  لە  گرتووە  رێگەی  شەرعیەت  برینداربوونی  هەڵگرتووە. 
ئالیەتێك  دیاریكردنی  ریفراندۆمو  بۆ  ئامادەكاری  دەستووریی،  مەرجەعیەتی 
بۆ ئیدارەدانی ململانێی سیاسیی و كۆمەڵایەتی كە ململانێیەكی شەرعییە لە 
هەموو كۆمەڵێكی دیموكراتدا. وێڕای ئەوەش لە بیرمان نەچێ كوردستانیش، وەك 
هەر كۆمەڵێكی دیكەی مرۆیی، كۆمەڵێكی چینایەتییە، ڕەوت و ئاڕاستەی 
سیاسیی جیاجیای تێدایە كە كەمو زۆر گوزارشت لە بەرژەوەندیی كۆمەڵایەتی 
جیاواز دەكەن و لە غیابی مەرجەعییەتێكی دەستووری، یان میساقێكی سیاسیی 
پەسەندكراوی گشتیدا دەشێ تووشی بەریەككەوتن بن. ڕاستە كوردستان لە مێژە 
بێ مەرجەعییەتێكی وایە، بەڵام جاران، كۆمەڵی كوردستانی دوای راپەڕین، 
كۆمەڵێكی سادەو ساكار بوو،  ئەزموونەكانی بزووتنەوەی كوردایەتی و حزبەكانی 
بەشی ئەوەی دەكرد كێشەكان چارەسەر بكرێن. ئەمڕۆ ئەوی هەیە بەشی ئەو 
قەرەباڵغییە كۆمەڵایەتییە ناكات، بەڵكو مەترسی لادان و بەریەككەوتنیش زۆر 
بووە. بەتایبەتی تەنگژەی دارایی و ئابووریی جۆرێك لە داوەشینی ماڵباتی و 

جڤاكی، سبەینێش ئەمنی و سیاسیی، بە دوای خۆیدا دەهێنێت.
لە سەرێكی دیكەوە غیابی مەرجەعی یاسایی و سیاسیی كە پێكناكۆكەكان 
كۆنەپەرستی  شەپۆلێكی  كردووە  كارێكی  بەرن  بۆ  هانای  ناكۆكیدا  كاتی  لە 
شەپۆلە  ئەم  بكێشێ.  كوردستاندا  بەسەر  باڵ  ئاستەكاندا  هەموو  لە  باڵا 
كردۆتە  كوردستانیی  سیاسەتی  سەرەوە  لە  كە  كۆنەپەرستانەیە  شەپۆلێكی 

كۆنەپەرستەكانی  دەوڵەتە  كەینوبەرینی  و  ئیقلیمی  جەمسەرگیریی  بارمتەی 
كە هیچیان پێ نەبووە بۆ كۆمەڵی خۆیان، چ جای ئەوەی كۆمەڵی ڕوو لە 
دووەمیش  بگرن. شەپۆلی كۆنەپەرستانەی  باوەش  لە  سەربەخۆیی كوردەواری 
لە  دەرەتانەكان  بێ  و  دەرامەت  كەم  هەژارو  خەڵكە  كە  خوارەوە  لە  شەپۆلێكە 
ڕاستیو  نێوان  جیاكردنەوەی  هێڵی  نەبوونی  روون  نایاساییو  و  نادادی  كاتی 
ڕەوایی لەلایەك و زوڵم و ناڕەزایی لەلایەكی ترەوە، پەنا دەبەنە بەر خورافات 
و گۆشەگیری و مەرجەعیەتی وا كە ژینگەی مانەوەی داعشیزم گەشە پێ 
دەدات لە جیاتی برەوپێدانی ژینگەی فرەیی سیاسیی و لێبوردەیی و میانڕەوی 
تەنگژەی  دەرەنجامەكانی  لەبەر  كاتێك  دەبێت  شڵەژاوتر  دۆخە  ئەم  ئایینی. 
و  كۆمەڵایەتی  ئاشتی  ڕاگری  دینگەی  وەك  ناوەڕاست،  چینی  ئابووری 
دەشەمزێ  دۆخەكەی  تەندروست،  كۆمەڵێكی  هەر  دیموكراتییەكانی  خواستە 
و رۆڵەكەی پەرت و لاواز دەبێت. ئەمانە هەمووی دەبنە رەچەتە بۆ ئاڵۆزیو 
پرسی  چارەسەركردنی  داخوازی  مانایە  بەم  كوردەواریدا.  لە  نادیاری  ئاسۆ 
سەركردەكان  و  حزبەكان  دەستەبژێرانەی  داخوازی  هەر  حوكمڕانی  شەرعیەتی 
نییە، بەڵكو پێویستییەكی سەرتاسەرییە جا لە غیابی ئەم مەرجەعەو لە واقیعی 
وەسفی  بە  تەمەڵ(،  )جورعەیەكی  كۆنەپەرستانەدا  ژینگەیەكی  گەشانەوەی 
گۆرانی شاعیر، لە ڕەوتی چەپ و هەناسەی شۆڕشگێڕی واقعییانەدا دەبێتە 
زەرورەتێكی نەك تەنها كۆمەڵایەتی بۆ ئیدارەدانی ململانێ كۆمەڵایەتییەكەی 
ناو هەناوی كۆمەڵی كوردەواری، بەڵكو تەنانەت بۆ بەشدارییەكی سەنگین و 
كەینوبەینێكی  وەك  دۆسێیە  ئەم  ئەوەی  بۆ  سەربەخۆییدا.  دۆسێی  لە  كاراش 
خاوەن.  نەكاتە  لێ  كەس خۆی  لە شكستیشدا  كە  دەرنەكەوێت  كۆنەپەرستانە 
دروستكردنی  بۆ  نییە  فیتنەگێڕانە  بانگەوازێكی  دەیڵێم  لێرە  ئەوی  دڵنیاشبن 
ململانێیەكی درۆیانەی نێوان چەپو ڕاست، بە جۆرێك ئەركی بزاوتی كوردستانیی 
تێیدایەتی، بەڵام ڕاستییەكەی هەر شرۆڤەیەكی  لەوەی خۆی  قورستتر بكەم 
فیكری بۆ ڕەوشی كوردستان دەریدەخات لە غیابی ڕیزبەندییەكی كۆمەڵایەتی 
ڕاستەقینەدا بۆ ڕێكخستنی ئەو ڕیزبەندییە لە چوارچێوەی شەپۆلی فیكری 
ڕێوشوێنی  بە  كوردەواری  كۆمەڵی  ناو  ململانێكانی  دەبینین  سیاسییدایە  و 

كە  ناخات  ڕێك  بزاوتەكەی  ریتمێك  هیچ  دەڕواو  دا  ئەنارشیزم  و  قەرەباڵغی 
سیاسەت لە كوردستان ژیرانە ببا بەڕێوەو جوڵەیەكی ئومێد بەخشیشی بداتێ.

رێڕەوی دیكەی سەربەخۆیی
لە ڕاستیدا پرسی سەربەخۆیی تەنها پرسێكی تایبەت بە رێڕەوی دەستوورو 
ریفراندۆم و قبوڵكردنی نێودەوڵەتی و ئیقلیمیو عیراقی نییە، بەڵكو پەیوەندی 
بە تۆڕێك هێزداری و سەنگ پەیداكردنەوە هەیە كە رێڕەوی پێشمەرگایەتی 
و جەنگی رزگاری دیاری دەكات. واتا جەنگی سەربەخۆیی هەر جەنگێكی 
سیاسیی نییە لە ڕێی ئامرازە دیموكراتییەكانی وەكو گشتپرسی و دانوستاندنی 

)چارەسەری كۆتایی(، بەڵكو جەنگێكی رزگاری نیشتمانیشە.
بەم مانایە پێشمەرگایەتی بژاردەیەكی سەرەكییە لە قۆناغی داهاتووشمان 
فراوانتری  دەلالەتێكی  سەربەخۆیی  چەمكی  لێرەشەوە  سەربەخۆیی.  بەرەو 
هەیە لە دروشمی دەوڵەت دروستكردن. ڕاستە سەربەخۆییش بە مانای دەوڵەت 
دروستكردن دێت، بەڵام دەوڵەت دروستكردن تەنها ئەركی دەوڵەتمەدارەكانە و لە 
حاڵی كوردستاندا بە مانای نەقلەیەكی ئیداری و سیاسیی و یاسایی دێت لە 

فیدرالییەوە بۆ قەوارەی دەوڵەت.
پەرەسەندنێكی  بازنەی  لە  هەر  بێت  نەقلەیە چەند گەورە  ئەم  بێگومانیش 
ئەو  مەگەر  میللی  شەئنێكی  نابێتە  دەمێنێتەوە،  دەستەبژێردا  حەریفانەی 
هاونیشتمانیان  هەموو  بەر  سەربەخۆییەكەی  بێرە  خێرو  و  دادەمەزرێ  كاتەی 
دەكەوێت. لە ئەسڵدا دەوڵەت دروستكردن بژاردەو ئەركی دەستەبژێری سیاسی 
و حەریفەكانی سیاسەتكردنە، هەرچی سەربەخۆییە ئەوا ئەركێكی نیشتمانیی 
بەرفراوانە دەستەبژێری سیاسیی و سەركردەو سیاسەتمەداران رێبەرایەتی دەكەن، 
بەڵام هەموو كۆمەڵگە، بە هەموو توێژو گروپەكانییەوە بەشداری تێدا دەكەن. 
داستانی سەربەخۆیی داستانی نەتەوەیەو لە ناو ئەو داستانەدا هەر ئەندامێكی 
نەتەوە چیرۆكێكی خۆی هەیە كە سبەی بۆ نەوەكانی دەگێڕێتەوەو نەوەی ئەم 
داستانە وەك نەوەی سەربەخۆیی دەناسرێت لە مێژووی كوردستاندا. لەبەر ئەوەشە 
هاتنە پێشەوەی نەوەیەكی نوێ لە دەستەبژێری سیاسیی و رووناكبیریی لە ڕێی 

ئەبدەیتكردنەوەی شەرعیەتی حزبەكان)وەكو باسمان كرد( شەرعیەتی دامەزراوە 
ڕەسمییەكان و ئینجا رۆڵپێدانی جددیان بەو نەوە تازەیە لە چوارچێوەی كۆی 
ویستی  دیارەكانی  نیشانە  لە  كوردستاندا،  گەلی  رزگاریخوازی  بزووتنەوەی 
سەربەخۆیی و جددیەتی هەڵگرانی ئەم دروشمەیە. بێگومان كەس خەیاڵپڵاوی 
ئەوە ناكات كە بێژێت دۆخی دژواری سیاسیی و ئەمنی ״كوردستانی تەنگژە״كە 
رووی لە یاریی لووتكە، شەڕی سەربەخۆییە، دۆخی گونجاو و تەندروستە بۆ 
گۆڕینی ڕاهێنەر، یان تیمی یاری، بۆ ئاڵۆگۆڕی دەسەڵات و قودرەتمەندی 
لە نێوان نەوەكاندا، چونكە زەحمەتە باوەڕ بەوە بكرێت دەستەبژێری پێشوو، جا 
ئاڵۆگۆڕە ئاشتیانە  لەبەر پرەستیچی خۆی، ئەم  یان  لە پەرۆشی نیشتمانیی 
قبوڵ بكات و لە لێواری دۆخی دژواردا سیاسەت تەسلیمی نادیار بكات كە 
بەڵام  بێت.  تێدا  كارەساتباریشی  دەشێ سەرچڵی  و  ئیجابی  دەشێ سەرچڵی 
هیچ نەبێ متوربەكردنێكی نەرمی بزووتنەوەی رزگاریخوازیمان بە نەوەیەكی 
هاوتەریب كارێكی هەر زۆر پێویستە، ئاخر نە زاكیرەی ئەزموون دەسڕدرێتەوەو 
نە دەشكرێ وێستگەی سەربەخۆیی لە وزەو توانای نەوە نوێیەكە بێبەش بكرێت. 
تواناكان  هەڵمژی  و  نەرم  دینامیكیەتی  خاوەن  رزگاریخوازی  بزووتنەوەیەكی 
ئەزموونی  لەنێوان  پێویستەكە  ئاوێتەبوونە  سەربەخۆییدا  پرۆسەی  لە  دەتوانێ 
پێویست و جۆشی نەوەی تازەدا دروست بكات. نەوەی هاوتەریب هەم مونافیسەو 
بزووتنەوەی سیاسیماندا  وەبەر  ئەم جووڵەیەش خوێن  بۆیە  هاوپەیمان،  هەمیش 

دەكات و دیالەكتیكێكی زیندووە.

شەڕی دەوڵەت و شەڕی سەربەخۆیی
سەربەخۆیی  بۆ  و شەڕ  دەوڵەت  بۆ  شەڕ  دیكەی  جیاوازییەكی  لێرەدا 
بە  پەیوەندی  لەو دیوەی  واتا  ئیقلیمییەكەیدا،  تەرجەمە  لە  ڕووندەكەینەوە 
پێچاوپێچەو  و  بەرتەنگ  دەوڵەت  شەڕی  هەیە.  ئیقلیمییەوە  پیلانگێڕی 
لەوانەیە پەیوەستی هاوسەنگی بێ ڕەحمانەی جەمسەرگیریی ئیقلیمی و 
نێودەوڵەتی بێت، گێچەڵ و شەڕی لابەلای ئەوان بەر بە ویستی سەركردەو 
دەكاتە  نەتەوە  هێزی  سەربەخۆیی  شەڕی  بەڵام  بگرێت،  سیاسەتمەداران 

بەم  زەفەر  گەرەكیانە  هێزەكانی  نیمچە  زلهێزو  پیلانی  لەبەردەم  پەرژین 
ویستە نەتەوەییەی كورد بەرن. شەڕی سەربەخۆیی كۆششی نەتەوەییمان 
لە جەنگی چڵكنی قودرەتمەندی و جەمسەرگیری دواكەوتوویی مەزهەبی 
ئەمو ئەو دەپارێزێت كە ئێستا بۆگەنی ئەو شەڕە مەزهەبییە كۆنەپەرستە 
هەموو ناوچەكەی گرتۆتەوە. ئەم جەنگی سەربەخۆییە، جەنگێكی پاكی 
تواناكانی گەرەكەو هەموومان  دەوڵەتدا. هەموو  لە ڕێی مافی  نەتەوەیە 
دەبێ تێیدا بەشدار بین. شەرەفی بەشداریكردن و ئەركی بەشدارییكردنمان 
لەسەرە. پەرتكردنی هێزەكان لەنێوان جەمسەرە ئیقلیمییەكاندا بە بیانووی 
ئەوەی ئەم جەمسەر لەویتر باشترەو ئەمیتر دۆستایەتی كوردو دەوڵەتەكەی 
دەوێت، سەرچڵییەكی مەترسیدارەو هەرگیز مانای دیبپلۆماسیی و چنینی 

تەونی بەرژەوەندی لەگەڵ دەوڵەتان نادات بەدەستەوە.
بۆ  لایەنێك  كە  دەبێت  مەترسیدارتر  كاتە  ئەو  جەمسەرگیرییە  ئەم 
پاكانەكردنی جەمسەرگیریی بێ تەداروكی خۆی وەهمی جەمسەرگیریی 
و تۆمەتی جەمسەرگیریی پێچەوانە بۆ بەرامبەرەكەی دروست بكات. لە 
ئیقلیمییەوە  جەمسەرگیریی  دەستی  ژێر  دەكەوێتە  كوردستان  وادا  حاڵی 
تەوەربەندی  سیاسەتی  بۆ  جەمسەرگیرییە  ئەم  بتوانێت  ئەوەی  جێی  لە 
كوردایەتیدا  سیاسەتی  جیاجیایانەی  رێڕەوە  لەم  بێنێت.  بەكار  كوردایەتی 
ئێمە لەبەردەم ئەگەری فراوانبوونی پەراوێزی كاری كوردایەتی و ئەگەری 

بەریەككەوتنی پرۆژە جیاجیاكانی خۆمانداین.
لەبەر ئەم دەركەوتەیە گەرەكە هێزەكانی كوردایەتی كە نها لەسەر خاكی 
كوردستان هەریەكەیان لە قۆڵێكەوە داعش دەشكێننو لە هەندێك نەبەردیدا 
پێكەوەن، ئەم خەزینە نەتەوەییە لە بەریەككەوتنی خراپدا خەسار نەكەن، 
هەریەك لە هێزەكانی كوردایەتی كە بە ئیجتیهادی جیاوە سیاسەت دەكەن، 
پێوەرە دیارو ئاشكراكانی سیاسەت  تەوەرەی كوردایەتی و  دەبێت لەسەر 
بكەن، پەیوەندی لەگەڵ یەك ببەستن و میكانیزمی هاوكاری بدۆزنەوە. 
ئێستا  پێش  وەكو چەند ساڵ  نەبەسترا  نەتەوەییش  كۆنگرەی  ئەگەر  جا 
و مۆنۆپۆڵی سەركردایەتییەكەیدا  بیروكراتی حزبەكان  لە  ئەم كۆنگرەیە 

پێكەوەیی  و  هاریكاری  كەمی  لانی  ئەوا  بینی،  خۆوە  بە  كوتەی  پێ 
پەراوێزی  فرە  و  ئامانجی  یەك  واتای  بە  ئەمەش  بكەن.  مسۆگەر 

كاركردن دێت.
پێویستە هێزی سەربەخۆخوازی كوردستان ئەوەندە گرژ نەبێت لە مامەڵە 
سەربەخۆییەكەی(  ئەمە)نەبەردی  بڵێ  گەریلاداو  و  شەڕڤان  لەگەڵ 
دەرچۆ،  لێی  تۆ  و  كوردستان  تری  بەشێكی  لە  یان  باشوور،  لە  خۆمە 
دیارە  ئاشكرا  بە  كە  بەتایبەتی  بگرین.  بەریەككەوتن  رێگەی  دەبێ 
خۆیانو  لەنێوان  گونجانن  و  سازان  خەریكی  ئیقلیمییەكە  جەمسەرگیرییە 
كۆدی رێككەوتنیشیان وەك هەمیشە )مەترسییە كوردییەكەیە( كە بۆ ئەوان 

كێشەی كوردەو بۆ ئێمەش پرسی كورد.
ئێستا دوو تەوەرەی گەورەی ناكۆك هەیە كە لە كورستانی عوسمانلیدا 
سیاسەتی پێچەوانەی یەكیان هەیە، یەكێكیان پەكەكەو ئەوی تریان پارتییە، 
ئەم دووانە دەبێت بگەنە جۆرێك لە لێكگەیشتن، ناشڵێم بگەنە هاوپەیمانی 
لێكگەیشتن  بەڵكو  بهێنن،  بەدی  كورد  گەلی  بۆ  دەستكەوت  ئەوەی  بۆ 
خۆیدا  بەشەكەی  لە  هەریەك  تا  نەكەون  بەریەك  نەبێت  هیچ  ئەوەی  بۆ 
رووباری  بچنە  دەسكەوتەكان  كۆی  دواجار  و  بهێنێت  بەدی  دەستكەوت 

گەورەی كوردایەتییەوە.
ناوخۆییەكانی  دەردە  ئەگەر  و  بخوازێت  ئەگەر  یەكێتی،  ئاستەدا  لەو 
كوردستانی  ئاستی  لە  كە  بێت  نەرمەكە  ئیسفەنجە  دەتوانێت  بهێڵێت، 
ئاستی  لە  وەكو  هەڵمژێ،  پارتی  پەكەكەو  بەریەككەوتنی  عوسمانلیدا 

سیاسەتی ناوخۆی هەرێمدا ئەمەی لە پەیوەندی پارتی و گۆڕاندا كرد.

سیناریۆی كوردستانەكان
لەم  دەڵێت  كێ  چونكە  دەوڵەت،  نەك  كرد  باس  سەربەخۆییم  لێرەشەوە 
سەربەخۆییەی كە دروست دەبێت، دوو بەشی كوردستان یەكناخاتەوە، هەردوو 
بەشی كوردستانی باشوورو كوردستانی رۆژئاوا، ئایا ئەگەر چانسێكی وا هاتە 

پێشەوە قبوڵی نەكەین؟

با گوێ لە قسەی خۆشو ناخۆش بگرین:
كێ دەڵێت دوای جەنگی سەربەخۆیی جەلەولا دێتە بندەستی سەربەخۆییەكەی 
تا  سەربەخۆ  كوردستانی  ئەگەر  نەیكەین؟  وادا  دۆخێكی  لە  ئایا  باشوورەوە؟ 
لەگەڵ  هاوبەش  تەگبیری  دەبێ  خۆ  بەڵام  باشە،  ئەوە  گرتەوە  قامشلۆی 
فیعلی،  خاوەندارێتی  كە  بكەین  باكووریش  هی  رۆژئاواو  سەركردایەتی 
مێژوویی و كرداریی لە كانتۆنەكانی رۆژئاوا دەكەن. خۆ بێجگە لەوە ئەگەر 
ناكەیتەوە  رەتی  خۆ  تێنەكەوت  زرباتیەی  سەربەخۆ  كوردستانی  خوانەخوستە 
ئەوەیە  بۆ  ناخۆشانە  قسە  ئەم  باسی  خاك؟  بەشێكی  دەستچوونی  لە  لەبەر 
سیاسەتی كوردایەتی خۆی بۆ بڕیارە قورسەكانیش ئامادە بكات، وەك ئەوەی 
لە دوا دانوستاندنی نێوان كوردستان و بەغدا، كوردستان و كۆمەڵی ئیقلیمی 
بە  دانیشتوانیش،  و  خاك  وەك گۆڕینەوەی  قورسی  بڕیاری  دا  نێودەوڵەتی  و 

كەمترین زیانەوە، گەڵاڵە بكات.

سوپای رزگاری و نیزامی
لەبەر ئەم شرۆڤەیەی سەرەوەیە جارێكی تر دەیڵێینەوە:

شەڕی سەربەخۆیی هەم تەداروكی سەركردایەتییەكی مەحكەم و ناوەندێتی 
گیانفیدایی  و  میللی  دەستپێشخەری  ئیجابییەكانی  خەسڵەتە  هەم  و  دەوێت 

هەموو گروپ و دەستە هیمەتسازەكانی گەرەكە.
ئەگەر ئەم خەسڵەتە، یانی دەستپێشخەری میللی، بە پرسی پێشمەرگایەتیو 
جەنگی پێشمەرگانە بۆ سەربەخۆییەوە گرێبدەین گەرەكە ئێمە قسەمان لەسەر 
سوپای رزگاری یەكبخەین، نەك پێداگری لەسەر سوپای یەكگرتووی نیزامی 
دوای  كە  خۆشە  خەونێكی  یەكگرتوو  و  حەریف  و  نیزامی  سوپای  بكەین. 
سەربەخۆیی دێتە دی. واتا سوپای یەكگرتوو سوپای دەوڵەتی كوردستان دەبێت 

كە دوای جەنگی سەربەخۆیی شانازیی پێوە دەكەین.
لە كاتێكدا سوپای رزگاری بە دەردی جەنگی سەربەخۆیی دەخوات، چونكە 

هەموو تواناكانی میللەتی بۆ ساز دەدرێت.

ئەم سوپایە دەتوانێت تەشكیلاتە ڕەسمییەكانی وەزارەتی پێشمەرگەی هەرێمی 
كوردستان و هەموو تەشیكلاتە پێشمەرگانەكانی تریش لە خۆ بگرێت و هەموو 
ئەو پێشمەرگەو تێكۆشەرانەش لە خۆ بگرێت كە دەخوازن لە شەڕی سەربەخۆییدا 
بەشدار بن. بێ ئەوەی بیانەوێ تا سەر پێشمەرگەو سەرباز بن. نموونەی ئەمەش 
شەڕی بەرپەرچدانەوەی تیرۆری دەوڵەتی ئیسلامیی )داعش( بوو، كە هێزی 
رەسمی  هێزی  پاڵ  لە  شەڕڤان  گەریلاو  هێزی  خۆبەخش،  هێزی  پێشمەرگەو 

حكومەتی هەرێمدا، لە نەبەردییەكانی دژی تیرۆردا بەشدار بوون.
بەڵام هەندێك ناوەندی سیاسیی هەن چەمكی سوپای یەكگرتووی كوردستان 
پێشمەرگەی لایەنەكان بێ  ئیحتواكردنی هێزی  بۆ  بەكار دێنن  وەك دەسكەلا 
پیشەیی  سوپایەكی  ڕێكخستنەوەی  چوارچێوەی  لە  یەكگرتووییە  ئەم  ئەوەی 
لەبەردەست  دەرفەت  گەلێك  رابردوودا  لە  هەرچەندە  ڕێكبخەنەوە.  لایەندا  بێ 
ئەواندا هەبوو. كە سەنگی خۆیان بۆ یەكخستنی پێشمەرگە بەكار بێنن، بەڵام 
هێشتۆتەوەو  مۆنۆپۆلی  بە  خۆیانیان  هێزی  شتێك  هەموو  پێش  نەیانكردووەو 
بە  تر،  ئەوانی  پابەندبوونی  و  ئیلتحاق  وەك  پێشمەرگەیان  هێزی  یەكگرتنی 
هێزی خۆیانەوە، وێنا كردووە. دوای ئەو ساڵانەش تازە چەمكی یەكگرتنەوەو 
سوپای یەكگرتوو بۆ تێكەڵكردنی كاغەزەكان و بۆ سڕینەوەی نەبەردییەكانی 

هێزە ئازاكان، بەكار دێنن.
پێشمەرگەو  هێزی  یەكگرتنەوەی  لەباری  هەلومەرجێكی  غیابی  لە 
بابەتە  ئەم  باسكردنی  یەكگرتنەوەیە،  ئەو  بۆ  شەفاف  ئالیەتێكی  دیاریكردنی 
وەختێكدا  لە  ئیحتوا  مۆنۆپۆلو  هەوڵی  لە  جگە  نییە  تر  هیچی  ئاڵۆزی  بە 
پێویستمان بە پتەوكردنی تواناكان و دۆزینەوەی میكانیزمی واقیعی هەیە كە 
لەم قۆناغە شۆڕشگێرییەدا مشتومڕی نابەجێ دروست نەكات، بەڵكو نەرمە 
هێزی هاوكاری و پێكەوە كاركردن لە چوارچێوەی سوپای رزگاری كوردستان 

دا پەرە پێبدات.

وێستگەی شەشەم

چییەتی بزووتنەوەی رزگاریخوازی گەلی كوردستان؟

كوردستان  گەلی  رزگاریخوازی  بزووتنەوەی  چەمكی  زیندووكردنەوەی 
جەنگی  بۆ  سەرەكییە  هەرە  هەنگاوی  دامەزراوەكانی  ئەبدەیتكردنەوەی  و 
سەربەخۆیی كوردستان بەرەو دەوڵەتی كوردستان. بزووتنەوە رزگاریخوازییەكان 
لە ئەزموونی هەموو میللەتاندا چەتری سەرەكی و دامەزراوەكانی دامەزراوەی 
هەرە كاریگەرن بۆ جەنگی سەربەخۆیی، نەخاسمە بۆ گەلی كوردستان كە لە 
دابەشكردووە  كوردستانیان  گەورەكانی  دەوڵەتە  داگیركەرو  دەوڵەتی  بەرئەوەی 
گەلی كوردستانیان لە هەموو دامەزراوەیەكی نوێنەرایەتی، یاسایی و شەرعی، 
شارەوانیو  نوێنەرایەتی  و  نیشتمانی  یان  نەتەوەیی  دانراو،  یان  هەڵبژێردراو، 
كەمانەی  ماوە  لەو  تەنانەت  كردووە.  بێبەش  كوردەوە(  ناوی  پارێزگاكان)بە 
دیموكراسیی و سەربەستییە گشتییەكان دا، هەڵبژاردنی پەرلەمانی و شارەوانی 
و  دیموكراسی  پرۆسەی  دیزاینی  عانەشدا  لەو  ئا  هەبووە،  پارێزگاكانیشی  و 
نوێنەرایەتیكردن وا داڕێژراوە كە گوزارشت لە بوون و حیسیەتی گەلی كوردستان 
پەیژەیەكدا  لە  كردبێت  واشی  گوزارشتی  دەگمەنانەی  نموونە  لەو  نەكات. 
دواخستووە  یان  داخستووە،  یان  پەكخستووە،  كوردیان  نوێنەرایەتی  سەركەوتنی 
رێژەی  دیزاینی  پارێزگاكان،  شارو  ئیدارە،  دیزاینی  بردووە.  لارێدا  بە  یاخود 
وا  نوێنەرایەتیدا  دیموكراسیی  لە  نوێنەران  وەزیفەی  هەڵبژێردراو،  نوێنەرایەتی 
نەخشەی بۆ كێشراوە درەفەتی دابینکردنی ویستی کوردەواری نەدات دەرەقەتی 
چارەسەری دیموكراسیانەو یاساییانەی پێداویستیە نەتەوەیی و نیشتمانییەكانی 
كورد نەیەت. نموونەی ئەمە لە دیموكراسیی ناسراوو بەرچاوی دوو دەوڵەتی 

توركیا و عیراقدا دەردەكەوێت كە لە هەردوووكیاندا حزبی كوردیو تەڤگەرێكی 
سیاسیی كوردستانیی نوێنەرایەتی گەل دەكا بە هەڵبژاردن و دەنگدان، بەڵام 
لە چەند وێستگەیەكدا، بە چەندین بیانوو، كاریگەری ئەم نوێنەرایەتییە پەك 

دەخرێت.
لە توركیا: رێژەی لە 10% بۆ بەربەستی هەڵبژاردنی پەرلەمانی، یاساكانی 
دژی تیرۆرو پاڵپشتی گوایە تیرۆرو چەندین بەربەستی دیكەی وەكو )حزب 
نابێ نوێنەرایەتی ئەتنیكێكی دیاریكراو بكات(و ... هتد، ئەمانە هەمووی و 

لە كاتی پێویستدا رۆڵی نوێنەرایەتی كورد پەك دەخەن.
رێژەی 10% بۆ دوورخستنەوەی نوێنەرایەتییەكی سەنگینی كوردستانییە لە 
)بیوك مەجلسی توركیا( كە ئەگەر ئەو رێژەیە نەهێنن دەنگەكانیان دەفەوتێ و 
بۆ حزبە شۆڤێنییە توركییەكان دەڕوات. یاسای بەرەنگاری تیرۆر بۆ بەرەنگاری 
چالاكی سیاسیی كوردستانییە، بۆ گرتن و دەركردن و لێسەندنەوەی پارێزبەندییە 
لە پەرلەمانتاری كوردستانیی تا نەتوانێت لە چوارچێوەی دیزاینی دیموكراسیی 
گشتیدا كارا بێت و لەو شوێنەی دەیبەنەوەو رێژە بەدەست دێنن، ئیحتوا بكرێن 

و پێبەندی یاسایی و دەستوورییان بۆ بێننە پێش.

لە عیراقدا:
ئەنجومەنی  فیدراڵی،  دادگای  وەكو  فلتەری  چەندین  وڵات  دەستووری 
بۆ  كە  داناوە  دەستوور  پێویستیی  دەستكاریی  لەسەر  راپرسی  و  ئیتیحادی 
پاراستنی مافی پێكهاتەكان بە كەڵك دێت، بەڵام فەزای سیاسیی وڵات لە 
دوای كەوتنی سەددام و پەسەندكردنی دەستووری عیراقەوە )2005(، جۆرێك 
لە ئیرهابی فیكری و مەعنەوی دروستكردووە، كە كورد نەتوانێت بە دەستوور و 
نەخشەڕێگای دەستووریی چارەنووسیی كەركوك و سنووری كوردستانی فیدراڵ 
و سنووری دەسەڵات و هێزی كورد لە دەوڵەتی فیدراڵی عیراق دیاری بكات 
پایەكە، چوار گرفتە سەرەكییە:  ئێستا لە عیراقدا چوار  تا  لەبەرئەوەش  هەر 
مەنزومەی  چوارچێوەی  لە  عیراق  سوپای  هێزی  پێشمەرگەو  پاوەر)هێزی 
دیفاعیدا( پارە)دارایی و نەوت و یاسای نەوت و غازو دەسەڵاتی حكومەتی 

ئیتیحادی و هەولێر لەم ڕێگایەدا( پانتایی )واتا سنووری جوگرافی و پانتایی 
هەرێمی كوردستان و هەرێمەكانی تری عیراق بە گوێرەی ماددەی 140 لە 
دەستووری عیراق( پایەداریی )دەسەڵاتی سیاسیی لەنێوان حكومەتی ئیتیحادی 
و هەرێمەكان بە هەرێمی كوردستانیشەوە( چارەسەر نەكراوە. بێگومان ئەم ڕەخنە 
گرتنەمان لە سیستەمی نوێنەرایەتی بۆ بێ بایەخكردنی نییە، یاخود بە كەم 
خەباتی  پەرەسەندنی  دەرەنجامی  خۆشی  كە  نییە،  بژاردەیە  ئەم  سەیركردنی 
بزووتنەوەی رزگاریخوازیی گەلی كوردستانە، نەك منەتی داگیركەران ئەگەر 
كورد خەباتی نەكردبا لە كوێ عیراق دەبووە دیموكراسییەكی وا كە دەستووری 
فیدراڵی هەبێ و قەوارەی حكومەتی هەرێمی كوردستان و دامەزراوەكانی هەرێم 
پەسەند بكات، بەڵام ڕەخنە گرتنەكە لە سیستمی نوێنەرایەتی و رەخنەگرتنە 

لەوەی:
1- ئەم سیستەمە بەو جۆرەی باسكرا لە شوێنێكدا پەكی دەكەوێت و ناتوانێت 
سەد دەرسەد نوێنەرایەتییەكی كوردستانیی بۆ ویستە كوردستانییەكان بەرهەم 

بێنێت.
2- ئەم سیستەمە پەیوەستی گەشەی لەسەرخۆو دوورمەودای دیموكراسییە 
بە  كوردستان  سەربەخۆیی  مەسەلەی  كە  كوردستانیشدا،  لە  و  عیراق  لە 
ئەمە  دەسپێرێت.  نادیار  ئایندە  گەشەكردنێكی  نەگەری  و  ئەگەر  گریمانەو 
ئەگەر دەورانی پاشەكشێ و پاشگەزبوونەوەی لێ ببوێرین كە هەموومان دەزانین 
هەموو دیموكراسییەك، وەك ئەزموونێكی ئینسانی، قابیلی پاشەكشێ)تراجع( و 

پاشگەزبوونەوە )ردە(یە.
3- دیزاینی دیموكراسیی عیراق و سیستمی نوێنەرایەتی، دەربڕی ویستی 
هاوبەش و گەڵاڵەكراوی هەموو پێكهاتەكانی عیراقە كە بەرژەوەندی پێكناكۆكو 
ئاستو بارستایی جیاجیای زۆرینە و كەمینەیان هەیە. لە دیموكراسیی عیراقیدا 
كە كورد ناگاتە سەنگی چارەك، تەنانەت ئەگەر لە هەندێك وەختی زێڕیندا 
ویستە  كاتێكدا  لە  زیاتریش.  یان  نیواونیو،  گەیشتبێتە  سیاسیی  سەنگینی 
عیراقیدا  نوێنەرایەتیی  سیستمی  چوارچێوەی  لە  هەرگیز  كوردستانییەكان 
بزووتنەوەی  بازنەی  و  كوردایەتی  ئەندێشەی  ناو  لە  بەڵكو  نەبۆتەوە،  جێی 

رزگاریخوازی گەلی كوردستاندا فراوانترین جێگەو پێگەی هەیە. چونكە ئەم 
بەشێكە،  نوێنەرایەتی  بەم مانایە سیستمی  بووە.  بزوتنەوەیە بۆ ئەمە دروست 
بێگومان بەشێكی گرنگو دیموكراتی و كاریگەر، لە گوزارشتكردن لە وێستگە 

كوردستانییەكان، بەڵام هەموو ویستە كوردستانییەكانی لەخۆ نەگرتووە.
بزووتنەوەی  ئەبدەیتكردنەوەی دامەزراوەكانی  زیندووكردنەوەی چەمك و  بە 
دیاری  كوردستان  سەربەخۆیی  ڕاستەڕێی  كوردستان  گەلی  رزگاریخوازیی 
بە  گەڕ،  دەكەوێتە  كاریگەرەكەمان  هەرە  ئامرازە  گەورەكەو  چەترە  و  دەكەین 

جۆرێك:
1- دامەزراوەكانی نوێنەرایەتی وەكو پەرلەمانی هەڵبژێردراوی كوردستان و 

ئەنجومەنە هەڵبژێردراوەكانی پارێزگاكان.
و  كوردستان  هەرێمی  حكومەتی  و  كوردستان  هەرێمی  سەرۆكایەتیی   -2

دامودەزگاكانیان.
3- نوێنەرایەتی فراكسیۆنەكانی كوردستان لە ئەنجومەنی نوێنەرانی عیراق 
لە  نوێنەرایەتییەكانی  و  عیراق  حكومەتی  لە  كورد  وەزاری  فراكسیۆنی  و 
دەوڵەتی فیدراڵ و نوێنەرایەتییەكان لە ئەنجومەنی پارێزگای كەركوك، دەبنە 
بەشێك لە بزووتنەوەی رزگاریخوازی گەلی كوردستان كە جگە لەم دامەزراوە 

هەڵبژێردراوانە پێكدێت لە:
-حزبە سیاسییەكانی كوردستان

-كایەو كۆمەڵ و ناوەندەكانی كوردایەتی
و  سەربەخۆ  هەڵوێستی  خاوەن  تێكۆشەرانی  و  سیاسییەكان  -كەسایەتییە 

سەربەخۆیی خواز
-سوپای رزگاریی كوردستان، بە هێزی پێشمەرگەی ڕێكخراوی دامەزراوەی 
شەڕی  پێشمەرگانەی  دەستپێشخەری  و  خۆبەخش  هێزی  پێشمەرگایەتی، 

سەربەخۆیی كوردستان
-كۆڕو كۆمەڵەكانی پیشەیی و دیموكراتی و میدیای دەربەست و دیموكرات 

و پیشەیی و سەربەخۆییخوازی كوردستانیی.
ئەوانە تا بە ژنان و كچان، كوڕان و جوامێرانی بە غیرەت و پێناوی سەربەخۆیی 

كوردستان، دەبنە بەشێك لە وزەی رزگاریخوازی كە لە ژێر چەتری فراوانی 
بزووتنەوەی رزگاریخوازیی گەلی كوردستاندا تێكۆشان دەكەن، دەستپێشخەری 
دەنوێنن و پێشبڕكێی ئیجابی دەكەن بەرەو سەربەخۆیی. ئەم بزووتنەوەیە چەترە 
كە چەترێكی دێرینی دامەزراوەییە و لە رۆژانی بێ دامەزراوەیی كورددا هانای 
كوردایەتیو سایەی سەنگەری ڕەوا بووە، سەركردایەتییەكی بەرفراوانی گەرەكە 
تا هەموو  بكاتەوە،  ئاشتیان  و  بگونجێنێ  پێكەوە  دامەزراوانە  ئەم  كە هەموو 
وزەیەك، وزە بێت بۆ تێكۆشانی سەربەخۆیی. بەمجۆرە ئێمە كەڵك لە دامەزراوە 
رەسمییە هەڵبژێردراوەكان و ئەندازەی هێزو توانادارییان لەناو دیزاینی دەوڵەتداریی 
لە  عیراقییەكان  زۆرینەی  عیراق)پەسەندكراوی  دەستووری  دیموكراسییو  و 
2005/10/15(دا وەردەگرینو لە هەمان كاتیشدا لە ڕێی دامەزراوەكانی دیكەی 
بزووتنەوەكەوە پەراوێزی بەردەم سیاسەتی كوردایەتی فراوانتر دەكەینو ئەندێشەی 
كوردایەتیو دەستپێشخەری كرداری هێزو كایەكانی بزووتنەوەكەش پەك ناخەین و 

بە هەلومەرجی دیزاینی عیراقییەوە سنوورداری ناكەین.
بەندە ئەم بژاردەیەم لە دیدەوانیكردنی ئەزموونی پانزە ساڵی رابردووی ئەزموونی 
دیموكراسیی عیراق و بەشداری كوردستان لەو ئەزموونەدا هەڵینجێناوە كە زۆر 
جار ڕەسمی بوونو یاسایی بوونو سنورداری دیزاینە عیراقییەكە ڕێگر بووە لە 
دەستپێشخەری كوردانە. لە بنچینەدا بەشداری كوردستان لە ئەزموونی عیراقی 
ئاشتكردنەوەی  لە  بوو  فیدرالیزەكردنی وڵاتەكە، جۆرێك  بەرەو  دوای سەددام، 

مێژوو و جوگرافیا.
جوگرافیای  كوردستانیی(و  رزگاریخوازی  سیاسیی)ئەندێشەی  مێژووی 
)قەوارەی ڕەسمیو دانپیانراوی عیراق(، بەڵام بەداخەوە عیراقییەكان وەكو بەشەكەی 
خۆیانیان جێ بەجێ نەكرد بەرامبەر خۆیان )شیعەو سوننە( و بەرامبەر كوردیش، 
كەوتنە گوشاری ئەوەی بنمیچی ویستە مێژووییەكەی كورد بێتە خوارەوەو بێ 

مەرج و هەڵوەستە عیراق وەك نیشتمانیی بەر و دوای گەلی كورد بناسێنن.
لە هەلومەرجێكی وادا دیزاینە عیراقییەكە بە بەری ویستە كوردستانییەكە 
بچووكەو تا دێ بچووكتر دەبێتەوە، بە جۆرێك تەنی كوردستانیی بە حاڵ و بە 

خوێن پەستان جێی بۆتەوە.

كۆتایی

ڕەنگە باشترین بانگەواز كە ئەم باسەی پێ كۆتایی بێنین ئەوە بێت بێژین 
سیاسەت هەرگیز بۆشایی قبوڵ ناكات. ئەو بۆشاییەی لەبەر هەر هۆیەك و 
هێزە  لەلایەن  دەبێت،  دروست  خراپ  و  چاك  پەرەسەندنێكی  هەر  سەرەنجامی 
نەكرێتەوە هێزی دیكە دێنو پڕی دەكەنەوە. ئەم  دەربەست و ڕەسەنەكانەوە پڕ 
سەلمێنراوە هەم بۆ ناوخۆی كوردستان وایەو هەمیش بۆ سیاسەتی كوردستانی، 

لەبەرانبەر نەیارانی كوردیشدا، ڕاستە.
لە ئاستی ناوخۆدا ئەگەر هێزە سەربەخۆخوازەكان ئەم ویستە بە بیرۆكەی 
پایەداركردنی  ئەوانیشەوە  سەرووی  لە  و  سەروەری  یاسا  و  دیموكراسیی 
و  نەكەن  پتەو  كوردستان  گەلی  رزگاریخوازی  بزووتنەوەی  دینامیكیەتی 
هێزەكانی كوردایەتی رێبازی چاككردنی بەرەی ناوخۆییو تەگبیری هاوبەش 
نەگرنە بەر، ئەوا شڵەژاوی و موزایەدەو ئیدعا جێی سیاسەتی كرداریی، بۆ 

سەربەخۆیی، دەگرێتەوە.
لە ئاستی كوردستان و ئەوانیتردا )پایتەختە سەردەست و داگیرکەرەکاندا( 
ئەگەر كوردستان دەستپێشخەر نەبێت لە پڕكردنەوەی بۆشایی شكستی دەوڵەتی 
سایكس پیكۆو دەوڵەتی پایتەختە سەردەستەكان، بە پرۆژەی كاراو نوێ، ئەوا 

سیاسەتی ترو ڕەنگە داعشی تر، ئەم بۆشاییە پڕ دەكەنەوە.
توركیا- تەوەرەی  بەتایبەتیش  و  نەتەوە سەردەستەكان  باسمان كرد  هەروەكو 
بە  نییە.  كوردیان  پێدانی  ماف  هەڵكردنو  پێكەوە  پرۆژەیەكی  هیچ  كەنداو 
پێچەوانەوە تەونی جاڵجاڵۆكەی پیلانگێری بۆتە خویەكی هەرگیز دەستبەردار 

نەبوویان. بەتایبەتی لەم دۆخە جەمسەرگیرییەدا كە جەمسەرگیریی سوننە لە 
جەمسەرگیرییەكی  دەكات:  گوزەران  خۆیدا  هەلومەرجەكانی  كۆنەپەرستترین 
شۆڤێنی، ئیسلامیی، ئیخوانی، عەشایەری و تۆرانییە كە لە سەدەی بیستدا 
جێماوە، بەڵام بۆ گەڕانەوەی ناوچەكە بۆ دواوە كەڵك لە كەرەستەو دەرفەتەكانی 
سەدەی بیست و یەكەم وەردەگرێت. لەبەرامبەریشدا جەمسەرگیریی شیعە هەم 
كەمینەیە لە جوگرافیای سوننەو هەمیش تێزێكی تازەی بۆ كوردو بندەستەكانی 
تر پێ نییە. ئەویش لە زەلكاوی جەمسەرگیریی تایفیدا تێوە گلاوە و ژیرەكانیان 
ناتوانن وێنای ئەوە بكەن كە دەتوانن بە دیموكراسیی و عەلمانیی، لە ئاستی 
بازنەی  جۆرێك  بە  پێكبێنن  كورد  لەگەڵ  دیموكراتیی  بەرەیەكی  ناوچەكەدا، 
تێپەڕێنن.  تۆرانی  و  عەرەبی  سوننە-شۆڤێنیزمی  جەمسەرگیریی  داخراوی 
بەمەش تا دێت مۆری كۆنەپەرستی، لە جەمسەرگیریی شیعەش، تۆخ دەكەنەوە.
و  كوردستان  سەربەخۆیی  كە  دیموكراتیدا  پرۆژەیەكی  غیابی  لە  بێگومان 
لە  ناوەڕاست  رۆژهەڵاتی  گشتی  دیمەنی  لە  بەشێك  وەكو  كورد  قبوڵكردنی 
ئامێز بگرێت. دونیای پۆست داعشیش هەر داعش رەفتار دەبێت، ئەوجا مەرج 
بێ  نییە  مەرجیش  و  هەبێت  ئێستای  شێوەی  بەم  ناوەندیی  حكومەتی  نییە 
كۆششێكی شۆڕشگێڕانەی كوردستانیی، جیاوازی نێوان پێكهاتەكانی عیراق 
سادەكردنەوەی  ئەمە  ڕاستیدا  لە  سەربەخۆیی.  و  جیابوونەوە  بۆ  سەربكێشێت 
دیمەنی ئاڵۆزی سیاسەتی خۆكۆژییە لە ناوچەكە گەر بخوازین بێ ستراتیژێكی 
چونكە  بخۆین،  پایتەخت  كەوتنی  داهێزرانو  بەرووبوومی  لە  سەربەخۆخوازانە 
سیاسەتێك كە لە چەند ساڵی رابردوودا، لە ژینگەی بەغدای سەردەست هەبوو، 
ئامادە بوو هەر 18 پارێزگاكەی عیراق، 18 ئەمیری قاعیدەی هەبێت و ئامادە 
نەبوو هەرێمێكی بە دەسەڵاتی وەك كوردستان و لامەركەزیەتێكی پێویست لە 
باشوورو ناوەڕاستی جوگرافیای تا ئێستای عیراق هەبێت. سبەی ڕەنگە هەر 
ئەو سیاسەتە خۆكۆژییە نە عیراقی ناوەندیی و فیدرالی بهێڵێت و نە ڕێگای 
ئاورشمینی جیابوونەوەی عیراق و سەربەخۆیی كوردستان پەسەند بكات. بەڵكو 
ناوەوە )كورد،  دۆخی عیراق لە چاوەڕوانی جوگرافیای نفوزی پێكهاتەكانی 
هەرێمەكەدا  ڕەحمانەی  بێ  بەرژەوەندی  هەژموونی  ژێر  لە  و  سوننە(  شیعەو 

شیعەش  بكات،  دروست  چەقبەستوو  دۆخێكی  و  بخات  پەكی  و  ڕابگرێت 
هەرێمی  دۆخێك  هاوپەیمانییەوە.  ئێرانی  تەواوەتی  هەژموونی  ژێر  دەكەوێتە 
كوردستانی )سەربەخۆ( وەك كۆڵۆنییەكی توركی لێ دەكات، سوننە دەخاتە ژێر 
مەنداتی  وڵاتانی كەنداو و ئوردنەوە، شیعەش دەكاتە زۆرینە لە بەغدایەكی 
بێ قەول و قەرار لە ئاستی كۆی جوگرافیای عیراقدا. ئەگەر ئەوە بقەومێ 

خراپی لێ دەقەومێ.
بە كورتیەكەی ڕەنگە وەسفەكەی ماركس و ئەنگلس لە كۆتایی مانفێستی 
كۆمۆنیستدا باشترین وەسف بێت بۆ دووڕیان و چەند ڕیانی بەردەم سیاسەتی 
واتا  بەربەری״  یان  ״سۆسیالیزم  داعشدا.  پۆست  قۆناغی  لە  كوردستانی 
نێوان  لە  كوردستان  خوردتری  دابەشكردنەوەیەكی  یان  سەربەخۆ،  كوردستانی 

بەمجۆرە كوردستان دەبێتە چەند كانتۆنێكی لۆكاڵی.

دەبێ هەڵبژێرین: بەڵام نەك وەكو دروشمەكەی
جاران كە دەمانگوت: )یان كوردستان، یان نەمان( بەڵكو دەبێ بزانین.

قۆناغی  ناونیشانی  كوردستان(  یان  كوردستان،  تەنها)یان  نییە،  چارمان 
نوێیە.

349

ژیاننامەی نووسەر

-ستران عەبدوڵڵا )ساڵح عەبدوڵڵا محەمەد( لە )1969/1/13( لە كەركوك لەدایك 
بوو.

-خوێندنی تا قۆناغی ئامادەیی لە كەركوك خوێندووە.- كۆلێژی كارگێری و ئابووری 
لە زانكۆی موسڵ و سەلاحەدین، لە هەولێر، تەواو كردووە.

- لە ساڵی 1993- ەوە لە بواری رۆژنامەوانی و میدیا بەگشتی كار دەكات.
- لە 1993 تا 2001 وەك رۆژنامەنووس، دەستەی نووسەران، بەڕێوەبەری نووسین، 
كاری  نوێ  كوردستانی  رۆژنامەی  لە  بەوەكالەت  سەرنووسەر  سەرنووسەر و  جێگری 

كردووە.
راوێژكاری سەرۆك وەزیران و پاشان وەك  لە ساڵی 2001 بۆ ساڵی 2004 وەك   -
بەڕێوەبەری پەیوەندییە گشتییەكان و راگەیاندنی حكومەتی هەرێمی كوردستان )ئیدارەی 

سلێمانی( لە كابینەی د. بەرهەم ئەحمەد ساڵح كاری كردووە.
خەندان  دەزگای  رۆژنامەنووسدا  هاورێی  كۆمەڵێك  لەگەڵ  ی   2004 ساڵی  لە   -
بۆ پەخش و وەشاندنی دامەزراندووە. یەكەم سەرۆكی ئەنجومەنی بەڕێوەبردن و یەكەم 
سەرنووسەری رۆژنامەی )ئاسۆ( بووە كە سەرەتا هەفتانە و پاشان سێ رۆژ جارێك و 

دواتر بە رۆژانەیی دەریان كردووە.
-سەرنووسەری رۆژنامەی عەرەبی )الولایە( بووە كە ماوەیەك لەلایەن خەندان بۆ 
ئوفك و  رۆژنامەی  سەرپەرشتیاری  دەرچووە.  كەركوك  شاری  لە  وەشاندن  پەخش و 
لە  خەندانەوە،  دەزگای  لەلایەن  توركمانی  زمانی  بە  كە  بووە  پرد  رۆژنامەی  پاشان 

كەركوك، دەردەچوو.
بۆتە   2008 ساڵی  بووە و  ئاسۆ  سەرنووسەرێتی  دەستبەرداری   2007 ساڵی   -

ئەلئسبوعیە  گۆڤاری  كە دەستەخوشكی  هەفتانەی )هەفتانە(  گۆڤاری  سەرنووسەری 
بووە و لەلایەن هەمان دەزگاوە دەرچووە.

ئەنجومەنی  سەرۆكایەتی  هەفتانە و  سەرنووسەری  لە  وازی   2009 ساڵی  هاوینی   -
بەڕێوەبردن و ئەندامێتی بۆردی دەزگای خەندان هێناوە. گەڕاوەتەوە بۆ كوردستانی نوێ و 
لە 2009/8/2 بۆتە سەرنووسەری رۆژنامەكە. هەشت ساڵە ئەركی حزبی و رۆژنامەوانی 
لەو بوارەدا جێبەجێ دەكات. سەرپەرشتی ئەزموونی كوردستانی نوێی بادینی كردووە 

كە ساڵی )2011( چەندین ژمارەی لێ درەچوو.
-لە بواری میدیای تەلەفزیۆندا ساڵی 1999 بەرنامەی نیومانگی هەزارەی سێیەمی 
لە تەلەفزیۆنی گەلی كوردستان پێشكەش و ئامادە كردووە. لە ساڵی 2007 وە تا ساڵی 
2014 راوێژكاری سەتەلایتی گەلی كوردستان بووە. لە تەلەفزیۆنی لۆكاڵی كەركوك و 
پێشكەشكردووە  ئامادە و  )پرد(ی  سیاسی  بەرنامەی  كەركوك  سەتەلایتی  لە  پاشان 

ماوەیەكیش ئەندامی ئەنجومەنی راوێژكاری سەتەلایتەكە بووە.
*لە رۆژنامەی )الاتحاد( گۆشەنووسیی عەرەبی بووە و گۆشەكانی: )هامش سیاسی، 
رۆوس أقلام(ی نووسیوە و لە رادیۆی دەنگی گەلی كوردستان لە بەشی عەرەبی خاوەنی 
گۆشەی هەفتانەی )من محفڤە صحفی( و لە بەشی كوردی ماوەیەك هاوبەشی بەرنامەی 

دیالۆكی )3-1( بووە.
كرمانج،  گوڵدان، كورت و  تەنیشت سیاسەتەوە،  بە  نوێ گۆشەی  كوردستانی  -لە 
رەش و  سپی و  نزار،  نها،  رەوان،200×200،  راست و  رۆژنارۆژێك،  توتنەكە و  مەسەلەی 
مێخەك( و لە ئاسۆ گۆشەكانی: ئاسۆی رۆژ، كەشتی نوح، هیوا  و لە رۆژنامەی هاوپەیمانی 
رۆژنامەی  لە چەندین  تەماشا و  نڤیسكار و  لە گۆڤاری هەفتانە  بیكەم و  قسەیەك هەیە 

تریش گۆشەی جیاجیای هەبوو.
-ساڵی 1998 هاوسەرگیری لەگەڵ میدیاكار دكتۆرە شیلان فەتحی شەریف كردووە و 

خاوەنی سێ منداڵن بە ناوەكانی: ژین-ئەلەند و لیدا.
-لە رۆژنامە عیراقی و عەرەبییەكاندا، لەسەر مەسەلەی كورد و عیراق بەردەوام وتار و 

لێكۆڵینەوەی نووسیوە.
بیست و پێنج ساڵە لە بواری رۆژنامەنووسیدا كار دەكات و تا ئێستا ئەم بەرهەمانەی 

چاپ كردوون:

ژیاننامەی نووسەر

-خوێندنی تا قۆناغی ئامادەیی لە كەركوك خوێندووە.- كۆلێژی كارگێری و ئابووری 

سلێمانی( لە كابینەی د. بەرهەم ئەحمەد ساڵح كاری كردووە.
خەندان  دەزگای  رۆژنامەنووسدا  هاورێی  كۆمەڵێك  لەگەڵ  ی   2004 ساڵی  لە   -
بۆ پەخش و وەشاندنی دامەزراندووە. یەكەم سەرۆكی ئەنجومەنی بەڕێوەبردن و یەكەم 
سەرنووسەری رۆژنامەی )ئاسۆ( بووە كە سەرەتا هەفتانە و پاشان سێ رۆژ جارێك و 

دواتر بە رۆژانەیی دەریان كردووە.
-سەرنووسەری رۆژنامەی عەرەبی )الولایە( بووە كە ماوەیەك لەلایەن خەندان بۆ 
ئوفك و  رۆژنامەی  سەرپەرشتیاری  دەرچووە.  كەركوك  شاری  لە  وەشاندن  پەخش و 
لە  خەندانەوە،  دەزگای  لەلایەن  توركمانی  زمانی  بە  كە  بووە  پرد  رۆژنامەی  پاشان 

چاپ كردوون:

كتێبەكانی نووسەر

ئاماژەیەك لەمەڕ گەشەی كوردستان لە رێڕەوی مێژوودا  -1
 شەهید رەئووف كامل ئاكرەیی/ وەرگێڕان – هەولێر - 1994

ئابووری كوردستان، هەندێك هزر بۆ قۆناغی پەرینەوە - 1995 – هەولێر  -2
لە پێناو یەكگرتنێكی نیشتمانیدا – 1998-سلێمانی  -3

بەتەنیشت سیاسەتەوە – 1999  -4
چەپكە گوڵەكانی گوڵدان: 2001 سلێمانی  -5

گوڵا و گوللە و مارینز – 2004  -6
رازەكانی تەعریب و راگواستن - 1999 – سلێمانی   -7

نەتەوەیەك لەسەر كاغەز – 2008- سلێمانی  -8
مەسەلەی توتنەكە )1( باسوخواسەكانی  كوردایەتی – 2010 سلێمانی  -9

مەسەلەی توتنەكە )2(گێمێكی تری هەمان دەوران -2011  -10
مــــەسەلەی تــــوتنەكە )3( پاشەكشێی هــەرزان 2011  -11
سەما لەگەڵ گورگە بۆرەكان-2008 –سلێمانی -كەركوك  -12
باوەڕ بە مەسەلەی كەركوك بهێننەوە -2007 سلێمانی  -13

پریستۆریكا، بن لادن و مۆنیكا – 2012 سلێمانی  -14
مێخەك – كەمێك دوور لە سیاسەت - 2013  -15

ئیفادەی كوردەكان بۆ ماجەرای رەفاو ئەربەكان - 2012  -16
باسی دراوسێ  -2016 سلێمانی  -17

سەیران بۆ سەریكانی – بیرۆكە بۆ پشتیوانی كوردی رۆژئاوا -2014  -18
زۆرانبازی لەگەڵ سەدەی بیست و یەكدا -2010  -19

كوردستان چاوەڕێی تینە - 2012  -20
یان كوردستان یان كوردستان- 2016  -21

یاداشتەكانی جەنگ – 2016  -22
بەهاری عەرەبی و نەورۆزی سەربەخۆیی -2011 - سلێمانی  -23

یار و نەیار -2013 كەركوك  -24
بەشوێن پێی دابونەریتی سیاسیی لە عیراقدا -2014 سلێمانی  -25

تێبینییەكانی حوزەیران – 2017  -26

بە عەرەبی :
رائحة السمك المسكوف – 2003  -

رٶی كردیة بكلمات عربیة – 2000 السلیمانیة  -

